
Dyénésis
I Tnanin Libru Sulat Mosis
Kafaglabat gabla di libru Dyénésis
I gumtatek taltt Dyénésis dunan katbu. I libru Dyénésis i tmulen gabla di katbt i kdee,

katbu i tana ani, katbu i lagi na libun, katbt i sala, na katbu i dad fakang Dwata gabla di

kafalwaan i dad to di salala.
Libru Dyénésis ani gugambet gabla di dad to Dwata na i fandaman gabla di dale. Na

gugambet gabla ku Adam, Iba, Noa, Abraham, Isaak, Dyékob, Dyosif, na dad flanekan.

Di katbuan Dwata mimo langit na banwe
1Di katbuan, Dwata mimo langit na banwe. 21 banwe ani landé fa too bawehan, du
lande fa déén. Na di klamang i mahin too kmifu, na too mgal nus mda di Tulus Dwata,

mbal di tah i mahin ani.
3 Na di bang ani, mdek Dwata, manan, “Ani too nun lwa.” Na tamalwa nan. 4 Di kite

Dwata i lwa, lehew kenen. Kafnge én, santanin i lwa di kifu. 5 Na dnagitan i lwa dunan
“mduh”, na dnagitan i kifu dunan “butang”. Na mlius i butang na mlius i mduh, na tafnge

i tnanin duh,
¢ Kafnge én, mdek Dwata, manan, “Ani banlenggu di gutnga, fye nun yéél di tah i

banwe, na nun di dungan.” 7-8 Di kagmanan ani gasil mgimo. Na i bleng nimoan ani
dnagitan “langit”. Na langit i samtani i yéél di tahan na i yéél di dunganan. Na mlius i
butang, na mlius i mduh, na tafnge i galwen duh.

9 Kafnge én, mdek Dwata, manan, “Ani mastifun i yéél dungan i langit, du fye nun
gukafagan.” Di kagmanan ani gasil mgimo. 10 Na dnagitan i gukafag ani dunan, “tana”,
na dnagitan i yéél tamastifun dunan, “mahin”. Di kite Dwata i mgimoan, lehew kenen.

11 Kafnge én, mdek Dwata, manan, “Ani dee bung dad tmabo di tah tana na dee bung
kayu. Na kdee di dale munge fye 1éman tmabo.” Di kagmanan ani gasil mgimo. 12 Na
dee bung tmabo na dee bung dad kayu nun bunge lamnok di tah tana. Di kite Dwata i
mgimoan, lehew kenen. 13 Na mlius i butang, na mlius i mduh, na tafnge i gatlun duh.

l4Kafnge én, mdek Dwata, manan, “Ani nun dad mneng msut di langit, du fye samtani
i mduh di butang. £n i mlé ilé gugmadeé i dad duh, na i dad fali, na i dad bang mangamfu
di Dwata. 15> Na dad mneng ani i msut di langit, du mneng na mlé kalwa di tana.” Di
kagmanan ani gasil mgimo. ¢ Na nimoan lwe malbang too mneng. Nimoan i duh, du
mneng di mduh na nimoan i bulen du mneng di butang. Na nimoan i dad blatik. 17 Kdee
ani fkah Dwata di langit du fye mlé kalwa di tana. 18 £n i gal mneng di mduh na butang,
du fye mastani i lwa di kifu. Di kite Dwata i mgimoan, lehew kenen. 1°Na mlius i butang,
na mlius i mduh, na tafnge i gfatan duh.

20 Kafnge én, mdek Dwata, manan “Ani nun dee bung mne di lam i mahin na di yéél,
na nun dee bung dad anuk di bnas mayeng di tah i tana.” 21 Taman tamgimo Dwata i dad
malbang, na dee dademe bung mne di lam i mahin na di yéél, na dee bung dad anuk di
bnas. Di kite Dwata i mgimoan, lehew kenen. 22 Na nun kafye blén di kdee dad mgimoan
ani, na manan di dad nalaf, “Mbel gamu, du fye mbaling gamu dee di klamang i mahin na
yéél. Na manan di dad anuk di bnas, mbel gamu di klamang tana.” 23 Na mlius i butang,
na mlius i mduh, na tafnge i glimen duh.

24 Kafnge én, man Dwata, “Ani nun dee bung Imanaf mne di tah tana, i dad Imanaf
mnalam, na nun mlayal, na dad malbang, na dad malnak Imanaf.” Di kagmanan ani gasil
mgimo. 2> Na tamgimo Dwata kdee dad Imanaf ani gine. Di kiten i mgimoan, lehew
kenen.

26 Kafnge én, man Dwata, “Ani mimo agu i dad to salngad i deg kagkah. Na fdatahgu
ale di dad nalaf di mahin, di dad anuk di bnas, di kdee dad lmanaf, dad mnalam na dad

mlayal, dad malbang na dad malnak. Na i dad to ani i magot kadang i kdee tamgimogu.”

27 Taman tanimo Dwata i dad to. Nimoan ale salngad i kenen kagkah. Na tanimoan ale
lagi na libun.

28 Kafnge én, nun kafye blén di dale, na manan, “Mbel gamu, du fye nun dad belyu
mneé na mebe i klamang tana. Gamu sa fagotgu i dad nalaf di mahin na yéél, na dad anuk
di bnas gal mayeng, na i dad kdee dad Imanaf i mne di tah i tana, dad mnalam na dad
mlayal.”

29 Léman talli Dwata, manan, “Blégu gamu kdee dad tmabo di tana, na i kdee dad kayu
nun bunge, du fye nun knaanyu. 3° Léman blégu di dad Imanaf na di dad anuk di bnas, i
dad sabat na i dad doon i dad kayu, du fye nun knaan i kdee dad mne di tah i tana.” Di
kagmanan ani gasil mgimo.

31Di kite Dwata i kdee mgimoan, too kenen lehew. Na mlius i butang, na mlius i mduh,
na tafnge i gnaman duh.

1 Ani gine i kfagu Dwata di kgimoan i langit, i klamang banwe na i dad kdee i fkahan
di mgimoan ani.

2Na di kakel i gfitun duh, tatlag Dwata mimo, du tafnge i kdee mgimoan. 3 Taman nun
kafye gmanan gabla di gfitun duh, manan, “Nimogu duh ani too mabtas.” Gmanan ani,
du i duh ani tatlag di kdee nimoan.

4En sa i santulen gabla di kgimd Dwata i langit na i banwe.

Adam na Iba
Di kimo Dwata i Amu, i langit na banwe, 5 lande fa fule tmabo di tana, du 1a fa fulen

Dwata i Amu, na landé fa to mimo di tana. ¢ Kabay balu lande ulen, tanun yéél tambul di
lam i tana du fye fafé i klamang tana. 7 Kafnge én, mwe Dwata i Amu tana, du nimoan to
mda di tana ani. Kafnge én, nyufan i ilung i to ani, na gasil lamnawa, na tamto.

8 Kafnge én, tanun tukay banwe i gunun dad kayu, i nimo Dwata i Amu, gsen di gusut
i duh dnagit Idén. Na ditl gufnean i to tanimoan. ° Na falnok Dwata i Amu, dee bung
kayu déén. Too fye baweh dad kayu ani na i dad bungela too fye knaan. Na di gutnga i
dad fule, tafule Dwata lwe kayu, satu kayu én, mlé nawa lande sen, na i satu, mlé gnade
gabla ku tan i fye na tan i sase.

10 Na nun satu yéél di Idén ani, maloh na myéél i dad fule déén. Mda di 1dén, yéél
ani dee syatan, du masatnga di fat, na mbaling fat yéél. 111 tnanin yéél dnagit Fison, na
maloh salu di klamang banwe Habila. 12 Dini di banwe ani gumite i too glut blawen, na i
fye bun litak di kayu, na dad batu mabtas. 13 Dagit i galwe yéél dunan Gihon, na maloh di
klamang banwe dnagit Kus. 14 Na i gatlu yéél, dunan Tigris, maloh salu di gsen di gusut
i duh di banwe dnagit Asirya. Na Yufratis i dagit i gfat yéél.

15 Na dini di tukay banwe gunun kayu nimo Dwata, dnagit Idén, gufnean i to
tamgimoan, du fye mimo kenen di tana na mifat i dad fule déén. 16 Na flalo Dwata i
Amu i to ani, manan, “Fakay ge kmaan i bunge kdee dad kayu di gumneam ani, 17 bay
nang ge kmaan i bunge i kayu mlé gnadé gabla ku tan i fye na tan i sasé. Du ku kmaan ge
i bungen, too ge mati.”

18 Na |éman talti Dwata i Amu, manan, “La sa fye ku i to aloan satu mne. Taman mimo
agu i demen salngad kenen, du fye nun tmabeng kenen.”

19 Kafnge én, nebe Dwata i Amu di to tamgimoan i kdee dad Imanaf, i kdee dad anuk
di bnas, na i kdee dad tamgimoan mda di tana, du fimoan kenen dagitla. Na balt tan i
dagitan i kat satu dad mto ani, én i dagitan. 20Na i to ani i mimo dagit i kdee bung Imanaf,

na dad anuk di bnas.
Kabay lande di dale bla kenen du nimo demen. 21 Taman fkudang Dwata i Amu, i to ani,

na too fye kakudangan laan falus tamwan, na klon kudang nwe Dwata i satu lohokan. Na
kafngen sansuléan i ungad di gumwean i lohok to ani. 22 Na mda di lohokan ani, nimo
Dwata i Amu satu libun, na neben i libun ani di lagi. 22 Na man i lagi,

“Kenen tagabla demegu, du i tulanan fdu di deg tulan,

na i ungadan fdu di deg ungad,
dnagitgu kenen libun,
du mgimo6 mda di lagi.”
24 Na ani i duen i lagi tmagak i maan na yéan, na mbaling satu di yaanan, na i lwe ani
mgimo satu.
25 Balu flaweh i lagi na libun ani, 1 ale sa mya.

3

I to gamsala di Dwata

1Na di kdee dad mlayal Imanaf mgimo Dwata i Amu, i ulad i too fulung mgaw. Taman
satu duh man i ulad di libun, “Too glut ke, fnang gamu Dwata kmaan i balti tan bunge di
dad kayu di dad fule ani?”

2Natmimelilibun di ulad, manan, “Fakay gami sa kmaan bunge i dad kayu ani. 3Kabay
man Dwata nun satu kayu di gutnga i dad fule ani, i bungen lami fakay knaan, na fnangan
gami magot i bungen, du ku ani nimomi mati gami.” 4Kabay maniulad, “Bongla, la gamu
sa mati. 5En gman Dwata di gamu, du gadean ku kmaan gamu bunge i kayu atli, mbaling
gamu fulung faldam, na mbaling gamu salngad kenen, du balii gamu gmade ku tan i fye

na ku tan i sase.”
¢ Kafnge én, di kite i libun i bunge i kayu én too gabla knaan, na too fye bawehan,

na fandaman fye ku mbaling kenen fulung faldam, taman nlifoan bunge i kayu én na
knaanan. Na blén i dademe di yaanan, na knaanan. 7 Di kakaanla bunge i kayu én,
mbaling ale fulung faldam, na dilela ale flaweh. Taman mwe ale dad doon i kayu fig,

na nilolla na labédla di lawehla.
8 Di fan kasdaf i duh lingela Iduk i Amula Dwata magu di lam dad fule. Taman salbuni

ale di lam i dad kayu. 9 Kabay Amula Dwata, tlon i lagi, manan, “Tane ge?”

10 Na tmimel i lagi, manan, “Lingegu i Idukam magu di lam i dad fule ani, na too agu
liko, du flaweh agu, taman salbuni agu.”

11Na snalek Dwata kenen, manan, “Simto ke mangman flaweh ge? Kmaan ge ke bunge
i kayu fnangta ge?”

12Na tmimel i lagi, manan, “I libun blém di deg, kenen sa mlé deg bunge i kayu én, na
knaangu.”

13 Na Amula Dwata, snalekan i libun, manan, “Tan ké i duenam mimo ani?”
Tmimel i libun, manan, “Hae, du fangaw agu i ulad, taman gamkaan agu.”

14 Taman man Dwata i Amu di ulad, “Fanlayamta ge du mda di sasé nimoam ani. Di
kdee dad Imanaf, i dad mnalam, na i dad mlayal, alo ge magu di kaflayam ani. Mda ani,
fulu ge di tana, na too ge kmaan kfung di tana kel di kfatim. 15> Sanduengu gamu, ge na i
libun, na i dad belan, na i dad belam, na mbaling gamu snang nawa kel di atuan. I belan
ndakan kadang i ulum, na nakétam i takadan.”

16 Na man Dwata di libun, “Tanantigu i kaflayamam fagu di ksut i dad ngaam. Di ksut
i dad ngaam, too sase katduk i lyom. Kabay balt fa ani i kaflayamam, knean 1a mgili i
knayeam di yaanam. Na yaanam i mebe ge.”

17 Na manan di lagi dnagit ku Adam, “Du flinge ge di yaanam, na kmaan ge bunge i
kayu i fnangta ge, i tana ani fakufgu di kaflayam. Kel di kfatim, too ge fgal mimo di tana,
du fye nun gabla knaanyu. 18 Na dad samfinit na dademe sabat nun sual gal tmabo na
lamnok di tana. Na toom fanngabal kadang dademe kakaanyu i dad tmabo di bnas. 1° Too
ge fadlug mimo kel di kaloh i tum, du fye i dad fulem di tana tmabo na lamnok, na ani
i nimoam kel di kasfuléam di tana i gufdum. Hae, du mgimo ge mda di tana, na kadang
satu duh [éman ge sa mbaling tana.”

20 Di kagman Dwata kdee ani gine, dnagit Adam i yaanan, dunan Iba, du kenen mbaling
yé di kdee dad to.

21 Na mimo Dwata i Amu klaweh ale Adam na Iba mda di kindal i dad lmanaf na
kanlawehan ale.

Falwa Dwata Adam na Iba di banwe Idén
22Na man Dwata i Amu, “I dad to ani tambaling ale salngad deg, du tagmade ale i fye

na i sase. Taman la fakay ku nwela i bunge i kayu mlé nawa lande sen, du ku gkaanla
la ale mati kel di landeé sen.” 23 Taman falwa ale Dwata di banwe Idén i gunun fule, du
fimoan di tana, i tana gumdala.

24Di kafalwa Dwata dale, dekan dad gambet kasaliganan gsen di gumsut i duh di banwe
Idén, na fkahan sundang di gufusuk. Fadlug dmine i sundang na gal fatbiling flibut. £n i
munung i dalan salu di kayu mlé nawa, du fye landeé fakay f{dadong déén.

4

Kain na Abél
1Na tasatlamin ale Adam na Iba. Na di la mlo mlalu kenen na mnga ale lagi, dnagitla

Kain. Na man Iba, “Fagu di ktabeng i Amugu Dwata, tamnga agu i tinga lagi.” 2 Kafnge
én, 1éman mnga Iba i galwe tingaan lagi, dnagit ku Abél.

Kafnge én, Abél mbaling to fulung mifat dad bilibili, na Kain kenen fulung mimo di
tana. 3 Satu duh, gafat dad fule Kain, taman nun blén di Amun Dwata. 4 Kabay Abél
kenen, nalékan i tinga bilibili i muna sut, na tnatéan na neben i fye ungad du mlé di
Dwata. Na too lehew Dwata i Amu ku Abél na i gablén. 5Kabay la lehew Dwata ku Kain
na i gablén. Taman too blat i baweh Kain du too flabe.

6 Taman man Dwata i Amu di kenen, “Tan i duenam flabe, na too blat i baweham?
7Ku matlu i nimoam, lehew agu ge. Kabay ku 12 matlu i nimoam, i sala kaflingengu dun

salngad i labe Imanaf fan mlaab ge. Hae, du gambet i sase tulus tagatlagad fagsala ge, na
nimoan ge fasakan, bay toom kenen fnisan.”

8 Kafnge én, man Kain di flanekan Abél, “Magin ge deg di nligo.” Kakella di nligon
fnatin i flanekan.

9 Na snalek Dwata i Amu, Kain, manan, “Tané sa i flanekam Abé1?”

Tmimel Kain, manan, “Lagu gadé dun. Kan dé, agu ke gal mifat i flanekgu?”

10 Man Dwata i Amu di kenen, “Kan ku mimo ge i too sasé nimo ani? 1 lite i flanekam
sadi tamlo deg mda di tana, du mni i balas. 11 Na mda ani fanlayamta ge. Tala ge fakay
mimo di tana, du tana ani nsafan lite i flanekam i fnatim. 12Ku 1éman ge mule, la munge
i fulem. Talande too gumneam, ald ge lamngab di tah tana ani.”

13 Na man Kain di Dwata i Amu, “Too blat i flayamam deg ani, na lagu gagan tmayud
dun. 14 Neyem, mda di duh ani laam agu faloh mimo di tana, na dekam agu fawag di ge
du agu lamngab di tah i tana ani. Na ball simto mite deg, mati deg.”

15 Kabay tmimel Dwata i Amu kenen, manan “La mkel di ge i manam ani, du ku nun
mati ge fanlayamgu fitu dulé di kaflayamgu ge.”

Taman nimo6 Dwata i Amu ilé di ku Kain, du fye 1a fnati i balt simto mite kenen.
16 Kafnge én, fawag Kain di muna Dwata i Amu, na mne ditt di banwe Nad mdadong
di Idén gsen di gusut i duh.

Dad bel Kain
17Kafnge én, tasatlamin Kain na yaanan. Na kafnge én, maltien yaanan na mnga kenen

tinga lagi, dnagit ku Inok. Na di bang én, mimo Kain i bong banwe, na dnagitan i banwe
ani Inok, dagit i tingaan. 18 Na Inok ani i ma Irad. Na Irad ani i ma Méhudyaél. Na
Méhudyaél i ma Lamék.

19 Na Lamék ani nun lwe yaanan, dunan Adah na Silah. 20 Na Adah ani i yé Dyabal, na
mbaling Dyabal ma i kdee dad mifat dad Imanaf, na gal mne ale di dad slung. 2! Na Dyabal
ani nun twalin lagi dnagit ku Dyubal, na Dyubal mbaling ma i kdee gal fulung magaf dad
slali, na i nun tafas dnagit alfa. 22Na Silah i yé Tubal Kain, na mbaling kenen fulung msel
i tabaga na tek. Na nun flanekan libun dnagit ku Naamah.

23 Na man Lamék di lwe yaanan, “E, Adah na Silah, flinge gamu deg dad yaangu, na
ani i mangu di gamu. Gfatigu i lagi du bnunalan agu. Du la too tua i lagi munal deg, too
nun galan, knean tagfatigu kenen. 24 Ku fitu dulé i ksase kaflayam i Dwata di balui simto

to mati ku Kain, salngad di to mati deg. Kabay mangu di gamu, i kaflayaman 1a alo fitu
dulé, bay fitu falo fitu dulé i ksasean.”

Sét na Inos
25 Na léman mnga ale Adam na yaanan Iba lagi. Na man Iba, “Banlé agu Dwata tinga
lagi i tlas Abél i fnati Kain.” Taman dnagitan i tingaan ani ku Sét. 26 Kafnge én, gamwe
yaan Sét na mnga ale lagi, na dnagitan ku Inos.
Na di bang ani, tambti i dad to dmasal na mangamfu di Dwata.

6

Msal Dwata di kgimoan i dad to
5Na tateen Dwata i too sasé nimo i kdee dad to di tah tana, na tagadean i kdee fandamla
na knayela slame sase. ¢ Na mda di ksase nimola, msal Dwata di kgimoan i dad to na
fnean ale dini di tah i tana, na too nun klid1 i nawan. 7 Taman manan, “Falmogu i dad to
tamgimogu dini di tah tana, na fakufgu i dad Imanaf, na i dad anuk di bnas, du msal agu
di kgimogu dale.” 8 Kabay too lehew Dwata ku Nowa.

Nowa

9 Ani santulen gabla ku Nowa. Di kdee dad to alo Nowa i matlu, na lande sase nimoan,
na toon nimen knaye i Dwata. 1°Na nun tlu dad ngaan lagi, Sém, Ham, na Dyafét.

11 Na bay i kdee dademe dad to di tah tana too sase di kite Dwata, na nun dee samuk
di klamang i tana. 12 Na teenan i ksasean, du taali i ksasé nimo i dad to. 13 Taman manan
ku Nowa, “Ani fandamgu, falmogu i kdee dad to di tah tana ani, du di klamang tana ani
too fno i sase nimola. Taman toogu ale falmo kadang na gakuf i kdee di tah tana ani.
14 Taman fatlagad ge, mimo ge i bong aweng nun sibay mda di mgal kayu. Sneletam di
lam na di lwa. 15 Na ani kiboam mimo dun, i ktaha i aweng nimoam mdadong fitu falo
lime dife, na i kabalan mdadong sfalo Iwe dife, na i kdatahan mdadong fitu dife. 16 Na
nimoam i atafan, na i kdatah di bleng i atafan na i didingan malsigu. Na nimoam i satu
takab di lohokan, na nimoam tlu kansad i saalan. 17 Na fdunukgu kadang i klamang tana,
du fye kdee i mto malmo. Kdee di tah tana ani sdulé mati. !8 Kabay too nun kadang
fakangta ge. Fusuk ge kadang di aweng na faginam yaanam, i dad ngaam lagi, na i dad
yaanla. 19-20Na faginam i satu lagi na satu libun di kdee sahal bung Imanaf, na i dad anuk
di bnas. Ani i kfagum, du fye la ale mati. 2! Na mebe ge kdee bung gkaan, du fye i kdeeyu
nun knaanyu.”

22 Na nimo Nowa i kdee dek Dwata di kenen.

7

Fdunuk Dwata i tana

1 Di kafnge Nowa mimo i aweng, man Dwata i Amu di kenen, “Fusuk ge di lam i
aweng, na faginam i kdee malayam, du di kdee dad to di tah tana, alo ge i teengu matlu.
23 Faginam satu lagi na satu libun di kdee bung Imanaf i 1a fakay dst di deg, bay faginam
fitu i lagi na fitu i libun di kdee bung too fye Imanaf na anuk di bnas i fakay dst di deg.
Nimoam ani du fye kdee dad bung Imanaf na anuk di bnas la ale mati, bay mbel ale di
kakubu i dunuk. 4Di kakubu i fitu duh kadang, fulengu di klamang tana. Fat falo duh
na fat falo butang i klon mulen. Ani kfagugu falmo i kdee dad mto mgimogu di tah tana
ani.”

5Na nimo Nowa i kdee dek Dwata i Amu di kenen.

¢ Tanam latu fali Nowa di kakel i dunuk. 7 Di la fa kel i dunuk, fusuk Nowa di aweng,
na i yaanan, i dad ngaan lagi, na i dad yaanla magin kenen, du fye la ale gakuf kadang di
kalmo i kdee mda di bong dunuk. 8-9 Flulen Nowa di aweng i kdee bung Imanaf, na i dad
anuk di bnas libun na lagi, balti fakay ku demen la fakay dsu di Dwata. Kdee ani salu di
ku Nowa na fafusukan ale di aweng, du ani i dek Dwata kenen. 1°Na di kakubu i fitu duh,
takel i dunuk di tah tana.

11Di kgafat Nowa di nam latu fali, di gasfalo fitu duh di galwen bulen di fali én, én nan
katbu i dunuk. I yéél di dungan i tana samfut salu tah, na mguka i langit du mulen. 12Na
mulen fat falo duh na fat falo butang.

13 Na di duh katbli i dunuk, Nowa na yaanan, i dad ngaan Sém, Ham, na Dyafét, na i
dad yaanla, ditt ale di lam i aweng. 14 Na tamagin di dale kdee bung Imanaf, mnalam na
mlayal, dad malbang na dad malnak, na dad anuk di bnas. 15-1¢ Na nun lagi na libun di
kdee mto di tah tana tasalu di ku Nowa, na tafafusukan ale di aweng, du ani i dek Dwata
kenen. Na di kagfusuk i kdeela, Dwata i Amu, tmakab i takab.

17 Na fadlug mulen fat falo duh na fat falo butang, na i yéél fadlug matnu i kngalaman
kel talamtew i aweng. 18 Na fadlug lamnok i bong yéél di tah tana, na talamtew i aweng
di tah i yéél. 19 Na too lamnok i bong yéél du balti i dad mdatah bulul maglimun.

20 Na lamnok fa kel di mdadong fat dife i kdatahan mda di tah i dad bulul. 21 T kdee di
tah tana mlimas, balli dad anuk di bnas, na i kdee bung dad Imanaf, na kdee dad to. 221
kdee mto di tah tana slame mati. 23 Falmo Dwata kdee dad to, nai kdee bung dad Imanaf,
na i dad anuk di bnas. Alo Nowa i mto na dad magin kenen di lam i aweng.

24Kel di mlatu lime falo duh, la mten i yéél.

8

1Kabay la fbaya Dwata Nowa, na i kdee dad Imanaf i faginan fusuk di aweng. Taman
fbalan i nus di tah tana, na tambl mten i yéél. 2 Tanlag Dwata kasfut i yéél mda di
gusamfutan di dungan i tana. Na snafangan gumukaan i langit, na fafanakan i ulen. 3 Di
lam i mlatu lime falo duh, fganag mten i yéél. 4 Na di gasfaloan fitu duh di gfitun bulen
di fali ani gine, gduung i aweng di bulul Ararat. 5Na fadlug mten i yéél, na di tnanin duh
di gasfaloan bulen, tateen nan i ltut i dad bulul.

¢ Na kakubu i fat falo duh na fat fald butang, nuka Nowa i bintana tanimoan di aweng,
7 na fayengan i wak. Na la samfulé di aweng, bay fadlug kenen mayeng flibut kel too
mten i dunuk. & Na la mlo, fayeng Nowa léman i abun, fye gadean ku mten i dunuk di
tah tana. °Kabay, abun ani laan teen i gumleenan, du maglimun fa yéél di tana. Taman
samfulé kenen di aweng, na nwe Nowa na fasfuléan di lam aweng. 10 Na fatan Nowa kel
fa di fitu duh, na 1émanan fayeng i abun. 11 Di kakimalan samfulé i abun na nun doon i
kayu olib falami maglifo tnukean na neben samfulé. Na én i gugmade Nowa mten i yéél
di tah tana. 12Kafnge én, fatan Nowa fitu duh fa, na 1émanan fayeng i abun, bay ani tala
samfulé i abun.

13 Na di kgafat Nowa di nam latu satu fali i ktuan, di tnanin duh di tnanin bulen di fali
én, tamten i yéél di tah tana. Taman lanket Nowa i dademe ataf, na teenan talande yéél,
na tafan kafag i tana. 14 Na di kakelan di galwen falo fitu duh di galwen bulen, tatoo kafag
i tana.

15 Kafnge én, man Dwata di ku Nowa, 16 “Ani fakay ge lamwa di aweng, na faginam i
yaanam, i dad ngaam, na i dad yaanla. 17 Na falwaam i dad anuk di bnas, na kdee bung
dad Imanaf, mnalam na mlayal, du fye mbel ale na mbaling dee di tah tana ani.” 18 Taman
lamwa Nowa di aweng, gagin kenen i dad malayan. 19 Kat bung i dad Imanaf, na i kdee
bung dad anuk di bnas, slumbuk ale di dale bung, na satfulé ale lamwa.

20 Di kagalwa Nowa di aweng, santifunan i dad batu, du mimo kenen i gudamsuan di
Dwata i Amu. Kafnge én, nwean kat satu bung Imanaf na kat satu bung anuk di bnas i
fakay dsu di Dwata, na sduléan snakuf, du dsuan di Dwata. 211 bun i dsuan too gaflehew
Dwata i Amu, na gman i nawan, manan, “Lagu [éman falmo i klamang tana, du mda di
sasé nimo i dad to, baltt gadégu mda di ksutla nun sase knayela. Na lagu 1éman falmo i
kdee mto di tah tana gambet i tamgimogu ani. 22 Hae, du di klo fa nun banwe, nun bang
kafla na kaktu, na bang tno na minit, na bang lande ulen na nun ulen, na bang mduh na
butang.”

9

I fakang Dwata ku Nowa
1Na banlé Dwata kafye Nowa na i dad ngaan na manan di dale, “Too gamu mnga du fye
dee dad ngayu, du fye mbaling dee belyu kadang mbel di klamang banwe. 2Na mda ani,
i kdee bung dad Imanaf na dad anuk di bnas, na dad nalaf, likd gamu. Na gamu magot
i kdeela. 3 Na tafakay gamu kmaan kdee bung dad Imanaf. Hae, du di muna fa, falohgu
gamu kmaan dad tmabo di tana, bay ani fakayyu knaan i kdee.

4“Al0 satu i layu fakay knaan, dunan ungad ku 12 fa faloh i litean. £n duenan fnanggu
ani, du i gumda i dad kdee dad mto, dunan di lite. 5 Ku satu to mano i dademen to,
fanlayamgu kenen. Na ku nun Imanaf mati to, kenen fnati. ¢ Dad to mgimo Dwata salngad
i kenen kagkah, taman i to mano i dademen to kenen fnati. 7 Kabay gamu, too gamu mnga
du fye dee dad ngayu, du fye mbaling dee dad belyu kadang mbel di klamang banwe.”

8 Kafnge én, man Dwata di ku Nowa na di dad ngaan, ° “Ani, too nun fakanggu gamu
kel di dad belyu kadang, 10 na kel di dad kdee mto, dunan dad anuk di bnas, na kdee dad
Imanaf, i kdee magin gamu lamwa di aweng. ! Na ani i fakanggu gamu. Lagu léman
falmo i dad kdee mto di tah tana ani fagu di dunuk, na i klamang banwe ani, lagu 1éman
falmo fagu di dunuk.”

12 Na fadlug tali Dwata, manan, “Ani nimogu ilé du fye gadéyu dnohogu i fakanggu
gamu na i kdee i dad mto kel di landé sen. 13 Fkahgu lawélawé ditt di dad labun, na ani
ile i fakanggu di kdee dad to mne di tah i tana. 14Klitgu flabun i langit na msut i lawélawé,
15 ¢én i banggu faldam i tafakanggu di gamu na i kdee dad mto di tah tana ani. Na lagu
1éman falmo i kdee fagu di dunuk. 1 Di ksut i lawélawé di dad labun, teengu kadang na
fandamgu i fakanggu di kdee dad mto di tah tana ani kel di landé sen.

17*“Ani sa i ile i fakang i tafakanggu di kdee mne di tah i tana.”

En gman Dwata di ku Nowa.

Nowa na i dad ngaan lagi

18 Na i dad nga Nowa lamwa di aweng dunan, Sém, Ham, na Dyafét. (Na Ham i ma
Kanaan.) 191 dad tlu lagi tinga Nowa ani, i dad gutambul i kdee dad to mné di klamang
banwe.

20 Na du Nowa too fulung mimo di tana, kenen i muna mule i walad dnagit grép. 21 Na
di kinuman i binu i mgimoan mda di grép, langal kenen, na mda di klangalan flaweh
kudang di slungan. 22Na Ham i ma Kanaan, toon neye i maan flaweh, na di keyen lamwa
kenen na tnulenan i lwe flanekan. 23 Kabay Sém na Dyafét mwe i klaweh na dafatla di
ftubungla na fudul ale fusuk di sibay mala na knayabla kenen. La ale falé, du fye lala teen
i mala flaweh.

24 Na di kwas i klangal Nowa, na di kgadean i nimo Ham di kenen, 25 manan, “Kadang
satu duh, fanlayam Dwata Kanaan, tinga Ham, na mbaling kenen mgimo lifan i dad
flanekan. 26 Dnayenito Dwata i Amu, i Dwata Sém. Kanaan moon mgimo kadang lifan
Sém. 27 Too fbel Dwata kadang moon i bel Dyafét. Na fnean ale moon di bel Sém. Kabay
i bel Kanaan moon mgimo kadang lifan i bel Dyafét.”

28 Di kakubu i dunuk mto fa Nowa kel di tlu latu lime falo fali. 29 Na mati Nowa di syem
latu lime falo falin.

11

I mdatah gumné di Babél
1Di kagatbuan nun alo satu bung tal, i talt kdee dad to di klamang i banwe. 2Na di
kalngabla, magu ale gsen di gusut i duh kel di too datal na mabal tana di Sinar, na mné
ale déén.
3 Na kafnge én, stulen i dad to én, manla, “Gasil ito nan santifun i fitak na fkafagito di
luben, fye mbaling too kmegeng na mgal, du fye nun imoito gumne.”

Na du lande too batu di banwe atti, én baling santifunla fitak na fkafagla na fnadkatla
i sfaltu. 4Kafnge én, manla, “Ani mimo ito bong banwe i nun bong mdatah gumne gafat
di langit, fye too mdengeg i dagitito na la ito masbalét di klamang i banwe.”

5 Kabay Dwata i Amu, mda kenen di langit, salu ditti du toon neye i bong banwe na i
mdatah gumne nimo i dad to ani. © Na man Dwata i Amu, “I kdee dad to ani, du tasasatu
nawala na alo satu talula, ani fa alo katbu i fanla nimo. Na 1a mlo ani gaganla mimo i kdee
kayela nimo. 7 Taman salu agu ditt na sansahalgu i taltla, du fye nun dee sahal talu, du
fye la ale saglabat.”

8 Taman sanbalét ale Dwata i Amu, mda déén kel di klamang banwe, na én duenan
tanlagla i kimola i bong banwe. 91 banwe ani dnagit ku Babél, du sansahal Dwata i Amu
i talti dad to déén, du fye mgimo dee sahal talti. Na mda di Babél, sanbalétan i dad to di
klamang banwe.

I dad bel Téra
27 Ani i dagit i dad bel Téra. Téra ani i ma Abram, Nahor, na Haran. Na Haran ani i

ma Lat. 28 Di la fa mati Téra, mati i tingaan lagi dunan Haran di banwe gusutan dnagit
Ur di Kaldi. 22 Na Abram na Nahor tamwe ale yaan. I dagit yaan Abram Saray, na Nahor
kenen, i dagit yaanan Milka, i tinga Haran. Na nun fa tinga Haran lagi dnagit ku Iskah.
30 Na Saray ani la mnga, taman, lande dad ngaan.

31 Na fagin Téra tingaan lagi Abram, na i fuan lagi Lat, tinga Haran, na tewen Saray
yaan Abram. Na mda ale di banwe Ur di Kaldi salu di banwe Kanaan. Kabay kakella di
banwe Haran, mne ale ditti. 32Na di banwe Haran gumati Téra. Di kfatin talwe latu lime
i falin.

12

Katlo Dwata ku Abram
1 Na man Dwata i Amu di ku Abram, “Tnagakam i banwem ani, na dad gakedam, na

i dad malay i maam, na salu ge ditt di banwe tdogu ge. 2 Na ditl di banwe atl kadang,
toota ge fbel, na mbaling ale sbung dad to too mlabung, na banléta ge kadang kafye. Na
toogu fdengeg i dagitam, du fye 1€ ge gamlé kafye di dademem to. 3 Banlégu kadang kafye
i dad to fafye ge, bay dnuengu i balt simto dmuen ge. Fagu di ge blégu kafye di kdee dad
to di klamang banwe.”

4 Taman kaklinge Abram i gman Dwata i Amu, nimenan i dek Dwata kenen, na mda
kenen na magin Lat. Na di bang atu di kda Abram di Haran tafitu falo lime i falin.
5 Faginan i yaanan Saray, na tinga i flanekan dnagit ku Lat, na i kdee dad knunan na
kdee dad lifanan gwean di banwe Haran, na mda ale salu di Kanaan. Na di kakella di
banwe Kanaan, ¢ fadlug ale Abram kel di satu bong kayu di Moré di banwe Sikim. Na di
bang atti nun fa dad to di Kanaan mneé déén. 7 Na déén gumsut Dwata i Amu di ku Abram,
na manan di kenen, “Ani i tana blégu kadang di dad belam.” Taman déén gumimo Abram
i gudamsui i dad Imanaf, du blé di Dwata i msut di kenen.

8 Mda déén, fadlug ale Abram salu di dad bulul gsen di gusut i duh mdadong di banwe
Bétél, du mlawig di gutnga i banwe Bétél na banwe Ay. I banwe Bétél i gsen di gusdaf i
duh, na i banwe Ay i gsen di gusut i duh. Na déén 1émanan nimo i gudamsu di Dwata i
Amu, na mangamfu kenen di Dwata. °Kafnge én, fadlug magu ale Abram salu di banwe
Négéb.

I ksalu Abram di banwe Idyif

10 Na di bang atti nun bong kbitil di banwe Kanaan, na én duenan fles ale Abram di
banwe Idyif, du mne ale déén la mlo. ! Kagdadongla di banwe Idyif, man Abram di
yaanan Saray, “Too fye i baweham. 12 Hae, na kadang di kite ge i dad to di Idyif too
dmalam i nawala ge i yaangu. Na fnatila agu ke, du fye gwela ge. 13 Fye fa ku manam dale
flanekta ge, du fye lala agu fnati, bay balingla agu too fanse fanduf, du man nawala la ite
satlamin.”

14 Kakel Abram di Idyif, kite i dad to déén too fye baweh i yaanan. 15Kite i dad ganlal
i hari ku Saray, tnulenla i hari gabla di kafye bawehan. Taman fnean Saray di bong
gumnean. 16 Too fanse fanduf hari ani Abram, du man nawan ise ale satlamin. Banlén
Abram dee dad bilibili, dad kambing, dad baka, dad Imanaf dnagit dongki na kamél, na
dad lifan, libun na lagi.

17 Kabay nun dad too sase tduk flayam Dwata i Amu i hari na dad dademe to mne
di gumnean, du fnean Saray, yaan Abram di gumnean. 8 Taman fafngén Abram, na
snalékan kenen, manan, “Kan ke duenam mimo sase di deg? Kan i duenam la tmulen
deg Saray ani i yaanam? 1° Du manam flanekam, na én sa duengu mwe kenen du yaangu.
Na gani sa i yaanam, faginam kenen na mda gamu nan.”

20Kafnge én, dek hari i dad ton falwa ku Abram, yaanan, na dad kdee nfunan di banwe

Idyif.
13

Stani Abram na Lat
1Taman mda Abram, yaanan, na dad kdee nfunan di banwe Idyif salu di banwe Négéb.

Na magin Lat dale. 2Nun nan bong knun Abram. Nun dad bilibilin, dad kambingan, dad
bakan, na nun bong salafian na blawenan.

3Di kdaan di banwe Négéb, fadlug magu di sahal banwe. Kafnge én, kel di banwe Bétél
di muna gumnean di gutnga i banwe Bétél na Ay, 4 sabla i gumimoan i gudamsu. Kakelan
déén mangamfu kenen di Dwata i Amu.

5Na Lat i fadlug samnagin ku Abram. Na nun malayan, dad lifan, dad bilibili, dad
kambing, na dad bakan. ¢ Kabay du too dee dad Imanafla, na satnu ale, takulang nan i
tanala. 7 En baling i gumda i kasbulaw i dad to Abram na dad to Lat, i dad mifat i dad
Imanafla. Na di bang atti nun fa dad to mda di Kanaan, na dad to mda di Férisi mne déén.

8 Taman man Abram di ku Lat, “E To, la agu maye ku sbulaw ite demen ku sbulaw dad
tota gal mifat i dad Imanafta, du ge sa i asal tingagu. ® Neyem, too mabal i tana ani. Fye
fa baling ku stani ite mne. Ge malék i tana i kayeam. Na ku nalékam i tana gsen di ibeng,
mili agu di tana gsen di kwanan. Ku nalékam i tana gsen di kwanan, mili agu di tana gsen
di ibeng.”

10 Too neye Lat i klamang tana, na teenan i datal tana mdadong di yéél Dyordan kel di
banwe Sor, slame too fye tana, du too nun yéélan salngad baweh di kafye baweh i banwe
mgimo Dwata di muna fa, na salngad baweh i banwe Idyif. Di bang atu 1a fa falmo Dwata
i banwe Sodom na banwe Gomora. ! Taman malék Lat i klamang datal tana mdadong di
yéél Dyordan, na mda kenen salu ditti gsen di gusut i duh. Na ani nan i bang stani mne
Abram na Lat. 12 Na mné fa Abram di banwe Kanaan, bay mili Lat baling mdadong di
dad banwe di datal tana na mneé mdadong di banwe Sodom. 13 Na i dad to mne di banwe
Sodom, too saseé nimola. Na too ale gamsala di Dwata.

I kili Abram di Hibron
14Na di ktani Lat, |éman talt Dwata i Amu di ku Abram, manan, “Toom neye i tana mda

di gusut i duh, na di gustafan, na di glibutam. 151 klamang tana teenam, én i blégu ge
na di dad belam kel di lande sen. 1¢ Toota ge fbel, i landé gmagan mse di tanda i kdeela,
gambet kfung i tana. Du mula fa mse i kfung di kse i dad belam. 7 Na mda ge nan na
lanngabam i klamang tana ani, du ani blégu ge.”

18 Kafnge én, mili Abram mdadong di gunun dad malbang kayu Mamri di banwe
Hibron, na mne déén. Na léman mimo i gudamsti, du mangamft kenen di Dwata.

14

Tmabeng Abram ku Lat
1Na di bang atli, Amrafél i hari di banwe Sinar, Ariok i hari di Elasar, Kadorlaomar
i hari di Elam, na Tadal i hari di Goyim. 2 Na i dad hari ani, sasatu fandamla sfati di

lime dademe hari, dunan Bara hari di Sodom, Birsa hari di Gomora, Sinab hari di Adma,
Sémébér hari di Séboyim, na hari di Béla, na i satu dagit i banwe én dunan Sor. 3 Na lime

dad hari gine sasatu fandamla, na stifun i dad sundalula di datal tana mdadong di banwe
Sidim, di sadni dagitan Lanaw Kahi. 41 satu hari dunan Kadorlaomar, magot i dad lime
hari ani gine di sfalo lwe fali. Kabay kakél di gasfalo tlu fali kalwela i kagotan dale.

5 Na kakel di gasfalo fat fali, Kadorlaomar ani na i dademe dad hari msen di kenen na

1éman i dad sundalula, sanfatila dad to di dademe dad banwe. Na fnisanla dad to mda
di banwe Réfay ditlu di banwe Astérot Karnaim. Na balu fnisanla i dad to mda di banwe

Susi ditt di banwe Ham, na i dad to mda di banwe Emi ditt di banwe Sabék Kiritaim. ¢ Na
fnisanla i dad to mda di banwe Hori di dad bulul di Séir kel ditt di £l Faran mdadong
di banwe gulandé to. 7 Kafnge én, samfulé ale di banwe En Misfat, dunan Kadis i satu
dagitan, na fnisanla i dad kdee dad to mne di tana i sbung dad to dnagit Amalék, na
fnisanla i sbung dad to dnagit Amori i mne di banwe Hasason Tamar.

8 Na fasfulé ito di dad lime hari gine di banwe Sidim. Na i dad hari ani mda di dad
banwe Sodom, Gomora, Adma, Séboyim, na Béla dunan Sor, na i dad sundalula, fatlagad
ale di kasfati déén di datal tana mdadong di Sidim. ® Na dad dademe hari sanfatila dunan
Kadorlaomar i hari di Elam, Tadal i hari di Goyim, Amrafél i hari di Sinar, na Ariok, i hari
di Elasar. Taman dad lime hari sanfati i dad fat hari ani gine. 1°Na i datal tanad mdadong

di Sidim ani dee dad sol i nun too sadkat. Na di kila i dad hari di Sodom na Gomora du
fisan ale, nun dademe i dad sundalula baling ale mtatek di dad sol ani, na i dademe gila

di dad bulul.

11 Kafnge én, i dad fat hari gladla kdee knun, na balu i kakaan di banwe Sodom na
Gomora, na mda ale. 12Na balu Lat i asal tinga Abram kanfela, na gladla i nfunan, du ditu
sa i gumnean di Sodom.

13 Kabay kadi nun satu to galwa, na tnulenan Abram i Hibru, gabla di kdee ani gine.
Du bang ani, mné Abram mdadong di malbang dad kayu nfun Mamri, i satu to mda di
sbung to dnagit ku Amori. Na Mamri ani nun lwe flanekan lagi dnagit ku Eskol na Anér.
Abram na i tlu ani gal ale stabeng.

14 Kaklinge Abram tamakfe i tinga i flanekan santifunan i kdee dad saligan i fulung
sfati na lamnok di ifatan, na kdeela masdagub tlu latu sfald walu. Na mda ale tmafik i fat
hari ani kel di banwe Dan. 15Na di butang én, faslumbuk Abram i dad ton, na natudla dad

hari na fnisanla ale. Tmafik ale Abram dad hari na i dad sundalula kel di banwe Hoba di
gufdu i sabnal di banwe Damaskus. 16 Na gawi Abram i kdee knun i gladla. Na gafalwaan

Lat di kakfeé kenen, na fuléan ku Lat i kdee dad nfunan. Na dad libun na i dademe dad to
tamakfe, gafalwa ale Abram.

Di ksite Abram na Mélkisidék
17 Di kulé Abram nan di kafngen misan ku Kadorlaomar na i dademen hari, snitong
kenen i hari di banwe Sodom ditt1 di Datal Sabék, i satu dagitan dunan Datal i Harl.
18 Kafnge én, Mélkisidék, i hari di banwe Salém, smitong ku Abram. Mélkisidék ani i

satu ba di Dwata i Too Mdatah. Na mebe kenen fan na binu di ku Abram. 1°Na banlén
kafye Abram, manan, “I Dwata Too Mdatah mlé kafye di ge, i Dwata tamimo i langit na i

klamang banwe.

20 “Magdayen Dwata i Too Mdatah, du tnabengan ge di kfisanam i dad dmuen ge.”

Kagmanan ani, blé Abram ku Mélkisidék i gasfalo i kdee gwean di dad fat hari i
fnisanan.

21 Kafnge én, man i hari di Sodom, “Ge sa mfun i kdee nfunmi, i gweam di dad hari
gladla mda di gami. Kabay fuléam alo di deg i kdee dad togu.”

22 Kabay tmimel Abram, manan, “Tasmafa agu nan di Dwata i Amu, i Too Mdatah, i
Mgimo i langit na i klamang banwe. 23 Makang agu ge, lande balu tan i ge nfun, i lagu fulé
di ge, balu fa i tukay sinulib ku demen ikat i lafin bliam, du fye laam fakay man kadang
agu mbaling to nun du mda di ge. 24 Lande falus nwegu du nfungu. En ald gdawatgu i

tagkaan i dad togu, na én i lagu fulé. Kabay mni agu alel du blégu di dad to magin deg
dunan Anér, Eskol, na Mamri.”

15

I kfakang Dwata ku Abram

1 Kafnge én, nun kanteen Abram na lingen Dwata i Amu talu di kenen, manan, “E
Abram, nang ge likd. Agu sa i klungam i kamlung ge. Na agu sa gumda i too glut
untungam.”

2 Kabay tmimel Abram, manan, “Dwata i Amu, i Magot i Kdee, landé gablém di deg
i too gaflehew deg, du kel i ani landé fa tingdgu. Na di kfatigu, Elisar i to mda di
banwe Damaskus baling i mfun i kdee nfungu. 3 Du laam agu sa banlé tinga, taman én i
fangfungu i dad knungu i satu lifangu i mne di gumnegu.”

4 Na lémanan linge talti Dwata i Amu di kenen, manan, “Elisar ani ise mangfun i
knunam, du nun tingaam lagi kadang na kenen sa mbaling mfun dun.” 5 Na nebe kenen
Dwata déén di lwa, na manan di kenen, “Neyem i langit, na nsem i dad blatik ku gaganam
i mse dun. Na di satu duh kadang too dee dad belam salngad i kdee dad blatik atti.”

¢ Fnaglut Abram Dwata i Amu, na mda di kafaglutan ani, matlu kenen di kite i Dwata.
7 Léman man Dwata, “Agu Dwata i Amu, mdek ge lamwa di banwe Ur di Kaldi, du fye
blégu ge i klamang tana ani.”

8 Kabay tmimel Abram, manan, “Amugu Dwata, i Magot i Kdee, tan i gugmadegu
nfungu di satu duh kadang i tana gmanam ani?”

9 Tmimel Dwata i Amu, manan, “Mebe ge deg satu baka, satu kambing, na i satu bilibili,
slame ale tlu fali, na fakufam i satu abun na satu salafati.”

10 Taman i kdee gman Dwata ani, fti nebe Abram di kenen, na fnatin, na sanbalin i dad
Imanaf ani, na fansen snabla i fkah dun. Alo i dad anuk di bnas laan sanbali. 1 Kafnge
én, mleen i dad malbang anuk di bnas di tasanbali Imanaf én, du fanla knaan, bay ndal
ale Abram.

12Na di kasdaf i duh, too gkudang Abram, na kanteenan i mgat kmifu samlibut kenen,
na too sé i klikoan. 13 Taman léman man Dwata i Amu di kenen, “Fye gadeam too gdoho
i kne i dad belam di tana nfun i dademe dad to na gfasak ale na faflayam ale kel di fat
latu fali. 14 Kabay kafnge én, fanlayamgu i dad to masak dale, na galwa ale di agot i dad
to én, na di kalwala gamgebe ale i dee dad knun. 15 Kabay ge, landé sa smamuk ge du
flawilta ge. Na di ktuam mati ge na fanse ge lbang. 16 Na kel fa di fat tugad i belam, kohla
fa gasfulé dini. Na i dad to dnagit Amori, i mne dini di banwe Kanaan, lagu fa falwa, bay
di kakel i bang too sase i nimola, fanlayamgu na falwagu ale di banwe ani.”

17 Na di takasdaf i duh, na mbaling kifu nan, makto teen Abram i msut i sadi satu
bong kulang nun lifoh, na mbuk gagin i gansa too dmine. Na ti fatnga magu di bleng i
dad Imanaf tamasbali én gine. 18 Hae, du di duh én, Dwata i Amu makang ku Abram, na
manan, “Ani i fakanggu, satu duh blégu di dad belam i klamang tana ani, mda di yéél di
banwe Idyif kel di bong yéél Yufratis. 1° Légu blé di dale i tana i gumne i dee bung dad
to dnagit ku Kéni, Kénisi, Kadmoni, 20 Hiti, Férisi, Réfay, 2! Amori, Kanaan, Girgasi, na
Dyébusi.”

16

Hagar na Ismaél
1Na Saray, yaan Abram, la mnga. Kabay nun libun lifanan i mda di banwe Idyif dnagit
ku Hagar. 2 Taman man Saray di ku Abram, “La faloh Amuta Dwata ku mnga agu, taman
fye ku tanlaminam i lifangu, du ken nun belta fagu di kenen.”
Na nagin Abram i knayé nawa yaanan Saray. 3 Taman fatlamin Saray i lifanan Hagar di
ku Abram, du nimo yaanan. Di bang att, tasfalo fali i klo Abram mne di banwe Kanaan.
4 Na tasatlamin ale Hagar na Abram, na kafnge én maltien Hagar.

Na di kgade Hagar maltien kenen, too kenen fdag na toon sansilo Saray. 5 Taman man
Saray ku Abram, “Na ge banlégu sala duen Hagar samsilo deg. Deg i fatlamin dun ge, na
di kgadean tamaltien kenen sansilon agu, na lande kafean deg. Dwata i Amu sa mukum
gite.”

¢ Tmimel Abram, manan, “Ku én kadi, na du lifanam nimoam di kenen i knayeam
nimo.” Na sase kibo Saray ku Hagar, taman mila kenen.

7 Na nun kasaligan i Dwata smitong ku Hagar di satu sfuten di banwe landé to di kilil
i dalan magu salu di banwe Sur. & Na man kasaligan di kenen, “Hagar lifan Saray, ne
gufdum, na né gusalum?” Na tmimel Hagar, manan, “Mila agu di amugu Saray.”

9Man i kasaligan i Dwata i Amu, “Samfulé ge di kenen na nimenam i dekan ge.” 1°Na
fadlug talt i kasaligan, manan, “Toogu fbel i belam satu duh kadang, na la ale gagan nse
du too dee. 11 Du di la mlo ani, mnga ge lagi, na dnagitam ku Ismaél, du i gumtatek i
dagitan ani dunan, fanlinge sa Dwata i kaftabengam. 12 Kabay i tingaam kadang gambet
i satu Imanaf di bnas di 1a fa faknalam. Na la gdadong i kdee dad to di kenen, du mda di
klabean, na knang kenen i kdee dad to, na i kdee dad to mnang nawa kenen, na balt i
dad flanekan knangan nawa.”

13 Na én kdagit Hagar i Dwata i Amu i talu di kenen, dunan, “Ge i Dwata i mifat deg.”
Manan ani du snalekan di nawan, manan, “Teengu ke gine Dwata i mifat deg?” 14 Na ani
i duen dmagit i ktufa én, Béér Lahay Roy, du i gumtatekan, dunan Ktufa Dwata i Mto na
i Mifat Deg. Na i ktufa ani déén fa kel di bang ani di gutnga i banwe Kadis na Béréd.

15Kafnge én, sut i tinga Hagar lagi na dnagit Abram ku Ismaél. 16 Na di ksut Ismaél di
ku Hagar tawalu falo nam fali Abram.

17

Kaftuli i ilé i fakang Dwata

1Na kel tasyem falo syem i fali Abram, [éman msut Dwata i Amu, di kenen, na manan,
“Agu Dwata Too Mtulus, mimen ge deg, na fadlug ge mimo i matlu nimo. 2Na dnohogu i
tafakanggu ge. Hae, toota ge fbel, du fye too dee dad belam.”

3 Kaklinge Abram ani, lkuad kenen na kudung di tana, du nafean Dwata. Na léman
man Dwata, 4 “Ani i fakanggu ge, nimota ge ma i dee bung dad to. 5Mda ani tala ge matlo
Abram, bay dnagitta ge Abraham, du nimota ge ma i kdee bung dad to. ¢ Fdeegu i dad
belam, du fye nun dee bung dad to. Nun kadang di dad belam mbaling ale hari. 7 Toogu
dnoho i fakanggu di ge ani, na kel di dad belam kel di lande sen. Agu Dwatam na Dwata i
dad belam di fulé duh. 81 klamang tana Kanaan i flo gumneam ani i blégu ge kadang na
i dad belam, du fye gfunyu kel di landé sen. Na satu duh agu Dwatala.”

9Na léman talti Dwata di ku Abraham, manan, “Nun ilé i fakanggu, na la fakay ku layu
nimo, ge na i dad belam di fulé duh. 10 Ani sa i ilé i nimoyu, ge na i dad belam, na tooyu
dnoho ani, dunan i kdee dad lagi di gamu ftuliyu. 11 Ge sa ftuli, du én i ile i fakangta ge.
12Na mda ani, na kel di dad belam di fulé duh, tnuliyu i dad lagi ku tawalu duh klon sut,
balti dad nga lagi sut di dad lifanyu, balu sut di gumneyu ku demen to tagbayadyu mda di
dademe dad to. 13 Hae, du dad nga lagi sut di gumneyu demen ku tagbayadyu di dademe
dad to, kdee dad lagi too ftuli. Du mda di ilé di dad lawehyu gadeyu i kfankanggu lande
gusenan. 14 Na ku simto di dad lagi i 1a ftuli, la gakuf kenen di gamu, du laan nimen i dek
kenen gabla di kfakanggu.”

15 Fadlug talt: Dwata di ku Abraham, manan, “Nangam dnagit i yaanam Saray, bay mda
ani dnagitam kenen Sara. 16 Banlégu kenen kafye na toota ge banlé i tinga lagi fagu di
kenen. Banlégu kenen kafye na kenen sa mgimo yé i dee bung dad to. Na nun kadang
mgimo hari mda di dad belan.”

17Kaklinge Abraham kdee ani, lkuad kenen na kudung di tana na mulé di fandaman di
kton, manan, “Tay, gafnga fa ke i to tamlatu fali? Na mnga fa ke Sara i tasyem falo falin?”
18 Na man Abraham di Dwata, “Fye fa moon ku gamdawat Ismaél i dad fakangam di deg.”

19 Tmimel Dwata, manan, “Ise Ismaél gumlégu i fakanggu ge, du i yaanam Sara mnga
kadang i tingaam lagi na dnagitam kenen Isaak. Dnohogu i fakanggu di kenen na i dad
belan kel di lande sen. 20 Lingegu i kafakdom gabla ku Ismaél, taman blégu di kenen
kadang i kafye na banlégu kenen dee dad nga na dee dad belan. Na i sfalo lwe di dad
belan mgimo kadang dad ulu. Na mgimo i dad belan i satu bung dad to too mlabung.
21Kabay di tingaam lagi Isaak gudmohogu i fakanggu. Sut kenen di yaanam Sara salngad
di bang ani, di gamtadol fali.” 22 Kafnge Dwata stulen di ku Abraham tnagakan kenen.

23Na di duh atti, tnuli Abraham i tingaan Ismaél na kdee dad lagi sut di gumnean na
balti i kdee lagi gbayadan mda di dademe dad to, du én sa i gman Dwata di kenen. 24 Di
kaftuli Abraham tasyem falo syem falin, 25 na i tingaan Ismaél tasfalo tlu falin di ktuli
kenen. 26 Di duh atli Abraham na i tingaan Ismaél, taftulila i ktola, 27 na gakuf i kdee dad
lifanan lagi.

18

I tlu dad to mlauy di ku Abraham

1Satu duh, msut Dwata i Amu di ku Abraham di gunun malbang kayu nfun Mamri di
Itu i duh klon sudeng di gufusuk di slungan. 2 Na keye Abraham, nun teenan tlu dad lagi
tadag mdadong déén. Di kiten dale sadlu smitong na lkuad du mafe dale.

3 Na man Abraham di dale, manan “Lew, beg gamu slob. Nang gamu fadlug, du gani
agu na tmabeng agu gamu. 4 Fafwe agu yéél, du alob i bliyu. Na beg gamu fakay ftud di
dungan i kayu ani. 5 Fankaanta gamu, du fye nun galyu di 1a gamu fa fadlug di kaguyu.
Lehew agu, du tanlauyyu agu na kayegu tmabeng gamu.” Na tmimel ale, manla, “Tay,
too fye sa. Na nimoam i gmanam.”

¢6Kaklinge Abraham i manla, gasil kenen fusuk di slungan di ku Sara, na manan, “Faflal
ge. Nweam satu saku too fye arina na nimoam fan.”

7Kafnge én, faflal Abraham salu di dad bakan, du kanfean i too fye guya baka, ftatéan
di saligan, na faflalan ftaga. 8 Di kafnge ktaga i kdee blé Abraham di dad to én gine, na
1éan blé gatas, na satu bung gkaan nimo mda di gatas. Klola kmaan dun, tadag kenen
mdadong di dale di dungan i kayu. o Slengla kmaan snalekla ku Abraham, manla, “Tane
i yaanam Sara?” Tnimelan ale, “Ditu kenen di slungmi.”

10 Kafnge én, man i satu di dad to tlang déén, dunan Dwata i Amu, manan, “Salngad
ani bangan kadang di fulé fali, too agu samfulé na mnga yaanam Sara tinga lagi.”

Na Sara kadi, tadag di gufusuk i slungla di gsen i kagol i to atli, na lingen i manan. 11 Na
Abraham na Sara tatoo tua nan, na taglius i bang Sara mnga. 12 Taman mulé kenen, du
manan di nawan, “Tatoo agu tua, na yaangu too tua nan. Tan kibo i klehew ani kel di
deg?”

13 Na man Dwata i Amu di ku Abraham, “Tan dé duen Sara mulé na manan di nawan
ku tan i kiboan mnga du tatoo tua nan? 4 Nun ke i lagu gagan nimo? Landeé sa! Salngad
ani bangan di fulé fali samfulé agu, du mnga Sara tingaan lagi.”

15Na du liko Sara taman tmulen kéng, na manan, “La agu mulé.” Kabay man Dwata,
“Too glut mulé ge.”

I kafni Abraham gabla di dad to mné di Sodom

16 Na di fan mda dad lagi ani, meye ale ditu gsen di banwe Sodom na magin Abraham
dale, du tdoan i dalanla. 17 Klola magu man Dwata i Amu di kton, “Lagu buni di ku
Abraham i fandamgu i fangu nimo, 18 du i dad belan too dee kadang, na mbaling sbung
dad to too mdatah, na banlégu kafye i kdee bung dad to di klamang banwe du mda di
kenen. 19 Tamgalékgu Abraham, du fye tdoan i dad ngaan na i dad belan kibola mimen
deg, fagu di kimola fye na matlu. Na ku én nimola, dnohogu i kdee fakanggu di kenen.”

20 Kafnge én, man Dwata i Amu di ku Abraham, “Too dee tmulen di deg gabla di dad
to di dad banwe Sodom na Gomora. Too blat kun i dad salala. 2! Taman salu agu ditti, du
neyegu ku glut i kaklingegu ku 1a.”

22 Kafnge én, i lwe to mda, na fadlug salu di banwe Sodom, na mne Abraham di saféd
i Amun Dwata. 23 Na fdadong Abraham di Dwata na smalek, manan, “Di kafalmom i dad
to sase, fakufam ke i dad to matlu? 24Kaflingenta dun, ku nun lime falo to i matlu ditt di
Sodom, falmom fa ke i klamang syudad? Kandom ke i dad lime falod to matlu? 25 Toogu
fnaglut laam ti fnati i dad to matlu fakuf di dad to sase. Laam ke nimo ani! Ku fanlayamam
i dad to sase laam fakuf i dad to matlu. Hae, du ge sai mukum i kdee dad to na i kukumam

too matlu.”
26 Na tmimel Dwata i Amu, manan, “Ku nun lime falo dad to matlu ditt di Sodom, lagu

falmo kadang i klamang syudad, duenan du mda di dale.”

27Na léman talti Abraham di Dwata, manan, “Balti alo agu to, na ge Dwata i Amu, toom
beg fantaha i nawam di deg di kafadluggu stulen di ge. 28 Ken nun alo fat falo lime i dad
to matlu, falmom fa i klamang syudad du kulang lime di lime falo gine?” Tmimel i Dwata,
“Ku nun fat falo lime i dad to matlu, lagu falmo i syudad.”

29 Na léman talt Abraham, “Ken nun alo teenam fat falo?” Tmimel Dwata, manan,
“Ku nun fat falo, lagu falmo dun.” 30 Man Abraham, “Tabya, balii ge i Amu, nang ge flabe

di deg ku léman agu talu. Kaflingenta dun, ku nun alo tlu falo teenam ditt?” Tmimel
i Dwata, “Ku nun teengu tlu falo, lagu falmo dun.” 3! Man Abraham, “Balu ge i Amu,
fantahaam nawam di deg. Tan ku én alo teenam lwe falo dad to matlu?” Man Dwata, “Ku
nun teengu lwe fald dad to matlu, lagu falmo dun.” 32 Na léman talli Abraham, manan,
“Tabya, ge i Amu, bay nang ge flabe di deg, du ani gusen i mangu. Tan ke ku én alo
teenam sfalo?” Na tmimel i Dwata, “Ku nun teengu sfalo, lagu falmo dun.” 33 Kafnge
Dwata i Amu na Abraham stulen, mda Dwata na mulé Abraham.

19

Di kagsala i dad to di banwe Sodom

1Di kakel i lwe to, dunan dad kasaligan i Dwata, diti di banwe Sodom di kbutang
én, sudeng Lat mdadong di gufusuk di syudad di gal gustifun i dad lagi. Di kiten dale,
snitongan ale, na lkuad kenen du nafean ale, na manan, 2 “Lew, begyu slob di gumnegu.
Smulu agu du falobyu i bliyu, na ditt i gukudangyu, na fakayyu fadlug di kaguyu fayah
flafus.” Kabay tmimel ale, manla, “Too fye di ge, bay balu tadini di lwa i gal guftud dad
to magu, ani i gukudangmi.”

3 Kabay fadlug Lat mlak dale, na taman gagin ale kenen ditl1 di gumnean. Na ftaga Lat
i kakaan flabi, na ftagan fan i lande bol dun yés, na kmaan ale. 4Di la ale fa mile, sanlibut
i gumne Lat i kdee dad lagi, dad lamnok lagi na dad tua lagi mda di Sodom. 5 Tlola Lat,
na snalekla, “Tane i dad lagi magin ge di gumneam flabi ani? Falwaam ale dini di gami,
du mimo gami i knaye i lawehmi di dale.”

¢ Kaklinge Lat ani, lamwa kenen, na tnakaban i takab, 7 na manan, “Tabya di gamu,
nang gamu mimo én du too sase. 8 Kabay du lagu gagan mngak gamu, na la agu maye ku
nun saseé gaslok i dad to tlang di deg ani, du agu sa mifat dale, taman, falohgu i dad Iwe
dad ngagu libun lande fa yaan ani, na nimoyu i knayeyu di dale.”

9 Kabay balingla man ku Lat, “Nang ge déén, nang ge mlabet di fanmi nimo. Simto
ge ke? Mne ge dini, bay ise ge to mda di banwe ani. Na ge baling i tamdo6 gami, ku tan
i fakaymi nimo? Nangam banlabal i nimomi, du fye 1a baling too sase fa gaslokam di
nimomi di dale.” Na tuladla Lat, na fdadong ale di takab, du fanla lanba.

10 Kabay i lwe kasaligan én, lanwala takab na gasilla dyol Lat salu ditu di lam, na
tnakabla i takab. 1! Kafnge én, du mtulus ale, fbalingla bute i kdee dad lagi ditu di lwa,
du fye talala teen i gusabla i takab.

Di kda Lat di banwe Sodom
12Na snalek i lwe kasaligan i Dwata Lat, manla, “Nun ke dad gakedam mne dini? Ku

nun dad ngaam, dad tewem, na dademe dad tom, faginam ale na mda gamu nan lamwa
di banwe ani, 13 du falmomi kadang, du talinge Dwata i Amu, i tulen i dad to gabla di too
sasé mgimo i dad to dini. Taman dekan gami dini, du falmo i banwe ani.”

14 Kaklinge Lat i manla, salu kenen ditu di dad lagi fan mwe i dad ngaan libun, na
manan dale, “Faflal gamu lamwa di banwe ani, du fan falmo i Dwata.” Kabay lala fnaglut,
du man nawala alo kasfuba Lat.

15Di fan maye mwal, gnaga i dad kasaligan i Dwata manla, “Faflal ge, faginam i yaanam
na lwe dad ngaam libun, na tnagakyu banwe ani, du fye 1a gamu gagin di kalmon.”

16 Kabay ti fléét Lat. Taman du Dwata too kamdo dale, damyol i lwe kasaliganan ku
Lat, i yaanan, na i dad ngaan libun, na nebela ale ditt di lwa i banwe. 17 Di kebela dale Lat
ditu di lwa, man i satu kasaligan di dale, “Mila gamu, fye gafles gamu galwa. Nang gamu
falé na nang gamu fafanak di gudatal ditu, bay mila gamu salu ditu di dad bulul, du fye
la gamu mati.”

18 Kabay tmimel Lat, manan, “Tabya di gamu, la agu gmagan. 1° Ball too bong
kagtabengyu deg, du fye 13 agu mati, baling agu mati. La agu gmagan mila ditu di dad
bulul, du too mawag. 20 Neyeyu, nun banwe la mawag dini, too tukay i banwe att, na
gafat agu ditt du tamdadong. Taman begyu agu fsalu ditl, du fye 1a agu mati.” 21 Na
tmimel i kasaligan, manan, “Hae, agin agu i fnim, na lagu kadang fakuf di kalmo i banwe
atl. 22 Kabay faflal ge mila nan, du lande mgimogu ku la ge fa kel ditt.” 1 banwe att
dnagit Sor, i gumtatekan tukay, du man Lat tukay banwe.

I kalmo i banwe Sodom na Gomora

23 Kakel Lat di banwe Sor tamsut i duh. 24 Kakelan ditt, fulen Dwata i sandawa i too
dmine mda di langit di dad banwe Sodom na Gomora. 25 Hae, ani kibo Dwata falmo Iwe

banwe ani na i klamang datalan. Na i kdee dad to mne ditt mati, na i kdee dad tmabo di
tana malmo. 26 Na yaan Lat falé di dad banwe atl, na di kfaléan mbaling kenen kahi le.

27 Di kakwalan too flafus, mték Abraham na samfulé kenen di gutadagan di muna i
Dwata. 28 Na neyen ditt1 di gusabla i dad banwe Sodom na Gomora, na di klamang datalan,
na teenan i bong mgat buk salu tah mda di tana, gambet i buk di bong ntam fnuluk too
mgat.

29 Kabay di kafalmo Dwata i dad banwe di bong datal én, gafaldaman Abraham, taman
falwaan Lat di kafalmon i banwe gumnean, du fye la mati.

21

Di ksut Isaak

1Na nun kafye blé Dwata ku Sara, du dnohoan i tafakangan di kenen. 2Hae, du mbaling
kenen maltien. Kafnge én, nun tingaan di ku Abraham, balu tatoo tua nan, du tasut i
tingala na lagi. Na sut i tingaan too gasla di bang i fakang Dwata ku Abraham. 3 Na dnagit
Abraham i tingaan di ku Sara, dunan Isaak. 4 Di gwalu du klon sut Isaak tnuli Abraham,
du én i dek Dwata kenen. 5 Na di ksut Isaak, mlatu fali Abraham.

©Na man Sara, “Tabanlé agu Dwata klehew, na balu simto mlinge gabla di deg, magin
deglehew.” 7Léan man, “Di muna, simto ke i fakay gamtulen di ku Abraham na satu duh
fantutligu i tinga? Balu tatoo kenen tua, mnga agu fa i tingaan lagi.”

Fda Abraham Hagar na Ismaél

8 Kafnge én, tatoo lamnok i tingala Isaak, na taman sankahla tmutt. Di duh kaskahla
kenen tmutt, mimo Abraham i bong fista. 9 Na Ismaél, i tinga Abraham di ku Hagar, i
libun mda di Idyif, gal madoy i twalin Isaak. Na di kite Sara ani, 1 manan di ku Abraham,
“Falwaam dini i lifanam libun na i tingaan, du 1a fakay ku tinga i lifan dmawat i alel di
dad knunam di kfatim, du alo tingagu i fakay mfun i kdee knunam.”

11 Na ani gumda i bong klidi nawa Abraham, du Ismaél i tingaan. 12 Kabay man Dwata
di kenen, “Nang ge too mlidu gabla di tingaam lagi na i lifanam libun Hagar. Fanlingem
Sara, na naginam i knayean, du fagu alo di tingaam Isaak dnilégu i too glut dad belam.
131L8gu banlé kadang i tingaam mda di lifanam libun, dee dad belan, du fye mbaling ale
dee na mgimo i satu bung dad to too mlabung, du kenen i tingaam.”

14 Na di kakwalan too flafus, banlé Abraham Hagar knaan, na i gumkah yéél too fno.
Na ftiangan kenen, na fdaan kenen na i tingaan lagi. Mda ale na salu di banwe lande to
dnagit Bérsiba, na lamngab ale déén.

15 Na di kti yéélla, tnagak Hagar i tingaan lagi di dungan i tukay kayu. 16 Na mili kenen
di gumdadongan, i nun ke satu nligo i kawagan, na sudeng kenen ditt.. Na di ksudengan
déén mlanu, du manan di nawan, manan, “Mati ke i tingagu kadang, na la agu maye
meye i kfatin.”

17 Na Dwata mlinge i kngel i tingaan. Na kaklingen dun, tlo kasaligan Dwata Hagar,
mda di langit, na manan, “Tan ke duenam mlidu? Nang ge 1iko, du talinge Dwata i klanu
i tingaam na teenan i kagkahan. 18 Tadag ge, na salu ge ditti1 di tingaam, na nlalam kenen,
du fandeegu kadang i dad belan, na mbaling ale sbung dad to too mlabung.”

19 Kafnge ani, fite Dwata ku Hagar i satu ktufa. Na fananoan i gumkahan yéél, na
fninuman i tingaan lagi.

20Too nifat Dwata Ismaél ani kel di kalnokan. Na mne kenen di gulande to, na mbaling
kenen satu to too fulung dmulak. 21 Klon mne di gulande to dnagit ku Faran, nalék i yéan
i satu libun di Idyif du nimoan yaanan.

22

Tnilew Dwata Abraham
1Midul i duh, midul i butang, na tnandak Dwata Abraham. Taman, satu duh tlo Dwata

Abraham, manan, “E, Abraham.” Na tmimel Abraham, manan, “Hae Amu, gani agu.”

2Na man Dwata, “Gadegu toom kando Isaak, du kenen alo i tingaam di ku Sara. Kabay
faginam, na salu gamu ditu di banwe dnagit Moraya. Ditl di banwe att fitegu ge i satu
bulul, na ditti gumatim kenen, na sduléam snakuf du dsuam di deg.”

3 Kaklinge Abraham ani, too flafus di kwalan én, tmifak kenen kayu, du dutungan i
dsuan. Na nafidan i Imanaf gambet i kuda dnagit dongki, du gumlulenan dad neben. Na
faginan Isaak na lwe saligan lagi, na mda ale salu di banwe gumdek Dwata kenen. 4 Na di
kakel i gatlu duh i kagula, teen Abraham i bulul tamdadong, i bulul gman Dwata kenen.
5Taman manan di dad saligan, “Fatan gamu dini, du neyeyu i dongkiito, du mnagad agu
di bulul atti, na fagingu tingagu, du mangamfu gami di Dwata. Na kafnge én, samfulé
gami léman dini.”

¢ Kafnge én, ftiang Abraham ku Isaak kayu dutung, na mebe kenen i bansung na
kisong du to lifoh. Klola magu, 7 talu Isaak di maan Abraham, manan, “E, Ma”. Na
tmimel Abraham, manan, “Tan dun T0?” Snalek Isaak, “Tanun sa dad kayu dutung na
lifoh. Kabay lande sa i tinga bilibili fnatita na snakufta, du dstt di Dwata?” 8 Na tmimel
Abraham, “To, Dwata i mlé kadang i kliduta i tinga bilibili dstita.”

Kafnge én, fadlug ale magu. 9Kakella di sabla i gman Dwata, mimo Abraham i gudamsu
na toon fanse samlasud i dutung di tah i gudamsuan di Dwata. Kafnge én, nagotan Isaak
na bnakusan kenen, na filean di tah i dutung. 1©Na nwean i bansungan, du fanan fnati i
tingaan. 1 Kabay di fanan kagu mati i tingaan, gasil tamlo kasaligan Dwata i Amu mda
di langit, manan, “E, Abraham, Abraham.” Tmimel Abraham, “Hae Amu, gani agu.”

12 Man i kasaligan, “Nangam fanles fnati i tingaam. Ani nan, gadégu too sikof i
kimenam Dwata, du balu fa Isaak i sen tingaam di ku Sara, fanam blé di deg.”

13 Di keye Abraham di glibutan, teenan i lagi bilibili gasdang i sungketan di sabat.
Nwean, bnakusan, fnatin, na sanduléan snakuf, du dsuan di Dwata tlas i tingaan.
14 Dnagit Abraham i banwe atli na i gumtatek i dagitan dun, dunan, “Dwata i Amu sa
MIé”. Na ball di bang ani, nun mangman, “Di bulul Dwata, Dwata sa mlé.”

15 Na léman tamlo kasaligan Dwata i Amu, ku Abraham, mda di langit, 16 na manan,
“Du tanimenam agu, na fanam blé di deg i sen tingaam, nun fakanggu di ge ani i toogu
dnoho, du deg sa Dwata i Amu i talu di ge. 17 Ani i fakanggu, toogu mlé i kafye di ge, na
toota ge fbel. Nai dad belam kadang, salngad kdee i dad blatik di langit, na salngad kdee
i dad falak di kilil i mahin. Satu duh gfisan i dad belam i dad to dmuen dale, na ale baling

kadang magot i dad banwela. 18 Na fagu di dad belam, mlé agu kafye di kdee dad to, du
tanimenam i katedgu ge.”

19 Kagman Dwata ani, samfulé Abraham na Isaak di dad saligla, na mda ale mulé salu
di Bérsiba, na mne ale déén.

24

Rébéka mbaling yaan ku Isaak

1 Midul i duh, midul i butang, na tatoo tua nan Abraham, na too kenen mablé Dwata
i Amu kafye di kdee nimoan. 2 Na di satu duh, fngé Abraham i ulu di kdee saligan, na
kenen i gusmaligan i kdee nfunan, na manan di kenen, “Fkaham i kmalam di dungan i
fuadgu, du ile fye gadégu toom dnoho i flalogu ge ani. 3 Kayegu ku makang ge di deg,
fagu di dagit Dwata di langit, na di tana, di kafngabalam kadang i yaan i tingagu lagi, 1a
ge meye i libun mda di banwe Kanaan i gumneégu ani. 4 Kabay salu ge ditu di banwegu,
na di dad gakedgu, du ditt gumeyem libun yaan Isaak kadang.”

5 Kabay smalek i saligan, manan, “Kaflingengu dun, ku la maye magin dini kadang i
libun teengu? Fsalugu ditu ke i tingaam di banwe i gufdum?”

¢ Na tmimel Abraham, manan, “Nang sa. Nangam fsalu ditl i tingagu. 7 Hae, du di
muna fa, Dwata i Amu, i Dwata di langit, mdek deg tmagak i dad gaked i magu, na i
banwe gusutgu, na too kenen makang deg i kenen mlé i klamang tana ani di dad belgu.
Taman, Dwata sa febe kadang i kasaliganan malak ge di kagum, du fye dith gumitem i
libun yaan i tingagu. 8 Kabay kaflingengu dun, ku 1a maye kadang i libun teenam magin
ge dini, balti laam dnoho i fankangam deg ani. Kabay balu tan i mkel, nangam fsalu ditt
itingagu.” ® Taman fkah i saligan i kmalan di dungan i fuad i amun Abraham, na makang

kenen toon dnoho i flalo Abraham kenen.
10 Kafnge én, fafngé i salig i sfalo kamél i amun Abraham, na dee dad fye kalyak, na

mda kenen salu ditt di banwe gumne i flanek Abraham lagi dnagit ku Nahor déén di
Mésofotamya. 11 Di kakelan ditu, tatoo flabi nan, na bang i dad libun smulu yéél di ktufa
di lwa i banwe ani. Taman déén gufaftudan i dad kamél, mdadong di ktufa.

12 Na dmasal kenen, manan, “E, Dwata i Amu, Dwata i amugu Abraham, tnabengam
agu, na tabya dnohoam i fakangam di amugu Abraham, na fitem kenen i kakdom lande
kgilin. 13 Na tagani agu di ktufa gal gusmulu i dad sawang libun di banwe ani. 14 Kakella
kadang, mni agu yéél di satu sawang libun, na mangu kadang di kenen, ‘Fakay ke ku beg
agu minum di tibudam?’ Na ku manan kadang, ‘Hae, fakay ge minum, na agu smulu du
finumgu dad kamélam.” Fye ku ani moon i ilé kenen i tanalékam yaan i lifanam Isaak.
Na ku gdoho ani kadang, gadegu tagdoho nan i fakangam di amugu Abraham, na tafitem
kenen i kakdom lande kgilin.”

15Di laan fa fnge dmasal, takel i satu sawang libun dnagit ku Rébéka, tmiang i tibudan.
Rébéka ani, tinga Bétuél, na Bétuél tinga Mélka lagi. Na Mélka i yaan Nahor, i flanek
Abraham lagi. 16 Too fye baweh Rébéka ani, na 1a fa magu di nun yaan. Tamasol kenen
ditts di ktufa, na smulu i tibudan, na fanan kagu mulé.

17Taman faflal i salig Abraham smitong kenen, na manan, “Fakay ke ku beg agu minum
di tibudam?”

18 Na tmimel Rébéka, manan, “Hae amugu, fakay ge minum.” Na gasilan nwe i tibudan
tniangan gine na finuman.

19Di kafngen minum, man Rébéka, “Na 1éman agu smulu, du finumgu i dad kamélam
kel di kabsol i nawala minum.” 20 Na gasilan kok i gdé yéél di guminum dad kamél, na
mila salu ditt di ktufa du léman smulu, du fye gamginum i dad kdee kamél i salig. 21 Na i
salig Abraham tati fanak, tati too meye nimo i sawang libun ani, du fye gadean ku Dwata
mlé kafye gukel i nagun ani.

22Dj kafnge kinum i dad kamélan, mwe i salig i mabtas ulel blawen, fkah di ilung, na i
lwe malbang glang blawen, na blén di ku Rébéka. 23 Na snalekan kenen, “Libun, simto i
maam? Tabya tulenam deg, fakay ke ku beg gami flo mne di gumne maam. Sfayu gami

ke i dad dademegu ani di gumneyu, du fye fakay gami ftud kadang butang?” 24 Na tmimel
Rébéka, “Magu dunan Bétuél, i tinga Nahor na Mélka.” 25 Na lémanan man, “Fakay sa ku
mne gamu di gami di butang ani, na nun kwat i gumile dad kamél na knaan i fkaan dale.”

26 Kafnge én, lkuad i salig du mangamfu di Dwata i Amu, 27 manan, “Dnayengu Dwata
i Amu, i Dwata i amugu Abraham, du too kenen gsalig, na nun kakdon lande kgilin, na
dnohoan i fakangan di amugu, na kenen malak dagu di kagugu ditt di gumne gaked i
amugu.”

28 Muna Rébéka mila mulé, na tnulenan i yéan na dademe gakedan gabla di kdee i
mgimo di kenen. 29Na nun flanek Rébéka lagi dnagit ku Laban. Na faflal Laban smitong i
salig Abraham ditt di ktufa. 30 Du di kaklingen dun ani gine, na di kiten i ulel di ilungan,
naidad glang di sigal i flanekan, na i kaklingen i manan, gabla di gman i salig Abraham di
kenen, taman faflalan snitong i salig ani, na teenan kenen saféd i dad kamélan mdadong
di ktufa. 31 Na manan di kenen, “Mablé ge Dwata i kafye. Magin ge deg ditll di gumnemi.
Na la gabla ku ge tati mne di lwa, du tafnatlagadgu i gumneyu na gumkahyu i dad
kamélam.”

32 Kaklinge i salig ani, salu ale di gumnela, na nwela i dad lulen di dad kamél, na
fankaanla. Na banléla yéél i salig Abraham na i dad dademen magin kenen, du alob i
dad blila. 33 Di kablé dale i kakaanla, man i salig Abraham, “La agu kmaan ku lagu fa
gtulen ku tan i nagugu.” Na Laban i talti, manan, “Na tulenam gami.”

34Taman man i salig, “Agu i salig Abraham. 35 Too mablé Dwata i Amu kafye i amugu na
mgimo kenen to nun. Banlén kenen dee dad bilibili, dad kambing, dad baka, dad salafi,
dad blawen, dad lifan, dad kamél, na dad dongki. 3¢ Di tatoo ktua Sara, i yaan i amugu,
mnga kenen tinga lagi. Na di kenen gumlé amugu Abraham i kdee knunan. 37 Fafakang
agu i amugu i too dnohogu i flaloan dagu. Fnangan agu malék i libun, du yaan i tingaan,
mda di banwe Kanaan, i banwe gumnean. 38 Kabay dekan agu samfulé di dad gaked i
maan, ditl di dad gutambulan, du ditt kun gumeyegu i libun nimo yaan i tingaan.

39 “Kafnge én, smalek agu mangu, ‘Kaflingengu dun, ku la mayé magin dini kadang i
libun teengu?’ 40 Na ani timelan dagu, ‘Dwata i Amu i galgu nimen, faginan i kasaliganan
malak ge di kagum, du fye kenen mlé kafye gukel i nagum. Na gweam kadang i libun
nimo yaan i tingagu ditu di dad gutambulgu na i gaked i magu.

41 *Kabay di kakelam ditu di dad gakedgu na ku 12 ale flinge ge, na ku lala faloh i libun
fagin ge dini, bali laam dnoho i fakangam di deg.” Ani gman amugu Abraham di deg.

42“Na di duh ani gine, di kakelgu di ktufa, dmasal agu di Dwata, mangu, ‘E, Dwata i
Amu, Dwata i amugu Abraham, ku fakay di ge, begam banlé kafye gukel i nagugu ani.
43 Tagani agu di ktufa. Na ku nun kadang sawang libun salu dini du smulu, na mangu
di kenen, “Fakay ke ku beg agu minum di tibudam?” 44 Na ku tnimelan, “Hae, fakay ge
minum, na léman agu smulu du finumgu i dad kamélam.” Fye ku ani moon i ilé kenen i
tanalékam yaan i tinga amugu.’

45“Di la agu fa fnge dmasal di Dwata, takel Rébéka tmiang i tibudan salu ditu di ktufa
du smulu. Na di kuléan fdu di ktufa mangu di kenen, ‘Libun, begam agu fninum.’

46“Na kaklingen i kafnigu kenen, gasilan nwe i tibud tniangan gine, na manan, ‘Minum
ge sa, na léman agu smulu du finumgu i dad kamélam.” Taman minum agu, na fninuman

i dad kamél.

47*“Na snalekgu kenen ku simto i maan. Na tmimel kenen manan i maan dunan Bétuél,
i tinga Nahor na Mélka. Na kafnge én, nwegu i ulel na i dad glang na blégu kenen. 4 Na
lkuad agu, du mangamfui agu di Dwata i Amu. Dmayen agu Dwata i Amu, Dwata i amugu
Abraham, du nalakan agu di glut dalan, du fye salu agu dini, du nwegu fui i flanek amugu,
du nimo yaan i tingaan. 4° Na ku kandoyu i amugu, na ku banléyu kenen kafye, tulenyu
deg ani. Kabay ku la, léyu tulen deg, du fye gadegu ku tan i nimogu.”

50 Na man Laban na Bétuél, manla, “Tafite Dwata i Amu, i knayean, taman lande
dademe gmanmi. 5! Fye sa di gami ku nweam Rébéka ani, du fye kenen yaan tinga i
amum, du ani sa i knaye Dwata i fiten di gito.”



Dyénésis 24:52 19 Dyénésis 25:30

52 Di kaklinge i salig Abraham dun ani, lkuad kenen du nafean na dnayenan Dwata i
Amu. 53 Kafnge én, nukalan i dad kalyak neben, dunan dad kas mda di salafi na blawen,
na dad klaweh, na blén di ku Rébéka. Na blén dad mabtas kandeen di flanekan lagi na
di yéan. 54 Na kafnge ani, takmaan na minum i salig ani na i dad dademen magin kenen,
na kudang ale déén di gumnela. Na di ktékla di flafus man i salig Abraham, “Mbal agu di
gamu, du fan agu mulé di amugu.”

55 Kabay tmimel i flanekan lagi na i yéan manla, “Faloham Rébéka mne fa di safédmi
kel di sfalo duh. Kafnge én, fakay gamu mda.”

56Kabay man i salig, “Nangyu gami nangga, du tablé Dwata i Amu kafye gukel i nagugu
ani. Kayegu moon ku falohyu gami mda, du mulé di amugu.”

57 Na tmimel ale, manla, “Fngémi funa Rébéka, na snalekmi ku tan i knayean.”
58 Taman fafngéla Rébéka na snalekla, “Maye ge ke nan maginito ani?” Natmimel kenen,
manan, “Hae, magin agu nan.”

59 Taman falohla Rébéka magin i salig Abraham na dad magin kenen. Na faginla i satu
tua libun gal mifat ku Rébéka. €0 Di la ale fa mda, mni ale kafye mda di Dwata, du blé di
ku Rébéka, manla, “E, Dwata, begam moon banlé i flanekmi ani dee libu belan. Na fye
moon too gfisan i dad belan kadang i kdee dad banwe i dademela sduen.”

61Kafnge én, Rébéka na dad saligan libun magin kenen fatlagadla i lulenla. Na smakay
ale nan di dad kamél, du magin ale nan i salig Abraham. Kafnge én, kdeela mda.

62 Na di bang ani, Isaak tati mulé kenen mda di banwe Bér Lahay Roy salu di banwe
Négéb di gumnean. 3 Na satu duh too flabi nan, salu kenen ditu di nligon du dmasal, na
di ktukengan meye teenan i dad kamél fan kel déén. ¢4 Na Rébéka meye na teenan Isaak.
Na tnufan i kamél snakayan. 5 Na snalekan i salig Abraham, manan, “Simto ké i déén di
nligo i smitong gito.” Na tmimel i salig, “Kenen sa i amugu.” Taman snafang Rébéka i

bawehan, du nafean Isaak.
66 Kafnge én tulen i salig ani ku Isaak i kdee tamgimoan di kagun. ¢7 Na nebe Isaak

Rébéka ditt di gumne i yéan Sara. Na kafnge én, sdeme ale, na too bong nawa Isaak ku
Rébéka. Na tamaglala nan Isaak gabla di kfati yéan.

25

Dyékob na Isaw

19Na aniisantulen gabla ku Isaak i tinga Abraham. 20Na tafat falo fali Isaak di kagwean
i yaanan Rébéka, i tinga Bétuél. Bétuél ani, na Laban i flanek Rébéka, mne ale di Aramaya
di Mésofotamya.

21 Na Rébéka la mnga, taman dmasal Isaak di Dwata i Amu gabla ani. Na linge Amun
Dwata i kafnin, taman Rébéka mbaling maltien. 22Na fingin i kaltienan ani, na di la ale fa
sut lyalon i kgal kalyak di lam i tienan. Taman snalekan di nawan, “Tan ké ku ani mgimo
di deg?” Taman snalekan di Dwata.

23 Na man Dwata i Amu di kenen, “Fingin i tingaam na mbaling ale kadang gutambul i
lwe bung dad to. Na dad lwe bung to ani, la satu nawala, sduen ale, taman stani ale. Na
kadang satu duh, i satu bung dad to ani nun enegla mdatah di eneg i satu. Na i tingaam
twege glifan kadang di twalin.”

24 Na kakel i bang i ksut dad ngaan, tasut i tingaan fingin slame lagi. 251 muna sut too
fulé na i lawehan too nun bulan, taman dnagitla kenen Isaw, du too nbul. 26 Kafnge én,
di ksut i twalin, nagotan i takad i twegen, taman dnagitla kenen Dyékob, du dagitan ani
fan salngad di satu talu takad. Na di ksutla tanam falo fali Isaak.

27Na talamnok i fingin ani na tasawang lagi ale nan. Na Isaw kenen tambaling kenen
fulung dmulak, nalamngab dilam i dlag. Kabay Dyékob kenen fafanak mdadong di slung
i gumnela. 28 Na bong nawa Isaak ku Isaw, du too maye kmaan i dad Imanaf di bnas i gwe
I[saw. Kabay bong nawa Rébéka baling ku Dyékob.

29 Satu duh, smabew Dyékob i dad blangol fule, du nimoan uten. Kel Isaw mda di
gumlokan, too kenen bitil. 30 Taman manan di ku Dyékob, “To, gasilam agu banlé i

fule sabew én, du fan agu mati i kbitilgu.” (En duenan satu dagit Isaw dunan Idom,
gumtatekan fule.)

31 Na tmimel Dyékob, manan, “Lata ge sa banlé silang ku banlém agu untung i
dnawatam kadang di kfati mata, du ge tingaan twege.”

32 Man Isaw, “Hae, fye sa. Ball deg i tingaan twege, tan i gukmamugu i untung én ku
mati agu di kbitilgu ani.”

33 Man Dyékob, “Silanggu blé ge ku funa ge smafa na blém di deg i untung tagak mata
di ge di kfatin kadang satu duh.” Taman smafa Isaw i blén kadang kun i untung mda di
maan di kfatin.

34Kafnge én, banlé Dyékob Isaw fan gagin di sabew blangol. Kmaan na minum kenen,
na kafnge én mda.

Taman laan knabas i untung tagak i maan kenen, én baling knabasan i sulé kakaan.

27

I kablé Isaak i kafye mda di Dwata di ku Dyékob

1Kafnge en, di taktoo tua Isaak na talaan mite, fngén i tingaan twege Isaw na manan
di kenen, “Tingagu.” Tmimel Isaw, na manan, “Gani agu Ma.”

2Na man Isaak di kenen, “Tatua agu nan, na lagu gade ku kilen kfatigu. 3 Taman mda
ge, na nebem i boholam na sbatam, na ditl ge di bnas na dmulak ge deg. 4 Na tnagam
kadang én ktaga i toogu kaye, na nebem dini di deg du knaangu. Kafngegu kmaan, mni
agu di Dwata, du fye mlé kenen kafye di ge. Ani kayeégu nimo di la agu fa mati.”

5Kabay Rébéka i yaan Isaak, mlinge i man yaanan di tingaan Isaw. Taman di kda Isaw
salu di bnas du dmulak, © man Rébéka di tingaan Dyékob, “Lingegu gine i gman maam di
twegem Isaw. 7 Na man maam di kenen, ‘Ditt1 ge di bnas na dmulak ge deg, na tnagam
kadang én ktaga i toogu kaye, na nebem dini di deg du knaangu. Kafngegu kmaan, mni
agu di Dwata, du fye mlé kenen kafye di ge. Ani kayegu nimo di la agu fa mati.” Ani gman
maam. 8 Na T0, too ge flinge deg, na nimoam i mangu di ge ani. 2 Ditu ge di dad Imanafito
na mebe ge dini lwe mabu tinga kambing, du fye tnatéta na tnagagu kadang, én ktaga
too kaye i maam. 10 Na di ktagan fakay nebem di kenen, du fye ge baling gamdawat i
kafye di kdasalan di Dwata, di 1a kenen fa mati.”

11 Kabay man Dyékob di yéan Rébéka, “Y€, gadeam i twegegu Isaw, too nbul, na la agu
salngad kenen, du la agu nbul. 12 Kaflingengu dun, ku nagot agu ma, na ku gadean ise
agu Isaw, na man nawan mgaw agu kenen, du flingu agu deg i twegegu, ken mni di Dwata
baling kaflayam, na ise kafye i kel di deg.”

13 Na tmimel i yéan, manan, “To, ku nun sase kadang kel, ise sa kel di ge, bay di deg
baling i gukelan. Taman nimoam i mangu di ge ani, na mebe ge di deg dad kambing.”

14Na taman nimo Dyékob i gman i yéan. Na tnaga i yéan i kambing, én ktaga i too kaye
i maan. 15Kafnge én, fnalsak i yéan Dyékob i klaweh Isaw too fye, i klaweh busekan déén
di gumnela. 16 Na nlabédan dad sigal na lial Dyékob i nlanit kindal i dad kambing gine.
17Na blé i yéan ku Dyékob i fye uten na fan tnagan.

18 Na salu Dyékob di maan, na kakelan ditli, manan, “E Ma.” Na tmimel Isaak, manan,
“Hae To, simto ge ke?”

19Na man Dyékob, “Deg sa i tingaam twege Isaw. Tanimogu i fimoam deg. Beg ge mték
ma, du kmaan ge i uten nebegu ge, du fye kadang mni ge di Dwata, du fye mlé kenen kafye
di deg.” 20Na léman talli Isaak, manan, “Tay sa T0, klalam gamwe dmulak.” Man Dyékob,
“Dwata i Amu i fnangamfuam i tmabeng deg.”

21Na kafnge én man Isaak di ku Dyékob, “Fdadong ge di deg du fye gagotta ge, du fye
gadeégu ge too glut tingagu Isaw.”

22 Na fdadong Dyékob di maan Isaak, na nagotan Dyékob, na manan, “I dad sigalam
salngad i sigal Isaw. Kabay i taluam salngad i tali Dyékob.” 23 La dilé Isaak tingaan
Dyékob, du i dad sigalan nbul, salngad i dad sigal Isaw. Taman fan mni Isaak i kafye
mda di Dwata.

24Kabay di 1a fa mni Isaak snalekan Dyékob, manan, “Man To, too glut ke, ge i tingagu
Isaw?” Tmimel Dyékob, manan, “Hae sa Ma, too glut agu Isaw.” 25> Man Isaak, “Na blém
di deg i dademe uten nebem deg, du kmaan agu nan. Na kafnge én, mni agu di Dwata
kafye blé ge.” Na tablé Dyékob i uten na kmaan maan, na neben di kenen i falami binu
na minum. 26 Kafnge én, man Isaak, “To too ge fdadong di deg, na nalakam agu.”

27Di kafdadong Dyékob di maan nalakan kenen. Na kagbun Isaak i klaweh Isaw i Isak
Dyékob, dmasal kenen, manan, “Too fye bun i tingagu, salngad i bun i bnas i mablé Dwata
kafye. 28 Fnigu di Dwata ku fulenan i tanaam, na ku banlén ge mabu tana, na ku banlén
ge kadang bong ulé i dad flam, na too munge i dad fulem, du fye too gabla i kakaanam
na ninumam mda di tanaam. 2° Na 1émangu fni di Dwata ku fdanaan i dee dad to di ge,
na toola ge nafe, na ku ge moon mebe kadang i kdee dad bel i dad flanekam, na kdee i
dad bel i yéam. Na fanlayam Dwata i kdee dad to madoy ge, na banlén kafye i kdee dad
to fafye ge.”

30 Na di kafnge Isaak mni kafye di Dwata mda Dyékob. Na di kdaan, takel Isaw dmulak.
31 Na tnatéan i gwean dmulak, na tnagan én ktaga i too kaye i maan, na neben di maan.
Na manan di maan, “E, ma, tagani agu, beg ge mték na kmaan ge i gwégu dmulak. Na
kafngem kmaan, fakay ge mni di Dwata na kenen i mlé di deg kafye.”

32Na smalek Isaak, “To, simto ge ke?” Tmimel Isaw, “Ma, deg sa Isaw, i tingaam twege.”

33 Di kaklinge Isaak i tingaan, tati too kankal du mda di bong ktikengan. Na manan,
“Ku ge Isaw, simto gine ke mebe deg i gwean dmulak kun. Tlabo ani kafngegu kmaan na
tamni agu di Dwata du fye banlén kenen kafye, na talagu fakay nawi i kablé Dwata kafye

di kenen.”
34 Na kaklinge Isaw ani too mlanu du bong klidu1 i nawan, na manan di maan, “Ma,

léman ge beg mni di Dwata, du fye mlé di deg kafye.”

35 Kabay tmimel Isaak, manan, “I twalim Dyékob salu di deg, na fangawan agu. Taman
tafngegu mni di Dwata, na tagablé di kenen i kafye, én kafye i blé moon di ge.”

36 Man Isaw, “I dagitan Dyékob (i satu gumtatek i dagitan dunan mgaw) too bla kenen,
hae, du ani tagalwen dulé mwe i nfungu moon fagu di kafgaw. Di muna fa, tanwean di
degiuntung gdawat kadang i tingaam twege di kfatim, na ani Iémanan nwe di deg i kafye
dnawatgu moon mda di Dwata. Ma, nun sa fa ke, beg ge fakay mni moon di Dwata, du
fye banlén agu kafye?”

37 Na tmimel Isaak, manan, “Tagafnigu di Dwata ku fdanaan ge di kenen, na tagafnigu
ku i gakedan mbaling dad saligan. Na gafnigu di Dwata ku mablé kenen fye kné, du fye
too bong i kantun na bong falami binun. To, talandé dademe kafye i fakaygu fni di Dwata
du blén ge.”

38 Fadlug Isaw smalek na fakdo di maan, manan, “Ma, too glut ke landé gde balu satu

kafye i fakayam fni di Dwata du fye blén deg?” Na [éman mlanu Isaw, mda di bong klidu
nawar.
39 Na tmimel i maan Isaak, manan, “Satu duh mne ge mawag di too fye tana, na baling

ge mne di tana la fafé i alti. “0Kabay too ge labe di kasfati, na ani kadang i kfagu kagweam
i kanliduam. Na kadang mbaling ge lifan flanekam. Kabay di la ge nan kadang gamtayud,
galwa ge di falelan.”

I kila Dyékob di gumnean

41Na busek Isaw di nawan i knangan i twalin Dyékob, du tagdawat Dyékob i kafye mda
di Dwata i blé moon di kenen. Na man Isaw di kton, manan, “La mlo mati ma. Na kafnge
én, bnanogu twaligu Dyékob.”

42 Na di kaklinge Rébéka i tafandam Isaw, fngén Dyékob, na manan di kenen, “To,
fanlingem agu. I flanekam Isaw maye malas i tamgimoam di kenen, du falan fandam
fanan ge fnati. 43 Na taman To, toom nimen i mangu di ge ani. Mila ge ditt di flanekgu
lagi Laban di banwe Haran. 44 Na flo ge mneé di safédan, kel di klana i kaflabe i flanekam
ge. %5 Na di klifetan kadang i kaflabean ge na i tamgimoam di kenen, nun dekgu i fgade
ge, du fye samfulé ge dini. Na mila ge, du la agu maye ku Iwe gamu sdulé mati di sduh.”

46Kafnge én, salu Rébéka di yaanan Isaak, na manan, “La agu gamtayud i tagné nimo i
dad teweta libun i dad yaan Isaw mda di banwe Hiti. Ku mwe Dyékob i libun, du nimoan
yaanan, gambet i dad yaan Isaw i libun mda di banwe Hiti, fye fa ku mati agu.”

28

I kafda Isaak Dyékob salu ditu di faan

1 Kaklinge Isaak i gman Rébéka fngén Dyékob, na dnasalan du banlé kenen kafye na
flaloan kenen, manan, “Nang ge mwe yaanam i libun mda di banwe Kanaan ani. 2Bay
baling ge fatlagad, na mda ge nan salu ditu di banwe Mésofotamya, di gumne i ma i
yéam Bétuél. Ditti gumweam yaanam. Na i nweam yaanam di dad nga libun Laban i lagi
yéam. 3 Na blé moon Dwata i too mtulus i kafye di ge, na banlén ge moon dee dad nga,
du mgimo ge ma i dee bung dad to. 4Na blén moon kafye di ge, na di dad belam i salngad
kafye fakangan ku Abraham i fuam, du fye kadang di satu duh, gamu sa mfun i banwe i
flo gumneito ani, i banwe gablé Dwata ku Abraham.” 5 Kafngen talu, fdaan Dyékob salu
di Mésofotamya ditt di ku Laban tinga Bétuél i to mda di banwe Aramaya. Na Laban ani
lagi Rébéka, i yé Dyékob na Isaw.

6Na gade Isaw i kdasal Isaak ku Dyékob, du fye blé Dwata kafye di kenen, na fsalun ditu
di Mésofotamya, du fye gamwe yaanan diti. Na gadean di kdasalan kenen fnangan ku
Dyékob mwe yaan i libun mda di Kanaan. 7 Na 1éman gadeé Isaw nimen Dyékob i knaye
i maan na yéan, na tamda nan salu di Mésofotamya. 8 Ani glabat Isaw di maan i laan
lehew i dad libun fdu di Kanaan. ® Taman salu kenen ditt di faan Ismaél tinga Abraham,
na mwe fa satu yaanan dnagit ku Mahalat twali Nébayot i tinga Ismaél.

I kna Dyékob ditu di Bétél
10 Na tamda Dyékob di banwe Bérsiba na salu ditt: di banwe Haran. 11 Na kakelan ditt

di satu banwe, na ftud du takifu nan. Milé kenen na tamdanan di batu. 12 Na kamna
kenen, i knan ani teenan i bong yaut. Na yaut ani gafdak di tana kel di tah i langit, na

déén gumyak na gumnaul i dee kasaligan Dwata. 13 Na teenan Dwata i Amu, tadag di
tah i yaut na talli, manan, “Agu sa Dwata i Amu, Dwata i fuam Abraham na Dwata i maam
Isaak. Blégu ge naidad belam kadang i tana gumileam ani. 14 Dee kadang i belam salngad
i kfung di tana du la gse. Na satu duh mbel gamu ditt di gusut i duh, na di gusdaf i duh,
ditu di gufdu i sabnal, na ditt1 di gufdu i balat. Na fagu di ge, na i dad belam blégu kafye di
kdee dad to di klamang banwe. 15 Na samnagin agu ge, na nifatta ge, balt ne i gusalum.
Na fasfuléta ge dini di tana ani. Lata ge tnagak kel di kagdoho i fakanggu di ge ani.”

16 Na di kukat Dyékob manan di nawan, manan, “Too glut, dini Dwata i Amu di
gusablagu ani, bay di kakelgu lagu gade dini kenen.” 17 Na liko kenen, na manan, “Tay,
gamliko i gumnégu ani. Ani i too glut gumne Dwata na ani i gufusuk salu di langit.”

18 Na di kaflafusan, too flafus mték Dyékob na nwean i batu gutamdananan na fdakan
du nimoan gufaldam i gnagun ani. Na kafnge én nkokan fngalo, du ilé ani i gumangamfu
di Dwata. 19 Na dnagitan i banwe ani Bétél, du i muna dagit i banwe ani dunan Lus.

20 Kafnge én, makang Dyékob di Dwata, na manan, “Ku samnagin ge deg na nifatam
agu di kagugu, na banlém agu knaan na klaweh 21 kel di kulégu di gumné i magu di
lande gaslokgu, dnilégu ge i too Dwatagu. 22 Na i batu fdakgu gine du nimogu gufaldam i
gnagugu ani, nimogu kadang gumangamfu di ge, na blégu di ge satu duh kadang i gasfalo
i kdee di dad gablém deg.”

Kafnge én, fadlug Dyékob salu ditl di gumne i faan, di banwe Haran. Na di banwe ani,
toon mlo mimo déén. Klon mneé déén nun fat yaanan, én lwe dad nga i faan, dnagit ku
Liya na Rakél. Kafnge én, dee dad ngaan, na too dee nfunan. Kakubu i lwe falo fali i klon
di Haran, man Dwata di ku Dyékob, “Samfulé ge di ge banwe Kanaan, na samnagin agu
ge.” Taman mda Dyékob, na i magin kenen i dad yaanan, i dad ngaan, i dad saligan, na i
kdee dad Imanafan, na nebela fa i dademe dad nfunan.

32

Fatlagad Dyékob smitong ku Isaw

1 Na fadlug ale Dyékob magu samfulé di banwen, na klo Dyékob magu nun smitong
kenen dad kasaligan Dwata. 2 Na di kiten dale, manan, “Ani sa i gumne i dad sundalu
Dwata.” Na dnagitan i gumne ani dunan Mahanaim.

3 Na nun dekan muna di flanekan Isaw déén di banwe Idom. 4 Na mdek Dyékob,
manan, “Di kakelyu kadang, ani manyu di flanekgu Isaw i nafegu, manyu, ‘Deg sa Dyékob
i lifanam. Di klon ani, ditt gumnegu di saféd i fata Laban, na 1a agu gulé di banweta kel
ani. 5 Sadni too dee dad bakagu, dad dongki, dad bilibili, na dad kambing, na nun fa dee
dad lifangu. Na fgadegu di ge kdee ani i flanekgu, du fye kandom agu na too ge lehew
moon smite deg.” ”

¢ Na di kasfulé i dad to dek Dyékob, manla di kenen, “Tasalu gami ditt di flanekam
Isaw. Na tadéén kenen smitong ge, na faginan fat latu dad lagi.”

7Na di kaklinge Dyékob i santulenla ani, too se klikoan na too msamuk i nawan. Taman
nalelan i dad to magin kenen di lwe lumbuk, na nalelan i dad bilibilin, dad kambingan,
dad bakan, na i dad kamél di lwe lumbuk. 8 Du i fandam Dyékob, “Ku fanngayu Isaw i
slumbuk, ken galwa i satu lumbuk.”

9Kafnge én, dmasal Dyékob di Dwata, manan, “Ge sa Dwata fnangamfti i fugu Abraham,
na i magu Isaak. E, Dwata i Amu, tagmanam di deg samfulé agu di banwegu na di dad
gakedgu, na fakangam deg nun blém deg kafye. 10Deg sa i lifanam. La agu gabla dmawat
ikafye tagablém deg, i kifatam na i kakdom lande kgilin. Di muna fa, di kilagu di banwegu
na mifal agu i yéél Dyordan, lande nebegu galwa di tugadgu. Kabay ani, fye knegu du di
kulégu ani nun Iwe lumbuk i dad Imanafgu na i dad ngagu na i dad yaangu. 1! Fakdogu di
ge Dwata, begam agu falwa di falel i flanekgu Isaw. Too agu likod, du kenan gami fanngayu,
na kenan agu fnati gakuf i dad yaangu na i dad ngagu. 12 Kabay tafankangam di deg
banlém agu kafye, na toom fdee i belgu gambet i falak di kilil mahin i 12 gse.”

13Dij kdasal Dyékob di Dwata, déén gukudangan di kilil yéél Dyabok di butang én. Na
di kwalan, nalékan i dademe di dad Imanafan, du fye nun dad blén kadang di flanekan
Isaw. 14 Na i tanalékan dunan, Iwe latu libun kambing, na lwe falo i lagi, Iwe latu libun
bilibili, na lwe falo i lagi, 1> tlu falo libun kamél gagin i dad ngala, fat falo libun baka na
sfalo i lagi, lwe falo libun dongki na sfalo i lagi. 16 Na faslumbuk Dyékob i dad Imanaf ani,

na nun dad lifanan fifatan i kat lumbuk. Na manan di dad lifanan ani, “Gamu i muna, na
kat lumbuk stadol, bay beg gamu sawag.”

17Na manan di lifanan gsen muna di kdee, manan, “Di kagsitongyu i flanekgu Isaw, na
ku snalekan gamu ku simto i uluyu, na ne gusaluyu, na simto mfun i dad Imanaf nebeyu,
18 tooyu tnimel kadang manyu, ‘I dad Imanaf ani nfun i lifanam Dyékob. Feben i kdee ani
du blén ge. Na tadéén i flanekam Dyékob di fulé.””

19Na kafnge én i gmanan gine di satu lifanan, én sa manan di kdee dademe dad lifanan
i gamtadaol déénidad mebe i dad Imanaf atti, manan, “Di kagsitongyu i flanekgu kadang,
20 ani tooyu man di kenen, ‘I lifanam Dyékob tadéén di fulé!’ ” Ani sa i kated Dyékob dale
gine, du maninawan, “I kdee blégu i febegu muna, gaflaneb moon i nawan. Na di ksitemi
kadang, nlifetan moon i salagu di kenen.” 21 Taman dek Dyékob muna i dad lifanan mebe
i dad blén di flanekan, bay mne kenen fa déén di butang én.

Dwata i deme Dyékob sbunt

22 Di butang én, tafifal Dyékob di yéél Dyabok lwe yaanan, lwe lifanan libun, na i sfalo
satu dad ngaan lagi. 23 Takifalla, fifalan fa kdee nfunan. 24 Kabay kenen laan fa mifal,
aloan satu ftagak déén. Kafnge én, nun msut di ku Dyékob, na nagotan kenen, na sbunt
ale kel i fan maye mwal. 25 Di kgadé i to atu laan gagan misan ku Dyékob, nagotan di
fangkulan na mbaling masléhé. 26 Na man i to én, “Kaham agu du fan mwal.” Kabay
tmimel Dyékob, manan, “Silangta ge kah, ku funa ge mlé deg kafye.”

27Na smalek i to én, manan, “Simto dagitam ke?” Na man Dyékob, “Agu sa Dyékob.”

28 Na man i to én, “Mda ani ise ku Dyékob i katlo ge, bay Israél, du tasbunti ge Dwata
na i dad to, na la ge gfisan.”

29 Man Dyékob, “Begam tulen deg ku simto ge ke?” Kabay tmimel i to atl, manan,
“Kan ke smalek ge deg ku simto agu.” Kafnge én, banlén kafye Dyékob.

30 Taman dnagit Dyékob i banwe én dunan Finyél, du manan, “Tateengu baweh Dwata,
bay knean 13 agu mati.”

31Di ksut i duh, mda Dyékob di Finyél na magu da sag, du masléhé i fangkulan. 32 Ani
duenan, balt kel aniibel Israél 1a kmaan i kalngat i fangkul i dad Imanaf knatéla, du déén
gumagot Dwata ku Dyékob.

33

I ksitong Dyékob ku Isaw

1Na meye Dyékob ditl di dalan, na teenan Isaw na i fat latu dad lagi magin kenen. Na
di kite Dyékob, mawag fa, fifatan i dad ngaan di dad yaanan Liya, Rakél, na i lwe lifanan
libun. 2 Santadolan ale, fkahan di muna i dad lifanan libun na i dad ngala, na gamtadol
Liya na i dad ngaan, na Rakél na tingaan lagi, Dyosif, fkahan ditl di sangal fulé. 3 Kafnge
én, muna Dyékob di kdeela. Na kagdadong Isaw smitong Dyékob, na lkuad kenen fitu
dulé du mafe kenen.

4 Kabay Isaw, sadlu kenen smitong ku Dyékob na lkafan na nalakan. Na sngel ale.
5 Kafnge én, teen Isaw i dad libun na i dad nga na snalekan, “Simto i dee dad to magin
ge?” Na tmimel Dyékob, manan, “Flanekgu, ani sa i dad nga blé Dwata di lifanam fagu di
kakdon.”

6Kafnge én, i dad lifanan libun na i dad ngala fdadong di ku Isaw, na lkuad ale di munan,
du mafe kenen. 7 Na gamtadol Liya na i dad ngaan na lkuad ale di munan. Na sangal fulé
Dyosif na Rakél, na balu ale lkuad di munan.

8 Na léman smalek Isaw, manan. “Gsitonggu gine too dee dad lmanaf, i tan i
gukmamum dun?” Tmimel Dyékob, “Flanekgu, blégu ge du fye ken kandom agu, na too
ge lehew moon smite deg.”

9 Kabay man Isaw, “Flanekgu, too dee sa i deg, taman ge nan mfun dale.”

10 Man Dyékob, “La, ku kandom agu dnawatam i bléta ge. 1 kagdawatam deg gine, sadi
gambet i kagdawat Dwata deg, du too ge lehew baling smite deg. 11 Begam dnawat i blégu
ge, du tagablé Dwata di deg i kafye, na tagablén di deg kdee kliduigu.” Na du too fakdo
Dyékob, dnawat Isaw i dad blén.

12 Kafnge én, mlak Isaw ku Dyékob, manan, “Na Lew, mda ito nan, magin agu gamu.”

13 Kabay tmimel Dyékob, manan, “Flanekgu, gadeam i dad ngagu, tukay ale fa, na nun
fa dad bilibili na dad baka mliton, na la fakay ku lagu ale too nifat. Du ku nleges ale faflal
magu balu alo sdu, mati i kdeela. 14 Taman flanekgu, muna ge nan, na ti gami beg fléét
mlald ge. En i tnagenmi i lal i dad Imanaf ani na i dad ngagu kel di gnumahmi ge ditti di
banwe Idom.”

15 Na man Isaw, “Ku én, na tnagakgu ge i dad dademe dad togu du fsalngangu ge.”
Kabay man Dyékob, “Bayaam sa, nangam fsamuk i nawam, balt ald gami magu. Du
talehew agu nan, du gine too ge lehew smite deg.”

16 Taman di duh én, mda Isaw mulé di banwe Idom. 17 Kabay ale Dyékob baling fadlug
ditt di banwe Sukot, na dith mimo kenen gumnean na gufsilungan i dad Imanafan.
Taman dnagit i banwe att Sukot, du nun dad gufsilung i dad Imanaf.

18 Na di kulé Dyékob mda di banwe Mésofotamya, fadlug ditu di syudad Sikim di
Kanaan, na landé sasé gaslokan di dalanan. Na mne kenen flo di datal mdadong di
syudad. 19 Na bnayadan i tana ani, na i btasan mlatu salafi di filakla. Na i dad to i
gumwean dun, dunan i dad bel Hamor i ma Sikim. 20 Na déén di tana ani gumimoan i
gudamsuan di Dwata, na dnagitan El Elohi Israél, dunan i Dwata Israél.

37

I dad kna Dyosif i tinga Dyékob

1Na Dyékob tamne di Kanaan, i banwe i gumneé i maan. 2Na ani i santulen gabla i dad
nga Dyékob.

Na tasfalo fitu fali Dyosif, na tnabengan i dad twegen mifat i dad Imanaf i mala. Na dad
twegen ani dad nga di dademe yaan Dyékob dunan Bilha na Silfa. Satu duh, salu Dyosif
di maan, du tulenan kenen gabla di sase nimo i dad flanekan.

3Na Israél, dunan Dyékob, di kdee dad ngaan, Dyosif i toon kando, du silang sut Dyosif
di tatoo tua. Taman fimoan i too fye baweh taha klaweh ku Dyosif, gal lafin di tah saulan.
4Na di kgade dad flanek Dyosif, too kenen kando i mala mdatah fa di kakdon dale, mnang
nawala kenen, na lande fye ktalula di kenen.

5 Di satu butang, kamna Dyosif. Na di ktulenan i dad flanekan lagi gabla di knan, too
lumban fa i knang nawala kenen, ¢ du manan, “Fanlingeyu gabla di knagu. 7 Kdee ito
mimo di nligo, na bnatangito dad fali tamgateh. Na makto tadag i deg bnatang, na i
gamu bnatang samlibut i deg bnatang, na lkuad ale du nafela.”

8 Na man i dad flanekan lagi, manla, “Tay, man nawam ke ku ge kadang i ulu magot
gami?” Na too matnu i knang nawala kenen, du mda di knan na i ktulenan dun di dale.

9 Na satu butang 1éman kamna Dyosif, na tulenan di dad flanekan lagi, manan,
“Fanlingeyu, léman agu kamna. Na ani knagu, i duh, bulen, na sfalo satu blatik lkuad
di munagu, du naféla agu.”

10D ktulenan i knan di maan, nngak kenen i maan Dyékob manan, “Tan ke i gumtatek
i knam ani? Kayeam man ke ku agu, na yéam, na i dad flanekam, slame gami kadang
lkuad di munam du mafe ge?” 11 Na dad flanek Dyosif ani, too minga nawala kenen, bay
i maan fadlug faldam ku tan i gumtatek i knan.

I kafablila Dyosif

12 Na satu duh, salu dad flanek Dyosif mdadong di Sikim, du ftebla dad Imanaf i mala.
13 Na talti Dyékob di ku Dyosif, manan, “To, ditu i dad flanekam di Sikim, du guftebla i
dad Imanaf. Laloam ale du nlauyam.” Tmimel Dyosif manan, “Hae ma, fakay sa.” 14 Na
man Dyékob, “Toom ale nlauy, du neyem ku fye kagkahla.” Na neyem fa i dad lmanaf
nifatla. Kafnge én, samfulé ge du fye gadegu i kagkahla. Taman mda Dyosif di banwe
Hibron salu di Sikim. Na di kakelan di Sikim, 1> nun to mite kenen lamngab di gal gufteb
i dad Imanaf, du fanngabalan i dad flanekan. Na snalek i to ani Dyosif, manan, “Tan i
fanngabalam?”

16 Na tmimel Dyosif, manan, “Fanngabalgu i dad flanekgu. Gadeam ke ku ne gusabla
guftebla i dad Imanaf?” 17 Man i to én, manan, “Dini ale di muna, bay lingegu i manla
mili ale kun di banwe Dotan.” Di kaklinge Dyosif ani, fadlug kenen salu di Dotan, na
ditt gumiten i dad flanekan. 18 Na balli mawag fa Dyosif, tateen kenen i dad flanekan,
na fandamla ku tan kibola mati kenen. 19 Na stulen ale manla, “Tadéén i to gal kamna.
20 Faflal ito, fnatiito kenen na ftatek di satu mngalam sol lande yéél. Manito kadang
fnati i Imanaf di bnas. Hae, neyeito sa kun, ku gdoho i dad knan.” 2! Kaklinge Rubén
i gman i dademe dad flanekan, kayean ku tnabengan Dyosif. Taman manan, “Nangito
fnati. 22 Nangito fatduk. Tatiito alo ftatek di gumngalam sol lande yéél dini di banwe
lande to.” Na man Rubén ani, du kayean falwa kadang Dyosif, na neben mulé di maan.

23 Taman di kakel Dyosif di dad flanekan att gine, ktusla i too fye baweh klaweh lafinan
di tah. 24Kafnge én, nebela kenen di mngalam sol lande yéél, na ftatekla kenen di lam.

25 Kafngela mimo dun ani, di slengla kmaan, teenla dad to sbayad i dad bel Ismaél,
mlius déén fdu di banwe Galaad. Na nun lulenla dad fablila di tah dad kamélla, dad anag,
na dad bulung mda di kayu, du nebela di banwe Idyif.

26 Na man Dyuda di dad dademe flanekan, manan, “Ku fnatiito na buniito, lande sa
kagweito. 27 Kabay fye fa, ku fabliito di dad bel Ismaél atli. La sa fakay ku fnatiito, du
kenen sa flanekito na alo satu maito.” Na masnagin i nawala di fandam Dyuda.

28 Taman di kakel i dad to sbayad, i mne di banwe Midian, i dad flanek Dyosif mlakun
kenen di tah, na fablila kenen. Alo Iwe falo batu salafi i kbayad i dad bel Ismaél kenen.
Na di kafablila kenen, fagin i dad to sbayad di Idyif. 29 Du la gakuf Rubén di kafablila ku
Dyosif, taman salu di mngalam sol, du fanan falwa Dyosif, bay landé teenan to ditu di
lam. Taman knaséan i saulan, du mda di saseé kliduan. 30 Na salu kenen di dad flanekan,
na manan, “La sa déén DyosifJ. Tan i kibogu?”

31Kafnge én, fnatila i kambing na Inabla i klaweh Dyosif di lite kambing ani gine. 32Na
nebela i too fye klaweh Dyosif ani mulé di mala, na manla, “Teenmi i klaweh ani. Ise ke
klaweh Dyosif?” 33 Na dilé Dyékob i klaweh én, na manan, “Hae, ku Dyosif ani. Nun ke
beg Imanaf di bnas mati kenen, na sankan i lawehan.” 34 Na knase Dyékob i klawehan na
dmaféng i saku, du gufiten i too sase klidii nawan ku Dyosif. Na too mlo la gwe di nawan i
kliduan. 35Na i kdee dad ngaan lagi na libun, salu di kenen du mlala kenen du fye magwe
klidu i nawan. Kabay balingan man, “Du tamati sa Dyosif, la magwe di nawagu i klidugu
kel di kfatigu.” Taman fadlug mngel Dyékob ku Dyosif.

36 Na samfuleito di ku Dyosif na i dad to mda di Midian. Di kakella di banwe Idyif,
fablila Dyosif di ku Fotifar i satu ganlal Faraon, i hari di banwe Idyif. Na Fotifar ani ulu di
dad sundalu gal munung i bong gumne Faraon.

39

Dyosif na yaan Fotifar

1Na di kebe i dad bel Ismaél ku Dyosif ditu di banwe 1dyif, fablila ku Fotifar. Fotifar ani
satu ganlal Faraon, i hari di Idyif, na kenen ulu di dad sundalun.

2Kabay Dwata i Amu, samnagin ku Dyosif, na i kdee nimoan slame fye. Na mne kenen
di gumne i amun, Fotifar, to mda di Idyif, du nlifan déén. 3 Na teen Fotifar samnagin
Dwata i Amu ku Dyosif. Hae, du mda di kasnagin i Dwata kenen, én duenan too fye
kgimoan i kdee nimoan. 4 Taman too lehew Fotifar kenen, na nimoan kenen lifanan
gal tmabeng kenen. Nimoan kenen to gusmaligan i kdee dad to di gumnean na i kdee
dad nfunan. >Na mda én, fagu di ku Dyosif, banlé Dwata kafye Fotifar, taman matnu i
nfunan, balti di gumnean ku demen di dad fulen demen i dad Imanafan. ¢ Di ku Dyosif i
gusmaligan i kdee nfunan, na du saligan i kdee di kenen, lande dademe fandaman galwa
di kakaanan. Na Dyosif satu too fye baweh lagi na mgal i lawehan. 7 Taman la mlo, i yaan
Fotifar mibal ku Dyosif, na manan kenen, “Sasatu ite mile.”

8 Kabay la maye Dyosif, na tnimelan, manan, “Landé dademe fandam i amugu, du deg
sa ilifanan. Na i kdee nfunan tagsaligan di deg. ° Sadi salngad i glalgu di kenen glal dini
di gumnean ani. Na lande dini i klenan deg galwa ge, du ge sa i yaanan. Taman la agu
maye mimo i too sasé nimo, du la fakay ku gamsala agu di Dwata.” 10 Na balu kat i duh
too nlak yaan Fotifar Dyosif mimo knaye i lawehan, laan fanlinge, na laan nagin i knaye

libun ani.
11 Kabay di satu duh, fusuk Dyosif di lam i gumne én, du mimo i nimoan, na gasla i nde

dademe dad lifan déén. 12Kite i yaan Fotifar kenen, nafasan di lafin klawehan, na manan,
“Magin ge deg mile.” Kagmanan ani, gtagak Dyosif i lafin klawehan di kmal i libun ani,
du mila di gumne. 13 Di kite yaan Fotifar i tnagak Dyosif i saulan na mila, 14 tlon i dad
dademe lifan i mimo di gumnean, na manan di dale, “Neyeyu, i to Hibru tanebe i yaangu
dini, fyaan gami. Fusuk kenen di sibaygu gine, du kayean mimo¢ i knayean di deg, bay
mkit agu. 1> Di kaklingen i kitgu, mila kenen na gtagakan i saulan ani.” 16 Na busek yaan
Fotifar i saul Dyosif kel di kulé i yaanan. 17 Na kakel i yaanan salngad i santulenan kenen,
manan, “I lifan Hibru i tanebem dini, fusuk kenen di sibaygu, du kayean mimo sase di
deg. 18 Kabay, mkit agu, na taman gila na gtagakan i saulan ani.”

19 Di kaklinge amu Dyosif i gman yaanan gabla di nimoan, too sase i kaflabean ku
Dyosif. 20 Taman fakfean Dyosif na fbilangguan, fasbool di dad to bnilanggti i hari. Kabay
klon déén di bilanggu, 2112 tlag kasnagin Dwata i Amu di kenen, na i kakdon lande kgilin
fiten ku Dyosif, du balu i to gal munung i bilanggl too lehew ku Dyosif. 22 Taman blén

ku Dyosif glal mebe i kdee dad to bnilanggu, na balti i kdee nimo di lam i bilanggu kenen
mebe. 23 Na du Dyosif i magot i kdee di lam i bilanggti, lande ksamuk i nawa i to gal
munung. Hae, du Dwata sa i samnagin ku Dyosif, taman slame fye i kdee nimoan.

40

Dad kna i dad to bnilanggu

1 Kafnge én, nun satu lifan i hari di Idyif, i gal mebe i binun di kenen, na nun satu
lifanan gal tmaga fan. Na satu duh gamsala ale di amula, dunan hari di Idyif. 2 Na too
flabé Faraon di lwe to ganlal ani. 3 Taman fbilangguan ale ditti di gumne i ulu di dad to
gal munung déén di gumilanggt ku Dyosif. 4 Na Dyosif blé i ulu di dad gal munung, di
dad ganlal atu gine, du kenen mgimo saligla. Na too mlo ale bnilanggti déén. 5 Na satu
butang, kamna i to gal mebe binu, na kamna i to gal tmaga fan, na sahal i knala, na sahal
i gumtatek i knala.

¢Na di klauy Dyosif dale di flafus, dilean sebe nun gamsamuk nawala. 7 Taman snalekan
ale, “Tan ke i gamsamuk i nawayu?” 8 Tmimel ale, manla, “Kamna gami, bay lande
gamtulen gami ku tan i gumtatek i dad knami ani.” Na man Dyosif, “Ald Dwata fakay
mlé gnagan di satu to, du fye kenen mubad i dad kna. Na sa kun, ku fakay tulenyu deg ku
tan i knayu.” 9 Na i gal mebe binu i muna tmulen i knan ku Dyosif, manan, “Ani i knagu,
teengu di munagu i walad grép, 1% na di walad att nun tlu fangan funa dmoon, mulek,
munge, na mbaling taga i dad bungen. 1! Na i tabu Faraon nagotgu, na kafnge én, mifo
agu i dad bunge grép, na fanlagu i yéélan di tabu, na blégu tabu ku Faraon.”

12 Na man Dyosif, “Gadégu i gumtatek i knam ani, na ani i dunan, i tlu fanga
gumtatekan tlu duh. 13 Du kubu kadang i tlu duh, fatlo ge Faraon, na nlifetan i salaam,
falwaan ge di bilanggt, na fasfuléan ge di tagné nimoam. Léman ge mebe i binu di kenen.
14 Kadang di kafye kagkaham 1éman, toom agu fandam, na kandom agu. Begam tnulen
Faraon gabla di deg, du fye began agu falwa di bilangg ani. 15 Hae, du ti agu tangal mda
di mawag banwe i gumnémi gami dad to Hibru, na balt landé mgimogu sasé dini, bay
knean dini agu bnilanggt di banwe Idyif.”

16 Na di kaklinge i to gal tmaga fan i hari, too fye gumtatek i kna i to gal mebe binu,
manan di ku Dyosif, “Nun sa deg kna. Smudu agu kun i tlu balyas fan. 171 balyas too
sangal tah nun dee bung fan kene Faraon, bay knaan i dad anuk di bnas.”

18 Na tmimel Dyosif kenen, manan, “Ani i gumtatek i knam, i tlu balyas dunan tlu duh.
19 Kafnge tlu duh fatlo ge Faraon, na faklangan i ulum, fatlawéngan i laweham di kayu,
na ungadam knaan i dad anuk di bnas.”

20 Na di gatlun duh, fimo Faraon i fista i kdee dad ton nun glal, du duh ksutan. Na
fatlon i to gal mebe i binu na i to gal tmaga fan dith di muna i dad dademe ganlalan.
21Na i to gal mebe binu, fasfulé Faraon di tagné nimoan, na 1éman kenen mebe binu di
ku Faraon. 22Kabay i to gal tmaga fan, fatlawéng Faraon. Na i kdee gman Dyosif di dale
tagdoho.

23 Kabay i to gal mebe binu gamlifet ku Dyosif.

4]

I kna Faraon
1Na kakubu i lwe fali, kamna Faraon. Na di knan, di slengan tadag di kilil i yéél dnagit

Nilu, Znun fitu baka too fye baweh na too mabt msut mda di yéél, na mteb ale i dad sabat
di kililan. 3 Kafnge én, léman nun fitu baka msut mda di yéél Nilu, bay too sase baweh
na too lahan, na samdan ale tadag di dad baka mabu di kilil i yéél. 4 Na knaan i dad baka
lahan atti gine, i dad baka mabu. Kafnge én, tagukat Faraon. > Kabay 1éman gkudang
kenen, na léman kamna. Na di knan teenan sbung fali dnagit trigu, na di skigan nun fitu
tlangan, na too malbang na too fye baweh. ¢ La mlo nan, nun tmabo fitu tlanga, bay kufas
mda di too mgal na too minit i nus mbal fdu di banwe gulande to. 7 Na fanlo i fitu tlanga
kufas gine, i fitu tlanga i too malbang. Kafnge én, mukat Faraon, na gadean kamna.

8 Kabay, di kaflafusan too msamuk i nawa Faraon mda di knan. Taman fngén i kdee dad
to fulung mubad i kna, na dademe dad fulung faldam déén di banwe Idyif. Tulenan dale
i dad knan, bay landé balu satu di dale i gamtulen kenen ku tan i gumtatek i dad knan.

9 Kafnge én, man i to gal mebe i binu ku Faraon, manan, “Amu, ani gafaldamgu gabla
di salagu di muna. 10 Muna fa, flabeé ge di deg na di to gal tmaga fan, na fbilangguam
gami, di gumne i ulu di dad sundalu i gal munung. 11 Na satu kifu kamna gami, bay i
gumtatek i knami sahal. 12 Na nun satu sawang lagi Hibru ditt, lifan i ulu i dad sundalu
gal munung i bong gumneam ani gbol di gami. Na tulenmi kenen i knami, na nubadan
di gami. 13 Na kdee i gmanan too gdoho, du agu gasfulé di tagne nimo, na i to gal tmaga
fan fatlawéngam.”

14 Taman di kgade Faraon ani, fngén Dyosif, na gasilla falwa di bilanggti. Di kafnge
Dyosif mdis i kumin, na gamgili i klawehan, salu kenen di muna i hari.

15 Na man Faraon ku Dyosif, “Satu butang kamna agu, na landé to gamtulen deg ku tan
i gumtatekan. Kabay lingegu, ge gamgubad i dad kna.”

16 Tmimel Dyosif, “I kfulung mubad i dad kna ise mda di deg, bay alo Dwata gafgade
ge i gumtatekan, du fye nun gufyem.”

17 Na man Faraon, “Kamna agu tadag agu di kilil i yéél Nilu, na slenggu tadag déén,
18 nun fitu baka too mabui na fye baweh, msut mda di yéél, na mteb sabat di kilil i yéél
ani gine. 1 Na léman nun fitu baka msut mda di yéél, bay too lahan na sase baweh. Lagu
Imen mite i too sase klahan dad baka ani dini di banwe Idyif. 20 Kafnge én, knaan dad
baka lahan i dad fitu baka mabu. 2! Kabay balt mtila knaan, sadi landé knaanla, du lahan
fa di kitegu dun. Kafnge én, gukat agu.

22 “Na léman agu kamna, na teengu satu fali dnagit trigu, na fitu tlanga tmabo di
skigan, na too malbang na fye baweh. 23 Kafnge én, 1émangu teen i fitu tlanga tmabo,
bay mlanas na kufas tlangan, mda di too mgal na minit i nus, mbal fdu di banwe gulande
to. 24Na fanlo i dad fitu tlanga kufas ani gine, i dad fitu tlanga too malabang. Na tulengu
dad knagu ani, di dad to fulung mubad i dad kna, kabay lande di dale gmade mubad dun.”

25 Na man Dyosif di ku Faraon, “I lwe dad knam ani, satu ald gumtatekan. Tafgade
Dwata ge i fanan nimo. 261 fitu too mabu baka, na fitu tlanga fali malbang, i gumtatekan
fitu fali. Nun alo satu gumtatek i dad knam. 27 Na i fitu baka lahan gamtadol i fitu baka
mabu, na i dad fitu tlanga i fali kufas, mda di kgal na kinit i nus, fdu di banwe gulande
to, i gumtatekan fitu fali bong bitil.

28 “I gmangu di ge gine, too glut mkel kadang. Tafgade Dwata ge i fanan nimo. 2°Du
lam i fitu fali ani kadang, too bong gwe i dad to ulé i dad flala. Taman too lugel di klamang
banwe Idyif klo fitu fali. 30Kabay kakubu én, kel i fitu fali bong kbitil, na mda di kbitil ani,
i fitu fali i too lugel tamaglifet nan, du i banwe Idyif too malmo mda di kbitil. 3! Hae, i too
lugel tamaglifet kadang, du too maflayam kadang, du mda di bong kbitil ani. 32Na Faraon,
fakna ge Dwata lwe dulé, du fye glabatam kenen sa too mimo kdee ani, na dnohoan la
mlo ani.

33 “Taman fye ku fatlagad ge. Fye ku malék ge i to too fulung faldam, na too nun
kaglabatan, na blém kenen i glal mebe i klamang banwe Idyif ani. 34 Na fye ku malék
ge dademe ganlal, du ale mwe kadang i glime alel, ku gafat dad fla i dad to di klamang
Idyif, di klo i fitu fali i too lugel. 3> Dekam ale too mwe i glime alel ani, klo i too lugel ani
kadang, na blém di dale i glal samtifun, na musek i ulé i dad fla di kat man satu syudad,
na funungla. 36Na i dad busekla att, i knaan i dad to di kakel i fitu fali kbitil dini di banwe
Idyif, du fye la mati i dad to mda di kalnusla.”

I kablé Faraon ku Dyosif glal di banwe Idyif
37 Na agin Faraon na i dademe dad ganlalan di fandam Dyosif. 38 Taman man i hari di
dale, “Lande to fakayito teen fye fa di ku Dyosif ani, du Dwata samnagin kenen.”
39 Na man i hari di ku Dyosif, “Du tafgade Dwata di ge gabla di kdee i fan kel ani, lande
dademe to too fulung faldam na too nun kaglabatan salngad ge. 40 Taman blégu ge glal

di banwe ani. Na balui tan i dekam i dad to, too ale mimen. Alo deg mdatah di ge, du deg
saiharl.”

Dyosif mgimo satu ganlal di Idyif

41 Fadlug talu Faraon di ku Dyosif, manan, “Ani nalékta ge du mgimo gubirnador di
klamang banwe Idyif.” 42 Kafnge én, nwe i hari i tising di tnaloan, na falsakan di tnalo
Dyosif, du ilé kenen mgimo ulu. Na falsakan i too mabtas klaweh, na faslan i sla blawen.
43 Na fsakayan kenen i snakay gal dyol i kuda, gusmakay i mdatah salig i hari, na nun dad
to dekan di muna Dyosif, du ale sa mkit, manla, “Falohyu kenen magu.” Na taman Dyosif
i mgimo i gubrnador di klamang banwe Idyif.

44 Na |éman man i hari di ku Dyosif, “Balt deg sa i hari, bay la fakay ku i dad togu
dini di banwe Idyif, mimo balt tan ku laam ale faloh.” 45 Na tanlas i hari dagit Dyosif,
na dnagitan kenen Safénat Faniya. Fafwean kenen yaan i libun dnagit ku Asénat, i maan
dnagit ku Fotiféras. Fotiféras ani, i mebe i dad to mangamft di duh, déén di banwe On.
Na du tagubirnador Dyosif, magu kenen du meye i klamang banwe Idyif. 46 Na Dyosif tlu
falo fali i ktuan di kablé i hari di kenen glal. Na mda Dyosif di muna i hari, du lamngab
na tlang kenen di kdee dad banwe di klamang banwe Idyif. 47 Na klo i fitu fali, too bong
ulé i fla. 48 Na fastifun Dyosif i lime alel di ulé i fla i dad to, na fbusekan di dad kat man
satu syudad di klamang banwe Idyif. Na di kat man satu syudad nun santifun na busekla
fdu di dee nligo di glibut di dale. 4°Na too bong tafastifun Dyosif, i kalbongan gambet i
falak di mahin, du la gagan i mse dun du too bong. Ani duen tlag Dyosif mse dun, du too
bong.

50 Na di la fa kel i kbitil, nun lwe dad nga Dyosif lagi, du mnga Asénat. 5! Dnagit Dyosif
i twege dunan Manasas, du manan, “Flana Dwata di deg i kaflayamgu di muna, na klidu
nawagu i magu na i dad gakedgu.” 52 Na dnagitan i twali dunan Ifraim, du manan, “Tablé
Dwata di deg dad nga dini di banwe ani, di gunun kaflayamgu.”

53-54 Too glut sa i gman Dyosif, du di kakubu i fitu fali i too nun ulé i dad fla, tambu i
bong kbitil. I kbitil ani, galngab di dad dademe banwe, bay nun bong kakaan di banwe
Idyif. 55 Na ku too bitil i dad to di Idyif, mni ale knaanla di harila. Kabay manan di dale,
“Ditu gamu di ku Dyosif, na nimenyu i dekan gamu.”

56 Di kbel i kbitil di klamang banwe 1dyif, fuka Dyosif i dad gusamtifun i fali trigu, na
fafablin i fali di dad to mne di Idyif, du too se i kbitil. 57 Na du too se i kbitil di klamang
banwe, balli i dad to di dademe banwe salu ale di Idyif, du mayad ale fali di ku Dyosif.

42

I ksalu dad flanek Dyosif di banwe Idyif

1Na di kaklinge Dyékob, i ma Dyosif, nun sbung fali dnagit trigu di Idyif, manan di dad
ngaan lagi, “Tan ke duenyu 12 mngabal i kakaanito? 2 Lingegu nun bong fali di Idyif. Salu
gamu gito ditt du mayad gamu, du fye la ito mati malnus.”

3 Taman i sfalo twege Dyosif, salu di Idyif du mayad fali. 4 Kabay i twalila, i dnagit ku
Bénhamin, la fagin Dyékob, du liko kenen ken nun sase gaslokan. 5Na du nkel i kbitil di
banwela Kanaan, én i duen dad nga Dyékob salu di Idyif, magin i dee dad dademe to, du
mayad ale fali.

¢ Na du Dyosif i gubirnador di banwe Idyif, kenen i fabli fali di kdee dad to di dademe

banwe. Na di kakel i dad flanekan, lkuad ale di munan, du mafé ale kenen. 7 Na di kite
Dyosif dale, nilean ku simto ale, bay flingu i laan ale dile. Na too falté talti di dad flanekan

ani, manan, “Tane gufduyu?” Na tmimel ale, manla, “Fdu gami di banwe Kanaan, na salu
gami dini du mayad fali.”

8Na ball nile ale Dyosif, l1ala kenen dile. ®Na gafaldam Dyosif i dad knan di muna, gabla
di dale, na manan di dale, “Ise ké duenyu salu dini du gamu i dad gal meye, na neyeyu
ku nun gumlungay i banwemi ani, du fye fnisanyu gami.”

10 Tmimel ale, “Amumi, tabya di ge, ise gami sa dad gal meye, bay gami dad lifanam.
Ald gami salu dini du mayad gami fali. 11 Kdeemi ani saflanek, satu i mami. Ise sa ku
meye gami i gumlungay i banweyu, bay gami sa dad fye to.”

12 Man Dyosif, “E la, la agu faglut i manyu. I duenyu salu dini, du neyeyu ku tan
gumlungay i banwemi.”

13 Kaklingela ani, manla, “Di muna, i dad lifanam ani, sfalo lwe gami saflanek di satu
ma, na mne kenen di banwe Kanaan. Na i sangal twalimi ditti kenen di saféd i mami, na

satu flanekmi tamati.”
14 Na man Dyosif di dale, “E, glut i mangu, gamu sa dad to gal meye. 15 Kabay ani i

nimogu, du fye gadégu ku glut i manyu ku la. Fagu di dagit i hari, mangu di gamu, 1a
gamu fakay mulé di banweyu, silang ku i twaliyu salu dini. 16 Falohgu satu di gamu mulé,
du nngén kenen, bay fbilanggtigu i dademe di gamu, kel i kgadegu ku glut i manyu. Ku
1a glut i manyu, mangu fagu di dagit i hari, gadegu kadang, gamu sa salu dini duenan, du
neyeyu ku tan i gumlungay i banwemi, du fye fnisanyu.” 17 Di kagmanan ani bnilangguan

ale tlu duh.

18 Di kakubu tlu duh man Dyosif di dale, “Too nun klikogu i Dwata, taman 1a gamu
sa fnati ku nimenyu i mangu. 9 Ku glut i manyu, satu di gamu bnilanggt fa dini, na i
dademe mulé, na mebe i fali bnayadyu, du fye 1a mati malayyu di kalnus. 20 Kabay tooyu
fagin i twaliyu samfulé di deg, du fye gadégu ku glut i gmanyu deg. Na ku glut, lata gamu
fafati.” Na naginla i gman Dyosif ani.

21 Kafnge én, stulen i saflanek, manla, “Ani ke i balas di gito di mgimoito di flanekito
Dyosif. Du di kafakdon na di kafnin di gito tabeng, na balu teen ito i kaflayaman, la ito
flinge. Ani duenan nun kaflayam ani kel di gito.”

22 Na man Rubén, “Mangu gamu di muna, nangyu fatduk, bay layu agu fanlinge.
Taman ani i duenan nun kaflayamito, du mda di kfatin.” 23 Na glabat Dyosif i kdee
kastulenla ani gine, bay lala gadé dun, du nun to mubad i talula Hibru di ku Dyosif, na 1
nun mubad i taluan, i talt dad to di Idyif di dale.

24 Kafnge én, tnagakan ale du fan mngel, mda di bong klidu nawan. Na di kagtaluan

1éman, samfulé di dale. Nalék Dyosif Simyon ftagak di bilanggt, na fbakusan di muna i
kdeela.

I kulé dad flanek Dyosif

25Di fan kda i dad flanekan mulé, dek Dyosif i saligan, manan, “Fananoam dad sakula
fali, na fuléam i filakla, bay bunim di gsen tah i saku i kat satu dale, na banlém ale bnatula
dikagula.” Nanimen i lifan Dyosifi dekan kenen. 26 Kafnge én, lulen i dad flanekan i falila
di dad dongkila, na mda ale mulé.

27 Na kakella di gukudangla di satu butang, satu di dale mukal i sakun, du fankaanan
i dongki, na teenan i filakan di tah i sakun. 28 Na tlon i dad flanekan, manan, “I filak
bayadgu i fali tagani sa di tah sakugu ani, tafulé di deg.” Kaklingela ani makto i nawala,
na too ale liko na stulen ale, manla, “Tan i gamu fandam i mgimo Dwata di gito ani?”
29 Kakella di gumne i mala di Kanaan, tulenla kenen i kdee mgimo di dale di klola ditt
di banwe Idyif, manla, 30 “I gubirnador di Idyif too falté talti di gami, na dnalaman gami,
gami salu ditu kun, du neyemi i banwela, du fye fnisanmi. 31 Kabay tnimelmi, ‘Ise gami
i dad gal meye, du landé sasé duenmi salu dini.” 32 Tnulenmi kenen, sfalo Iwe gami
saflanek, na satu i mami. Satu i twalimi tamati, na i sangal twalimi ditu kenen di saféd
i mami, déén di banwe Kanaan. Ani gmanmi di kenen. 33 Kabay man i gubirnador di
gami, ‘Ani i nimogu, du fye gadégu ku glut i manyu ku la. Satu di gamu bnilanggu dini,
na i dademe gamu mulé, na mebe gamu fali bnayadyu, du fye 1a mati malayyu di kalnus.
34Kabay faginyu dini i twaliyu, du fye gadégu ise gamu i dad gal meye, bay glut i gmanyu,
na lande sasé duenyu salu dini. Na fulégu di gamu satu flanekyu, na fakay gamu mayad
dini di banwe Idyif.” En gman i gubirnador di gami.”

35 Kafnge én, di kukal i dademe dad saflanek i sakula, teenla di kat satu sakula i filak
bayadla i fali. Na di kitela i filak, Dyékob na kdee dad ngaan too ale liko. 3¢ Na man i mala,

“Fagu di gamu, tati lana i dademe dad ngagu. Tamati Dyosif, na Simyon tatnagakyu ditl
di Idyif, na ani [émanyu kaye ku faginyu Bénhamin. Tooyu agu banlé kaflayam.”

37 Na tmimel Rubén i maan, manan, “Ma, nang ge mlidl, agu sa mifat ku Bénhamin.
Na ku lagu kenen gebe samfulé, fakayam fnatii lwe dad ngagu lagi, bay toogu nebe kenen
samfulé di ge.”

38 Kabay man Dyékob, “Lagu faloh i tingagu lagi ani magin gamu. I twegen tamati,
na kenen alo i gdé. Du ku nun sase gaslokan di dalanyu, én gamfati deg di bong klidu
nawagu kenen.”

43

Faloh Dyékob Bénhamin salu di Idyif

1 Na too matnu i kbitil di banwe Kanaan. 2 Na di kti fali trigu nebe dad ngaan mda di
Idyif, man Dyékob di dale, “Samfulé gamu di Idyif, na mayad gamu gito fali.”

3 Tmimel Dyuda, manan, “I to atl laan gami fasfulé ditt di kenen, silang ku faginmi i
twalimi. 4 Ku faginam gami moon Bénhamin, na salu gami ditli mayad fali. 5> Kabay ku
laam faloh kenen magin gami, lande kibomi salu ditti, du i to atti toon man gami nang
samfulé di kenen, silang ku faginmi i twalimi.” ¢ Tmimel Israél, dunan Dyékob, manan,
“Tan ke duenyu tmulen kenen nun twaliyu? Too gamu mlé deg ksamuk nawa.”

7 Tmimel ale, “I duenmi tmulen kenen, du fnadlugan snalek gabla di gami na i dad
malaymi. Snalekan, manan, ‘Mto fa ke i mayu sadni? Na nun fa dademe flanekyu?’
Tati alo tnimelmi i dad salekan. Lami sa fandam ku manan gami too fagin i twalimi ani

samfulé di kenen.”
8 Na man Dyuda di maan, “Faginam gami twalimi Bénhamin, du fye mda gami nan, du

fye kdee ito, na i dad ngaito la mati malnus. ° Agu sa mifat ku Bénhamin, én i fakangta
ge. Na ku lagu gebe samfulé, agu sa kmakif i salagu, kel di kfatigu. 10Ku laam klen moon
i kmanmi dun di ge, na balti talwe dulé gami nan moon samfulé di 1dyif.”

11 Na man i mala, “Ku landé dademe kfagu fakay nan, bay mebe gamu i dad too fye
bunge di tanaito, du bléyu di gubirnador atti. Mebe gamu dad bulung mda di kayu, tukay
tnab, dad anag, na dad bunge i dad kayu fistasio na aleméndras. 12Na nebeyu i filak fulé
di gamu, na tanantyu fa salngad i kbong filak di muna nebeyu. Na fuléyu i fisus i teenyu
ditahisakuyu, duken gsalai gumkahla dun. 13Na faginyu sa nan i twaliyu, na faflal gamu
samfulé di to di Idyif. 14Na dmasal agu di Dwata Too Mtulus, du fye too nun kakdo i ganlal
gamu, na falohan moon i twegeyu Simyon na Bénhamin magin gamu mulé. Kabay ku ani
kfagu Dwata mwe i dad ngagu ani di dagu, kaman sa!”

15 Taman faflal mda dad nga Dyékob salu di Idyif, na faginla Bénhamin, na nebela i
bong filak gine, na i dad bléla ku Dyosif. Kakella ditt, salu ale di kenen. 16Na di kite Dyosif
i twalin Bénhamin magin dale, manan di saligan, “Faginam dad lagi ani ditt di gumnegu.
Kmaté ge Imanaf na tnagayu, na mimo gamu knaan, du kmaan ale kadang di safédgu di
ltu duh ani.” 17 Na mimen i saligan, na faginan i dad flanek Dyosif diti di gumnean. 18Na
di kfagin dale ditt di gumneé Dyosif, too ale liko, na stulen ale, manla, “Faginan ito dini,
du mda di filak fulé na gkah di lam i sakuito. Kenan ito kanfe, na nimoan ito dad lifanan,
na nwean dad dongkiito.”

19 Taman kakella di gufusuk i gumne Dyosif, manla di saligan, manla, 20 “Tabya, begam
gami fanlinge. Salu gami dini di muna, du mayad fali. 2! Na di dalanmi mulé, gile gami
di dalan, na nukalmi sakumi na teenmi filak i bayadmi fali di lam i sakumi. Na taman
1émanmi nebe samfulé. 22 Na nebemi dademe filak du bayadmi léman fali. Lami gade ku
simto mkah filakmi déén di sakumi.”

23 Na tmimel i salig ani, manan, “Nangyu fsamuk i nawayu, na nang gamu liko. I
Dwata fnangamfuyu na i mayu i too mkah ke filak di lam sakuyu. Gamu sa mfun dun,
du tagamdawat agu sa i filak bayadyu fali.”

Kafnge én, fafngé i salig ani Simyon mda di bilanggti, na faginan déén di dale. 24 Na
fagin ale i salig Dyosif di lam i gumne, na banlén ale yéél du alob i blila, na fatkaanan i

dad dongkila. 25Na tulenan dale, kmaan ale kadang di saféd Dyosif. Taman di klola fatan,
fnatlagadla i bléla kenen.

26 Di kulé Dyosif, bléla nan dad nebela kenen, na lkuad ale di munan, du nafela kenen.
27Na snalek ale Dyosif, manan, “Tan i kagkahyu? Na di muna, i kdiniyu, tulenyu gabla di
mayu. Na man, i mayu too tua, tan i kagkahan, mto fa kenen?” 28 Na tmimel ale, manla,
“I mami i lifanam, mgal sa fa beg.” Na 1éman ale lkuad, du nafela kenen.

29 Na di kfalé Dyosif, teenan i twalin Bénhamin, too tinga i yéan, na manan, “Ani ke i
sangal twaliyu i gmanyu deg?” Na léan man ku Bénhamin, “To, kayeégu ku Dwata i mlé
di ge kafye.”

30Kafnge én, fan mngel Dyosif, du bong kakdon i twalin, na too nun klehewan di kiten
kenen. Taman du la gadnanan i kngelan, gasilan ale tnagak déén, na fusuk di lam i
sibayan na mngel.

31 Kafnge én, di kagadnanan i lwakan, naloban i bawehan, na samfulé di safédla, na
manan di dad saligan, “Malel gamu i knaan.”

32 Stani i dad gukmaanla, du mahal i lamisa Dyosif, na i dad flanekan 1& mahal i dale
lamisa, na 1& mahal i lamisa i gukmaan i dad to di Idyif, i dademela kmaan, du i dad to
di Idyif ani, i ukumla la ale maye kmaan di saféd i dad to Hibru, du too sase di dale. 331
lamisa gukmaan i dad flanek Dyosif, déén di muna i kenen gukmaan. Na snadfél Dyosif
ale fsudeng, fanda di twege kel di sangal twali. Na di kitela i kibo fsudeng dale, seye ale
du too ale tikeng. 34 Fafwe Dyosif i knaan i dad flanekan di lamisa gukmaanan. Na di
kdeela, fafalbongan alel Bénhamin lime dulé i kalbongan. Na kdeela kmaan, na minum
kel di kabsolla. Na too ale lehew klola kmaan na minum.

44

I tabu Dyosif

1 Na di kafngela kmaan man Dyosif di saligan, “Fananoam i dad saku i dad lagi ani
kalbong i gagan nebe i dad dongkila. Kafdu én, fuléam kdee filak nebela, na fkaham di
tah di lam i saku i kat satu dale. 2 Na di katkaham kadang i filak di lam i saku i twalila,
fakufam i tabugu salafi.” Na nimen i salig Dyosif i dekan kenen. 3Na di kwal én too flafus,
fdaan i dad saflanek ani. 4 Di la ale fa too mawag di banwe én, man Dyosif di saligan,
“Faflal ge, laloam ale. Na di kgumaham dale tulenam dale i mangu ani, manam, ‘Tan ke
duenyu malas sase di kafye mgimo i ganlal di gamu? 5 Tan ke duenyu tmaku i tabu salafi?
I tabl én galan guminum, na galan gumeye fye gadean ku tan knaye i Dwata. I nimoyu

ani too sase.” ”
¢Na di kgumah i salig dale, tulenan dale i kdee gman Dyosif. 7Kabay tmimel ale, manla,

“Tabya, tulenam gami tan ke duenam mangman ani? Gami i dad lifanan, 1a gami sa mimo
én, lami sa tnaku i tabu i ganlal. 8 Gafaldamam sa ke i kasfulémi di banwe Kanaan, i filak
teenmi di lam i dad sakumi fulémi sa. Taman tan ku maye gami tmaku i salafi ku demen
blawen di gumneé amum? ° Tabya ku teenam i tabu én di satu di gami, fakayam fnati, na
dademe di gami nimoam lifanam.” 10 Na tmimel i salig, manan, “Hae, nimogu i manyu
ani gine. Balu di simto to gumitegu i tabu én, kenen ald nimogu lifangu. Na i dademe
kadang fakay mulé.”

11 Na fnaflal nawas i dad saflanek i dad saku di dad dongki na fkahla di tana na nukalla.
12Kafnge én, tanbu nan i salig too mngabal, fandaan di saku i sangal twege, kel di saku
i sangal twali. Na i gumiten i tabu én baling di saku Bénhamin. 13 Taman i saflanek ani
knaséla i klawehla, du mda di too sase klidula. Na [émanla lulen dad saku di dad dongkila
na samfulé ale di syudad Idyif.

Fakdo Dyuda di ku Dyosif gabla ku Bénhamin na i dad dademe flanekan.

14 Na di kasfulé Dyuda na i dad flanekan di gumne Dyosif, déén fa kenen, na gasil ale
lkuad di munan. 15 Na man Dyosif di dale, “Tan ke duenyu tmaku i tabugu ani? Layu ke
gade i dad ulu gambet deg gmagan gmade i dad gbuni?” 16 Na Dyuda tmimel, manan,
“Landé kibomi msen i ktomi, taman lande fakaymi man di ge, du tafite Dwata too nun

salami. Kdeemi ani, i lifanam nan, 1a alo twalimi, i gumite i tabuam.” 17 Kabay man
Dyosif, “La agu mayé mimo gambet i manam gine. Alo i to gumite i tabugu kadang i
nimogu lifangu. Kabay i dademe di gamu fakay mulé di mayu.”

18 Kaklinge i saflanek i man Dyosif, f{dadong Dyuda di kenen, na manan, “Amumi, la
agu gabla talu di ge, du gadeégu i glalam salngad i glal i hari. Bay begam agu faloh moon
talt1 di ge. Na nang ge flabeé deg i lifanam. 1° Amu, gafaldamam ke aye di ksalekam gami
ku nun mami na ku nun dademe fa flanekmi lagi. 20 Na gmanmi di ge, nun mami too tua

nan, na nun twalimi sut di taktua mami nan. Na smibi kenen tamati, taman alo kenen
gde di satu yaan ma, taman kenen too kando i mami.

21“Na di muna fa, toom fni di gami, gami i dad lifanam, ku faginmi dini twalimi, du
fye sitem. 22 Na tatulenmi too malima di mami ku faginmi twalimi dini, du ku faginmi,
na nun gaslokan, én kadang gamfati i mami. 23 Kafnge én, manam di gami, 1a gami fakay

samfulé di ge, silang ku faginmi i twalimi. 24 Na di kulémi di mami, tulenmi kenen i kdee
gmanam gami, ge i amumi.

25“Na la mlo dek gami mami samfulé dini di Idyif, du mayad fali. 26 Kabay manmi di

kenen, la fakay, du la gami fakay samfulé di ge, silang ku magin gami i twalimi.

27“Kafnge én, man i mami di gami, ‘Gadeyu, alo lwe dad ngagu lagi mda di satu yaangu
Rakél. 28 Na tamati nan i satu, du fnati ke i labé Imanaf di bnas. Na kel sadni lagu kenen
teen. 29 Na ani ku lémanyu fagin i satu ani, na ku nun gaslokan di dalan, gamfati deg di
bong klidi nawagu kenen.” Ani gman mami. 30-31 Taman, ku samfulé agu ditt di mami i
lifanam, na teenan la gagin twalimi ani, mati sa kenen, du ani i tingaan toon kando. Na
du too tua kenen, i klidii nawan ani kadang i gamfati kenen. 32 Légu fakang di magu, agu
mifat i twaligu ani, du fye lande gaslokan Na mangu fa ku lagu gebe samfulé, agu sa i
kmakif i salagu kel di kfatigu. Ani i gmangu di magu aye.

33 “Na Amumi, fneam agu dini di ge, du fye nimoam agu lifanam tlas i twalimi. Na
faloham kenen moon mulé gagin di dademe flanekgu. 34 Tan i kibogu mulé di mami ku
la gagin i twalimi? Lande kibogu! La agu maye mite kadang i bong klidu i nawa magu.”

45

I kafgadeé Dyosif i kton di dad flanekan

1Na tala nan gadnan Dyosif i nawan, taman fdaan i kdee i dad saligan, du fye lande di
dale mite kenen. Landé dademe to déén di bang fgade Dyosif i kton di dad flanekan. 2Na
too kamwak Dyosif, taman linge i dad to di Idyif ditu di lwa, na nun tmulen di dad to di
gumne i hari.

3 Na man Dyosif di dad flanekan, “Agu sa Dyosif i flanekyu! Too glut ké mto fa Ma?”

Kabay di kaklinge i dad flanekan ani, lala gtimel Dyosif, du too sase klikola. 4 Na man
Dyosif, “Dini gamu, fdadong gamu di deg.” Na kagdadongla di kenen, manan di dale,
“Agu sa flanekyu Dyosif i fabliyu di muna fa, di dad to sbayad, na tamgebe dini di banwe
Idyif. 5 Na nangyu fsamuk i nawayu, na nangyu banlé sala i ktoyu di kafabliyu dagu, du
Dwata sa febe deg dini muna di gamu, du fye la gamu mati malnus. ¢ Hae, du tlabo galwe
fali i kbitil ani, na nun fa lime fali lande ulé i dad fla. 7 Dwata sa febe deg muna dini, na
too bong tabengan gamu, du kayean ku la gamu mati malnus, du fye fadlug ito fa mbel
di tah tana.

8“Ise sa gamu, bay Dwata febe deg dini. Dwata mlé di degi mdatah glal, i glal gamtadol
di hari. Agu sa gal mdek i kdee dad to i harl, na agu i magot i klamang banwe Idyif. Slame
ani gablé Dwata dagu. ° Na faflal gamu mulé di magu, na ani manyu kenen, ‘Ani i man i
tingaam Dyosif, tafagot Dwata deg i klamang banwe Idyif. Ma, faflal ge salu dini di deg.
10 Fneta ge dini di banwe Gosén, du fye kdeeyu mdadong di deg, balu ge, dad ngaam, na
i dad fuam, na i dad kambingam, i dad bilibilim, i dad bakam, na i kdee nfunam. 11 Na
agu sa mifat gamu ku dini gamu di Gosén. Du nun fa lime fali gde kbitil ani, na kayegu
ku dini ge mdadong di safédgu, du fye ge, na dad malayam, na i dad Imanafam la mati
di kalnus.” Ani i manyu kadang di ku Ma.” 12 Na fadlug talu Dyosif di dale, manan. “Na i

kdeeyu dad twegegu, na lé ge Bénhamin, tateenyu agu, na tadiléyu agu sa Dyosif i talti di
gamu. 13 Taman, tooyu tulen ku Ma gabla di kdatah glalgu dini di Idyif, na gabla di kdee
teenyu dini. Na faflal gamu mulé na faginyu kenen dini.”

14Na di kagmanan ani, lkaf Dyosif i twalin Bénhamin na mngel, na 1é mngel Bénhamin
di kalkafan kenen. 15Kafnge én, nkatan nalak i dad flanekan, na mngel di slengan lamkaf
dale. Kafnge én, tambu ale stulen di kenen. 16 Na di takgade i dad to ditu di bong gumne
i hari, takel nan i dad flanek Dyosif, lehew Faraon na i dad dademe ganlalan. 17 Na man
Faraon ku Dyosif, “Dekam i dad flanekam flulenla i dad dongkila na mulé di Kanaan, 18 du
fye fngéla i maam na i dad malayla na samfulé dini, du blégu dale i too fye tana dini di
Idyif, na gamkaan ale kadang i fye kakaan.

19“Na léam ale banlé i dademe dad kaditon mda di Idyif, du fye nun gusmakay i dad
ngala na dad yaanla. Na toom fngé dale i maam. 20 Manam dale, nangla fsamuk i nawala
gabla i kandeenla tagakla kadang, du banlégu ale kadang i too fye di Idyif ani.”

21 Na kdee i gman hari ani nimen i dad nga Dyékob. Banlé ale Dyosif i dad kaditon,

du ani i dek i hari di kenen, na 1éan banlé i bnatula di dalan. 22 Banlén kat satu dale
falami klaweh gumilila, bay banlén Bénhamin tlu latu salafi filak di dale, na lime klaweh

gumilin. 23Na fneben i maan sfalo dongki i gumlulen i too fye di Idyif, na léan fnebe sfalo
dademe dongki slame libun gumlulen i bong fali trigu na fan, na i dademe fa gkaan, du
bnatula di kuléla di banwe Idyif. 24Kafnge én, fda Dyosif i dad flanekan, na di fan ale mda
manan di dale, “Nang gamu sdalam na sbulaw di slengyu magu.”

25 Taman mda ale di Idyif. Na di kakella di Kanaan di mala Dyékob, 26 manla, “Ma, mto
fa Dyosif! Na kenen sa magot i klamang banwe Idyif”.

Na too se ktikeng i nawa Dyékob, na too maliman fnaglut i gmanla di kenen. 27 Kabay
di ktulenla kenen i kdee gman Dyosif di dale, na di kiten i dee kaditon i feben kenen, du
gusmakayan salu di Idyif, mulé i nawan na too kenen lehew. 28 Na manan. “Tafnaglutgu
nan too glut mto fa i tingagu Dyosif. Lande dademe kayegu. Salu agu ditti di kenen, fye
site gami di 1a agu fa mati.”

46

I ksalu Dyékob ditu di banwe Idyif

1 Taman flulen Dyékob i kdee nfunan, na mda ale di Kanaan. Na di kakella di banwe
Bérsiba dsu Dyékob dad Imanaf di Dwata, i Dwata maan Isaak.

2 Na di kakifun nun kanteen Dyékob, na tlo kenen Dwata, manan, “E Dyékob.”

Na tmimel Dyékob, manan, “Hae, gani agu.”

3 Na man Dwata, “Agu i Dwata, i Dwata i maam. Na nang ge liko salu di I1dyif, du
ditt kadang toogu fbel gamu, na gamu mgimo kadang i satu bung dad to too mlabung.
4Naginta ge salu ditt di Idyif, na kafnge én, nebegu i dad belam samfulé di banwe Kanaan.
Na kadang di kfatim déén Dyosif di safédam.” £n gman Dwata di ku Dyékob.

5Na kafnge én, mda ale Dyékob di Bérsiba, na fadlug ale di kagula. Fsakay i dad ngaan
i mala, na i dad ngala, na i dad yaanla di dad kaditon febe Faraon, i hari di Idyif. ¢ Na
nebela dad Imanafla, na i dad kandeenla gwela di Kanaan, na salu ale di Idyif. Na fagin
Dyékob di Idyif i kdee dad belan, 7i dad ngaan lagi, i dad ngaan libun, na i kdee dad fuan
lagi na libun.

26 Na nam falo nam i kdee dad bel Dyékob magin kenen salu di Idyif. Na la gakuf di kse
aniidad yaan i dad ngaan lagi. 27 Na nun Ilwe dad nga Dyosif sut di Idyif, na taman i kdee
dad malay Dyékob masdagub fitu falo di ksalula di Idyif.

I ksite ale Dyékob na Dyosif
28 Na fsalu Dyékob i tingaan Dyuda muna ditt di ku Dyosif, du fatdoan i dalan salu di
Gosén. Na di kakella mdadong nan di Gosén, 29 smakay Dyosif i snakayan fadyol i kuda,
na salu di Gosén, du snitongan maan. Na di kakelan, lkafan i maan na too mlo mngel.



Dyénésis 46:30 35 Dyénésis 47:19

30 Na man Dyékob di ku Dyosif, “To, balu kilen nan gatlagad agu mati. Hae, du tateenta
ge na toogu gade mto ge fa.”

31Kafnge ani, man Dyosif di dad flanekan na i dad dademe dad malay i maan, manan,
“Salu agu ditt di ku Faraon i hari, du tulengu kenen, takel gamu i dad flanekgu, na i dad
dademe dad malay i magu, mda di banwe Kanaan. 32 Tulengu kenen kadang, gamu i dad
gal mifat i dad bilibili, na dad baka, na tanebeyu dini i dad bilibiliyu, i dad kambingyu,
na i dad bakayu, na i kdee nfunyu. 33 Taman ku tlo gamu i hari na snalekan ku tan i galyu
nimo, 34 tooyu man di kenen, gamu i dad lifanan, gamu gal mifat i dad bilibili mda fa di
tinga gamu fa, salngad tamgimo i dad gutambulyu di muna. Ani manyu di kenen, du fye
i gufnean gamu dini di Gosén, du dad to mne di Idyif ani knangla dad to mifat bilibili.”

47

I kdasal Dyékob ku Faraon

1-2Kafnge én, fagin Dyosif lime di dad flanekan, na salu ale ditti di hari. Man Dyosif di
kenen, “Takel nan i magu na dad flanekgu mda di Kanaan, gagin di dale dad bilibilila na
dademe dad Imanafla na i kdee dad nfunla. Na déén ale nan di Gosén.”

Kagmanan ani, neben i dad lime flanekan di muna i hari. 3 Na snalek ale Faraon, “I tan
i galyu nimo?”

Na tmimel ale, “Amu, gami i dad lifanam, gal gami mifat dad bilibili, salngad i tamgimo
i dad gutambulmi di muna. 4 Salu gami dini du kayemi moon flo mne dini, du too sase i
kbitil di banwe Kanaan, du balu i dad Imanafmi landé gumtebla nan. Na taman ku beg
fakay di ge, gami dad lifanam, begam gami fne di Gosén.”

5Na man i hari di ku Dyosif, “Too fye du takel nan i maam na i dad flanekam. ¢ Na du
ge i magot i klamang banwe 1dyif, fneam ale di Gosén, du nun too fye tana ditu. Na ku
nun dad to di dale too fulung mifat dad Imanaf, fifatam ale i dad Imanafgu.”

7 Kafnge én, nebe Dyosif i maan Dyékob di muna Faraon. Na dmasal Dyékob fye banlé
Dwata kafye Faraon. Na di kdasal Dyékob ku Faraon, 8 snalek i hari, “Man, tan i ktuam?”
9Na tmimel Dyékob, manan, “Tamlatu tlu falo i klogu lamngab di dademe banwe. La dee
i dad faligu, bay i too malima gal i gnagugu. Kabay i dad faligu la fa gasngad di kdee fali
i kalngab i dad gutambulgu di muna fa.” 19 Na 1éman dmasal Dyékob, fye banlé Dwata
kafye Faraon, na kafdu én, mda kenen di muna i hari. 11 Na fneé Dyosif i maan, na dad
flanekan, di banwe Idyif. Na i tana blén dale too fye tana na mdadong di syudad dnagit
Ramases, du kdee ani dek Faraon ku Dyosif. 12 Na banlé Dyosif knaan i maan na dad
flanekan, na i dad kdee dad malay i maan, gakuf i kdee dad ngala.

Matnu ksaseé i kbitil
13 Na i kbitil ani too sase, i duenan du landeé kakaan i dad to, du i kdee banwe, lande
la nagu i bong bitil. Taman i dad to di Idyif na Kanaan mbaling ale mlungay di kbitilla.

14 Santifun Dyosif i kdee filak bayad i dad to di Idyif na Kanaan i falila, na tundan i filak
ani, dith di bong gumne Faraon. 15 Na di takti i filak i dad to di Idyif na Kanaan, salu i
dad to di Idyif di ku Dyosif, na manla di kenen, “Begam gami banlé fali, du fan gami mati
malnus. Tnabengam gami, du landé nan beg filakmi.”

16 Na tmimel Dyosif, manan, “Ku talande nan filakyu, nebeyu dini i dad Imanafyu,
du én i bayadyu fali.” 17 Taman nebela i dad Imanaf di ku Dyosif, na bnayadan fali i
dad kudala, dad bilibilila, dad kambingla, dad bakala, na i dad dongkila. I kdee dad
Imanafla bléla du bayadla fali, ti salfang di fali én. 18 Kabay di tmadol fali, léman ale
salu di ku Dyosif, na manla, “Amu, lami buni dun di ge i tatoo mti nan beg i filakmi,
na dad Imanafmi, du tage sa i mfun. Taman, talande nan fakaymi blé di ge galwa alo
i lawehmi na tanami. 1° Tabya kandom gami na tnabengam, du fan gami mati malnus,
na fan malmo i tanami. Begam bnayad fali i lawehmi na i tanami. Du tati gami nan beg
flifan di hari, na kenen nan mfun i tanami. Banlém gami fali, du fye 12 gami beg mati, na
léam gami banlé bné flami, du fye i tanami la malmo.”

20 Kafnge én, bnayad Dyosif i kdee tana di Idyif kene harl. Kdee i dad to di Idyif bléla i
tanala, du too sasé i kbitil, taman i kdee tana déén tanfun i hari. 2 Nai dad to di klamang
banwe 1dyif, salig nan Dyosif di hari, du mbaling ale dad lifanan. 22Kabay i tana nfun i
dad mebe i dad to mangamfu di duh di Idyif, la bnayad Dyosif. Lala blé i dale tana, du gal
ale nifat Faraon du galan ale banlé filak.

23 Na man Dyosif di dad to, “Du tabnayadgu gamu na i dad tanayu di hari, blégu gamu
i bné flayu. 24Ku gafat kadang i faliyu, sansalelyu di lime na satu kene hari, na di fat alel
gamu sa mfun dun, du gumweyu bné 1éyu fla, na i dademe knaanyu na 1é knaan i dad
malayyu.” 25 Na tmimel i dad to “Amu, du mda di ktabengam gami, 13 gami nan mati.
Too fye i mgimoam di gami. Na tamgimo gami nan lifan Faraon.”

26 Na én flalo Dyosif i dad to di Idyif, di bang kgafat i falila sansalel i gwela di lime alel,

nai satu alel toola blé di hari. Na kel i ani fa toola nimen i flalo ani. Alo i tana i dad mebe
i dad to mangamfu di duh i la gfun i harl.

I kafni Dyékob

27Na i dad bel Dyékob, i satu dagitan Israél, tamne di banwe Gosén di Idyif, na matnt i
nfunla, na too ale mbel. 28 Na sfalo fitu fali i klo Dyékob mne ditu di Idyif, kel di mlatu fat
falo fitu falin. 29Na di kakel i bang fan nan kenen mati, fatlon i tingaan Dyosif, na manan
di kenen, “Ku kandom agu, tkaham i falelam di dungan i fuadgu, fye gadegu dnohoam i
fnigu di ge. Makang ge di deg ku nangam agu lbang dini di Idyif. 301 kayegu baling, ku
ditl gulambangam deg di saféd i dad gutambulgu. Taman di kfatigu nebem i lawehgu di
gulambangla.”

Na man Dyosif, “Hae Ma, toogu nimo i knayeam.” 3! Man Dyékob, “Makang ge di deg
toom dnoho i knayégu.” Taman makang Dyosif. Kafnge én, déén di gumilean kudung
Dyékob na dnayenan Dwata.

I kdasal Dyékob i lwe tinga Dyosif

1 Na satu duh, nun tmulen ku Dyosif nun fdas i maan. Taman faginan lwe tingaan
lagi, Manasas na Ifraim, du mlauy ku Dyékob. 2Na di ktulenla ku Dyékob kakel i tingaan
Dyosif, du mlauy kenen, fangalan i nawan, na sudeng di gumilean.

3Na man Dyékob ku Dyosif, “Dwata, Too Mtulus, msut di deg di muna fa déén di banwe
Lus di Kanaan, na banlén agu kafye. 4 Hae, du manan di deg, ‘Toota ge fbel, du fye i dad
belam mgimo i bong lumbuk i dad to, na blégu dale tana ani, na nfunla kel di lande sen.’
Ani gman Dwata di deg. ° Na i lwe tingaam lagi i sut dini di Idyif di 1a agu fa salu
dini, fakufgu ale di dad ngagu. Hae, Ifraim na Manasas fasngadgu i dad ngagu lagi, na
kalnawagu dale salngad i too glut dad ngagu lagi gambet ku Rubén na Simyon. ¢ Ku
nun fa i dad ngaam sut tmadol dale lagu fakuf di dad ngagu, bay gabla di tana gdawat
i dad belgu di kfatigu, gakuf ale di lumbuk fagu di dad twegela Manasas demen Ifraim.
7Nimogu ani, du too bong nawagu i yéam Rakél. Bong klidu nawagu di kfatin di Kanaan,
mdadong di Efrata di kulégu mda di Mésofotamya. Na Ibanggu kenen mdadong di dalan
salu di Efrata.” (Efrata ani, sadni dagitan Bétléhém.)

8Di kite Dyékob i dad nga Dyosif, smalek kenen, “Simto dad nga ani?” ® Tmimel Dyosif,
“Ma, ani i dad nga i blé Dwata deg dini di Idyif.” Na man Dyékob, “Fdadongam ale dini di
deg, du fnigu di Dwata, fye banlén ale kafye.” 10 Takamwanal nan i kite Dyékob du mda
di taktuan, na én duenan la nan too mite. Taman fafdadong Dyosif i dad ngaan di maan,
na lkafan na nalakan ale.

11 Na man Dyékob di ku Dyosif, “La agu faglut ku teenta ge fa, bay bong fye di Dwata,
du falohan ite fa site na 1égu teen fa i dad ngaam.”

12 Nwe Dyosif i dad ngaan di saféd Dyékob, na lkuad kenen di muna i maan. 13 Na
nagotan i lwe dad ngaan, Ifraim gsen di ibeng Dyékob, na Manasas gsen di kwananan, na
léan ale fdadong di kenen. 14 Kabay Dyékob balingan santaday i sigalan, taman i kmalan

gsen di kwanan i agotan di tah ulu Ifraim, balt kenen i twali, na i ibengan di tah ulu
Manasas, balt kenen i twege.

15 Kafnge én, mni di Dwata kafye ku Dyosif, manan, “E, Dwata, ge sa i Dwata lalo i figu
Abraham na i magu Isaak. Ge i Dwata malak dagu mda di tukay agu kel i ani. 16 Ge i
kasaligan i falwa dagu mda di kdee dad fsasé dagu. Taman kayegu ku 1é ge mlé moon
kafye di dad sawang lagi ani. Na kayegu ku i dagitgu na i dagit i fugu Abraham na i magu
Isaak, too magdengeg mda di dad fugu ani. Na légu kaye ku toom ale fbel di tah tana
ani.”

17 Na di kite Dyosif i fkah maan i kmalan gsen di kwanan di ulu Ifraim, laan lehew

dun, taman nilin i kmal i maan di ulu Manasas. 8 Na manan di maan, “Ma, ise én, du
ani i twege. Kenen ulu gumkaham i kwananam.” 19 Kabay la nagin maan i knayean, na

manan, “Ngagu, gadegu sa. I dad bel Manasas mbaling dee, bay i dad bel Ifraim, i twalin,
mdatah fa di kenen, na i dad belan mgimo kadang dee sahal bung dad to too mlabung.”
20 Taman di duh én, fadlug kenen mni di Dwata kafye di dad fuan ani, manan, “Gamu
dagit i gafaldam i dad belgu, kadang satu duh, di kafnila kafye, manla, ‘Kayemi ku ge
Dwata mlé gami kafye salngad i kablém ku Ifraim na Manasas.” ”

Fagu di manan én, fdatah Dyékob Ifraim di twegen Manasas. 2! Di kdasalan, man
Dyékob di ku Dyosif, “To, tamdadong nan i duh i kfatigu, bay fadlug Dwata samnagin
ge, na fasfuléan i dad belta kadang satu duh di banwe i gumneé i dad gutambulta. 22Blégu
di ge, ise ku di dad flanekam, i tanagu di Sikim. Too fye tana ditu, tanwegu di dad to di
Amori di kasfati ditt fagu di sudanggu na i boholgu.”

I kfati na kalbang ku Dyékob

28 Na dad sfalo lwe dad nga Dyékob, mbaling ale i sfalo lwe dad lumbuk di bel Israél.
Na mni Dyékob di Dwata fye banlén ale kafye, i kafye i gabla di kat man satu dale, na én
gman i mala di dale.

29 Kafnge én, nun kated Dyékob i dad ngaan, manan, “Fan agu mlalo i dad gutambulgu
i tamati. Na ku mati agu, Ibangyu agu di gulambang i dad gutambulgu di ilib ditti di tana
nfun Ifron di muna, i mne di Hiti, 30 ditu di Makféla gsen di gusut i duh, mdadong di
banwe Mamri di Kanaan. Na ilib na tana ani bnayad Abraham mda di Ifron, du nimoan
gulambang. 31 Ditu gulambang ku Abraham na Sara, na balt dad tuagu Isaak na Rébéka,
na déén gulambanggu i yaangu Liya. 321 tana na ilib ani, dunan tagbayad di dad to mne
di Hiti.” 33 Di kafnge Dyékob kmated ani di dad ngaan, 1& milé na fles nan mati.

50

I kagu ale Dyosif di kalbangla i maan

1Di kfati Dyékob, lkaf Dyosif i maan, na nalakan na mngel kenen. 2Kafnge ani, dek
Dyosif i dad saligan i too fulung mulung, mulung i laweh i maan, du fye 1éét balok. Taman
i dad to fulung mulung bnulungla i lawehan. 3 Na i klola mulung i laweh maan gafat di
fat falo duh, du ani gal i klo i kbulung i laweh i dad mati. Na i dad to di Idyif flidli i nawala
klo i fitu falo duh.

4 Na di kafto i dad butang i kaflidula di kfati Dyékob, man Dyosif di dad salig i hari,
“Ku kandoyu agu, tugadyu di ku Faraon i mangu ani. Manyu di kenen, 5 ‘Di kagu magu
mati, fakanggu di kenen lbanggu kenen ditti di gulambang tafalan fatlagad aye di Kanaan.
Taman, ku fakay di ge moon, salu agu ditti du lambang agu ku Ma, na 1& agu sa samfulé
dini.” ”

¢ Na di kgade Faraon i snalek Dyosif, thimelan kenen, manan, “Hae, salu ge ditti na
lbangam i maam. Dnohoam i tafakangam di kenen.”

7 Taman tamda Dyosif du lambang i maan. Naikdee dad ganlal Faraon, na i dad saligan
di bong gumnean, na dademe to nun dengeg di banwe Idyif mti magin ku Dyosif. 8 Na
magin kenen i malayan, i dad flanekan, na i dad malay i maan. Alo i dad malnak dad

ngala, dad bilibilila, dad kambingla, na i dad bakala 1a magin, bay mtagak di Gosén. *Nun
dademe i magin smakay dad kuda, na dademe smakay i snakay fadyol i kuda. Too dee
dad to magin ku Dyosif du lambang i maan.

10 Di kakella di gal gumlék fali di Atad, di faltti1i yéél Dyordan, mlanu ale. Na ditt flidu
Dyosif i nawan di maan, klo fitu duh. 1 Na di kite i dad to di Kanaan i kaflidula déén di
gumlék fali di Atad, manla, “I dad to di Idyif too ale mlidui.” Taman i banwe gumimola dun
ani dnagitla Abél Misraim na i gumtatekan dunan, “I guflidu i dad to di Idyif.” Gumimola
ani di faltu di yéél Dyordan.

12 Too dnoho i dad nga Dyékob i katedan dale. 13 Hae, du nebela i lawehan di tana
ditu di Kanaan, na lbangla di ilib di Makféla i banwe mdadong di Mamri gsen di gusut
i duh. Na ilib na tana ani bnayad Abraham mda di ku Ifron, to di Hiti, du nimoan gal
gulambang. 14 Na di kafnge Dyosif lambang i maan, samfulé kenen di Idyif, demen mulé
i dad flanekan, na i kdee dademe dad to magin kenen lambang i maan.

I kaflehew Dyosif i dad flanekan

15 Na du tamati nan Dyékob, stulen i dad flanek Dyosif, manla, “Fadé ken nun fa ksase
fandam Dyosif gito, na ani ken malas gito du mda di sasé mgimoito di kenen di muna.”

16 Taman nun ftugadla i talula di ku Dyosif, manla, “Di la fa mati Ma, 17 katedan gami, ku
gami tmulen di ge i gmanan, na ani manan, ‘Begam nlifet i sala i dad flanekam mgimola
di ge di muna.” Taman tabya, begam nlifet i sala mgimomi di ge, gami dad salig i Dwata,
Dwata i maam.” Na di kaklinge Dyosif i kmanla, mngel kenen.

18 Kafnge én, salu i dad flanekan di kenen, na lkuad ale di kenen. Na manla, “Tadini
gami nan, du fye nimoam gami dad lifanam.”

19 Kabay man Dyosif di dale, “Nang gamu liko, du ise deg mukum gamu, du alo Dwata
fakay mukum. 20 Du balu i knayeyu ku fansaséyu agu di muna, bay too fye kfagu Dwata,
du fye dnohoan baling i knayean, fye la mati i dee dad to di kalnusla, na én duenan mto
ito fa ani. 21 Taman nang gamu liko. Nifatta gamu na i dad ngayu.” Na ani kfagu Dyosif i
taluan, du nlalan na flehewan i nawa i dad flanekan lagi.

I kfati Dyosif

22 Na Dyosif na i malay i maan fadlug mne di banwe Idyif. Na tamlatu sfalo falin di
kfatin. 23 Di la fa mati kenen, teenan fa i dad nga i dad fuan, i dad fu Ifraim. Na léan teen
i dad nga Makir, i tinga Manasas, na di ksutla gagotan ale fa.

24 Na satu duh, man Dyosif di dad flanekan, “Na mdadong nan i bang kfatigu, bay 1a
gamu fbaya i Dwata. Hae, dnohoan i fakangan di dad gutambulito Abraham, Isaak, na
Dyékob, du tnabengan gamu na neben gamu kadang, mda di banwe ani salu di banwe
tafakangan i dad belito.”

25Kafnge én, nun kated Dyosif i dad dademe bel di Israél, manan, “Di kebe Dwata gamu
samfulé di Kanaan, fnakangyu agu nebeyu mulé kadang balti i dad tulangu.” 26 Na déén
nan gumati Dyosif, na tamlatu sfalo i falin. Na bnulungla i lawehan, du fye 1éét balok, na
fkahla kenen di lungunan déén di Idyif.

Eksodus
[ Kafalwa Dwata dad Bel Israél Mda di Banwe Idyif

Kafaglabat gabla di libru Eksodus

I gumtatek talti Eksodus dunan Lamwa. Di libru ani fadlug di santulen gabla di dad to
mgalék Dwata, dunan i dad to Dyu. Santulenan gabla di kalék Dwata ku Mosis, du kenen
malak i dad to lamwa di kagfasakla di dad to di Idyif kel di banwe fakang Dwata dale.

Fite Dwata di dad ton too mgal tulusan, mgal fa di ulu di banwe Idyif, fagu di dad
tnikeng mgimoan di muna i dad to di Idyif na ulula Faraon, na fagun di kifal i dad to
Israél di Fulé Mahin.

Klo i dad to Dyu magu di banwe landé to, blé Dwata di dale dad flaloan, na gakuf di
dad flaloan ani dad sfalo flalo. Fadlug fafaldam Dwata dale, fye kamdo ale na mangamfu
ale alo di kenen, na mimen i dad flaloan, na fbalingan ale dad to mgafe na mdengeg.

I dad bel Israél maflayam di banwe Idyif

1 Ani i dad nga Dyékob lagi, i magin kenen deme i dad malayla, salu di Idyif, dunan,
2Rubén, Simyon, Libay, Dyuda, 3 Isakar, Sabulun, Bénhamin, 4 Dan, Néftali, Gad, na Asér.
51 kdee i dad bel Dyékob i mili di banwe Idyif, mda di Kanaan, masdagub fitu falo. I
tingaan lagi Dyosif muna mne di Idyif.

6 Kafnge én, tamati Dyosif, na i kdee dad flanekan, na i kdee dad dademela salngad
ktua. 7 Kabay i dad bel Dyékob dnagit dad bel Israél, too mbel, na mgimo ale i bong
lumbuk i dad to. Na i tana gumilila déén di Idyif, mbaling too fno i dad bella.

8 Kafnge én too mlo, nun to mbaling i falami hari di Idyif, bay 1a kenen gmade gabla di
kafye kimo Dyosif di banwe ani.  Na satu duh man hari ani di dad ton, “Neyeyu dad bel
Israél ani, ali ale dee. 10 Taman mngabal ito kfagu, fye la fadlug matnt i kdeela, du ken
kadang di bang i kasfati, fakuf ale di dad to demeito sduen, na gagin ale samfati gito, na
baling ale galwa di banweito ani.”

11 Taman nalékla i dad to labe, du ale mgimo ulu gal magot i dad bel Israél, du mleges
dale mimo i blat nimo. Fafdakla dale i Iwe syudad dnagit ku Fitom na Rameses, du déén
gumusek i dad knaan na i dad knun Faraon, i hari di banwe Idyif. 12 Kabay balu faflayam
ale, knean dad bel Israél baling fadlug mbel. Taman kanliko ale i dad to di Idyif. 13 Na
baling lumban fa i kaflayamla dale di blat nimo. 14 Toola ale banlé kaflayam di kneéla,
fagu di kfimo dale i dad gumneé mda di tana sanbool i gambet lami fali, na yéél. Na fimo
ale fa i dee dademe nimo di dad nligola. Na toola ale fanlayam, na lande kakdola dale.

15 Na satu duh, fngé hari i Iwe libun dnagit ku Sifra na Fua, du gal ale tmabeng i dad
libun Hibru, dunan dad libun bel Israél, di ksut dad ngala. ¢ na manan di dale, “Di
ktabengyu i dad libun Hibru, di ksut dad ngala, na ku lagi fnatiyu, na ku libun bayayu
fnati.” 17Kabay i dad libun ani, gal tmabeng sut tinga, nun klikola na kaféla Dwata, taman
lala nimen dek i hari dale, du lala fnati i dad nga lagi. 18 Na di kgadeé i hari i nimola, fatlon
ale na snalekan, manan, “Kan ku layu nimen i dekgu gamu, na fnati i dad nga lagi?”

19 Na tmimel ale ku Faraon, manla, “I dad libun Hibru, la salngad di dad libun Idyif.
Hae, du too ale gal mgal na mlal mnga, na di 1a gami fa kel tasut i tingala.” 20-21 Taman
du i dad libun ani, gal tmabeng sut tinga, too nun klikola na kaféla Dwata, kamdo Dwata
dale na banlén ale dad ngala. Na i dad bel Israél baling fadlug too mbel na lumban ale
too dee.

22Kafnge én, dek Faraon i dad kdee dad ton, manan, “Batyu ditu di yéél Nilu i kdee dad
nga lagi falami sut di dad Hibru, bay nangyu fakuf i dad nga libun.”

En man i hari.

I ksut Mosis

1 Na di bang én, nun lagi di bel Israél mda di tingaan Libay, mwe yaan 1éman mda di
bel Libay. 2Na satlamin ale, na mbaling maltien i libun, na mnga tinga lagi. Di kiten i too
fye baweh tinga ani, na too fye lawehan, bunin klo i tlu bulen. 3 Kabay di talaan gagan i
muni kenen, du tabong nan, nwean i balyas, nimo mda di tablo, na sneletan di lam, du
fye 1a fnusuk yéél. Na filean i tingaan di lam i balyas ani, na fkahan di lam i tablo di kilil
i yéél. 4 Na satu libun, i twege i tukay tinga lagi ani, tadag la too mawag di yéél ani, du
neyen ku tan mkel di twalin ani gine.

5>Na di bang ani, i tinga libun Faraon, salu di yéél du dyo. Kenen na i dad libun gal
tmabeng kenen, magu ale dikilili yéél. Nala mlo teenanibalyas dilami tablo, na fafwean
i lifanan libun. ¢Di kukal tinga Faraon i balyas teenan i tinga kamwak. Na kandon i tinga
ani, na manan, “I tinga ani ke Hibru.”

7Na i twege i tinga ani, fdadong di libun tinga Faraon, na manan, “Fakay agu ke meye
satu libun Hibru mliton, du fye nun mliton dun ge?”

8 Na tmimel tinga Faraon, manan, “Hae sa, meye ge deg.” Taman faflal mulé twege
tukay tinga ani, na nngén i too glut yéan. °Kakella ditli, man tinga i hari di yé i tukay
tinga, “Nebem i tinga ani, du nifatam deg na tnadenta ge.” Taman neben i tukay tinga
na nifatan.

10 Midul i duh na midul i butang, na tabong i tinga lagi ani. Taman nebe i too glut yéan
samfulé, di libun tinga i hari. Na fandam i libun ani i tinga lagi ani salngad i kenen too
tinga. Na dagitan kenen Mosis, du manan, “Nwegu tinga ani di yéél.”

I kila Mosis di banwe Midyan

11 Satu duh, di taktua Mosis, nlauyan i dad ton Hibru, na teenan nleges ale fimo i too
blat nimo. Na léan teen i satu to di dad ton Hibru too fatduk i to Idyif kel di kfatin. 12 Falé
Mosis di glibutan na di lande teenan dademe to, fnatin i to Idyif. Kafnge én, bunin na
nlimunan falak. 13 Na di gamtadol duh, [émanan nlauy i dad ton na teenan i lwe Hibru
sagla. Na manan di nun sala, “Nangam bnunal i flanekam Hibru.”

14 Man i to ani di ku Mosis, “Simto ge ke, lande labetam mdek na mukum gami. Fanam
agu fnati salngad kfatim i to di Idyif malfabi?” Di kgadeé Mosis nun dad to gmade i
mgimoan too kenen liko.

15 Na di kgade Faraon i mgimo Mosis, fakfean moon du kayean fnati. Kabay galwa
Mosis di banwe Idyif, na mila di mawag banwe Midyan. Kakelan ditli, sudeng Mosis
mdadong i satu ktufa. 16 Na di bang ani, nun fitu libun, i dad nga i satu tya ba di Dwata di
banwe Midyan, dnagit ku Dyétro, salu di ktufa ani, du smulu ale, du kokla di gal guminum
i dad bilibili na kambing i mala. 17 Kabay di kakel i dad lagi mifat i dad dademe bilibili,
ndalla dad libun ani gine. Taman di kite Mosis ani, tnabengan dad libun én, na balu
kenen smulu, du finuman i dad Imanafla.

18 Na di kasfulé i dad libun di mala, snalekan ale, manan, “Na kan ku mlal ksuluyu
ninum i dad Imanafito?” 1° Na tmimel ale, manla, “Satu to mda di Idyif i tmabeng gami
di kdal i dad lagi mifat i dad bilibili gami. Na balu fa kenen smulu gami, na fninuman i
dad Imanafito.” 20 Smalek i mala, manan, “Na tanean sa? Kan ku tnagakyu kenen ditt?
Neyeyu sa kun, na faginyu dini, du fye kmaan kenen di safédito.”

21Na tamne Mosis di safédla. Na blé Dyétro i tingaan dnagit ku Sifora, du nimoan yaan
Mosis.

22 Kafnge én, mnga Sifora lagi na dnagit Mosis ku Gérson, du manan di nawan,
“Dnagitgu kenen Gérson, du agu satu to alo gbat di banwe ani.”

23 Tatoo mlo, mati i hari di Idyif. Na i dad bel Israél too maflayam fa mda di kaglifanla.
Too ale dmalong na mni ale tabeng di Dwata. 24 Na fanlinge Dwata i dalongla, na laan
glifet i fakangan di dad gutambulla, Abraham, Isaak, na Dyékob. 2> Teenan i ksase
kaflayam i dad bel Israél, na too mlidli i nawan dale.

3

I katlo Dwata ku Mosis
1 Na satu duh, klo Mosis mifat i dad bilibili, na dad kambing i tewen Dyétro, i satu ba

di Dwata di banwe Midyan, neben i dad Imanaf di faltt di banwe gulande to, na kel ditt
di bulul Sinay, dnagit bulul Dwata. 2Na ditl, gumsut i kasaligan Dwata i Amu di ku Mosis
di lam i lifoh too dmine. Na teen Mosis i lifoh ani di lam i tukay kayu. Na dmine i kayu,
bay laan sa sakuf. 3 Taman, manan di nawan, “Kan ku la sakuf i kayu ani? Fdadong agu
sa kun, du neyegu i bong gamtikeng ani.”

4Kabay teen Dwata i Amu, i kafdadongan. Taman tamlo Dwata kenen mda di lam i
kayu ani, manan, “E, Mosis!”

Na tnimel Mosis, manan, “Hae, dini agu.”

5Na man Dwata, “Nang ge too fdadong dini. Na nlusam i talumfaam, du fitem i kafeam
deg, du dini agu di gutadagam. ¢ Agu sa Dwata, i Dwata fnangamfu dad gutambulam, i
Dwata Abraham, Isaak, na Dyékob.” Di kaklinge Mosis ani, snafangan i bawehan, du liko
meye di Dwata.

7Na kafnge én, man Dwata i Amu, “Tateengu i kaflayam i dad togu, i dad bel Israél, ditu
di banwe Idyif. Na talingegu i dalongla, na i kafnila di dagu tabeng, du fye galwa ale di
falel i dad to guglifanla. Gadegu too ale maflayam, na too mlidu i nawagu dale. 8 Taman
fdana agu salu dini, du falwagu ale di falel i dad to Idyif, na mebe dale ditl di satu too
fye na too mabal tana. Nebegu ale di banwe nun too mabui tana. Di bang ani i banwe ani
nane i dad to di Kanaan, dad to Hiti, dad to Amori, dad to Férisi, dad to Hibiti, na dad to
Dyébusi. ?Hae, talingegu i dalong i dad togu, i dad bel Israél, na teengu i kibo dad to Idyif
mkut dale. 10 Taman ani dekta ge di ku Faraon di Idyif, du fye gebem dad togu lamwa di
banwe én.” En man Dwata.

11 Kabay man Mosis di Dwata, “E, Amugu tabya, simto agu ke, i dekam salu di ku Faraon
du fye nebegu dad bel Israél lamwa di banwe I1dyif? Ise agu i to fakay mebe i dad to.”

12Na tnimel kenen i Dwata, manan, “Magin agu ge, na di kebem i dad to lamwa di 1dyif,
fnangamfuyu agu dini di bulul ani, du ani i ile i kaglut na agu mdek ge.”

13 Man Mosis, “Ku salu agu di dad bel Israél na mangu dale, i Dwata fnangamfu dad
gutambulla i mdek deg di dale, na ku smalek ale deg, manla, ‘Simto ke i dagitan?’, na tan
sa itimelgu dale?”

14 Na 1éman taltt Dwata di ku Mosis, manan, “Agu sa Dwata, i lande gutambugu, na
lande gusengu. Tulenam dale agu i mdek ge di dale.

15 “Manam di dad bel Israél, Dwata i Amu, i Dwata fnangamfu dad gutambulla
Abraham, Isaak, na Dyékob, i mdek ge di dale. Ani i dagitgu kel di atuan landé sen. Ani i
dagit 1a glifet i kdee dad fulé bel i dad to.

16 “Na ditu ge na santifunam i dad tua di dad bel Israél, na tnulenam ale, agu Dwata
i Amu, i Dwata fnangamfu dad gutambulla Abraham, Isaak, na Dyékob tamsut di ge.
Na manam di dale tagadégu na tateengu kibo i dad to Idyif mlayam dale. 17 Too ale
maflayam, taman ani i fakanggu dale, falwagu ale mda di kaglifanla di Idyif. Na nebegu

ale di banwe nun too mabu tana, ditu di banwe nané i dad to Kanaan, dad to Hiti, dad to
Amori, dad to Férisi, dad to Hibiti, na dad to Dyébusi.”

18 Fadlug talti Dwata di ku Mosis, manan, “Di kaklinge i dad ulu i dad bel Israél i manam,
too ale kadang flinge ge. Kafnge én, faginam ale kadang salu di hari di Idyif. Na ani
i manyu kenen kadang, manyu, ‘Dwata i Amu, i Dwata fnangamft dad Hibru, tamsut
di gami. Na tabya, faloham gami beg salu di banwe gulande to, i tlu butang nagu, du
damsti gami di kenen.” En manyu kadang di ku Faraon. 1°Kabay gadégu 1a gamu faloh
i hari lamwa di Idyif, silang ku toogu kenen nleges. 20 Taman mda di bong gnagangu
fanlayamgu kadang i dad to di Idyif fagu di dad tnikeng i nimogu. Kafnge én, falohan
gamu lamwa.

21 “Mimo agu kfagu, fye nafe gamu i dad to Idyif, du fye di kalwayu nun bléla gamu,
du fye 1a gamu magu i lande gebeyu. 22 Na kat satu libun di bel Israél, mni ale kadang di

dad demela saldan na di dademe libun di Idyif i mne di dale, i dad kas, salafi, blawen, na
dad klaweh. Na falsakla kadang i dad ngala dee ani. Na ani kfaguyu mebe knun i dad to
Idyif.” £n gman Dwata di ku Mosis.

4

Nun glal Mosis blé Dwata

1 Kabay tmimel Mosis, manan, “Kaflingengu dun, ku i dad bel Israél 1a faglut dagu,
demen la flinge i mangu dale, na balingla man, ‘E, 1a Imen Dwata msut di ge.” Ku ani
manla tan sa i kibogu?” 2Na man Dwata di kenen, “Tan ke i nagotam?” Timel Mosis,
manan, “Tugad sa ani.”

3 Na man Dwata kenen, “Batam tugadam di tana.”

Taman bat Mosis na mbaling ulad, na knilan. 4 Kafnge én, [éman talli Dwata di kenen,
manan, “Nagotam i ikongan.” Taman nagot Mosis na léman mbaling tugad. > Na taman
man Dwata, “Nimoam kadang i gamtikeng ani, fye fnaglutla Dwata i Amu, i Dwata
fnangamfu dad gutambulla Abraham, Isaak, na Dyékob, tatoo msut di ge.”

¢ Na man Dwata, “Na fafusukam i kmalam di lam i taha sigalam.” Nimen Mosis na di
kafalwaan i kmalan di saulan, too bukay, du tadankat i tduk tfig.

7Tall Dwata, manan, “Lémanam fafusuk i kmalam di lam i taha sigalam.” Léman nimo
Mosis ani, na kafalwaan i kmalan tamgulé nan.

8 Na man Dwata i Amu di kenen, “Kadang ku 1a faglut ge i dad bel Israél di kimoam i
muna tnikeng, ken di galwe tnikeng nimoam tafnaglutla. ®Kabay, ku la ale fa faglut balu
mgimoam i galwe tnikeng ani gine, na la ale flinge ge, mwe ge yéél di laweh yéél Nilu,
na kokam di kafag tana. Na i yéél nweam ditti, mbaling lite.” En man Dwata.

10 Na man Mosis di Dwata i Amu, “Tabya Amugu, agu i to la fulung stulen, mda fa di
muna, kel di bang tamsut ge di deg. Léét i talligu, na la agu fulung talu.”

11 Na tmimel Dwata i Amu, manan, “Simto ké mgimo ba i dad to du fye talu ale ku la
talti? Simto ké mgimo dad mata na dad klinge du fye mite ale ku 1a mite, demen mlinge
ale ku 1a mlinge? Agu sa, Dwata i Amu, tamimo dun! 12 Taman mda ge, du agu tmabeng
ge di ktaluam, na tdogu ge ku tan i kfagum stulen.”

13 Kabay man Mosis 1éman, “Amugu, ku fakay, satu to i dekam.”

14 Kaklinge Dwata i Amu i gman Mosis, mbaling too flabé, na manan di kenen, “Na
nun flanekam Aron mda di bel Libay, na gadegu too kenen fulung talti. Déén kenen di
dalan salu dini, du smitong ge. Too kenen kadang lehew smite ge. 15Na agu sa tmulen
ge i kmanam di kenen, na tnabengta gamu di ktaltiyu, na tdogu gamu ku tan i nimoyu.
16 Aron kadang, i baam di dad to, na ge gambet dagu, du ge tamdo kenen ku tan i manan.
17Na toom nebe i tugad ani, du fagu di tugad ani, mimo ge dad tnikeng.”

I kasfulé Mosis di banwe Idyif

18 Na mulé Mosis di tewen Dyétro, na mbal di kenen, manan, “Ku fakay di ge, beg agu
samfulé di dad togu di Idyif, du neyegu ku nun mto fa.”

Na tmimel Dyétro, manan, “Hae, fakay sa, na Dwata mifat ge.”

19 Na ditt fa Mosis di bulul di Midyan, tagman Dwata i Amu di kenen, gmanan, “Fakay
samfulé ge di banwe Idyif, du i kdee dad to maye mati ge, tamti ale mati nan.” 20 Taman
fagin Mosis yaanan na i dad ngaan lagi, na fsakayan ale di Imanaf gambet kuda, dnagit
dongki, na mda ale salu di banwe Idyif. Na neben i tugad man Dwata kenen.

21Na Dwata i Amu, léman talt di ku Mosis, manan, “Di kakelam di Idyif, salu ge di ku
Faraon, na nimoam i kdee dad tnikeng fagu di glal i tagablégu di ge. Kabay fgalgu i ulun,
du fye laan falwa i dad bel Israél. 22 Kafnge én, manam ku Faraon, ‘Agu Dwata i Amu,
mangu, tamgalékgu i dad bel Israél mbaling dad togu, na mabtas ale di deg, salngad i
kabtas i tinga lagi sangal twege. 23 Na tagmangu di ge, falwaam i dad bel Israél, du fye
fakay ale mangamfu di deg. Kabay du laam ale faloh, taman fnatigu i tingaam lagi sangal
twege.” En manam kadang di hari.”

24 Na satu butang di ksalu Mosis, yaanan, na dad ngaan, di Idyif, nun guslobla du ftud

ale. Na klola déén msut Dwata i Amu di dale, na fan fnatin Mosis, du mda di kaflabean
kenen. 25Na Sifora, yaan Mosis, tagadean i duenan flabe Dwata ku Mosis, du laan nimen

i dek Dwata, du laan fa ftuli i tingaan sangal twali. Taman nwean i batu too gamban, na
tnulian i satu tingala lagi, na i kindal gwean batan di dad bli Mosis. Na du i ktuli ani tagné
nimo i dad bel Israél, taman man Sifora di ku Mosis, “Lagu gade duenan la fakay ku la
mlite i tingata.” 26 Na mda di taktuli i tingala lagi, 1a fnati Dwata Mosis.

27 Na di bang ani, man Dwata i Amu di ku Aron, “Salu ge ditu di banwe gulande to,
du snitongam Mosis.” Taman salu ditli Aron, na smitong i twalin di bulul Dwata dunan
Sinay. Na di ksitela nalakan kenen. 28 Na tulen Mosis ku Aron i kdee gman Dwata i Amu
di kenen, na i kdee dad tnikeng fimoan kenen.

29 Na fadlug Mosis na Aron salu di Idyif. Kakella dithi santifunla i dad tua di bel Israél.
30 Tulen Aron di dale i kdee gman Dwata i Amu, di ku Mosis. Na kafnge én, nimo Mosis
i dad tnikeng di muna i dad to, 3! na fnaglutla dek ale Dwata di dale. Na kaklinge i dad
tua too kamdo Dwata i Amu dad bel Israél, na tateenan i bong kaflayamla di falel i dad to
Idyif, lkuad ale, du mangamfu ale kenen.

5

I ksite Mosis na Aron i hari di Idyif

1 Kafnge i kastulenla di dad tua di dad bel Israél, Mosis na Aron salu di ku Faraon,
hari di Idyif, na manla, “Tabya di ge, ani i man Dwata i Amu, i Dwata fnangamfu dad bel
Israél, manan, ‘Faloham i dad togu salu di banwe gulande to, du damsti na mangamfu
ale di deg.” 7 2Na tmimel i hari, manan, “Simto ké Dwata i Amu manyu ani? Na kan ku
nimengu kenen na falohgu i dad bel Israél salu dit’? Lagu dile Dwata i Amu, na toogu la
faloh i dad bel Israél fsalu ditli.” 3 Na tmimel ale Mosis, manla, “I Dwata fnangamfu dad
to Hibru tamsut di gami. Tabya, faloham gami magu tlu butang, salu di banwe gulande
to, du beg gami damsu di Dwata i Amu, i Dwatami. Du ku lami nimo ani, fanlayaman
gami fagu i dad tduk demen fnatin gami.”

4Kabay léman talt i hari di dale, manan, “Simto gamu ke, du fakayyu fafanak i dad to
di dad nimola? Samfulé gamu di nimoyu! >1 dad toyu, i bel Israél, too dee ale fa di dad
to Idyif, na kayeyu ké fatlag i nimola? L fakay!” En man i hari.

6Di duh én, dek i hari i dad to Idyif, gal magot i dad lifan, na i dademe dad Hibru fagotla
i dademela bel Israél di nimola, manan, 7 “Nangyu banlé i dad to Hibru lami fali galla bol
fitak imo dad brik. Ale fafweyu i lami. 8 Kabay fimoyu dale i salngad kdee dad brik di
muna nimola. Nangyu nsud i kdeen. La ke gabla i nimola, du mbal ale di deg lamwa dini,
du fye fakay ale damsu di Dwatala. ° Tananuyu fa baling i nimo i dad lagi, du fye fadlug
ale mimo, na lala gaflinge i dad kakakéng tulen Mosis.” En man Faraon.

10 Taman i dad magot i dad lifan, lamwa ale di muna i hari na manla di dad bel Israél,
manla, “Man i harl la gami nan mlé gamu lami. ! Gamu i mngabal lami balu ne i
gumngabalyu, bay lami sa nsud i nimoyu. I kdee nimoyu di muna di kablémi gamu lami,
én i kdee nimoyu ani.” 12 Taman ti lamngab dad to di klamang Idyif, du mngabal ale
lami. 13 Na too ale gnaga i dad to Idyif, i magot i dad lifan na galla man, “Nimoyu ani,
salngad kdee di galyu nimo di klit i duh di muna fa, di kablémi gamu lami.” 14Na i dad to
Idyif, i magot i dad lifan, bnadasla i dad to Hibru, i fagotla i dademela bel Israél di nimola.
Snalekla ale, manla, “Kan ku tala gmagan i dad lifan ani mimo dee brik salngad di galla
nimo?”

15Na i dad to Hibru, i fagotla i dademela bel Israél, salu di ku Faraon, du fakdo ale di
kenen, manla, “Gumdatahmi, kan ku tananuam i nimo i dad lifanam? 16 Dekam gami
mimo brik, bay lande lami blé di gami dad lifanam. Na ani, too gami fa bnadas na lande
sa salami, bay gsala i dad to Idyif, i dad magot i dad lifanam.”

17 Tmimel i hari, manan, “Tay, too gamu mataka, taman fakdo gamu fye falohgu gamu
lamwa di banwe ani, du fye damsti gamu di Amuyu Dwata. 18 Na samfulé gamu di nimoyu.

Lande lami blé gamu, bay balli én tooyu nimo i kdee brik salngad i nimoyu di muna di
kablémi gamu lami.” En man i hari.

19Di kaklinge i dad Hibru fagotla i dademela bel Israél, i gman i hari, gadeéla too sase
kalima i kdeela, du la ale gmagan mimo i dek i hari. 20 Di kdala di muna Faraon, teenla

Mosis na Aron fatan dale. 21 Na manla di dale Mosis, manla, “Teen sa i Dwata i Amu, i
mgimoyu ani, na fanlayaman gamu. Hae, du mda di gamu i duen i hari na i dad ganlalan

too knangla gami. Na fagu di nimoyu ani banléyu ale dalanla mati gami.”

I kfakang Dwata ku Mosis
22 Na léman tall Mosis di Dwata i Amu, manan, “E, Amugu Dwata, kan dé ku
fanlayamam dad tom ani? Na kan ke i duenam mdek deg dini ku ani kiboam dale? 23 Hae,
dumda di kastulengu di hari, du tulengu kenen i gmanam, too baling matnt i kafsasean
i dad tom, na balti ani i kagkahla landé tabengam dale.” En man Mosis di Dwata.

1 Na talt Dwata i Amu di ku Mosis, manan, “Mda ani kadang teenam i nimogu di ku
Faraon. Mda di bong gnagangu nlegesgu kenen na falohan i dad togu lamwa di banwe
ani. Nlegesgu kenen, du fye kenen baling i falwa dale di banwen.”

2Fadlug Dwata talu di ku Mosis, manan, “Agu sa Dwata i Amu. 3 Di muna fa, tafitegu di
ku Abraham, di ku Isaak, na di ku Dyékob deg i Dwata Too Mtulus, bay i dagitgu, dunan
Dwata i Amu, lagu fgade di dale. 4 Tafakanggu di dale i blégu dale i banwe Kanaan, i banwe
flo gumnela di muna, i ise ale mfun dun. 5Na talingegu i dalong i dad togu, dad bel Israél,
i nlifan i dad to Idyif, na lagu glifet i gfakanggu di dad gutambulla. ¢ Taman tnulenam
ale i mangu, manam, ‘Agu Dwata i Amu, na falwata gamu di falel i dad to Idyif. Falwata
gamu mda di kaglifanyu di dale. Nsogu gamu di agotla, fagu di bong gnagangu i gfitegu,
na fanlayamgu ale. 7 Dnawatgu gamu i too dad togu, na deg sa i Dwata fnangamfuyu.
Na gadeyu kadang deg sa Dwata i Amu, i Dwata tooyu fnangamft, di kafalwagu gamu
di kaglifanyu di dad to Idyif. 8 Na nebeta gamu di tana i toogu fakang blé ku Abraham,
Isaak, na Dyékob. Hae, blégu di gamu kadang, du fye nfunyu. Agu sa Dwata i Amu.” Ani
tulenam kadang di dad bel Israél.”

9 Na taman tulen Mosis di dad bel Israél i gman Dwata, bay, 1a ale maye flinge dun, du
too se klidula, du mda di kaglifanla di dad to Idyif.

10 Na léman man Dwata i Amu di ku Mosis, 11 “Salu ge léman di ku Faraon, hari di Idyif,
na tulenam kenen toon faloh i dad bel Israél lamwa di banwen Idyif.”

12 Kabay man Mosis di Dwata i Amu, “Ku la flinge di deg i dad dademegu bel Israél,
lumban fa i hari la flinge, na labi fa, du la agu fulung talu.”

1 Na Dwata i Amu talu di ku Mosis, manan, “Fanbalingta ge gambet deg di fandam
Faraon, du ge tmulen i flanekam Aron ku tan i manan di hari ani. 2 Tnulenam Aron i
kdee dad dekgu ge ani, na kenen i tmulen di ku Faraon toon faloh i dad bel Israél lamwa
di banwen Idyif. 3 Kabay fgalgu i ulun, na balu fa ku mimo agu i dee tnikeng, 4 knean
laan flinge ge. Kafnge én, toogu fanlayam i dad to Idyif, na agu sa falwa i dad togu dad
bel Israél di banwe Idyif, fagu i dad flayamgu di dad to Idyif. 5 Na di kaflayamgu i dad to
Idyif, na di kebegu i dad bel Israél lamwa di banwela, gadéla agu sa Dwata i Amu.”

En man Dwata.

6 Na kafnge én, nimen Mosis na Aron i dek Dwata i Amu dale. 7 Di bang ktalula di hari

di Idyif, tawalu falo fali Mosis na Aron tawalu falo tlu fali.

I tugad Aron mbaling ulad
8 Na man Dwata i Amu di ku Mosis na Aron, 9 “Ku fni Faraon kadang i gamtikeng di
gamu, dekam ku Aron batan i tugadan di tana di muna Faraon na mbaling ulad.”
10 Kafnge én, salu Mosis na Aron di ku Faraon, na nimenla i dek Dwata i Amu dale.
Bat Aron i tugadan di muna Faraon na di dad ganlalan, na ti mbaling ulad. 1! Kafnge én,

fatlo Faraon i kdee dad to nun gnade, na dad dademe fulung mimo tnikeng, na fagu di
dad gnadela gamgimo ale salngad nimo Aron. 12 Hae, di kbatla i dad tugadla mgimo dad
ulad. Kabay i tugad Aron i mbaling ulad gine, fanlon i dademe dad ulad. 13 Kabay glut

i gman Dwata i Amu, du balli ani tnikeng teenan, mgal fa ulu hari, na laan fanlinge ale
Mosis.

I katbu i kaflayam Dwata i dad to Idyif

14 Na léman man Dwata i Amu di ku Mosis, “I ulu Faraon too mgal, na laan faloh i dad
bel Israél lamwa di banwe ani. 1> Taman fayah flafus salu gamu di kenen di slaan salu di
yéél Nilu. Na déén di kilil gufatanyu kenen, na nebeyu i tugad i tambaling ulad. 16 Na
manyu di kenen, manyu, ‘Dwata i Amu, i Dwata fnangamft dad to Hibru, mdek gami dini
di ge, du stulen di ge, fye faloham lamwa dini i dad ton, fye mangamfu ale di kenen di
banwe gulande to. Kabay kel ani la ge maye flinge. 17 Na man Dwata i Amu, fagu di fanan
nimo, gadeam kadang kenen sa Dwata i Amu. Taman bunalgu i tugad ani di tah i yéél
ani, na mbaling lite. 8 Na di kimogu ani, i dad nalaf mti mati, na i yéél kadang mbaling
bun balok, na i dad to Idyif 1a ale kadang gamginum i yéél ani.” ”

19 Na fadlug talti Dwata i Amu di ku Mosis, manan, “Tnulenam Aron tdoan kadang i
tugadan di kdee dad yéél, i dad yéél maloh di gusambang i tana, i dad ktufa, na dad tuna
di Idyif ani, na i dad yéél ani mbaling lite. Maloh i lite ani kadang di klamang Idyif, balu
i yéél di gumusekla mbaling lite.”

Yéél Nilu mbaling lité

20 Dj kafnge talt Dwata, nimen Mosis na Aron i kdee dek Dwata i Amu dale. Di muna
i hari na dad ganlalan bunal Aron i tugad di tah i yéél Nilu, na ti mbaling lite. 2! Mti
mati i dad nalaf, na i yéél ani mbaling lité gine too bun balok, taman i dad to Idyif tala
gamginum i yéélan. Na maloh lite di klamang Idyif. 22 Kabay i dad to nun gnade di Idyif,
fagu di dale gnade, gamgimo ale salngad nimo Aron. Taman glut i gman Dwata i Amu,
du mgal fa ulu Faraon, na laan flinge ku Mosis na Aron. 23 Baling samfulé i hari di bong
gumnean, na fbayaan i mgimo ale Mosis gine. 2% Na i dad to Idyif makol ale i dad ktufa
di kilil i yéél Nilu, du fye gamwe ale yéél ninumla, du tala ginum sa i yéél mda di laweh i
yéél ani.

I kagsut dad fak
25 Takubu i fitu duh, kafnge Dwata i Amu fbalingan lite i yéél.

8

1 Na talli Dwata i Amu di ku Mosis, manan, “Samfulé gamu di ku Faraon na manyu di
kenen i mangu ani, manyu, ‘Ani i man Dwata i Amu, “Faloham i dad togu lamwa, du fye
mangamfl ale di deg. 2Du ku laam ale faloh lamwa, fanlayamgu i klamang banwem ani
fagu di dee fak. 31yéél Nilu kadang fno fak. Fusuk ale kadang di bong gumneam, di lam i
sibayam, na kamyaf ale kadang di gumileam. Fusuk ale 1éman di gumne i dad ganlalam,
na i dad tom, na balt di lam i kulangyu i gumimoyu knaan. 4Kamyaf ale kadang di ge, di
dad tom, na balu di kdee i dad ganlalam.” * ”

5 Na fadlug talli Dwata i Amu di ku Mosis, manan, “Tnulenam Aron tdoan kadang i
tugadan di tah i kdee dad yéél, dad yéél maloh di gusambang i tana, na di dad tuna, na
msut kadang i dee dad fak na mbel di klamang tana I1dyif.”

6 Taman nimen ale Mosis i kdee gman Dwata dale. Na tdo Aron i tugadan di tah i kdee
dad yéél di 1dyif, na msut i dad dee fak na mbel di klamang tana Idyif. 7 Kabay i dad to
nun gnade, fagu di dale gnadé gamgimo ale salngad nimo Aron, na fsutla i dad fak mda
di yéél di tana di Idyif.

8 Kafnge én, fngé Faraon Mosis na Aron, na manan, “Dmasal gamu di Dwata i Amu, fye
nwean i dad fak ani, na falohgu i dad toyu lamwa, du fye damsu ale di Dwata i Amu.”

9Na tmimel Mosis, manan, “Tulenam deg ku kilen kayeam kdasalgu ge di Dwata i Amu,
du mni tabeng di kenen gabla di ge, i dad ganlalam, na i dademe dad tom, du fye di
kdasalgu, lande dad fak di klamang tana, galwa alo di yéél Nilu.”

10 Na tmimel Faraon, manan, “Fayah fdasalta ge.” Na man Mosis, “Nimogu i manam,
du fye gadeam lande gasngad Dwata i Amu, i Dwata fnangamfumi. 1! Dad fak ani kadang
tmagak gamu, na di dad gumneyu, i dad ganlalam, na i dad tom, bay nun fa alo di yéél

Nilu.”
12Kafnge én, mda Mosis na Aron di muna Faraon, na too fni Mosis tabeng di Dwata i

Amu, du fye falwaan dad fak i tafeben di ku Faraon. 13 Na nimo Dwata i Amu, i fni Mosis.
I kdee dad fak mati ale di lam i dad gumne i dad to, na di dad nasella, na ditt 1éman di
dad nligola. 14Na1i dad to Idyif ludukla i dad fak tamati ani, taman i klamang banwe Idyif
bun balok. 15> Na glut i gman Dwata i Amu, du di kite Faraon talande fak, taléman fgalan
ulun, na laan flinge ku Mosis na Aron.

I kfung mbaling dad blabang

16Kafnge én, 1éman talt Dwata di ku Mosis, manan, “Tulenam ku Aron bunalan kadang
di tana i tugadan, na i kdee kfung di klamang banwe Idyif mbaling blabang.” 17 Na
nimenla i man Dwata ani. Na di kbunal Aron i tugadan i kfung di tana, kdee kfung di
banwe Idyif mbaling blabang, na mdon di dad to na di dad Imanafla. 8 Na tilew i dad to
nun gnade, fsutla i dad blabang fagu di dale gnade, bay la ale gmagan fsut dun. Na mdon
i dad blabang di dad to na di dad Imanaf.

19 Taman man i dad to nun gnade di ku Faraon, manla, “Too glut nimo i Dwatala ani.”
Kabay too glut i gman Dwata, du mgal fa i ulu i hari, na la kenen flinge.

Febe Dwata i dad langad

20 Na kafnge ani, talli léman Dwata i Amu di ku Mosis, manan, “Fayah too flafus,
lémanam snite Faraon di ksalun di yéél, na manam di kenen, manam, ‘Ani man Dwata i
Amu, “Faloham i dad togu lamwa di banwe ani, du fye fakay ale mangamfu di deg. 21 Du
ku laam ale faloh lamwa, fsutgu di ge, na di dad ganlalam, na di kdee dad tom, bong
mlabung dad langad na salu ale di lam i dad gumneéyu. Na too fno kadang i langad i dad
gumneyu, na balu fa di klamang i tanayu.

22 *“Kabay i tana Gosén, i gumne i dad togu, lagu fakuf di kaflayam ani. Hae, du lande
langad i febegu di dale. Nimogu ani, du fye gadeam agu, Dwata i Amu, mimo ani dini di
banwe Idyif. 23 Tnanigu i dad togu di ge dad to, na nimogu i tnikeng ani fayah.” ” ”

24Na too dnoho Dwata i Amu, i kdee gmanan ani. Na fsutan too mlabung dad langad,
na fusuk ale di bong gumne Faraon, na di dad gumne i dad ganlalan. Na mbel di klamang
banwe Idyif, na malmo i banwela mda di kdee i langad ani.

25 Kafnge én, fngé Faraon Mosis na Aron, na manan, “Mda gamu, tafalohgu gamu
damst di Dwatayu dini di banwe Idyif.”

26 Kabay tmimel Mosis, manan, “Tabya di ge, 1a fakay ku én nimomi. Hae, du gadeam
la salngad i tagneito nimo, du Imanaf dsimi di Dwata i Amu, i Dwata fnangamfumi, fnang
i dad tom ani. Na ku én dstumi, i dad tom di Idyif ani, balingla gami tnuda batu na mati
gami. 27 Taman la fakay ku 1a gami salu di gulande to, i nagumi tlu butang, du damsu
gami di Dwata i Amu, i Dwata fnangamfumi, du ani i dekan gami.”

28 Na man Faraon, “Hae, falohgu gamu salu di gulandé to, du damsu di Dwata i Amu,
i Dwata fnangamflyu, bay, nang gamu too fawag. Na dmasal gamu di Dwata i Amu, na
fniyu tabeng gabla di gami, du fye falwaan i dee langad di banwemi ani.”

29 Tmimel Mosis, manan, “Di kdagu dini di ge, dnasalgu ge di Amugu Dwata, na fayah
falwaan i dad langad di ge Faraon, na di ganlalam, na di dad tom. Kabay nangam gami
1éman fangaw, na nangam klen i dad tomi lamwa di banwe ani, du fye fakay ale damsu

di Dwata i Amu.”
30Kafnge én, tagak Mosis i hari, na fnin di Dwata i Amu tabeng, fye falwaan i dad langad

di banwe. 31 Na tnimel Dwata i fni Mosis na tian falwa i dad langad mlayam Faraon, i dad

ganlalan, na di dad ton, na lande langad gde di banwe Idyif. 32 Kabay 1éman fgal Faraon
i ulun, na laan faloh i dad bel Israél lamwa di banwe Idyif.

9

I kfati dad Imanaf di Idyif

1 Kafnge én, 1éman talt Dwata i Amu di ku Mosis, manan, “Léman gamu salu di
ku Faraon i hari, na tulenyu i mangu ani, manyu, ‘Ani man Dwata i Amu, i Dwata
fnangamfu dad to Hibru, manan, “Faloham i dad togu lamwa di banwe ani, du fye fakay
ale mangamfu di dagu. 2 Du ku laam ale faloh lamwa di banwe ani, 3 fanlayamgu gamu
fagu di sase tduk kel di dad Imanafyu, di dad kudayu, di dad dongkiyu, di dad kamélyu,
di dad bakayu, di dad bilibiliyu, na kel di dad kambingyu. 4 Kabay agu, Dwata i Amu, lagu
fakuf kadang di kaflayam ani i dad Imanaf i dad bel Israél, alo i dad Imanaf i dad to Idyif
gutade i tduk ani. Bay, landé Imanaf i dad bel Israél mati kadang. 5 Na fayah i kimogu
dun ani.” ’ En manyu kadang di hari.”

6Na di gamtadol duh, too glut dnoho Dwata i Amu i gmanan. Taman i kdee dad Imanaf
i dad to Idyif mti mati, bay lande balli satu Imanaf i dad bel Israél mati. 7 Na dek Faraon
i dad dademen to ditt1, du neyela dad Imanaf i dad bel Israél, na fgadela di kenen lande
ball satu Imanafla mati. Bay, knean too mgal fa i ulun, na laan faloh i dad bel Israél
lamwa di banwe Idyif.

Bankukang i dad to Idyif
8 Kafnge én, 1éman talt Dwata i Amu di ku Mosis na Aron, manan, “Mwe gamu abu
mda di satu abu. Na Mosis, ge i smabul i abu ani salu tah di muna Faraon. °1 abu ani
mbaling kadang gambet kfung na sbalét di klamang Idyif. Na i dad to na balti dad Imanaf
kadang fnisa mda di abu gsabul di dale, na dad fisa én, mbaling malbang bkukang.”
10 Taman di kafnge tal Dwata, mwe ale Mosis abu mda di satu abu, na salu ale di ku

Faraon. Na sabul Mosis salu tah di muna Faraon, na fnisa i dad to na i dad Imanaf na
bankukang ale. 11 Na i dad to nun gnade la gamsalu di dale Mosis, du balu ale too nun

bkukang di klamang i lawehla, salngad i kdee dad to Idyif. 12 Kabay Dwata i Amu, fgal i
ulu Faraon na too glut i gman Dwata di ku Mosis, du laan fa fanlinge Mosis na Aron.

Fulen Dwata i dad lbatui tno

13 Na fadlug talt Dwata i Amu di ku Mosis, manan, “Fayah flafus salu ge di ku Faraon,
na manam di kenen ani, ‘Ani man Dwata i Amu, Dwata fnangamfu dad to Hibru, manan,
“Faloham i dad togu lamwa di banwe ani, du fye fakay ale mangamfu di dagu. 14 Du ku
laam ale faloh lamwa, toogu fanlayam i dad ganlalam, na i dad tom, na balu ge, du fye
gadeam landé nan dademe gasngad deg di klamang i banwe. 15 Du di muna, ku tafitegu
gamu i bong gnagangu mda di kaflayamgu gamu fagu di satu tduk, tamati i kdeeyu nan.
16 Kabay flawilgu fa i nawayu, du fye mda di kfisangu gamu fitegu i kdatahgu na i kgal
i tulusgu, du fye i dengeggu mbel di kdee dad to di klamang banwe. 17 Kabay ani, toom
fdatah fa i ktom, na laam faloh i dad togu lamwa di banwe ani. 18 Taman fayah di salngad
kagkah i duh ani, fulengu i dad lbatu tno i layu fa Imen nagu di banwe Idyif mda di
kagatbuan kel ani, du too sase. 1 Taman ani, mdek ge i dad to fsilung i kdee dad Imanafyu
na i dad lifanyu déén di dad nligoyu, du mulen kadang Ibatu tno di kdee dad to na kdee
dad Imanaf i layu fsilung, na mati ale.” * ”

20 Na di kaklinge i dad dademe ganlal i gman Dwata i Amu, liko ale. Na taman faflalla
fsilung i dad lifanla na i dad Imanafla. 2! Kabay nun dademe lala kah dun di nawala i
gman Dwata i Amu. Tila fbaya di Iwa di nligola i dad lifanla na i dad Imanafla.

22 Na man Dwata i Amu di ku Mosis, “Kayangam i sigalam salu di langit, na fulengu
kadang lbatti tno di klamang banwe Idyif, di dad to, di dad Imanaf, na balti di kdee dad
fulela di nligola.” 23 Na di kakayang Mosis i tugadan salu di langit, na fkilet Dwata i Amu,

na fulenan dad Ibatu tno, na smila mda di tah kel di tana. Hae, fulen Dwata i Amu i dad
lbatli tno di banwe Idyif. 24 Fulenan i dad lbatti tno, na fnaginan i malbang sila. Lande

fa lmen salngad ani mda di kgimo i banwe Idyif. 25 Di klamang Idyif, i kdee i dad lande
gugsilungla, dad to, na i dad Imanaf, tnade ale i dad Ibatt tno. Na balti i kdee dad fule i
dad to na kdee dad kayu gutade i dad Ibatti tno, taman lande gde i dad fanga i dad kayu.
26 Al0 i tana di Gosén, i gumne dad bel Israél, i la nulen dad Ibatu tno.

27 Na fngé Faraon Mosis na Aron, na manan, “Ani gamsala agu, na too glut i nimo
Dwata i Amu. Hae, agu na 1éman i dad togu tagsala. 26 Dmasal gamu di Dwata i Amu, du
fye fatlagan i kilet na i ulen Ibatl tno, du glukas gami nan. Na ani falohgu gamu lamwa
di banwe ani, na balui tala gamu mne dini.”

29 Na tmimel Mosis, manan, “Di kalwagu di syudad ani kayanggu i dad sigalgu salu
tah, na dmasal agu na fakdogu di Dwata i Amu, na fatlagan kadang i kilet na i ulen lbatu
tno, du fye gadeam Dwata i Amu mfun i klamang banwe. 30 Kabay gadégu ge na i dad
ganlalam 12 fa likd di Dwata i Amu.” En gman Mosis di hari.

311 dad fule i dad to Idyif dnagit flak na barli, mti malmo, du tamulek i dad flak na
tamunge i dad barli. 32 Bay, i dad fule gambet fali dnagit wit na sfét la malmo, du la fa

tmabo di tana.
33 Kafnge én, mda Mosis tnagakan Faraon na lamwa kenen di syudad. Na kayangan i

dad sigalan salu tah di Dwata i Amu, na fnin tabeng di kenen. Na tatlag i kilet na ulen

Ibatu. Na tala mulen. 34 Na di kite Faraon tala mulen na kmilet na tala fulen Dwata i Ibatu
tno, 1éman gamsala kenen. Kenen na léman i dad ganlalan fgalla i dad ulula. 35 Na too

glut i gman Dwata i Amu di ku Mosis. Hae, du mgal i ulu Faraon, taman laan faloh i dad
bel Israél lamwa di banwe Idyif.

10

Febe Dwata mlabung tlangas di Idyif
1Na man Dwata i Amu di ku Mosis, “Léman ge salu di hari. Tafgalgu i ulun na i dad ulu
i dad ganlalan, du fye nun fa dad tnikeng nimogu, du fitegu di dale. 2Nimogu ani, du fye
satu duh, gtulenyu di dad ngayu na dad fuyu ku tan i kibogu mlayam i dad to 1dyif, fagu
di dad tnikeng mgimogu di munala. Na i kdeeyu kadang gmade Agu Dwata i Amu.”

3 Taman salu Mosis na Aron ku Faraon na manla di kenen, manla, “Ani man Dwata i
Amu, i Dwata fnangamfu dad to Hibru, manan, ‘Tay sa, bong klom la fdana i ktom di deg.

Faloham i dad togu lamwa di banwe ani, du fye fakay ale mangamfu di dagu. 4Ku fadlug
ge kamlen i dad togu na laam ale faloh lamwa, fayah fkelgu i mlabung tlangas dini di
banwem ani. > La teen kadang i tana, du maglimunla, du too dee ale. Knaanla i kdee i
la malmo mda di ulen Ibatt, gakuf i dad kdee kayuyu. ¢ Too fno kadang dad gumneyu, i
dad gumne i dad ganlalam, na i dad gumne i kdee dad to Idyif. Landé fa Imen teen i dad
mayu, na balli dad muna toyu, i dee tlangas salngad ani mda di knela dini di banwe ani
kel ani.” ” Ani gine gman Mosis di ku Faraon. Na di kmanan ani mda kenen na tnagakan
Faraon.

7 Di kda Mosis, man i dad ganlal Faraon di kenen, manla, “Tan i klo Mosis ke smamuk
gito? Faloham i dad bel Israél lamwa, du fye fakay ale mangamfu di Dwata i Amu, i
Dwatala. Laam ke teen tamalmo i banweito ani?”

8 Kaklinge Faraon i gman i dad ganlalan ani, fngén Mosis na Aron. Na manan di dale,
“Mda gamu na mangamfu gamu di Dwata i Amu, i Dwatayu. Kabay simto di gamu lamwa
kadang?”

9 Tmimel Mosis, manan, “Kdeemi lamwa, dad ngami, na dad tuami, na dad bilibilimi,
dad kambingmi, na dad bakami, du mimo gami i fista, du dmayen na damsu gami di
Dwata i Amu.”

10 Man Faraon di kenen, “Smafa agu di Dwata i Amu, lagu faloh i dad libun na i dad
ngayu magin lamwa, du too mbangal di deg i fan gamu mimo samuk. 11 Na la fakay!
Falohgu alo dad lagi lamwa, du mangamfu di Dwata i Amu, du ani fniyu di deg.” Kagtalu
Faraon, falwaan Mosis na Aron di munan.

12Na man Dwata i Amu di ku Mosis, “Lémanam kayang i sigalam salu di banwe Idyif

ani, du fye salu dad tlangas dini na knaanla i kdee la malmo mda di Ibatt: ulen.”

13 Taman mimen Mosis Dwata, na kayangan i tugadan, na fbal Dwata i Amu i bong mgal
nus, mda di gumsut i duh, tayud i duh na tayud i butang. Di kaflafusan tanebe i nus i dad
tlangas. 14 Bong mlabung dad tlangas salu ditt na mdaf kdee di klamang banwe Idyif. Na
12 fa Imen teen i dad to i kalbong dee tlangas salngad ani, na talala léman teen salngad
ani. 15 Ti msafang i klamang tana kel di ktoo fitam tlangas. Knaanla i kdee dad l1a malmo
di ulen lbatt, i gdé lamnok di dad nligo na i dad bunge i dad kayu. Na lande gde dad
mlunu doon di dad kayu demen i dad fule di banwe Idyif.

16 Na gasil fngé Faraon Mosis na Aron, na manan di dale, “Gamsala agu di Dwata i Amu,
i Dwatayu, na ball di gamu. 17 Tabya, [émanyu nlifet i salagu, na dmasal gamu di Dwata
i Amu, i Dwata fnangamfuyu, fye nwean i too blat kaflayam ani.”

18 Taman tnagak Mosis Faraon na dmasal ale, du mni tabeng di Dwata i Amu. 1°Na
fanlinge Dwata i Amu i dasalan. Taman fbalan 1éman i bong mgal nus, bay fdu di gusdaf i
duh, na falisan i dad tlangas di Fule Mahin. Na talande balu satu gdeé tlangas di klamang
Idyif. 20 Kabay fgal Dwata i Amu i ulu Faraon, na laan faloh lamwa di banwen i dad bel
Israél.

Fkifu Dwata i Amu i banwe Idyif

21Na léman talt Dwata i Amu di ku Mosis, manan, “Kayangam i sigalam salu di langit,
na febegu too kakifu di klamang Idyif ani. I kakifu i febegu too mgat.” 22 Mimen Mosis
Dwata, taman kayangan i sigalan salu di langit na mbaling too kmifu i klamang 1dyif, kel
di tlu duh. 23 La site baweh i dad to Idyif, na lande galwa di gumnela, du too kifu. Kabay
too malwa di gumne i dad bel Israél.

24 Kafnge én, fngé Faraon Mosis, na manan di kenen, “Lamwa gamu di banwe ani, du
mangamfl gamu di Dwata i Amu, na balu i dad libun na i dad ngayu faginyu. Bay, i dad
kambingyu, i dad bilibiliyu, na i dad bakayu i tagakyu dini.”

25 Kabay tmimel Mosis, manan, “La fakay, du ku én, ge sa i mlé gami i dad Imanaf i
dstimi na snakufmi, du blémi di Dwata i Amu, i Dwata fnangamfumi. 26 Taman la fakay
ku lami nebe i kdee dad Imanafmi, na balu satu lami tnagak. Satu duenan, du i dad dstmi
di Dwata i Amu, i Dwata fnangamfumi, lami fa gade ku i tan dad Imanaf fadst Dwata gami,
du silangmi gade di kakelmi ditt.”

27Kabay fgal Dwata i Amu iulu Faraon, nalaan ale faloh lamwa di banwe én. 28 Balingan
man di ku Mosis, “Fawag ge di munagu. Nang ge 1éman salu di munagu, du ku lémanta
ge teen dini, fafatita ge.” 29 Na tmimel Mosis, manan, “I knayeam nimengu. Hae, la agu
1éman samfulé di ge.”

11

I kfati i dad nga lagi sangal twege

1Na tagman Dwata i Amu, di ku Mosis, “Febegu kadang di ku Faraon na di dad to Idyif
i satu fa kaflayam. Na di kafnge én, falohan gamu lamwa dini. Hae, falwaan kadang i
kdeeyu di banwe én. 2 Taman manam di dad bel Israél, i kdeela mni di dademela saldan
i dad kas nimo mda di salafi na blawen.” 3 Dwata i Amu tamimo i kfagu, fye nafé dad bel
Israél i dad to Idyif. Na Mosis too mdengeg di kite i dad ganlal Faraon na di kite i dad to
Idyif.

4Na di la fa mda Mosis di muna Faraon, nun fa manan di kenen, “Ani i gman Dwata i
Amu. Satu butang, di tnga butang, magu agu di klamang Idyif. 5 Na di butang én, mati i
kdee dad nga lagi sangal twege di Idyif, mda di tinga lagi sangal twege Faraon, i tamlas
moon kenen kdatahan, kel di tinga lagi sangal twege i kdee dad to mdana gambet i libun
gmiling. Na balu i kdee dad Imanaf i sangal twege mati. ¢ Na kadang i se klanu i dad
to, linge i kdee dad to di klamang Idyif, na la ale fa Imen mlinge salngad ani, na la ale
léman mlinge klanu salngad ani. 7 Kabay i dad bel Israél lagu fakuf kadang di kaflayam
ani. Lande fanlayam di dale balt1 i dad Imanaf lande mati, fye gadeam la salngad kibogu i
dad to Idyif na i dad bel Israél. 8 Na kadang i kdee dad ganlalam ani, salu di deg na lkuad

ale, du fakdo ale di deg, na manla kadang, ‘Tabya, lamwa ge di banwemi ani, na faginam
i dad to gal mlald ge.” En man i dad ganlalam kadang, na kafnge én mda agu di banwe
ani.” Di klo Mosis tall ani, too sé i kaflabean, taman mda kenen tmagak i hari.

9 Tagman Dwata i Amu, di ku Mosis, “La flinge ge i hari, du fye nun fa dad tnikeng
nimogu dini di banwe Idyif.” 1°Na balti nimo Mosis na Aron i kdee tnikeng, mda di Dwata,
fgal Dwata i Amu i ulu Faraon, na laan faloh lamwa i dad bel Israél di banwen.

12

I klius Dwata
1Na ditu di banwe Idyif, Iéman talti Dwata i Amu di ku Mosis na Aron, manan, 2 “Mda

ani, i bulen ani i tnanin bulen i fali di gamu. 3 Fgadeam di kdee dad bel Israél kadang di
gasfaloan duh di bulen ani, kat satu lagi malék i tinga bilibili ku demen i tinga kambing i
dst kat malay. 4Ku la dee di satu malay, na lala ke mti knaan i satu bilibili di sulé kmaan,
fakay ku i satu malay saldan samtlaban kmaan ku gabla di kdeela. 5 Na nalékyu i bilibili
lagi, ku demen kambing lagi alo sfali i taklon sut na landé gukulangan. ¢ Nifatyu ale, kel
di gasfalo fat duh i bulen ani, na di too flabi, i dee dad bel Israél toola fnati i dad Imanaf
ani. 7 Kafnge én, mwe ale dademe lite i Imanaf, na ihokla di Iwe taldak i takab, na léman
diblabal di tah i takab di gumne i gukmaanla dun. 8 Di butang én, tnatéla di lifoh i ungad
i Imanaf fnatila gine, na knaanla bol i dad anag féét, na gagin i fan lande falnok. ® Nang
gamu kadang kmaan i ungad mata demen snabew, bay i kdee tnatéyu di lifoh, baltt mda
di ulun, dad blian, na dad kdee mne di lam i tienan. 10 Na tooyu fti knaan, na nangyu
busek kel flafus. Ku nun gde, snakufyu. 1! Gambet ani kakaanyu dun. Lsakyu i klawehyu,
i lafin bliyu, na magot gamu i tugadyu, na faflal gamu kmaan, du la sa mlo mda gamu
magu. Na i dagit i kakaan ani dunan, Duh Kaglius Dwata i Amu.

12 “Dj butang én, magu agu di klamang Idyif, na fnatigu i kdee dad nga lagi sangal
twege di dad to, na 1éman di dad Imanaf. Na fanlayamgu i dad 1a glut mule i dad to 1dyif.
Agu alo Dwata i Amu. 13 Na i lite ihokyu di lwe taldak i takab, na 1éman di blabal di tah i
takabyu, ani i ilé i gamu gumne. Na di kitegu kadang i lite, nliusgu gamu, na lande sase
kel di gamu di kaflayamgu i dad to di Idyif.”

14 Fadlug tall Dwata di ku Mosis, manan, “Na i duh ani kadang, mgimo too mabtas di
gamu, kel di dad belyu. Klit i fali gufaldamyu i mgimogu di gamu, na dnayenyu Dwata
i Amu. 15 Fitu duh i kloyu kmaan fan landeé falnok. Di tnanin duh, batyu i falnok i fan
mda di gumnéyu, du ku nun kmaan balti tan i nun falnok mda di tnanin duh kel di gfitun
duh, 1a kenen gakuf di dad togu dunan dad bel Israél. 16 Di tnanin duh, na di gfitun duh,
stifun gamu, du mangamfui gamu di deg. Nang gamu mimo di duh én, bay fakay gamu
aldo mimo knaanyu.

17 “Nimoyu i fista ani klit fali, i kakaan dad fan lande falnok, du fandamyu i duh
kafalwagu gamu di banwe Idyif. Fandamyu na i dad belyu i duh ani kel di atuan. ¥ Mda di
too flabi i sfalo fat duh di tnanin bulen, kel di too flabi i lwe falo satu duh, fnanggu gamu
kmaan fan i nun falnok. 1% Nang gamu musek i falnok fan di gumneyu di klo i fitu duh.

Hae, du ku nun to, baltu i bel Israél, ku demen i mahal to, kmaan balt tan i nun falnok, to
én la gakuf di dad togu, dunan dad bel Israél. 20 Taman nang gamu kmaan balu tan i nun

falnok. Balli né gamu, i fan knaanyu, alo i fan lande bol falnok.”
En gman Dwata.

21 Kafnge én, fatlo Mosis i kdee dad tua di dad bel Israél. Na manan di dale, “Malék
gamu i tinga bilibili, ku demen kambing, di kat satu malay na tnatéyu na knaanyu di
kakel i Duh Kaglius Dwata. 22 Mwe gamu i dad malnak fanga hisof, na Inabyu di tukung
nun lite i bilibili demen kambing i tnatéyu, na ihokyu di lwe taldak i takab, na léman
di blabal di tah i takabyu. Na ball satu di gamu, nang lamwa di gumneyu kel di flafus,
23 du magu Dwata i Amu di klamang banwe Idyif, du fnatin i dad nga lagi sangal twege di
dad to Idyif. Na di kiten kadang i lite di ba takabyu, nliusan i gumneyu, na laan fafusuk
i kasaliganan i dekan, du fnatin i dad nga lagi sangal twege.”

24 Na fadlug talu Mosis di dad tua di dad bel Israél, manan, “Mimen gamu i kdee
gmangu gine, kel di dad belyu, na kel di atuan. 25Na di kakelyu kadang di satu duh,
di banwe i fakang Dwata i Amu blé di gamu, tooyu fandam klit fali i Duh Kaglius Dwata
di gamu. 26 Na ku smalek i dad ngayu ku tan i duenan i Duh Kaglius Dwata too mabtas
di gamu, na tan i duenan klit fali nun nimoyu gufaldamyu dun, 27 tulenyu di dale, ‘Ani
damsl gami di Dwata i Amu, du ani i gufaldammi i kagliusan di kne i dad toito di banwe
Idyif. Hae, du nliusan sa i dad gumne i dad bel Israél, na laan fakuf di kfatin i kdee dad
lagi sangal twege di dad to Idyif.” Ani i tulenyu kadang di dad ngayu.”

Kagman Mosis ani, lkuad i dad bel Israél, du fnangamfula i Dwata.

28 Kafnge én, nimenla i dek Dwata i Amu dale, fagu di ku Mosis na Aron.

29 Na di tnga butang, fafati Dwata i Amu, i kdee dad lagi sangal twege di banwe Idyif,
mda di lagi sangal twege, tinga Faraon, i tamlas moon kenen kdatahan, kel di tinga twege
itobnilanggl. Nabaltii kdee dad sangal twege i dad Imanaf mati. 3°Di butang én, Faraon
na i kdee dad ganlalan, na balt i kdee dad to Idyif, mgukat ale, du too nun mlanu di
klamang Idyif, hae, du landeé sa gumneé i lande to mati.

I kalwa i dad bel Israél

31Na di butang én fa, fngé Faraon Mosis na Aron, na manan di dale, “Mda gamu, gamu
na i dademeyu dad bel Israél. Mda gamu di banwegu ani, na mangamft gamu di Dwata
i Amu, du ani sa i fniyu. 32Faginyu i dad bilibiliyu, dad kambingyu, na dad bakayu, na
mda gamu nan. Na dmasal gamu di Dwata, du fye blén di deg kafye.”

33 Na gnaga i dad to Idyif i dad bel Israél, fye faflal ale mda, lamwa di banwe Idyif, du
manla, “Mati i kdeemi ku la gamu faflal lamwa.” 34 Taman i dad bel Israél, tatila fkah i
harinala tamasbol nan, bay la nbol fa falnok, di gusamboolla dun, na fnungasla i dademe
klawehla na tniangla. 35 Tanimen i dad bel Israél i gman Mosis dale, du tamni ale di dad
to Idyif i dad kas salafi na blawen, na 1é dad klaweh. 3¢ Taftkah Dwata i Amu, di nawa i dad
to Idyif i kafela i dad bel Israél, na taman bléla i dad fnila di dale. Na ani i kfagu i dad bel
Israél gamgebe i dad knun i dad to Idyif.

I kalwa i dad bel Israél di banwe Idyif

37 Na tamda i dad bel Israél magu mda di syudad Rameses di Gosén salu di Sukot. Na
nam latu libu i kdee i dad lagi, na nun fa dee libun na dee dad nga, lamwa di banwe Idyif.
38 Na 1é nun dee sahal dad to, na bong dee dad bilibili, dad kambing, na dad baka, i magin
dale. 39 Na tmaga ale fan i lande fa bol falnok, i nebela mda di Idyif, du la ale gasleng
fatlagad i kakaanla demen lala gbol i falnok di fan, du gnaga ale faflal lamwa di banwe
Idyif.

40 Fat latu tlu falo fali i klo dad bel Israél mne di banwe Idyif. 4! Na di duh ksikof i fat
latu tlu falo fali, lamwa i kdee i dad to Dwata i Amu, di banwe Idyif. 42 Butang én, nunung
Dwata i Amu, du fye galwa i kdee di banwe Idyif, taman i butang én too mabtas, na i dad
bel Israél klit fali nimola i butang gufaldamla i kafalwa Dwata i Amu dale, kel di atuan.
Munung ale butang én, gambet i kunung Dwata i Amu dale, du dnayenla kenen.

I kifal ale i Fulé Mahin

17-18 Dj kfaloh i hari di Idyif ku lamwa dad bel Israél di banwen, 12 ale nalak Dwata magu
di dalan salu di tana gumne i dad to Filistin, balli én too gumdadong dalan mda di Idyif
salu di banwe Kanaan, i tana i fakang Dwata blé dale. Hae, du balti nun tek nebela mda
di Idyif, man nawa Dwata, manan, “Ken mguman i fandam i dad togu, na samfulé ale di
Idyif, ku teenla i dad to Filistin i dmuen dale, gatlagad samfati dale.” Taman nalakan ale
flibut, fagu di dalan salu di banwe gulande to, salu di Fulé Mahin.

19Na nebe Mosis i dad tulan Dyosif mda di Idyif, du ani fafakang Dyosif di dad belan, du
gmanan di dale di muna fa, manan, “Tnabeng gamu Dwata, du kadang satu duh, neben

gamu lamwa di banwe Idyif salu di Kanaan, na di kebe Dwata gamu samfulé di Kanaan,
tooyu nebe mulé i dad tulangu.” En kated Dyosif di muna fa, di dad bel Israél.

20 Na di kda i dad bel Israél di banwe Sukot, mne ale flo di banwe Etam, di kilil i banwe
gulande to. 21 Na di mduh, Dwata i Amu malak dale, fagu di labun fkahan di munala.
[ labun ani, di mduh i kafbawehan taha gambet i bong lahan gumne, na di butang i
kafbawehan gambet i lifoh tmuyal i dalanla, du fye fakay ale magu mduh demen butang.
22Na i labun na i lifoh ani, la lana di munala di mduh demen di butang.

1Kafnge én, man Dwata i Amu ku Mosis, 2 “Manam di dad bel Israél, mda ale di Etam,
na magu ale di mahal dalan mdadong di banwe Fi Hahirot, na flo mne déén di kagatnga
di banwe dnagit Migdol na di mahin. Na flo mne ale di kilil mahin mdadong di banwe
Baal Sifon. 3 Du fandam Faraon kadang tatlas i dad bel Israél, na glifut ale, du i banwe
gulande to gsen di fuléla, na i mahin gsen di munala. 4 Na kadang fgalgu i ulu Faraon,
du fye tnafikan gamu, du fye gdawatgu kadang kdayen di kite i dad to i bong gnagangu
di kfisangu ku Faraon na i dad sundalun, na kadang gade i dad to di Idyif, Agu Dwata i
Amu.”
En gman Dwata.

Taman nimen i dad bel Israél i dad dek Dwata dale, na mné ale flo di kilil mahin.
5 Di kaklinge i hari di 1dyif, la samfulé i dad bel Israél di banwe Idyif di kakubu tlu

duh, bay fadlug ale fawag di Idyif, mguman i fandam Faraon, na i dad ganlalan gabla di
dale. Hae, du manla, “Kan ku falohito lamwa i dad bel Israél? Tay, tabaling lande dad
lifanito.” ¢ Taman fafatlagad i hari i snakayan nun dad kuda, na faginan i dad sundalun.
7 Na lé faginan nam latu i too fye snakay damyol dad kuda, gagin i dademe snakay nun
kuda gusmakay i dad ganlalan. 8 Na tafgal Dwata i Amu, i nawa Faraon, i hari di Idyif, na
tnafikla dad bel Israél, i dad to galwa di banwe Idyif. ®Na i dad sundalu di Idyif, gagin
i kdee dad kuda, na i dad snakay, na dad mebe i snakay, tnafikla i dad bel Israél, na
gnumahla ale di guftudla di kilil i mahin, mdadong di banwe Fi Hahirot na i banwe Baal

Sifon.
10 Na di kite i dad bel Israél, i hari na i dad sundalun, salu di dale, too sasé klikola, na
mkit ale mni tabeng di Dwata i Amu. 11 Na manla ku Mosis, manla, “Nebem gami ke (fini,

du fye mati gami di banwe gulande to, du talande gulambangmi di Idyif. Tulenan gami
ku tan i duenam mebe gami dini lamwa di banwe Idyif? 12Lami ke gman di ge di kdéénito
fa di Idyif, fye ku gami fbaya flifan di dad to Idyif? Fye fa ku gami fadlug flifan di dale, di
mati gami dini di banwe gulandé to.” En ugak i dad bel Israél.

13 Kabay man Mosis di dad to, “Nang gamu liko. Nang gamu mila, bay fanak gamu, na
teenyu kadang di duh ani, i nimo Dwata i Amu, du falwaan gamu di falel i dad to Idyif. I
dad to Idyif i teenyu ani, kadang talayu ale 1éman teen. 14 Dwata i Amu, kenen sa tlasito
samfati dale, alo ito tati fanak.”

En gman Mosis.

15 Kafnge én, tall Dwata i Amu di ku Mosis, manan, “Kan ku fnim di deg tabeng?
Manam di dad bel Israél fadlug magu. 16 Na tayalam i tugadam di tah i mahin, na kadang
masatnga i mahin, na i gufaféan kadang mbaling kafag, du fye gifal i dad bel Israél di
gukafag tana. 17 Fgalgu ulu i dad to di Idyif, du fye tnafikla gamu, du fye gdawatgu kadang
kdayen di kite i dad to i bong gnagangu di kfisangu ku Faraon, na i dad sundalun, na i
dad snakayan, na i dad to smakay i dad kudaan. 18 Kadang, too gade i dad to Idyif, agu
i Dwata i Amu, di kitela i bong gnagangu di kfisangu ku Faraon, na i dad snakayan, na i
dad to smakay i dad kudaan.”

En gman Dwata.

19 Kafnge én, i kasaligan i Dwata, gal muna di dad bel Israél, mili kenen di gsen fulé.
Na i labun kafbaweh i bong lahan gumne, 1€ mili di fuléla, 20 salu di gutnga i dad to Idyif,
na i dad bel Israél. Na i labun gsen di dad to Idyif, too kifu, bay di balin, i labun gsen di
dad bel Israél, too malwa. Taman tayud i butang la ale gasdadong. 2! Na di butang én,

tayal Mosis i sigalan di tah i mahin, na Dwata i Amu, lanwan i dalan di lam i mahin, du
tayud i butang falyakan i mahin, fagu di kbal i bong nus fdu di gusut i duh. Na masatnga
i mahin, na mbaling kafag i tana di dalan én, 22na magu i dad bel Israél di mahin, di kafag
tana mgimo Dwata. Na i mahin mgimo gambet i diding di sbala i kilil i dalan gumagula.

23 Na tnafik ale i dad to Idyif magu di dalan di mahin. Hae, kdee dad kuda Faraon, na
dad snakayan, na i dad to smakay i dad kudaan, lalola i dad bel Israél di dalan di mahin.
24Di la fa mwal, Ingalung Dwata i Amu mda di lifoh na labun di dad sundalu i Idyif, na
snamukan ale. 25Hae, snamukan ale, fagu di fafgalan katbiling i dad kliling dad snakayla,
taman malima di kfilala dun. Na man i dad to Idyif, manla, “Samfulé ito, du Dwata i Amu,

demeito sfati, du nsenan ale, na dnuenan ito.”
26 Kafnge én, man Dwata i Amu di ku Mosis, “Lémanam tayal i sigalam di tah i mahin,

du fye masasulé i mahin na maglimun i dad to Idyif, na i dad snakayla, na i dad to smakay i
dad kuda.” 27 Taman tayal Mosis i sigalan di tah i mahin, na di kakwalan masasulé i mahin
di tagné kagkahan. Tilew i dad to Idyif mila di mahin, bay baling ale bat Dwata i Amu
di mahin, na mlimas ale. 28 Masasulé i mahin na mti maglimun i dad snakayla, na i dad

kudala. I kdee dad sundalu i hari i tmafik i dad bel Israél di lam i mahin, landé balu satu
gdé mto, slame maglimun i mahin.

29 Kabay i dad bel Israél tagifal ale di gukafag tana di gutnga i mahin. Na di kwananla
na di ibengla, i mahin tamgimo gine gambet i diding di sbala i kilil i dalan att. 30 Na én
kfagu Dwata i Amu falwa i dad bel Israél, di falel i dad to Idyif di duh én. Na teenla dad
to Idyif tamati tidol di kilil i mahin. 31 Na di kite i dad bel Israél, i bong gnagan Dwata i
Amu, di kfisanan i dad to Idyif, mbaling ale liko kenen. Na taman smalig ale di kenen na
di lifanan Mosis.

Lingag Mosis
1Kafnge én, mlingag Mosis naidad bel Israél, i kdayenla Dwata i Amu. Na aniilingagla,

manla,
“Mlingag agu di Dwata i Amu,

du mdatah kenen na fagu di bong gnaganan, too kenen matu.
Du i dad kuda na i dad snakay,

tatian ale bat di lam i mahin.
2Dwata i Amu, i gumlingaggu na gumda i galgu.

Kenen i falwa deg di dad to dmuen deg.
Kenen i Dwatagu, taman, dnayengu kenen.

Kenen i Dwata fnangamfu dad gutambulgu, taman, dnayengu i kdatahan.
3 Dwata i Amu, too fulung di kasfati,

Dwata i Amu i dagitan.
41 dad snakay Faraon, na i dad sundalun,

tatian bat diti di mahin.
Na i dad mdatah ganlal Faraon

tamlimas ale di Fule Mahin.
5Maglimun ale i bong mngalam mahin,

na galnab di too gumngalaman, gambet i batu.

6 Amugu Dwata, i sigalam kwanan
too nun gnaganan.

Hae, du i sigalam kwanan
gmagan misan, na falmo i dad to dmuen dagu.

7Na di kdatah i katum,
fnisanam i dad to dmuen ge.

I kaflabeam too minit gambet i lifoh,
taman, malmo ale gambet lami di lifoh.
8 Tanyufam i mahin,

na masatnga na mastifun salu tah.
Na tadag i mahin gambet i diding,
na mbaling kafag na mgal tana di gumngalam i mahin.
9Na fdag i dad to dmuen gami du manla,
“E, tnafikmi ale, na kanfemi ale kadang
Na sansalelmi i dad knunla,
na i kalbong knayémi nwe, nwemi.
Nsomi fais di lumami,
_ dunwemi i kdee nfunla.”
En i kafdag i dad to dmuen gami.
10Kabay di alo sulé kyufam,
na maglimun ale i mahin,
Ti ale galnab gambet i tamla bat
di gumngalam i mahin.
11E, Amugu Dwata, simto dad mule i gasngad ge?
Simto i salngad ge, i ktium too mdatah?
Simto i salngad ge, i bong knengam too gamtikeng?
Simto i salngad ge, i bong gnaganam di kimoam dad tnikeng?
12 Tatayalam sigalam kwanan,
na nlimun i mahin i dad to dmuen gami.
13 Fagu di kakdom lande kgilin, dnohoam kadang i fakangam

na nalakam i dad to tansoam mda di falel i dad to dmuen dale.
Fagu di bong gnaganam, gmagan ge malak dale

di banwe i gumneam, i tagaam dale.

14 Linge kadang, kdee bung dad to, gabla di kafalwaam gami di banwe Idyif,

na kankal ale di klikola.
Na too se klikd i dad to Filistin.
151 dad uluy, i dad to di banwe Idom, too ale liko.
Na i dad to, i too nun glal, di banwe Moab, kankal ale.
Na kadang, i dad to di banwe Kanaan, lana i klabéla mda di klikola.
16 Fisan ale i klikola.
E, Amugu Dwata, di kitela i bong gnaganam,
1a ale galyak, du mda di se klikola,
kel di klius i dad tom,

i dad to tansoam mda di kaglifanla.

17 Satu du kadang, Amugu Dwata, nebem ale, na fneam ale di bululam

i banwe tanalékam i gumneam,
i gumneam i too mabtas,
i gumneam ge mimo dun.

18 E, Amugu Dwata, ge i magot kadang i klamang banwe kel di landé sen.”

Ani gine lingag Mosis.

I lingag Miriam

Eksodus 15:21

191 dad bel Israél tamagu di mahin di kafag tana, di gumasatnga i mahin. Kabay di
klalo i dad to Idyif, i mebe i dad snakay na i dad kuda, tasansulé Dwata i Amu i mahin, na

maglimun ale.

20 Na Miriam, satu tugad Dwata, i flanek Aron na Mosis libun, tufi mlingag. Nwean i
satu bung agafla dnagit tamburin, na i kdee dad dademen libun 1é mwe i dale tamburin,
na mlald Miriam magaf i dad agafla én na kdeela sayew dmayen Dwata. 2! Na mlingag

Miriam dale na ani i lingagan, manan,
“Mlingag ito di Dwata i Amu,

du mdatah kenen, na fagu di bong gnaganan, too kenen matu.
Hae, du i dad kuda na i dad snakay mda di Idyif

tatian ale bat di lam i mahin.”

I banwe Marah na Ilim

22Na di kdayenla Dwata, malak Mosis i dad bel Israél magu mda di Fulé Mahin salu di
banwe gulande to dnagit Sur. Tlu du i klola magu déén di banwe gulande to, na lande
teenla yéél. 23 Kafnge én, kel ale di banwe Marah, bay 1a ale gamginum i yéélan, du too
féét, taman dnagitla Marah, du gumtatek i dagitan féét. 24 Taman, nugak i dad to Mosis,
na snalekla, “Na, tan sa i ninumito?”

25 Di kaklinge Mosis i ugakla, too kenen fakdo mni tabeng di Dwata i Amu, na fiten di
kenen i kayu Ibatti. Nweé Mosis kayu én, na batan ditu di yéél, na i yéél talaan nan féét.

Klola mné déén, banlé ale Dwata i Amu dad flalo gabla di knela, na tnilewan i ksaligla
di kenen. 26 Na manan di dale, “Ku tooyu agu nimen, na i nimoyu too matlu di kitegu,
na layu fbaya bay nimenyu i dad flalogu gamu, lata gamu fanlayam di balu tan i tduk i
taflayamgu aye i dad to Idyif. Agu sa Dwata i Amu, i fgulé gamu.”

27Kafnge én, mda ale na 1a mlo kel ale di satu banwe dnagit Ilim. Na di Ilim ani, nun
sfalo lwe sfuten, na fitu falo kayu dnagit falmira. Na flo ale mne mdadong di dad sfuten.

Blé Dwata i Amu di dad bel Israél sbung knaan dnagit mana

1Kafnge én, i kdee i dad bel Israél mda ale di Ilim, na di gasfalo lime duh di galwen
bulen, mda di kdala lamwa di Idyif, kel ale di satu banwe gulande to dnagit Sin, i mne
di gutnga Ilim na Sinay. 2 Na di kakella di banwe gulande to, kdeela 1éman mugak ku
Mosis na Aron. 3 Na manla, “Fye fa baling, ku fnati gami Dwata i Amu, ditu di Idyif, du
déén gamkaan gami bong uten, na dademe kakaan kel di gusen i kayémi kmaan. Kabay
balingyu gami nebe dini di banwe gulandé to, du fye fnatiyu i kdeemi fagu di kalnusmi.”

4Kaklinge Dwata i Amu i gman i dad bel Israél, manan di ku Mosis, “Fulengu di gamu
sbung knaan mda di langit. Na klit i du santifun i dad to i knaan blégu, gabla ald knaanla
di du én. Aniikfagugu tmilew dale, du neyegu ku dnohola i gmangu dale. 5Na di gnaman
%u, nwela i gabla knaanla di lwe du, na i kweéla ani, falala fnatlagad du busekla.” En gman

wata.

¢ Taman, tulen Mosis na Aron i kdee dad bel Israél i gman Dwata, manla, “Di kifu ani
tooyu gadeé Dwata i Amu, kenen sa i falwa gamu mda di banwe Idyif. 7 Hae, du di flafus
kadang, teenyu i bong kneng Dwata i Amu. Talingen i ugakyu gabla di kenen. Hae, mugak
gamu gabla di kenen, ise gami nugakyu, du gami ald mimen i dekan gami.” 8 Léman talt
Mosis, manan, “Dwata i Amu, mlé gamu kadang uten di kifu, na di flafus banlén gamu
sbung knaan too gabla di kliduyu. Hae, du talingen i ugakyu kenen. Hae, mugak gamu
gabla di kenen, ise gami nugakyu.”

9 Na kafnge én, man Mosis di ku Aron, “Manam di kdee dad to, f{dadong ale dini, na
tadag ale di muna i Dwata i Amu, du talingen i ugakla.” 10 Sleng Aron stulen di kdee dad
bel Israél, meye ale ditti gsen di banwe gulande to, na teenla i bong kneng Dwata i Amu,
msut di labun. 1 Na man Dwata i Amu di ku Mosis, 12 “Talingegu dad ugak i dad bel Israél.
Manam dale di kagun kifu mablé ale utenla, na di flafus mablé ale sbung knaan, du fye
too ale bsol. Na kafnge én gadela agu Dwata i Amu, i Dwata fnangamfula.”

13 Na di kagun kifu, too dee dad anuk di bnas msut di dad bel Israél, na maglimun i
klamang tana i guftudla. Na di flafus nun too mangfel alu di klamang tana. 14 Di kakafag
i alti nun teenla di tana, di banwe gulande to, i dad too mngifi bukay, salngad kngifi i
alu. 15 Na di kite i dad bel Israél i dad too mngifi bukay ani, lala gade ku tan ani. Taman,
sasalek ale, manla, “Tan ani dé?”

Na tmimel Mosis dale, manan, “Ani i sbung knaan blé Dwata i Amu di gamu.”

Iflalo gabla di knaan blé Dwata
16 L éman talli Mosis, manan, “Ani i dek Dwata i Amu gito, gabla di knaan ani, na ani
dunan, ‘Di kukuyu knaan ani ntukyu i kalbong knaan kat man satu gamu di sdu, na
nukuyu alo salfang di kdeeyu di satu lawig, mdadong nam sufa kat to di sdu.” ”

17 Na di kaklinge i dad bel Israél i gman Mosis, mimen ale. Na nun mwe bong, na
dademe tukay alo nwela. 18 Di takabtasla dun, i dad to muku bong landé lukasla, na i dad
to muku tukay, 1a ale knulang. Kat satu dale gamwe i too gabla di klidula.

19 Kafnge én, man Mosis di dale, “Nang gamu musek, balu tukay, kel flafus di tmadol

du ”

20 Kabay i dademe la ale flinge ku Mosis, du nun busekla, du knaanla di flafus. Kabay
di flafus baling snafat na balok. Na ani i guflabe Mosis dale.

21 Na kat flafus nuku i dad to i knaan ani, i gabla di klidula, na di kinit i du, mtunal sa i
gde di tana. 22Di gnaman du, muku ale knaanla gabla dale di lwe du. Na én nukula di kat
sat to mdadong sfalo lwe sufa. Na i dad tua di dad to salu di ku Mosis du tnulenla gabla
di mgimola ani. 23 Na man Mosis di dad tua ani, “Ani i flalo Dwata i Amu gito. Fayah i du
kaftud, i du Dwata i Amu. Taman, tnagayu i gamu kaye knaan di du ani, na busekyu i gde
knaan kel fayah.”

24 Taman, nimenla i dek Mosis dale, na i gde knaanla, busekla kel i tmadol du, na laan
balok na laan snafat. 25 Léman talli Mosis, manan, “Knaanyu i knaan gdeé malfabi di du
ani. Du i du ani, i Du Kaftud, i du Dwata i Amu, na landé teenyu knaan di tana di du
ani. 26 Du nam du gal gamu gamguku knaan, bay di gfitun du, i Du Kaftud, landeé teenyu
kakaanyu di tana.”

27 Balli én gman Mosis di dad to, di gfitun du, nun di dale mngabal i kakaanla, bay
lande teenla. 28 Kafnge én, man Dwata i Amu di ku Mosis, “Kilen ke dé katlag i dad to la
mimen dad flalogu dale? 29 Fandamyu moon, agu sa i Dwata i Amu, i mlé di gamu i Du
Kaftud, na ani i duengu mlé gamu kakaanyu di gnaman du, gabla knaanyu di Iwe du. Na
di gfitun du kayeégu ku tatl gamu fanak na mne, na nang gamu lamwa di lawigyu.” £n
gman Dwata. 30 Taman, di gfitun du, 1a mimo i dad to, du ftud ale.

31Na i sbung knaan blé Dwata dnagit dad bel Israél mana. I baweh i knaan ani, gambet
i tukay bukay bné na i neman gambet tnab. 32Na man Mosis di dad to, “Ani mdek Dwata
gito. Busek ito tukay mana, mdadong nam sufa, di dad belito kadang, du fye teenla i
baweh knaanito i blé Dwata gito kloito mne di banwe gulande to, di bang kafalwaan gito
di banwe Idyif.”

33 Taman, man Mosis di ku Aron, “Mwe ge i tibud, na nlamam mana, nam sufa i
kalbongan, na fkaham di muna i gumangamfuito Dwata i Amu, du fye busekito di dad

belito.”
34Na mimen Aron i dek Dwata i Amu di ku Mosis, na kafnge én fkahan i mana di muna i

bong kaban maglafin blawen, i gumkah i lwe batu gugsulat i sfalo flalo i Dwata, du busek.

35 Kmaan i dad bel Israél mana klo fat falo fali, kel di kakella di banwe Kanaan, i too
gumnela.

17

Tambul yéél mda di lam i batu

1Naikdee dad bel Israél mda ale di banwe gulande to dnagit Sin, na galla nili i gumnela
ku 1€ ale dek Dwata i Amu. Na satu duh, kel ale di banwe Rifidim, na mne ale déén, bay
di banwe ani, landée yéél ninum i dad to. 2 Taman nugakla ku Mosis, na manla, “Banlém
gami yéél.”

Tmimel Mosis, manan, “Kan ke ku sanbulawyu agu? Kan ke ku tnilewyu Dwata i Amu?
Neyeyu ke ku fantahaan nawan di gamu?”

3 Du too malau i dad to, taman too ale mugak ku Mosis, manla, “Kan ku nebem gami
lamwa di banwe Idyif? Nebem gami dini ke, du fye tati mati gami, na dad ngami, na dad

Imanafmi di kalaumi.”
4 Na kaklinge Mosis i gman i dad to, too kenen dmasal di Dwata i Amu, manan, “E,

Amugu Dwata, tan i kibogu i dad to ani? Fanla agu fnati, fagu di ktudala deg batu.”
5Na tmimel Dwata i Amu, ku Mosis, manan, “Mda ge na faginam i dademem dad tua
i dad bel Israél, na magu gamu muna di dad to, na nebem i tugadam i bunalam di yéél

Nilu, ¢ du kadang, di kakelyu di bong batu di bulul Sinay, déén agu di munam. Di kakelyu
ditt, bnunalam i batu i tugadam, na tambul i yéél mda di batu, na yéél ani i guminum
kadang i dad to.”

Taman, nimo6 Mosis ani di mata i dad tua i dad bel Israél. 7 Na di sabla i gufimo Dwata
ku Mosis ani, dnagitla Masah na Mériba, du i dad bel Israél nugakla Mosis, na du tnilewla
Dwata i Amu, di kasbulawla gabla di kenen, du man i dademe samnagin Dwata i Amu
dale, na dademe manla la.

I kfisan i dad to dnagit Amalék di kasfati

8 Klo fa i dad bel Israél di banwe Rifidim, natud ale i dad to Amalék. ° Taman man
Mosis ku Dyaswa, “Malék ge dademe di dad toito ani, na fayah natudyu i dad to Amalék.

Na fayah tadag agu di tah i bulul, na nagotgu i tugad blé Amugu Dwata dagu.”

10 Taman nimo6 Dyaswa i gman Mosis kenen, na sfati ale i dad to Amalék. Na Mosis,
Aron, na satu to dnagit Hur, salu di tah i bulul. 1 Di kayang fa Mosis i dad sigalan, fadlug
matu i dad bel Israél, bay ku mlungay i dad sigalan, na laan gkayang dun, na matu i dad
to Amalék. 12 Taman di klungay i dad sigal Mosis, mwe Aron na Hur i batu gufsudengla
kenen, na tadag ale samdan kenen, du fkayangla i dad sigalan, taman gkayangan dad
sigalan kel di kasdaf i duh. 13 Taman, gfisan Dyaswa i dad sundalu Amalék.

14 Kafnge én, man Dwata i Amu di ku Mosis, “Sulatam gabla di katuyu ani, du fye i
ktabenggu gamu gafaldam i dad bel Israél. Na tnulenam Dyaswa, di satu duh falmogu i

kdee dad to Amalék.”
15 Kaklinge Mosis i gman Dwata, fdakan i satu gudamstu di Dwata, na dnagitan i

gudamsu ani, Dwata i Amu i gumda i katumi.
16 Na manan di dad dademen to, “Tayalito i dad sigalito du dmayen ito Dwata i Amu,
du tnabengan ito kel di lande sen, du kenen sa fadlug matu di dad Amalék kel di atuan.”

19

Bulul Sinay

1-2 Di tnanin duh, di gatlu bulen mda di kagalwa i dad bel Israél di Idyif, léman ale
mda. Di kdala di banwe Rifidim, fadlug ale magu. Kafnge én, kel ale di banwe gulande to
dnagit Sinay, na flo ale mne déén smalu di bulul. 3Na kafngela nimo ani, mnagad Mosis di
bulul, du stulen di Dwata. Di knagadan di bulul, tlo kenen Dwata i Amu, na manan, “Ani
tulenam di dad bel Dyékob, i dnagit dad bel Israél. 4 Manam di dale, manam, ‘Tateenyu
i mgimogu di dad to Idyif, na 1éyu teen ku tan i bong gnagangu, di kebegu gamu di deg,
gambet i kebe i malbang anuk di bnas i imfisan di fafakan. 5 Na ku tooyu agu nimen, na
satu nawayu di kimenyu i dad flalogu gamu, mbaling gamu dad togu too mabtas. Balu
mfun agu i klamang banwe, bay gamu i dad to mgalékgu, ¢i dad to ald deg mfun dun. Na
mimo agu gamu dad gal ba di deg, i dad to mangamfu di dagu!” Na Mosis, ani i tulenam
di dad bel Israél.”

7 Taman masol Mosis na fatlon i dad tua di dad to, na tulenan i kdee i gman Dwata i
Amu, i kdee dekan kenen. 8 Na kaklinge i dad to kdee gman Dwata, salngan ale tmimel,
manla, “Nimomi i kdee i gman Amuito Dwata.” Kafnge én, tulen Mosis di Dwata i Amu,

i timel i dad bel Israél.
9Na léman talti Dwata i Amu di ku Mosis, manan, “Kadang salu agu di ge, fagu di too

mgat labun, du fye mlinge i dad to dagu stulen di ge, du fye toola ge fnaglut na nimen i
galam man dale.” Kafnge én, tulen Mosis di Dwata i Amu i gman i dad to.

10 Na talti Dwata i Amu di ku Mosis, manan, “Salu ge di dad to na tulenam dale toola
nlaneb i ktola di duh ani, na 1& fayah, na toom ale fafuk i klawehla, du mangamfu ale di
deg. 11 Too ale fatlagad di lwe duh, du di gatlun duh agu, Dwata i Amu, fdana, mda di
langit, di bulul Sinay, du fye teen agu i kdee dad to. 2 Na nimoam ile glibut di bulul, i
gufanakla magu, du fye la mlafa i dad to i ilé ani. Na manam di dale nang mnagad di
bulul, ku demen nang mlafa i ilé i gufanakla, du ku simto mlafa ile ani, to én, too fnati.
13 Hae, ku nun mlafa ilé i gufanakla magu, tnuda kenen batu kel di kfatin, ku demen

fnana, du fnanggu ku nun magot kenen. Salngad kiboyu to, ku demen Imanaf, too ale
fnati ku nlafala ile i gufanakla. Kabay di kfuni i few, fakay ale mnagad di bulul.”

14 Di kafnge taltt Dwata di ku Mosis, 1éman masol Mosis du fafatlagadan i dad to
mangamfu di Dwata. Ani flaloan dale, nlanebla i ktola, na nfukla i klawehla. 15 Kafnge
én, manan di dad to, “Fatlagad gamu, du fye gatlagad gamu di satu fayah. Na nangyu
sansatu i lawehyu di yaanyu mda ani, kel di duh i kfangamftiyu Dwata.”

16 Na di flafus i gatlun duh, kmilet na smila, na too mgat labun maglimun i tah i bulul,
na la mlo linge i dad to i too bong uni i féw. Taman i kdee dad to déén, kankal ale di bong
klikola. 17 Kafnge én, nebe Mosis i dad to ditli, du fye smitong ale Dwata, na tadag ale di
gugdak i bulul. 18 klamang bulul maglimun i buk, du fdana Dwata i Amu di lam i lifoh.
Myak i buk gambet i buk mda di bong fnuluk, na i klamang bulul too mingok, ° na i uni
i féw too matnti. Na kafnge én, talt Mosis, na tmimel Dwata gagin i kilet.

20

I dad sfalo flalo blé Dwata di dad to

1 Na talu Dwata, na ani i manan,
2“Agu sa Dwata i Amu, i Dwatayu, i mebe gamu lamwa di banwe Idyif, mda di kaglifanyu.

3 Nang gamu mangamfu di ise glut dwata, du agu alo i Dwatayu.

4 Nang gamu mimo i alung kafbaweh ball tan i mne di langit, di tah tana ani, ku demen
mne di mahin na yéél, du gumangamfuyu.

5Nang gamu lkuad di munala, ku demen mangamfu di dale, du agu sa alo Dwata i Amu, i
Dwatayu, na lande dademe, na agu mfun gamu. Na fanlayamgu simto mlafa dagu.
Fanlayamgu simto dmuen deg kel di gfat kansad dad bella.

6Kabay i to kamdo deg, na mimen i flalogu, fitegu i kakdogu di dale, kel di file libu kansad

dad bella.
7Nang gamu dmagit i dagitgu di landé gukmamuyu dun, du agu Dwata i Amu, i Dwatayu.

Balli simto to dmagit i dagitgu na lande gukmamun dun, fanlayamgu kenen.

8 Tooyu fandam i Duh Kaftud, du én i duh ungulyu deg.

9 Mimo gamu i nimoyu klo i nam dubh,

10kabay di gfitun duh, i Duh Kaftud, én i duh i mfun Dwata i Amu, i Dwatayu. I gfitun duh
ani, balti satu di gamu nang mimo, baltii dad ngayu, i dad lifanyu, i dad Imanafyu,
na balti i dad to ise di gamu i mne di safédyu.

11 Klo nam duh agu, Dwata i Amu, mimo i langit, tana, mahin, na kdee i fkahgu
di mgimogu ani, bay kel di gfitun duh, tlag agu nan mimo, du tafnge i kdee
mgimogu. Taman, du lande nimogu di gfitun duh, nimogu i duh ani too mabtas,
du i duh ani kafaldamyu dagu.

12 Tooyu nafe i mayu na yéyu, fye mlawil gamu dini di banwe blé di gamu.

13 Nang gamu mano.

14 Nang gamu mlafa i yaanyu.

15 Nang gamu tmaku.

16 Nang gamu tmulen kéng gabla di dademeyu to.

17Nang gamu mibal knun i dademeyu to, na nang gamu mibal i yaanan, i dad lifanan, i
dad Imanafan, na balu tan i nfunan.”

En i dad flald blé Dwata di dad to, fagu di ku Mosis.

18 Na di kaklinge i dad to i kilet, na i uni i féw, na teenla i sila na mbuk i bulul, too ale
kankal du liko, na tadag ale ditt di gumawagan. 1°Na di kafdadong Mosis di dale, manla
di kenen, manla, “Ku ge moon talu di gami fanlingemi ge, du liko gami ku talti Dwata di
gami, ken mati gami.”

20 Kabay man Mosis di dad to, “Nang gamu liko. Tasalu Dwata salu dini, du fiten di
gamu i bong kdatahan, du fye mda ani, too gamu likd gamsala di kenen.” 21 Kabay i dad

to fanak ditt di gumawag, na ald Mosis fdadong di too kmifu, na mgat i labun di gumne
Dwata.

22 Di kagdadong Mosis di Dwata, man Dwata i Amu, “Tnulenam dad bel Israél ani,
‘Tagadeyu agu sa i talt di gamu mda di langit. 23 Taman nang gamu mimo dad dwatayu
mda di salafi ku demen blawen du fnangamflyu. Nang gamu mimo na mangamfu di balt
tan, galwa di dagu.” ”

24

I kimo Mosis i gudamsu di Dwata

1Na [éman talti Dwata di ku Mosis, manan, “Mnagad ge dini di deg di bulul, na faginam
Aron, na lwe dad ngaan lagi dunan, Nadab, Abihu, na i dad fitu falo dad tua di dad bel
Israél. Di la gamu fa kel di tah, déén gamu fa di gumawagan fnangamfuyu agu, 2 du ge
alo i fakay fdadong di dagu. I dad to magin ge la fakay fdadong di dagu. Na i dademem
dad bel Israél 1a fakay balti mnagad di bulul.” En gman Dwata.

3 Na di kakel Mosis di dad to, tnulenan ale i kdee gman Dwata i Amu, na i kdee dekan
dale, na salngan ale tmimel, manla, “I kdee gman Amumi Dwata, én nimomi.” 4Na sulat
Mosis i kdee gman Dwata i Amu.

Na di too flafus di gamtadol duh, nimoan i gudamsu di gugdak i bulul, na ftadagan sfalo
lwe batu déén, du gufaldam i sfalo lwe malay gumbel i dad bel Israél. 5 Kafnge én, nun
dad lamnok lagi dekan, du snakufla i dad dsu di Dwata i Amu, na 1é nun dad baka dstla,
du ani ile masasatu ale di Dwata. © Nwe Mosis i kagatnga i lite i dad Imanaf, du fkahan di
lam i tukung, na i dademe lite sabulan di gudamst. 7 Kafnge én, nwean i gugsulat i dad
flalo Dwata dale, na bnasan di dad to. Na di kaklingela dun, manla, “Nimenmi Amumi
Dwata na nimomi i kdee flaloan gami.”

8 Na nwean i tukung nun lité na sabulan di dad to. Na manan, “Lite ani i ilé nun
kasfakang mgimo Amuito Dwata di gito, di kablén di gito i kdee dad flaloan ani.”

9Nakafnge én, Mosis, Aron, Nadab, Abihu, na fitu falo dad ulu di dad bel Israél, mnagad
ale di bulul, 19 na teenla Dwata, i Dwata fnangamfu dad bel Israél. Di dungan i blian,
gambet i dalan too mneng na mlunu, salngad i satu batu dnagit safira, na too mtiu i
klunun salngad klunu i langit. 11 Balui teen i dad tua di dad bel Israél, Dwata, laan ale
falmo. I kdeela kmaan na minum di muna i Dwata.

Léman mnagad Mosis di bulul Sinay

12Kafnge én, talu Dwata di ku Mosis, na manan, “Mnagad ge dini di dagu, na klom dini,
blégu ge i lwe bong batu kufil, i gusmulatgu i dad flalogu du tdoam di dad to.” 13 Taman
fatlagad Mosis na i saligan Dyaswa, na mda ale, na mnagad Mosis di bulul Dwata. 14 Di la
fa mda man Mosis di dad tua i dad bel Israél, manan, “Fatanyu gami dini kel di kasfulémi.
Gani sa Aron na Hur i dademeyu, na ku nun kasbulawyu, ale sa smafye gamu.” 15 Na di
knagad Mosis di bulul, too mgat i labun, na maglimun i bulul. 1617 Na fdana mda di
langit, i bong kneng Dwata i Amu, satu ile tadéén kenen di bulul. Na di kite i dad bel
Israél i kneng ani salngad i lifoh too dmine di tah i bulul. Na kel di nam duh, maglimun
labun i bulul. Na di gfitun duh, tamlo Dwata i Amu ku Mosis, mda di lam i labun. 18 Taman
di knagad Mosis di tah i bulul, fusuk kenen di lam i labun. Na mne kenen ditu fat falo
duh na fat falo butang.

31
18 Di kafnge Dwata i Amu tmulen i kayean tulen di ku Mosis ditti di bulul Sinay, blén di
kenen i Iwe kufil batu i gugsulat dad flaloan, kenen i too smulat dun.

32

I dad to Israél mimo i tinga baka mda di blawen du gumangamfula

1Di kite i dad bel Israél tatoo mlo Mosis 1a masol di bulul, stifun ale na salu di ku Aron,
na manla di kenen, manla, “Laito gade ku tan i mkel di ku Mosis, i to mebe gito lamwa di

banwe Idyif, taman mimo ge gami i dad dwata, du fye nun mebe gito.”



Fksodus 32:2 60 Fksodus 32:26

2Tmimel Aron, manan, “Nweyu i dad ulel blawen di dad yaanyu na di dad ngayu, na
nebeyu dini di deg.” 3 Taman nwe i kdee dad to i ulella, na nebela di ku Aron. 4 Nwean
i dad ulel di dale, na tnunalan na kokan di gumimo dun, na fagu ani mgimoan i alung
tinga baka.

Kafnge én, man i dad to, manla, “Gito dad bel Israél, ani i dwataito, ani i gamgebe gito
lamwa di banwe Idyif.”

5 Na kite Aron dun ani, nimoan i gudamsu di muna i alung tinga baka blawen, na
fgadean di dad to, manan, “Fayah nun fista, du mafe ito Dwata i Amu.” ¢ Na too flafus

di tmadol duh, nun dad Imanaf dsula na snakufla, na nun dademe dad lmanaf bléla du
dsula, du ani ilé masasatu ale di Dwata. Na kafnge ani, kmaan ale na minum, na mimo

ale i knaye i lawehla.

7 Na man Dwata i Amu di ku Mosis, “Faflal ge masol, du i dad to nebem lamwa di
banwe Idyif, gamsala ale na knagolla agu. 8 Too ale mlal samyat mda di dalan i gumdekgu
flalogu dale, na mgimola i alung i satu tinga baka mda di tnunal blawen. Na i alung baka
gumangamfula na gudamsula, na gmanla, ‘Gito dad bel Israél, ani dwataito, ani i gamgebe
gito lamwa di banwe Idyif.’

9“Na gadegu too mgal uluidad to ani. 1°Na fbayaam agu, du falmogu ale, du too dmine
ikaflabegu dale. Kafnge én, ge na dad belam toogu fbel, fye mbaling gamu mgimo i sbung
dad to too mlabung.”
£n gman Dwata di ku Mosis.

11 Kabay too fakdo Mosis di Dwata i Amu, i Dwatan, manan, “E, Amugu Dwata, tabya,
nangam fdine i kaflabeam di dad tom i tafalwaam mda di Idyif, fagu di bong enegam na
di bong gnaganam. 12 Du ku falmom ale, tan kadang man i dad to di Idyif? Ken manla
kadang, tanebem i dad bel Israél lamwa di Idyif, du kayeam sduléam ale fnati di dad bulul.
Tabya, nangam moon fnadlug i kaflabeam dale, na begam tanlas i fandamam, na nangam
fnadlug falmo dale. 13 Fandamam moon i fakangam di dad lifanam Abraham, Isaak, na
Dyékob, i snafaam fagu di dagitam. Fakangam di dale i blém di dale too dee dad bella, i
kdeela salngad kdee i dad blatik, na I& blém di dad bella i tana i tafakangam, i fafunam

dale kel di lande sen.”
En kafakdo Mosis di Dwata. 14 Taman, tanlas Dwata i Amu i fandaman, na laan fnadlug

falmo i dad ton.
15Kafnge i kastulenla, mda Mosis masol, na neben i lwe batu gugsulat i dad flalo Dwata,

snulatan di tah i dad batu na 1€ di dunganan. 16 Alo Dwata sa mimo i dad batu ani, na i
sulat déén, kenen sa smulat dun.

Di kasol Mosis na Dyaswa di bulul

17 Na di kasol Mosis na Dyaswa di bulul, linge Dyaswa i ugak i dad to, na manan ku
Mosis, “Lingegu i uni ditu salngad i uni nun kasfati.”

18 Kabay man Mosis, “I lingegu ise uni mda di klehew i katu di kasfati, na ise uni mda
di klidu i kagfisan di kasfati, bay uni i lingegu, i uni di klingag.”

19 Na di kagdadong Mosis di dad to, teenan i alung tinga baka mgimola, na dad to
sayew, na too sase i kaflabean. Na taman déén di gugdak i bulul, tudaan di tana i Iwe
batu kufil gusmulat Dwata i dad flaloan, na bgang ale. 20 Na kafnge én, nwean i alung
tinga baka i nimola, na batan di lifoh, na ftunalan. Na ku tno nlunan, na bolan di yéél,

na finuman di dad bel Israél.
21Na smalu Mosis ku Aron, na manan, “Tan i mgimo i dad to ani di ge, du ge mebe dale

di too sasé nimo ani?” 22 Na tmimel Aron, manan, “Nang ge flabe deg, du gadeam too
maye dad to ani mimo sase. 23 Mugak ale di deg, manla, ‘Laito gade ku tan i mkel di ku
Mosis, i to i mebe gito lamwa di banwe Idyif, taman mimo ge gami dad dwata, du fye nun
mebe gami.” 24 Taman fnigu di dale ku nebela di deg i dad kasla blawen, na i dad nun kas
blawen nwela na bléla di deg, na batgu di lifoh, na tay, tamsut sa i tinga baka!”

25 Teen Mosis i 1a gagan Aron fnang i dad bel Israél, na i kdee nimola falohan, na
mbaling ale i dad to nulé i dad dademela sduen. 26 Taman tadag Mosis di gufusuk di

gumne i kdeela na falbongan i taluan, manan, “I dad to msen di Dwata i Amu, salu gamu
dini di deg.” Na salu di kenen i kdee dad to bel Libay.

27Kafnge én, manan di dad bel Libay, “Ani i dek Dwata i Amu, i Dwata fnangamfu dad
bel Israél, kat satu gamu dad lagi, tmakas i faisyu, na nlibutyu lamngab di dademeyu dad
bel Israél, na fnatiyu balti i dademe i dad flanekyu lagi, i dademeyu sgalak, na dademe i
dad demeyu saldan.” 28 Nimen i dad to Libay i dek Mosis dale. Na di duh én mdadong tlu
libu dad lagi i mati. 2° Na kafnge én, man Mosis di dale, “Tmani gamu di dademe dad to,
du di duh ani, tambaling gamu dad lifan Dwata i Amu, du tanimenyu i dek Dwata gamu,
fagu di kfatiyu i dademeyu to i bel Israél, balti i gambet i dad ngayu lagi, na gambet i dad
flanekyu lagi. Taman di duh ani Dwata mlé gamu kafye.”

30Na di tmadol duh, man Mosis di dad to, “Gamgimo gamu i too blat sala. Kabay 1éman
agu mnagad di bulul, dith di Dwata i Amu, du kengu gagan stulen di kenen, na nlifetan
moon i sala mgimoyu di kenen.”

31 Taman 1éman samfulé Mosis mnagad ditt di Dwata, na manan, “E, Amugu Dwata,
tay, too blat i sala tamgimo i dad to ani. Mimo ale i dwatala blawen du fnangamfula.
32 Kabay begam nlifet i salala ani, bay ku laam nlifet i salala, gnibum i dagitgu mda di
libru i gusmulatam i dagit i dad tom.” 33 Kabay tmimel Dwata i Amu, manan, “I dagit i to
gamsala di deg i gnibugu. 34 Mosis, mda ge na nebem i dad to ani ditu di banwe gmangu
di ge. Na nangam glifet, i kasaligangu i malak gamu di kaguyu. Kabay di kakel i banggu
mlayam dale, toogu ale fanlayam mda di kagsalala di deg.” 35 Kafnge én, fanlayam Dwata
i Amu i dad bel Israél, du feben i satu tduk di dad to, du fnangamfula i alung tinga baka,
i nlegesla fimo ku Aron.

33

I kdek Dwata i Amu i dad to Israél mda di banwe Sinay
1 Léman talt Dwata i Amu di ku Mosis, manan, “Tnagakam i banwe ani, ge na i dad
to tanebem lamwa di Idyif, na salu gamu ditu di banwe i tafakanggu ku Abraham, Isaak,
na Dyékob. Hae, du fakanggu dale i tana én, du blégu di dad bella. 2 Fasnagingu i satu
kasaligangu malak gamu. Na falwagu kadang di banwe blégu di gamu i dad to mne déén,

dunan i dad to Kanaan, i dad to Amori, i dad to Hiti, i dad to Férisi, i dad to Hibiti, naidad
to Dyébusi. 3 Salu gamu di banwe ditt, i tana too mabt, taman too nun kakaan. Kabay la

agu magin gamu di kaguyu, ken falmogu gamu, du too mgal i uluyu.”

4Nadi kaklinge i dad to i gman Dwata, too ale mlidu, na fitela i klidula, du lande di dale
lamsak i dad kasla. >Hae, ani nimola du tagman Dwata ku Mosis, manan, “Tnulenam i
dad bel Israél ani, la agu magin dale, du ku magin agu, balt 1a mlo alo, ken sdulégu ale
falmo, du too mgal i ulula. Taman toola nwe i dad kasla di lawehla, na kafngen, neyegu
ku tan i kibogu mukum dale.” ¢ Taman di kdala di bulul Sinay, tala lamsak i kas i dad bel
Israél.

I bong kneng Dwata i Amu

12 Na satu duh, man Mosis di Dwata i Amu, “Too glut dekam agu mebe i dad to ani
salu di banwe i blém dale, bay laam fa tulen deg ku simto i fasnaginam dagu. £n senam
alo gman, tagadeam agu, taman tanalékam agu na kanlehewam agu. 13 Kabay tabya, ku
lehew ge dagu, tdoam deg i kdee knayeam, du fye gadégu i knayeam ani, fye fadlug agu
flehew ge. Na nangam glifet i dad to ani, ale i dad tom tamgalékam.”

14Na tmimel Dwata i Amu, na manan, “Agu sa samnagin gamu, kel di banwe gumdekgu
gamu, na fagotgu gamu i banwe i tafakanggu gamu.”

15Na man Mosis di kenen, “Ku la ge magin gami, nangam gami fda di banwe ani. 1©Hae,
du ku laam gami nagin, tan i kgade i dademe dad to i kanlehewam agu na i dad tom? Na
ku samnagin ge gami, dilemi mahal gami di kdee dademe dad to.”

17Na man Dwata i Amu di ku Mosis, “I kdee fnim di deg ani, én i nimogu, du kanlehewta
ge, na tanalékta ge.”

18 Na too fakdo Mosis di Dwata, manan, “Amugu Dwata, tabya di ge, fitem di deg i bong
knengam, i ile tadini ge.” 1° Tmimel Dwata i Amu, manan, “Hae, fitegu ge i kafyegu, bay
alo fliusgu di munam, na 1é di munam fgadegu ge ku simto agu. Du agu Dwata i Amu, na
kandogu na mlé agu kafye di balu simto i nalékgu. 20Kabay la fakay ku teenam i bawehgu,
du balt simto to mite i bawehgu mati sa.

21“Neyem, tadag ge di bong batu ani, mdadong di deg. 22 Na di klius i bong knenggu,
fkahta ge di gubsék i batu, na snafangta ge i kmalgu kel di kliusgu ge. 23Kafnge én, nwegu
kmalgu na teenam i kagolgu, bay 1a fakay ku teenam i bawehgu.”

34

Knufil Mosis lwe batu i gabla gusmulat i dad flalo Dwata

1Na man Dwata di ku Mosis, “Knufilam lwe batu gabla gusmulat i dad flalogu, salngad
i dad muna batu tabangangam, du déén lémangu gusmulat i dad taltigu. 2Fatlagad ge, du
fayah flafus mnagad ge di bulul Sinay, du snitem agu ditu di tah. 3 La fakay ku nun magin
ge mnagad, na lande to fakay salu balti né di bulul, na balti dad Imanaf, lande fakay mteb
di gugdak i bulul.”

4 Taman kmufil Mosis lwe batu, salngad i dad muna batu blé Dwata kenen. Na too
flafus di tmadol duh, mnagad kenen di bulul Sinay, na neben i lwe batu ani, du ani sa
i dek Dwata kenen. 5 Na mda di langit, f{dana Dwata i Amu maglimun i labun, na tadag
di saféd Mosis, na fgadean kenen, kenen Dwata i Amu. ¢ Mlius kenen di muna Mosis, na
di kliusan kenen, manan, “Agu Dwata i Amu, i Dwata too nun kakdo, na mlé kafye, na la
lumak flabe, na too fno i kakdo lande kgilin, na too gsalig. 7 Na fitegu i kakdogu i la mgili,
fagu di klifetgu i dad saseé nimo, i klafa i knayegu, na i dad sala i file libu dad to. Kabay
i dad to mimo sala, lagu fbaya, bay toogu fanlayam, na i kaflayamgu dale ani, kel di dad
fula, na kel fa di dad nga i fula.”

En gman Dwata.

8 Kaklinge Mosis i gman Dwata, gasil lkuad na fnangamfuan kenen, ° na manan,
“Amugu Dwata, ku too glut kanlehewam agu, fakdogu di ge, samnagin ge gami. Balu
i dad to ani too mgal i ulula, bay begam nlifet i dad sase nimomi, na i dad salami, na
dnawatam gami na fbalingam gami dad tom.”

10Tmimel Dwata i Amu, manan, “Hae, na makang agu di ge na di dad bel Israél. Nimogu
gamu i bong dee tnikeng, i dad tnikeng la Imen mgimo di tah tana ani, na kadang teen i
kdee dad bel Israél ku tan i kalbong i gnagangu, agu Dwata i Amu. 11 Na nimenyu i kdee
flalo blégu gamu kadang di duh ani, na toogu falwa i dad dademe bung dad to di banwe
gusaluyu, dunan i dad to Amori, i dad to Kanaan, i dad to Hiti, i dad to Férisi, i dad to
Hibiti, naidad to Dyébusi. 12Na nang gamu mimo ball tan kasfakangyu i dad to di banwe
gusaluyu, du ku én nimoyu tlaab gamu, du la mlo balingyu lalo i sasé nimola. 13 Kabay
di kakelyu, balingyu lanba i dad gudamsula, falmoyu i dad batu gumangamfula, na
fnugenyu i dad lahan i tamgimola i dwatala dnagit ku Asira. 14 Nang gamu mangamfu di
balt tan galwa di deg, du agu alo Dwata i Amu, na agu aldo mfun gamu, taman fanlayamgu
simto mlafa dagu.

15 “Na nang gamu mimo baltu tan kasfakang i dad to di banwe gusaluyu, du ku én
nimoyu, di bang fnangamfula i dad ise glut dwatala, na damsu ale di dwatala én, nlakla
gamu magin dale, na ken gamu mtabug kmaan i dad knaan i tagabléla di dad ise glut
dwatala. 16 Na kafnge én, ken dnawatyu i dad ngala libun, i dad mangamfu i dad ise glut
dwata, du nimoyu yaan i dad ngayu lagi. Na ku én, la mlo i dad ngayu lagi mlafa dagu, du
gagin ale di kfangamfu i dad yaanla i dad ise glut dwatala. 17 Nang gamu mimo i alung i
kafbaweh balu tan du gumangamfuyu”

En i gman Dwata di ku Mosis.

27Na di kafnge ktulen Dwata i Amu i kdee kayean tulen, manan fa di ku Mosis, “Sulatam
i dad gmangu di ge, du ani gine i fakanggu di ge na di dad bel Israél. Na ku nimenyu i
dad gmangu, toogu dnoho i fakanggu ge, na i dad bel Israél.” 28 Na déén Mosis di saféd i

Dwata i Amu klo fat falo duh na fat falo butang, na klon ditti 1a kmaan na la minum. Na di
bang én, sulatan di dad lwe batu, i dad man Dwata gabla di fakangan, dunan i sfalo flalo.

Too mneng i baweh Mosis

29 Na di kasol Mosis mda di bulul Sinay, mebe kenen i lwe batu gugsulat i sfalo flalo, na
laan gade too mneng kadi i bawehan, du mda di kastulenan di Dwata i Amu. 3°Na di kite
Aron na i kdee dad bel Israél i baweh Mosis, na teenla too mneng, too ale liko fdadong di
kenen. 31 Kabay tlo ale Mosis, taman Aron na i kdee dad tua i dad to, fdadong di kenen,
na stulen Mosis di dale. 32 Kafnge én, stifun di glibutan i kdee dad bel Israél, na fgade
Mosis di dale i kdee dad flalo fgadé Dwata i Amu di kenen, ditt di bulul Sinay.

33 Di kafnge Mosis stulen di dale, snafangan i bawehan, du fye la ale fakay meye i
bawehan. 34Kabay di gal kfusukan di gumangamfu di Dwata i Amu, du stulen di kenen,
nwean i safang bawehan kel di kalwaan 1éman. Na di kalwaan tulenan di dad bel Israél
i kdee flalo Dwata di dale, 35 na teenla i kneng i bawehan. Kafnge én, lémanan snafang i
bawehan, kel di bangan 1éman stulen di Dwata i Amu.

40

I kafdak Mosis i gumangamfu di Dwata i Amu

1Na léman talti Dwata i Amu, di ku Mosis, na manan, 2 “Di tnanin duh, di tnanin bulen,
fdakyu i gumangamfuyu i galyu gustifun. 3 Fkaham di lam i bong kaban nlafin blawen, i

gumkah i lwe batu gugsulat i sfalo flalo, na tlawéngam i satu kurtina di munan. 4 Nebem
di lam i lamisa na fkaham i dad kandeenan di tahan. Kafnge én, nebem di lam i gumkah
dad salo na fkaham i dad saloan. 5 Na fkaham i gudamst blawen, i gumtam i fye bun, di
muna i bong kaban maglafin blawen, i gumkah i lwe batu gugsulat i sfalo flalo. Na léam
tlawéng i satu kurtina di gufusuk di gumangamfu.

¢ “Na fkaham i gudamst i gusmakuf i dad Imanaf, di muna i gufusuk. 7 Fkaham i gal
gumalob di gutnga i gufusuk di gumangamfu, nai gal gudamsu, na nlamam yéél. 8Kafnge
én, nlanebam i glibut di lwa i gumangamfu, na tlawéngam i satu kurtina di gufusuk di
nasel i gumlanebam ani.

9“Na nweam i fngalo, i fngalo ile i kablé di Dwata, na snabulam i gumangamfu ani, na
i kdee kandeenan di lam. En nimoam duh ani, dunan ilé kdee ani, agu mfun, agu Dwata
i Amu. 1°Na kafnge én, salngad nimoam di gudamsti i gusmakuf i dad Imanaf, na i kdee
kandeenan, du ilé i gudamsu ani agu mfun, agu Dwata i Amu. 11 Na léam snabul i fngalo
ani, di gumalob na i gumkah dun, du ilé agu mfun nan, agu Dwata i Amu.

12“Kafnge én, faginam Aron na i dad ngaan lagi di gufusuk i gumangamfui na falobam
ale. 13 Na di kalobla falsakam Aron too fye klawehan, i klawehan Isakan di kadsuan di
deg, na nlamogam kenen fngalo, na blém kenen di dagu, du ani ilé kenen mbaling i bagu.
14Na i dad ngaan lagi, fdadongam déén, na 1éam falsak dale. 1> Na nlamogam ale fngalo,
salngad kiboam i mala, du fye mbaling ale gal bagu, na mimo ale di dagu. Du di klamogam
dale fngalo, i kgimola gal ba, 1a tlag bay kel di kdee dad bella, kel di lande sen.”

16 Na nimo6 Mosis i kdee dek Dwata i Amu kenen. 17 Taman di tnanin duh di tnanin
bulen di galwen fali i kagalwala mda di banwe Idyif, fafdak Mosis i gumangamfu di Dwata

i Amu, i galla gustifun.

I gumangamfu too fno i bong kneng Dwata i Amu

34 Di kafngela mimo i gumangamfu di Dwata galla gustifun, maglimun labun i
gumangamfu ani, na di lam too fno i bong kneng Dwata i Amu. 35 Du maglimun labun
i gumangamfu galla gustifun, na du ditt di lam too fno i bong kneng Dwata i Amu, la
gfusuk Mosis.

36 Ku magket i labun na mgili mda di gumangamfula, 1€ magu i dad bel Israél, du lalola.
37 Kabay ku la magket i labun di gumangamfula, 1a ale magu, silang ku magket na mgili
i labun. 38 Taman i labun Dwata i Amu, mlimun i gumangamfula di mduh, na di butang

dmine i labun salngad i lifoh. Na di dad kagu i dad bel Israél, fakayla teen i kasnagin
Dwata i Amu dale, du teenla i labun ani di mduh, na i labun ani dmine di butang.

Ruth
[ Santulen Gabla ku Ruth

Kafaglabat i libru Ruth

I santulen di libru Ruth gabla di kili satu satlamin di banwe Moab di bang kbitil. Klola
déén mati i lagi na i lwe dad ngaan lagi, na alo gtagak i yéla dnagit ku Naomi na i lwe
tewen dnagit ku Orfa na Ruth. Na fandam Naomi samfulé kenen di banwe i gumdaan,
dunan Bétléhém di Israél, na too fakdo Ruth ku Naomi ku falohan magin kenen.

Na di kuléla di Bétléhém neyela Boas, i gaked yaan Naomi, du ftabeng ale kenen. Midul
i duh na midul i butang na nwe Boas Ruth du nimoan yaanan. Na dad bel mda di malay
ani, dunan Hari Dabid na i To Mgalék Dwata gal fatan i dad to Israél, dunan Dyisas Krayst.

Na di libru Ruth ani gumite i kibd Dwata mifat i dad ton di kdee klidula, na kibo Dwata
dmoho i fandaman gabla di kagalwa.

I kili Elimélék na malayan ditt di banwe Moab

1-2Di muna, di lande fa hari i dad to di banwe Israél mkel i bong kbitil. Na nun satu lagi
dnagit ku Elimélék mda di lumbuk dnagit Efrata mné di banwe Bétléhém glam di banwe
Dyuda. Elimélék na yaanan na lwe ngala lagi dnagit ku Malon na Kilyon mili flo di banwe
Moab, du mda di kbitil. Na klola mne déén, 3 baling mati Elimélék, na gtagak i yaanan
Naomi na i lwe ngaan lagi. 4 Na kafnge én, mwe i lwe ngaan lagi yaan mda di Moab, na
dagitla Orfa na Ruth. Di fan fnge i sfalo fali knela déén, > mati Malon na Kilyon, na alo
satu Naomi gtagak, talande yaanan na dad ngaan.

I kasfulé Naomi di banwe Bétléhém

¢Na di kaklinge Naomi nun tabeng Dwata i Amu i dad ton di Israél fagu di kablén kafye
ulé di dad fulela. Taman fatlagadan i kdaan di Moab gagin i dad tewen libun du mulé di
banwe Bétléhém. 7 Na tagakla i gumnela déén na salngan ale mda, du samfulé di banwe
Dyuda, bay déén di dalan, 8 man Naomi di dad tewen, manan, “Fye fa baling ku mulé
gamu di dad tuayu. Na fye ku Dwata i Amu malas gamu kafye salngad i kafafyeyu deg na
i dad yaanyu tamati. 2 Na fye ku Dwata i Amu tamlas i yaanyu, du fye nun fye kneyu.”

Na di kmanan ani, nalakan ale na tati ale sakwak, 1° na manla di ku Naomi, manla, “La,
du kayémi magin ge mulé di dad tom.”

11 Kabay man Naomi, “Dad ngagu, fye fa ku samfulé gamu di dademeyu. Tan i duenyu
maye magin deg, du lande sa dademe ngagu lagi i tlasgu yaanyu. 12 Dad ngagu, mulé
gamu, du too agu tua nan, na la fakay ku 1éman agu mwe yaan. Na balu fa ku fakay
agu mwe yaan kadang butang ani na nun dad ngami lagi, 1 gamfatan gamu fa ke kel di
kbongla na 1a gamu baling maye i dademe? Ken la gamu gamfatan. Tay, fanlayam agu
Dwata i Amu, na mlidui agu du gagin gamu di kaflayamgu.” 14 Kaklingela i man Naomi
1éman ale sakwak.

Kafnge én, nalak Orfa i tewen libun na mulé, bay Ruth lkafan Naomi du too maye magin
kenen.

15 Taman man Naomi di kenen, “E tingagu, neyem i lwayam tamulé di dad ton na di

dwatan, fye ku magin ge kenen.”
16 Kabay baling tmimel Ruth, manan, “Nangam agu ftagak ge. Faloham agu magin,

du kayegu magin ge ball tane i gusalum,

na mne balu taneé i gumneam.
I dad tom mgimo kadang i dad togu,

na Dwatam mgimo kadang i Dwatagu.
17Na ball tané gumatim, déén kayegu gumati,

na déén gulambang deg.
Fye ku Dwata i Amu, toon agu fanlayam

ku tnagakta ge di la fa fati i samkah gite.”

18 Na di kdile Naomi too mda di nawa Ruth magin, laan kenen nleges mulé.

19 Taman fadlug i lwe ani salu di Bétléhém. Na di kakella déén, dee gusalu nawa i dad
to, du tikeng ale di kagkah Naomi du landé yaanan na dad ngaan. Na sasalek i dad libun,
manla, “Naomi ke ani?” 20Na man Naomi di dale, manan, “Nangyu agu dnagit ku Naomi,
i to lehew, bay balingyu agu dnagit Marah, i to mlidu, du too féét i gnagugu i kfagu deg
Dwata Too Mtulus. 2! Du di kdagu dini di muna fa, too nun gebegu, bay di kafasfulé Dwata
i Amu deg landeé gebegu. Taman nangyu agu dnagit i to lehew, du knagol agu Dwata i Amu
Too Mtulus, na fanlayaman agu.”

22Na ani kagkah i kulé Naomi mda di banwe Moab gagin i tewen Ruth fdu di Moab. Na
di kasfuléla di banwe Bétléhém tabang i kaktu satu fla dnagit barli.

2

I kaktu Ruth di nligo Boas

1Na nun gaked Naomi gsen di yaanan Elimélék, dnagit ku Boas, i to too mgafé na too
nun knunan.

2Na satu duh, man Ruth di ku Naomi, manan, “Begam agu faloh salu di nligo gukamtu
i dad to, ken nun kamdo deg na falohan agu muku i barli gtagak i dad to kamtu.”

Na tnimel Naomi, manan, “Hae tingagu, fakay sa.”

3 Taman salu kenen di satu nligo na laloan i dad to kamtu na nukun i barli gtagakla.
Na too fye, du én gumukun di nligo Boas, i gaked Elimélék. 4 Na la mlo kel Boas mda di
Bétléhém, na manan di dad to kamtu, “Fye ku Dwata i Amu samnagin gamu.”

Na tnimella kenen, manla, “Fye ku Dwata i Amu mlé kafye di ge.”

5%\Ia di kite Boas ku Ruth, snalekan i ulu di dad to kamtu, manan, “Simto i lamnok libun
atu?”

¢ Tmimel i ulu, manan, “Dunan i libun mda di banwe Moab magin ku Naomi. 7 Mbal
kenen di deg ku fakay kenen mlalo i dad to kamtu na muku i dad mtatekla. Na too kenen
mimo mda di flafus kel ani. Na alo kenen ftud la mlo di lawig.”

8Na fdadong Boas di ku Ruth, na manan, “E Tuy, fanlingem agu. Nang ge muku di nligo
i dademe to. Dini i gumukum di saféd i dad saliggu libun. ® Neyem ku né gukamtu i dad
saliggu na laloam ale. Tatnalugu i dad lagi nangla ge snamuk. Na ku malinum ge, tati ge
mwe yéél di dad tibud i tasulula.”

10 Na di kaklinge Ruth i gman Boas, lkuad na kudung di blian, du fdanaan i kton di
kenen, na manan, “Tan ke duenam too fafye deg? Gadeam sa ke, ise agu to mda di banwe
ani.”

11 Na man Boas, “Talingegu ku tan i ktabengam i tewem mda di bang i kfati yaanam
kel ani. Na mda di kakdom kenen tagakam i dad tuam, na i banwem, na mne ge dini di
saféd i dad to i laam gade. 12 Fye ku Dwata i Amu, i Dwata i dad bel Israél i gufaklungam,
malas ge i kafye nimoam na smikof di ge i untungam.” 13 Na man Ruth, “Tay i kafyem
deg, Amugu, du tatangalam i nawagu di too fye ktaluam di deg, balu 1a agu gasngad di
satu fasakam.”

14Kel i bang kakaan, tlo Boas kenen, manan, “Dini ge na salngan ge gami kmaan i fan
na Inabam di sabew.” Na di ksudengan di saféd i dad to kamtu, blé Boas kenen i knaan.
Taman kmaan kenen kel di kabsolan na nun fa gde knaanan. 15-1¢ Na di kdaan salu di
gumimoan man Boas di dad saligan, “Falohyu kenen muku i dademe di gumatangyu, na
ndotyu fa dademe kigan di bnatangyu du tagakyu kenen, na nangyu kenen nngak.”

17 Taman muku Ruth kel kifu. Na kafnge én, nlékan i tanukun na mlukas sfalo kilu i
kalbongan. 18 Na neben mulé di lunsud, na fiten di tewen libun i kalbong gukun na blén
di kenen i gde knaanan bong duh.

19 Na tikeng i tewen libun i kalbong mgukun. Taman snalekan, manan, “Tane
gumukum gine na simto mfun dun? Fye ku Dwata i Amu mlé kafye di to kamdo ge.”

Taman tulen Ruth di tewen i nligo gumimoan nfun i to dnagit Boas.

20 Na man Naomi, “Fye ku Dwata i Amu mlé di kenen i bong kafye. La ite kadi glifet
Dwata i Amu, du galan dnoho i dad fakangan di dad to mto na balti di dad tamati. I lagi
én too gakedta, taman la fakay ku laan ite nifat.”

21 Na man Ruth, manan, “Too fye, du tagman Boas di deg fye ku samfulé agu na fadlug
muku magin i dad saligan kel di kti i kantun.”

22Na man Naomi di ku Ruth, “Too fye sa tingagu, fye ku laloam i dad salig Boas libun,
du ku mimo ge di nligo i dademe to ken nun gusaseam.”

23 Taman lalo Ruth i dad salig Boas libun, na fadlug muku kel di kti kaktu i barli na
trigu. Na mne fa kenen di saféd i tewen libun.

3

I kafngabal Naomi yaan ku Ruth

1Na di satu duh man Naomi di tewen Ruth, manan, “Tingagu, tabanggu fanngabal ge
yaan, du fye nun mifat ge. 2 Na fandamam Boas i nun dad saligan gumaginam, kenen sa
i gakedta. Taman fanlingem agu, kifu ani mlék kenen i barli. 3 Taman funa ge dyo, na
fkaham i fangbun, na Isakam i fye klaweh. Kafnge én, salu ge ditu di gumlékan, bay nang
ge fgade ku Boas ku déén ge, silang ku tafnge kenen kmaan na minum. 4 Na toom neye
ku tane i gumilean, na ku takudang nketam i dafat i blian na milé ge gsen di blian. Na
kadang tulenan ge ku tan i nimoam.”

5Na tmimel Ruth, manan, “Hae, nimengu i kdee manam.”

¢ Taman mda Ruth na salu di gumlek, na nimoan i kdee i gman tewen di kenen.

7Na di kafnge Boas kmaan na minum, too lehew i nawan, na mile kenen di saféd i dad
barlin na kudang. Na too fganag fdadong Ruth di gumilean na nwean i dafat i blian na
mile kenen gsen di blian.

8Di tatnga butang, makto mukat Boas, na neyen di glibutan na teenan i nun libun mile
di blian. ° Na snalekan, “Simto ge ke?”

Tmimel Ruth, manan, “Amu, agu sa i saligam Ruth. Na du ge sa i gakedgu fakay ku
nsoam agu di kbalugu, taman begam kah i kilil saulam taha di deg du ilé nweam deg du
yaanam.””

10 Na man Boas di kenen, “E Tuy, fye ku Dwata i Amu mlé di ge kafye, du di muna,
toom kando i tewem libun Naomi, bay i kafye nimoam ani, mdatah fa di muna nimoam.
Na gabla moon ku mngabal ge i lamnok lagi, balti landé knunan, bay knagolam i ge knaye.
11 Na taman nangam fsamuk i nawam, du nimogu i kdee knayeam, du gadé sa i kdee dad
to di Bétléhém na ge i too fye libun. 12Glut deg sa gaked i tewem lagi i tamati, na la fakay
ku lata ge nifat, bay nun fa satu to i too mdadong i kgaked i tewem dun di deg. 13 Na tati
ge mile dini kel mwal, na kadang flafus santulengu di satu gaked atti ken mayé mifat ge.
Na ku nwean ge yaanan too fye, bay ku la, fagu di dagit Dwata i Amu nweta ge yaangu.”

14 Taman mile Ruth di blian, bay di 1a fa mwal mték kenen, du la maye Boas ku nun to
gmade déén kenen.

15 Di la fa mda man Boas di kenen, “Nebem dini satu daféngam na nbelam.” Na di
kagbelan dun, kok Boas déén mlukas lwe falo lime kilu barli na nketan du fsudu kenen.
Kafnge én, mulé Ruth.

16 Kakel Ruth di tewen libun, snalek i tewen, manan, “Tingagu, tan i gukel i nimoam
ditt di gumlék fali?”

Na santulen Ruth gabla di kdee kafye mgimo Boas di kenen. 17 Na manan fa, “Man
Boas di deg fye ku di kulégu nun gebegu, taman blén deg i bong barli ani.”

18 Na man Naomi, “Tatiam fantaha i nawam kel di gadeam ku tan i gukel i nagu Boas.
Du laan sa ftud di duh ani silang ku gadean tan gukel i kdee ani.”

*
3:9 Satu flalo lalo i dad bel Israél dunan ani: Ku nun libun balu, 1 fakay ku 12 nwe i satu gaked i yaan i to mati, du
fye nun bel i to mati fagu di kenen, na fye nun mifat i yaan i to mati.

4

I kasdeme Boas na Ruth
1 Na salu Boas di gustifun di gufusuk i lunsud na sudeng. Na di kakel satu gaked

Elimélék, i to man Boas di ku Ruth, tlon, na manan, “Dini ge leg, sudeng ge.” Taman
fdadong di kenen na sudeng.
2 Na fatlo Boas sfalo di dad ulu mebe i lunsudla na fsudengan ale déén. 3 Kafnge én,
manan di gakedan, “Na du tasamfulé Naomi mda di Moab, kayean ku fabli i tana nfun i
gakedta Elimélék. 4Fandamgu fye gadeam ani, taman tulengu ge di muna i dad to sudeng
dini, du fye ku maye ge, na bnayadam. Kabay ku 1a ge maye, gasilam tulen deg fye gadegu,
du lande dademe to fakay mwe i tanaan galwa di ge funa na kafnge én deg.”
Na tmimel i to én, manan, “Hae, bnayadgu.” 5 Na man Boas di kenen, “Ku bnayadam i
tana Naomi, gagin Ruth i libun mda di Moab di kbayadam dun, du fye i tana én la gwe i
dademe to, bay gfun i dad bel Elimélék, i to tamati.”
¢ Na di kaklinge i to én i man Boas, manan, “Ku én, blégu di ge i kaglut ge fakay mayad
dun. Du ku bnayadgu, i muna dad ngagu la gamfun i tana én. Taman ge mayad.”
7 Na di bang atu, i tagne nimo i dad bel Israél, ku nun mwe tana ku demen mlé i
kaglutan mwe dun, i to mlé i kaglutan mwe dun, nlusan i lafin blian na blén di to mwe i
tana. Ani kibola fgade tafye kastulenla.
8 Taman di kman i to én di ku Boas, kenen i fakay mayad tana gakedla, nlusan i
talumfaan na blén di ku Boas.
9 Kafnge én, man Boas di dad sfalo ulu na di kdee dad to déén, manan, “Na di duh ani,
tamite kdeeyu i kbayadgu di ku Naomi i tana nfun i dad mati dunan Elimélék na dad
ngaan Kilyon na Malon. 10 Na gakuf di kbayadgu i tana én, i libun balu mda di Moab,
dunan Ruth i yaan Malon. Na kenen nimdgu yaangu, du fye gfun i dad bel Elimélék, i
to tamati, i tana én kel di atuan, na i dagit Flimélék 1a glifet i dad belan na i dad to di
banwen. Na di duh ani, gamu sa tamite i kdee ani.”
1 Tmimel i dad sfalo ulu na i kdee dad to déén, manla, “Hae, gami sa tamite i kdee.
Fye ku fasngad Dwata i Amu i yaanam kadang di ku Rakél na Liya,
du dee dad ngala di ku Dyékob.

Fye ku ge kadang satu mdatah to di lumbukam dunan dad bel Efrata
na mdengeg di banwe Bétlehém.

12Na fye ku mdatah i dad nga blé Dwata i Amu kadang fagu di lamnok libun ani,
salngad i kdatah i dad nga i gutambulam Féris, i tinga lagi Dyuda na Tamar.”

Boas na dad belan

13 Kafnge én, nwe Boas Ruth na nimoan yaanan. Na banlé Dwata i Amu kafye na
mbaling maltien Ruth na lagi i tingaan.

14 Taman man i dad libun di banwe ani di ku Naomi, manla, “Dnayenito Dwata i Amu,
du di duh ani laan ge glifet, bay tablén ge i fuam lagi, du fye nun mifat ge. Na fye ku satu
duh mdengeg kenen di klamang banwe Israél. 15 Flehewan ge na nifatan ge di ktuam, du
kenen i tinga i tewem libun i too mbong nawa ge. Na i kakdon ge, mdatah fa di fitu tinga
lagi.” Ani man i dad libun di ku Naomi.

16 Kafnge én, nwe Naomi i fuan lagi na nifatan. 17 Na man i dad libun demen saldan,
“Tanun léman tinga Naomi lagi.” Na dnagitla kenen Obéd.

Na Obéd i ma Dyési i ma Dabid i hari.

18 Taman ani i gumbel Féris kel di ku Dabid dunan:

Féris i ma Hésron,
Hésron i ma Ram,
19Ram i ma Aminadab,
20 Aminadab i ma Nason,
Nason i ma Salmon,

21Salmon i ma Boas,
Boas i ma Obéd,

220béd i ma Dyési,
na Dyési i ma Hari Dabid.



Salmo 1:1 70 Salmo 2:4

Salmo
I Libru Lingag dad Bel Israél

Kafaglabat i libru lingag dad bel Israél

I libru Salmo ani, dunan i libru lingag i dad muna to nalék Dwata, dunan dad bel
Israél. Hari Dabid smulat i gudee lingag ani, bay nun dademe sulat i dad nga Korah,
Hari Solomon, na dademe dad to. Nun dademe dad lingag mda di Salmo la fa nubad di
talti Blaan, taman la ale fa gakuf di libru ani.

Flehew i dad to Dwata fagu di klingagla dad lingag ani, na dmasal ale dmayen na mlé
fye di kenen. Msal ale di dad salala, na mni tabeng di Dwata di klungayla, kaflayamla, na
klidula. Nun dad lingag dmayen dad nimo Dwata. Di Salmo 8 na 19 teen dini i kafye na
kdatah Dwata na bong kakdon lande kgilin. Na teen gabla di too matlu hari mebe i kagot

Dwata di Salmo 2.
Di la fa sut Krayst di tah tana ani fgadé Dwata dademe kaflayam nagun di kfatin mda

di sala i dad to di Salmo 22. Fgadean i kafye Tnaluan na dad flaloan di Salmo 19, 89, na
1109.
Mda di muna fa kel ani, nlingag na bnasa i dad to Dwata dad Salmo du gatgal i

kafaglutla na gaflehew Amula Dwata. I dad Salmo 1é tmabeng i dad ton di kfangamfula
di kenen.
Salmo 1

1

I lwe dalan nalék i dad to
1Too nun kafye di to

la magin di flau dad to sase,
na la sgalak di dad to gamsala,
na 1a makuf di kadoy i dad to landé gukmamula Dwata.
2Kabay én too gaflehew kenen i flalo Amuito Dwata;
saflas mduh na butang galan fandam i flaun.
3 Fye kagkahan, gambet i kayu fule mdadong di kilil i yéél
munge di bang kbungen na 1a mlanas i doonan.
[ to gambet én, i kdee nimoan nun gukelan.
4Kabay i dad to sase 1a gambet én i kagkahla,
bay gambet ale baling i afa falis i nus na lana,
5 du mda di ksasela, di duh kukum Dwata, lande kagalwa i dad to sase di kukuman,
na la gakuf i dad to gamsala di kastifun i dad to matlu di kanfe Dwata.
6 Gade Amuito Dwata i gumagu i dad to matlu, na nalakan ale di dalanla,
bay i dalan gumagu i dad to sase déén di gumalmola.

Salmo 2
2

I hari mgalék Dwata
1Tan duen i dad to di sahal banwe mngabal i kfagu misan Dwata?
Mngabal ale kfagu, bay lande gukelan.

2Sasatu nawa i dad harila;
i dad ulula, stulen ale i kibdola misan Dwata i Amu,
na misan i hari mgalék Dwata magot i kdee.

3 Manla, “Fantoito dad ikat ale Dwata gito, fye landé gumagotla gito.
Hae, lamwa ito di kagot Dwata.”

4Kabay Amuito Dwata ti mulé ditu di gusudengan di langit,
na nadoyan ale.

5Na kafnge én, nngakan ale du too malbut;
na too ale likd mda di bong kalbutan dale.

6 Man Dwata, “Ditu gufnégu i hari mgalékgu
di deg bulul, dunan Sion.”

7Na man i hari mgalékan, “Tulengu i gman Dwata di deg.
En i gmanan di deg, ‘Ge i tingagu,
na di duh ani tafdatahta ge du tafgadégu agu i maam.’

8 Man Dwata, ‘Mni ge di deg na bléta ge i kdee banwe;
gfunam i kdee di tah tana.

9 Falmom kadang i dad dmuen ge fagu di kgal i kagotam,
gambet kalmo i kulang tana tudaam di tana.” ”

10Taman too gamu fgeye, gamu dad hari di tah tana, ken falmo gamu i hari mgalék Dwata;
fafulung gamu dad ulu di dad banwe.

1 Fgal gamu mimo i knaye Dwata i Amu,
na kanlikoyu kenen.

12 Tooyu fdana i ktoyu di kenen du fye laan gamu kalbut,
na fye laan gamu fles fnati;
du ken mlal kel di gamu i kalbutan.

Kabay i dad to fdadong di kenen, du kenen i guflidungla
too nun kafyela.

Salmo 3
3

I to la liko ku nun dmuen kenen
Ani lingag Dabid di kilan mda di tingaan Absalom.

1E Amugu Dwata, file i dad mnang nawa deg!
Too dee nan dad mbaling dmuen deg!
2Dee mangman gabla di deg,
“La kenen tnabeng Dwata.”
3 Kabay ge, Amugu Dwata, ge i klung di glibutgu;
ge i fulé i dengeggu,
na ge fulé i kgal nawagu.
4 Tafalbonggu i katlogu di Amugu Dwata du ftabeng agu di kenen,
na fanlingen agu mda di bulul gumnean.
5 Taman fakay agu milé na kudang na la agu liko;
mukat agu na lande gaslokgu, du i Amugu Dwata i munung deg.
6 Na balti nun sfalo libu to dmuen deg di glibutgu,
12 agu liko.
7 Gasil ge, Amugul!
Falwaam agu Dwatagu!
Du ge falmo i dad to dmuen deg gambet kasféam i kakim dad Imanaf fan makét,
na gambet katfoam i kifanla fye lande mgimola.
8] kagalwa mda alo di Amuito Dwata.
Banlém moon kafye i dad tom.

Salmo 4
4

I dasal satu to smalig di Dwata
Ani satu lingag Dabid.
LE Dwata, i msen deg di katlu nimogu,
tnabengam agu di katlogu ge.
Ge i gal falwa deg di kaflayamgu,

taman begam agu kando na fanlingem i dasalgu.
2Gamu dad to, kel di kilen dé i kafalmoyu i fye dagitgu?
Fadlug gamu dé di sase nimoyu lande gukelan, di kbelyu i kakakéng gabla di deg?
3Fandamyu ani, i to mimen knaye i Amun Dwata, mgalékan du nun gukmamun dun,
taman fanlinge Dwata i katlogu kenen.
4 Gabla moon ku nun klikoyu, na nang gamu fadlug mimo sase.
Too gamu fanak na fandamyu ani, balti fa déén di gumileyu.
5Na mlé gamu di Dwata i glut dst, i knayean di sala mgimoyu,
na smalig gamu di kenen.
6 Dwata, dee to gal mni di ge, manla, “Simto dé kamdo gami?
Kandom gami moon, na banlém gami, Amumi Dwata, i kafye.”
7Kabay deg, tagablém deg i klehew nawa mdatah fa di klehewla di dangan i bong kaktu,
di lande gukulang i knaanla na ninumla.
8 Mileé agu na kudang na too nun ktanak nawagu.
Amugu Dwata, mda di ge alo landé sase mkel di deg.

Salmo 5

5

I dasal kafni klung di Dwata
Ani satu lingag Dabid.
1E Amugu Dwata, fanlingem i dasalgu,
na balli i mne fa di lam nawagu, i lagu gagan mangman dun, begam fanduf.
2 Ge i Harigu na Dwatagu, fanlingem i kafnigu di ge,
du alo6 ge i gudmasalgu.
3 Amugu Dwata, di flafus lingem i talugu,
di ksut i duh dmasal agu di ge na fatangu i ktimelam deg.
4 Gadegu ge i Dwata landé aye i sase nimo,
na laam faloh ku nun sasé to mne di safédam.
51 to fdatah i kton la gtadag di kanfem,
du toom knang nawa i kdee to mimo sase.
61 dad to gal tmulen kéng falmom;
toom knang nawa i to maye mati to na i to mlimbung.
7Kabay agu, fakay agu fusuk di gumneam du mda di bong kakdom landeé kgilin.
Déén di gumangamfu di ge, di Bong Gumneam, fdanagu i ktogu di ge gagin i klikogu.
8 Amugu Dwata, begam agu nalak di matlu nimo salngad ge,
du fye la agu fisan di dad dmuen deg.
Tdoam deg ku tan i dalan knayeam gumagugu.
9En fnigu du dad to dmuen deg, landé manla gsalig,
na én alo kayela falmo.
I bala gambet sol i Ibang la maglimun,
fagu di kafdagla ftatekla i demela to.

10 Taman nukumam ale, Dwata,
fye moon ku i dad sase nimola mulé di dale.

Knagolam ale du tadee dulé nlafala i knayeam,
na taknagolla ge.
11 Kabay i dad to smalig di ge, banlém ale klehew,
fye too ale gal mlingag di klehewla.
Kanlungam ale, na lehew di ge i dad to ani i mbong nawa ge.
12E Amugu Dwata, ge i mlé kafye di dad to matlu,
na i kakdom smafang dale gambet i klung.

Salmo 6

Dasal i to nun blat kliduan
Ani satu lingag Dabid.

1E Amugu Dwata, nangam agu nngak fagu di sase kalbutam;
nangam agu fanlayam di sla too minit i kaflabeam.
2Kabay, Amugu Dwata, kandom agu du too agu mlungay;
tangalam agu, du landeé galgu.
3Too msamuk i nawagu.
E Amugu Dwata, kilen dé i ktabengam deg?
41L& ge fdadong di deg, Amugu Dwata, na falwaam agu di fati,
du i kakdom lande kgilin.
5Du ku tamati i to lande kiboan faldam ge,
na landé to dmayen ge déén di lam i Ibang.
6 Too agu mlungay nan di kablat klidu i nawagu;
klit butang ti agu msabew i lwakgu,
na too fafé i gumilegu mda di kngelgu.
7 Tafan agu la mite di kngelgu gambet i to too tua,
du too se klidli i nawagu mda di kdee mnang nawa deg.
8 Fawag gamu di deg, gamu dad to mimo sase,
du fanlinge Amugu Dwata i sdanangu na thabengan agu.
9 Fanlingen i kafnigu tabeng di kenen,
na tnimelan i dasalgu.
10T kdee to dmuen deg mya kadang, na lala gade i nawala.
La mlo ani, nkel ale i kfisan, na mila ale di kyala.

Salmo 7
7

I dasal i to mni i matlu kukum
Ani satu lingag nlingag Dabid du mda di gman satu bel Bénhamin dnagit Kus.

1E Amu, ge i Dwatagu na ge i guflidunggu;
kanlungam agu di kafsase dad damlu deg, na falwaam agu di agotla,
Zken én kibola deg kadang, kanféla, na sankahla agu, gambet nimo i labé Imanaf liyun,
na landé dademe tmabeng deg.
3E Amu, E Dwatagu, ku glut tagamsala agu,
ku glut mgimogu i sala manla,
4 hae, ku glut i manla gbalasgu sase i fye nimo i demegu to di deg,
na di lande gumdaan tatigu fatduk i to dmuen deg,
5ku glut gambet én i nimogu, fakayla agu dlu na kanfe,
na fakay ku fnatila, na fbayala agu gtidol di tana.
6 E Amugu Dwata, neyem i kagkahgu du i dad to dmuen deg too sé kalbutla deg.
Fitem dale i kalbutam, na tnabengam agu;
na ge mukum deg, Dwatagu, fagu di matlu kukum i knayeam.
7 Hae, santifunam i kdee to di glibutam,
na sudeng ge déén di gusudeng i too mdatah ganlal ditu di tah;
8 du ge, Amugu Dwata, i mukum i kdee to.
Nukumam agu fagu di katlugu,
na fitem di dad dmalam deg lande kaglut di kdalamla deg.
9 Tanlagam moon i sasé nimo i dad to sase,
na tnabengam i dad to matlu di fye nimola,
du ge i Dwata too matlu,
na ge i meye ku fye demen sasé i mne di fandam na nawa i dad to.
101 kamlung deg, dunan Dwata Too Mdatah,

i falwa dad to matlu di lam nawala.
11 Dwata, too matlu i kukuman;
na klit i duh kalbutan dad to sase.
12Du ku la msal i to di salaan gambet néhé Dwata i faisan du fanlayam kenen,

na bantulan i boholan, na fatlagadan i tunulan.
131 dad tekan gamfati tasanan fatlagad,

na tanlun di lifoh dad gsa i tunulan.
141 to sase salngad i to maltien:

i bné di lam tienan i sase fandam,
na fadlug lamnok i saseé én,

di ksutan, klimbung na kakakéng.
15Na i to sase 1€ gambet i to makol i too mngalam sol guftatekan i demen to,
bay kenen baling i mtatek di sol nakolan.
16 Hae, kenen kto gumulé i kafsasean i demen to,
na baling kenen i tamduk mda di klabean.
17M1é agu fye di Amugu Dwata mda di bong katlun,
na mlingag agu dmayen i Amugu Too Mdatah.

Salmo 8
3

I kdatah Dwata too gamtikeng
Ani satu lingag Dabid.
1E Amumi Dwata, ge gumdatahmi, too mdengeg i kdatah dagitam di klamang banwe;
magdayen i kdataham kel ditu di tah langit.
2Tdoam dad nga, na balt dad too malnak nga, dmayen i kdataham;
taman lande kibo dad to dmuen ge gafdadong di ge;
fafanakam dad to dmuen ge na i dad to mnang nawa ge.
3 Di galgu keye di langit, i tanimoam fagu di bong kfulungam,
i bulen na blatik tatkaham di gugkahla,
4 gamsalek agu i ktogu ku tan i duenam gal faldam i dad to,

na tan i duenam mifat dale, du ald to sa.
5Kabay tafdataham i dad to fan salngad di kdatah dad kasaliganam di langit,

na tagablém di dale i bong kdatah na afé salngad i hari.
6 Tafagotam dale kdee mgimoam,
na i kdee slamem gsalig di dale:
7kdee Imanaf di gumne, na dad Imanaf di bnas,
8 na dad anuk di bnas, dad nalaf, na kdee mné di lam i mahin.
9E Amumi Dwata, ge gumdatahmi, too mdengeg i kdatah i dagitam di klamang banwe.

Salmo 9
9

Dwata i guflidung dad to mdana

Ani satu lingag Dabid
1 Amugu Dwata, too mda di nawagu mlé fye di ge;

na santulengu di dad to i kdee gamtikeng tanimoam.
2Too mlaan i nawagu na lehew agu ge;

mlingag agu dmayen ge, Dwata Too Mdatah.
3Dad dmuen deg, gal ale mila di kitela ge msen di deg,

na fugen ale na fles mati di kanfem;
4 hae, du tansenam i nimogu du matlu di kitem;

na tasudeng ge di gusudengam mukum na matlu i kukumam.
5 Tanukumam i dad to la faglut di ge;

na tafalmom i dad to mimo sase;

balli i dagitla taflanam di fandam dad to kel di landé sen;
¢i dad to dmuen deg di muna, talande nan,

na balu i dad malbang syudadla tafalmom;

talandé nan gufaldam dale kel di lande sen.
7Kabay i Amugu Dwata, lande gusen i kagotan;

tasudeng kenen di gusudengan mukum.

8 Na du too matlu i kukuman,
nukuman i kdee to di landé nsenan na fagu alo di kaglut.

1 Amugu Dwata i gumila dad to mabkut,
na di bang i samuk, kenen guflidungla.
10 Amugu Dwata, i dad to dmile ge, smalig ale di ge,
du laam sa fbaya i dad to fdadong di ge.
11 Mlingag ito dmayen i Amuito Dwata, i mne di banwen Sion;
na tnulenito i dad to di klamang banwe gabla di dad mgimoan.
12 Fanlayam Dwata i dad to mano,
na fandaman i dad to fanlayamla,
na laan fbaya i katlola kenen.
13 Taman begam agu kando, Amugu Dwata, na fandamam i kagkahgu,
du fanlayam agu i dad to mnang nawa deg.
Ge i falwa deg di fati,
14 taman falwaam agu du fye gtulengu di kdee tom ditti di syudadam Sion, i kdee kafyem
di deg;
na too agu lehew di kafalwaam deg.
151 dad to 1a faglut di Dwata,
salngad ale di dad to mtatek di mngalam sol nakolla du guftatekla i dad demela to;
gambet mawel ale bay baling dale magfawel,
du dale gumulé i kafsasela i dad demela to.
16 Gadeito i katlu Dwata fagu di kukuman dad to,
bay gakfe i dad to sase fagu di dale sase nimo.
17Na én gukella di gumlayam dale,
na balu fa i dad to la maye faldam Dwata.
18 Kabay dad to nun klidula 1a mne di klidula kel di atuan;
naifanden i dad to lande, la ti lana kel di landeé sen du gafaldam ale Dwata.
19E Amugu Dwata, nangam faloh ku nun tmilew misan ge!
Ftadagam i dad to la faglut di ge di munam, na nukumam ale.
20 Amugu Dwata, banlém ale bong klikola di ge,
du fye dilela ale sa alo to.

Salmo 10
10

Linge Dwata katlo i dad mdana to
1E Amugu Dwata, kan ku fawag ge di deg?
Kan ku tatiam agu fbaya di kaflayamgu?
2Mda di bong kafdatahla, too labe i dad to sasé mlayam i dad to lande;
fye moon ku mfawel ale fagu di kibola mawel i dademe to.
3 Hae, du i dad to mimo sase dagla i dad sasé knaye mne di lam nawala,
na i dad to lom i knun, mnang nawa na knagolla Dwata.

41 to sase, mda di kafdatahan, laan fduf Dwata,
na di fandaman lande Dwata gutmimelan.

5 Too nun galan lubay di dad nimoan, na i kukum Dwata kenen kadang, mawag di

fandaman;
na i dee to dmuen kenen laan tati kah di nawan.

6 Na én mne di nawan ku too fye i knean landé gusenan,
na la nan gmaslok i kalima.
7Na én gal lamwa di baan dad kaflagi, kakakéng, na kbantak;
mlaan i baan talu sasé na i too gafatduk nawa i dademe to.
8 Na salbuni kenen mdadong di dad malnak banwe du gutmagaan dad to,
na fnatin i dad to landé sala ditu di gulande to mite dun;
mda di gusalbunin neyen ku nun mdana to gaganan kanfe.
9 Fatan kenen di gusalbunin, salngad di malbang Imanaf liyun fatan di ilib galan
gusalbuni,
du neyen ku nun to lande kwe du kanfean;
na di kagakfean dyolan ditt di lam i galan gusalbuni.
10 Na tati fisan i mdana to di bong gal i to kamfe kenen,
na tati gsudeng na fles fugen mda di kafatdukan kenen.
11En fandam i sasé to ani ku tati fbaya Dwata;
man nawan ku fnidang Dwata i matan di dad sase mgimoan.
12E Amu, E Dwata, tabya fanlayamam i dad to sase;
nangam fbaya i dad to fansase i dad demela to.
13Kan ku knagol i dad to sasé Dwata?
Na kan ku manla di ktola laam fbayad dale i salala?
14 Mite ge sa, Dwata. Teenam sa i klidu na kaflayam dad to mdana,
na fanlayamam i dad mlayam dale.
Ge i gusmalig i dad mdana to,
hae, du too ge maye tmabeng i dad to lande kibola tmabeng i ktola.
15 Nweam i gal i dad to sase di dad nimola sase,
na fbayadam dale i kalbong kdee mgimola,
fye lande gtagak i la gbayadla.
161 Amugu Dwata i harl, na lande gusen i kagotan;
na i dad to dmuen kenen flanan kadang di banwe fakangan di dad ton.
17 Amugu Dwata, gadeam sa i dasal mne di nawa i dad mdana to,
na ge i tamgal nawala, na flinge i kafnila di ge.
18 Hae, ge mlé kagalwa di dad to ilu na dad dademe to bankut,
du fye lande to di tah tana i fakay léman mkut dale.

Salmo 11
11

Dwata i guflidung i dad ton di lam i samuk
Ani satu lingag Dabid.
1 Amugu Dwata alo i guflidunggu ku kel i samuk,
na kan ku manyu di deg, “Mila ge gambet i anuk mayeng ditti di dad bulul,

2du tabantul i dad to sasé i boholla, na taskétla i dad tunulla,
du fye tagala i dad to fye di gukmifun.”

3Tan i fye nimo i to matlu ku kel i samuk

na malba i kne dad to?
4Knean ditl Amugu Dwata di kenen gumne di langit;

sudeng kenen di gusudeng i magot kdee;
na toon neye dad to di tah tana,

na teenan i kdee nimola.
5Tnandak i Amugu Dwata dad to matlu na i dad to sase,

bay dad to sase na dad to too maye smamuk i dademela to knangan ale nawa.
6 Too blat kadang kaflayaman i dad to sase,

du gambet gnumah ale bong ulen bala lifoh na sandawa dmine,

na maflayam ale di lyof init mda di lifoh;

7du i Amugu Dwata too matlu na én kayean i matlu nimo,
taman dad to matlu mite kenen kadang.

Salmo 12
12

Dasal i to gbol di dad to fdatah na dmayen i dad sasé nimo
Ani satu lingag Dabid.
1Tmabeng ge, Amugu Dwata, du landeé nan dad fye to gtagak,
na talande to gsalig di tah tana ani.
21 kdeela stulen kakakéng,
na safgaw ale fagu di dad kdayenla i dademela.
3 Amugu Dwata, fafanakam moon i dad to gal mgaw fagu di kdayenla i dademela to,
na snafangam dad ba i dad to fdatah,
4i gal man, “Fagu di kfulungmi talt gwemi balti tan i knayemi;
gami mfun i bami na simto gmagan fafanak gami di ktalimi?”
5Na man i Amuito Dwata, manan, “I dad to landé too bankut na fanlayam i dademela to,
taman la fakay ku lagu blé di dale i tabeng kayela na la fakay ku lagu ale falwa di
agot i dad to mlayam dale.”
6 Na too glut gsalig dad fakang Dwata,
gambet ale i too glut salafi maglaneb fagu di lifoh fitu dulé.
7 Amugu Dwata, begam gami nifat,
na kanlungam gami di dad to sase di bang ani na kel di lande sen,
8 du too gami sanlibut i dad to sase,
na én toola dnayen na fdatah i dad sasé nimo.

Salmo 13

13

I to la gfisan du ftabeng di Dwata
Ani satu lingag Dabid.
1 Amugu Dwata, tan i klom fa mlifet deg?

Kel ke di lande sen?
Kel di kilen kafbayaam deg?

2Tan i klogu fa tmayud di klidu i nawagu?
Mlidu nawagu tayud duh di kafsase i dad to dmuen deg.
3 Amugu Dwata, neyem i kagkahgu na tnabengam agu;
fuléam di deg i kgalgu du fye la agu fles mati;
4 du ku fles agu mati ken manla, “Tagfisanmi kenen,”
na lehew i dad mlayam deg di kagfisangu.
5Kabay smalig agu di kakdom i lande kgilin,
na too agu lehew du falwaam agu kadang.
6 Amugu Dwata, mlingag agu di ge du mda di bong kafyem di deg.
Salmo 14

14

I kafalwa Dwata dad ton
Ani satu lingag Dabid.
1T to ku manan di kton, “Landé Dwata,” too 1a fulung faldam,
kdee fandam i to gambet én slame bigko, na too sase na magagya i dad nimoan,
na landeé di dad to gambet én mimo fye!
ZMeye i Amuito Dwata mda di langit di kdee to,
du neyen ku nun to fulung faldam,
na ku nun to maye gmade kenen.

3 Kabay teenan i kdee to tatlas ale di glut dalan;
kdeela kulang i nimola;
lande di dale mimo fye,

balu satu, lande.
4 Na smalek i Amuito Dwata, manan, “Lande ke kaglabat i kdee to gal mimo sase ani?

Knalamla falmo dad togu na landé fandamla dmasal di deg.”
5Kabay nun duh nkel ale i bong klikola,
du Dwata sa i samnagin dad to matlu.
6 Kayela snamuk i fan nimo dad mdana to,
bay Dwata sa guflidung i dad mdana to.
7Too fye ku kel nan moon mda di banwe Sion i kafalwa Dwata i dad ton, dunan i bel Israél.
Too lehew kadang i bel Dyékob én,
di kfulé i Amuito Dwata di dale i fye knéla.
Too fye nan nawa i bel Israél.

Salmo 15
15

I to gabla mn¢ di Bong Gumné Dwata
Ani satu lingag Dabid.
1E Amugu Dwata, simto gabla mne di Bong Gumneam?
Simto gabla mne di bulul gumneam?
2Dunan i to too sikof kimenan i knayeam,

na matlu i nimoan di kitem;
too gsalig i galan man, du i kaglut too mne di nawan.

3 Na laan falmo i dademen to fagu di gmanan;
laan fansase i dademen to sgalak,
na laan samtugad salék gabla di dademen.
4Toon knang i sase to kmagol Dwata,
bay toon nafe i to nun kliko di Amuito Dwata.
Toon dnoho i dad tafakangan ball tan i kalima di kdohoan dun.
5Fdem kenen na laan fnga i fdeman.
Na déén di gusfala laan banlé sala i to lande sala,
balli nun to maye tmaden kenen.

Na né i to mimo kdee ani,
kenen i mné di ifat Dwata kel di lande sen.

Salmo 16
16

I alel dad to Dwata
Ani satu lingag Dabid.

1 Dwata, kanlungam agu du ge i guflidunggu.
2Mangu di Amugu Dwata,
“Ge i gumdatahgu;
lande fye gfungu ku ise mda di ge.”
31 dad to Dwata mne di tah tana ani, too ale fye;
na too nun klehewgu samnagin dale.
41 dad to ftabeng di dad ise glut dwata,
matnt baling i kaflayamla.
La agu makuf di dad kadsula,
na ball dagit i dad dwatala lagu tlo du ftabeng agu.
5 Amugu Dwata, alo ge i amu tanalékgu,
na ge i gumda kdee kanlidugu;
i ktogu déén di falelam.

6] alel gablém deg too fye di deg.
Tay, kafye i gdawatgu mda di ge.
7 Dnayengu i Amugu Dwata du kenen i mngewe deg;
na ku butang ball di lam i nawagu nun tamdo deg.
8 Lagu tlag fdatah i Amugu Dwata di fandamgu,
na du déén kenen di safédgu la agu galwa di ifatan.
9 Taman too mlaan i nawagu, Amu, na too agu lehew;
na ball i lawehgu saliggu di ifatam,
10 du baltt mne agu di agot i fati laam agu baya;
laam tnagak i to toom kando di Ibang.
11Ge i tamdo deg i dalan mfun falami nawa;
i kafdadongam, én gumda ksikof i klehewgu,
na i dad tabengam gumda i kafye landé gusenan.

Salmo 19

19

I kdatah Dwata teen di langit
Ani satu lingag Dabid.
17 langit la tlag fite i kdatah Dwata;
toon fgamal fite i kafye mgimoan.

2Klit duh fiten,
na klit butang fgadean i kdatahan.

3La gtalu dad blatik ku demen i bulen,

na taman lande manla,
4bay knean fgadela kdatah Dwata di klamang banwe,

na i dad to di kdee banwe fakay gamlabat i fgadela.
Déén di langit nun gufne Dwata i duh,
5 na klit flafus msut i duh gambet i lagi sandeme too fye baweh msut mda di gumnean.
Na gambet too nun aye i duh magu salngad i aye i mgal lagi gal makuf di skuya mila.
6 Mda magu i duh di gumsutan na la fanak kel di gusdafan;
na lande di tah tana ani i 1a gnumah i initan.

I kafye dad flalo Dwata

71 dad flald i Amuito Dwata too sikof,
na too gatgal nawa i dad to.

[ gman Amuito Dwata too gsalig,
na gamlé kfulung faldam balu di dad to lande gnade.

81 dad tdo i Amuito Dwata too matlu,
na kdee mimen dun too nun klehewla.
I dad dekan di dad to too mbangal,

na lamwa fandam i dad to mimen dun.
91 klikoito di Amuito Dwata too fye,

na la tlag kel di landeé sen.
I kukuman too glut,

na too gabla kafsalaan i dad to nukuman.
101 gmanan too mabtas fa di blawen,

balti tan fa i too kabtasan.
I tnaluan too fye di nawagu,

fye fa di nem i tnab tamdak mda di banwe i sugen.
11 Amugu Dwata, matdo i saligam fagu di dad tnaluam,
na nun bong untung i dad to mimen dun.
12Kabay lande to fakay gmade i kdee gugsalaan,
taman falwaam agu di dad sala mgimogu i lagu gade.

13 Na fawagam i saligam di dad nimo tagadegu sase,
fye la agu mgebe i sala;
du fye lande gukulanggu di kitem,
na fye lande salagu du landé nimogu sase.
14 Amugu Dwata, kayegu ku kdee talugu
na kdee fandamgu slame fye di ge,
du ge gambet i batu guflidunggu,
na ge i mso deg di salagu.

Salmo 22
22

I to tamlo di Dwata du maflayam
Ani satu lingag Dabid.
1 E Dwatagu, Dwatagu, tan duenam tmagak deg?
Too agu ftabeng ge moon bay laam linge i dalonggu,
na laam agu tnabeng.
2E Dwatagu, di mduh fakdo agu di ge fye tnabengam agu,
bay laam agu tnabeng,
di butang fakdo agu na landé kaftudgu.
3 Kabay knean too ge mtiu, lande salaam.
Déén ge di gumneam too mdatah,
na ge i dnayen i dad tom, i bel Israél.
4 Ge i gusmalig dad gutambulmi;
smalig ale di ge na falwaam ale di kaflayamla.
5 Tamlo ale di ge na galwa ale;
smalig ale di ge na landé gugdana nawala.
¢ Kabay agu, salngad agu i safat, ise to, du lande mafe deg,
na knang agu nawa i kdee to.
7T kdee to mite deg, toola agu nulé,
na lamaméd ale du slame dalanla madoy deg.
8 Manla, “A, én kun gusmalig to ani di Amun Dwata.
Fadé neyeito ku tnabeng kenen i Amun!
I Amun nan falwa kenen, ku glut toon kenen kando.”
9Kabay ge, Dwata, i fsut deg mda di tien yégu,
na ge i mifat deg di ktuttigu fa di yégu.
10 Alo ge i gusmaliggu mda di ksutgu kel ani,
na landeé dademe dwatagu, alo ge.
11 Nang ge moon fawag di deg,
du too mdadong i kaflayam di deg,
na landé dademe fakay tmabeng.

12Too dee to mnang nawa samlibut deg, du fanla agu falmo.

Salmo 22:15

Salngad ale i dad labe lagi baka mda di banwe Basan maye falmo i dad to.

13 Na salngad ale i dad malbang labé Imanaf liyun
mngat i dad bala du kagula makét na samkah deg,
na gambet too ale mngal fite i klabéla.

14 Taman too ti lande gal i lawehgu di klikogu,
salngad di yéél mkok di tana, ti lande sa.

Lyalogu i dad tulangu mti mkah di gusagotla,

na [éman i kafalyalogu i ktogu sadi mtunal di klikogu gambet i talu mtunal.

15 Na i bkakonggu too kafag salngad di kfung,
na damkat dilagu di laflalgu.

Ani i kagkahgu du gambet tatnagakam agu di kfung, di agot i fati.

161 kibola deg salngad i dad labe ayem samtlaban falmo deg,
du nun dee to mimo sase samlibut deg;
na tatanbakla i dad kmalgu na dad bligu.
17Too gtan kdee tulangu,
na tati meye dad to dmuen deg na too ale lehew di kaflayamgu.
18 Sansalella i klawehgu;
na fagu di kasbunut neyela ku simto gamfun dun.
19Kabay ge, Amugu Dwata, nang ge fawag di deg, du alo ge gumgal i nawagu.
Gasil ge tmabeng deg!
20 Falwaam agu di fati;
falwaam i ktogu di agot dad to gambet i labé ayem maye falmo deg,
21 falwaam agu mda di dad to gambet i labe liyun
na i dad mlayal lagi baka;
falwaam agu du lande kibogu falwa i ktogu.
22 Na tulengu kadang di dad togu i kafye mgimoam,
na dnayenta ge déén di kastifun i kdee tom.
23Mangu di dale, “Kdeeyu nun kliko di Amuito Dwata, dnayenyu kenen.
Fdatahyu kenen, gamu bel Dyékob;
nafeyu kenen, gamu bel Israél.
24 Hae, du laan ti tnagak i to maflayam,
na laan fbaya di kaflayaman.
Laan kenen knagol,
bay galan kenen fanlinge ku tamlo du ftabeng di kenen.”
25 Dwata, du too mdatah i mgimoam, toogu ge dnayen kadang
di bong kastifun i kdee tom.
Di kanfe i dademegu to i nun kliko di ge blégu di ge i dst tafakanggu.
26 Na di duh én, i dad to lande, gamkaan ale gusen i nawala;
na i dad to fdadong di Amuito Dwata, dnayenla kenen.
Kayeégu ku banlé gamu Dwata fye kné na klehew i kdeeyu dad to landé na dad to
maflayam,
27Na di duh én, gafaldam kdee to di klamang banwe i Amuito Dwata, na samfulé ale di

enen;
i kdee to lkuad ale du mangamfu di kenen,

28 du i Amuito Dwata, kenen i too nun glal mebe i dad to,
na kenen i mebe i kdee sahal bung dad to di klamang banwe.

29 Balu dad to too mdatah di tah tana ani fdanala i ktola di kenen di duh én,
na kel di kdee to i mto alo flo di tah tana ani, fdanala i ktola di kenen.
30Na i belito fa mamu ale kadang di Dwata;

i dad tuala samtugad i tulen di dad ngala i kafye mgimoan.
31Balu fa dad to la fa sut gutmulen kadang gabla di mgimo Dwata di kafalwaan i dad ton.

Salmo 23
23

Dwata mifat dad ton
Ani satu lingag Dabid.
1T Amugu Dwata i mifat deg salngad satu to gal mifat bilibili,
na lande gukulanggu.
2 Salngad satu to mifat bilibili mebe dale di too fye gumtebla na faftudan ale déén,
na neben ale di tukay yéél too mtiu guminumla,
salngad én kifat Dwata deg.
3Kenen i tamgal deg di klungaygu,
na galan agu nalak di matlu dalan du fye mgafe i dagitan.

4 Na balt magu agu di too gukmifun gambet i fati la agu liko,
du ge, Dwata, i samnagin deg,
na ge i kamlung na malak deg,
taman matgal i nawagu.
51 dad dmuen deg mite i kdawatam deg du ludukam di munagu bong knaan;
i kdawatam gambet i to too mgafe.
Lande gukulanggu na lambés i basugu di afeam deg.
6 Amugu Dwata, gadégu la tlag i kafyem na i kakdom deg di klogu mto,
na mne agu kadang di safédam kel di lande sen.

Salmo 24

24

I Mdatah Harl
Ani satu lingag Dabid.

1T Amuito Dwata mfun i klamang banwe na i kdee mne déén;
i tana ani na i kdee mto di tah tana slame nfun Dwata.
ZKenen i fdak i tana déén di gumngalam yéél;
na toon fangagid i gufdakan dun déén di mahin.
3 Tay, kdatah Dwata, simto gabla mnagad di bulul Amuito Dwata na fusuk di kenen
gumne?
Simto gabla tadag di kanfen?
4En ald gabla tadag di kanfen i to landé using di tnaloan mda di sala na matlu i fandaman,
i to 1a magin di dad ise glut fnaglut,
na i to ku silangan man, “Too ti glut i mangu ani,” ku too glut i manan.
5] to gambet ani banlé i Amuito Dwata kafye,
na dnagitan kenen matlu to, du Dwata i mlé kenen kagalwa.
¢ Ani gine i kagkah i dad to gabla fdadong di Dwata,
i Dwata gusmalig i gutambulito Dyékob.
7Lanwayu i gufusuk i Mdatah Hari!
Na tooyu lanwa dad labi takab i Bong Gumne Dwatal
Fafusukyu i too Mdatah Hari!

8 Simto i too Mdatah Hari ani?
Dunan Amuito Dwata, i nun gal matu di kasfati,

naila gfisan.
9 Lanwayu i gufusuk i Mdatah Har!

Na tooyu lanwa dad labi takab i Bong Gumne Dwatal!
Fafusukyu i too Mdatah Hari!

10 Simto i too Mdatah Hari ani?
Dunan Amuito Dwata, gumdatah i kdee di tah langit na tana.

Kenen sa i too Mdatah Hari!

Salmo 27
27

I ksalig di Dwata di knun samuk
Ani satu lingag Dabid.
1 Amugu Dwata i gumda nawagu, na kenen i falwa deg mda di kdee sase,
taman la agu liko.
I Amugu Dwata i too kamlung deg,
taman simto dé kanlikogu? Lande!
2Du di kafngayu i dad to mimo sasé du fanla agu fnati,
baling ale gsindul;
na fugen i dad mnang nawa na dmuen deg.

3 Taman ball fa maglibut agu i bong dee sundalu,
knean 1a agu liko;
balu dith agu di gutnga i kasfati
too agu smalig di Dwata.
4 Satu fnigu di Amugu Dwata i toogu knaye,
dunan toogu kaye mne di Gumne Dwata di klogu mto;
na di klogu mne ditu kayegu ku toogu fandam i bong kafye Amugu Dwata,
na fnigu moon ku nalakan agu.
5Du ku nkel agu i samuk, kenen i kamlung deg,
too fye kbunin deg di lam i Bong Gumnean;
gambet fnean agu di bong mdatah batu du fye landé gamgagot di deg.
¢ Fdatahan agu na la gnumah agu i dad to dmuen samlibut di deg,
én duengu too mkit di klehewgu;
na blégu i dsugu di Amugu Dwata di Bong Gumnean,
na mlingag agu dmayen kenen.

I Katlo di Dwata du Ftabeng
7 Amugu Dwata, fanlingem agu di katlogu ge du mni agu tabeng;
kandom agu na tnabengam.
8 Tagmanam, “Too ge fdadong di deg.”
Na mda di nawagu tmimel agu ge, mangu, “Hae, Amugu Dwata, too agu fdadong di
ge.”
9 Nang ge fawag di deg,
na nangam fanlabe na fbaya i saligam ani.
Ge i gal tmabeng deg di kdee gnagugu,
taman nangam agu knagol na nangam agu tnagak,
du alo ge i falwa deg, Dwatal
10 Du balu fa tatnagak agu i magu na yégu,
Amugu Dwata i dmawat na mifat deg.
11E Amugu Dwata, tdoam deg i dalanam du gumagugu,
na nalakam agu di glut dalan,
du too dee to dmuen deg meye dalan falmo deg.
12 Nangam agu blé di falel i dad to dmuen deg,
du nun dad dmalam deg,
blaam kakakéng i manla du kayela ku toola agu fanlayam.
13 Kabay toogu fa fnaglut falwa agu i Amugu Dwata,
du fye teengu i bong kafyen di deg dini di tah tana ani.
14 Smalig gamu di Amuito Dwata na fatanyu i kafalwaan gamu;
fangalyu nawayu na faglut gamu di kenen;
hae, smalig gamu di Dwata na fatanyu i kafalwaan gamu.

Salmo 32
32

I klehew i to tamaglifet i salaan
Ani satu lingag Dabid.
1Too nun kafye i to ku tamaglifet i dad salaan;
too nun klehewan di ksafang Dwata i dad salaan én.
2Too nun kafye i to 1a nukum Dwata mda di salaan,

i to la muni ku nun salaan.
3Di lagu fa tulen i dad salagu too msamuk i nawagu,

na baling mten i lawehgu;
ti agu dmalong landé gumanakan;
4hae, Amugu Dwata, du mduh na butang snamukam agu mda di blat nebegu ani,

taman mti i galgu gambet di too kinit i duh.
5Kafnge én, dnawatgu i dad salagu;
talagu nan buni i dad gugasyatgu di knayeam.
Gmangu, “Tulengu i salagu di Amugu Dwata.”
Na mda én tanlifetam i kdee sasé mgimogu.
6Na én duenan fye ku kdee tom dmasal di ge di 1a fa kel i samulk,
du fye ball fan nkel ale i bong kaflayam gambet i bong dunuk laan gafles di dale.
7E Dwata, ge i gusalbunigu;
ge i smafang deg di dad sase,
taman too agu mlingag i kafalwaam deg mda di sala.
8 Na man Dwata, “Tdota ge i dalan fye gumagum;
fanngeweta ge na toota ge neye fye la ge gasyat.
9 Nang ge gambet i kuda demen baka i lande kaglabat,
du silang ale mimen ku knakang ale na nikat.”
10 £ fatan i dad to gal mimo sasé i dee kaflayamla,
bay i bong kakdo Dwata lande kgilin kamlung i dad to smalig di kenen.
1 Taman gamu dad to matlu, too gamu flehew mda di kdee mgimo Dwata di gamu;
na mkit gamu di bong klehewyu gamu dad mimen kenen.

Salmo 33
33

I lingag dad to dmayen Dwata
1Flehew gamu di kafye Amuito Dwata, kdeeyu dad to matlu!
En gabla nimo dad to mimen Dwata, dunan dmayen kenen.
2 Dnayenyu Amuito Dwata fagu di too fye kakbityu i dad agafyu gambet i arfa na i dad
dademe nun tafas.
3 Lingagyu i falami lingag dmayen Dwata;
na tooyu fanse i kagafyu faginyu di klingag dmayen di kenen;
na mkit gamu di klehew,
4du i kdee man Amuito Dwata too glut,
na i kdee nimoan too gsalig.

5Too mabtas di Amuito Dwata i matlu nimo na matlu kukum.
I bong kakdon lande kgilin gafat di kdee to di tah tana.

6 Fagu alo di tnaluan mgimo Amuito Dwata i langit, duh, na bulen,

na i kdee blatik.

7 Tasansatun i dad yéél du nimoan mahin,
na én gusamtifunan dun di gumngalaman.

8 Kdeeito dad to di tah tana, fdana ito moon di Amuito Dwata,
na kanlikoito i bong glalan,

9 du fagu alo di tnaluan mgimoan i banwe;
alo fagu di kdekan tanun kdee mgimoan.

10T Amuito Dwata gmagan falmo i fan nimo dad to la faglut di kenen;
snamukan i knayéla nimo na lande gukel i nimola.

11 Kabay i kenen fan nimo dnohoan, na 1a matlas i fandaman kel di lande sen;
na la mili i knayean di dad to kel di landeé gusenan.

12Nun kafye i banwe gumne i dad to fdatahla i Amuito Dwata di nawala,
i dad mgalékan du nfunan.

13 Meye Amuito Dwata mda di langit na teenan kdee dad to.

14Mda di gusudengan gumagot i kdee,
neyen i kdee to mne di tah tana.

15 Glabatan i kdee mné di lam i fandamla du kenen i mimo dale,
na gadean i kdee mgimola.

16 Ise fagu di dee sundalun i 1a fisan satu hari,
bay fagu di knaye Dwata.
Ise fagu di bong gal satu sundalu galwa kenen di agot i dademen sfati.
171 dad malbang kuda snakay di kasfati 1a gabla snalig du fye 1a fisan ito di kasfati,
du balu i bong gal i kuda la gafalwa gito.
18] Amuito Dwata i too meye na mifat dad to nun kliko di kenen,
i dad to smalig di kakdon lande kgilin,
19 du fye falwaan ale di fati,
balti ku nun kel bong kbitil.
20 Alo Amuito Dwata i gusmaligito;
kenen i tmabeng na kamlung gito.
21Du Dwata too mtiu, kenen i gusmaligito,
na kenen gumda i klehewito.
22 Amumi Dwata, mula moon ku i kakdom gami lande kgilin,
du alo ge sa i gusmaligmi.

Salmo 34

34

I kdayen du mda di kafye Dwata
Ani lingag Dabid di kaflingun book du fye galwa kenen di agot Abimélék, na glut falwaan

kenen.
1Toogu la tlag mlé fye di Amugu Dwata,

na la agu fanak dmayen kenen.
2Lagu fdag i ktogu, bay én fdaggu i Amugu Dwata.
Too gamu flinge kdeeyu dad to fanlayam,
na too gamu flehew.
3 Magin gamu deg di kafdatahgu i Amuito Dwata;
sasatu ito dmayen i dagitan.
4Dmasal agu di Amugu Dwata na tnimelan i dasalgu,
na nwean kdee klikogu.
5Dad to ftabeng di Dwata too mlaan i bawehla,
na lande gumadlala.
6 Lande dademe gamtabeng deg,
taman tamlo agu di Amugu Dwata na tnabengan agu,
na falwaan agu di kdee kaflayamgu.
71 kasaligan Amugu Dwata munung i dad to nun kliko di Dwata,
du fye falwaan ale di dad gamsase dale.
8 Taman tilewyu du fye teenyu sa i kafye Amuito Dwatal
Too nun klehew i to glidung di Dwata.
9 Kanlikoyu i Amuito Dwata, kdeeyu dad ton,
du i dad to nun kliko di kenen tnabengan na lande gukulangla.
10 Du balu i dad malbang liyun la fa tua, kulang ale di kakaanla na bitil,
bay i dad to f{dadong di Dwata du gusmaligla lande gukulangla di dad gufyela.
11 Taman fdadong gamu dini na flinge gamu dad ngagu;
na tdota gamu smalig na liko di Amuito Dwata.
12 Maye gamu dé ku nun fye kneyu na ku mlawil gamu?
Maye gamu dé ku nun klehewyu?
13 Ani kiboyu, too fgeye du fye la gamu talu sase;
na nang gamu tmulen kéng.
14 Tnagakyu dad sasé nimoyu na nimoyu i fye;
na tooyu lalo i dalan kasaglabat na i ksasatu nawa.
151 Amuito Dwata, toon neye i dad to matlu,



Salmo 34:16 86

na lingen i katlola kenen.
16 Kabay i dad to mimo saseé toon knang, talaan ale fnalé,

na di kfatila flifetan i dad to,
du fye lande to di tah tana faldam dale.

17Kabay linge i Amuito Dwata katlo i dad to matlu ftabeng di kenen,
na falwaan ale di kdee kaflayamla.
18 Tnabengan i dad to malba i nawala,

na i dad to too mlidu mda di salala falwaan.
19 Dee kaflayam gnagu i to matlu,

bay i Amuito Dwata tmabeng kenen di kdee.
20 Balti dad tulanan fangeyen du fye lande tfo.
21T nimo i dad to sase, én i gamfati dale;

na nukum kadang di sala i dad to mnang nawa i dad to matlu.
221 Amuito Dwata i mso dad saligan di agot i fati,

na laan nukum di sala i dad to smalig di kenen.

Salmo 37

37

I gukel dad fye na saseé to
Ani satu lingag Dabid.
1Nangyu fsamuk i nawayu gabla di dad to sase,
na nang minga nawayu i dee gwe i dad to mimo sase;
Zhae, du mlal ale lana di mata salngad i bnas mlal kafag;
na mlal mati salngad di dad fule mlanas.
3 Kabay én nimoyu, too gamu smalig di Amuito Dwata na mimo fye,
du fye nun fye kneyu na lande sase kel di gamu.
4 £n nimoyu klehewyu Amuito Dwata,
na blén di gamu dad knaye i nawayu.
5Fagotyu i ktoyu na kdee nimoyu di Amuito Dwata;
smalig gamu di kenen na tnabengan gamu.
6 Na ku én nimoyu, fite Dwata i katluyu di kdee to;
na i kfiten i klande salayu salngad i kfiten kneng i duh di kaltu i duh.
7 Fanak gamu na fantahayu i nawayu fatan i ktabeng Amuito Dwata gamu;
na nangyu fsamuk i nawayu gabla di bong gwe i dad to sase,
na gabla di to too fulung dmoho i sasé fandaman.
8 Nang gamu flabe, tagakyu i kalbut nawayu!
Na nangyu fsamuk i nawayu du én i gamgebe gamu di sase.
9 Ani gmangu du nun duh kadang maklang i nimo dad to sase,
bay i dad to smalig di Amuito Dwata gfunla i banwe fakangan dale.

10Di ]a mlo ani, i dad to sase, la ale teen dini di tah tana ani;
ball ku tooyu ale fanngabal, layu teen.

11 Kabay dad to nun kafdana nawala i baling mfun kadang i banwe,
na too nun klehewla na ktanak nawala di fye knéla ditt.

121 dad to sase galla fandam ku tan i kibola mlayam i dad to matlu;
nkabla i beengla mda di knang nawala dale.

13 Kabay nulé ale Dwata,
du gadean sa na la mlo malmo ale.

14 Nso i dad to sase i dad faisla,
na bantulla i boholla du fye fnatila i dad to landeé na i dad to matlu;

15bay di ksola i faisla tabaling dale i mati du dale sa baling i gugtibe i faisla,

na i bohol i tabantulla baling tfo.
161 tukay nfun i to matlu

Salmo 37:16

too mabtas fa di bong knun i dee to sase,
17du i gal i dad to mimo sasé nwe Dwata,
bay tangalan i dad to matlu.
18Klit i duh gade i Amuito Dwata kagkah i dad to matlu,
na nfunla i banwe fakangan di dale kel di lande sen.
19Na di bang i klande¢, 1a ale madla di ksaligla di Dwata,
du balu kel i bong kbitil nun lukas i knaanla.
20Kabay dad to saseé mati ale;
i dad dmuen Amuito Dwata mlal mati salngad i dad bulek di bnas,
na mlal ale lana gambet i buk.
211 dad to sase gal mdem bay 1a gmagan tamlas i ndemla,
bay i to fye too maye mlé.
22Du dad to gumlé Dwata i kafye, dale gamfun i banwe fakang Dwata dale;
bay i dad to knangan nawa, falwaan ale di banwe én.
231 Amuito Dwata malak i satu to di kagun na di nimoan,
na i dad to gaflehew kenen fgalan i klafala di kdee nimola;
24 du balu gsindul kenen laan ti gafles fugen,
du i magot kenen i Amuito Dwata.
25 Ani tatua agu nan, bay mda fa di tinga agu kel ani,
lande fa teengu i to matlu ku tati fbaya Dwata,
na landeé fa teengu ku i dad ngaan gal mni kakaanla mda di klandela.
261 satu to matlu too maye mlé na fdem di dademen to;
na i dad ngaan mablé kafye.
27 Taman knagolyu i sasé nimo na baling gamu mimo fye,
du fye mneé gamu di banwe fakang Dwata kel di landé sen.
28 Hae, du én alo kaye Amuito Dwata i katlu,
na laan sa fbaya i dad to faglut di kenen kel di landé gusenan;
bay i bel dad to mimo sase falmon ale.
29 Gfun i dad to matlu i banwe fakang Dwata dale,
na én i gumnela kel di lande sen.
301 to matlu too nun gukmamu i galan man,
na ku mukum kenen too glut i kukuman;

31du i flalo Dwata déén di lam i nawan,
na laan nlafa.
321 to sase toon neye i to matlu,

du mngabal kfagun mati kenen.
33 Kabay la fbaya Amuito Dwata i to fye di falel i dad to dmuen kenen;

balu nebela kenen di kasfala la faloh Dwata ku nukumla kenen di sala.
34 Smalig gamu di Amuito Dwata di kfatanyu kenen,

na nimenyu i dad flaloan;
na toon gamu fdatah fagu di kablén gamu i banwe fakangan di gamu,
na teenyu kadang i kalmo dad to sase.
35 Talmengu mite satu sase to too fdatahan i kton;
salngad kenen di satu mdatah kayu sidar di banwe Lébanon.
36 Kabay di la mlo mlius agu 1éman di gumnean na talaan déén,
balu tan i kibogu mngabal kenen lagu nan teen.
37 Tooyu neye i to lande sala, i to too matlu;

i to mebe ktanak nawa nun belan.
38 Kabay mahal kagkah i dad to mimo sasé du nun too falmo dale kadang,

_ mnabalt i bella falmo.
39En kagalwa i dad to matlu mda di Amuito Dwata,

na kenen i guflidungla di bang i samuk.
40Kenen i tmabeng dale na falwa dale mda di falel i dad to sase;

falwaan ale du kenen i gusmaligla.

Salmo 40
40

I ktabeng Dwata satu to mn¢ di kaflayam
Ani satu lingag Dabid.
1Tafantahagu i nawagu fatan i tabeng Amugu Dwata,
na tafanlingen i katlogu kenen.
2] kaflayam gnagugu gambet ditti agu di lam i bong mngalam sol too gamliko deg i nun

fitak too lbu;
bay fatunan agu,

na fansen agu ftadag di tah i batu i gulande gamsase deg.
3 Na tdoan agu mlingag i falami lingag,
satu lingag dmayen Dwataito.
Nun kliko dee to di kitela i ktabengan deg kadang,
na én gumdala smalig di Amuito Dwata.
4Too nun klehew i to smalig di Amuito Dwata;
too nun kafyen ku laan magin di dad to fdatah,
na laan magin di dad to gasyat du mda di ksaligla di dad ise glut dwata.
5E Amugu Dwata, ge i Dwatagu, na too dee i tnikeng mgimoam di gami,
na lande gasngad ge.
I dad fye fandamam gabla di gami la gse;
kayegu tulen kdee, bay lagu gagan dun du too dee.
6Ise ku én i toom knaye i dad Imanaf dsti, na i dademe dsui i blé di ge;
12 ge mni i Imanaf snakuf di lifoh du dst di ge ku demen i dademe dst1 du fye bayad
i dad sala;
bay én toom knaye i fye kaflingegu na kimengu ge.
7 Na taman mangu di ge, “Tadini agu du mimo i knayeam,
i tagsulat di libru gugsulat i flaloam.
8 E Dwatagu, too agu lehew mimen i knayeam;
tafkahgu i flaloam di lam nawagu.”
9 Tagtulengu di dad to di bong kastifunla i fye tulen gabla di kagalwa;
gadeam la agu sa tlag tmulen dun, Amugu Dwata.
10 Lagu buni i fye tulen gabla di kafalwaam deg;
gal agu tmulen na ge i too gsalig na too tmabeng.
Lagu buni i kakdom landé kgilin na i kagsaligam,
du la agu ti fanak ktulengu di bong kastifun i dad tom.

I kaftabeng satu to di Dwata
11E Amugu Dwata, nangam beg tanlag i kakdom deg;
fye moon ku i kakdom lande kgilin na i kagsaligam fadlug smafang deg mda di kdee

sase.
12Kandom agu du maglibut agu i too dee gamsamuk nawagu lagu gagan nse;
na mda di too dee i dad salagu tafan agu la mite, dee ale fa di dad balu i wakgu,
na tafangu la gagan mebe i klidugu.
13 E Amugu Dwata, falwaam agu di dee gamsamuk deg ani!
Gasilam agu tnabeng!
14 Fye moon ku i dad to maye mati deg 1a gmade i nawala,
na la gadlug i knayela nimo di deg.
Na fye ku fafanakam i dad to lehew di kafsasela deg,
na fyaam ale mda di nimola.
15 Fye moon ku bong klidli nawa i dad to madoy deg di kagfisanla agu.
16 Kabay i dad to maye fdadong di ge,

fye ku flehew ale di kafyem,

na i kdee to lehew mda di kafalwaam dale,
na fye ku la tlag i kdayenla ge na galla man, “Too mdatah Amuito Dwata!”

17Kabay deg, landé galgu na lande gumwegu di klandegu,
bay i Amugu Dwata, la mlifet deg.

Dwatagu, ge alo i tmabeng deg na falwa deg mda di sase kagkahgu;
begam agu gasil tnabeng.

Salmo 42
47

I dasal i to mawag di gustifun dad to mangamfu di Dwata
Ani satu lingag i bel Kora.
1 Gambet i kalinum i uhe i yéél maloh,
salngad ani i kalinumgu ge Dwata.
2 Gambet too agu malau ge i too mto Dwata.
Kilen ke léman i kafdadonggu di ge du mangamfu agu?
3 Mngel agu mduh na butang na gambet alo lwakgu i ninumgu.
Too agu gal snalek i dad to, manla, “Taneé sa i ktabeng Dwatam ge?”
4Too se i klidi nawagu di kagafaldamgu i fye nimogu di muna,
di kagingu fa i dee to salu ditt di Bong Gumné Dwata.
Agu i tuke muna di dale di kagumi na too lehew kdeemi;
klomi magu mlingag gami na mkit dmayen na mlé fye di Dwata.
5Na mangu di ktogu, “Kan ku too agu mlidu?
Na kan ku too msamuk i nawagu?
En fye nimogu, smalig agu di Dwata,
na [éman agu dmayen kenen du kenen i falwa deg, na kenen i Dwatagu.”
¢ Kabay knean too agu mlidu dini di gumawagan,
taman gafaldamta ge dini di banwe di saféd i yéél Dyordan
mdadong di bulul Hérmon na di bulul Misar.
71 ksamuk nawagu salngad ku fan agu galnab di gumngalam i mahin;
i klidi nawagu gambet malbang lwek mlimun di tah ulugu.
8 Di mduh fite Amugu Dwata deg i bong kakdon landeé kgilin,
na di butang nlingaggu kdayengu Dwata na dasalgu di kenen i mlé deg nawa.
9 Mangu di Dwata du kenen i guflidunggu, “Kan ku tanlifetam agu?
Na kan ku tmayud agu fa di kafsase i dad to dmuen deg?”
101 kadoy dad dmuen deg tamduk gambet tnibela agu, du galla man, “Taneé sa i ktabeng
Dwatam ge?”
11 Na mangu di ktogu, “Kan ku too agu mlidu?
Na kan ku too msamuk i nawagu?
En fye nimogu, smalig agu di Dwata,
na léman agu dmayen kenen du kenen i falwa deg, na kenen i Dwatagu.”

Salmo 43
43

1E Dwata, neyem i nimogu na fdileam lande kaglut i kdalamla deg;
nsenam agu di kduen dad to 1a faglut di ge,
na falwaam agu di agot i dad to tmulen kéng na mimo sase.
2 Alo ge, Dwata, i guflidunggu;
na kan ku tnagakam agu?
Kan ku tmayud agu fa di kafsase i dad to dmuen deg?
3 Tuyalam deg i kalwam fye teengu i dalangu,



Salmo 43:4 90 Salmo 47:5

na i kaglutam i malak deg na mebe deg samfulé di Bong Gumneam déén di bululam,
Sion.
4Di duh kakelgu déén fusuk agu du fdadong di gustifun dad to mangamfu di ge du ge i

too guflehewgu.
Na dmayen agu ge, Dwata, fagu di kbitgu i arfagu, du ge i Dwata gusmaliggu.
5Na mangu di ktogu, “Kan ku too agu mlidu?
Na kan ku too msamuk i nawagu?
En fye nimogu, smalig agu di Dwata,
na léman agu dmayen kenen du kenen i falwa deg, na kenen i Dwatagu.”

Salmo 46
46

Dwata mne di saféd i dad ton
Ani satu lingag i bel Kora.
1 Dwata i guflidungito na gumda galito;
faflal kenen tmabeng gito di kakel i samuk.
2En duenito 12 liko balt fa too mingok i tana,
na mtubak i dad bulul ditt di gumngalam i mahin.
3 Balu fa too mluk na too mgal i dad lwek
na mgingok i dad bulul mda di bong kgal i mahin la ito liko.
4Nun gumda klehew di syudad Dwata Too Mdatah na di lam i Gumnean
salngad di satu bong yéél lande gumtin.
5Ditu i gumné Dwata, taman landé gafalmo dun;
na too mlal i ktabengan di dad to mne ditu.

6 Dad to di sahal banwe, sfati ale na fan malmo i dad banwela,
bay Dwata, fagu alo di taluan mtunal i klamang banwe.

7 Amuito Dwata, i gumdatah i kdee di tah langit na tana, dini kenen du nsenan ito;
i Dwata gusmalig i gutambulito Dyékob i guflidungito.

8 Salu gamu dini, na neyeyu i mgimo Dwata;
neyeyu i bong gamtikeng mgimoan dini di tah tana.

9 Hae, talaam nan faloh ku nun dad kasfati di klamang banwe,
tanfoan i dad bohol na agas,
na snakufan i dad klung i dad sundalu.

10 Man Dwata, “Fanak gamu, fye gadéyu agu sa Dwata, agu i gumdatah i dad banwe;
na i dad to di klamang banwe, fdatahla agu.”

11 Amuito Dwata, i gumdatah i kdee di tah langit na tana, dini kenen du nsenan ito;
i Dwata gusmalig i gutambulito Dyékob i guflidungito.

Salmo 47

47

Dwata i Mdatah Hari
Ani satu lingag i bel Kora.

1Kdeeyu dad to, samdafi gamu falel di klehewyu!
Mkit gamu dmayen Dwata,
2 du i Amuito Dwata Too Mdatah i gabla kanliko;
kenen i mdatah hari mebe kdee di klamang banwe.
3 Tablén gito gnagan misan dad to di sahal banwe;
tafkahan ale di dungan falel i bliito.
4Kenen i malék i tana gumneito,
i too mabtas nfun Dyékob i gutambulito toon kando.
5 Samfulé Amuito Dwata di gumnean di tah gagin kit i dad to dmayen kenen na uni dad
féw,

du tagfisanan dad dmuen kenen.

¢ Mlingag ito dayenito Dwata, mlingag ito dayenito!
Mlingag ito dayenito i Hariito, mlingag ito dayenito!

7 Du Dwata, kenen i hari mebe kdee banwe di klamang tana;
dnayenito kenen fagu di klingag dad mabtas lingag.

8 Dwata i magot dad banwe,
na sudeng kenen ditu di mtiu gusudeng i mdatah hari.

9Balu dad mdatah to di dad sahal banwe stifun safédito dad to Dwata,
du fdatah ale Dwata i gusmalig gutambulito Abraham;

hae, du Dwata mfun kdee glal di tah tana;
too bong kdatahan!

Salmo 49
49

La gbayad i knun i nawaito
Ani satu lingag i bel Kora.
1Kdeeyu, fanlingeyu ani!
Kdee to di kdee banwe di klamang tana flinge gamu!

2Dad mdana to na dad mdatah to,
dad to nun knun na dad to lande, flinge gamu!

3 Fandamgu i dad mabtas mngalam fandam,
na talti agu i dad tnalli i nun gukmamu dun.
4 Nun santulengu i too malima glabat,
na fgadegu i gumtatekan fagu di klingag slenggu kambit i arfagu, na dunan ani:
5La agu liko di bang i nun fan fsase deg,
balli maglibut agu i dad to mlayam deg,
¢ dunan i dad to smalig di bong filakla,
na fdag i bong knunla.
7Kabay ball simto to dun laan gagan mso i kton;
laan gbayad di Dwata i knun nawan,
8-9 fye mto kenen kel di lande sen,
na fye laan mati na lbang;
hae, du too mabtas i bayad i nawa dad to;
lande gabla bayadan dun.
107 kdee to teenla na balti i dad to too fulung faldam mati,
na salngad i dad to la fulung faldam na i dad to mgal ulu, kdeela mati,
na gtagakla i knunla di dademe to.
11 Man nawala i tana gumnela nfunla kel di lande sen,
taman dagitla i tanala sngad dale dagit,
bay i kaglutan, i lbang gumnela kel di lande sen.

12Balti nun kdatah i dad to,
knean mati ale salngad i dad Imanaf.

13 Tatiyu neye ku tan gukel i to smalig di kton,

na fsen nawan di knunan.
141 gukel dad to smalig di ktola mati salngad di dad bilibili nebe di gutmaté dale;

fati i mebe dale ditti di lam i lbang.

Na di la mlo mdana ale di dad to matlu,
du i fye kagkahla baling lana di kbalok i lawehla di lam i gumnéla di lbang.

15 Kabay nso agu Dwata mda di agot i fati,
du dnawatan agu.

16 Taman nang ito fsamuk i nawaito gabla di to mbaling nun bong knunan,
na ku baling matnu i kafye nfunan,

17 du di kfatin laan sa gebe i knunan;

12 magin di kenen i kdatahan ditt di Ibang.

18 Du balu fa too msen nawa satu to di knean di tah tana ani,
na too kenen dag i dademe to du mda di bong gnaganan,

19 knean mati sa na mne ditu di saféd i dad tuan,
ditt di gukmifun kel di lande gusenan.

20 Balti nun kdatah i dad to,
knean mati salngad i dad Imanaf.

Salmo 51

51

I too glut ksal gaflehew Dwata
Ani lingag Hari Dabid di kafnge i tugad Dwata, Natan, tmalli kenen gabla di kwean ku
Batsiba i yaan Yuraya.
1 E Dwata, kandom agu du i kakdom lande kgilin;
ge sa i too nun kakdo, taman begam nifu i kdee salagu di gusmulatam dun.
2 Na toom agu nalob mda di kdee salagu;
nweam kdee saseé di lam nawagu fye too mlaneb.
3 Du dilegu dad gukulanggu,
na msamuk i nawagu du la agu gamlifet i dad salagu.
4Di ge alo i gugamsalagu,
du i mgimogu too sase di kitem;
taman too glut i gutadagam dmalam deg,
na too matlu i kdee kukumam.
5Too glut agu satu to gamsala fanda fa di lagu fa sut.
6 £n toom kaye di satu to, ku mne i kaglut na ksalig di lam i nawan,
taman tdoam deg du fye too nun kfulunggu faldam.
7Nlanebam agu mda di dad salagu,
na nweam kalbong kdee kagsikgu fye too agu mlaneb.
8 Fuléam di deg i klehewgu;
du balu i kiboam deg salngad ku tatanfoam dad tulangu di kablat i salagu,
knean ku nlifetam 1éman agu lehew.
9 Snafangam matam fye laam teen i dad salagu,
na nifum i kdee sasé mgimogu di gusmulatam dun.
10Blém deg i falami nawa too mlaneb,
na fneam déén i kagsalig.
11 Nangam agu flana di safédam,
na nangam nwe di deg i Mtiu Tulusam.
12Kabay fuléam di deg i klehew i to gmade tagalwa kenen di agot i sase,
na banlém agu ayégu mimen ge.
13 Na én nimogu, tdogu di dad gamsala i knayeam di dale,
na msal ale na fdadong di ge.
14 Dwata, falwaam agu di kukum di fati,
du alo ge i gafalwa deg,
na too agu lehew tmulen di dademe to i kagalwa mda di ge.
15 E Gumdatahgu, nweam i kyagu talu,
na toogu fdengeg i kafyem.
16Tse ku én i toom knaye i kadst dad Imanaf,
du balti blégu ge Imanaf snakuf di lifoh 1a gaflehew ge.
17Kabay én dsu i toom knaye i kablégu ge i ksal too mda di nawagu;
laam knagol i to malba i nawan, i to nun klidi nawan mda di salaan.
18 Na banlém kafye na tnabengam i dad tom di banwe Sion,
na fdakam léman i labat batu di glibut syudadam Dyérusalém.

19 Ku mgimo én, gaflehew ge nan i dad Imanaf dsu di ge,
én dad lagi baka snakufmi di lifoh di tah i gudamsu di ge,
du blé mda di glut kimen nawa i mlé dun.

Salmo 63
63

Tnabeng Dwata i hari
Ani lingag Dabid di kadtuan di banwe gulandé to di bong banwe Dyudiya.
1E Dwata, ge i Dwatagu, na too se klidugu ge;
i klidi nawagu ani, gambet too agu malau.
Fanngabalta ge gambet i to mngabal yéél ninum
di banwe too kafag na sase tana i lande yéél.
2Tagafdadong agu di ge déén di Bong Gumneam,
na tateengu i bong enegam na kafyem.
3Du i kakdom lande kgilin too mabtas fa di nawagu ani,
na én duengu dmayen ge.
4 MIé agu fye di ge di klogu mto fa,
na kayanggu i dad sigalgu déén di ge du dmasal fagu di dagitam.
5Toogu fabsol i layefgu di kafyem,
na di klehewgu mlingag agu dmayen ge.
¢ Di kilegu faldam agu ge;
tayud i butang ge i fandamgu.
7Mne agu di ifatam salngad di kne i anuk di dungan fafak i yéan,
taman mlingag agu di klehewgu,
du ge sa i tmabeng deg.
8 Nlagafta ge na nagotam agu i kwananam du fye lande gaslokgu.
9Kabay dad to maye mwe i nawagu
gtufa kadang ditti di lam i banwe i dad to mati.

10 Sdulé ale mati di kasfati,
na i lawehla knaan i dad ayem di bnas.

U Kabay i hari ani flehew di kfisan Dwata i dad dmuen deg;

Salmo 65:6

na kdee to makang msen di deg flehew du tamaklang i talt dad to tmulen kéng ani.

Salmo 65
65

Dad gamtikeng nimo Dwata
I lingag ani satu lingag Dabid.
1 E Dwata, gabla moon ku dnayenmi ge déén di banwem Sion,
na dnohomi i dad fakangmi di ge;
2du ge i tmimel dad dasal,
taman ge gufdadong dad to di klamang banwe du nun salala.
3Di kagfisanmi di salami,
nlifetam sa.
4Too nun kafye di gami i dad to tanalékam na fdadongam
du fneam di gustifun dad to mangamfu di ge!
Na i too gafno nawami i kdee kafye di Bong Gumneam.
5E Dwata, ge i falwa gami,
na fagu di too gamtikeng nimoam tnimelam i dasalmi na falwaam gami;
na i kdee to di klamang banwe na balli dad to di tala mahin,
lande dademe gusmaligla.
¢ Tafitem i kbong ktulusam fagu di kagafdakam dad bulul di gufneam dale;
na fagu di enegam tatangalam ale.

7 Ge fafanak i uni dad mahin
i luk i dad malbang Iwek,

na ksugak i dad to.
8 Na taman too tikeng dad to di klamang banwe di gamtikeng mgimoam;
mkit i dad to mda di dad banwe di gusut i duh kel di gusdafan di klehewla.
9Fitem i kafdufam i tana fagu di kfebem i ulen na di kfabuam i tana;
na fananoam yéél i dad sbang na blém i ulé i dad fule fagu di gamtikeng nimoam.
10 Hae, banlém ulen i dad dnaru du fye too gsab i yéél di tana;
fatlitikam, du fye flumak i tana na ftaboam i dad fule déén.
11 Na mda di bong kafyem too munge i dad fule,
na landé gukulang balti né gusalum.
12Balti i sase tana la fakay gumule fanbalingam i too fye gumteb du fnulenam;
na salngad i dad bulul, too nun tmabo déén.
13 Dad gumteb fno i dad bilibili na dad datal fno i dad fule;
na kdee mkit na mlingag di klehewla.

Salmo 67

67

Kdayen i kafye Dwata
Ani satu lingag.
1E Dwata, kandom gami, na blém di gami kafye;
toom fite i klehewam gami;
2 du fye gade kdee to i knayeam,
na i dad to di klamang banwe, gadéla i kagalwa mda di ge.
3 E Dwata, mula moon ku dnayen ge i dad to;
i kdee to moon too dmayen ge.
4Flehew moon i dad to di sahal dad banwe na mlingag di klehewla,
du i kebem i dad to too matlu na ge i mebe i kdee banwe.
5>Dnayen ge moon i kdee to, Dwata;
too ge moon dnayen.
¢ Na nun kadang bong ulé mda di tana du Dwata, kenen i Dwataito,
na kenen sa i mlé gito kafye.
7Hae, du Dwata sa i mlé kafye,
taman i kdee to di kdee banwe nun klikola moon di kenen.
Salmo 72

72

I dasal gabla di tinga i hart
Ani satu salmo Solomon
1E Dwata, banlém i hari kfulung mukum fagu di kaglut,
na banlém i tinga i hari tmadol kenen i ge katlu,
2 du fye keben dad tom too matlu,
na i kukuman dad mdana to fagu di kaglut.
3Ball dad bulul gumule i dad tom nun bong ulé kadang i fulela déén,
du mda di matlu kagotan.
4Nsenan i kaglut i dad to lande knun,
na falwaan dad to landé tmabeng dale di agot dad mkut dale,
na toon fnisan dad mkut i dademela to.
5Na la tlag i kagotan di klo nun duh fa na bulen,
na di klo i nun to di tah tana.
¢ ktabeng i kagotan salngad di ktabeng i ulen tatek di dad fule,
na i tlitik tatek di tana.
7Too matnu i katlu i dad to di klo i kagotan,

na too nun ktanak i banwe lande gutlagan.

8 Magot kenen i klamang banwe mda di satu mahin kel ditu di satu mahin,
mda di bong yéél Yufratis kel ditu di klamang banwe.

91 dad to dmuen kenen, lkuad fdana di kenen kadang,

na lamfan di tana di munan,
10 Dad hari di banwe Esfanya na di dademe banwe di kilil i mahin mlé di kenen kadang,

na kel di dad hari di banwe Arabya na Itiyofya mlé di kenen.

11 Kdee hari lkuad kadang di munan,
na kdee sahal dad to mimen i knayean;

12 du di kenen kagot kadang, falwaan i dad to lande di kalimala,
na i dad to too nun kanlidt, na i kdee to landeé tmabeng dale,
ku ftabeng ale di kenen.

131 dad to mlungay na dad to mdana kandon,
na falwaan i dad to landé tmabeng dale di fati.

14 Hae, falwaan ale mda di kabkut na kafsase i dademe to dale,
du too mabtas i nawala di kenen.
15 Too mlawil moon i hari! Na mablé kenen kadang i blawen mda di banwe Arabya.

Na nun moon dad to fadlug dmasal kenen du fye mablé kenen kafye mda di ge,

Dwata, di klit duh.
16 Tilub moon dad fule i tana, na lamwek balu kel déén di tah i dad bulul,
na too nun ulé i dad fule salngad di banwe Lébanon,

na fno i dad to i dad syudad salngad di bnas tmabo di nligo.
17 Nang moon nlifet i dagit i hari kel di lande sen,
i kdengegan too fadlug klo i nun duh.
Mda di kenen mablé dad to kafye,
na dad to di kdee sahal banwe dmayen kenen!
18 Dnayenito Amuito Dwata, i Dwata gusmalig i bel Israél,
du alo kenen gmagan mimo dad gamtikeng nimo ani!
19 Magdayen i kdatah dagitan kel di lande sen,
na i kdee to di klamang banwe dmilé moon i kbong kdatahan. Amén! Amén!
20 Ani gusen i dad dasal Hari Dabid, i tinga Dyési.

Salmo 80
80

I dasal satu to mni ku fasfulé Dwata i dad ton, i bel Israél, di ifatan
Ani satu lingag Asaf.
LE ge i Mifat Dad Bel Israél,
i malak dad to Dyosif gambet i kalak satu mifat dad bilibilin,
begam gami fanlinge.
Ge i sudeng di gusudeng i mdatah hari di tah i dad kafbaweh dad sérubim,*
fitem i kdataham na i bong knengam.
ZFitem i bong enegam di dad bel Ifraim, Bénhamin, na Manasas,
na begam gami falwa di kaflayam nagumi.
3 E Dwata, fasfuléam gami di ifatam;
fitem i kakdom di gami l[éman du fye galwa gami.
4E Amumi Dwata, gumdatah i kdee di tah langit na tana,
kel di kilen fa i kalbutam gami dad tom,
na laam fanlinge i dad dasalmi?
5 Gambet én knaan blém gami i Iwakmi,

*

80:1 Dad sérubim dunan i dad mebe i gusudeng Dwata di langit di tah i fafakla. Nun mgimo gambet i katbaweh lwe
Sérubim déén di tah i kaban blawen gugkah i dad batu gusmulat dad flalo Dwata déén di lam i too Mdatah Sibay di
Bong Gumné Dwata. Déén gumneé Dwata di blengla di klon mne di tah tana ani. Fitela i bong kdatah na ktulus Dwata.

na too fno i tabu i lwak finumam gami mda di klidit nawami.
¢ Mda di kalbutam gami nadoy gami i dad to di dad masadfél banwe,
na dad dmuen gami ti ale sulé gabla di gami.
7 E Dwata, gumdatah i kdee di tah langit na tana, fasfuléam gami di ifatam,
fitem i kakdom di gami léman du fye galwa gami.
8 Tansoam gami gambet i walad grép mda di banwe Idyif,
na tafalwaam i dademe to mda di dad banwela, du én gufneam gami,
salngad di kfulem walad grép di tanala.
9 Salngad tanlanebam i gumulem walad,
na taman too fye kdalil i fulem na kmawal di klamang tana.
101 dad bulul tamgalung i walad,
na i dad fanga i walad, nlimunla i dad malbang kayu sidar.
117 dad fangan gafat ditt di mahin Méditéranyu, na i tubadan kel di yéél Yufratis.
Salngad én i knemi na kbelmi, gami dad tom, di banwe gufneam gami.
12 Kabay di bang ani salngad ku talanbaam i labat glibut di fulem, du talaam gami nan
nifat.
Kayeam ke ku i kdee magu mlius mifo i bunge grépam?
131 dad to dmuen, fansasela na falmola gami salngad di sdé di bnas samda i fule grép,

na i kdee Imanaf di bnas kmaan dun.
14-15F Dwata, gumdatah i kdee di tah langit na tana, beg ge samfulé di gami;

lanngalungam gami mda di langit na neyem i kagkahmi,

na fandufam gami i waladam grép tafule i kwananam,
i salngad tinga too mgifat.

161 kibo dad to dmuen gami salngad ku natela i walad grép fulem na snakufla di lifoh.
Fye ku falmom ale fagu di kafablatam i baweham di dale.

17Kabay kanlungam i dad to tamgalékam du nfunam,
i toom falnok fye too ale mgal.

18 Ku ani nimoam la gami 1éman kmagol ge:
tangalam gami 1éman, na dmayen gami ge.

19 Amumi Dwata, gumdatah i kdee di tah langit na tana, fasfuléam gami di ifatam.
Léam fite i kakdom di gami du fye galwa gami.

Salmo 84
84

I aye satu to i Bong Gumne Dwata
Ani satu lingag i bel Kora.
1E Amugu Dwata, gumdatah i kdee di tah langit na tana,
too bong nawagu i Bong Gumneam.
2Too maye i nawagu salu déén di gustifun dad to mangamfu di ge,
du én too kaye i nawagu, fdadong di ge;
mda di foon i nawagu kayegu mlingag di klehewgu di too mto Dwata.
3 Amugu Dwata, gumdatah i kdee di tah langit na tana, balt dad malnak anuk di bnas,
nimola i salalla ditu di gudamsu di ge,
na dad kalsidaw, ditt gumifatla dad ngala di gumneam, harigu na Dwatagu.
4Na too nun kafye i dad to mne di Bong Gumneam;
too ale gal mlingag du dmayen ge.
5Too nun kafye i dad to gamfun kgal mda di ge;
too nun ayela salu di bululam Sion, du mangamfu di ge.
¢ Na di kagula salu ditu, di kifalla i too kafag banwe dnagit Baka,

ti maloh déén dad sfuten,
na di tnanin kulenan nun dee malnak kligu déén.

7 Na mbaling matnt i galla di kagula,

na kakella di Sion, tadag ale di kanfe Dwata.
8 E Amugu Dwata, gumdatah i kdee di tah langit na tana, begam fanlinge i kdasalgu di ge;
E Dwata, gusmalig i gutambulmi Dyékob, fanlingem agu.
9 E Dwata, banlém kafye harimi,
i mgalékam mebe gami.
10 Balt ku alo sduhgu mne di gustifun dad to mangamfu di ge,
too fye fa i knegu ditt, di knegu di balti nean, balti ku kel di mlibu fali.
Balu ku alogu tadag di ba gufusuk di Gumne Dwatagu,
too fye fa di deg di knegu di lam i gumneé i dad to mimo sase,
11 du Amugu Dwata lamwa fandam i dad to na kamlung dale,
na kenen mlé kafye na kdatah.
Lande kafye i klenan di dad to matlu nimola.
12E Amugu Dwata, gumdatah i kdee di tah langit na tana,
too nun kafye i to smalig di ge.

Salmo 87
87

I kafye na kdatah Sion, én banwe Dwata
Ani satu lingag bel Kora
1Fimo Dwata i syudadan di kenen bulul,
Zna balu tan kalbong nawan i dademe banwe gumne i bel Dyékob,
too bong fa nawan i syudadan, Sion.
3Too fye na gamtikeng i dad gman gabla di Sion,
i syudad Dwata.
41 dad to gmade Dwata mda di dad banwe Idyif na Babilon,

na mda di dad banwe Filisya, Tiro, na Itiyofya, fakufan ale di dad to sut di banwe
Sion.
5Na i gman gabla di dad to di banwe Sion,

“Mdatah to, to ani ku demen to atu, du sut di banwe Sion,”
du i Too Mdatah Dwata i mlé kafye kne di dad ton.

6 Di ksulat Dwata dagit i dad ton,

fakufan i dagit dad to gmade kenen di dad to sut di banwen.
7 Sayew ale na mlingag, manla,

“Di Sion gumda i kdee kafyeito.”

Salmo 89
89

I lingag dmayen Dwata mda di kakdon na katlun

[ smulat ani dunan Itan, satu to Israh
1 Amugu Dwata, lingaggu kel di landé sen i bong kakdom lande kgilin,

na la tlag i ktulengu di dad to, na ge too gsalig.
2Gadegu i kakdom, lande kgilin kel di lande sen,
na i kagsaligam, knean i knean lande kgumanan salngad i langit.
3 Tagmanam, “Tanimogu i fakang di mgalékgu, i saliggu Dabid;
na ani fakanggu di kenen, mangu,
4 ‘Lagu faloh ku tlag i kagotam;
nun di belam nimogu hari kel di lande sen.” ”
En i man Dwata di hari mgalékan.
5 Amugu Dwata, dmayen kdee mné ditu di langit i dad gamtikeng mgimoam;
mlingag dad kasaliganam dmayen i kagsaligam.
6 Amugu Dwata, simto ke di klamang langit salngad ge?
Lande dademe ditt di langit salngad ge,

7du ge i too nafe dad kasaligan di bong kastifunla,
na ge i toola kanliko.
8 Amugu Dwata, gumdatah i kdee di tah langit na tana, landé gasngad i kbong ktulusam;
na too ge gsalig di kdee nimoam.
9 Balu dad malbang Iwek di mahin, ge i magot dale;
ku too mgal i lwek, ge sa i fafanak dun.
10 Tafalmom Rahab, dunan i banwe Idyif, salngad di kafalmom satu Imanaf dmuen ge;
na fagu di bong kgalam tasanbalétam i dad to dmuen ge.
117 ]langit, ge i mfun dun, na i tana nfunam;
ge mimo i klamang banwe, na kdee gkah déén, ge i mimo dun.
12Mda di gufdu i nus timul kel di gufdu i nus sabnal, ge mimo i kdee;
mda di bulul Tabor kel di bulul Hérmon too dnayen i kafye mgimoam.
13 Tay, too bong i gnaganam, na bong i kgalam;
too mdatah i ktulusam.
147 katlu na kaglut i gugtadag i kagotam;
i kdee nimoam fagu di kakdom lande kgilin na fagu di kagsaligam.
15 Amugu Dwata, too nun kafye di dad to fulung dmayen ge,

i dad to mne di kakdom;
16 tayud duh flehew ale di kafyem,

na dnayenla i katlum.

17 Magdayen gami mda di ge, du ge gumda i kgalmi na katumi,
mda di kakdom fdataham gami.

18 Hae, Amugu Dwata, du ge i kamlung gami;
na ge, Dwata Lande Sala, gusmalig i gutambulmi Israél,
na ge i mlé harimi.

[ fakang Dwata di ku Hari Dabid
19 Gtalti ge di muna fa fagu di kanteen di dad tom too gsalig,
na gmanam, “Tanalékgu satu to gumlégu gal di kasfati;
tanalékgu kenen mda di dad mdana to du fanbalinggu kenen harl.
20 Dunan Dabid, i saliggu,
na fihokgu kenen fngalo ile kenen i tanalékgu mbaling hari.
2112 tlag i ktabenggu kenen,
na i kgalgu i tamgal kenen.
221 dad to dmuen kenen, lala kenen gfisan;
i dad to sase, 1a gamgatu kenen.
23 Toogu falmo dad to dmuen kenen;
dad to mnang nawa kenen, fnatigu.
24Lagu kenen tnagak, na mne kenen di kakdogu lande kgilin;
na matnu i kdatahan mda di deg.
25 Fabalgu i kagotan mda di Mahin Méditéranyu kel ditt: di bong yéél Yufratis.
26 Na manan di deg, ‘Ge i Magu na Dwatagu;
ge i guflidunggu, na ge i Falwa deg.’
27 Na nimogu kenen i sangal twege tingagu,
i too mdatah hari di tah tana.
28 1.2 mgili i kakdogu kenen kel di lande sen,
na toogu dnoho i fakanggu di kenen.
29 Nun di belan kadang nimogu hari kel di lande sen;
fkelgu i kagotan di klo i langit.
30 Kabay ku tnagak i belan dad flalogu,
na lala lalo i gmangu,
31ku nlafala i katedgu,
na lala nimen i dekgu,

32 fanlayamgu ale mda di salala,
na fatdukgu ale mda di saseé nimola.
33 Kabay knean la mgili i kakdogu ku Dabid,
na 1a fakay ku lagu dnoho i fakanggu di kenen du mda di kagsaliggu.
34Lagu nlafa i fakanggu,
na lagu nawi balu satu di kdee tafakanggu di kenen.
351 fakanggu ani gafat kel di lande sen, du fakanggu fagu di katlugu,
na too glut la agu tmulen kéng di ku Dabid.
36 Too glut nun hari mda di belan kel di lande sen,
na fkelgu i kagotan di klo i duh.
37 Salngad kagkah kne i bulen di langit, i kneé kagotan kel di atuan;
teen di bulen i kagkah kné i kagotan.” En man Dwata.

I klidtt nawa mda di kagfisan i hari
38 Kabay ani, Dwata, too sase i kalbutam di to mgalékam hari;
taknangam kenen na taknagolam.
391 kiboam saligam gambet lande fakangam di kenen;
salngad ku tagbatam i kyangenan di kfung.
40 Tafalbaam labat i syudadan,
na tafalmom i dad guflidungan mda di dad mngayu.
41Balu simto to magu mlius di banwen tmaku i dad knunan,
na nadoy kenen i dademen saldan.

42 Tafatum i dad to dmuen kenen,
na taflehewam ale.
43 Talaam nimo gban i dad tekan,

du laam kenen tnabeng di kasfati.

441 bong kdatahan na kafyen tanweam di kenen;
na tanweam i glalan.

45Mda di dad kiboam kenen, tafanbalingam kenen too tua, balt ise fa bangan tua;
na toom kenen fya.

I kafni tabeng mda di Dwata
46 E Amugu Dwata, tan i klo tatiam fbaya i hari mgalékam? Kel di lande sen?

Na kel di kilen fa i too kinit i kalbutam kenen?
47 Amugu Dwata, fandamam i kfukal klawil i dad to.

Lande dé gukmamum dad to, du tanimoam ale, bay kdeela mlal mati na landé ali
fye gaganla?
48 Simto to mto na lande kfatin?
Lande to gmade i kiboan fye laan mati.
49 E Amugu, tane i kakdom landeé kgilin tafitem di muna,
i kakdom tafakangam di ku Dabid fagu di katlum?
50 Fandamam i saligam ani, ku tan i kadoyla deg,
na i ktayudgu i kafsase i dad to mda di dad sahal banwe.
51 Amugu Dwata, i hari mgalékam toola tnamfayes;
nadoyla kenen balu ne gusalun.
52Kabay balui ani i gmangu, knean toogu dnayen Amugu Dwata kel di landé sen!

Amén.
Salmo 90
90

Dwata i tagné guflidung i dad ton
I lingag ani satu dasal i salig Dwata dnagit ku Mosis
1 Amugu, ge i tagneé guflidungmi,
mda di muna gutambulmi kel di duh ani.

2Di la fa mgimo i dad bulul
na balt i tana na i banwe ani,
ge sa i Dwata landé gumda na lande gusen.
3 Tagmanam di dad to, “Samfulé gamu di gumdayu,”
na glut, di kfatila fasfuléam ale di kfung.
4Di ge, Dwata, i mlibu fali salngad di alo sduh i klon mlius,
salngad di alo malfabi ku demen salngad di klo kunung satu to di butang di 1a mlo

1€ kenen tanlas.
5Nweam dad to mda di tah tana ani di klal kebe i dunuk;
gafaldam ale salngad di kagafaldam i kna di kukat i to di flafus;

mlal ale mati gambet i bnas,
6 du ball too fye taboan di flafus,

1a mlo mlanas na di kaflabin mati.
71 kalbutam, fatimi;

too sé klikomi di kaflabeam.
8 Hae, du toom neye i kdee gukulangmi,

na ball dad sala bunimi, too gfan di ge;
9 na mda di kalbutam i salami, 1a gami mlawil;

midul i falimi na la mlo kafto i nawami.
10 Alo fitu falo fali gal gusen i klawil dad to,

na nun gafat di walu falo fali ku too ale mgal;
bay slame klidu na kaflayam i gnagula di klola mto,

na la mlo fto i nawala.
1 Lande to too gmade i kbong kinit kalbutam,

na landeé to too gabla i klikoan i kaflabeam.
12Tdoam gami fabtas i dad duhmi mimo di tah tana ani,
du fye fulung gami mebe i ktomi.
13E Amugu Dwata, kilen dé gusen i kalbutam gami?
Kandom gami dad saligam!
14 Na fitem gami i kakdom lande kgilin kat flafus,
du fye lehew gami kat i duh di klomi fa mto.
15Blém gami ani i klehew salngad kdee i klidu tagablém gami;
i klidumi tanlasam klehew kel di bong klo i dad fali ktayudmi i kaflayam.
16 Fitem |éman di gami, dad saligam, i dad gamtikeng nimoam,
na fitem di belmi i bong mdatah glalam.
17E Amumi, E Dwatami, begam gami banlé i kafye mda di ge,
na banlém gami kfulung mimo i nimomi, du fye too nun gukelan.

Salmo 91

91

Dwata guflidung i dad to gmadeé kenen

1 Balu simto mne di ifat Dwata Too Mdatah,
kanlung sa du Dwata i Too Mtulus.

2Fakayan man di Amun Dwata,
“Ge i guflidunggu na i kamlung deg;
ge i Dwatagu na i gusmaliggu.”
3 Gmanam én, du falwaan ge mda di dad sase gamfawel ge;
na mda di dad tduk magu i gamfati.
4 Snafangan ge di dad gamsase ge, salngad di anuk smafang i dad ngaan di dungan i

fafakan,
du fye lande sase gafat di ge;

kanlungan ge du too gsalig kenen.
5 Taman lande duenam liko i too kanliko mkel di butang,

ku demen i gamsase ge mkel di mdubh,
6ku demen i dad tduk tmade ge di kifu,
na demen i gamsase gafalmo ge di Itu duh.
7Balu kel i bong gaslok na mlibu to mati mdadong di ge,
na balt sfalo libu to mati di glibutam,
bay la mkel di ge i sase gaslok én.
8 Teenam sa i flayam Dwata i dad to sase,
bay la ge gakuf,
9 du én gumneam, di ifat i Amum Dwata;
i Too Mdatah i guflidungam.
10 Taman la ge nkel i sase gaslok,
na la gafdadong di gumneam i gamsase di ge,
11 du dek Dwata i dad kasaliganan mifat ge,
fye kanlungla ge balu ne gusalum.
12 Silungla ge i dad kmalla,
du fye la gtade di batu i bliam.
13 Lande gaslokam balli magu ge di bleng i dad malbang Imanaf liyun,

ku demen ndaam i dad saldafan,
ball too labe i dad liyun demen too nun alas i dad ulad.

14 Man Dwata, “Du bong nawan deg, falwagu kenen di dad gamsase kenen,
na kanlunggu, du gadean na deg i Amun Dwata.

15Dij katlon deg, tnabenggu kenen, na lagu kenen tnagak di bang i nun samuk,
bay falwagu na fdatahgu kenen.

16 Fsengu i nawan di klawilan,
na banlégu kenen kagalwa mda di dad gamsase kenen.”

Salmo 93
93

Dwata i hari
1 Amugu Dwata i hari! Kamlaweh kenen i bong kdatahan na enegan,

du toon gfite di kgimoan i banwe;
too mgagid i gufkahan dun,
na laan mgingok.
2 Amugu Dwata, ge magot kdee mda di katbuan;
na di la fa matbu i kdee, tagne ge déén.
3 Amugu Dwata, too lamyak i dad mahin;
i luk i dad malbang lwekla too mgal.
4Kabay Amugu Dwata ditu di langit, too mgal i kagotam i kdee,
mgal fa di luk i dad malbang yéél,
mgal fa di malbang lwek di mahin.
5Kdee gmanam, landé kgumanan;
na du matlu ge, Amugu Dwata,
gabla ku matlu i kdee nimo di Bong Gumneam kel di lande sen.

Salmo 95
95

Satu lingag dmayen Dwata
1Salu gamu dini, mlingag ito di Amuito Dwata;
flehew ito dmayen kenen, du kenen i guflidungito na i falwa gito.
2 Mlé ito fye di kenen di ksaluito di munan;
flehew ito mlingag dad lingag dmayen kenen.
3Du Amuito Dwata i too mdatah Dwata,

kenen i hari mdatah fa di kdee dademe dwata gusmalig i dad to.
4Kenen i magot i klamang banwe;

nagotan kdee mda di gumngalam i tana kel di tah i dad mdatah bulul.
5Nagotan i mahin na tana;

du kenen mimo dale.
¢ Taman fdadong ito na fdanaito ktoito du mangamfu di kenen;

lkuad ito di muna Amuito Dwata, i mimo gito,
7 du kenen alo i Dwata gusmaligito,
na gito i dad to nifatan salngad di kifat satu to mifat bilibili.
E gamu, tooyu fanlinge i manan di gamu di duh ani,
8 manan, “Nangyu fgal i uluyu salngad di mgimo i dad to gutambulyu ditu di Mériba,
na salngad di mgimola di klola ditt di banwe gulande to di Masah.
9 Ditu tnandakla agu, neyela ku tan kaftahagu i nawagu di lande ksaligla di deg,
blaam tateenla i fye mgimogu di dale.
10 Fat falo fali klo i kalbutgu i dad to én,
na gmangu, ‘Dale i dad to fasyat i nawala;
12 ale maye mimen i dad knayegu.’
11 Taman tatoo agu flabe na ani fakanggu na toogu dnoho,
gmangu, ‘I dad to ani, tala ale nan gfusuk di banwe gufaftudgu moon dale.” ” En

man Dwata.
Salmo 96
96

Too mdatah Dwata di dademe dwata gusmalig i dad to

1 Mlingag gamu i falami lingag di Amuito Dwata;

nlingagyu kenen i kdeeyu dad to di klamang banwe.
2Nlingagyu Amuito Dwata na dnayenyu kenen!

Di kat duh tulenyu i fye tulen, kenen i gafalwa gito.
3Fgadeyu di kdee sahal banwe i kafye mgimoan;

tulenyu di kdee bung dad to i dad gamtikeng nimoan.
4Du too mdatah Amuito Dwata, na too kenen gabla dnayen,

kenen i too kanliko mdatah fa di kdee dademe dwata gusmalig i dad to.
5T kdee dademe dwata fnaglut i dad to, dunan i dad ise glut dwata;

bay Amuito Dwata, kenen i mimo kdee di langit.

6 Kdatah na afé déén di kenen;
i ktulusan na kafyen too teen di Bong Gumnean.

7 Dnayenyu Amuito Dwata, i kdeeyu dad to di tah tana;
dnayenyu i kdatahan na i galan.
8 Too mdatah Amuito Dwata, taman tooyu dnayen i kdatahan;
nebeyu i bléyu di kenen, na fusuk gamu di gustifun dad to mangamfu di kenen.
9Di kfangamfuyu di Amuito Dwata, i lande sala, fdanayu i ktoyu di kenen,
kankal gamu di munan kdeeyu dad to di tah tana.
10 Manyu di kdee to di dad sahal banwe, “Amuito Dwata i hari!
Tanimoan i banwe ani, na too mgagid i gufkahan dun, na laan mgingok.
I kukuman i kdee to fagu di too glut kukum.”
11 Flehew gamu kdeeyu mne di langit na tana,
balli i dad mahin too gamu mluk, na kdeeyu mne déén di lam mahin flehew gamu.

12Kdee tmabo di tana
na kdee kayu déén di dlag flehew mlingag,

13 du salu dini Amuito Dwata,
salu kenen dini du nukuman i kdee to di klamang banwe,

na i kukuman i dad to fagu di katlu na fagu di kaglut.

Salmo 100
100

I lingag dad to Dwata dmayen kenen
I lingag di kablé fye di Dwata
1Kdeeyu dad to di tah tana,
mkit gamu flehew di Amuito Dwata.
21 nimoyu di kenen faguyu di bong ayeyu mimo dun,
na mlingag gamu di kafdadongyu di kenen.
3 Dnawatam i kaglut aldo Amuito Dwata i glut Dwatal!
Na kenen i mimo gitona mfun gito;
gito i dad ton na toon ito nifat gambet i to mifat bilibili.
4Fusuk gamu di Bong Gumnean na mlé gamu fye di kenen;
hae, fusuk gamu déén di gustifun dad to mangamfu di kenen na dnayenyu kenen;
mlé gamu fye di kenen na dnayenyu kenen,
5du too fye sa Amuito Dwata;
i kakdon lande kgilin kel di lande sen,
na gsalig i nimoan di kdee to mda di muna fa na kel di lande sen.

Salmo 103
103

I kakdo Dwata di dad to nun kliko di kenen, la gagan mtas dun

I lingag Dabid
1Too mda di nawagu mlé fye di Amugu Dwata;

kayegu ku too sikof kdayengu Dwata too mtiu.
2Too mda di nawagu mlé fye di Amugu Dwata,

na lagu glifet i kdee kafye gablén di deg;
3 du kenen i mlifet i kdee salagu,

na kenen fgulé i kdee tdukgu.
4Kenen i mso deg mda di fati

na mlé deg kafye mda di kakdon lande kgilin.
5 Fananoan nawagu i dad fye blén deg di klogu mto,

taman samfulé i galgu salngad di lamnok agu fa na salngad di gal i kablak.

6 Amuito Dwata i falwa kdee to bankut;
di kukuman banlén ale i dale kaglut.

7Fgade Dwata i knayean nimo di ku Mosis,

na gfiten di bel Israél i mgimoan.
81 Amuito Dwata too kamdo, too bong nawan dad to;

laan mlal flabe, na too bong i kakdon na lande kgilin.
9 Laan ti fadlug mngak i lande gutlagan,

na laan fles flabe kel di lande sen.
10 Laan fanlayam i to gabla di kbong salaan,

i kbalasan dad salaito la salngad di kbong ksase i nimoito,

11 du i kakdon i dad to nun kliko di kenen, lande kgilin, na too la gagan mtas dun;
salngad di kdatah i langit di tah tana i kalbong nawan dale.

12 Na laito gagan mtas i kawag i guflana Dwata i salaito mda di gito,
mawayg fa di gusut i duh mda di gusdafan.

13 Too nun kakdon i dad to nun kliko di kenen,
salngad kakdo i satu ma di kenen dad nga.

14Du gadean i gumlungayito;
laan glifet mgimo ito mda alo di kfung.
15 Gito dad to, 1a mlo i kneito di tah tana ani salngad di bnas,

na salngad di kne i dad fye baweh bulek di bnas,

16 du kbal i nus na mtatek i dad bulekan,
na la mlo mlanas na lande 1éman mite dun.
17Kabay i kakdo Amuito Dwata di dad to nun kliko di kenen, knean i knean, lande kgilin

mda di lande gutambuan kel di landé gusenan;

i kafyen dale gafat di kdee tugad i bella,
181 dad to mafe i kasfakangla Dwata,

na too fkah di nawala i kimenla katedan.
19Dith di langit gumagot i Amuito Dwata,

na kenen i hari mebe i kdee.
20 M1é gamu fye di Amuito Dwata, gamu dad kasaliganan,

gamu dad mtulus mimo i dad dekan na flinge i dad tnaluan.
21 M1é gamu fye di Amuito Dwata, kdeeyu mne di langit,

kdee saligan mimo i knayean.
22M1é gamu fye di Amuito Dwata, kdeeyu mgimoan di klamang kagotan.
Too mda di nawagu mlé fye di Amugu Dwata!

Salmo 104
104

I lingag dmayen Dwata, i mimo kdee
1Too mda di nawagu mlé fye di Amugu Dwatal!
E Amugu, E Dwatagu, too mdatah ge!
I klaweham, dunan i bong kdataham na kafyem;
Zkamlaweh ge i bong knengam, du too teen i kdataham di mgimoam;
hae, du tanbelam i langit salngad i bong ataf di tah i banwe.
3Tanimoam i gumneam ditl gsen di tah i dad nun yéél di langit.
En snakayam i dad labun na i mgal nus mebe ge salngad di fafak i anuk di bnas.
4 Dekam i nus fgade i knayeam salngad di dad kasaliganam;
na i lifoh na sila nimoam dad saligam.
5Too mgagid i kagafdakam i banwe di gufkaham dun,
na laan mgingok;
¢ na di kafdakam dun snafangam i banwe i bong mahin gambet i klawehan,
na maglimun yéél i dad bulul,
7bay di kngakam, midul i yéél;
gambet mila i yéél di bong taluam di kdekam dun.

8 Mutui i dad bulul,
na maloh i yéél mda di tah i dad bulul ditti di dad gumdanaan di gumdekam dun.

9Na tanimoam i gusen i yéél i lala glius,

du fye tala 1éman maglimun i klamang banwe.
10 Fasfutam i dad sfuten déén di dad gusambangan,

na maloh i dad yéél di dad gusambang di bleng i dad bulul.
11 Na déén guminum dad Imanaf di dlag;

dad mlayal dongki di bnas bnulungla i kalinumla déén.
12Di dad kayu mdadong déén gusmalal i dad anuk di bnas;

talti ale déén di dad fangala.
13 Mda di gumneam di langit fulenam di dad bulul;

nai tana, too nun uléan mda di nimoam.
14 Ftaboam i bnas du nteb i dad Imanaf,
na léam ftabo i dad fule dad to, du fye nun knaanla mda di fulela di tana,

15 nun bunge grép gumwela i ninum gaflehew i nawala,
nun fngalo bulung kindalla,
na nun knaan gamlé dale gal.

161 dad kayu Amuito Dwata, too gabla i yéélla;

i dad malbang kayu sidar di banwe Lébanon, Dwata i mule dun.

17Ditu gusmalal i dad anuk di bnas,
na balu i dad malbang anuk di dlag smalal di dad kayu mguu.
181 dad mdatah bulul, gumne i dad kambing di bnas,
na di dad batu i gusalbuni dad malnak Imanaf.
19 Tamgimoam i bulen du fdile di gami i dangan i dad sahal nimomi,
na i duh, gal sdaf di too glut bangan kat duh.
20 Tamgimoam i butang,

na lamwa i dad Imanaf di bnas ku takifu.
21Bong talti i dad mgal liyun di kafngaballa i kanfela;

fanngaballa i knaanla di Dwata, i mlé dun di dale.
22Na di ksut i duh, mulé ale di dad gusalbunila du ftud ale;
2 bay i dad to, lamwa ale du nun nimola kel di kifu.
24E Amugu Dwata, tay, bong kdee i dad mgimoam!

Too bong kfulungam mimo i kdeela;

na too fno i banwe i dad mgimoam.
25 Ditu i mahin too bong na too mabal,

Salmo 105:5-6

na too dee Imanaf mne déén, la gse i kdeela, dad malbang na dad malnak.

26 Magu déén i dad malbang kafal,

na i too bong Imanaf di mahin dnagit Lebiatan tamgimoam du ti kenen magaf déén.

271 kdee gmangu gine, smalig ale di ge,
i mlé knaanla di bangla bitil.

28 Di kablém dale knaan, kmaan ale,
na bsol ale di kafye blém dale.

29 Kabay ku laam banlé, lande kibola;
ku nawiam i nawala, mati ale, na mbaling ale kfung léman.
30Kabay di kfebem i Tulusam mimo i dademe,

nun léman mto di tah tana.
31Kayegu ku lande gusen i kafye mgimo Amugu Dwata,

na ku nun bong klehewan di kdee mgimoan.
32Fagu alo di keyen i tana, mgingok;
aloan tandel i bulul, na lamwa i buk.
33 Nlingaggu i Amugu Dwata di klogu mto;
nlingaggu dad kdayen i Dwatagu di klo i nun nawagu.
34Lehew moon kenen di kdee lingaggu ani,
du kenen i kanlehewgu.
35 Gabla ku malmo i kdee to gamsala di tah tana ani;

na ku talandeé nan dad to mimo¢ saseé.
Too mda di nawagu mlé fye di Amugu Dwatal

Dnayenito i Amuito Dwata!

Salmo 105
105

I lingag dmayen Dwata i too dmoh¢ i dad fakangan
1 MIé gamu fye di Amuito Dwata, na fdatahyu dagitan;
fgadeyu di kdee to di dad sahal banwe i mgimoan.
2Mlingag gamu di kenen lingag i kdayenyu kenen,
na tulenyu i kdee kafye mgimoan.
3Fdatahyu i dagit i Amuito Dwata;
na flehew gamu i dad to maye fdadong di kenen.
4Fdadong gamu di kenen na mni gamu gal mda di kenen,
na nang gamu tlag fdadong di kenen.
5-6 E gamu bel Abraham, i to salig Dwata,

gamu bel Dyékob, i to mgalék Dwata,
fandamyu i dad kafye mgimo Dwata, i dad gamtikeng mgimoan,

na i dad kukuman i dad to dmuen kenen.
71 Amuito Dwata, kenen i Dwata gusmaligito,

na kenen i mukum kdee to di klamang banwe.
8] fakangan, laan nlifet dun kel di lande sen;
dnohoan i fakangan di dad to kel di file libu tugad i bella,
9 dunan i fakangan di ku Abraham,
i too fakang Dwata 1éman di ku Isaak.
10 Na nulitan léman di ku Dyékob, dunan Israél, i fakang én;
fgadean kenen, lande gusen i fakangan,
"' manan, “Blégu di ge i banwe Kanaan,

du nfunam.”
12Di bang i kfakangan ani la fa dee bel Israél;

na tati ale alo magu di banwe Kanaan.
13 Alo ale lamngab di dad sahal banwe déén,
mda di banwe satu bung dad to, ditti di banwe satu bung dad to.
14 Kabay balu ani kagkah knela, 1a faloh Dwata ku nun mkut dale,
nngakan dad hari mayeé smamuk dale,
15 manan, “Nangyu fansase i dad salig i tamgalékgu,
na nangyu fanlayam i dad tugadgu.”
16 Di kafkel Dwata i bong kbitil di banwe én,

du nwean i kdee knaanla,
17 tafeben satu to muna di dale,
dunan Dyosif i fablila na gfasak.

18 Gseey i dad blian mda di sangkali ikatla di kenen,

na nlabédla tek i lialan.
19 Ani i dad ktandak Amuito Dwata ku Dyosif,

kel di bang Dwata too dmoho i kubad Dyosif i dad kna.
20Kagdoho i dad kna, fafalwa kenen i hari di bilanggu,
En fafalwa kenen dunan i mebe i banwe Idyif.
21 Na nimoan Dyosif ulu di kdee di bong gumnean,
na fagotan fa kenen kdee nfunan.
22Nun glal Dyosif mdek i dad ganlal di banwe nagot i hari,
na tamdo i dad tua gal mebe, fye nun kfulungla mebe.
23 Na salu ale Dyékob di banwe Idyif,

na mne ale déén flo.
24 Di klola déén too fbel Amuito Dwata i dad ton,
na mbaling ale dee fa di dad to dmuen dale.

251 nimo Dwata ani i gumda dad to Idyif mbaling mnang nawa i dad to Dwata,
na neyela dalanla mgaw dad salig Dwata ani.
26 Kabay dek Dwata i saligan Mosis,
na i mgalékan Aron salu ditt.
27 Na fitela di dad to dad ile i bong gnagan Dwata,
na nimola dad gamtikeng di banwe Idyif.
28 Na febe Dwata i kifu di klamang banwela,
bay la mimen i dad to Idyif i manan di dale.
29 Na fanbalingan lite i dad yéélla,
na mati dad nalaf déén.
30Na kafnge én, i banwela ti fno fak,
balt di lam dad sibay i dad mebe i banwe di bong gumneé i hari.
31Kafnge én, talt Dwata,
na mda di kmanan ti msut i too dee dad langad na blabang di klamang banwela.

32Na ise ulen i fulenan di klamang banwela,

bay én fulenan dad malbang Ibatli tno magin i sila.
33 Na én gafalmo i fulela grép na i fulela kayu fig,

na dad fanga i dademe kayu di banwela mti tfo.

34Na léman talt Dwata,
na mda di kmanan ti msut i bong dee tlangas i la gagan mse i kdeela.

35Na kdee fulela, mtila knaan;
kdee bunge i fulela, knaan i dad tlangas.

36 Na i kdee nga lagi sangal twege di dad to Idyif, fnati Dwata;
i tnanin ngala, én fnatin.

37 Na kafnge én, neben i bel Israél lamwa di banwe Idyif;
nebela i dad kalyak nimo mda di salafi na blawen,
na kdeela too fye lawehla na mgal ale.

38 Lehew i dad to Idyif di kalwa i bel Israél di banwela,

du taliko ale di dale.
39 Na di kagu i dad to Dwata gnalungan ale i labun;

na banlén ale lifoh du tmuyal di butang.

40 Mni ale, na fneben ale anuk di bnas,
na banlén ale knaan mda di langit dnagit mana du fabsol dale.

41 Tafulétan satu batu, na fatbulan mda déén i yéél;
na maloh i yéél én salngad di satu bong yéél di kafag tana di banwe gulandeé to.
42 Tanimo Dwata kdee ani, du laan nlifet i fakangan di saligan Abraham.
43 Ani i kagkah keben i dad ton, i dad mgalékan, lamwa di banwe Idyif;
na too ale mkit na mlingag di klehewla.
44 Na tablén dale i tana i dademe to mne di banwe fakangan di ku Abraham,
na déén gumwela knaanla di fule dad to déén.
45 Mgimo Dwata kdee ani du fye nun ayéla mlalo i manan dale,
na fye nimenla i flaloan.
Dnayenito Amuito Dwata!

Salmo 107
107

I kafye mgimo Amuito Dwata di dad ton
1Too gamu mlé fye di Amuito Dwata, du too kenen fye;
i kakdon, lande kgilin kel di lande gusenan.
2Dnayenyu kenen, kdeeyu i tafalwaan.
Gamu dad to tansoan mda di kagot dad to dmuen gamu, fye ku tulenyu!
3 Tulenyu sa, du tafasfuléan gamu di gamu banwe,
mda di gusambalétla gamu di dad banwe gsen di gusut i duh, na gsen di gusdafan,
na mda di dad banwe gsen di gufdu i nus sabnal na gsen di gufdu i nus timul.
4Nun dademe di dad to falwaan du tati ale lamngab di banwe gulande to,
na lande teenla banwe fye gumneéla.

5 Bitil ale na malau,
na too mlungay i nawala.

¢6Bay di knela fa di sase kagkahla tlola Amuito Dwata,
na falwaan ale di kaflayamla.

7Na nalakan ale di matlu dalan salu ditt di bong banwe gufnean dale.

8 Taman fye ku too ale mlé bong fye di Amuito Dwata mda di kakdon landeé kgilin,
na mda di kafye mgimoan di dale,

9 du kenen i mlé ninum di dad to malau,
na mlé fye knaan du fabsolan i dad to bitil.

10 Nun dademe, salngad ku mne ale di gukmifun, dunan i too sase kaflayam;
gakfe ale na mgikat ale di kaflayam, na 1é mgikat i dad blila sangkali.

11 Maflayam ale du taknagolla i kated Dwata, i Too Mdatah,
na tanadoyla i flaun dale.
12 Taman fdana ale fagu di too blat fimola dale;
na di klungayla fugen ale, na landé to tmabeng dale.
13Bay di knela fa di sase kagkahla tlola Amuito Dwata,
na falwaan ale di kaflayamla.
14 Falwaan ale di gukmifun,
na falwaan ale di dad gamgikat dale.
15 Taman fye ku mlé ale bong fye di Amuito Dwata mda di kakdon lande kgilin,
na mda di kafye mgimoan di dale,
16 du kenen i gmagan lamba dad takab tek,
na tamfo i dad taldak tek gumilanggu dad to.
17Nun dademe mbaling fandas mda di kgimola sase,
na maflayam i lawehla mda di sase nimola.
18 Talandé ayela kmaan balti tan bung gkaan,

na tafan ale mati.
19Bay di knela fa di sase kagkahla tlola Amuito Dwata,

na falwaan ale di kaflayamla.
20 Na fagu alo di taluan fanguléan ale mda di dad fdasla,

na falwaan ale mda di fati.
21 Taman fye ku mlé ale bong fye di Amuito Dwata mda di kakdon lande kgilin,

na mda di kafye mgimoan di dale,
22na fye ku mlé ale fye di kenen fagu di kadst,
na ku tmulen ale gabla di kdee mgimo Dwata di dale fagu di lehew lingag.
23 Nun dademe di dale maweng mifal di mahin;
smakay ale di malbang kafal di kafngaballa klidula.
24Na ditu di tah i mahin teenla 1éman i dad mgimo i Amuito Dwata,
na i dad gamtikeng mgimoan di gumngalam i mahin.
25Du dekan i mahin, na nun kel bong mgal nus,
na mbaling malbang i dad lwek.
26 Na i dad kafalla magket di tah mahin di kgal i nus,
na 1é gsulif salu di lam i gumngalaman,

na lande nan fandamla ku galwa ale

du mda di klikola.
27 Fan ale fugen di kagula di kafal gambet i dad to langal,

na lande nan gadela nimo di kebela i kafal snakayla.

28 Kabay di mne ale fa di sase kagkahla tlola i Amuito Dwata,
na falwaan ale di kaflayamla.

29 Na fafanakan i kgal i nus na mahin,
na mbaling lanél i mahin.

30 Na too ale lehew du talanél nan i mahin,
na neben ale fsalu di gudmuung i kayela gumafat.

31 Taman fye ku mlé ale bong fye di Amuito Dwata mda di kakdon lande kgilin,
na mda di kafye mgimoan di dale,
32na fdatahla kenen di bong kastifun i dad to,
na dnayenla di kastifun dad tua gal mebe dale.
33 Too mtulus Amuito Dwata du fkafagan i dad malbang yéél,
na fatlagan kaloh i dad sfuten du fye baling kafag i tana di banwe i dad to sase.
341 tana mabu fanbalingan mahi,
du mda di ksase i dad nimo dad to mne ditt.
35Na i dad kafag banwe lande to mne ditu, fanbalingan tana nun dee kligu,
na fatbulan i dad sfuten ditt,
36 du ditu gufnean dad to bnitil,

na ditt gufdakla i syudadla du én banwe gumneéla.
37Na di banwe atli i gumlala, mule ale i walad grép,
na too bong gwela ulé i fulela.
38 Na toon ale fbel fagu di dee kafye blén dale,
na kel di dad Imanafla, lande gukulangla.
39 Kabay di kbaling 1a dee i dad ton mda di sase kabkut i dad to dmuen na misan dale,
mbaling ale too mdana mda di kaflayamla na klidi nawala.

40 Taman fite Dwata i kaflabean i dad to mkut dale,
na tatian ale falngab ditti di banwe lande to di lande too gugafatla.

41Kabay i dad to lande, i dad to bankut, falwaan ale di kaflayamla,
na fbelan ale salngad di kbel dad Imanaf too fanse nifat.

42Dj kite i dad to matlu i kifatan dale too ale lehew,
bay i dad to mimo sase, lande gmanla.

43 Na balu simto to fulung faldam fye ku toon fandam i gmangu,
na fye ku toon dnile i bong kakdo Amuito Dwata lande kgilin.

Salmo 110
110

Fdatah Amuito Dwata i hari mgalékan
1 Man i Amuito Dwata di Amugu, manan,
“Fagotgu ge i kdee, taman sudeng ge dini gsen di kwanangu;
kel di kagfisangu dad dmuen ge,
na i katkahgu dale di dungan i falel bliam.”
2 Amugu, mda di banwe Sion, falbong Amuta Dwata i nagotam, na manan,
“Nagotam nan i dad mnang nawa ge.
3Na di duh kasfatim i dad dmuen ge,
i dad tom, too ale maye tmabeng ge di kasfati;
i ksalu i dad lamnok lagi déén di ge di bulul gumneam
salngad di alu msut di too flafus.”
4Tamakang i Amuta Dwata,
na laan nawi i fakangan, gmanan,
“Tanalékta ge du mbaling ba i dad togu di deg kel di lande sen,
salngad di ku Hari Mélkisidék, i ba di deg di muna na dad tmadol kenen.’
5Na balu tan i nimoam, déén i Amuta Dwata gsen di kwananam;
na toon fnisan i dad hari dmuen ge di duh i sé kalbutan.

6 Nukuman i dad to di dad sahal banwe,
na too dee i dad to fnatin di kfisanan i dad hari di klamang banwe.

7 Na kafnge én, minum i hari di yéél di kilil i dalan,
na kanto nun galan, tadag kenen du tamatu kenen di kasfati.

Salmo 115
115

’

Alo satu too glut Dwata
1 Amumi Dwata, ise di gami fye gumlé dad to dayen. Ise di gami!
Alo ge i fye gumlé dayen du mda di kakdom lande kgilin na too ge gsalig.
2] dad to di dad sahal banwe, kan ku snalekla gami,
manla, “Taneé i Dwatayu?”
3En gami Dwata, ditt1 kenen di langit,
na nimoan ball tan i knayean.
4Kabay i dad fnangamfu dad to i smalek gami, ald nimo mda di salafi na blawen,
dad ise glut dwata du nimo alo i dad to.
5Nun bala, bay 12 ale gtalt,

na nun matala, bay la ale mite.
¢ Nun klingela, bay la ale mlinge,
na nun ilungla, bay la ale gambun.
7Nun kmalla, bay la ale gamgagot,
na nun blila, bay la ale gagu,
na balui satu uni, landeé di bkakongla.
81 dad to mimo dun, mbaling dad to landé gukmamu
salngad i dad dwata nimola,
na salngad kagkah i dad to smalig di dad ise glut dwata.
9E gamu bel Israél, smalig gamu di Amuito Dwata,
du kenen alo i gamtabeng na kamlung gamu.
10 Gamu dad bami di Dwata, i bel Aron, smalig gamu di Amuito Dwata,
du kenen alo i gamtabeng na kamlung gamu.
1 Kdeeyu dad to nun kliko di Dwata, smalig gamu di kenen,
du kenen alo i gamtabeng na kamlung gamu.
121 Amuito Dwata la mlifet gito, na toon ito banlé kafye,
banlén kafye i bel Israél,
na banlén kafye i dad baito di Dwata, i bel Aron.
13 Banlén kafye i dad to nun kliko di kenen,
i dad to mdatah na dad to mdana, salngad i kablén kafye di dale.
14 Gamu, na kel di belyu,

too fbel moon i Amuito Dwata.
151 Dwata mimo i langit na tana,

fye moon ku mlé kenen kafye di gamu.
161 langit, alo Dwata mfun dun,
bay i tana, tablén di dad to.
171 dad to mati, dunan i tala nan gtalu,
12 ale gamdayen i Amuito Dwata.
18 Kabay gito dad to mto, mlé ito fye di kenen,
mda di duh ani na kel di landé gusenan.
Dnayenito i Amuito Dwata!

Salmo 116
116

Kdayen i to galwa di fati di Dwata

1Bong nawagu i Amugu Dwata, du fanlingen i katlogu kenen;
fanlingen i dasalgu.

2Na du galan agu fanlinge,
fadlug agu tamlo di kenen di klogu mto.

3 Kantogu lyo na tatoo mdadong di deg i fati, i kliko i fati gamgagot deg;
too msamuk i nawagu na too bong klidugu.

4 Na taman tamlo agu du ftabeng agu di Amugu Dwata,
mangu, “E Amu, fakdogu di ge, begam agu falwal!”

51 Amugu Dwata too kamdo, na too kenen matlu;
i Dwatagu too fduf i dad ton.

6] Amugu Dwata kamlung i dad to la gmagan mifat i ktola;
du di fan agu mati, kenen i falwa deg.

7 Taman fye ku manak nan i nawagu,
du too bong i kafye blé Amugu Dwata di deg.

8 Gmangu én du tafalwaan agu mda di fati,
na mda di se klidi nawa, gumda i dee Iwakgu maloh,
na mda di dad gafalmo deg di kagugu.

Salmo 116:8

9Na ani, lalogu i knaye Amugu Dwata di kdee nimogu
di klogu mto di tah tana ani.
10 Baltt gmangu, “Too sé kaflayamgu ani!”
knean tafadlug agu di kafaglutgu.
11 Mda di ksamuk i nawagu, gmangu fa,
“Lande dad to gsalig.”
12Kabay ani, én fandamgu ku tan i balasgu i Amugu Dwata
di bong kafye blén di deg.
13 Fn nimogu, mlé agu fye di kenen
fagu di kablégu i dst1 gal blé dad to dmawat i kagalwa.
14Na blégu i fakanggu di kenen kadang
di muna i kdee ton di bong kastifunla.
1513 fakay man ku landé di Amugu Dwata i kfati satu di dad ton,

du too ale mabtas di kenen.
16 E Amugu Dwata, blégu i ktogu di nimoam,

hae, blégu i ktogu di nimoam salngad di nimo yégu,
du tafalwaam agu di fati.
17 Na nun kadang blégu dst i kablé fye di ge,
na dmasal agu fagu di dagitam, Amugu Dwata.
18 Na blégu i fakanggu di Amugu Dwata,
di muna i kdee ton di bong kastifunla;
19 déén di gustifun i dad to mangamflu di Amugu Dwata
di Bong Gumnean di syudad Dyérusalém gumlégu dun.
Dnayengu i Amugu Dwatal!

Salmo 118
118

I dasal i hari mlé fye di Dwata mda di katu
1 MIé gamu fye di Amuito Dwata, du too kenen fye,
na i kakdon lande kgilin kel di lande sen.
2 Gamu bel Israél, manyu,
“I kakdo Dwata, lande kgilin kel di lande sen.”
3 Gamu dad bami di Dwata, i bel Aron, manyu,
“I kakdo Dwata, landé kgilin kel di lande sen.”
4 Gamu dad to nun kliko di Dwata, manyu,
“I kakdo Dwata, lande kgilin kel di lande sen.”
5Di knun kaflayamgu tlogu Amugu Dwata,
na tnimelan agu na falwaan agu.
6 Taman du Amugu Dwata msen deg, la agu liko;
du lande gagan i dad to nimo di deg.
71 Amugu Dwata dini di safédgu du tmabeng deg,
na too glut gfisangu kadang i dad to mnang nawa deg.
8 Fye fa ku Amuito Dwata i guflidungito,
nang ku i ktabeng i dad to i gusmaligito.
9 Fye fa ku Amuito Dwata i guflidungito,
nang ku i ktabeng i dad ulu di tah tana ani gusmaligito.
10 Balti tamaglibut agu i dee to mda di dee sahal banwe dmuen deg,
knean gfisangu ale fagu di ktabeng i Amugu Dwata.
1 Too glut tasanlibutla agu,
bay fagu di ktabeng i Amugu Dwata gfisangu ale.
12 Sanlibutla agu salngad di dlagan i sugen,
bay balti too minit i kalbutla deg mlal magwe,

Salmo 118:12

du fagu di ktabeng i Amugu Dwata gfisangu ale.
13 Tatoola agu sanfati, na fan agu fisan,
bay i Amugu Dwata tmabeng deg.
141 Amugu Dwata mlé deg eneg na gal;
na kenen i falwa deg.
15 Fadé fanlingeyu i kit dad to Dwata déén di slungla du lehew ale mda di katula,
manla, “En bong ktulus Amuito Dwata i gamgimo ani!
161 ktulusan i gumdaito matu;
kenen sa i fatu gito di kasfati.”
17 Tagmangu di ktogu, “La agu mati di kasfati ani, mto agu,
na tmulen agu kadang gabla di mgimo Amugu Dwata.”
18 Na balu glut tatoo agu fanlayam i Amugu Dwata,
bay laan agu blé di fati.
19 Taman lanwayu deg i takab di Bong Gumné Dwata,
du fye gfusuk agu du mlé agu fye di Amuito Dwata.
20 Ani i gufusuk di Bong Gumne Amuito Dwata,
na én alo gfusuk dini i dad to matlu.
21 MI¢é agu bong fye di ge, Amugu Dwata,
du tatnimelam agu, na fatum agu.
221 batu too knang i dad to fdak i gumne batu,
du di dale fandam lande gukmamu dun,
én baling i batu too mabtas di kdee.
23 Hae, ani mgimo i Amuito Dwata,
na di kiteito, too gamtikeng i nimoan.
24 Ani i duh katu mgimo i Amuito Dwata,
taman flehew ito di mgimoan.
25E Amumi Dwata, begam gami falwa;
na begam gami banlé fye kne.
26 Too nun kafye i to salu dini mebe i glal Amuito Dwata,
mlé gami kafye di gamu dini di Bong Gumne Dwata.
271 Amuito Dwata, dunan i too glut Dwata, na tabanlén ito kafye;
taman mebe gamu dad malnak fanga i kayu, na tambt gamu mimo i klehew,
magu gamu mlibut di gumlé dst di Dwata.
28 Ge i Dwatagu na mlé agu fye di ge;
ge i Dwatagu na tulengu di kdee to i bong kdataham.
29 M1é gamu fye di Amuito Dwata, du too kenen fye,
na i kakdo Dwata lande kgilin kel di lande sen.

Salmo 119
119

I kabtas dad flalo i Amuito Dwata

97 Amugu Dwata, too mabtas di deg i dad flaloam;

tayud i duh toogu gal fandam.
98 Gal mne di fandamgu i dad dekam gami;

na én gumdagu too fulung, mdatah fa di dad dmuen deg.
99 Du toogu gal fandam i gmanam,

na baling mdatah fa i deg gnade di kdee to tamdo deg.
100 Bong fa i kaglabatgu di kaglabat i dad tua,

du nimengu i dad tdoam.
101 Njwasgu i kdee sasé nimo,

du fye mgimengu i tnaluam.
102 agu nlifet i dad flaum deg,

du ge sa i tamdo dun di deg.
103 Too fye di deg i dad fakangam,
tye fa di kafye nem i tnab too mi.
104 Mda di dad tdoam, matnu i kaglabatgu,
én duengu too mnang nawa i dad sase nimo.

I flalo Dwata lamwa fandam i dad to
105 tnaluam gambet i salo tmuyal i dalangu,
du fiten di deg i fye dalan gumagugu.
106 Too matlu i dad flaloam;
tamakang agu mimen dun, na toogu dnoho i fakanggu.
107 Amugu Dwata, too sase kaflayam nagugu ani;
begam agu banlé i nawa tafakangam di tnaluam.
108 Dnawatam i dasalgu dmayen ge,
na tdoam deg i dad flaloam di dad to.
109 Balu kilen, gatlagad agu fafati,
na lagu glifet dad flaloam,
1107 dad to sase tafatlagadla i fawel deg,
bay la agu sa samyat di tdoam.
11 Du i dad gmanam dnawatgu, na lagu tnagak kel di lande gusenan,
du ani klehew i nawagu.
112 Na taman toogu fangal i nawagu mimen i dad katedam
di klogu mto.

[ ayé mimen dad tnalu i Amuito Dwata
129 Too ti fye i dad gmanam,
na toogu nimen mda di nawagu.

1301 kafbel i dad tnaluam, lamwa fandam i dad to,
na mlé kaglabat balu di dad to landé gnade.

131 Taman too knaye i nawagu mimen i dad dekam gami,
gambet nun bong kbitilgu dun.

132 Begam agu fanduf na kandom agu,
salngad i mgimoam di kdee to kambong ge nawa.

133 Nalakam i klafagu fagu di tnaluam fye la agu tlaab, du én i fakangam;
hae, nangam faloh ku mgebe agu i dad sala.

134 Falwaam agu di dad to mkut deg,
du fye glalogu i dad tdoam.

135 Fitem i kakdom di saligam ani,
na tdoam deg i dad katedam.

136 Maloh i dad lwakgu gambet i kaloh i bong yéél,
duidad to 1a sa mimen i flaloam.

Too matlu i dad flalo Dwata
137 Amugu Dwata, too ge matlu,
na i dad flaloam too fye.
1381 dad gmanam, i guflaloam i dad to,
too matlu, na too gsalig.
139 Too dmine i kaflabegu salngad di lifoh,
du i dad to mnang nawa deg la ale mimen i dad tnaluam.
140 Too glut, dnohoam kdee fakangam,
na i saligam ani too mbong nawa dale.
141 Balu lande btasgu na nadoy agu fa,
knean lagu glifet i dad tdoam.
1421 katlum, Dwata, lande gusenan,

na too glut i flaloam.

143 Nkel agu ksamuk na kaflayam,
bay i dad dekam i gaflehew deg.

1441 kaglut i dad gmanam, 1a mgili kel di lande sen;
banlém agu kaglabat du fye mlawil agu.

Salmo 121
121

I Amuito Dwata too mifat i dad ton

Ani satu lingag i dad to salu di Bong Gumne Dwata.
1 Meye agu ditt di dad bulul,

na snalekgu i ktogu ku tane gumda i ktabeng deg.
2fn tmabeng deg, dunan i Amugu Dwata,

i mimo i langit na tana.
3 Laan faloh ku nun gamsase ge,

du i mifat ge 1a sa kudang.

41 mifat bel Israél,
laan gfilot na laan gkudang.

51 Amuito Dwata i mifat ge;
mne kenen di safédam du guflidungam.

61 duh la gamsase ge di mdubh,
ku demen i bulen di butang.

71 Amuito Dwata smafang ge mda di kdee sase;
kanlungan ge fye lande gaslokam.

8 Kenen i mifat ge balli ne gusalum, na balti ne gumneam,
mda ani kel di lande gusenan.

Salmo 122
122

Magdayen Dyérusalém, i syudad Dwata

Ani satu lingag dad to salu di Bong Gumne Dwata, mda di bel Dabid.
1Toogu lehew di kmanla di deg,

“Salu ito ditt di Bong Gumne i Amuito Dwata.”
2 Na ani, tadini gami,

tadag di lam i dad ba gufusuk di syudad Dyérusalém.
3 Di kimola Dyérusalém,

fansela nimo i syudad too fye baweh na too sgat i dad gumnean.

4Dini i gusalu dad to i Amuito Dwata,

i dad sahal lumbuk bel Israél.
Salu ale dini du mlé ale fye di kenen,

du én i gmanan dale.

5 Dini gumukum i kat harila,
i gumne bel Hari Dabid di bangla magot.

¢ Dmasal gamu di Dwata na mni gamu du fye nun ktanak di syudad Dyérusalém,
manyu, “Begam banlé fye kne i dad to mbong nawa Dyérusalém.

7MIé ge ktanak di lam i syudad ani,

mula moon landeé fsasé i dad to mné dini na i dad to mebe i banwe ani.”
8 Na du nun dad gakedgu na dad demegu bel Israél dini,

mangu, “Gamu dad to di syudad Dyérusalém banlé gamu moon ktanak i kneyu.’
9Na du dini i Gumne Amuito Dwata, én Dwata fnangamfuito,
fnigu ku matnu i kafye blé Dwata di Dyérusalém ani.

Salmo 124

’

124

Dwata msen di dad ton
Ani satu lingag dad to salu di Bong Gumneé Amuito Dwata, mda di ku Dabid.

1Ku tala msen gito i Amuito Dwata, tan dé i gukelito?
Tmimel gamu, bel Israél!
2Hae, ku tala msen gito i Amuito Dwata,
di kasfati i dad to dmuen gito,
3 tafnatila ito mda di kadfo i bong kalbutla,
hae, gambet i Imanaf fanla gito fanlo di mto ito fa.
4 Nkel ito dad to samfati gito gambet glumfak ito i bong dunuk,
na nlimun ito i yéél.
5Na tamlimas ito di kgal i aloh yéél,
ku 12 nsen ito i Amuito Dwata.
6 Taman, mlé ito kafye di Amuito Dwata,
du laan ito faloh di kalmoito di kmal i dad to dmuen gito.
7 Tagalwa ito di agotla, gambet satu anuk di bnas galwa di fawel i to mawel;
hae, galwa ito du tfo dal i fawella.
8] tmabeng gito dunan i Amuito Dwata,
i mimo i langit na tana.

Salmo 126
126

I klehew dad to di Sion, dunan Dyérusalém, di kasfulé Dwata dale dittt
Ani satu lingag dad to salu di Bong Gumné Amuito Dwata.
1Di kebe i Amuito Dwata gito samfulé di banwe Sion,
gambet kamna ito i kafyen,
2du tay i bong kuléito, na mkit ito di bong klehew!
Na gman i dad to di dademe banwe, “Too gamtikeng i bong kafye mgimo i Amula
Dwata di dale.”
3 Na too glut, gamtikeng sa i mgimo Dwata di gito,
na too ito lehew!
4Taman mni gami di ge, Amumi Dwata, ku fasfuléam gami di fye knéemi di muna,
gambet i kfuléam i bong yéél di dad kafag sbang di banwe Négéb di kfulenam dun.
51 dad to mngel di kaflala bné,
too mkit di klehewla kadang di kaktula!
©Hae, i dad to mngel di kebela i bné di gumlala,
mkit di klehewla kadang di kebela mulé i ulé di bang kaktula.

Salmo 127
127

Galwa di tabeng Dwata, landé gukel i nimo dad to
Ani satu lingag dad to salu di Bong Gumneé i Amuito Dwata, mda di ku Solomon.
1Ku la tmabeng Dwata di kafdak i gumne,
malmo i flayam i dad to fdak dun du lande gukelan.
Na ku la tmabeng Dwata di kunung i banwe,
malmo flayam i dad to la gkudang munung dun.
2Na balu i ktékyu too flafus na i kléétyu mile di butang, du fgal gamu meye i kliduyu,
lande gukelan galwa di tabeng i Amuito Dwata,
du kenen sa i mlé klidu i dad to kandon, na i fye kakudangla.
3Balu dad nga, i Amuito Dwata i mlé dun di dad to;
na too glut kafye i dad nga blén di gito.
4Hae, i dad nga blén di satu to di falami to fa kenen,

gambet i dad fana nebe satu to makuf di kasfati,
5 nun kafye di to too dee,
du laan gfisan di ksiten i dad dmuen kenen balu déén di gususayla.

Salmo 130
130

En katlo i to gamsala ftabeng di Dwata
Ani satu lingag i dad to salu di Bong Gumneé i Amuito Dwata.
1 Amugu Dwata, di too se klidu1 i nawagu,
tamlo agu di ge.
2 Amugu, begam agu fanlinge;
fanlingem i katlogu ftabeng di ge.
3 Amugu, ku galam too neye i kdee gugsalami, na laam nlifet,
simto galwa di kukumam? Landé sa!
4Kabay nlifetam sa i salami,
du fye toomi ge nafe na nimen.
5Toogu fatan i kafalwa Amugu Dwata deg,
na smalig agu di tnaluan.
6 Smasaw i nawagu fatan i tabeng i Amugu Dwata,
mdatah fa di to munung di butang fatan i kakwalan.
7 Gamu bel Israél, smalig gamu di Amuito Dwata,
du i kakdon lande kgilin,
na fdu di kenen i kagalwa lande gukulangan.
8 Na kenen mso i bel Israél di kdee salala,

Salmo 132
132

Fafaldam satu hari i kasfakang Dabid na Dwata
Ani satu lingag dad to salu di Bong Gumneé i Amuito Dwata
1 Amumi Dwata, nangam nlifet Dabid,
na i kdee kaflayam tnayudan.
2Fandamam i fakangan di ge,
ge i Too Mtulus Dwata gusmalig i gutambulmi Dyékob,
3 du makang kenen, manan, “La agu mulé di gumnegu,

demen mile;
4na la agu kudang;

balu fidang matagu, la,
5kel di kitegu tanun gumné Amugu Dwata,
i gumne i Too Mtulus Dwata gusmalig i gutambulmi Dyékob.” En fakang Dabid.
6 Kantomi dith di Bétléhém lingemi gabla di gufkahla kaban gumkah i dad batu gugsulat

i dad flalo Dwata,
na ditl gumitemi dun di lagad Dyar.

7 Taman manmi, “Salu ito diti di gumne i Amuito Dwata,

na mangamfu ito di muna i gusudeng i hariito Dwata.”
8 E Amumi Dwata, salu ge di gumneam, na fanak ge déén,

ge na i kaban gumkah i dad flaloam, én gumite i bong enegam.
9 Fnimi ku i dad bami di ge mebe i katlum,

na mkit i kdee tom di klehewla.
10 Amugu Dwata, du tamakang ge di saligam Dabid,

taman nangam knagol i hari tamgalékam ani.
1 Tatoo ge makang di ku Dabid, na laam nawi i fakangam,
i tagmanam, “Nimogu hari satu di dad ngaam, na kenen i hari tmadol di ge.

12Ku nafe i dad ngaam lagi i tafakanggu di gamu na nimenla i kdee tdogu dale,

nun di bella lagi kadang mbaling hari tmadol di ge kel di landé sen.” En i fakangam
di ku Dabid.

13 Mgalék Amuito Dwata i banwe Sion,
du kayean mne ditu,
14 na manan, “Ani i gumanakgu kel di lande sen,
du kayegu ku dini gumnegu.
15Blégu di dad to di Sion i kdee kanlidula;
balu i dad to lande knun, fabsolgu ale knaan.
161 dad bayu di deg mebe i kagalwa di sala mda di deg,
na mkit i kdee togu di klehewla.
17Nimogu hari di Sion satu bel Dabid,
na tangalgu na flawilgu kagot i hari mgalékgu.
18 Toogu fya i dad to dmuen kenen,
bay too nun kafye i kenen kagot, gambet too mneng i kyangenan.”

Salmo 139
139

Amuito Dwata gmade kdee
Ani satu lingag Dabid.
1 Amugu Dwata, tatoom agu neye,
na gadeam i kdee gabla di deg!
2 Gadeam i kdee nimogu, ku sudeng agu ku demen tadag;
gadeam kdee fandamgu ball too ge mawag.
3 Fandamam ku ne gusalugu na ku ne gumilegu,
na gadeam i kdee tagusalugu na kdee gnagugu.
4 Amugu Dwata, balt ku lagu fa gman dun,
tagneam gade ku tan i mangu.
5Balu né gumeyegu, déén ge, balli di munagu demen di kagolgu;
na snafangam agu i kmalam.
6T ksikof gnadeam too gamtikeng di deg;
too mdatah i kgadeam na lande kibogu gamlabat i kdatahan.
7Nun ke gusalugu i la ge déén, ge i mne di balt nean?
Nun ke gusalbunigu gawag di ge?
8 Lande, du ku salu agu ditu di langit, ditu ge!
Ku baling agu mile di lam banwe i dad to mati, 1€ ge ditu!
9 Ku nun kibogu mayeng, na mayeng agu salu di sen tu i gusut i duh,
ku demen mneé agu di faltti i bong mahin di too gumawagan gsen di gusdaf i duh,
10balu ditu, ge i malak deg,
na ge i tmabeng deg.
1 Ku kayegu salbuni di too gukmifun,
na ball i kalbong kalwa t1 mbaling kifu,
12knean mite ge sa Dwata, du i kifu la sa kifu di ge,
i butang salngad kalwan di bong kalwa di mduh;
i kifu na kalwa salngad di ge.

I Amuito Dwata i mlé na mwe i nawa
13 Ge sa i mimo i kdee di nawagu na lawehgu ani;

ge i tmibuk deg déén di tien i yégu.

14 Dnayenta ge du too gamtikeng i kimoam deg, na too ti fye.
I kdee nimoam too gamtikeng i kafyela!

Too sikof i kgadeam deg;

15 hae, di kimo i lawehgu di gugbunin di lam tien i yégu,

di too fye kastugad i dad tulangu, la gbuni di ge.
16 Tateenam agu déén di kamlita agu fa;
tagsulatam di librum i gufsen i dad butanggu mto;
i kdee butang alelam deg, tagsulatam di la agu fa mto.
17E Dwata, too mabtas i kdee fandamam gabla di deg,
na too ti dee i fandamam.
18 Nsegu na too ale dee fa di dad falak,
kafngegu mse, déén agu fa di safédam.”
19E Dwata, fye moon ku fnatim i dad to sase,
na fye moon ku tala agu nan snamuk i dad to mayé mati to.
201 dad to én, talti ale sase gabla di ge,
na falmola i dagitam.
21E Amugu Dwata, toogu mnang nawa i dad to mnang nawa ge;
too mda di nawagu mnang nawa i dad to dmuen ge.
22Too sikof i knanggu dale,
na di fandamgu, 1€ gami sduen.
23 E Dwata, toom neye i nawagu ani, du fye toom agu gade;
tnandakam agu, fye gadeam i kdee mne di fandamgu.
24 Neyem ku nun sase dini di deg i gaflidu ge,
na nalakam agu, Dwata, di dalanam landé gusenan.

Salmo 150
150

Dnayen i Amuito Dwata
1 Dnayenyu i Amuito Dwata!
Dnayenyu Dwata ditt di Bong Gumnean;
dnayenyu kenen di mgagid gumnean ditu di langit.
2Dnayenyu kenen mda di dad gamtikeng mgimoan;
dnayenyu i bong kdatahan landeé gasngad dun.
3 Dnayenyu kenen fagu di kyufyu dad féwyu,
na fagu di kbityu dad fuglung na arfayu.
4 Dnayenyu kenen fagu di kbagulyu i dad kulintang
na fagu di ksayewyu,
na fagu di kbityu dee bung agaf nun tafas,
na fagu di kyufyu dad slali.
5 Dnayenyu kenen fagu di kbagulyu dad slagi;
dnayenyu kenen fagu di kbagulyu dad malbang falimak.
¢ Kdee nun nawa, dnayenyu Amuito Dwata.
Dnayenyu Amuito Dwata!

139:18 Satu kubad ani dunan: na ku tamukat agu déén agu fa di safédam.

Dad Fngewe
I Dad Mabtas Fngewe

Kafaglabat i libru Dad Mabtas Fngewe
Ani gugsulat dad fye fngewe, na dee dad fngewe dini sulat Hari Solomon, tinga lagi
Hari Dabid. I dademe fngewe dini snulat dad to Hésékaya, Agur, na Lémwél.
Na Hari Solomon, kenen too fulung faldam, taman kdee dad fngewendini too fye, na
dad fngewe di dad to klit i duh klola mne di tana ani. Nadi katbu i libru ani fafaldaman

i dad to, silang ale mbaling dad to nungnade na kfulung faldam, ku funa nun klikola di
Dwata.

I kabtas i dad mabtas fngewe
1Na ani dad mabtas fngewe Solomon i tinga Dabid, na

hari di banwe Israél.
2Sulatan i kdee ani, du tdoan i dad to,
du fye gmade ale i glut kfulung mda di Dwata, na dniléla i fyetdo,

na glabatla i dad gal gman too mngalam gumtatekan,
3 du fye dnawatla na lalola i gadela fye,
du fye matlu i nimola di demela to,
4du fye i dad to kulang i kfulung faldam 12 ale gasyat,
na gmade na fulung i dad lamnok mebe i ktola di fye,
5 gafatnt di gnade i dad to fulung faldam,
na malak i dad to nun kaglabat,
¢ du fye glabatla i dad gal gman too mngalam gumtatekan,
na i dad fléd gal gman i dad to nun gnade.

I kafngewe i dad lamnok lagi
7 Silang ge mbaling to nun gnade, ku funa nun klikoam di Dwata.
I dad to la fulung faldam knangla kfulung, na 1a ale maye ku nuntamdo dale.
8 Tingagu, toom lalo i kafngeweta ge,
na nangam nlifet i tdo yéam.
9Du ku laloam i tdomi ge, matnu i kafye ldamam,
salngad ku lamsak ge i dad fye baweh kas, na matnu i kafyebaweham.
10-11 Tingagu, nang ge magin dad to gamsala di klakla ge,
ku manla, “Flal ge, magin ge gami,
meye ito to bnanoito,
balu dad to lande sala meye ito dalan kiboito mlayam dale.
12Dj kiteito i dad to ani kadang mto ale fa,
bay di kafngeito mlayam dale mati ale.
13 Na teenito kadang dee bung knun,
na too fno i gumneito kadang i tnakuito.
14Na, magin ge gami,
na i kdee tnakuito kadang sansalelito.”
Ani gman i dad to gamsala.
15 Kabay tingagu, nang ge magin dad to gambet ani,
fawag ge di dale,
16 du too ale mlal mimo sasé,
na mlal ale mano.
17 Neyem, ku nite i dad anuk i kimoam fawel,
fulung ale fawag,

18 bay dad to gambet én mahal, du la ale fulung fawag di sase nimo,

bay baling dale taban i fawel nimola na gafalmo dale.

19 Taman i dad to mwe i knun demela to,
fagu di klabe, nun kalmola.

I katlo kfulung faldam i dad to kulang kfulung faldam
201 kfulung faldam flingen di satu to gal tamlo,
na tamlo kenen di dalan di gunun dad to, na di fadyan, du kayeanku lingela i tdoan.
Z1Falbongan i taluan di gufusuk banwe,
na balt né gustifun dad to,
22na manan, “Gamu dad kulang kfulung faldam, kan ku fadlug gamu di layu kfulung?
Gamu dad madoy, kilen i katlagyu madoy?
Gamu dad la fulung faldam, tan i kloyu mnang i glut kfulung?
23 Ku flinge gamu i kngakgu gamu,
nun fye fngewegu gamu mda di fandamgu,
na fgadegu gamu i kfulunggu faldam.
24 Kabay du knagolyu agu di katlogu gamu,
na lande flinge deg di kalakgu,
25na fbayayu i kafngewegu gamu,
na layu dnawat i kngakgu gamu,
26 taman di kakel i bong kaflayamyu nulégu gamu,
na di kakel i bong klikoyu nadoygu gamu.
27-28 Na di kakel i too se klikoyu,
na too sé kaflayamyu,
na too se ksamuk mlibut di gamu, tloyu agu.
Kabay di katloyu deg, la agu tmimel gamu,
fanngabalyu agu, bay layu agu teen.
29 Du la gamu maye gmade i kaglut,
na la gamu maye mimen Dwata,
30 na tooyu knang i kafngewegu gamu,
na layu dnawat i kngakgu gamu,
31taman du én kayeyu laldo gamu knaye,
la fakay ku 1a mulé di gamu bunge di ksase nimoyu.
32Du i dad to kulang kfulung, mlal ale mati, du la ale maye fulungfaldam,
na i dad la fulung faldam, du lala knabas i kfulung, gamdawat alekadang i kalmola.
33 Kabay balu simto flinge di deg manak i knean,
na galwa kenen kakel i sase na lande gamlikokenen.”
Ani gman kfulung faldam.

2

I dad untung fagu di kfulung

1Tingagu, flinge ge i tdogu ge,

na nangam nlifet i kafngewegu ge.
2Flinge ge i gman i kfulung faldam,

na toom ftkah di nawam na fnaglabatam di fandamam.
3 Hae, toom fni i kfulungam mebe ktom,

na fadlug ge mni i kaglabat.
4 Na toom fanngabal i kfulung faldam,

salngad i kafngabalam salafi demen i knun buni.
5Du ku nimoam ani glabatam i kliko di Dwata,

na nun gnadeam gabla di kenen.
¢ Du Dwata mlé kfulung faldam,

na di kenen gumda i gnadeé na kaglabat.

7 MIé kenen tabeng di dad to matlu,
na kenen i klungla.

8 Hae, kenen kamlung i dad to mimo fye di demela to,
na nalakan dad to i gsaligan di dalan gumagula.

9 Na ku alo ge flinge deg, glabatam kadang ku tan i fye,

na di kdee nimoam di demem to, too matlu.
10 Du mbaling ge kadang to fulung faldam,

na mda di gnadeam nun klehewam.
111 kfulungam mebe ktom na i kaglabatam i kamlung ge,
12 du fye gawag ge di nimo, na di talt1 i dad to sase.
13 Dad to én, tagakla i matlu na malwa dalan,

na magu ale di gukmifun.

14 Na too ale lehew mimo sase
na di kagsalala, too ale baling flehew.

15Na dad to ani, bigko i dalanla,

na la ale gsalig.
16 Na i too glut kfulung ani, fadnan ge di boyo i libun mkat lagi.
171 libun gambet ani, kahan i yaanan,

na nlifetan i fakangan di Dwata di ksongla.
18 Na ku salu ge ditt di gumnean, én gumagum di dalan fati,

na i ksalum ditt, salngad ku salu ge ditt di gumne i dad mati.
19 Balu simto tlang di kenen, lande di dale gasfulé di fye kne.
20 Taman tingagu, toom lalo i ldam dad to matlu,

na magu ge di matlu dalan.
21Du i dad to matlu, ale sa gamdawat i kafye blé Dwata, na mlawilale di tah tana ani.
22Kabay i dad to sase, snaba Dwata mda di tah tana ani,

na nsoan ale, gambet i kso i dad bnas mda di tana.

3

I kafngewe i dad lamnok lagi
1Tingagu, nangam nlifet i tdogu ge,
bay toom busek di nawam i dad fngewegu ge.
2Du i tdogu ge, én flawil ge,
na mlé di ge kafye kneam.
3 Nangam kah kakdom Dwata na kagsaligan ge,

na toom fkah ani di fandamam,
na di nawam du fye laam glifet.

4Ku ani nimoam, toom gaflehew Dwata,
na nun dengegam di dad to.

5Too ge smalig di Dwata mda di nawam,
na nang ge smalig di ge kaglabat.

¢ Kabay di kdee nimoam funam Dwata,
na fiten di ge i glut dalan.

7Nangam fandam ku too ge fulung,
bay toom kanliko Dwata,
na knangam i kdee sase.

8 Na ku ani nimoam, mbaling fye laweham,
na matnu i kgalam.

9 Toom nafé Dwata
fagu di kablém kenen

i too fye di kdee mda di ulé tanaam.
10 Na ku ani nimoam, too fno i folam na lande gusfayu i dademe,

na i gufkaham ninumam gal sambél.
1 Tingagu, nangam knang i kaflayam mda di Dwata,
na nangam tati fbaya i kngakan ge,
12 du Dwata, nngakan di gusase i to kandon,
gambet i kngak i satu ma di tingaan toon kando.
13 Nun kafye di to ku nun kfulungan na kaglabatan,
14 du mdatah fa i gweam di kfulung i gweam di salafj,
na mabtas fa di ge di blawen.
15Na i kfulung faldam, mabtas fa di kabtas i dad too fye kas,
na landeé dademe knayeam gufsalngadam dun du too mdatah.
16 Mda di kfulung gdawatam klawil,

knun, na kafe.
17 Na i dalanan dunan klehew,
na i ktanak kne.
18] to mbaling fulung nun gufyen,

na mlawil kenen.
19 Mgimo Dwata klamang tana mda di kfulungan,

na mda di bong gnadean tafkahan langit ditu di tah.

20 Mda di kfulungan tafalohan yéél,
na mda di kfulungan, ftatekan i alu mda di dad labun.

21 Tingagu, toom fkah i kfulung faldam na i kfulung mebe ktom difandamam,
du fye laam glifet dun,

22 du ku nun kfulungam faldam fye kagkah i nawam,

na nun klehew i kneam.
23Na di kagum di dalan, lande sase gaslokam,

na la ge tlaab.
24Dj kileam, too fye kakudangam,
na lande gamliko ge.
25Na lande klikoam i dad kaflayam makto i kakelan,
ku demen i kalmo kel kadang di dad to sase,
26 du Dwata i gusmaligam,
na laan ge faloh ku mfawel i fawel.
27Ku nun kiboam, galam tnabeng i demem to nun klidu.
28 Na nangam man di demem to,
“E fayah ktabengta ge”,
ku nun kiboam tmabeng dun di duh ani.
29 Nang ge faldam mimo sase di to demem saldan,
du ge i gusmaligan.
30 Nang ge dmalam i demem to, lumban i to lande sase nimoan di ge.
31Nang mibal i knun i to labe,
na nang ge mlalo i kenen nimo,
32 du Dwata too mnang nawan i dad to mimo sase,
bay fgadean i fandaman di dad to matlu.
33 Too mne i kalbut Dwata di malay i dad to sase,
bay too mne i kafye di malay i dad to matlu.
341 dad to madoy, knang Dwata,
bay blén i kafye di dad to fdana i ktola.
351 dad to fulung faldam too mgafe,
bay i dad to la fulung faldam tati matnu i kyala.

4

Dee fa untung fagu di kfulung
1 Gamu dad nga, flinge gamu i fngewe mayu gamu,

na tooyu fandam, du fye nun kaglabatyu.
ZNangyu nlifet i tdogu gamu,
du slame glut.
3 Alogu satu tinga i magu di satu yaanan, na di tukay agu fa,
4 magu tamdo deg, na galan man di deg manan,
“Toom fkah di nawam i mangu ge,
na laloam i tdogu ge, du ku ani nimoam mlawil ge.
5Too ge mngabal kfulung na kaglabat,
na nangam nlifet ku demen fbaya i mangu di ge.
6 Toom fkah di nawam i kfulung du én kamlung ge,
na knabasam du én mifat ge.
7Too ge mngabal i kfulung, du ani mabtas di kdee,
na mngabal ge fa kaglabat, balu tan i btasan.
8 Ku knabasam i kfulung mbaling ge mdatah,
na ku busekam di nawam too ge mgafe.
9Na too ge dnilé i dad to ge i to nunkfulung.”
Ani gman magu di deg.
10 Tingagu, flinge ge di deg na dnawatam i mangu di ge,
du fye too ge mlawil.
1 Tagatdogu di ge i kfulung,
na agu malak ge di matlu dalan.
12Na di kagum lande gablabal di dalanam,
na di kilam la ge tlaab.
13 Galam fandam i tdogu di ge, busekam di nawam,
du ani sa mlé ge klawil.
14 Na nang ge salu di gal gusalu i dad to sase,
na nang ge mlalo i dale dalan.
15 Fawag ge di sase dalanla, nang ge magu déén,
niwasam na fadlug ge di ge dalan.
16 Silang gkudang dad to sasé ku gamgimo ale sase,
na silang ale gaftud ku nun fanlayamla.

171 sase nimo i dad to labe,
én knaanla, na én ninumla.
181 dalan i dad to matlu gambet i ksut i duh,

du too matnui i knengan kel di too kalwan.
19Kabay i dalan i dad to sase mahal, du too kmifu,
na tlaab ale, du lala teen i gutlaabla.
20 Ngagu, toom fandam i gmangu di ge,
na too ge flinge i dad tulengu ge.

21 Toom busek ani di fandamam,
na toom busek di lam i nawam, du fye laam glifet dun.

221 dad to too gamlabat i gmangu ani fye lawehla,

na too ale mlawil.
23 Toom neye ku tan fandam i nawam,

du ku tan i mné di nawam, én nimoam.
24 Nang ge tmulen kéng,

na ku nun manam toom man i glut.
25 Tati ge fatlu magu di matlu dalan,
du fye lande gumyaam.
26 Funam fandam i kdee nimoam,
du fye too fye i gukelan.
27 Fawag ge di sase, na fadlug ge magu di matlu dalan,
na nang ge samyat.

Dad Fngewe 4:27

5

Fawag di libun mlafa yaanan
1 Tingagu, nangam fbaya i dad gmangu di ge,
bay fanlingem i kfulunggu na i kaglabatgu.
2Du ku ani nimoam, gmade ge i fye nimo,
na di ktaluam i gumite i dademe to nun gnadeam.
3Na i kalak i libun mlafa yaanan, too mi salngad i tnab,
na i taluan too mladal, salngad i fngalo,
4bay di gusenan too nun kféétan,
na too gamgebe di kaflayam.
51 libun gambet ani, ald gamgebe ge di banwe i dad mati,
na i dalan gumagun, dunan dalan salu di fati.
¢ Laan faldam i dalan gumlawilan,
na laan gade, bay i dalanan too bigko.
7 Dad ngagu, too gamu flinge deg,
na nangyu glifet i mangu di gamu ani.
8 Too gamu fawag di libun gambet ani,
na nang gamu fdadong di gumnean,
9 du ku salu gamu di kenen, lana i kgafé gamu,
na 1a mlo malmo gamu di falel i dad to labe, i landé kakdo.
107 dad to layu dile nwela di gamu kdee dad knunyu,
na too gamu faflayam mwe i knunyu, bay baling nfun i dademe.
11 Na di fan kafto i nawayu kadang, mlanu gamu mda di kalmo ilawehyu.
12 Na msal gamu kadang manyu, “Fye moon di munafa, ku fanlingegu i tdo deg,
na ku fanlingegu moon i kngak deg.
13Di muna, 12 agu maye flinge i dad tamdo deg,
tatigu baya i tdola deg.
14 Na ani gukelgu, nun sase kyagu di mata i dee dadto.” Ani manyu kadang.
15 Kaflingengu dun, ku fkahta di kinum, én guminumyu di gamuguminum,
én aloyu too kanbong nawa i gamu yaan.
16 Lande gufyeyu di dad ngayu di dademe libun ise yaanyu.
171 dad ngayu lamnok sa moon di ifatyu, na gamtabeng ale gamu,
ise baling ku di dademe to gutmabengla.
18 Taman flehew gamu di glut yaanyu,
du too nun klehewyu di dale.
19Flehew gamu di kafye bawehla,
na mda di kakdola gamu na di kafye nimola di gamu,
i gamlé gamu klehew.
20 Taman dad ngagu, kan ku kandoyu i satu libun ise yaanyu?
Na kan ku dnawatyu i kakdo mda di libun yaan i dademe?
21Du teen Dwata i kdee nimoyu,
na balu né i gusaluyu, teenan gamu.
221 dad sala i to sasé mbaling fawel,

du i dad salaan, mawel kenen.
23 Mati kenen du laan gagan damnan i kton,

na du laan fulung faldam, én mebe kenen di fati.

6

TLuteng i dademe
1 Tingagu, ku makang ge na ge mayad uteng i demem to,
Zneyem ken mfawel ge di kfakangam.
3 Tingagu, ku tadéén ge di falel i demem to,

ani nimoam, du fye galwa ge di kfakangam.
Salu ge ditu di kenen na fdanaam i ktom,
na toom fni di kenen ku began ge falwa di kfakangam di kenen.
4Nang ge kudang balu ftud silang ku tagalwa ge.
5Falwaam i ktom di fawel, gambet i kfulung i anuk falwa i kton difawel,
ku demen uhe, falwaan i kton du mila i to dmulak.
I to la mayé mimo
61 to la maye mimo, fye ku fafulung kenen faldam
salngad i dad gulam,

du too ale mimo.
7 Landé ulula mebe dale,
8bay balu lande ulula, too ale musek i knaanla di bang i nungumwela,

du tagala di bang klandéla.

9Kabay ge, i 1a maye mimo, tan i klom kudang?
Na kilen i kukatam?

10 Tmimel i to 12 mayé mimo manan,
“E ftud agu na kudang agu fa lamlo.”

Ani gman i to 1a maye mimo.

11 Kabay klon kudang makto kel di kenen klandean,
salngad kakel i to tmaku mebe tek.

121 to sase lande gukmamu,
balu ne gusalun gal tmulen kéng.

13 Fn gukmamun i dad matan,

dad blian,
na dad kmalan,
falyakan du fye nun gafgawan.

14 Na too fno sase di nawan, du toon fandam i kiboan mimo sase,
na balu né gusalun, mebe kenen i ksamuk.

15Na du ani nimoan, makto kel i too sase gaslokan,
na lande gugalwaan.

16 Nun nam too knang nawa Dwata,
fitu kadi i knang nawan, na ani dunan,

17 kafdatah, i ktulen kéng,

i kbano dad to landeé sala,
18 gal faldam kibo mimo sase,

i mlal mimo sase,
19 kdalam di sala,
i mebe kasnang nawa i dad to sgalak.

Sas¢ gukel i to mlafa i yaanan
20 Tingagu, toom lalo i kafngewe maam,
na nangam nlifet i tdo yéam.

21 Toom busek ani di fandamam,
na toom busek di lam i nawam,
du fye laam glifet kel di atuan.

221 kafngewela i malak ge di dalan gumagum,
na kamlung ge di kifu,
na mngewe ge di mduh.
23Du i kafngewe ani, salngad i saloam tmuyal i dalanam,
na i kngakla, tamdo ge i kiboam mebe i ktom.
241 kafngewela, kamlung ge di boyo i libun mkat lagi,
na gafadnan ge di kladal talti yaan i demem to.
25Nang ku én kibalam i kafye bawehan,
too ge fgeye i ktabugan ge fagu di keyen di ge.

261 libun mkat lagi, la mabtas i bayadam kenen,
bay klafa i yaan, too bong i bayadam du gamgebe ge di gumalmom.
27 Tan i fandamam, fakay ku lamkaf ge lifoh

na la sakuf i klaweham?
28 Na fakay ku mda ge di minit bala,

na la myu i bliam?
29 Salngad gukelam ku nlafaam i yaanam,

du balti simto mimo ani, la fakay ku la maflayam.
30 La mnang dad to i satu to tmaku i knaan,

ku mda di kbitilan.
31Kabay knean, ku makfe kenen fuléan di to mangfun fitu dulékalbongan,

kel di kti i kdee nfunan.
32Kabay mahal i satu to mlafa i yaanan, landé sa kaglabatan,

na toon falmo i kton.
33Na i dengegan too malmo, na too kenen fatduk,

na i bong kyaan 1a lana kel di atuan,

34 du yaan i libun ani, too malbut du minga nawan,
na lande gusen i kbalasan.

35La magwe i kalbutan
balti tan i kalbong bayadam na blém kenen,
laan dnawat dun.

7

Knabasam i kfulung faldam
1Tingagu, flinge ge i tdogu ge,
na nangam nlifet i kafngewegu ge.
2Toom fkah di nawam fngewegu ge du fye mlawil ge,
na toom fangeye i klaloam i dad tdogu ge, salngad i kafgeyem i dadmatam.

3 Toom fkah di fandamam,
na di nawam i dad tdogu ge, du fye laam glifet dun.

4Knabasam i kfulung, salngad i kakabasam i flanekam,

na knabasam i kaglabat, salngad i kakabasam i demem sgalak,
5 du én kamlung ge di boyo i libun mlafa i yaanan,

na gafadnan ge di kladal taluan.

Nang faloh i nawayu di ayé i libun mlafa i yaanan
¢ Satu duh meye agu di bintana i gumnegu.
7 Na teengu dee sawang lagi na kulang kfulungla,
bay teengu satu di dale i lande kaglabatan.
8 Magu kenen di dalan mdadong di gumne i satu libun,
na la mlo mdadong kenen di gumnean.
9Na i kagkah i duh, fan sdaf,
na tafan kifu.
10 Na snitong i libun i lagi ani,
na kamlaweh kenen i klaweh i libun mkat lagi,
na tafandaman kiboan moyo kenen.
11 Labe kenen na lande kyaan,
na dee gal gusalun, na laan gal mne di gumnean.
12 Slaan déén kenen di kilil i dalan, slaan déén di fadyan di gunundad to,
fatanan du neyen ku simto bnoyon.
13 Na di kiten i lagi ani, lkafan, na nalakan,
na too meye di kenen na manan,
14“Duh ani tadnohogu i fakanggu,
na nun utengu mda di kadsugu.

15 Taman fanngabalta ge,
na du teenta ge taman smitong agu.
16 Na nlafingu i gumilegu
i too fye baweh batak safut fdu di banwe Idyif.
17 Na tankokgu fangbun i gumilegu
i dnagit mira, alo, na sinamon.
18 Taman magin ge deg du nimota i knayeta
i gaflehew gite kel mwal.
1913 déén yaangu di gumne,
du mawag gusalun.
20 Neben sa bong filakan,
taman laan mlal samfulé, lwe linggu fa.”
Ani gman i libun mlafa i yaanan.
21Na tagboyon lagi ani
fagu di kladal i dad gmanan.

22 Taman fanlalan lald i libun ani,
salngad i baka dyol salu di gumatin,

salngad i uhe mfawel di fawel,
23 na nun tbak di fufungan,
salngad i anuk di bnas mayeng ditu di fawel,
laan gade i gukelan kadang di fati.
24Dad ngagu, flinge gamu i tdogu gamu,
na mimen gamu i mangu ani.
25 Nangyu faloh i nawayu magin di aye i libun gambet ani,
na nang gamu mlalo i kenen dalan.
26 Du tadee lagi falmon,
na i dad lagi tamati du mda di kenen, layu gse dun du toodee.
27Na ku salu gamu di gumnean, én sa gusaluyu di banwe i dadmati,
na i dalanyu ani salu di fati.

3

Magdayen i kfulung

1Flinge gamu, du i kfulung na i kaglabat flingengu di
satu to tamlo,

na falbongan i katlon.
2Tamlo kfulung di bilil,

na di gusite i dad dalan di gunun dee dad to,
3 na di gufusuk i banwe,

falbongan taluan, manan,
4“Toogu fni di gamu dad to, fanlingeyu agu.

Tamlo agu di kdee dad to di klamang banwe, du fye flinge gamu deg.
5> Gamu kulang i kfulung faldam, flinge gamu du fye fulung gamufaldam, du fye la gamu

gasyat,

na gamu la fulung faldam, flinge gamu du fye gamlabat gamu.
¢ Fanlingeyu i kafye mangu,

du kdee mangu di gamu too tlu,
7du i mangu slame glut,

na knanggu i kakakéng.
8] kdee mangu slame matlu,

la agu tmulen kéng, na lande bigko di mangu.
9Na di to too nun kaglabatan, gadean too glut i mangu,

na di to nun gnadean, gadean too matlu i mangu.

10 £n nalékyu i dad tdogu ise ku salafi,
nalékyu gnade ise ku i too fye blawen,
11 du agu i kfulung na mabtas fa di kabtas i dad too fye kas,
na balu tan i knayeyu di tah tana ani, lande fsalngadyu di deg, dutoo agu mdatah.
12 Agu kfulung nun kaglabatgu,
nun gnadeégu, na fulung agu mebe i ktogu.
131 to nun klikoan di Dwata, knangan i sase.
Na agu kfulung, mnang agu i kafdatah, i kafdag,
i sase nimo, na i kakakéng,.
14 Agu kfulung, fulung agu mngewe, na fulung agu tmabeng,
nun kaglabatgu na nun glalgu.
15Mda di deg i dad hari gmagan mebe i dad tola,
na i dademe dad ulu fulung ale mimo i dad matlu urdin.
16 Lande ulu di tah tana ani fulung mebe i dad to di fye,
ku ise agu tmabeng dale.
17Kandogu i dad kamdo deg,
na dad to mngabal deg, teenla agu.
18 Banlégu ale knun mlawil, afe,
na kafye kne.
191 gweyu mda di deg, mabtas fa di kabtas i too blawen,

na di kabtas i too salafi.
20 Magu agu di dalan matlu,

na lalogu i matlu nimo.
21Na i dad kamdo deg, banlégu ale knun,
na tananugu i mabtas knun i gumneéla.
22 Agu kfulung, muna mgimo Dwata,
di laan fa mgimo i kdee di tah tana ani.
23 Tagne agu mda fa di kagatbuan,
di 1a fa mgimo i banwe ani.
24 Tagne agu di lande fa mahin,
na dad sfuten i fno yéél.
25Di 1a fa mgimo dad bulul,
tagne agu.
26 Na di la fa mgimo Dwata i klamang banwe,
na balu i kfung, tagne agu déén.
27Déén agu di kafkah Dwata i langit ditu di tah,
di kimoan i bleng i langit na mahin,
28 di kafkah Dwata i dad labun di langit,

di dad sfuten di lam i mahin,
29 di kafkahan ilé di gusen i mahin,

du fye la sambél di kaftkahan dun,

na di kimoan kgal i klamang banwe ani, déén agu.
30 Déén agu di safédan, na magin agu kenen mimo.
Na kat i duh flehew agu kenen,

na lehew agu magin di kenen,
31na lehew agu i banwen,

na i dad to tamgimoan.
32 Taman dad ngagu, fanlingeyu agu,

nun klehewyu ku nimoyu i gmangu di gamu.
33Ku fanlingeyu i tdogu gamu, nun kfulungyu,

na tooyu fkah di nawayu i gmangu ani.
34 Nun kafye di to flinge deg,

i to kat i duh mne déén di ba i takabgu,
i to fatan deg.
35Du i to mite deg too mlawil,

na kanlehew kenen Dwata.
361 to la mite deg fanlayaman i kton,

na i to mnang deg, bong nawan i fati.”
Kdee ani gine gman kfulung.

9

I kfulung faldam na i la fulung faldam

1Na i kfulung faldam flingengu di to fdak i
gumnean,

na nun fitu lahanan.
2Kmaté kenen i Imanaf du fnistan, na nun bolan fye nem dininuman,

na tafnatlagadan i gukmaanan.
3 Na dekan i dad saligan libun ditu di gunun dee to,

du nlakla i dad to.

4Na manla, “Na gamu dad kulang kfulung, salugamu dini,
na gamu lande kaglabat,
5salu gamu dini, du kmaan gamu i knaan
na minum gamu i ninum i tafnatlagadan gamu.
¢ Tnagakyu i kulang kfulungyu, du fye mlawil gamu,
na laloyu i dalan kaglabat.”
Ani gman kfulung fagu di dad saligan.
7Ku nngakam i to madoy, balingan ge fya,
na ku nngakam i to sase, balingan ge fansase.
8 Nang ge mngak i to madoy, du knangan ge,
bay ku nngakam i to fulung, toon ge nafe.
91 fngewem di to fulung, gatnu i kfulungan,
na i tdoam di to matlu, gatnti i gnadean.
10 Du fye mbaling ge to nun kfulung, fye ku funa nun klikoam di Dwata.
Du ku gmade ge Dwata i Lande Sala, gfunam i kaglabat.
1 Ku fulung ge faldam, én sa gamlawil ge.
12Du ku fulung ge faldam, ge gukel i kafye,
bay ku knagolam i kfulung, ge gukel i kaflayam.
13 Guflingengu i to la fulung faldam di satu libun too mugak,
na lande gnadean, na lande kyaan.
14Déén gusudengan di ba takab i gumnean
ku demen sudeng kenen di gugfan i banwe di gumite i dee dad tokenen,
15 na tamlo du nlakan i dad to magu mlius
i dad to fadlug di kagula,
16 na manan di dad to lande kaglabat, manan,
“Gamu dad kulang kfulung, fusuk gamu,
17 too mi fa i yéél tnaku,
na fye fa nem i knaan ku kmaan ge di gugbunin.”
Ani gman i libun la fulung faldam.
18 Kabay i kdee mgeben di gumnean, 1ala gade i gukella ku gfusukale déén,
du dad muna mgeben tamati ale,
na tasbool ale di gumne i dad mati.

10

I dademe dad mabtas fngewe Solomon

1Na ani dademe dad mabtas fngewe Solomon dunan:
Gamlehew i ma i tingaan lagi ku fulung faldam,
bay gamlé i klidu di yéan i tingaan lagi la fulung faldam.
2 Landé gufyem di knun gweam fagu di klimbung,
bay i katlu nimo i gafalwa ge di fati.
3La faloh Dwata ku malnus i dad to matlu,
na laan faloh ku gwe i dad to sase i sase kniballa.
4Ku la ge maye mimo, én gaflande ge,
bay ku malgad ge mimo, én gafnun ge.
51 to fulung faldam, kamtu kenen di bang i kaktu,
bay magagya i to ku én balingan nimo kudang di bang i kaktu.
61 to matlu, nun kafye gdawatan,
na i to sase, gbunin i klabean fagu di kfulungan talu.
71 to matlu, fnadlug gafaldam kenen balti tamlo nan mati,
bay i to sase, too malmo i dengegan na too kenen mlal glifet.
81 to fulung faldam, too gamdawat i fye fngewe,
bay i to talti |a man, falmon i kton.
91 to matlu lande klikoan du mda di fye nimoan,
bay i to mlimbung, gakfe di klimbungan.
107 to muni i kaglut, én gumda i ksamulk,
bay i to labe mngak i to mimo sase, kenen gafatlag i ksamuk.
117 to matlu, galan man i gafye, na gatgal i dad to mlinge imanan,
bay i to sase, gbunin i klabean fagu di kfulungan talu.
121 gukel i kasnang nawa, dunan samuk,
bay gukel i kakdo, dunan klifet i kdee sala.
13 Fagu di talti i to nun kaglabat, dnileam i kfulungan,
bay i to lande kaglabatan, fye ku fanlayam kenen.
141 dad to fulung faldam, lala fagfan i gnadela du funala gal toofandam ku tan i manla,
silang talu.
bay ku talu i to la fulung faldam, too mlal i ksamuk.
151 kamlung i to nun knun, dunan i knunan,
bay i gafalmo i to lande, dunan i klandean.
16 Mda di untung i to matlu, nun klawilan,
bay mda di untung i to sase, nun kaflayaman.
171 to flinge ku nun mngak kenen, én i to mlawil,
bay i to 1a dmawat i kagsalaan, nun sasé gdawatan.
18] to muni i knang nawan, én i to tmulen kakakéng,
na i to samtugad salék, én i to 1a fulung faldam.
191 to too maye stulen, slaan gsala du mda di dee manan,
bay i to gadnanan i taluan, kenen i to fulung faldam.
201 dad talli i to matlu too mabtas, salngad i btas i glut salafi,
bay i fandam i to sase lande btasan.
211 dad talti i to matlu, too gamtabeng i dee dad to,
bay i to 1a fulung faldam, la mlawil du lande kaglabatan.
22 Fn gafnun i to mda ald di kafye blé Dwata,
na i kafye blén la gfun dun fagu di kalgad mimo.
231 to 1a fulung faldam, too flehew di kimoan sase,
bay i to nun kaglabat, too flehew di kimoan fye fagu di kfulunganfaldam.
241 kanliko i to sase, baling sa mkel di kenen,
bay i to matlu, én sa mkel di kenen i knayean.
25Kakel i bong ulen na too mgal i nus fugen i to sase,
bay i to matlu kel di atuan la fisan di kgal i nus.

26 Nangam fimo i to malwe mimo du baling smamuk ge, na sasekafalyalom,
salngad kafalyalom i kifanam ku mgihok i suka ku demen kafdé matami buk.

271 to nun klikoan di Dwata, mlawil kenen,
bay i to sase, mlal mati.

281 fatan i to matlu, én gamlé kenen klehew,
bay i fatan i to sase, 1a gdawatan dun.
29 Kanlung Dwata i to matlu,
bay i to mimo sase, falmon.
301 to matlu, nun kenen kafye mda di Dwata lande gutlagan,
bay i to sase, 1a mlawilan di tah tana ani.
311 gman i to matlu gugmade i kfulungan,
bay i gman i to sase, matlag sa kadang.
32Gade i to matlu i dad fye man i la fatduk i demen to,
bay i to sase, galan fatduk i demen to fagu di sasé gmanan.

1Knang Dwata i to mlimbung di ktimbangan,

bay i gulehewan i to tmimbang i glut ktimbang.
21 to fdag, 1a mlo nun bong kyaan,

bay i to fdanaan i kton nun kfulungan.

31 katlu i to matlu, mebe kenen di katlun,
bay i kabigko i to sase, mebe kenen di kalmon.

41 dad knunam landé gukmamum di kakel i duh kfatim,
bay i katlum, i gafalwa ge di sase kfati.

5] katlu i to fye, én gafye i knean,
bay i ksase i to sase, én gafalmo kenen.

61 katlu i to gsalig, i gafalwa kenen,
bay i to la gsalig, tamgikat kenen di sase knayean.

7Di kfati i to sase, talandé i kdee imen nawan di tah tana ani,
na i ksaligan di knunan lande gukelan.

81 to matlu, galwa di samuk,
bay én baling nkel i samuk i to sase.
] gman i to la faglut di Dwata, én gafalmo i demen to,
bay i kfulung i to matlu, én gafalwa i demen to.
10 Too kanlehew i dad to di banwe ku nun fye kel di dad to matlu,

na toola kanlehew i kfati dad to sase.
1 Fagu di nimo i dad to matlu mbaling mdengeg i banwe,

bay fagu di talt i dad to sasé malmo i banwe.
121 to madoy i demen to kulang kaglabatan,
bay i to nun kaglabat landé manan.
131 to samtugad salék, la gsalig gutmulen i santulenam di kenen,
bay i to gsalig, 1a samtugad i santulenam di kenen.
14 Malmo i banwe ku landé to fulung mebe dun,
bay ku nun dee fulung mebe na fulung mngewe, nun ktanak di banwe.
15 Nsalam kadang ku makang ge mayad uteng i to laam dile,
fye fa ku la ge makang di kenen.
161 libun fye ldam, too mgafe,
bay i lagi labe, landé mafe kenen, én aloan gwe i knun.
17Ku kamdo ge i demem to, én gafye i ktom,
bay ku fansaseam i demem to, fansaseam sa i ktom.
181 sase to, lande fye untungan,
bay i matlu to, nun fye untung toon gdawat.
19 Mlawil i to ku too nda di nawan mimo i tlu,

bay i to too maye mimo sase, mlal mati.
20 Knang Dwata i dad to saseé fandam,
bay én toon kanlehew i dad to mimo matlu.
217 kaglutan, 1a galwa i dad to sase di kaflayam Dwata dale,
bay i dad to matlu falwaan.
22Ball tan kafye baweh i libun, bay ku landé kaglabatan i fyenimo,
salngad kenen i tising blawen di ilung sde.
231 to matlu, én fatanan alo i fye,
bay i to sase, én fatanan alo kalbut Dwata.

2471 to too mlé, too matnu i knunan,
bay i to la maye mlé mbaling kenen lande.

25Nun gufye di to too mlé,
du ku tnabengan i dad demen to na 1éla kenen tnabeng.
26 Mnang nawa dad to i satu to fatan di kagket i btas mse klon fafabli dun,
bay dagla i to fadlug fabli.
27Ku too ge mngabal fye, nafe ge,
bay ku mngabal ge sase, sasé sa i teenam.
28] to smalig di knunan, sase knean salngad i dad doon mlanas dibang minit,
bay i to matlu, fye knean salngad i dad doon mbaling mlunu di bangulen.
291 to mebe i ksamuk di malayan, di gusenan lana i knunan,
na i to la fulung faldam, mbaling kenen fasak di to fulung faldam.
301 bunge i nimo i to matlu, én gamlawil i demen to,
bay i klabe, én gafalmo dun.
317 kaglutan, ku glut nun untung di mgimo i to matlu di tah tanaani,
lumban fa nun untung di mgimo i to sase na i to gamsala.

12

11 to maye flinge i kngak kenen di gugsalaan maye
gmade,
bay i to 1a maye flinge i kngak kenen di gugsalaan laan fulungfaldam.
2Kanlehew Dwata i to fye,
bay i to falan fandam i sasé nimoan, nukum kenen Dwata.
31 to sase lande gutadagan du sasé nimoan, taman fugen,
bay i to matlu nun gutadagan du fye nimoan, taman la kenen fugen.
4Lehew na dag i satu lagi i yaanan fye ldam,
bay ku nun libun gafya i yaanan,
salngad kenen i satu tduk di dad tulan i yaanan na gafalmo kenen.
51 fandam i to matlu gabla di demen to too tlu,
bay i to sasé malak i demen to fagu di kafgawan.
61 talu i dad to sase gafalmo i demen to,
bay i talt i dad to matlu gafalwa i dad to fanla falmo.
71 dad to saseé mati, na landeé tnagakla bella,
bay i dad bel i dad to matlu, lande gusenla.
81 to fulung faldam magdayen,
bay i to 1a matlu fandaman mgadoy.
9Fye fa i to mdana ku too malgad mimo du fye mto,
di to baling tati flingu kenen bong to, bay mne kenen di kbitil.
107 to matlu, too fye kifatan i dad Imanafan,
bay i to sase, too sase kiboan i dad Imanafan.
17 to too malgad mimo fule nun lukas i knaanan,
bay i to mlalo i dad nimo lande gukmamu, landeé kaglabatan.
121 dad to sase, én alo kayela nimo i sase,

bay i dad to matlu, la mgili i kimola fye.
131 to sase mfawel kenen fagu di sase taluan,
bay i to matlu galwa di ksamuk.
141 to gamdawat i untung fagu di dad gmanan na i dadmgimoan.
151 to la fulung faldam, fnaglutan slame fye i kdeenimoan,
bay i to fulung faldam too flinge i fngewe.
161 to la fulung faldam, laan gadnan i kaflabean,
bay i to nun kaglabat, fbayaan i kafya kenen.
171 to tmulen i kaglut di gususay falwaan i kaglut,
bay i to tmulen i la glut falwaan i kakakéng.

181 to i la funa fandam i manan,
i manan gamban salngad i kagban i fais,

bay i to fulung faldam, i manan salngad i bulung dugafgulé.
191 kakakéng la sa mlawil du nun gusenan,

bay i kaglut mlawil lande gusenan.
201 to faldam mimo sase, klimbung i mne di nawan,

bay i to faldam mimo fye, klehew i mné di nawan.

21Lande sase mkel di to matlu,
bay i to sase gal nkel i samuk.

22Too knang Dwata i dad to tmulen kakakéng,

bay toon kanlehew i dad to tmulen i kaglut na dmoho i manla.
231 to fulung mebe i kton laan fdag i gnadean,

bay i to la fulung faldam balingan fdilé i klande gnadean fagu ditaluan.
241 to malgad mimo, kenen mbaling to mebe i nimo,

bay i to 1a maye mimo, lande fye kel di kenen, bay mimo fagu dileges.
251 to gal nun ksamuk i nawan lande klehewan,

bay fagu di too fye talt1 i demen to, mbaling matgal i nawan.
261 to matlu, kenen malak i dad demen sgalak di fye,

bay i dalan i to sase gafasyat dale.
271 to 1a maye mimo, laan gwe i knayean,

bay i to malgad mimo, nun kafye gwean.

281 matlu dalan salu di klawil,
bay i bigko dalan salu di fati.

13

11 tinga fulung faldam too maye flinge i fngewe i maan,
bay i tinga madoy too la flinge i kngak kenen.
21 to gamdawat kenen i fye untung fagu di dad fye gmanan,
bay i to gal mgaw, gamdawat i untungan fagu di toon kaye mimosamuk.
31 to toon fangeye i dad manan, toon nifat i kton,
bay i to talu laan funa fandam i manan, falmon i kton.
41 to la maye mimo, too dee knibalan, bay lande kiboan gamwe dun,
bay i to too mayeé mimo, gamwe balu tan i knayean.
51 to matlu knangan i 1a glut,
bay i to sase, sase na magagya i nimoan.
61 to matlu, én kamlung kenen i dad fye nimoan,
bay i to gamsala, én gafalmo kenen i dad sasé nimoan.
7Nun dad to flingu nun knunla balt lande,
bay nun dademe dad to flingu landé knunla, balu nun bongknunla.
81 to nun knun, i knunan gafalwa kenen di agot dad sase tomantak kenen,
bay i to lande, landeé to mantak kenen.
91 dad to matlu, gambet i kalwa too fye knengan,
bay i dad to sase, gambet i salo mudaf i nengan du kagunmati.

101 to fdatah i kton, lande dademe gukelan ku la samuk,
bay i to flinge i fngewe, kenen fulung faldam.
11knun gwe mda di mlal kfagu, too mlal sa lana,
bay i knun gwe fagu di tu, too lamnok.
12Ku nun fatanam na 1a gdoho, too gdana i nawam,
bay ku gdoho i knaye nawam, too ge lehew.
131 to knangan flalo Dwata, én gafalmo kenen,
bay i to mlalo i flaloan nun gufyen.
141 dad tdo i dad fulung faldam gamtabeng ge, gambet yéél mda disfuten,
na ku laloam, gafalwaan ge di ksasé i gamgebe ge di fati.
151 to nun kaglabat too mgafe,
bay i to la gsalig too malima gnagun.
161 to fulung mebe i kton, funa faldam klon fa mimo,
bay i to la fulung faldam, fiten di kdee i klande kfulungan.
171 to la gsalig dek ftulen i tulen, mlé sa i ksamuk,
bay i to gsalig dek ftulen i tulen, én mlé ktanak.
181 to la maye flinge i fngewe kenen, kalima na kya i mkel dikenen,
bay i to flinge i kngak kenen, nafé i dad to.
19Ku gdoho i knaye nawam, too ge lehew,
na dad to la fulung faldam 1a maye tmagak i sase.
201 to sgalak i dad to fulung faldam, kenen mbaling fulung faldam,
bay i to sgalak i dad to la fulung faldam nun kalmon.
211 samuk samlalo i dad to gamsala,
bay i kafye, én samlalo i dad to matlu.
221 to fye, nun knunan tnagakan di dad nga i dad ngaan,
bay i knun i to gamsala, gfun i dad to matlu kadang di satu duh.
231 tana la magligo, ku magligo na fanla, gamlé gabla knaan i dadto lande,
bay dad to la matlu, lala faloh fafla.
241 to la mlayam i tingaan di gugsalaan du fye matdo, landé kakdoni tingaan,
bay i to nun kakdon i tingaan, fanlayaman du fye matdo kenen.
251 dad to matlu, too gabla i knaanla,
bay la tlag i kbitil i dad to sase.

14

1T libun fulung faldam, too fye kifatan i malayan, taman toofye knéla,
bay i libun la fulung faldam, falmon i malayan.

21 to mimo matlu, nun klikoan di Dwata,
bay i to gal mgaw toon fite lande klikoan di Dwata.

31 katdag i to 1a fulung faldam, gambet i bunalan i demen to nabalt kenen kto,
bay i dad gman i to fulung faldam, én i klungan.
4Ku lande Imanaf damyol i daru, lande lam i lawigam,
bay fagu di tabeng i Imanaf bong i kantum.
51 to gsalig tmulen di gususay too tmulen i kaglut,
bay i to la gsalig alo tmulen kakakéng.
6] to gal madoy, mngabal i kfulung, bay landeé teenan,
bay i to nun kaglabatan, mlal kenen gambet.
7 Fawag ge di to la fulung faldam,
du lande fye gagbetam di kenen.
8] kfulung i to fulung mebe i kton, gmade sa kenen ku tan inimoan,
bay i to 1a fulung faldam, én fandaman gmade kenen ku tan inimoan, bay fangawan

i kton.
91 dad to la fulung faldam ku gamsala tati lande di dale,

bay i dad to fye, mngabal ale kfagu klifet i dad sala.
10 Lande to fakay too magin ge di sase klidu nawam,

na lande to fakay too magin ge di too klehew nawam.
11T gumne i to fye, sana ktadagan,

balli tamlo nan malba gumneé i to sase.

12 Nun dalan fandam i to too matlu,
bay gusen i dalan ani di fati.

131 klidu i to fakay bunin fagu di ulén,
bay kafngen mulé déén fa i kliduan di nawan.
141 to kmagol i fye nimo too gamdawat i balas di sase mgimoan,
bay i to mimo fye, mda di fye mgimoan, nun kafye gdawatan.
151 to kulang i kfulungan faldam, fnaglutan balu tan i lingen,
bay i to fulung mebe i kton, toon fanlinge ku nun kaglutan.
161 to fulung faldam, nun klikoan di Dwata na fawag di ksamulk,
bay i to la fulung faldam, tati mimo na 1a fgeye na sasé igukelan.
171 to mlal malbut mlal gsala,
na knang i dad to i to mgaw i demen to.
18] dad to kulang i kfulungla faldam, gamdawat i balas di klandékfulungla,
bay i dad to fulung mebe i ktola, matnui i gnadela.

19 Satu duh, i dad to sase, lkuad di muna i dad to matlu,
du fdana ale na too ale fakdo mni tabeng.

201 to lande, knang i dad to balti fa i demen saldan,
bay i to nun bong knun, too dee samgalak kenen.
21Na balu simto mnang i to lande, gamsala kenen,
bay ku simto kamdo kenen nun kafyen.
22Ku falam fandam kimo sase gsala ge,
bay ku falam fandam kimo fye nun dad to kamdo ge na smalig ge.
23Ku too ge mimo nun fye kneam,
bay ku én nimoam alo ti stulen, mbaling ge to lande.
241 to fulung faldam, i untungan dunan i kfulungan,
bay i to la fulung faldam, i untungan dunan i klande kfulungan.
25Ku i to tmulen i kaglut di gumusay, gafalwa kenen dee to difati,
bay ku i to tmulen kéng dee to nangkalan.
261 kliko di Dwata gamlé di to ksalig,
na kamlung i dad ngaan.
271 kliko di Dwata gamtabeng ge, gambet yéél mda di sfuten,
na gafalwaan ge di ksase gamgebe ge di fati.
28] eneg i satu hari fdu sa di nun dee dad ton,
bay ku lande dad ton, landé sa enegan.
291 to la mlal falbut, nun bong kaglabatan,
bay i to mlal falbut, fdilean i klande kaglabatan.
301 to nun ktanak i nawan, én gafye i lawehan du gafgulé,
bay i to nun kinga nawan, én gamsase i lawehan du falmon.
31Ku bankutam i to lande, knangam Dwata i mimo kenen,
bay ku tnabengam i to landé, mafé ge Dwata.

321 falmo i to sasé i sasé nimoan,
bay i kamlung i to matlu i kafyen.

33 Nun kfulung mne di nawa i to nun kaglabat,

bay i to la fulung faldam, lande gnadean gabla di kfulung.
341 katlu nimo i dad to, én fdatah i banwela,

bay i ksase nimo i dad to, én gafya i banwela.
35Too lehew i hari i saligan fulung faldam,

bay fanlayaman i saligan mimo magagya nimo.

15

11 mafganag timel gaflana i kaflabe,
bay i makto timel i gafdine dun.
2Ku nun man i to fulung faldam, too kaye i dademe ganbet,
bay ku nun man i to la fulung faldam, landé gukmamu dun.
31 kdee mgimo di klamang banwe teen Dwata,
teenan i kdee nimoito balu fye ku demen sase.
41 fye talti gamlé klawil na ktanak nawa i dad to,
bay i sase talu gamlé tduk di nawa i dad to.
51 to la fulung faldam la maye flinge i tdo i maan,
bay i to dmawat i kngak i maan, fiten i kfulungan mebe i kton.

61 knun i to matlu la lana di kenen,
bay i knun i to sase tati lana di kakel i kalima.

71 kbel i gnade fagu di to fulung faldam,
ise ku fagu di to la fulung faldam.
81 dsu blé i to sase knang Dwata,
bay i dasal i to matlu kanlehewan.
91 nimo i to sase knang Dwata,
bay kanbongan nawa i to mimo i matlu.
10Ku gasyat i to di fye dalan, too blat i kaflayaman,
na mati i to ku laan dmawat i kngak kenen di gugsalaan.
11 Du gade Dwata i kdee gabla di gumne i dad mati,
lumban fa kgadean i kdee gabla di nawa i dad to.
121 to madoy la maye ku nun mngak kenen,
na la maye mni fngewe di to fulung faldam.

131 to lehew, teenam i klehewan di bawehan,
bay i to mlidu, teenam i klidi nawan di bawehan.

141 to nun kaglabatan maye gambet,
bay i to la fulung faldam fno i nawan i klande kfulungan.

151 kne i to mdana too malima,
bay i to nun klehew, too lehew i knean.

16 Fye fa i to tukay knunan ku nun klikoan di Dwata,
di to nun bong knunan i nun ksamuk.
17 Fye fa ku tati ge alo kmaan i gulay dmeme i demem sakdo,
di kmaan ge i too fye nem uten, bay nun kasnang nawa.
181 to mlal malbut kenen gumda i ksugak,
bay i to 1a mlal malbut fakay smafye i dad to sugak.
191 to la maye mimo, balu tane, nun dad sual gablabal i dalanan,
bay i to matlu lande gablabal i dalanan.
201 tinga fulung faldam gaflehew i maan,
bay i tinga 1a fulung faldam knangan i yéan.
217 to lande kaglabatan toon sa kanlehew i sase nimoan,
bay i to nun kaglabatan, toon nimo i matlu nimo.
221 tafandam i to 1a gdoho ku kulang i dad to mngewe,
bay too gdoho fagu di dee dad to mngewe kenen.
23 Lehew i to ku fye i ktimelan
di bangan tmimel dun.
241 to fulung faldam, mlalo i dalan salu di nawa lande sen,

la mlalo i dalan salu di fati.
25 Lanba Dwata i gumne i to fdatah,

bay nifatan i tana i libun balu.

Dad Fngewe 15:25

26 Knang Dwata i fandam i dad to sase,
bay kanlehewan i talti dad to mlaneb i nawala.
271 to mlimbung fakufan sa i malayan di ksamulk,
bay i to 1a dmawat i blé du fye msen di sase, mlawil kenen.

281 to matlu funan too faldam di laan fa tmimel,
bay i to saseé mlal timelan, bay sase i manan.

291 dasal i to matlu too fanlinge Dwata,
bay mawag Dwata di to sase.
30Ku lehew i satu to, ge baling too lehew,
na i fye tulen too gafgulé ge.
31Ku flinge i satu to i kngak kenen,
mbaling kenen satu di dad to fulung faldam.
32Ku i to la maye fatdo, fanlayaman i kton,
bay ku fanlingen i kngak kenen, matnu i kfulungan.
331 kliko di Dwata, én gamlé di to i kfulung faldam,
na silang nun mafe i to ku funan fdana i kton.

16

1Fakay sa di to ku funan fandam i fanan nimo,
bay mda sa di knaye Dwata ku dnohoan ku la.
2Kdee nimo i to fandaman too fye,
bay Dwata i mukum i knaye nawa i to, na i duenan mimo dun.
3 Saligam di Dwata i kdee nimoam,
na i kdee fandamam nimo, du fye gdoho.
4Nun tafandam Dwata gufkelan i kdee mgimoan,
na balui i dad to sase nun gukella dunan i kalmola.
5Too knang Dwata i kdee dad to fdatah,
na i kaglutan, toon ale fanlayam.
6 Ku ge satu to too gsalig Dwata, na nun kakdom kenen, nlifetan isalaam,

na ku nun klikoam di Dwata niwasam i sase.
7Di kimo i to i nimo gaflehew Dwata,

én i smafye kenen di dad to balt dad dmuen kenen.
8 Fye fa ku tukay knunam, syan fagu di matlu i kagweam dun,
di bong knunam, bay gweam fagu di klimbung.
91 to fakay faldam ku tan i fanan nimo,
bay Dwata alo fakay malak kenen di kimoan dun.
107 glal i hari mda di Dwata,
taman i kukuman mbaling matlu.
11 Ani kaye Dwata di dad to fabli, ku la mlimbung i timbangla,
na too matlu i kafablila.
12Knang i dad hari i sase nimo,
du én gutadag i kagotla i matlu nimo.
131 dad hari maye ale flinge i kaglut,
na knabasla i to tmulen i kaglut.
141 to fulung faldam, too fgal flehew i hari,

du ku malbut i hari ken nun fafatin.
15 Kabay ku lehew i hari, mlé kenen i kafye di dad to gaflehewkenen,

salngad i ulen mlé fye di dad fule.
16 Fye fa ku nun kfulungam faldam di nun blawenam,
na fye fa ku nun kaglabatam di nun salafiam.
171 to fye mlalo i dalan mawag di ksase,
na i to too fgeye ku tane i gusalun, landé gaslokan.
18] bunge i kafdatah na kafdag dunan kalmo.

19Fye fa i to ku fdanaan i nawan na fadlug di klandean,
di gakuf kenen di dad to fdatah na nun alelan di dad tnakula.
207 to too flinge i tdo kenen, nun gufyen,
na nun kafye di to too smalig di Dwata.
211 to fulung faldam dnagit to nun kaglabat,
na i kafye taluan, én gmagan mebe i dad to.
221 kfulung i to fulung faldam, én gafye na gatgal i nawan,
bay i to la fulung faldam, lande gukmamu i katdo kenen.
231 to fulung faldam, too funa faldam di laan fa talu,
taman i taluan too fnaglut i demen to.
241 fye talu, salngad i tnab too mi i neman,
na gafye i laweh.

25 Nun dalan fandam i to too matlu,
bay i gusen i dalan ani di fati.

261 to mimo mda di kbitilan too fgal mimo,
du kayean gamkaan.
271 to sasé i lande gukmamu, galan neye i dalan kiboan fsase idemen to,
na i taluan too gafalmo, gambet i lifoh.
281 to sase, gal mbel i kastulen,
na i kalsalékan gamgimo samuk na samkah i dad to sgalak.
291 to labe, mgaw i demen sgalak,
na malak kenen di sase dalan.
30Fgeye ge i dad to flingu fye, fagu di kibola meye di ge,
du én dalanla fan mimo sase.
311 klawil, én untung i to matlu i nimoan,
na i uben di wakan i gumgafean.
32Fye fa i to 1a mlal malbut di to nun bong enegan,
na fye fa i to gmagan damnan i kton di to magot i syudad.
33 Fakay dee nimo i dad to, du fye gadeéla knaye Dwata,
bay Dwata alo fakay dmoho i gukelan.

1Fye fa ku kmaan ge balu tan i tukay gde knaan,

syan nun ktanak di gumneam,
di kmaan ge di bong fista di gumne i nun ksamuk.

21 salig fulung faldam, kenen kadang magot tinga i amun i landegukmamu,
na nun kadang alelan di knun tagak i amun di dad ngaan di kfatin.

31 to tmilew i blawen na salafi di lifoh,
bay Dwata tnandakan nawa i to.

4] to sase, bayan flinge i dad sase talu,
na i to tmulen kéng, bayan flinge i talu gafalmo.
51 to madoy i dad to lande, salngad nadoyan Dwata i mimo dale,
na i to lehew di sase gaslok i demen to, nun kaflayaman.
61 dad tua mdag i dad fula, na salngad i dad nga
du mdag ale i dad tuala.
71 kafye talu la bla di to 1a fulung faldam,
lumban i ktulen kéng la fakay bla i ulu di dad to.
8 £n fandam i dademe to, ku mlé filak di gugbuni salngad i satuimo,
du balt simto gumléla dun, gwela i knayela.
9 Ku maye i to too kando i dad to, nlifetan i dad salala di kenen,
bay ku galan sansulit man i sala i demen to, én gaskah i dadsgalak.
101 to nun kaglabat, too mlal tdo balu fa alo fagu di sulé kngakkenen,
di to i 1a fulung faldam, balt fa tamaskél mlatu dulé.

117 to sase gal mlét i dad to di banwe,
taman nun ganlal i lande kakdo salu di kenen na bnalas i sasénimoan.
12Fye fa ku gamsitong ge i labé Imanaf béar tnaku i dad ngaan,
di gamsitong ge i to la fulung faldam, di kimoan sase i landegukmamu.
13 Ku sase baling balasam i fye,
too la tlag i sase di gumneam.
141 katbu i ksugak, salngad kaloh yéél matbe di ksangam dun,
taman fanlalam tanlag di 1a fa tambt, du fye la mbaling bong.
151 to gal mukum falwa i to gamsala, du fye 1a maflayam, nafanlayaman i to lande sala,
i nimoan ani slame knang Dwata.
161 to la fulung faldam, la maye fulung,
taman lande lubay fagbet kenen, du tati falmo filak.
171 dad to sgalak, toola fite i kasakdola,
na lande gukmamu i kasaflanek ku la ale stabeng di bang nunkaflayam.
181 to kulang kaglabat, makang kenen mayad dad uteng i demen to.
191 to maye sugak, maye gamsala,
na i to too fdag, maye ku malmo.
201 to faldam sase, lande fye fatanan,
na i to talu sase, sase gukelan.
2171 tinga la fulung faldam, alo mlé klidli nawa i maan,
na landeé klehew i maan di tingaan 1a fulung faldam.
221 klehew nawa, gafye i laweh,
na i klidu nawa, gafsase i laweh.
231 to saseé i gal mukum i usay dmawat filak di gugbuni,
na msang i kaglut.
241 to nun kaglabat, kayean ku i kdee nimoan fagu di fye kfagu,
bay i to la fulung faldam, sbalét i fandaman.
251 tinga la fulung faldam, mlé klidii nawa di maan,
na mlé ksal di yéan i fsut kenen.
26 La sa fye ku fanlayam i to lande sala,
na 12 sa fye ku fanlayam i to fye na mgafe.
271 to nun gnade, toon funa fandam ku tan i manan,
na i to nun kaglabat, 1a sukaf i nawan.
28 Balli i to la fulung faldam ku tati fanak na la talq,
én fandam i dademe nun kfulungan na kaglabatan.

18

11 to ku én alo fandaman gufye i kenen kto,
laan magin di balu tan i fye fandam i dademe.
21 to la fulung faldam, laan maye gamlabat,
bay aloan kaye fdag i gnadean.
3 Ku gamsala i satu to, nun knang na kadoy kenen,
na ku malmo dengeg i satu to, alo kya samnagin kenen.
41 dad gman i to fulung faldam gumwe i dademe kfulungla,
na too mngalam gambet i mahin, na too fye gambet kaloh i yéél.
5La sa fye ku i to gal mukum msen di to nun sala,
na la fakay ku laan banlé kagalwa i to lande sala.
61 talu i to la fulung faldam, én gutambti i ksugak,
na tatian mimo i tdukan.
71 gafalmo i to la fulung faldam, dunan i dad galan gman,
na mfawel sa mda di kenen dad talu.
81 kastugad salék too kanbayan fanlinge i dad to,

di dale salngad knaan too fye i neman na too fye nawala mlo dun.
91 to malwe mimo, salngad ksase i to gal falmo.
10 Dwata salngad i bong mgal gumne

i gal gumila i dad to matlu, du fye giwas ale di sase.
111 dad to nun knun, fandamla i knunla kamlung dale,

salngad kaklung i bong mdatah labat batu glibut i syudad.

121 to fdatah, falmon i kton,
bay i to fdanaan i kton, too mgafe.

131 to la funa flinge klon tmimel,
kenen i to la fulung faldam na nimoan i gumyaan.
141 to fangalan i nawan di bang i nun fdasan, ani i dalanantmabeng i kton, du fye mto,
bay i to flungay i nawan di nun fdasan, landé imen nawan ku mto fakenen.
151 to nun kaglabat too maye ku matnu i gnadean,
na i to fulung faldam too flinge, du fye matnu i gnadean.
16 Ku maye ge smite i satu bong to,
mebe ge i blém kenen, fye mlal site.
171 to muna talu di usay, fnaglutam glut i gmanan
di la fa snalek i to demen susay.
18 Ku nun Iwe mdatah to i masbala di usay,
na malima musay, fakay sulat i dagitla na kanligong,
na simto dagit i muna lamwa, kenen mgalék i nun kaglut, na anigmagan musay dale.
191 flanekam tafatdukam i nawan, too malima samfulé di fye i nawange,
na ku nugakam fa, én too gablabal di kasafyeyu.
20 Ku tan gukel i kdee man i satu to,

alo kenen sa tmimel dun.
211 dad gman i satu to, én gafalwa i kton ku demen gafalmo i kton,

taman la fakay ku laan tnimel ku tan gukel i dad manan.
221 lagi ku tamite i fye yaan, teenan i kafye,
du i kafye teenan tablé Dwata di kenen.

23Ku talu i to landé, too kenen fakdo talu,
bay ku talti i to nun knun, too gamban i taluan.

24Nun dad dademe sgalak alo flingu nun kakdola,
bay nun to samgalak i too kamdo i demen sgalak, mdatah fa di tooflanekan.

19

1Fye fa i to ku lande na matlu nimoan,
di to 1a fulung faldam na tmulen kéng.

2La sa fye ku nun nimoam na laam gade dun,
demen ku fnaflalam mimo na baling ge gsala.

3 Nun dad to falmola i ktola fagu di dad saseé nimola,
kafnge én, banléla sala Dwata.

41 to nun knun, too dee demen sgalak,
bay i to landg, tati tnagak i demen sgalak.

5Ku la glut i ktulen i to tmulen di gususay, fanlayam kenen,
na la galwa i to tmulen kéng.

61 kdee to too mngabal i kfagu gaflehew nawa i mdatah to,
na kdee to maye samgalak i to gal mlé.

7Balu dad flanek i to lande 1a fduf kenen,
labi fa kfawag i dad demen sgalak di kenen.

Na balu toon fangal fakdo di dale,
la ale fdadong di kenen.
81 satu to ku fulung faldam magtabengan i kton,
na ku toon fkah di nawan i kaglabatan nun gufyen.

9Ku la glut i ktulen i to tmulen di gususay, fanlayam kenen,
na malmo i to tmulen kéng.
107 kafye kne 1a bla i to la fulung faldam,
na i to salig, 1a gabla ku kenen mdek i amun.
17 to fulung faldam gadnanan i klabean,
na ku nun gamsala di kenen, ku tatian fbaya, na dnayen kenen i dadto.
127 kaflabe i hari gafliko salngad i bong ngal i Imanaf liyun,
bay i kakdon too fye salngad i ulen tati sanfatan.
131 tinga la fulung faldam, gafalmo i maan,
na i libun too mugak i yaanan too sase fanlinge, salngad uni yéélla tlag tamdak.
147 to gamfun i gumne na filak mda di dad tuan,
bay alo Dwata i gmagan mlé kenen i yaan fulung mebe i kton.
151 to malwe mimo tati fadlug kudang,
na i gukelan bitil.

161 to mimen dad flalo Dwata, mlawil kenen,
bay i to mnang i flaloan, mati kenen.

171 to kamdo i to lande, salngad ku mlé kenen di Dwata,

na Dwata malas kenen.
18 Fanlayamam i tingaam di gugsalaan di muhad fa i nawan diklom fa fakay tamdo kenen,

du ku laam nimo ani, baling ge sa tmabeng kenen falmo ikton.
19 Fn nimoam di to mlal malbut tatiam fbaya, fye kenen tmimelku tan i gukelan,
du ku tnabengam kenen sulé, kamnalam kenen na la ge tlagtmabeng kenen.
20 Flinge ge i fngewe na dnawatam i tdo ge,
du fye kadang ge mbaling to fulung faldam.
21Nun dee fala fandam i to ku tan i fanan nimo,
bay knaye Dwata, én gdoho.
22Kaye i to ku nun kamdo kenen landé gusenan,
na fye fa i to ku landé knunan, di to tmulen kakakéng.

231 to nun klikoan di Dwata mlawil kenen,
na nun ktanak nawan, na gawag kenen di ksase.

241 to la maye mimo,
ball fa smungit i knaan la maye.
25 La fakay ku la fanlayam i to madoy, du fye matdo i to kulang ikfulungan faldam,
fye fulung kenen mebe i kton,
bay i to nun kaglabat, balt alo nngak, matnu i kaglabatan.
261 tinga mimo sase di maan na mdal i yéan di gumnean,
too sase na fyaan i dad tuan.
27 Tingagu, ku tanlagam i kagbetam,
la mlo gasyat ge di tagadeam.
281 to tmulen kéng di gumusay tatian nadoy i matlu,
na i to sase, too maye mimo sase.
291 to madoy, too fanlayam,
na sankél i to la fulung faldam.

20
1T ninum gamlangal, én gumda i to madoy na
sagla,
na ball simto mgikat di kinuman, én i to la fulung faldam.
21 kaflabe i hari gamliko, salngad i bong ngal i Imanaf liyun,
na ku faflabeam kenen, salngad ku tafafatim i ktom.
31 to la makuf di ksugak, mgafe kenen,
bay i to too maye sugak, kenen i to la fulung faldam.
41 to malwe mimo, i 1a maye dmaru di bang kdaru,

lande gwean di bang i kaktu.
51 dad fandam i satu to too mngalam, gambet i too mngalam yéél,
bay i to nun kaglabat, glabatan dad fandam i to mngalam fandamani, na kenen
gmagan fafalwa dun.
¢ Dee dad to dagla i ktola, ale kun too kamdo na too gsalig,
bay i kaglutan, too malima mite i to too glut gsalig.

71 to matlu nun katlu i nimoan,
na nun kafye gdawat i dad ngaan.

8 Di ksudeng i hari di gumukuman,

dilean sa i ksasé nukuman.
9 Simto to fakayan man

too mlaneb i fandaman na landé salaan?
10 Knang Dwata i dad to tmimbang di timbang mlimbung,

na masad di mlimbung gumasad.
1 Balti i tinga dileam ku tan i Idaman fagu di dad mgimoan,
ku gal mimo fye na matlu.
12 Dwata mlé gito klinge, du fye flingeito,
na mata, du fye neyeito.
13Ku tati ge fadlug kudang mbaling ge to lande,
taman too ge falgad, fye nun lukas knaanam.
141 dad to mayad gal mugak gabla di kabtas i dad fabli,
bay di kuléla dagla, du mdana i kagwela dun.

15 Blawen na dad mabtas batu too mabtas,
bay mdatah fa kabtas i gman i dad to nun gnade.

16 Ku nun to makang kenen mayad uteng i to laan gade,
fye ku nleges kenen smanda i knunan, kel di kagbayadan i utengan.
171 to gamwe fagu di klimbung too lehew, salngad i klehew dikagneman i too fye knaan,
bay i gukelan sase, salngad ksase i baan too fno falak.
18 Ku nun fandamam i fanam nimo, mni ge funa i fye fngewe,
na ku fan ge salu di gusfati, mni ge funa i fye fngewe.
191 to samtugad salék la gsalig, du fgadean i dad buni,
taman fawag ge di to too mayé samtugad salék.
201 to fanlagin i maan demen i yéan,
fnati salngad i salo fnati di kifu.
217 knun tati gtagak di ge na gwe fagu di sasé kfagu,
lande fye gweam déén kel di atuan.
22 Nang ge makang malas i sase mgimo di ge,
bay baling ge smalig di Dwata, du kenen falwa ge.
23 Knang Dwata na laan kanlehew
i dad to tmimbang di timbang mlimbung.
24Dwata tagne gmade i gumagu i satu to,
bay lande kibo i satu to gmade i gumagun.
25 Sase ku laam too funa fandam di la ge fa makang ku nun blémdi Dwata,

du ken laam dnoho dun.
261 hari fulung faldam dmile ku simto i dad to mimo sase,

na fanlayaman ale di landé kakdo.
27 Tabanlé ito Dwata i fandam na kgade i fye,
taman lande gbuni di kenen.
281 hari too mlawil i glalan ku neben i kagotan digumatlu,

na ku kandon i kdee na landé fnalabin.
291 dad lamnok to, too dag i dad to i kgalla,

bay i dad tua to, too nafe i dad to.
301 kaflayam fakay gamlaneb nawa i sase to,

du fagu di kaflayaman, numanan i nawan.

21
1 Dwata malak fandam i hari,
nalakan fagu di knayean, salngad kalakan i kaloh yéél.

2Kdee nimo i satu to di fandaman too fye,
bay Dwata mukum ku tan i knaye nawa i to na i duenan mimo dun.
3 Mabtas fa di Dwata i kimo fye na matlu

di nun dsuam di kenen.
41 dad to sase, én mebe dale
i kafdatahla na i kafdagla, na ani i gafsala dale.

51 to funan too fanse faldam ku tan i fanan nimo nun bonguntungan di nimoan,
bay ku tati kalyakan mimo, lande gwean.
61 knun gwe fagu di klimbung
tatl mlal lana na gamgebe i to di fati.
71 dad to labe, malmo fagu di dale ksase,
du 12 ale sa maye mimo i matlu nimo.
8 La matlu i dalan gumlalo i dad to nun sala,
bay i dalan gumlalo i dad to fye ldam, too matlu.
9Fye fa ku i lagi nun yaan mne di too tukay lawig
di satnt di gumne i yaanan maye mugak.
101 to sase, toon knaye mimo sase,

na landeé kakdon i demen to.
1 Fagu di kaflayam i to madoy, én tamdo i to kulang i kfulunganfaldam,

na di katdo i to fulung faldam, too matnti i gnadean.
12Dwata kenen too matlu, gadean i nimo i dad to sasé di lam igumneéla,

na kenen sa i falmo dale.
13 Ku nun to la flinge i kafakdo i dad to lande,

kadang di satu duh, ku kenen i fakdo lande flinge kenen.
14Ku flabe i ganlal, magwe i kaflabean
ku nun blé di kenen di gugbuni.
15 Too lehew i dad to matlu di fye kukum,
bay di dad to sase, too sase i fandamla dun, du gafalmo dale.
161 to tala mlalo i dalan kaglabat,
én gukelan kadang di gumne i dad mati.
171 to too maye mimo i knayean i alo gaflehew kenen, mbalingkenen to lande,
na i to too maye minum i dad gamlangal na kmaan i dad toomabtas knaan, laan
mbaling to nun bong knun.
181 dad to sase, maflayam ale fagu di knayela mimo sase di dadto matlu,
du magbalas sa di sase i nimola.
19Fye fa i lagi nun yaan mne di banwe lande to,
di satnu i yaanan sukaf nawan na too maye mugak.
20 Di gumne i to fulung faldam nun mabtas kandeen na fye nemknaan,
bay i to la fulung faldam, too mlal i kafalmon i kdeeknunan.
21Ku kamdo ge i demem to na mimo ge i matlu nimo,
mlawil ge, matlu ge, na nafe ge i dad to.
221 to fulung faldam, gmagan mlad i satu syudad nsen i dad tonun kgal,
na gmagan lamba i mgal labat batu i snaligla glibut isyudad.
231 to la maye gakuf di samuk,
toon fangeye i manan.
241 to fdatah na fdag i kton, nadoyan i demen to,
na taali i kafdagan.
251 to la maye mimo, too dee knibalan na i knibalan ani, én igamfati kenen,

du 12 maye mimo.
26 Na i to la maye mimo, tayud i duh aloan fandam i knibalan,
bay i to matlu, fandaman i dademen to, du too kenen maye mlé.
271 dsu blé i to sase, knang Dwata,
lumban ku blén fagu di sase knaye i nawan.
281 to tmulen kéng di gususay, malmo kenen,
bay i to fulung flinge na tmulen i kaglut,
ssfanlinge i dad to i manan.
291 to matlu, nun ksaligan i kton kenen matlu,
bay i to sase, alo tati flingu kenen matlu.
30 Balli nun kfulung i to na nun kaglabatan na nun fye kafngewen,
bay ku knang kenen Dwata, i kdee ani la gamtabeng kenen.
3171 to fakayan fnatlagad i dad kuda nebe di kasfati,
bay Dwata sa alo mlé i katu.

22

1Fye fa ku fye dengeg i satu to, di nun bong knunan,
na i kafye dengegan mabtas fa di salafi na blawen.
2Nun gusalngad i dad to nun knun na i dad to lande,

du slame Dwata mimo dale.
31 to fulung mebe i kton, tagadean i samuk fan kel, taman funanniwas,

bay i to kulang i kfulungan faldam, laan niwas i samulk,
2 tati fadlug kel di kagdawatan i flayam bunge i nimoan.

4Ku nun klikoam di Dwata, na fdanaam i ktom di kenen,
mlé kenen i dad knun, dengeg, na klawil.

51 to kmabas i kton, fawag di dalan nun fawel,

i fawel i dad to sase.
6 Tdoam i tinga ku tan kiboan mebe i kton,

du fye di ktuan laan glifet dun, klon mne di tah tana ani.
71 to nun knun gal mebe i to lande,

na i to gal mdem flifan di to gumdeman.
81 to mla sase, kamtu i kaflayam,

na i kabkutan i dad to, nun gusenan.
9 Nun kafye di to too mlé,

du nalelan i knaanan di dad to lande.
10 Falwaam i to gal madoy, du fye matlag i ksamulk,

na matlag i kaswe talti na kasablé sala.
1171 to too maye ku matlu nawan na fiten i kafean fagu di fyetaluan,
gasgalak kenen i hari.
121 kaglut gal man i to, too nifat Dwata,
fagu di kablabalan i kakakéng gal sanman i to 1a gsalig.
131 to la maye mimo dee balibadan, du fye 1a mimo,
du manan kun ku lamwa kenen di gumnean ken kanfe i Imanaf liyun,

na knaanan.
141 klafa yaan, salngad i fawel,

na i dad to fanlabé Dwata, ale i mfawel.
15Fn kagkah i dad nga, gal ale mimo klandé 1dam,

bay ku tdoam fagu di kbadas dale di gugsalala, tnagakla i klandeldamla.
161 to mkut i dad to lande, du fye matnti i knunan,

demen mlé di dad to nun, mbaling kenen to lande.

I tlu falo dad mabtas fngewe
17 Ani man i to fulung faldam, manan, Fanlingemagu na tdogu ge i dad gman i to fulung
faldam,

na toom fkah di nawam i tdogu,
18 du too fye ku gafaldamam,
na fakayam tulen di dademe.
19 Kayegu ku too ge smalig di Dwata,
taman ani tdogu ge.
20 Smulat agu tlu falo dad fye gman, du tulengu ge,
na gakuf déén dad fye kafngewe na gnade,
21na dad gman ani gugmadeam i kaglut,
du fye fulung ge tmimel i glut timel di to mdek ge dini.
22 Nang ge mlimbung i dad to landé du lande ale,
na nang ge mkut dale di gumusay,

23 du Dwata i msen dale,
na fanlayaman i to mkut dale.

24 Nang ge sgalak di to mlal malbut,
na nang ge magin i to mlal flabe,
25 du ken mlalo ge i kenen Idam,
na la ge fakay samfulé di fye.
26 Nang ge makang
na ge mayad dad uteng i demem to,
27 du ku 1a ge gambayad
balt1 i gumileam snabala na nwe di ge du bayad dun.
28 Nang ge mili ile gusableng i tana
gfun i dad muna tom i fkahla déén di muna fa.
291 to too fulung mimo,
mbaling kenen mdengeg na ise ku di mdana to i gumimoan,
bay di hari fakayan gumimo.

23

1Ku kmaan ge di saféd i mdatah to,
toom fandam gabla di kton,

2na ku too ge tyan kmaan,
dnanam i ayeam kmaan.

3 Nang ge too mibal di kafye nem i knaanan,
du ken i knaanan ani i fawelan ge.

4Fandamam funa,
na nangam faflungay i ktom mngabal i bong knunam,

5duiknun tati lana di mata,
salngad klana i kablak ku mayeng ditti di mdatah bulul.

6 Nang ge kmaan di saféd i to sase ldam,
demen nang ge too mibal kmaan i dad fye nem knaanan,
7 du kenen satu to gal faldam gabla di bong btas i knaanan. Namanan di ge, “Kmaan na
minum ge,”
bay i manan ani la mda di nawan.
8 Na ku gadeam i fandaman utaam i knaan fkaanan ge,
na lande gukmamu i fye gmanam di kenen.
9La knabas i to 12 fulung faldam i kabtas i gmanam di kenen,
taman nang ge tamdo kenen.
10 Nang mili ile gusableng i tana i kafkah di muna,
na nang mlad i tana i dad ilu,

11 du Dwata i too mtulus,
msen di dale na kamlung dale.

12Flinge ge i to tamdo ge,
na toom dnawat di nawam i tdoan ge.

13 Nang ge gde mlayam i tingaam,
du laan sa mati ku sankélam di gugsalaan.
14Kabay balingam kenen gafalwa
di lanaw lifoh du tdoam fagu di kbadasam kenen.
15 Tingagu, ku mbaling ge to fulung faldam,
too lehew i nawagu.
16 Too lehew i nawagu
flinge i glut i galam man.
17 Nang mibal nawam i kne i dad to gamsala,
bay balingam too kanliko Dwata klom dini di tah tana.
18 Ku ani nimoam, nun gufyem di satu duh,
na gdoho i kafye i galam fatan.
19 Tingagu, fanlingem agu, fafulung ge
na mlalo ge i dalan matlu.
20 Nang ge magin i dad to langal,
demen i dad to too tyan kmaan,
21du én gusen i dad langal na i dad tyan kmaan, dunan i klandéla,
na ku tati ge alo kudang du langal, én gukelam kadang alo kamlawehi lwék.
22 Fanlingem i maam, du kenen mnga ge,
na di ktua i yéam too ge mafe kenen.
23 Toom fkah di nawam gambet i kaglut,
kfulung, fye kafngewe, na kaglabat, na nangam fbaya bay toomknabas i kdee ani.
241 ma i to matlu nun bong klehewan,
na i tinga fulung faldam too kanlehew i maan.
25 Fye ku lehew i dad tuam gabla di ge,
na fye ku lehew i yéam i mnga ge.
26 Tingagu, too ge flinge deg,
na mlalo ge i deg nimo.
27 Fawag ge di libun mkat lagi, na di libun mlafa yaanan, dusalngad ale i fawel,
na nun dalanla mawel ge.
28 Dad libun gambet ani, salngad ale i dad to meye kfagu mlayam gedi dalanam,
na dee dad lagi flafala i yaanla.
29301 to too minum i gamlangal, na gal meye i dee bung gamlangal toosase i kagkahan,
du too nun kliduan, gal smamuk, na gal mugak
na i matan too fule, na lamyalo kenen tamduk, na laan moon gaslokani ku laan
langal.
31Na di kakokla i gamlangal di basu,
nang ge meye ball tan i kafye bawehan
na balu too fye i lyalo i to di kaflon dun, nangam ftabug i ktom,
32 du ku minum ge na langal ge, na di kwas i klangalam, lyalom toosase,
salngad ku nakét ge ulad i gamfati.
33 Na ku minum ge, nun dee teenam sase na gamliko
na tatl book i fandamam.
34Na lyom sadi déén ge di aweng di mahin too lamwek,
na sadi déén ge di tah layal du too msayug.
35Na du mda di kdee ani, ani i manam, “Difandamgu snuntukla agu,
na bnunalla agu, bay lagu gafaldam i nimola.
Too agu maye mukat,
du fye mngabal agu i ninumgu.”
Ani manam kadang ku én nimoam.

1Nang mibal nawam i kagkah dad to sase,
na nang ge maye dmeme dale,
2du gal ale faldam i kibola smamuk,
na galla sanman gabla di kimola sase di demela to.
3 Fagu di kfulung i satu to gafdakan i gumne,
na fagu di kaglabatan nun kgal i gumnean,
4na du nun gnadean,
nun mabtas na nun fye baweh kandeenan di dad sibayan.
5Fye fa i to fulung faldam di to too mgal,
du too mdatah fa i gnagan i to nun gnade di to nun kgal,
¢ du ku fan ge salu di gusfati, mni ge funa i fye fngewe,
na fagu di fye kafngewe i dee mebe,
na matu ge sa di kasfati.
71 mngalam talti i to fulung faldam la glabat i to la fulungfaldam,
taman ku nun kastulen too mngalam, lande timelan du laan glabat.

8] to funan fandam i kiboan mimo sase,
én kdagit kenen i to mimo samuk.

91 ksamuk i gal fandam i to 1a fulung faldam, sala sa,
na knang dad to i to gal madoy.

10 Ku mlungay i nawam di nun samulk,
too glut mlungay ge.

1 Faflalam falwa i to lande gugsalaan,

i fan fnati i dademe.
12Kabay ku balingam man, “Lande gadegu, nalande labetgu di to att,”

bay gmadé Dwata ku tan i mne di nawam,
du kenen too meye ge, taman gadean i kdee,
taman bnalasan ge di kdee dad nimoam.
13 Tingagu, minum ge tnab, du too fye neman,
na tnab mda di dalit i sugen too mi.
14 Na too fye nem i tnab di baam, salngad i kafye i kfulung dinawam,
taman toom fkah di nawam kfulung,
du nun kadang gufyem di satu duh,
na gdoho i kafye i galam fatan.
15 Nang ge meye i kfagum mlayam i to matlu, salngad i nimo i tosasé du tmaku,
na nangam falmo i gumnean,
16 du balu file dulé fnugen i to matlu 1éman gték,
bay i to sase, di kakel i too sase kalima, laan gték.
17Nang ge lehew ku nun sase kel di to dmuen ge,
na nang flehew i nawam di kfugenan,
18 du ku ani nimoam gade sa Dwata na laan maye dun,
na ken laan baling fanlayam i to dmuen ge.
19 Nangam fsamuk i nawam gabla di dad to sase,
demen nang mibal nawam i kagkahla,

20 du dad to sase lande fatanla,
na lande gufyela di satu duh.

21 Tingagu, fye ku nun klikoam di Dwata na i hari,
na nang ge magin i dad to 1a mimen dale,
22 du dad to gambet ani nun kalmola tati makto kel,
du landeé gmade ku tan i flayam blé Dwata na i hari di dale.

Nun dad gman i dad to fulung faldam
23 Ani i dad dademe gman i dad to fulung faldam:

La fye ku i to gal mukum nun nsenan di dad to nukuman.
24Du i to mukum, ku di kukuman i to gamsala na manan landé salaan,
fanlagi kenen i dad to na kdee dad to mnang nawala kenen.
25Kabay i to mukum, ku nukuman i to gamsala na faflayaman i toani,
nun gufyen na dnayen kenen i dad to.
261 to tmimel i too glut timel,
én ile i to ani too fye deme sgalak.
27 Funam fatlagad i nligom, du fye gadeam nun gumweam,
kafnge én fdakam gumneam.
28 Nang ge tmulen gabla di demem to di gususay ku landé duenan,
na nang ge tmulen ise glut gabla di kenen.
29 Na nangam man, “E, malas agu i saseé nimoan dideg.”
30 Glius agu di satu nligo nfun i to malwe mimo
na la fulung faldam.
31Na di klamang nligon tatmabo dad bnas nun sual,

na salnok i dad dademe sabat, na tamalba i labatan batu.
32 Na di kitegu ani, toogu fkah di fandamgu,

na nun kagbetgu.

331 gagbetgu dini, fakay fadlug ge mile,
na fadlug kudang, na fadlug ftud,

34bay ku én alod i nimoam, klom kudang kel di ge klandeam,
salngad kakel i satu to mebe tek du tmaku.

25

I dademe dad mabtas fngewe i to fulung faldam
1 Ani dademe dad mabtas fngewe Hari Solomon, i
sulat dad to Hésékaya i hari di banwe Dyuda. Na ani dunan:
ZNafeito Dwata, du mda di laan fa fgade di gito,
bay nafeito dad hari, du mda di takafgadela di gito.
3 La fakay gade dad fandam i dad hari, du mdatah fa di gitofandam,
duifandamla mdatah gambet kdatah i langit na mngalam gambetkngalam i mahin.
4Funa fwe i gbol di salafi, klon fa
mlé dun di to msel, du fye nun gimoan i fye baweh.
5Na salngad én, funa falwa di muna i hari i dad to sasekafngewela,
du fye i kagotan mbaling matlu.
6Ku déén ge di muna i hari, nangam fdatah i ktom,
na nang ge sudeng di gusudeng i mdatah to,
7 du fye fa ku manan di ge, “Dini ge di too fyegusudeng,”
di kafyaan ge fagu di kmanan, “Blém igusudengam di mdatah to ani.”
8 Nang ge flal tmulen di gususay, balti nun teenam, du ken la glut,
du ken nun dademe to tmulen na la salngad i ktulenyu,
du ku 12 salngad, lande kiboam ku fyala ge.
9 Ku nun demem to na nun la gusalngad i nawayu, stulen gamu alogamu Iwe,
na nangam tulen di dademe to i dad santulenyu i 1a fakay tulen didale,
10 du ku gmade i dademe to, talande ksaligla ge, na baling ge mya,
na sase dengegam kel di atuan, du tmulen ge i la fakay moon gade idademe to.
1 Too fye fanlinge i talli too mastade,
salngad kafye i kafye falas di gumné i hari.
121 fngewe i to fulung faldam di to too fulung flinge,
too mabtas fa di kas mgimo mda di too glut blawen.
131 to dek tmulen too gsalig, gafye nawa i to mdek kenen,
salngad kafye nawa i to nun too tno yéél di kinit i duh di bangkaktu.

141 to makang nun blén, bay laan gafles blé dun
salngad too mlabun na too mnus, bay la gafles mulen.
151 to fganag i taluan na ftahaan i nawan,
gamguman nawa dad gumdatah i mgal ulu.
16 Ku minum ge tnab, nang flukas, du ken utaam.
17Nang ge ali tlang di gumne i demem to,
du ken glukas na knangan ge.
181 to tmulen kéng gabla di demen to di gususay gamfati
salngad i bunal, sundang, na i sait gamban du gamfati.
19Fn ksase i to smalig di to 12 gsalig di bang nun ksamuk,
salngad ksase i kifan maglifo na i satu bli 1a gmagan du slamelandé gukmamu.
201 to flehew mlingag di bang nun klidii nawa i demen to,
salngad ku maglus i klaweh di bang katno
demen ku nkah kahi i seey, du slame 1a fakay du mgutes i ksasean.
21Ku bitil i to dmuen gamu fankaanyu kenen,
ku malinum banléyu kenen ninum,
22 du ku ani nimoam, mbaling kenen too mya mda di kafsasean gamu,
na gdawatyu untung mda di Dwata.
23 Ku bang i balat too gafles mulen
salngad kagafles i kalbut ku nun malsalék.
24 Fye fa ku i lagi nun yaan mne di too tukay lawig
di satnu di gumne i yaanan maye mugak.
251 fye tulen mda di gumawag banwe too fye di nawam
salngad i kafye nawa i to malinum di kinuman i yéél tno.
26 Too makakdo i to matlu ku naginan i to sase,
salngad i to gal magu ku kel di sfuten na di gal gusmulu na slamemalbal.
27Ku minum ge tnab, sasé ku flukasam,
salngad i ksase ku én fanngabalam i kdayen mda di dad to.
281 to la gadnanan i kton laan gtabeng i kton,
salngad i syudad tamalba i batu labatan, talande kibo tmabeng idad to déén.

26
1La gabla kel i bagyu di bang minit demen la
gablaan moon mulen di bang kaktu,
salngad i to la fulung faldam, 1a gabla dnayen kenen.
2Ku fanlagi i satu to i demen to na la glut i duenan mlagi kenen, lande gukel i kaflagin,
salngad anuk di bnas ku landé gumleenan fadlug mayeng na landegukelan.
3 Sankélam i kuda, na knakangam i donki,
na fanlayamam i to la fulung faldam, du fye slame ale matdo.
4Ku tnimelam i salek i to 1a fulung faldam fagu di klande Idam,
baling ge 1a fulung faldam.
5Kabay fye ku tnimelam kenen di fye
du fye gadean laan fulung fagu di ktimelam kenen.
6 to mdek i to la fulung faldam ftulen i tulen, baling di kenengukel i sase,
salngad i ksase ku kanlangan i kenen bli.
71 mabtas fngewe i man i to la fulung faldam, landé gukmamu dun,
salngad i dad bli i to kimay.
8] kdayenam i to la fulung faldam, landé gukmamu,
salngad i fintik, lande gukmamu ku batangam baling i batun.
1 mabtas fngewe man i to la fulung faldam, sadi landeé btasan dikenen,
salngad i to langal magot i sual, du sadi laan nagot dun.
107 to gal fimo i balu simto to i la fulung faldam,

fsamukan i kdee dad demen.
17to la fulung faldam samfulé di kulang nimoan,

salngad i ayem balli i utaan sanfuléan knaan.
12Fye fa i to 1a fulung faldam,
di to i man nawan kenen too fulung,.
131 to la mayeé mimo galan man, “Ku lamwa agu digumneégu ken nun labé liyun magu di
dalan, na ken kamfedeg,”
ani balibadan du fye 1a mimo.
14 Gambet i takab magsayug na landé guflesan,
salngad i to la maye mimo tati blaling di gumilean na landegukelan.
151 to la maye mimo,
balli fa smungit i knaan la maye.
161 to la mayé mimo, man nawan too kenen fulung fa
di balu fitu lagi fulung tmimel.
171 to flabet di ksugak i lande kenen labet nun gaslokan,
salngad gaslok i satu to smaba klinge i ayem.
18-191 to mgaw i demen to, na kafnge én manan alo kenen sfuba, nungusasean,
salngad i to book agafan i tek gamfati.
20 Lande gugadlug kdine i lifoh ku landé dutungan,
na i ksugak lande gugadlugan ku lande kalsalék.
2112 mati bala lifoh ku nun using, na la mati kdine lifoh ku nundutungan,
na la tlag i ksugak ku nun maye sugak.
221 kastugad salék, too kanbayan fanlinge i dad to,
di dale salngad i knaan too fye neman na too fye nawala mlodun.
23 Ku nun man i satu to, na bay ise én mne di nawan fangawan idemen to,
salngad i to mimo tibud tana fangawan i demen to, du di kimoandun alo di Iwa too
fye baweh, bay di lam sase i bawehan.
241 to flingu muni i nun knang nawan fagu di fye taluan,
bay busekan di nawan i kafgawan demen to.
25 Ball too fulung kenen talli, nang ge faglut di kenen,
du too fnod i nawan i knang nawa.
26 Fakay sa ku laan fdilé nun knang nawan,
bay i dad saseé nimoan teen i kdee.
271 to mawel i demen to baling kenen mfawel i fawelan,
na i to flulid i bong batu di demen to baling di kenengumlulidan.
28] to tmulen kéng di demen to, du knangan nawa, én i gafatduknawa i demen to,
na i to too dmayen i demen to fagu di dee fye manan bay kadila mda di nawan,
gafalmo kenen.

27
1Nang ge fdag gabla di nimoam fayah,

du laam gade ku tan fa kel di ge.
2Fye ku nun dademe dad to dmayen ge,
nang ku ge dmayen i ktom.

31 batu na falak too blat
bay blat fa i ksamuk i nimo i to la fulung faldam.

4] kaflabe gafatduk nawa i to na gafalmo,
bay i kinga nawa too fa sase gafalmo.

5Fye fa ku nngakam i satu to,
du ku laam nngak ken man nawan landé kakabasam kenen.

¢Fye fa i katduk nawam fagu di demem sgalak, du fakay smaligkenen,
di kafafye i to dmuen ge du ken fangawan ge.

71 to bsol, balli tnab laan maye,
bay i to bitil balu féét i neman mbaling mi.
81 anuk di bnas tati alo mayeng na la samfulé di fulalan,
salngad i to ku tati alo lamngab na la mne di gumnean.
9 Ku ungafam i fangbun, too ge lehew,

na ku nun samuk, lana i ktanak nawam.
10 Nang tati fbaya i demem sgalak na i deme i maam sgalak,

na ku nun smamuk ge, nangam ftabeng i flanekam mawag dige,
fye fa ku ftabengam i demem saldan mdadong di ge di flanekammawag di ge.
1 Tingagu, fye ku mbaling ge to fulung faldam, du fye lehew inawagu,
du ku ani nimoam na gadegu tmimel i dad to madoy deg.
121 to fulung mebe i kton tagadean i samuk fan kel, taman funanniwas,
bay i to kulang i kfulungan faldam laan niwas i samuk, tati fadlugkel di kagdawatan
i flayam bunge i nimoan.
13 Ku nun to makang kenen mayad uteng i to laan gade,
fye ku nleges kenen smanda i knunan kel di kagbayadan i utengan.
14Ku nukatam i demem sgalak too flafus na too makto i taluam dikenen balti fye i manam,
man nawan fanlagim kenen.
1513 too fye fanlinge uni i yéél tati fadlug tamdak,
salngad ksase fanlinge i libun ku tati fadlug too mugak i yaanan.
16 Na la fakay fatlag i kugakan, salngad i nus la fakay fatlag,
demen la fakay magot i fngalo di falelam.
171 tek fakay néhé di tek,
salngad i dad to du fakay ale séhé fandam.
181 to mifat i kayu nun bunge, gamkaan sa i bungen,
na salngad i satu salig mifat i amun, du gamdawat sa bunge inimoan.
19T alung i satu to fakay teen di yéél,
na fakay teen ku tan mne di nawa i satu to fagu di galan nimo.
2013 bsol i fati na gumne i dad mati, du gal fatan i dademe,
salngad i to la bsol, du dee fa knibalan.
21 Tnilew i salafi na blawen fagu di lifoh, du neye ku too glut,
na tnilew i kafye ldam i satu to fagu di kdayen kenen, du neye kutoo glut fye i

ldaman.
22Balu fa fakay ndak di sung i to la fulung faldam,

knean 12 magwe di kenen i klande kfulungan.

23 Toom nifat i dad Imanafam,
24 du nun gusen i knun,

na balli i to nun glal nun gusen i glalan.
25 Ani i nimoam, nligom i bnas na santifunam du fkaanam i dadlmanafam

klom fatan di 1€ ktabo i bnas.
26 Na i bul dad Imanaf gambet bilibili, fakayam nimo klaweham,

na i dad kambing fakay fabli na i gweam fakay bayadam tana.
27Na i dademe dad kambingam
gamlé gatas di ge na dad malayam, na balu dad saligam libun.

11 to sase, gal mila du nun klikoan, balti landé tmafik kenen,
bay i to matlu 12 liko, gambet i Imanaf liyun lande klikoan.
2Ku sase nimo i dad to di satu banwe, gal matlas i ulula, du laale gmagan mebe,
bay i ulu nun gnade na nun kaglabatan, kenen sa gmagan mebe i satubanwe di gufye.
31 to nun glal mkut i dad to lande,
kenen gambet i too bong ulen falmo i dad fule.
41 dad to la kmabas i dad flalo, msen ale di dad to sase,

bay ku mimen ale i dad flalo, dmuen ale i dad to sase.
51 dad to sase, la ale gamlabat i katlu nimo di dademe to,

bay i dad to maye gmadé knaye Dwata too ale gamlabat.
¢Fye fa i to landeé ku matlu i nimoan,

di to nun knun bay mlimbung i demen to.
71 tinga mimen i dad flalo nun kaglabatan,

bay i tinga magin i dad to mimo saseé fyaan i maan.
8 to mbaling nun knunan fagu di bong kafngaan i filak fdeman,

i knunan ani baling gablé di to maye mlé di dad to lande.
91 to la flinge i flald Dwata

knang Dwata i dasalan na laan fanlinge.
107 to fagsala i satu to fye, kenen baling gamdawat i flayam,

bay i to fye, gamdawat i kafye.
1 Slaan di fandam i to nun knun, too glut nun kfulungan,

bay i to lande i nun kaglabat, gmade i kaglut ku glut fulung kudemen 1a.
12Ku nun satu to matlu mgimo ganlal too flehew i dad to,

bay ku nun satu to sasé mgimo ganlal salbuni baling i dad to duliko ale.
13 Lande gufye i to gal muni i dad salaan,

bay i to tmulen i dad salaan di Dwata na tnagakan, nlifet Dwata isalaan.
14 Nun kafye di to gal mimen Dwata,

bay i to fgal i ulun, nun kaflayaman kel di kenen.
15T ukum i dad bong labe Imanaf dnagit liyun na béar ku bitil,

salngad i ukum i sasé ganlal magot i dad to lande du slame ale tookanliko.
161 satu ganlal kulang kaglabat, lande sa kakdon,

bay i ganlal 1a mayé mlimbung, du fye matnu i knunan, too mlawil iglalan.

171 to mano i demen to, too msamuk i nawan,
na tati mimo i kalmon.
Na tatiam kenen faloh.
181 to mimo i matlu nimo maklung kenen di sase,

bay i to 1a mimo i matlu nimo laan twan i kfugenan di ksase.
197 to too mimo di tanaan nun bong knaanan,

bay i to gal falmo i duh di lande fye nimoan, baling kenen tolande.
201 to gsalig nun gufyen,

bay i to maye mlal nun knunan fagu di klimbung, fanlayam kenen.
2113 fye ku i to gal mukum ku nun nsenan,

bay nun dademe dad mukum mimo sase, du fye nun gwela balu alotukay.
221 to mademet too maye ku mlal nun knunan,

bay laan twan kakel i klandean.
231 to mngak i demen to, too mabtas fa

di satu to dmayen kenen fagu di dee manan, bay kadi 1a mda dinawan.
241 to tmaku di maan demen di yéan,

na manan, “Ise sa sala inimogu,” salngad ku dmeme i to gal falmo i demen to.
251 to lom too gal smamuk,

bay i to smalig di Dwata nun gufyen.
261 to smalig i kton, kenen sa i to la fulung faldam,

bay i to mlalo i dalan kfulung, maklung kenen di sase.
271 to mlé di to lande landé gukulangan,

bay i to 1a kamdo i to landé, fanlagi kenen i dad to.
28 Ku nun satu to sase, mgimo ganlal, salbuni baling i dad todu liko ale,

bay ku talande glal i sase ganlal, matnti i dad to fye.

1Ku tadee dulé nngak i satu to, bay knean mgal fa i

ulun,
én sa gamgebe kenen di kalmo i landé gugalwaan.

2Ku matlu i to mebe i banwe, too lehew i dad to,
bay ku sase i to mebe i banwe, landé klehew i dad to mne dééndu too ale maflayam.

31 to kmabas i kfulung, flehewan i maan,
bay i to samnagin i libun mkat lagi, falmon i filakan.

4Ku too fkah i hari di nawan i matlu kukum, too nun ktanak dibanwen,
bay ku alo én fandaman i filak, toon falmo i banwen.

5Ku simto dmayen i demen sgalak, bay kadi ise mda di nawan,
tatian falmo i kton.

61 to sase, én kamfe kenen i salaan,
bay i to matlu fakay mlingag na flehew.

71 dad to matlu too gmadeé kamdo na tmabeng i dad to lande digususay,
bay i dad to sase la mabtas di dale i dad to lande.
81 dad to gal madoy fakay ale finit nawa i dad to di satu syudad,
bay i dad to fulung faldam fakay fatlag klabe i dad to.
9 Lande kibo musay i to fulung faldam na i to la fulung faldam,
du ku ditt di gususay i to 1a fulung faldam 1a manak, alo kenenmadoy na flabe.
101 dad to gal mano, knangla i matlu to,
bay i dad to fye, toola nifat i to matlu.
17T to la fulung faldam, toon falwa i kaflabean,
bay i to fulung faldam, gadnanan i kton.
12Ku i satu ulu flinge i dad kakakéng na fnaglutan,
mbaling sase i kdee dad to tmabeng kenen.
131 to lande na i to mkut i to lande, nun gusalngadla,
du nun blé Dwata dale mata du fye mite ale.
14 Ku glut kukum i hari i dad to lande,
too mlawil i kagotan.
15 Nun gufye i dad nga ku tdo na fanlayam ale di gugsalala,
bay i dad nga tati fbaya di gugsalala fyala kadang i yéla.
16 Ku sase i dad ulu, too matnu i sase,
bay i kalmola teen i dad to matlu.
17 Fanlayamam i tingaam di gugsalaan, na nun kadang ktanak i nawam,

na flehewan i nawam.
181 dad to 1a flinge Tnalli Dwata sase, du tatila nimo¢ i knayela dulandé malak dale,

bay i dad to mimen i tdo Dwata nun kafyela.

19 Dademe salig la fakay ku tdoam ale fagu di taluam,
du balt glabatla i manam dale, la ale flinge.

20 Fye fa i to la fulung faldam,

di to i la funa faldam klon fa talu.
21Ku mda di ktukay i saligam na faknalamam mlé i kdee knayean,

la mlo i kdee nfunam nwean na mlé ge klidii nawam.
221 to labe gal smamulk,

na i to mlal malbut gal gamsala.
231 to fdatah i kton mdana sa kadang di satu duh,

bay i to fdana i kton, mdatah sa kadang di satu duh.
241 to samnagin i to gal tmaku toon fanlayam i kton,

du ditu di gumusay,

na ku tulenan i kaglut fanlayam kenen,

na ku laan tulen i kaglut fanlayam kenen Dwata.
25 Sase ku fsamukam i nawam gabla di fandam i dad to gabla di ge duén gambet i fawel

mawel ge,
bay ku baling ge smalig di Dwata, kanlungan ge.

26 Dee dad to maye ku i ulula mimo fye di dale,
bay i matlu nim¢ alo mda sa di Dwata.

271 to matlu knangan i to sase,
na i to sase knangan i to matlu.

30

I dad fngewe Agur
1 Ani i dad fngewe Agur, i tinga Dyakeh
fdu di banwe Masa, na talt kenen di ku Itil na Ukal, manan,
2“Deg sa i to lande gnade,
na lande kaglabat, 1a gambet dademe to.
3 Lagu Imen gambet du fye fulung,
demen lande gnadegu gabla di Dwata, i Lande Sala.
4Nun ke to Imen magket salu di langit di gumne Dwata, na samfulédini fdu ditt?
Nun ke to Imen samtifun i nus na nagotan di falelan?
Nun ke to Imen mungas i klamang yéél na i klamang mahin di saulan?
Nun ke to Imen mimo i klamang banwe na i dad gusablengla?
Simto Imen mimo kdee ani, tan i dagitan na dagit i tingaan?
Tulenam deg ku gadeam.
5Kdee tnalli Dwata too glut, lande 1a glut,
na kanlungan i kdee fikit di kenen.
¢ Nang ge tamnu di tnaluan,

du ku én nimoam nngakan ge na fgadean, ge to tmulenkéng.”
Ani gman Agur.

I dademe mabtas dad fngewe
7 Fakdogu di ge Dwata, di 1a agu fa mati,
dnohoam di deg moon Iwe ani.
8 Satu, tnabengam agu du fye la agu tmulen kakakéng,
na i galwen, nangam blé di deg bong knun,
na ku demen faloham di deg i klande,
tiam blé deg i gabla knaan di klit i duh,
9 du ku bong lukas i blém deg,
ken mangu landé gukmamugu ge,
demen ku lande agu,
ken tmaku agu na gafalmogu dengeg Dwatagu.
10 Nangam tulen di satu amu i kdalamam i satu saligan,
du ku ani nimoam, fanlagin ge, na ge baling maflayam.
' Nun dad to mlagi i mala,
na la mlé kafye di yéla.
12Nun dad to flingu too ale mlaneb
bay i kaglutan, di lam i nawala too ale magagsik.

13 Nun dad to fandamla too ale mdatah,
na taman toola fdatah i ktola.
14 Nun dad to too ale mkut i dad to lande,
na kdee sase nimo nimola di dad to lande, du fye gwela i knunla.

15Nun satu to too lom, na nun lwe ngaan libun,
na galla man, “Banlém gami,”
bay balu tan i blém, 1a gabsol dale,
taman salngad ale di fat ani,
16 dunan banwe i dad mati,
i libun la fakay mnga,
i tana la ali nulen,

na lifoh fadlug smakuf na la fakay fnati.
171 to madoy i maan,
na too la maye mimen i yéan,
fye ku tnuke i dad anuk di bnas i dad matan,

na i lawehan knaan i dad kablak.
18 Nun tlu tnikenggu,

nun fat i lagu glabat,
19kibo i kablak mayeng di langit,
kibo i ulad fulu di tah i batu,
kibo i kafal magu di tala mahin,
na kibo i lagi kamdo i libun.
20 Ani nimo i libun mlafa yaanan,

di fandaman lande sasé nimoan,
taman, manan, “Landé sa sasenimogu.”

21 Nun tlu too sase di fandam i dad to di tana ani,
nun fat i knangla,

22 salig mbaling hari,
i to la fulung faldam, i tanun kdee knayean knaan,

23i libun sasé ldam na lande kamdo kenen, bay gamwe yaan,
na i libun al¢ salig mbaling amu di gumne i amun.

24 Nun fat too malnak dini di tah tana,
bay knean too ale fulung,

25{ dad mamang balu too ale mlungay;,
knean santifunla i knaanla di bang nun gumwela, du fatlagadlaknaanla di bang i

klandéla,

26 i satu bung Imanaf dnagit kuni, too ale mlungay,
knean gmagan ale mimo i gumnela di gunun batu,
271 dad tlangas, balt lande malak dale,
knean stadol ale mayeng,
28 na i dad tiki balu fakay kanfe i kmalam,
knean mne ale di gumne i dad hari.
29 Nun tlu fye neye i kagula, du fulung ale magu,

nun fat kadj,
30kagu i liyun labe di kdee Imanaf,

na lande klikoan,

31kagu i masel smagégél i tinefen,
kagu i lagi kambing fdadong di libun kambing,
na kagu i hari di muna i dad sundalun.

32Ku Imenam fdatah, du la ge fulung faldam,

demen tafandamam i kiboam mimo sase,
tanlagam ani na fandamam i gukel i dad nimo gambet ani.

33 Ku mlo kanligongam gatas msut i tabe,
na i ilung, ku snuntukam mlite,
salngad i klabe, ku ninitam mbaling nun samuk.

31

I dad fngewe di hari
1 Ani i dad gman Hari Lémwél mda di banwe
Masa, i tdo yéan, na man yéan di kenen manan,
2“E tingagu, linge Dwata i kdasalgu, tamanblén ge di deg,
na ani fngewegu ge.
3 Nangam sa falmo i kgalam na filakam di dad libun,
du én gafalmo ge, na balt dad hari tagafalmola.

4 Fanlingem agu Lémwél,

1a gabla di dad hari, ku demen dad dademe ulu

ku too ale maye minum i dad gamlangal,
5 du ken di kinumla glifetla i dad flalo,

na la ale kadang mimo i matlu nimo di dad to nun klidt.
¢ Kabay fakay finumam tukay di dad to tafan mati,

demen i dad to too msamuk i nawala di klidula,

7 du fye glifetla i klandeéla na i klidula.

8 Nsenam i dad to lande kibo msen i ktola,
na tnabengam i dad to lande kibo tmabeng i ktola.

9 Nsenam i dad to landeé na tanlum i kukumam dale
na tnabengam i dad to landeé na i dad to too nun klidt..”

Ani gman i yé Harl Lémwél di kenen.

I kafye ldam i libun nun yaan
10 Malima mite libun nun yaan
too fye ldam, na bay ku nun teenam,

mabtas fa kenen di too mabtas kas.
111 yaanan too smalig di kenen,

na lande gukulangan.

12Klo i libun ani mné di tah tana,
too fye kiboan yaanan,

na landé sasé nimoan di kenen.
13 Too malgad kenen mimo klaweh
mda di bul bilibili.
14 Gal matun kakaanan di gumawag banwe,
na neben di gumnean,
salngad nimo i kafal
gal mebe kakaan mda di gumawag banwe.

15Dj 1a fa mwal mték kenen
du nimoan knaan i malayan,

na dekan dad saligan libun mimo dademe nimo.
16 Salu kenen di satu tana du neyen, na bnayadan,

na fagu di filak gwean mda di nimoan, bayadan bné du fanlan i tanaén.
17 Too maye kenen mimo na too malgad,

na nun kgalan di dad nimoan.

18 Gadean i kabtas kdee nimoan,

na balu kifu mimo kenen.
19 Mimo kenen sinulib na mabal klawehla.
20 Too kenen maye mlé di dad to lande

na di dad to nun klidu.
21Kel i bang katno, lande klikoan,

du tanun klawehla fatlagadan.
22Nimoan dad kayabla,

na too fye bung klawehan na too fye baweh i batakan.
23] yaanan too mdengeg,

du kenen satu ulu di banwela,
241 fye libun ani, gal mimo i klaweh na fablin,

na mimo dad galing, du fablin di dad to gal fabli.
25 Too kenen mgal, na too mgafe,

na landé klikoan balu tan kel di dale.
26 Xu talu kenen dileam i kfulungan,

na too glut i katdoan.

27 Too kenen mimo,
na toon nifat malayan di dad klidula.

28 Too mabtas kenen di dad ngaan,
na dnayen kenen i yaanan.
29 Man i yaanan, manan, “Nun dee dad libunfye,
bay ge too mdatah di kdee.”
307 fye kalyak i libun slaan la glut, na i kafye bawehan mlallana,
bay i libun too nun kliko di Dwata too magdayen.
31Fye ku blé di fye libun ani, i untung di kdee nimoan,
na mda di fye nimoan, dnayen kenen kdee dad to.

Dyona
I Santulen Gabla ku Dyona

Kafaglabat i libru Dyona
Na Dyona ani, satu tugad Dwata, na satu duh dek Dwata kenen ditli di banwe Ninibi
du tamdo i tdo Dwata kenen. Na du la maye Dyona salu ditti, nilan Dwata, bay fatlagad
Dwata i bong nalaf du faflo ku Dyona. Na tlu butang i klon di lam tien i nalaf. Kafnge én,

lwaan kenen di kilil i mahin.
Na mda déén salu Dyona di banwe Ninibi du tnulenan i dad to fan falmo Dwata i

banwela, du mda di dad sase nimola. Kabay teen Dyona i klifet Dwata i dad sala i dad
to ani, du msal ale na tnagakla i dad sase nimola, balti di katbuan la ale gmadeé kenen.

I la kimen Dyona Dwata i Amu

1Na satu duh nun man Dwata i Amu di ku Dyona i tinga lagi Amitay, manan, 2“Mda ge
salu ditt1 di bong syudad Ninibi, na tulenam di dad to tagadegu i kdee dad sase mgimola.”

3 Kabay én baling gusalu Dyona di Sfén, i banwe too mawag di Ninibi, du nilan Dwata
i Amu. Salu kenen funa di banwe Dyofa, na déén gumiten i satu aweng fan mda salu
di Sfén. Na di kbayadan i flétin, myak kenen di aweng gagin di dad mebe i aweng, na
maweng salu di Sfén, du nilan Dwata i Amu.

4Kabay febe Dwata i Amu i bong mgal nus di tah i mahin, na du kel i bong sasé mahin
fan malba i aweng. >Na i dad to mebe i aweng ani, too ale likd. Taman kat satu dale tamlo
mni tabeng di dad dwatala.

Na batla i dad lulenla di mahin, du fye beg magwa blat i aweng.

Kabay di kyak Dyona salu kenen diti di lam i aweng na mile, na di bang ani tatoo
kudang. ¢ Na i kafitan i mebe i aweng, mnaul di lam, na mukat ku Dyona, manan, “Tan i
kagkudangam, bong sase i mahin ani. Mték ge, na fnim tabeng di dwatam, ken kandon
ito na la ito gafles mati.”

7Na sanman i dademe mebe i aweng, manla, “Neyeito sa kun ku simto i gumda i bong
sase mkel di gito.” Na fagu di kasbunut gadela Dyona gumda i sase mkel di dale.

8 Taman snalekla Dyona, manla, “Tulenam gami tan i nimoam duen nun kaflayammi
ani? Tan i duenam dini? Tan i banwe gumdaam? Na tan bung to ge?” 2 Na tnimelan
ale, manan, “Deg sa to Hibru, na i fnangamfugu Dwata i Amu, i Dwata di langit, i mimo i
mahin na tana.” 19 Na tulenan dale fa gabla di kilan i Dwata i Amu.

Kaklingela i gman Dyona too ale liko, na manla, “Tay ge, too sase i nimoam.” 11 Na
baling matnu i kalbang i Iwek, taman snalekla Dyona, manla, “Tan i kibomi ge, du fye
fanak i mahin.” 12 Na man Dyona, “Batyu agu ditti di mahin, na manak kadang i mahin,
du gadégu mda di sasé nimogu gakuf gamu di ksaseé mahin ani.”

13 Kabay balingla too fangal kamwa fye gafat ale di kilil mahin, bay lala gagan dun, du
too mgal fa i lwek na i nus.

14 Na kafnge ani, tamlo ale di glut Dwata, manla, “E Dwata i Amu, kandom gami.
Nangam ku gami i gumlém sala kadang di kfati i to ani, du ise gami sala, du ge Dwata
i Amu tamgimoam i knayeam.”

15 Na kafnge én, batla Dyona di mahin, na manak sa.

16 Na ani gumda i bong klikola di Dwata i Amu, taman damsu ale na nun dad fakangla

di kenen.
17 Na di kagbatla ku Dyona ditt di mahin, tanun fatlagad Dwata i Amu bong nalaf du

faflo ku Dyona. Na tlu butang i klo Dyona di lam tien i nalaf.
2

Dmasal Dyona di Dwata

1Na di lam i bong nalaf, dmasal Dyona di Dwata i Amun, 2 manan,

“Di lam i bong kaflayamgu tamlo agu ge, Dwata i Amu

na tatnimelam agu.
Na mda di gumne i dad to mati tamlo agu ge du ftabeng,

na tafanlingem agu.
3 Tafbatam agu di lam i mahin,

ditt di too gumngalaman,

na sanlibut agu slil,

na maglimun agu i dad malbang lwekam.
4 Man nawagu tafalwaam agu di munam,

na talagu léman teen
i Bong Gumneam.

5] lwek di mahin mlimun deg na fan agu saif,

maglimun agu mahin,

na i lamun glabéd di ulugu.
6 Ditl agu di gugafdak i dad bulul di gumngalaman,

ditt di lam di banwe gumilanggti dad to mati, na lande gugalwagu.
Kabay Dwata i Amu, i Dwatagu

tafalwaam agu di kfati.
7 Di klandé imen nawagu ku mto agu,

gafaldamgu ge, Amugu
na too agu dmasal di ge,

na ditl di Bong Gumneam talingem agu.
81 dad to mangamfu di dad ise glut dwata landé gukmamu,

taknagolla i kafye mda di Dwata i Amu.
9Kabay deg, kadang mlingag agu dmayen ge,

na mangamfu agu di ge fagu di kadsugu,
na dnohogu i fakanggu di ge,

du i kagalwa mda alo di ge Dwata i Amu!”

10 Na kafnge i kdasal Dyona, dek Dwata i Amu i bong nalaf falwa ku Dyona. Taman

lwaan kenen di kilil mahin.

3

I ksalu Dyona di syudad Ninibi

1Naléman talti Dwata i Amu di ku Dyona, manan, 2 “Salu ge ditl di bong syudad Ninibi,
na tulenam di dad to i tagmangu di ge.”

3 Taman mimen Dyona i gman Dwata i Amu, na salu kenen ditt di Ninibi. Na Ninibi
ani satu bong syudad du tlu duh i klo mifal dun. 4 Na sduh Dyona magu di syudad ani, na
kafngse én, tambu nan kenen samtulen i gman Dwata i Amu, manan, “Takubu i fat falo
butang ani, falmo Dwata i Amu banwe Ninibi.”

5Naidad to mda di Ninibi, faglut ale i gman Dwata fagu di ku Dyona. Taman sanmanla,
“Fwasa ito.” Na kdeela mda di mdatah to kel di mdana to lamsak i klaweh mgimo mda di

saku, du fitela i ksalla i dad salala.
¢ Na di kaklinge i hari di Ninibi i gman Dwata i Amu, mnaul kenen di gusudeng i

gumdatah, na nlusan i klaweh i hari, na Isakan i saku na sudeng di abu, du fiten i ksalan.

7 Na kafnge én, fangade i hari na i dademe mebe i banwe Ninibi i kdee dad to, manla,
“Nang gamu kmaan ku demen minum, na balti i dad Imanafyu nangyu fankaan na finum.
8 Kdeeyu lamsak i klaweh saku, na balti i dad Imanafyu fnalsakyu. Na kat man satu gamu
dmasal di Dwata i Amu na tmagak i dad sasé ldamyu na dad sasé mgimoyu.  Ani i fye
nimoito, du ken kandon ito, na matlas i fandaman, na talaan flabe gito, du fye la ito mati.”
10 Na di kite Dwata i Amu i nimola na i ktagakla i dad sasé ldamla, tanlasan i fandaman
na laan fnadlug i gmanan gabla di kafalmon dale.

4

I kaflabé Dyona i katlas Dwata i Amu i fandaman

1Na di katlas Dwata i Amu i fandaman la gaflehew ku Dyona, bay baling gumdaan too
flabeé. 2Taman, dmasal kenen, manan, “E Dwata i Amu, mangu di lagu fa mda di banwegu,
ani i klikogu di ge ku matlas i fandamam. En duen agu mayé mila ditt1 di Sfén, du gadégu
too ge fye, na la mgili i kakdom, na nun ktaha i nawam, na too mula katlasam i fandamam
di kafalmom i dad to. 3 Taman Dwata i Amu, nweam i nawagu, du fye fa baling ku mati
agu.”

4Kabay tmimel Dwata i Amu, manan, “Fandamam, lande duenam flabe.”

5> Taman mda Dyona lamwa di syudad gsen di gusut i duh, na sudeng kenen. Na ditu
nimoan i tukay gufsilungan na sudeng di gugalungan du fatanan ku tan i mkel di Ninibi.

¢ Na nun ftabd Dwata i Amu walad nun doon, na falnokan di tah Dyona fye nun
gamsalung kenen, du fye gamlé kenen kafye nawan. Na walad ani too gaflehew ku Dyona.

7Kabay di ksut i duh, dek Dwata i Amu satu safat du kmaan foon i walad, taman mlanas

i doonan, na mati.
8 Na di kneng i duh, fbal Dwata i Amu i nus mda di gusut i duh, na too bong kinitan,

taman fan mtafi Dyona mda di kinit i duh too mneng di tah ulun. Taman kayean ku mati,
na manan, “Fye fa baling ku mati agu.”

9 Kabay man Dwata i Amu di kenen, manan, “Fandamam, landeé duenam flabe gabla di
walad gamsalung ge.”

Na tmimel Dyona, manan, “Too agu flabe fye fa ku mati agu.”

10 Na man Dwata i Amu, manan, “Walad ani ftabogu na falnokgu di alo sbutang, na di
tmadol butang mati. Lande sa flayamam ftabo na falnok dun, bay knean bong i kakdom
dun. 1! Kabay mdatah fa di walad i kakdogu i dad to di banwe Ninibi, du nun mlukas
mlatu lwe falo libu dad nga i la mimo sase, na nun fa dad Imanaf. Taman lagu falmo
dun.”

Matyu
[ Fye Tulen gabla ku Dyisas Krayst i Sulat Matyu

Kafaglabat i libru sulat Matyu

Libru ani sulat Matyu, satu di dad sfalo lwe gal dek Dyisas, na sulatan ani di 1a fa falmo
i dad to di Roma i syudad Dyérusalém. Di bang Dyisas dini di tah tana, i dad banwe i dad
to Dyu nagot i dad to Roma. I gumdatah mda di Roma magot i dad to Dyu. Na ani duen
dee dad sundalu mda di Roma mne di banwe i dad Dyu.

Too malima kagkah i dad Dyu, du dek ale i gumdatah fbayad fafil tanala klit fali di
gubirnu di banwe Roma. Na dekan dademe di dad to Dyu mwe bayad buhis, na taman
dademela dad Dyu dmuen dale, na matnt kaflabela du fdatahla bayad galla nwe.

Matyu satu to di dad gal mwe bayad buhis. Kabay di klak Dyisas kenen du fye mlalo
kenen, balingan tnagak i nimoan na laloan.

I libru sulat Matyu ani, sulatan di dademen dad Dyu. Tnulenan ale gabla di dad tdo
na i dad mgimo Dyisas. Toon fbangal di dale, Dyisas, to mda di banwe Nasarét, i too glut
Mgalék Dwata santulen Mosis na dad tugad Dwata di sulatla. Du sulatla i fakang Dwata
di muna fa feben i To Mgalékan dini di tah tana, du mebe i dad to Dyu na falwa dale. Na
i dad Dyu toola fanden kdoho Dwata fakangan di dale, na fatanla i To Mgalékan. Taman
sulat Matyu libru ani du fye faglut dad Dyu Dyisas i too glut To Mgalék Dwata mebe dale.

I dad gutambul Dyisas Krayst, i To Mgalék Dwata mebe i kagotan
(Luk 3:23-38)

1 Ani gugsulat i gutambul Dyisas Krayst, i bel Hari Dabid, na i bel Abraham di muna fa.

2 Abraham i ma Isaak, Isaak i ma Dyékob, Dyékob i ma Dyuda na dad flanekan, 3 Dyuda
i ma Féris na Sérah, na i yéla dunan Tamar. Féris i ma Hésron, Hésron i ma Ram, 4 Ram
i ma Aminadab, Aminadab i ma Nason, Nason i ma Salmon, > Salmon i ma Boas, na i yé
Boas dunan Rahab, Boas i ma Obéd, na i yé Obéd dunan Ruth. Obéd i ma Dyési,

¢ Dyési i ma Hari Dabid, Dabid i ma Solomon, na i yé Solomon dunan i yaan Uraya.
7Solomon i ma Rihoboam, Rihoboam i ma Abadya, Abadya i ma Asa, ® Asa i ma Dyihosafat,
Dyihosafat i ma Dyoram, Dyoram i ma Usaya, ° Usaya i ma Dyotam, Dyotam i ma Ahas,
Ahas i ma Hésékaya, 10 Hésékaya i ma Manasi, Manasi i ma Amon, Amon i ma Dyosaya,
1 Dyosaya i ma Dyékonaya na dad flanekan lagi. Di bang att i kagakfe na kgebe i dad to
mda di banwe Israél ditti di banwe Babilon.

12Dj kakella di Babilon, mnga Dyékonaya, na i tingaan dunan Saltiyél. Na Saltiyél i ma
Sorubabél, 13 Sorubabél i ma Abayud, Abayud i ma Ilaykim, Ilaykim i ma Asor, 14 Asor i
ma Sadok, Sadok i ma Akim, Akim i ma Ilayud, 15 Ilayud i ma Eliasar, Eliasar i ma Matan,
Matan i ma Dyékob, 16 Dyékob i ma Dyosif, i yaan Méri, yé Dyisas i dnagitla Krayst, i To
Mgalék Dwata.

17Na masdagub nun sfalo fat gumastugad i bel mda di ku Abraham kel di ku Hari Dabid.
Na mda di ku Hari Dabid kel di kgebe i dad to mda di Israél salu di Babilon, sfalo fat
gumastugad i bella. Na mda di kgebe dale salu di Babilon kel di ksut Krayst, i To Mgalék
Dwata, nun sfalo fat gumastugad i bella.

I ksut Dyisas Krayst
(Luk 2:1-7)

18 Ani i santulen gabla di ksut Dyisas Krayst. Yéan, Méri, bliwal satu to dnagit Dyosif,
bay di la ale fa sdeme gadean tamaltien kenen fagu di Mtiu Tulus Dwata. ° Na du Dyosif
i to matlu, laan maye ku fyaan Méri di muna i dee dad to, taman én fandaman, kahan
Méri di landé to gmade dun. 20Kabay di slengan faldam ani, gkudang kenen, na nun
kasaligan Dwata msut di kenen fagu di knan, na manan, “E Dyosif, bel Hari Dabid, nang

ge liko fasdeme ku Méri, du i kaltienan fagu sa di Mtiu Tulus. 2! Mnga kenen lagi kadang,
na i dagitam kenen, Dyisas, du kenen i to falwa i dad ton mda di dad salala.”

22 Na mkel kdee ani, du fye gdoho i gman Dwata fagu di satu tugadan, manan, 23 “Nun
kadang satu sawang libun maltien, na mnga kenen lagi. Na én katlola kenen, Imanyuél.”
I gumtatek Imanyuél, dunan, “Tadini Dwata samnagin di gito.” 24 Taman di kukat Dyosif
nimenan i dek kasaligan Dwata na fasdeme ku Méri. 25 Kabay laan nutik Méri kel di ksut
tingaan lagi. Na di ksut tingaan, én dagit Dyosif dun, Dyisas.

2

I klauy dad to fulung meye i kagu dad blatik di Bétléhém

1 Na déén gusut Dyisas di tukay lunsud Bétléhém glam di banwe Dyudiya di bang i
kagot Hari Hérod i banwe Dyudiya. Kafnge ksut Dyisas nun dad to too fulung meye kagu
i dad blatik kel di syudad Dyérusalém mda di banwe di gusut i duh. Na manla, 2 “Tane
gumne i tinga falami sut, én mgimo kadang hari i dad Dyu? Tateenmi di gusut i duh i
blatik ile kakelan. Taman salu gami dini du mangamfu di kenen.”

3 Na di kaklinge Hari Hérod tasut satu falami hari, too msamuk i nawan kel di kdee dad
to di kagotan déén di Dyérusalém. 4 Na én nimoan, fastifunan dad ganlal di kafaglut i dad
Dyu, dunan i dad ulu i dad ba di Dwata na i dad to tamdo i dad flalo blé Dwata fagu di
ku Mosis, na snalekan ale ku tané gusut Krayst, i To Mgalék Dwata. > Na manla, “Déén di
tukay banwe dnagit Bétléhém glam di banwe Dyudiya, du ani sulat i tugad Dwata, manan,
6‘Ge Bétléhém, i tukay lunsud di banwe Dyudiya,

ball too tukay ge too mdatah ge di kdee banwe di Dyudiya,
du déén di ge kadang gumda i satu ulu,
na kenen mifat i dad togu, dad bel Israél.

7 Na di kaklinge Hari Hérod i gusut Krayst, fatlon i dad to too fulung meye i kagu dad
blatik di lande to gmade dun, du snalekan ale ku kilen ksut i blatik. 8 Kgadean dun, dekan
ale ditu di Bétléhém, manan, “Mda gamu na tooyu fanngabal i tinga én. Na ku teenyu
kenen, samfulé gamu dini du fgadéyu deg i gusablaan, du fye salu agu ditt du mangamfu

di kenen.”
9Na di kaklingela i gman Hari Hérod, mda ale. Na teenla i blatik tateenla ditt di gusut

i duh magu gsen di munala kel di kfanakan déén di tah i sabla gumne i tinga. 19 Di kitela
i blatik, too ale lehew! 11 Kakella di gumne teenla i tinga di saféd i yéan Méri, na lkuad
ale di munan du mangamfu ale di kenen. Na nukalla dad mabtas nebela du bléla di tinga,
dunan blawen, na dad mabtas fangbun dnagit insénso na mira. 12 Kafnge én, mulé ale di
banwela, bay mahal dalanla mulé du tafgade Dwata di dale fagu di kna na fye ku nang
ale samfulé di ku Hari Hérod.

I kila ale Dyosif di banwe Idyif

13Na di kakubu i dad to fulung meye kagu dad blatik, nun kasaligan Dwata [éman msut
di ku Dyosif fagu di kna, na manan, “Mték ge, nebem i tinga na yéan, na mila gamu ditt
di banwe Idyif, na mné gamu ditl, du fan fanngabal Harl Hérod i tinga ani du fnatin.
Silang gamu mulé ku mangu di gamu.”

14 Na taman mték Dyosif na neben i tinga na yéan, du mda ale di butang én salu ditu
di Idyif. 15> Na mne ale déén kel di kfati Hari Hérod. Na fagu déén gdoho i gman Dwata
fagu di satu tugadan, manan, “Tlogu tingagu lamwa fdu di banwe Idyif.”

16 Na di kaglabat Hari Hérod mafgaw kenen du mda di nimo dad to fulung meye kagu
dad blatik, too kenen flabé. Taman dekan i dad ton fnati kdee dad nga lagi falami sut
kel di Iwe fali i ktuala mneé di banwe Bétléhém na di dademe banwe mdadong déén.
Laloan i gman dad to fulung meye kagu dad blatik ku tan i klo mda di ksut i blatik, du
én gugmadean kalnawa tinga fafatin. 17 Na mda di kfati i kdee dad nga ani too gdoho i
gman Dwata fagu di tugadan Dyérimaya, manan,

18 “Nun linge to di banwe Rama
kamwak na mlanu.

r

Nngel Rakél i dad ngaan,
na landé gamlala nawan,
du tamati dad ngaan.”

I kulé ale Dyosif fdu di banwe Idyif

19Kafnge i kfati Hari Hérod nun kasaligan msut di ku Dyosif déén di Idyif fagu di kna,
na manan, 20 “Mték ge, nebem i tinga na yéan, na samfulé gamu di banwe Israél, du
tamati i dad to maye mati i tinga.”

21 Na taman mték Dyosif, na neben i tinga na yéan mulé di banwe Israél. 22Kabay di
kaklinge Dyosif, na én tlas ku Hari Hérod magot i banwe Dyudiya dunan i tingaan Arkilas,
likd kenen mne ditt di Dyudiya. Na mda di kafngewe Dwata kenen fagu di kna, baling ale
salu di banwe Galili. 23 Na i gumneéla di Galili, dunan i tukay lunsud dnagit Nasarét. Na
ani kagdoho i gman Dwata fagu di tugadan, manan, “I katlola kenen, to mda di Nasarét.”

3

Dyan Gal Munyag
(Mark 1:1-8; Luk 3:1-18; Dyan 1:19-28)
1Na di file fali kubu, nun to dnagit ku Dyan Gal Munyag kel di banwe landeé to mne déén
glam di banwe Dyudiya na tdoan i dad to salu déén di kenen. 2 Na manan, “Msal gamu
na tnagakyu dad sase nimoyu, du tamdadong i kagot Dwata.” 3 Na Dyan ani i santulen
Dwata fagu di tugadan Isaya di muna fa, manan,

“Nun to tamlo di banwe landé to mne déén, manan,
‘Fatlagadyu i dalan i Amu,

na tanluyu i gumagun.

4 Na i klaweh Isak Dyan dunan i bul kamél nanem, na i galingan kindal Imanaf. I
knaanan tlangas na tnab. 5Na dee dad to gal salu di kenen mda di syudad Dyérusalém,
na mda di dademe banwe glam di banwe Dyudiya, na mda di dad banwe mdadong di yéél
Dyordan. ¢ Na tulenla kenen i dad salala, na bnunyag ale Dyan di bong yéél Dyordan.

7 Kabay di kiten nun dee dad to mda di lwe bung fnaglut i dad Dyu dnagit Farisi na
Sadusi fdadong di kenen du fan fbunyag, manan di dale, “Tay gamu! Salngad gamu i
dad ulad mila mda di lifoh. Simto ke tmulen gamu galwa gamu di flayam blé Dwata ku
alo gamu fbunyag? & Ku tamsal gamu, fiteyu i ksalyu di dad salayu fagu di fye nimoyu.
9 Nangyu man, ‘Ball ku l1a gami msal 1a gami gakuf di flayam blé Dwata, du gami bel
Abraham.” Tulengu gamu i kaglutan, balli mda di dad batu ani gagan Dwata mimo bel
Abraham ku kayean tamlas gamu. 19 Na i kukum Dwata too mdadong. Ku fkahito di to
mbek kayu, tadéén i balyungan di foon i kayu, du tagatlagad mbek kdee kayu la munge
fye bunge, na bat di lifoh.

11T kbunyaggu ani fagu di yéél du ilé tamsal gamu, bay nun to tmadol deg too mdatah
fa di deg, taman la agu gabla mebe i talumfaan, du too agu mdana di kenen. I kbunyagan
gamu fagu di Mtiu Tulus na di lifoh. 12 Na santanin dad to tlu na sasé salngad fali tnaaf.

Tanagotan i taaf du tmaaf, na i fali tamagtaaf busekan di folan, bay i kdee afa snakufan
di lifoh lande kfatin.”

I kafbunyag Dyisas
(Mark 1:9-11; Luk 3:21-22)

13 Na salu Dyisas di yéél Dyordan fdu di banwe Galili, du fbunyag ku Dyan. 14 Kabay
fan la maye Dyan munyag kenen, na manan, “Gabla ku ge munyag deg. Kan ku ge baling
fbunyag di deg?”

15 Na tmimel Dyisas, manan, “Faloham i nimota ani, du fye gimenta i kdee knaye
Dwata.” Taman nagin Dyan i knayean, na bnunyagan Dyisas.

16 Na di kafnge munyag, matun Dyisas mda di yéél. Na mguka i langit na teenan i Tulus
Dwata fdana na mdaf di kenen gambet abun. 7 Na nun talu mda di langit, manan, “Ani
tingagu, toogu kando na too fye nawagu kenen.”

M

I ktilew Satanas ku Dyisas

(Mark 1:12-13; Luk 4:1-13)
1Na kafnge én, nebe Tulus Dwata Dyisas salu di banwe lande to mne déén, du fye tnilew
kenen Satanas. 2Na di fat falo duh na butang 1a kmaan Dyisas, taman too bitil kenen. 3Na
fdadong di kenen Satanas du tnilewan, na manan, “Ku ge Tinga Dwata, fanbalingam fan

dad batu ani.”
4Kabay tmimel Dyisas, manan, “Nun gsulat di Tnalti Dwata, manan,

‘Ise ku alo knaan gamto i to,
bay & gamto i kat tallt man Dwata.
5Kafnge én, nebe Satanas Dyisas di syudad Dyérusalém na ftadagan kenen di sen tah
i Bong Gumné Dwata. 6 Na manan di kenen, “Ku ge Tinga Dwata, na kamyaf ge mda dini,
du nun gsulat di Tnalti Dwata, manan,
‘Dek Dwata i dad kasaliganan mifat ge.
Snilungla ge i dad kmalla,
du fye la gtuda di batu i bliam.’
7Kabay tmimel Dyisas, manan, “Nun 1€ gsulat di Tnalii Dwata, manan, ‘Nangam tnilew
Amum Dwata.” ”

8 Na léman nebe Satanas kenen ditu di satu too mdatah bulul, na fiten kenen i kdee
banwe nagot i dad to di tah tana na i bong kafyela. 9 Na manan di ku Dyisas, “Blégu di ge

i kdee teenam ani ku lkuad ge du mangamfu di deg.”
10 Kabay tmimel Dyisas, manan, “Nang ge dini Satanas! Gsulat di Tnalti Dwata,
‘Fnangamfuam Amum Dwata,

na kenen al6 i nimenam.” ”
11 Na tnagak kenen Satanas, na nun dad kasaligan Dwata salu di kenen du nifatla.

rn

”

I katbtt nimo Dyisas
(Mark 1:14-15; Luk 4:14-15)

12 Na di kaklinge Dyisas tabnilanggula Dyan Gal Munyag, samfulé kenen di banwe
Galili. 13Kabay la kenen mne di Nasarét, bay mili kenen di satu lunsud dnagit Kafernaum
di kilil i bong lanaw Galili mdadong di dad banwe Sibulun na Néftali. 14 Na fagu di knean
déén, gdoho i gman Dwata fagu di tugadan Isaya, manan,

15“ dad banwe Sibulun na Néftali,
dunan i gumne i dad to ise Dyu,

mdadong di lanaw Galili
di faltti i yéél Dyordan.

16 Na i dad to déén,
balli tagne ale mne di gukmifun,
tamite ale i bong kalwa.

Balt mlo ale mneé di kakifu i fati,
tanun kagalwala.”

17 Na mda di bang én, tambu Dyisas tamdo, manan, “Msal gamu, na tnagakyu i dad
sasé nimoyu du tamdadong i kagot Dwata.”

I kalék Dyisas i fat to gal mwe nalaf
(Mark 1:16-20; Luk 5:1-11)

18 Na satu duh magu Dyisas di kilil i bong lanaw Galili, na teenan Iwe lagi saflanek,
Simon i dnagitla Fiter na Andru. Mukut ale di lanaw, du ale i dad to gal mwe nalaf. 1 Na
man Dyisas di dale, “Magin gamu deg, du balui ani galyu nimo meye nalaf, tdota gamu
meye i dad to du fye mlalo ale deg.” 20 Na di kmanan ani, tagakla i fukutla, na magin ale

kenen.
21 Na di slengla magu teen Dyisas lwe lagi saflanek dnagit Dyém na Dyan, i dad nga

Sébidi. Déén ale di awengla magin i mala. Tambél ale i fukutla. Na di kite Dyisas dale
tlon ale du faginan, 22 na tnagakla awengla na mala du magin ale ku Dyisas.



Matyu 4:23 165 Matyu 5:19

I katdo Dyisas di dad banwe di Galili
(Luk 6:17-19)

23 Na lamngab ale Dyisas di dad banwe glam di Galili, du tamdo kenen di dad gal
gusatdo dad Dyu i Fye Tulen gabla di kagot Dwata. Na fanguléan kdee bung tduk i dad to
na dad gukulang i lawehla. 24 Na too mbel i santulen gabla di kenen di klamang banwe
Sirya, taman nebela di kenen i kdee dad to nun dad sahal bung tduk, na dad to maflayam
dumda di sase katduk, na dad to nun busaw, dad to bnabuy, na dad to la galyak lawehla,
na fangulé Dyisas i kdeela. 2> Na too dee dad to mlalo kenen, dademe mda di Galili, na
mda di dad sfalo banwe dnagit Dikafolis, na dademe mda di syudad Dyérusalém na mda
di klamang Dyudiya na dademe mda di dad banwe di faltl i bong yéél Dyordan.

5

I katdo Dyisas di tah bulul
(Luk 6:20-23)
1Na satu duh, di kite Dyisas i kdee dad to, mnagad kenen di bulul, na ditt gusudengan.
Na stifun di safédan i dad to gal mlalo kenen. 2 Na tambt kenen tamdo dale, manan,
3 “Nun kafye i dad to dmile 13 ale gmagan mlalo Dwata ku ise mda di tabengan,
du gakuf ale di kagotan.
4 Nun kafye i dad to mlidu,

du nlala ale Dwata.
5>Nun kafye i dad to fdana i ktola,

du gdawatla i tafakang Dwata di dale.

¢ Nun kafye i dad to bitil na malinum i katlu Dwata,
du fabsolan ale kadang.

7Nun kafye i dad to kamdo i dademela to,

du kando ale Dwata.
8 Nun kafye i dad to matlu i nawala,

du site ale kadang Dwata.
9 Nun kafye i dad to smafye i dademela to,

du matlo ale dad nga Dwata.
10 Nun kafye i dad to fanlayam mda di matlu nimola,

du gakuf ale di kagot Dwata.

11“Nun kafyeyu ku nadoy gamu i dad to, na fanlayam gamu, na ku dnalamla gamu di

kdee bung sase layu nimo du mda di ksasatuyu di deg. 12 Salngad ani i kaflayamla dad
tugad Dwata di muna, taman too gamu flehew du bong untungyu kadang di langit.

Flingen Dyisas di kahi na salo i dad to Dwata
(Mark 9:50; Luk 14:34-35)

13 “Gamu dad togu, di kagbolyu di dad to di tah tana gambet gamu i kahi du gamu
gumda i kafye di dale. Kabay ku magwe i nem i kahi, talande kibo fye fasfulé i neman.
Na ku én kne i kahi talandé gukmamu dun, tati al6 bat na nda i dad to.

14“Na di kagbolyu di dad to di tah tana 1é gamu gambet i salo. Ku fkahta di lunsud,
ku dith gugnean di tah i bulul 1a gbuni dun. 15Na i to mtam i salo, laan snukub dun. Bay
ku ntaman i salo, toon fagfan gufkahan, du fye mite i kdee dad to. 16 Salngad én gamu,
tooyu fneng i saloyu di kdee dad to, du fye teenla dad fye nimoyu, na dnayenla i Mayu di
langit.”

1 tdo Dyisas gabla di kimen dad flalo Dwata
17 Na man fa Dyisas, “Nangyu fandam ku i duengu salu dini di tah tana, du kayegu
fnang dad flalo blé Dwata fagu di ku Mosis na i tdo i dad tugadan. Lagu sa fnang, bay
fitegu i glut kimen dun. 18 Tulengu gamu i kaglutan, di klo i nun tana na langit, lande
lana di flalo Dwata balu tukay du mti gdoho i kdee. 1° Na taman balti simto mlafa balu

alo satu flaldo Dwata, na léan tdo di demen dad to i klafa dun, mdana kenen di kdee to
di kagot Dwata di langit. Kabay ku simto mimen kdee flalo Dwata na tdoan di demen to

i kimen dun, too kenen mdatah to di kagot Dwata di langit. 20 Taman mangu di gamu
silang gamu gakuf di kagot Dwata ku mdatah fa i katluyu di katlu i dad to tamdo i flalo
Dwata na i dad Farisi di kimenla i flalo Dwata.”

1tdo Dyisas gabla di kaflabé
21 Na fadlug Dyisas tamdo, manan, “Talingeyu i gal tdo di dad to di muna fa, manan,
‘Nang gamu mano, na ku simto mano, nebeyu di gumukum du fye nukum.” 22 Kabay
ani mangu fa di gamu, balu simto to flabe i demen to gabla nukum di gal gumukumyu.
Na léman i to smilo i demen to, gabla nukum di dad mdatah mukum. Na léman i to ku
manan, ‘Landé kamu ge,” du mda di kalbutan satu to, gabla kenen fanlayam Dwata di

lanaw lifoh.
23 “Taman ku tadéén ge di gudamsu di Dwata, na nun fanam blé di Dwata, bay nun

gafaldamam sala tamgimoam di demem to, 24 funam tnagak i blém na mda ge salu di to
én na fnafyem klom samfulé du mlé i dsuam di Dwata.

25“Na ku nun to fsala ge na neben ge di usay fye ku funa gamu stulen ald gamu du fye
gasil sulé di gusafyeyu di la gamu fa gafat di ganlal, du ku takel ge ditt, ken blén ge di
to mukum du kenen gmade ku tan kiboan ge. Na i to mukum blén ge di dad fulis na i
fulis fbilanggu ge. 26 Na tulengu gamu i kaglutan, ku mkel ani di ge, silang ge galwa di
bilanggt ku taftim bnayad i salaam.”

1 tdo Dyisas gabla di klafa i yaan

27 Na fadlug Dyisas tamdo, manan, “Talingeyu i gal tdo manan, ‘Nang ge mlafa i
yaanam.” 28 Kabay ani mangu di gamu, balli simto to meye di satu libun ise yaanan na
nibalan tagamsala kenen du tanlafaan yaanan di fandaman. 2° Taman ku i matam kwanan
mebe ge di kimo sase, baling fye fa ku tanwilam na batam, du fye la ge fles mimo sase.
Fye fa ku lana satu matam na nun nawam landé sen, di sikof i laweham na baling ge bat
di lanaw lifoh. 39 Na léman ku i kmalam gsen di kwanan mebe ge di kimo sase, baling
fye fa ku kanlangam na batam, du fye la ge fles mimo sase. Fye fa ku lana satu alel di
laweham di sikof i laweham, bay baling ge gsalu di lanaw lifoh.”

1tdo Dyisas gabla di kakah i yaan
(Matyu 19:9; Mark 10:11-12; Luk 16:18)
31Na man Dyisas fa, “Na nun gal tdo di muna fa, ‘Balti simto to mkah i yaanan, 1a fakay
ku laan blé di kenen i fafil gugmade takahan kenen.” 32 Kabay ani mangu di gamu, balt
simto lagi mkah i yaanan i la mlafa kenen gamsala di Dwata, du i kakahan kenen gumda
i yaanan mlafa kenen ku 1éman mwe yaan i libun kahan. Na i lagi mwe i libun takah ani
1é gakuf kenen di kagsalaan.”

1tdo Dyisas gabla di ksafa

33 Na fadlug Dyisas tamdo, manan, “Talingeyu i gal tdo di dad to, manan, ‘Ku smafa ge,
nang tmulen kéng, bay toom dnoho i fakangam di Dwata.’ 34 Kabay ani mangu di gamu,
nang gamu smafa. Hae, nang gamu smafa fagu di langit, du én sa i gusudeng Dwata
di kagotan. 35Na nang gamu smafa fagu di tana, du én gumda i blian. Na nang gamu
smafa fagu di Dyérusalém, du én sa syudad Dwata i too mdatah hari. 3¢ Na nang gamu
smafa fagu di uluyu, balu sbalu wakyu layu gagan fbukay ku demen fafitam. 37 Kabay
di ktimelyu ku maye gamu, manyu ‘hae’, na ku la gamu maye, manyu ‘12’, du ku smafa
gamu fa én ksafa tnuyu fdu di ku Satanas.”

1tdo Dyisas gabla di kbalas
(Luk 6:29-30)

38 Na man Dyisas fa, “Talingeyu i gal tdo di dad to, manan, ‘Ku nun to fatduk i satu
matayu, fatdukyu satu kenen mata. Na ku nun to falmo satu kifanyu, léyu falmo satu
kifanan.” 3% Kabay ani i mangu di gamu, nang gamu malas sase di to mimo sase di gamu.
Kaflingenta dun ku nun to smamfak gamu di bali bawehyu di kwanan, léyu na i balin du
fsamfakyu kenen. 40Ku nun to mebe gamu di usay, du fye gwean saulyu, 1éyu blé kenen i

taha sigalyu. 4 Na ku nun to mleges gamu mebe i knakifan kel di kawag i satu kilumitru,
nebeyu kel di Iwe. 42Na ku nun to mni di gamu, banléyu kenen, na fandemyu i to maye
mdem di gamu.”

1tdo Dyisas gabla di kakdo di dad to dmuen ge
(Luk 6:27-28, 32-36)

43 Na fadlug Dyisas tamdo, manan, “Talingeyu i gal tdo di dad to, manan, ‘Kandom i
dad demem sgalak, na knangam nawa,’ kun, ‘i dad to dmuen ge.” 44 Kabay ani mangu
di gamu, kandoyu i dad dmuen gamu, na dnasalyu i dad to mlayam gamu. 45 Na ku ani
nimoyu too dnilé dad to na gamu dad nga i Mayu di langit, du Dwata la alo di dad to
matlu i gufnengan i duh na gumlén i ulen bay balti di dad to i la matlu na mimo sase.
46 Nangyu fandam ku nun untung blé Dwata gamu ku én aloyu kando i dad to kamdo
gamu. Lande gusahal i nimoyu di nimo dad to sase gambet dad to gal mwe bayad buhis,
du galla kando i dad to kamdo dale. 47 Na salngad én, ku alo én gustulenyu i dademeyu
sgalak landeé gusahal i nimoyu di nimo dad to la gmadeé Dwata, du balti dad to la gmade
Dwata stulen ale di dademela sgalak. 48 Taman tooyu snikof i kakdoyu di kdee dad to, du
fye sikof i katluyu salngad di Mayu di langit.”

6

1 tdo Dyisas gabla di kablé di Dwata

1Na fadlug Dyisas tamdo, manan, “Di kimoyu i dad nimoyu di Dwata too gamu fgeye,
du fye ise én duenyu mimo dun du fite di dademe to, du ku én nimoyu, landé untung
gdawatyu mda di Mayu di langit.

2“Taman ku nun tabeng bléyu di dad to lande knun, nangyu fgade dun gambet i nimo
dad to gal mféw di tafan ale mlé déén di gudee dad to di gal gusatdoito na di kilil dalan,
du alola kaye ku dag i dad to i nimola. Na tulengu gamu i kaglutan, alo kdag i dad to
gusen i untungla. 3 Kabay gamu, ku nun bléyu di dad to lande, nangyu fgade balu di
dademeyu sgalak, 4 du fye gbuni i kabléyu, na i Mayu di langit i mite kdee nimoyu di
gugbunin, kenen sa i mlé gamu untung.”

1 tdo Dyisas gabla di kdasal
(Luk 11:2-4)
5Na fadlug Dyisas tamdo, manan, “Ku dmasal gamu di Dwata nangyu ganbet i dad to
flingu ale fye to. Ku dmasal ale, too ale maye tadag di gal gusatdoito dad Dyu, na di kilil
i dalan fye teen dad to i nimola. Na tulengu gamu i kaglutan, alo kdag i dad to gusen i
untungla. ¢ Kabay gamu, ku dmasal gamu fusuk gamu di sibayyu na tnakabyu, na dmasal

gamu di Mayu i [a teen. Na i Mayu mite kdee nimoyu di gugbunin, kenen sa i mlé gamu
untung.

7 “Na ku dmasal gamu nangyu fandee i manyu lande gukmamu gambet nimo i dad

to dmasal di dad ise glut dwata,* du fandamla too ale fanlinge ku fantahala i dasalla.
8Nangyu ale ganbet du tasana gade i Mayu i kanliduiyu di [a gamu fa mni di kenen. °Kabay
gambet ani i fye kdasalyu,
Mami déén di tah langit,

kayémi moon ku kdee dad to mangamfu di ge.
10 Kayemi ku ge magot i kdee dad to,

na ku gdoho i kdee knayeam dini di tah tana

salngad kagdohoan déén di langit.
11 Blém gami gabla knaanmi di duh ani.

12 Na nlifetam i dad salami,
salngad klifetmi sala i dad to gamsala di gami.

13 Nangam faloh di gami i dad tilew gamgebe gami di sala,
bay falwaam gami di ku Satanas gumda i kdee sase.

*
6:7 Satu kubad ani dunan, dad to 1a gmadé Dwata.

14“Na ku nlifetyu sala i dademe to gamsala di gamu, nlifet i Mayu di langit gamu sala.
15 Kabay ku layu nlifet sala i demeyu to la nlifet i Mayu di langit gamu sala.

1tdo Dyisas gabla di kafwasa
16 “Na ku fwasa gamu, nangyu flidi bawehyu gambet i dad to gal flingu ale fye to, du
én nimola fitela di bawehla na too ale bitil,T du fye dilé i dad to fwasa ale. Tulengu gamu
i kaglutan, alo kdag i dad to gusen i untungla. 17 Kabay gamu ku fwasa gamu samwat
gamu na Ingauf, 18 du fye lande dad to dmile i kafwasayu. Na i Mayu di langit i 1a teen
mite i kdee nimoyu di gugbunin, na kenen i mlé gamu untung.”

[ tdo Dyisas gabla di knunito
(Luk 11:34-36; Luk 12:22-34; Luk 16:13)

19 Na fadlug Dyisas tamdo, manan, “Nang gamu samtifun knun dini di tah tana, du alo
falmo i kanok na tnéé ku demen tnaku i dad to. 20 Kabay én gusamtifunyu knun ditu di
langit, du ditt lande kanok gafalmo dun na laan tnéé, na lande to gfusuk du tmaku dun.
21Hae, du ku né gusamtifunyu i knun tooyu knabas, én sa gumne i nawayu.

22 matayu gambet i salo di lawehyu. Ku fye i keyeyu fakayyu man matlu i fandamyu,
na gambet langub lwa klamang lawehyu, 23 bay ku sase i keyeyu, sasé fandamyu na
gambet langub kifu klamang lawehyu. Na ku sase i keyeyu na fandamyu too gamu mné
di gukmifun.

24 “Lande kibo flifan di lwe amu, du ku lwe amu satu to knangan nawa satu na
kanbongan nawa satu ku demen nimenan satu na snilon satu. Ku too bong nawayu i

knun na layu gimen Dwata du lande kibo flifan di lwe.¥

I kifat Dwata dad to smalig di kenen
(Luk 6:22-31)

25 “Taman ani mangu di gamu, nangyu fsamuk i nawayu gabla di kneyu dini di tah
tana, i galyu knaan na ninum, na gabla di lawehyu ku tan klaweh galyu lsak. Mabtas
fa i nawata di knaan, na i lawehta di klaweh. Na ku gablé Dwata di gamu i lawehyu na
nawayu, kan ku fsamukyu nawayu gabla di knaan na klaweh?

26 “Fandamyu dad anuk di bnas mayeng di langit. La ale mla ku demen kamtu, lande
fol gumusekla i uléiflala, bay fankaan ale i Mayu di langit. Na gamu too mabtas fa di dad
anuk. 27 Nun ke di gamu tmugad i klawilan balu tukay fagu di kafsamuk i nawan gabla di
kliduan? Landé sa. 28 Na tan fa ku fsamukyu nawayu gabla di klawehyu? Fandamyu dad
bulek di bnas, ku tan kibo ktabola. La ale faflayam meye kliduila na 1a ale mimo klawehla.
29 Kabay ani mangu di gamu, balt Hari Solomon di too nun knunan, landé klawehan
gasngad di kafye baweh i satu bulek nimo Dwata. 30 Na fandamyu, lande kabtas dad bulek
di bnas mto duh ani bay fayah mlanas na bat di lifoh. Ku kanlaweh Dwata i dad bulek
di kafye én, laan gamu ke kanlaweh du too gamu mabtas? Tay, too tukay i ksaligyu!
31 Taman nangyu fsamuk nawayu, na nangyu man, ‘Tane gumwemi i knaanmi? Tane
gumwemi ninummi? Tané gumwemi klawehmi?’ 32 Hae, du én nimo dad to la gmade
Dwata du toola fanngabal kdee ani, bay i Mayu di langit tasana gmade i kdee kliduyu.
33 Kabay gamu, ani nimoyu, funayu fdatah di nawayu kagot Dwata gamu, na klaloyu
katlun, na blén di gamu kdee kanlidliyu. 34 Taman nangyu fsamuk nawayu gabla di klid
fayah, du dee i dad klidli di mduh ani. Silangyu fandam i dad kliduiyu ku takel.”

7

1tdo Dyisas gabla di kukum i demem to
(Luk 6:37-38, 41-42)

T 616 Di bang Dyisas mto satu nimo dademe to fwasa, snafangla ulula, ku demen kahla abu di ulula na nusing i
bawehla du fite di dad to fwasa ale. Dademe to gal baya malob na samwat du fite i kafwasala. Kayé Dyisas di kimoito
di Dwata, ise duenito mimo dun du fye dag i dad to nimoito, bay kayean ku nimoito dun mda di kbong nawaito Dwata.

} 6:24 Satu kubad ani dunan, Landé kibd flifan di Dwata na i knun.

1 Na fadlug Dyisas tamdo, manan, “Nang gamu mukum i demeyu to, du fye la gamu
nukum Dwata. 2Ku tan i ukumyu demeyu to salngad i ukum Dwata gamu, na ku tan
kablat ukumyu i demeyu to salngad kablat ukum Dwata gamu.

3“Kan ku neyem i tukay sala gambet fuling di mata i demem to, bay tatiam bayaibong
sala gambet i bateng di ge mata? 4 Na kan ku manam, ‘Nwegu kun i fulingam,” na blaam
nun bong bateng di ge mata. > Tay, tati ge flingu fye to, funam nwe i bong bateng di ge
mata, du fye, fye kitem di kweam fuling di mata i demem to.

6“Na di ktulenyu i kaglut Dwata, ku nun to 1a maye flinge nangyu fadlug tulen di dale.
Hae, nangyu blé di dad ayem i nfun Dwata du kenla gamu baling nakét. Na nangyu bat
di dad sdé dad too mabtas du balingla sa sanda.

1 tdo Dyisas gabla di kafni di Dwata
(Luk 11:9-13)
7“Mni gamu di Dwata, na banlén gamu, mngabal gamu na fiten di gamu i fanngabalyu,
na mbal gamu fusuk na lanwan di gamu i takab. 8 Du balu simto mni di Dwata, gamdawat
sa kenen, na balti simto mngabal, fite Dwata di kenen i fanngabalan, na balu simto mbal

fusuk, lanwa Dwata di kenen i takab.
9 “Gamu dad lagi nun dad nga, ku mni dad ngayu fan, bléyu ke batu? 10 Ku mni nalaf,

bléyu ke ulad? La sa. 11 Balu tagne gamu dad gamsala, knean fulung gamu mlé fye di dad
ngayu. Mdatah fa déén i kfulung Mayu di langit mlé kafye di dad mni di kenen.”

I glut gumtatek i kdee flalo Dwata di dad to
(Luk 6:31)
12“Na ku tan kayeéyu nimo i demeyu to di gamu, én nimoyu di dale, du én sa i gumtatek
kdee flalo blé Dwata fagu di ku Mosis na i tdo i dademe tugadan.”

I lwe dalan nalék dad to
(Luk 13:24)

13 Na fadlug Dyisas tamdo, manan, “Neyeyu du fye fusuk gamu di fital dalan salu di
nawa lande sen, du mabal i gufusuk na too mula kagu déén di dalan salu di lanaw lifoh,
na too dee dad to magu déén. 14Kabay i dalan salu di nawa landé sen too fital i gufusukan
na too malima nagu, na la dee to mite dun.”

I dad ise glut tugad Dwata dilé di nimola
(Luk 6:43-44)
15Na fadlug Dyisas tamdo, manan, “Too gamu fgeye du nun dad to flingu ale tugad mda
di Dwata. Salu ale di gamu gambet dad mnalam Imanaf bilibili, bay i too glut kagkahla
salngad di labé ayem di bnas gal falmo. 16 En gudmiléyu ku fye ale di ulé nimola, salngad
di dad munge dile di bungela. I walad banal la munge i bunge grép, na i samfinit 1a munge
i bunge fig. 17 Salngad én, i fye kayu, munge fye, na i sase kayu, munge sase. 181 fye kayu
la gambunge sase, na i sase kayu la gambunge fye. 19 Na gukel kdee kayu la munge fye,
nbek na ntam. 20 Taman én gudmiléyu i dad ise glut tugad Dwata fagu di dad sasé nimola.

I dad to la dilé Dyisas di fulé duh
(Luk 13:25-27)

21“Di kdee dad to tamlo deg, ‘Amu,’ 12 ku i kdeela gfusuk di kagot Magu di langit. En
alo gfusuk i dad to mimen i knayean. 22Di kakel i duh kukum kadang, dee dad to fakdo di
deg, manla, ‘E Amu, lami ke tdo i Tnalt Dwata, na fagu di dagitam falwami dad busaw, na
gamgimo gami i dee tnikeng.’ 23 Kabay én mangu di dale, ‘Lata gamu dile. Fawag gamu
di deg, du gamu dad to mimo sase.’

Ifléd tdo Dyisas gabla di lwe to fdak gumné
(Luk 6:47-49)
24 “Na taman kat to mlinge i dad tdogu na mimen dun, salngad ale di to too fulung
faldam du déén gufdakan gumnean di bong batu. 25 Na kel i bong ulen, na dmunuk na
mbal i bong nus fsalu di gumnean, bay laan fugen du déén gugafdak i dad lahan di tah

batu. 26 Kabay kat to mlinge i tdogu, bay la mimen dun, salngad kenen di satu to 1a
fulung faldam du déén gufdakan gumnean di falak. 27 Na kanto mulen na dmunuk na
mbal i bong mgal nus fsalu di gumnean, tati fugen na mti malba.”

28 Na kafnge kman Dyisas ani too tikeng i kdee dad to di katdoan, 2° du too nun glalan
di katdoan, la salngad di katdo i dad tamdo i dad flalo blé Dwata fagu di ku Mosis.

8

I kafgulé Dyisas i to tanfig
(Mark 1:40-45; Luk 5:12-16)
1Na di kasol Dyisas mda di bulul gutamdoan, too dee dad to mlalo kenen. 2Na nun satu
lagi tanfig fdadong di kenen, na lkuad di munan, manan, “Amu, ku beg ge maye gaganam
fgulé deg di tduk fagsik deg ani.”
3 Na nagot Dyisas kenen, manan, “Maye agu sa. Mgulé ge nan.” Na too glut, tamgulé
i tfigan. 4 Na man Dyisas di kenen, “Nangam tulen ani di balli simto to, bay én nimoam
mda ge, na fitem laweham di ba di Dwata na nebem di kenen i dst di Dwata fgade ku
Mosis, du én i gugmade i dad to too glut tamgulé ge.”

I kafgulé Dyisas i lifan satu kafitan sundalu mda di banwe Roma
(Luk 7:1-10)

5 Na salu Dyisas di lunsud Kafernaum. Kakelan déén nun satu kafitan dad sundalu
mda di banwe Roma smite kenen du mni tabeng, ® manan, “Amu, én lifangu tati mile di
gumnegu du la galyak lawehan na too sase kaflayaman.”

7Na man Dyisas di kenen, “Salu agu ditu du fye fangulégu kenen.”

8 Kabay man i kafitan, “Amu, la agu gabla ku fusuk ge di gumnegu. Alo ge talti na mgulé
i lifangu. ® Gadeégu ani, du balli agu mdana di dad mdatah ganlal, nun sa dad sundalugu
mdana fa di deg, na ku nun dekgu mda, mda sa. Na ku dekgu salu dini, na gasil salu dini.
Na ku nun dekgu lifangu mimo balti i tan déén, nimoan. Mdatah fa ge, ku nun manam,
mgimo sa.”

10 Kaklinge Dyisas i manan, too kenen tikeng, na man Dyisas di dad to mlalo kenen,
“Tulengu gamu i kaglutan, lande fa to teengu di bel Israél salngad ani i bong kafaglutan.
11 Na ani mangu gamu, kadang di fulé duh, nun dee dad to ise Dyu kel mda di klamang
banwe, mda di gusut i duh na di gusdafan, na kmaan ale di saféd ale Abraham, Isaak, na
Dyékob di kagot Dwata di langit. 12 Kabay dee dad Dyu gakuf moon di kagot Dwata du
bel Israél, bay balingan ale bat di lwa di gukmifun, déén di gumlanula na gukminggat i

kifanla.”
13 Na léman tall Dyisas di kafitan dad sundalu, manan, “Fakay ge mulé, du tamgimo

i fnaglutam.” Na glut sa, du salngan di kman Dyisas dun, tamgulé i lifan kafitan i dad
sundalu.

I kafgulé Dyisas i tewe Fiter na dademe dad to
(Mark 1:29-34; Luk 4:38-41)

14Kafnge én salu ale Dyisas di gumne Fiter. Di kfusukan teenan i tewe Fiter libun mile
déén du too minit i lawehan. 1> Na fdadong Dyisas na nagotan i kmalan, na magwe i
initan. Na gasil kenen mték, na fles mlé kenen knaan.

16 Na di kasdaf i duh, nebe i dad to di ku Dyisas dee dad to nun busaw, na falwaan i dad
busaw fagu alo di taluan na fanguléan i kdee nun tduk. 171 nimo Dyisas ani dunan i gman
Isaya, i tugad Dwata, manan,

“Kenen mwe dad lyaloito,
na fgulé dad tdukito.”

I klalo ku Dyisas
(Luk 9:57-62)
18 Na di satu duh, teen Dyisas too dee dad to stifun di safédan, taman manan di dad gal
mlalo kenen, “Mifal ito i lanaw.” 1° Na di la ale fa mda nun satu to gal tamdo dad flalo

blé Dwata fagu di ku Mosis fdadong di kenen, na manan, “To Tamdo, magin agu ge balt
ne gusalum.”

20 Na man Dyisas di kenen, “Fandamam i kalima di klalo deg, du i dad tuyun, nun ilib
gumuléla, na dad anuk di bnas, nun fulalla, bay deg, i dnagit Tinga To, balt gumilegu,

lande.”
21Na nun satu to gal mlalo ku Dyisas, manan di kenen, “Amu, faloham agu mulé funa

du lbanggu ma.”
22 Kabay man Dyisas, “Bayaam i tamati. En lambang dun i dad to mati, i dad to 14 fa
gamfun nawa lande sen. Kabay ge, fles ge mlalo deg.”

I kngak Dyisas i nus na lwek
(Mark 4:35-41; Luk 8:22-25)

23 Na kafnge én, myak Dyisas di aweng na magin dad to gal mlalo kenen. 24 Na di
kifalla i lanaw nkel ale i bong mgal nus di tala na maglam Iwek i awengla, na fan fno yéél.
Kabay Dyisas, kudang. 25 Taman fdadong dad mlalo kenen, du nukatla, manla, “E Amu,
tnabengam gami! Tafan ito galnab, mlimas ito kadang!”

26 Na man Dyisas, “Kan ku liko gamu? Tukay kadi i ksaligyu.” Na tadag kenen na
nngakan i nus na dad lwek, na mbaling too lanél i lanaw.

27Kite dad lagi én, too ale tikeng, na sasalek ale, manla, “Tan bung to ani? Balli nus na
lwek mimen kenen.”

I kafalwa Dyisas dad busaw
(Mark 5:1-20; Luk 8:26-39)

28 Kakel ale Dyisas di banwe Gadara di faltt i lanaw, nun gsitongan lwe lagi nun busaw.
Lamwa ale mda di dad ilib gulambang i dad to. Na too ale labe, na taman lande to gal
magu déén. 2% Na di ksitongla ku Dyisas mkit ale, manla, “Ge Tinga Dwata, tan i kiboam
gami? Salu ge dini ke, du fanlayamam gami balu ise fa bangan?”

30 Na nun dee dad sdé nifat samwel mdadong déén. 31 Na fakdo i dad busaw, manla,
“Ku falwaam gami, dekam gami fusuk di dad sde ditu.”

32 Na man Dyisas, “Na, ditl gamu.” Taman lamwa ale di lwe to én, na fles fusuk di dad
sdé. Na i kdee dad sdé mti mila masol di bilil na gtufa di lanaw, na sdulé mlimas.

33Di kite i dad to mifat i dad sde ani, mila ale salu di lunsud, na tulenla kdee mgimo di
dad sde na di dad lagi nun busaw. 34 Na kdee dad to mda di lunsud mlinge ani, salu ale
ditu di ku Dyisas. Di kitela kenen fakdo ale fye ku tnagakan i banwela.

9

I kafgulé Dyisas i to la galyak lawehan
(Mark 2:1-12; Luk 5:17-26)

1 Na myak ale Dyisas [éman di aweng du salu di faltt i bong lanaw, du samfulé kenen
di banwe galan gumne. 2Kulé Dyisas nun dad lagi kel. Nun nebela di kenen i to la galyak
lawehan, mile di igeman. Na di kite Dyisas i bong kafaglutla di kenen, manan di to la
galyak, “E To, fangalam i nawam. Tamaglifet dad salaam.”

3 Di kaklinge i dad tamdo dad flalo blé Dwata fagu di ku Mosis i man Dyisas, manla di
ktola, “Tay, to ani, falmon dengeg Dwata di gmanan én.”

4 Kabay gade Dyisas i kdee mne di fandamla, na manan di dale, “Kan ku sase i
fandamyu? 5Ne i too malima man, ‘Maglifet i salaam,” ku demen, ‘Tadag ge na magu?’
Salngad sa, du slame alo Dwata gmagan mimo dun. ¢ Taman fangulégu to ani, du fye
gadeéyu agu, i dnagit Tinga To, nun glal di tah tana ani mlifet dad sala i dad to.” Taman
man Dyisas di to la galyak, “Tadag ge, nweam i gumileam, na mulé ge.” 7 Na glut, tadag i
to én na mulé. 8 Di kite i kdee dad to i nimo Dyisas, liko ale na dnayenla Dwata, du tablén
i bong gnagan ani di satu to.

I klak Dyisas ku Matyu
(Mark 2:13-17; Luk 5:27-32)

9 Kafnge én, mda ale Dyisas na slengla magu nun teenan satu lagi dnagit ku Matyu
sudeng di lam i gumimo i dad to gal mwe bayad buhis. Na man Dyisas di kenen, “Mlalo
ge deg.” Na tadag Matyu na fles mlalo kenen.

10 Na kmaan ale Dyisas di gumne Matyu. Di slengla kmaan nun kel dademe dad gal
mwe bayad buhis na dademe gal mlafa dad flalo fnaglut dad Dyu na sudeng du kmaan di
safédla. 11 Na nun dad to mda di fnaglut Farisi mite kenen na snalekla dad to gal mlalo ku
Dyisas, manla, “Kan ku kmaan Dyisas di saféd i dad to gal mwe bayad buhis na dademe
to gamsala?”

12Na di klinge Dyisas i manla, tnimelan ale fagu di fléd, manan, “Hae, du i dad to nun
tduk nun kamu i to mulung, bay i dad to landé tduk lande gukmamu i to mulung. 13 Na
tooyu fandam i gumtatek i man Dwata ani, ‘Ise ku én toogu knaye i kabléyu dst, bay én
toogu knaye i kakdoyu i demeyu to.” Na ise ku én duengu salu dini du fanngabalgu dad
to tlu du fsalgu di dad salala, bay dad to gamsala i fanngabalgu.”

Flingen Dyisas i kton di lagi sandeme
(Mark 2:18-20; Luk 5:33-35)
l4Kafnge én, nun di dad to gal mlalo ku Dyan Gal Munyag salu di ku Dyisas. Na smalek
ale, manla, “Gami na i dad Farisi gal fwasa. Kan ku la fwasa i dad mlalo ge?”
15Na tmimel Dyisas fagu di fléd, manan, “Ku fkahta di kasdeme, fwasa ke i dad to malo
i kasdeme ku déén fa i lagi sandeme di safédla. La sa. Salngad én i dad mlalo deg, bay
nun duh kadang nwe di dale i lagi sandeme, na én i bangla fwasa.”

I guflingen Dyisas i tdoan di falami safut na falami binu
(Mark 2:21-22; Luk 5:36-39)
16 Na man Dyisas, “Tagadeito sase ku klafang i falami safut di labi klaweh tabaltok, du
i falami klafang kamsang na matnu baling kbong kasé i klaweh.
17“Na salngad én, la fakay fkah i falami binu kmadok fa di lam i labi gufkah kindal, du
btl sa, na mkok i binu na malmo i gufkah kindal. Taman én fye gufkah i falami binu di
falami kindal, du fye la malmo.”

I kafgulé Dyisas i libun maloh tienan na kton i tinga mati
(Mark 5:21-43; Luk 8:40-56)

18 Di sleng Dyisas talli ani nun salu di kenen satu ganlal i dad Dyu, na lkuad di muna
Dyisas, manan, “Tlabo ani kafto nawa tingagu libun, bay beg ge magin deg ditli na
nagotam kenen du fye mto 1éman.” 19 Taman tadag Dyisas magin kenen na 1é magin i
dad gal mlalo kenen.

20 Na di kagula nun satu libun déén too maflayam mda di tdukan, tati maloh i tienan.
Sfalo lwe fali klon lamyalo dun. Na fdadong kenen di kagol Dyisas, na nagotan i kilil
klawehan, 2! du manan di kton, “Ku alogu gagot i klaweh Dyisas mgulé agu.”

22Na di kagotan i klawehan falé Dyisas na teenan libun én, na man Dyisas, “Tingagu,
fangalam nawam, du mda di kafaglutam tamgulé ge.” Na mda di bang én, mgulé kenen.

23 Na di kakel ale Dyisas di gumne i ganlal dad Dyu teenan dad to samlali gal magin
lambang na dademe to madung too mlanu déén, 24 na manan di dale, “Lamwa gamu. La
mati i tinga, bay alo kudang.” Na toola kenen nulé. 25Na di takalwa i dad to, fusuk Dyisas
di gumile i tinga, na nagotan i kmalan na mték kenen. 26 Na too mbel i santulen gabla di
mgimo Dyisas di klamang banwe.

I kafgulé Dyisas lwe to bute
27Na mda ale Dyisas di banwe atu, na slengla magu nun lwe lagi bute tmadol ku Dyisas.
Tlola kenen, manla, “E bel Hari Dabid, begam gami kando.”
28 Na di kagfusuk ale Dyisas di satu gumne magin i lwe to bute, na snalekan ale, manan,
“Faglut gamu ke gagangu fgulé gamu?” Manla, “Hae Amu.”

29 Na nagot Dyisas i matala, na manan, “Fagu di kafaglutyu mgulé gamu.” 30Na mite ale
léman. Kabay fnang Dyisas dale, manan, “Nang gamu tmulen di balll simto to i mgimo
di gamu ani.” 31 Kabay knean balingla santulen i mgimo Dyisas di klamang banwe.

I kafalwa Dyisas i busaw di lagi umu
32 Na di takda i dad to én gine, nun dademe to kel mebe di ku Dyisas i satu lagi umu
mda di kne i busaw di kenen. 33 Na kafnge Dyisas falwa i busaw, gtalti sa. Na too tikeng i
dad to, na manla, “Lande fa Imen teen i dad to gambet ani dini di banwe Israél.”
34 Kabay én baling man i dad Farisi, “En mlé kenen gnagan falwa i dad busaw dunan
Satanas i gumdatah i dad busaw.”

I kakdo Dyisas di dad to

35Kafnge én, magu Dyisas di kdee dad syudad na malnak banwe du tamdo kenen di dad
gal gusatdo dad Dyu na santulenan i Fye Tulen gabla di kagot Dwata, na fanguléan dad
to di kdee bung tduk. 36 Di kite Dyisas i kdee dad to, toon ale kando du too ale maflayam
na mlungay, salngad i dad bilibili landé to mifat dale. 37 Taman manan di dad gal mlalo
kenen, “Tadee dad to gatlagad dmawat i Fye Tulen. Salngad ale dnaru fali too mabal
gabla kantu. Kabay kulang i dad kamtu. 38 Taman dmasal gamu di Amuito Dwata, i mfun
i fali, na fniyu ku dekan kamtu i dademe dad to.”

10

I kalék Dyisas i dad sfalo lwe to galan dek
(Mark 3:13-19; Luk 6:12-16)

1 Na tlo Dyisas dad sfalo lwe gal mlald kenen salu di safédan na banlén ale glal falwa
dad busaw na fgulé i dad to di kdee bung tduk.

2 Na ani dad dagit i sfalo lwe to galan dek, Simon i dnagitan ku Fiter, Andru i flanek
Simon, Dyém, na i flanekan Dyan i dad nga Sébidi, 3 Filif, Bartolomyu, Tomas, Matyu i
gal mwe bayad buhis, Dyém i tinga Alfyus, Tadyus, 4 Simon i msen di banwen, na Dyudas
Iskariyot i to mangkal kenen.

I kafngewe Dyisas dad sfalo lwe dekan tamdo
(Mark 6:7-13; Luk 9:1-6)

5Na di kdek Dyisas i sfalo Iwe dad to ani fanlaun ale, manan, “Nang gamu salu di dad
to ise Dyu ku demen di dad banwe glam di Samériya. ¢ Kabay én gusaluyu di dademeyu
dad bel Israél, du salngad ale i dad bilibili tatlas. 7 Na di kaguyu, tamdo gamu, manyu,
‘Tamdadong nan i kagot Dwata.” 8 Na fanguléyu i dad to nun tduk, ntékyu i dad to mati,
fanguléyu dad tanfig na falwayu dad busaw. Nangyu fbayad i tabengyu dad to du i kdee
gdawatyu mda di Dwata laan fbayad gamu. ° Kabay nang gamu mebe filak balt blawen,
salafi ku demen tabaga. 1° Na di kaguyu nangyu nebe kuyut ku demen tugad. Na én alo
saul na talumfa nebeyu i tagne Isakyu du i to nun nimo gabla banlé i gulandean.

11 “Na balu ne syudad ku demen tukay banwe gukelyu di kaguyu mngabal gamu i to
mgafe i maye fyak gamu di gumnean, na déén gumileyu kel di kdayu i banwen. 12 Na di
kyakyu di gumnean manyu di dad to déén, ‘Fye ku i ktanak nawa mne di gamu.” 13 Na
ku dnawatla gamu, mne sa di dale ktanak nawa nebeyu, bay ku lala gamu dnawat gulé
di gamu i fye gmanyu. 14 Na ku nun dad to la dmawat gamu na 12 flinge i tdoyu, kakesyu
kfung i bliyu di kdayu di gumnela ku demen banwela. 15> Na tulengu gamu i kaglutan, di
duh kukum Dwata dad to, balli too maflayam dad to sase mda di dad banwe Sodom na
Gomora, mdatah fa kaflayam i dad to di banwe tnagakyu.”

I dad kaflayam gnagu i dad to Dwata
(Mark 13:9-13; Luk 12:2-19)
16 Na man Dyisas, “Flinge gamu! Dekta gamu di dad to maye fsasé gamu. Salngad gamu
bilibili gbol di dad labe ayem di bnas. Taman ganbetyu dad ulad too fulung meye i kagula,
na ganbetyu dad abun too nun ldamla du fye landé gudmalam gamu. 17 Hae, fafye gamu,

du nun kadang dad to kamfe gamu, du nebela gamu di usay di dad mdatah ganlal, na
sankélla gamu di lam i galla gusatdo. 18 Na mda di ksasatuyu di deg nebela gamu di muna
i dad mdatah mukum, én gubirnador na balui i harila. Kabay én sa i dalanyu samtulen di
dale na di dad to ise Dyu i Fye Tulen gabla di deg. 1° Na di kakfela gamu nangyu fsamuk
nawayu gabla di dad timelyu dale na i fye kmanyu dun, du di bang ktadagyu déén blé
Dwata di gamu i fye timelyu. 20 Du ise mda di gamu fandam i dad manyu kadang, bay
mda di Tulus Mayu Dwata.

21“Na di bang én kadang, én nimo i dademe to bléla di fati balu i dad flanekla, na i dad
mabléla dad ngala. Na i dademe dad nga dnuenla dad tuala na fafatila. 22Na knang gamu
nawa i kdee dad to du gamu dad togu. Kabay ku simto gamtayud kel di gusenan, galwa
kenen. 23Na ku fanlayamla gamu di satu banwe mila gamu di dademe, du tulengu gamu
i kaglutan, di la fa fnge i nimoyu di kdee dad banwe di Israél, takel agu i dnagit Tinga To.

24“I to tdo la mdatah di to tamdo kenen, na i lifan 1a mdatah di amun. 25 Taman nang
gamu tikeng ku sase kibola gamu salngad deg. Gabla ku salngad kibola i dad to tdo di to
tamdo dale na ku salngad kibola i dad lifan di amula. Ku én katlola deg Bélsébul, dunan
Satanas, tan fa ksase katlola gamu dad togu.

26 “Kabay ball én nang gamu liko dale, du i kdee gbuni, teen sa kadang, na i kdee la
gade di bang ani, gade sa kadang. 271kdee tatulengu gamu di alo gito, tulenyu kadang di
kdee dad to. I taungaggu di gamu, kityu kadang di kdee dad to di lwa. 28 Na nang gamu
liko i dad to, du alo lawehyu i gfatila, bay lala gfati i layefyu. Kabay én kanlikoyu Dwata i
to gafalmo i lawehyu na layefyu di lanaw lifoh. 2% Fandamyu sa kun i kalsidaw galla fabli
lwe bnayad alo file kadaku, bay silang tatek satu di dale ku faloh i Mayu Dwata. 39 Na
gamu dad to, balu file balu wakyu, tagse Dwata kdeela. 3! Taman nang gamu liko du di
Dwata too gamu mabtas fa di dad kalsidaw.

I to nfun Dyisas ditu di Maan
(Luk 12:8-9)
32 “Na balu simto to mfun deg di muna i dad to, nfungu di muna i Magu di langit.
33 Kabay i to 1a mfun deg di muna i dad to, lagu kenen nfun di muna i Magu di langit.

I sundang nebe Dyisas di tah tana
(Luk 12:51-53; 14:26-27)
34“Nangyu fandam ku én duengu salu dini di tah tana du mebe agu ksasatu nawa. Ise
ku ksasatu nawa i nebegu dini, bay én nebegu sundang du baling snang nawa i dad to
mda di deg. 35 Mda di ksalugu dini snang nawa i tinga lagi na maan, na i tinga libun na
yéan, na i libun tmewe na tewen libun. 3¢Na i too mnang nawa i dad togu kadang, dunan
i dademela di gumnela.

37 “Na i to mbong nawan maan na yéan mdatah fa di kalbong nawan deg, 1a gabla
nfungu, na salngad i to mbong nawa i tingaan mdatah di kalbong nawan deg, 1a gabla
nfungu. 3% Na ku nun to la mebe i krusan na too mlalo deg, 1a gabla nfungu. 3° Kabay i
to kmabas i nawan, knean lana di kenen. Kabay i to mati mda di klaloan deg, gamdawat
nawan lande sen.

[ untung gdawat i dad to dmawat i dad to Dwata
(Mark 9:41)

40 “Na ball simto i dmawat gamu dnawatan agu. Na ku simto dmawat deg dnawatan i
Magu Dwata i mdek deg. 4! Na ku simto dmawat i tugad Dwata, mda di kdek Dwata kenen,
salngad untung gdawatan di gdawat i tugad Dwata. Na salngad én, ku simto dmawat i to
matlu du mda di katlun, salngad untungan di to matlu. 42 Na tulengu gamu i kaglutan,
nun untung di fulé duh i to mlé balu alo satu basu yéél tno di satu mdana to du kenen
satu to mlalo deg.”

I kafsalek Dyan Gal Munyag gabla ku Dyisas
(Luk 7:18-35)
1 Kafnge Dyisas tamdo i dad sfalo lwe to gal mlalo kenen, mda kenen du tamdo di
dademe banwe mdadong déén.
2Na Dyan Gal Munyag, tabnilanggui kenen, na di kaklingen gabla di dad mgimo Krayst
dekan dademe dad gal mlalo kenen di ku Dyisas, 3 du fsalekan ku Dyisas, manan, “Ge ke

i to dek Dwata dini i sanfatanmi ku nun fa dademe fatanmi?”
4 Tmimel Dyisas, manan, “Samfulé gamu di ku Dyan na tulenyu kenen i kdee lingeyu

na teenyu dini. 5 Mite i dad bute, gagu i dad kimay, landé ksik i dad to tanfig du mgulé,
mlinge i dad bakong, mto [éman i dad mati, na tatulen di dad to lande i Fye Tulen mda
di Dwata. ¢ Na manyu di ku Dyan, too nun kafye di dad to ku 1a Iwe nawala di kafaglutla
di deg.”

7Nadikdaidad to dek Dyan, tambu Dyisas talt di dad to déén gabla di ku Dyan, manan,
“Di ksaluyu ditt di ku Dyan déén di banwe lande to mne déén, tan i kayeéyu teen? Ise sa
ku én neyeyu kalon wal i nus. 8 Na du ise én, ken én taneyeyu satu to too fye klaweh.
Kabay ise én ke, du dad to kamlaweh i too fye klaweh mne di dad malbang gumne i dad
hari. 9 Na du ise én, tan sa neyeyu? En ké neyeyu satu tugad Dwata? Na glut, satu tugad
Dwata kenen, bay tulengu gamu, mdatah fa nimo Dyan di dademen tugad Dwata, 10 du
Dyan ani i to gman Dwata di Tnaluan, manan,
‘Dekgu i saliggu muna di ge,

du fatlagad i dalanam na fgade i kakelam.’

11 Na tulengu gamu i kaglutan, landé fa to Imen sut gasngad di kdatah Dyan Gal Munyag,
bay bali mdatah Dyan di kdee dad to kel i ani, ku simto to gakuf di kagot Dwata, balli
kel di too mdana to faglut di deg, mdatah fa di ku Dyan. 12 Na tambu fa di katdo Dyan
Gal Munyag kel ani too teen kgal kagot Dwata. Na dad to labe, too ale fgal fye gfusuk
ale. 13 Hae, du i kdee Tnalli Dwata fagu di dad tugadan na i flaloan fagu di ku Mosis,
toola santulen i kagot Dwata kel di bang Dyan ani. 14 Na ku maye gamu faglut i manla,
tagadeyu moon i to salngad ku Ilaydya sanfatanito dunan Dyan. 15 Taman flinge gamu
ku nun klingeyu!”

16 Na fadlug Dyisas tamdo, manan, “Na tan guflingengu i dad to di bang ani? Flingengu
ale di dad nga sudeng di fadyan. La ale maye magin i dademela magaf, du tamlo dademe,

manla,
17‘Tamalandag gami i lingag i kasdeme,

bay la gamu sayew.
Na lingagmi i lingag kalbang,

bay la gamu mngel.’
18 Salngad én i ksalu Dyan dini, gal kenen fwasa na 1a minum binu, bay 1a ale maye na
balingla man, kun, ‘Tabnusaw kenen.” 19Na agu, i dnagit Tinga To, salu agu dini na kmaan
na minum, na én manla, kun, ‘Neyeyu i to ani, tyan kenen na gal flangal. Na i dademen
sgalak, dunan i dad sasé to gal mweé bayad buhis na i dad to gal mlafa i flal> Dwata.” En
manla, bay i gumiteyu na i nimo satu to mda di kfulung Dwata, di ulé i nimoan.”

I dad banwe i dad to la msal di salala
(Luk 10:13-15)
20 Na nngak Dyisas i dad to mda di dad banwe gumimoan i dee tnikeng, du la ale fa msal
di dad salala, manan, 21 “Magakdo gamu dad to di banwe Korasin! Na gamu di banwe
Bétsayda! Ku tateen i dad to ise Dyu di dad banwe Tiro na Sidon i dad tnikeng tanimogu
déén di gamu, tamlo ale msal na lamsak i saku, na mubul i abu di ulula mda di klidula
dad salala, bay gamu la sa msal! 22 Taman mangu di gamu ani, balti blat kaflayam i dad to
mda di Tiro na Sidon, mlaan fa di gamu kaflayam di duh kukum Dwata. 23 Na gamu dad to
di banwe Kafernaum, maye gamu fdatah i ktoyu kel di langit. Kabay fan bat gamu baling
di lanaw lifoh. Ku tateen i dad to sase di banwe Sodom i dad tnikeng tanimogu déén di

gamu, 1a malmo banwela kel ani. 24 Taman mangu di gamu ani, ball blat kaflayam i dad
to mda di Sodom, mlaan fa di gamu kaflayam di duh kukum Dwata.”

25Na di bang én dmasal Dyisas, manan, “E Ma, Amu magot i langit na tana, mlé agu fye
di ge du i bunim di dad to too fulung na i dad to mdatah gnade, tafitem di dad to mdana
salngad i dad malnak nga. 26 Hae Ma, mgimo ani, du ani knayeam.”

27 Na man Dyisas di dad to, “Tasalig Ma di deg i kdee. Na landé gmade i Tinga Dwata,
galwa di Maan. Na landé gmade i Maan galwa di Tingaan na dad to kayegu gufgade
kenen.”

I kaftud nawa i dad to mimen dad tdo Dyisas
(Luk 10:21-22)
28 “I kdeeyu mlungay mda di blat nebeyu salu gamu di deg na banléta gamu kaftud.
29 Nimenyu i tdogu na ganbetyu agu, na nun sa kaftudyu du too nun kakdogu na kafdana
i ktogu. 30La malima i flalogu gamu, na la blat i fimogu.”

12

I fye nimo di Duh Kaftud
(Mark 2:23-28; Luk 6:1-5)
1Kafnge én, di satu Duh Kaftud i dad Dyu magu ale Dyisas di dalan di satu nligo. Na
bitil dad gal mlalo kenen, taman di slengla magu beg ale kambang 1a dee dad kigan trigu,
du knilewla. 2Kabay di kite i dad Farisi i nimola, manla di ku Dyisas, “Neyem i nimo
dad gal mlalo ge! Nlafala i flalo blé Dwata fagu di ku Mosis du baling ale kamtu di Duh
Kaftud.”
3Kabay tmimel Dyisas, manan, “Kan ke? Layu Imen masa i nimo Hari Dabid du mda di

kbitilan na kbitil i dademen? 4La kenen fansala Dwata balu fusuk kenen di Gumneé Dwata
na nwean i fan blé di Dwata, na blén di dad ton, na kdeela kmaan. Na blaam én alo fakay

kmaan dun i dad baito di Dwata. 5 Na layu ke Imen masa i sulat Mosis gabla di dad baito
di Dwata mimo di Bong Gumnean klit Duh Kaftud, na lande salala di klafala i flalo Dwata
gabla di Duh Kaftud. ¢ Na ani mangu di gamu, nun to dini di munayu mabtas fa di Bong
Gumneé Dwata. 7 Ani man di Tnalti Dwata, ‘Ise ku dstt Imanaf i knayegu, bay kasakdo.” Ku
glabatyu ani layu moon dnalam i dad to lande sala, 8 du agu, i dnagit Tinga To, i nun glal
mangman i fakay nimo di Duh Kaftud.”

I kafgulé Dyisas i to kengkeng i kmalan
(Mark 3:1-6; Luk 6:6-11)

9 Na mda Dyisas na fles fusuk di gal gustifun dad Dyu. 19 Na nun lagi déén kengkeng
bali kmalan. Na nun dad to déén meye dalanla dmalam ku Dyisas di sala, taman snalekla
kenen, manla, “Fakay dé di flalo Dwata ku fangulé i to nun tduk di Duh Kaftud ku la?”
11 Kabay tmimel Dyisas dale, manan, “Ku nun bilibiliyu mtatek di mngalam sol di Duh
Kaftud tan i nimoyu? Layu ke falwa dun balu fa di Duh Kaftud? 12 Na too mabtas fa i to
di bilibili! Taman snalekgu gamu, fakay dé di flalo Dwata ku tnabengito i demeito to di
Duh Kaftud ku 1a?”

13 Kafnge én, man Dyisas di to kengkeng i kmalan, manan, “Bankem i kmalam.” Na
banken. Na mgulé i kmalan na tasalngad di balin. 4Kitela ani lamwa dad Farisi du stulen
ku tan kfagula mati ku Dyisas.

I salig mgalék Dwata

15Na du gade Dyisas i aye dad Farisi mati kenen, taman mda kenen di banwe én. Kabay
too dee dad to mlalo kenen na fanguléan i kdee dad to déén i nun tduk. 6 Kabay fnangan
ale tmulen di dademe dad to ku simto kenen. 171 nimo Dyisas ani i kagdoho i gman Dwata
fagu di tugadan Isaya, manan,
18 “Ani saliggu tamgalékgu,

toogu kenen kando na too fye nawagu kenen.

Fnegu di kenen i Tulusgu,

na fgadean di kdee dad to i kukumgu too matlu.

19 Na la kenen samdal dad dmuen kenen ku demen falté,
na laan falbong i taluan di dalan.

201 dad to mne di klungay tnabengan;

ku fkahta di law tabluk laan fles tanfo,

na i sald fan mati laan fles fnati.
Fantahaan i nawan,

kel di bang katu i tlu nimo di kdee sase.

21Na nun fanden i dad to di klamang banwe du mda di kenen.”

I gumda tulus Dyisas
(Mark 3:20-30; Luk 6:43-45; Luk 11:14-23)

22 Na nun satu to nebela di ku Dyisas buté na umu du nun busawan, bay fanguléan
kenen taman gtalt na mite. 23 Na too tikeng i kdee dad to na sasalek ale, manla, “Kenen
dé i bel Hari Dabid galito fatan?”

24 Kabay di kaklinge dad Farisi ani, manla, “Ise! Gaganan falwa dad busaw fagu alo di
tulus Bélsébul, i gumdatah dad busaw.”

25 Na gade Dyisas i fandamla, taman manan dale, “Ku fkahta di kagot i satu hari ku
sunay ale i dad ton, malmo baling i kagotan dale. Salngad ku fkahta di satu syudad ku
demen di satu malay ku sfati slame ale, malmo baling i ksasatula. 26 Na ku glut i manyuna
Satanas i fafalwa dad busaw nagotan, na snang ale nawa kadi, na la ké malmo i kagotan?
27 Na ku glut, Bélsébul i gumda tulusgu falwa dad busaw, simto ke gumda tulus i dad
mlalo gamu gal falwa dad busaw? Gadeyu i tulusla mda di Dwata, na én sa gugmadeyu
gsala i manyu gabla di deg. 28 Taman du én kafalwagu dad busaw mda di Tulus Dwata, én
sa i gugmadeyu takel i kagot Dwata di dad to.

29 “Tafnisangu Satanas du lande to fakay fusuk di gumne i mgal to du mwe i knunan
ku laan funa kenen bnakus, bay ku tabnakus fakayan nwe ball tan kayean di gumne i
mgal to.

30 “Balu simto to la msen deg, dmuen deg, na balti simto to 1a tmabeng samtifun i dad
to, balingan ale sanbalét. 3! Taman mangu di gamu fakay nlifet balu tan sala i dad to
na ball tan sasé manla gabla di Dwata, bay ku nun to falmo dengeg i Mtiu Tulus fagu
di ktaluan la nlifet Dwata i salaan. 321 to talu sase gabla di deg, i dnagit Tinga To, fakay
nlifet, bay i to talti sase gabla di Mtiu Tulus la maglifet salaan balti duh ani na kel di lande
sen.”

33Na manan, “I kayu fye, fye kbungen, bay ku sase i kayu, sasé kbungen. En gudmiléyu
i kayu ku fye ku demen sase di kbungen. 34 E gamu, gambet gamu ulad du alo sase i mne
di nawayu. Lande kiboyu talu fye du sase gamu! Hae, du ku tan i mne di nawa i satu to, én
i lamwa di baan. 351 fye to, fye lamwa di baan du mda di dad fye busekan di lam i nawan.
[ saseé to, saseé lamwa di baan du mda di sase busekan di nawan. 3¢ Na tulengu gamu, di
Duh Kukum Dwata la fakay ku 12 tmimel kdee to di kenen di kat taltla i lande gukmamu.
37 Du ku fye gmanyu laan gamu sa fanlayam. Bay ku sase gmanyu fanlayaman gamu.”

I tnikeng fni i dad ulu dad Dyu
(Mark 8:11-12; Luk 11:29-32)

38 Kafnge én, nun dad Farisi na dademe dad tamdo i dad flalo blé Dwata di ku Mosis,
manla di ku Dyisas, “To Tamdo, kayemi ku fnitem gami i tnikeng ilé ge i To Mgalék
Dwata.”

39 Kabay tmimel Dyisas dale, manan, “Too sase i dad to di bang ani. Takmagol ale
Dwata na mni fa i tnikeng. Kabay lande tnikeng fite di gamu galwa di tnikeng teenyu
kadang gambet gnagu i tugad Dwata Dyona. 4° Tlu duh na tlu butang klon di lam tien i
bong nalaf na salngad én mkel di deg i dnagit Tinga To, du tlu duh na tlu butang mné
agu kadang di lam i tana.

41 “Na di Duh Kukum Dwata kadang, tadag dad to mda di banwe Ninibi du dmalam
gamu du i nimola di muna fa i satu gugmadé na gamu gabla fanlayam, du di kaklingela

tdo Dyona msal ale di sasé nimola, na i tamdo gamu ani mdatah fa di ku Dyona bay la
gamu msal. 42Na di Duh Kukum, 1é tadag i réyna magot i banwe Siba du dmalam gamu
dad to di bang ani, du i nimo libun ani di muna fa i gugmade na gabla gamu fanlayam,
du balli too mawag i gumdaan salu kenen di ku Hari Solomon du fye flinge i gnadean.
Kabay nun mdatah gnade di ku Hari Solomon dini di gamu ani, bay 1a gamu flinge.”

I kasfulé i busaw talamwa
(Luk 11:24-26)
43Na fadlug Dyisas talti, manan, “Ku nun busaw talamwa di satu to, gal kenen magu di
dad kafag banwe landeé ali to du mngabal i gumanakan. Kabay ku lande teenan, 44 manan
di kton, ‘Samfulé agu di tagne gumnegu.’ Na kakelan di to tagne gumnean, teenan lande
mne ditti na tamlaneb na maftifas. 4> Taman mda i busaw mngé i dademen, na faginan

fitu dad busaw i mdatah fa ksaséla di kenen. Na sdulé ale fusuk na fles mné di kenen.
Taman matnu i ksase kagkah to én di katbuan di la fa lamwa i busaw. Na ani kadang

gukel i dad to saseé di tah tana di bang ani.”

1 yé Dyisas na i dad flanekan
(Mark 3:31-35; Luk 8:19-21)

46 Dj sleng Dyisas talu fa di dad to déén, takel i yéan na dad flanekan lagi. Tadag ale di
lwa du kayela stulen di kenen. 47 Na nun to tmulen kenen, manan, “Taditt yéam na dad
flanekam tadag di lwa, na maye ale stulen di ge.”

48 Kabay tmimel Dyisas, manan, “Hae, bay simto ke yégu, na simto dad flanekgu?”
49 Na tdoan dad to gal mlalo kenen, manan, “Ani sa i yégu na dad flanekgu, 50 du ku simto
mimo knaye i Magu di langit, kenen i mgimo flanekgu lagi, na flanekgu libun na yégu.”

13

Ifléd gabla di to smabul bné
(Mark 4:1-9; Luk 8:4-8)
1Di duh atti lamwa Dyisas na salu kenen di kilil i bong lanaw, na sudeng ditti. 2Na du

too dee dad to stifun di safédan, taman myak kenen di tah i satu aweng na sudeng kenen
déén du tamdo, na tadag i dad to flinge di kilil lanaw. 3 Na too dee tulenan dale fagu di
fléd, manan, “Nun to salu di nligon du smabul bné. 4 Na di ksabulan dun, nun dademe
gsabul di ba dalan, na fti tnuke i dad anuk di bnas. > Na nun dademe gsabul di gumngifi
tana di tah i batu. Na too mlal ktabola du babu i tana. ¢Kabay di ksut i duh, sakufi tabola,
na du 12 ali dmalil mlanas ale. 7 Na nun dademe bné gsabul di lam walad nun sual. Na
tmabo, bay mlal kalnok i dad bnas, na mlimas i dad tabo i bné. 8 Kabay nun dademe bné
sabul di gufye tana, na too fye kbungen. Nun dademe mlatu uléan, nun nam falo uléan,
na nun tlu falo uléan.  Taman flinge gamu ku nun klingeyu!”

Gabla di katdo Dyisas fagu di fléd
(Mark 4:10-12; Luk 8:9-10)

10 Na fdadong i dad gal mlalo ku Dyisas di kenen, na smalek ale, manla, “Kan du tamdo
ge i dademe to fagu di fléd?”

11 Na tmimel Dyisas, manan, “Faglabatgu gamu dad mlalo deg i dad gbuni gabla di
kagot Dwata, bay lagu faglabat dun di dademe dad to. 12Du i dad to nun kaglabat i tdogu,
tananu Dwata du fye too bong. Kabay i dad to la fkah dun di nawala, nawi Dwata ball i
tukay kaglabatla.” 13 Taman ani i duengu tamdo dale fagu di fléd du balti meye ale 13 ale
mite, na balu flinge ale la ale mlinge, na la ale gamlabat.

14“En man Dwata fagu di tugadan Isaya tagdoho di dad to ani, du manan,

‘Balli too gamu flinge, knean la gamu gamlabat,
na balti too gamu meye, la gamu mite,
15 du i dad to ani, tatoo mgal ulula,

13:12 Satu kubad ani dunan: Du i to nun, tananti i nfunan, bay i to lande ali, nawi balu i tukay di kenen.

na gambet snafangla i klingela,
na fnidangla matala,
du fye 1a ale mite na la ale flinge,
du ku 13, gamlabat ale i kaglutan,
na tagakla i dad sase nimodla,
du fye fangulégu ale di dad salala.’
16 “Kabay gamu dad gal mlalo deg, too nun kafye gdawatyu du too mite i dad matayu,
na mlinge i dad klingeyu.
17“Na tulengu gamu i kaglutan, mda di muna fa too dee dad tugad Dwata na dademe
dad to Dwata too maye mite i tateenyu, bay lande kibola mite dun, na maye ale mlinge i
lingeyu, bay lande kibola mlinge dun.”

I gumtatek i fléd gabla di bné gsabul
(Mark 4:13-20; Luk 8:11-15)

18 “Na taman flinge gamu i gumtatek i fléd gabla di to smabul bné. 1° Ku nun dad
to mlinge i tdo gabla di kagot Dwata, bay lala glabat dun, gasil salu Satanas di dale du
nwean di nawala i Tnalli Dwata talingela. I kagkah dad to ani salngad i dalan gugsabul
dad bné. 20 Na i mngifi tana di tah batu gugsabul i dademe bné, dunan i dad to too lehew
dmawat Tnalli Dwata di kaklingela dun, 2! bay landé gudmalilan di nawala, taman la
mlo ktayudla, du di kakel i kalima na kaflayam mda di kdawatla i Tnalli Dwata, mlal ale
tmagak i kafaglutla. 22Na i tana gugsabul bné i gutmabo dad walad nun sual, dunan i dad
to mlinge Tnalli Dwata, bay dee gusbalét i nawala gabla di knela di tah tana na i kiballa
knun. Taman lande ulé Tnalti Dwata di dale. 23 Kabay i fye tana gusmabul i dademe bné,
dunan i dad to mlinge na gamlabat Tnalu Dwata, na too nun uléan di nawala, nun mlatu
i uléan, na dademe nam falo, na dademe tlu falo.”

Ifléd gabla di dad bnas tmabo di fule

24 Kafnge én nun tulen Dyisas satu fléd, manan, “Flingengu i kagot Dwata di satu to
smabul i too fye bné di nligon. 25Kabay sleng i dad ton kudang, nun satu to mnang nawa
kenen salu di nligon na én sabulan déén bné i bnas na mda. 26 Na silangla dilé i dad bnas,
di ktabo i fule na tambu lamwa i dad kiganan.

27“Na salu i dad salig i mfun i fule di kenen, na manla, ‘Amu, too fye ke i bné sabulito
di nligom taman né gumda i dad bnas ani?’

28 “Na tmimel i mfun, manan, ‘Nun to mnang nawa deg smabul bnas ani.” Na smalek
ale [éman, manla, ‘Maye ge ke ku nsomi i dad bnas ani?’

29 “Kabay manan, ‘Bayayu nso i dad bnas, ken balingyu gakuf nso dad fule. 30 Falohyu
ale salnok kel di bang kamtu du mangu kadang di dad to kamtu, santifunyu funa i dad
bnas, na bnatangyu du ntam. Kabay i fye, santifunyu na fkahyu di folgu.” ”

Ifléd gabla i satu too tukay bné
(Mark 4:30-32; Luk 13:18-19)
31 Kafnge én, tulenan dale satu fléd, manan, “Satu guflingengu i kagot Dwata dunan
i tukay bné fule satu to di nligon. 32 Na i bné én tukay fa di kdee dademe bné, bay di
taktaboan, baling too bong di dademe fule du tamgimo bong kayu gusmalal i dad anuk
di bnas di dad fangan.”

Ifléd gabla di falnok fan
(Mark 4:33-34; Luk 13:20-21)
33 Na tnulenan ale i satu fléd, manan, “Satu guflingengu i kagot Dwata dunan i falnok
fan nwe i satu libun du bolan di tlu gantang arina, na too masbool na too lamnok.”
341 kdee tdo Dyisas di dee dad to slame fagun di fléd. Lande tdoan di dale ku laan fagu
di fléd.
351 nimo Dyisas ani i kagdoho i gman Dwata fagu di tugadan, manan,
“Tamdo agu fagu di fléd,
na tulengu i dad gbuni mda di kimo i banwe.”

I gumtatek i fléd gabla di bnas tmabo di fule

36 Kafnge én, tnagak Dyisas i dee dad to déén, na fusuk kenen di lam i gumne. Na
fdadong i dad gal mlalo kenen, na manla, “Tulenam gami i gumtatek i fléd gabla di dad
bnas di tana i to smabul bné.”

37 Na tmimel Dyisas, manan, “I to smabul i fye bné dunan agu, i dnagit Tinga To. 381
tana gusmabul bné dunan i klamang banwe, na i gumtatek i dad fye bné dunan i dad to
gakuf di kagot Dwata, na i dad bnas dunan i dad to nfun Satanas. 39 Na i to mnang nawa
deg, i smabul i dad bnas, dunan Satanas. Na i bang kaktu dunan i gusen i banwe, na i dad
kamtu dunan dad kasaligan Dwata.

40“Na i kibola i dad bnas, santifun na snakufla di lifoh, dunan i kibola kadang di gusen
i banwe. 41 Agu, i dnagit Tinga To, én nimogu di bang én, dekgu i dad kasaligangu du fye
nwela i kdee gamgebe i dad to di kagsala na i kdee dad to mimo sase gbol di dad to di
kagotgu. 42 Na batla ale di too minit lifoh gumlanula na gukminggat i kifanla. 43 Kafnge
én, i dad to matlu di kite Dwata too ale mneng di kagot i Mala Dwata gambet i kneng i
duh. Taman fye flinge gamu, ku nun klingeyu!

Ifléd gabla di knun gbuni
44“Satu guflingengu i kagot Dwata dunan i too mabtas knun Ibang di tana. Kanto gakol
satu to, gasilan lbang léman. Na too lehew i to ani, taman mulé kenen du fablin i kdee
knunan fye gbayadan i tana, du fye gwean i too mabtas knun.”

Ifléd gabla di too mabtas mata tising dnagit férlas
45 “Satu guflingengu i kagot Dwata, dunan i satu to gal mayad dad mata tising too
mabtas dnagit férlas. Lamngab kenen mngabal dad too fye férlas. 46 Di kiten i satu férlas
too tati fye, mulé kenen na fablin i kdee knunan, du bnayadan i too mabtas férlas.

I fléd Dyisas gabla di fukut
47*“Satu guflingengu i kagot Dwata léman, dunan i satu fukut ftatek ditt di bong lanaw
gamwe i dee sahal bung nalaf. 48 Na di kafno i fukut, dyol i dad to ditt di kilil lanaw, na
sudeng ale déén du nalékla dad nalaf. 1 dad fye nalaf fkahla di lam alatla, na dad sase
batla. 4° Ani kagkah di gusen i banwe. Salu dini i dad kasaligan dek Dwata na tnanila i
dad to sase di dad to matlu. °Naidad to sase, bat ale di too minit lifoh, déén di gumlanula
na gukminggat i kifanla.”

I kabtas i labi tdo Mosis na i falami tdo Dyisas

51Na smalek Dyisas dale, manan, “Taglabatyu ke i kdee mangu gine?”

Na tmimel ale, manla, “Hae.”

52 Taman manan, “Ku glabatyu, glabatyu i kagkah i to tagne gmade i flalo blé Dwata
fagu di ku Mosis, na ku 1é kenen mlalo i kagot Dwata salngad kenen di satu to too nun
knunan di gumnean. Nun labi na nun falami knunan fakayan gumwe ku nun gukmamun
dun.”

Knangla Dyisas di banwe Nasarét
(Mark 6:1-6; Luk 4:16-30)

53 Di kafnge Dyisas tmulen dad fléd, tnagakan i banwe én, 5 na samfulé kenen di
banwe gulamnokan. Na tamdo kenen di gal gusatdo i dad Dyu. Na too tikeng i dad to
déén mlinge dun, manla, “Ne gugamwean i gnadean ani? Na né gumda kfulungan mimo
tnikeng? 55 Laito ke dilé to ani? Ani ke tinga karfintiro atii? Ise ke Méri yéan na én dad
flanekan Dyém, Dyosif, Simon, na Dyudas? 5¢ Na dad flanekan libun dini ke di banweito.
Taman ne gumda i bong kfulungan?” 57 Na i dad to di banwen, knangla kenen.

Kabay man Dyisas di dale, “I tugad Dwata too mgafe balu tané gugsalun, bay én alo 1a
mafe kenen i dad to di kenen too banwe na di kenen too gumne.” 58Na la dee dad tnikeng
nimoan di banwe én du la ale faglut di kenen.

14

I kfati Dyan Gal Munyag
(Mark 6:14-29; Luk 9:7-9)

1Di bang én nun linge Hari Hérod, i mdatah ganlal di banwe Galili, gabla di kdee
tnikeng nimo Dyisas. 2 Na manan di dad saligan, “Dyisas ani, dunan Dyan Gal Munyag
tamték mda di fati, na én duen too kenen mtulus.”

3 Ani manan, du tafakfean Dyan, na fbakusan na fbilangguan du mda di ku Hérodiyas,
yaan i flanekan Filif. 4 Fbilangguan du tagal man Dyan di kenen, “La fakay nlad yaan i
flanekam.” >Na kayean moon fnati Dyan, bay liko kenen di dad to, du én fandamla, Dyan
satu tugad Dwata.

6 Kabay kel i duh kafaldam i ksut Hérod, sayew i tinga Hérodiyas libun di muna i kdee
dad to malo i fista, na too maye nawa Hérod meye dun. 7 Taman makang kenen di libun
sayew, na smafa, manan, “Ball tan i fnim, blégu ge!” 8 Na nimenan flau yéan, na manan
di ku Hérod, “En kayégu, blém deg ulu Dyan Gal Munyag, fafkaham di bong fligo.” ° Too
mlidli nawa Harl Hérod di fni i tinga én, bay landé kiboan du makang kenen di muna i
kdee dad to nlakan di fista, taman dekan i sundalu blé di tinga i fnin. 10Na faklangan ulu
Dyan déén di bilanggt. 11 Na fkahla ulun di satu fligo, na nebela di tinga, na flesan nebe
di yéan. 12Na i dad gal mlalo ku Dyan beg ale salu ditu di bilanggl, na nwela i lawehan
du Ibangla. Na kafnge én salu ale di ku Dyisas du tnulenla.

I kafkaan Dyisas mlukas lime libu dad to
(Mark 6:30-44; Luk 9:10-17; Dyan 6:1-14)

13 Na di kaklinge Dyisas tafnati Dyan, mda ale na maweng salu di satu banwe gulande
to. Kabay di kaklinge i dad to i gusalun, mda ale tmana du fye lalola kenen. 14 Di ktufa
Dyisas mda di aweng, teenan i dee dad to déén. Na toon ale kando na fanguléan i dad to
nun tduk.

15Na di fan sdaf i duh salu dad gal mlalo ku Dyisas di safédan, na manla, “Taflabi nan,
na landé gumneé mdadong dini. Fye ku fdaam i dad to du fye mngabal ale gumayadla
knaan di dad malnak banwe mdadong dini.”

16 Kabay man Dyisas, “Balli la ale mda. Gamu sa mlé dale knaan.”

17 Kabay manla di kenen, “Alo lime batti fanmi dini na lwe nalaf.”

18 Man Dyisas, “Nebeyu dini di deg.” 1° Na fsudengan dad to di bnas, na nwean i lime
batu fan na lwe batti nalaf. Na funan Ingala di langit du dmasal mlé fye di Dwata. Na
snatngaan i fan, na blén di dad gal mlalo kenen na nalella di dad to. 20 Na gamkaan i
kdeela na bsol ale. Na santifun i dad gal mlalo kenen i lukasan, na fno i sfalo lwe been
gdela. 21 Na i kdee dad lagi kmaan mdadong lime libu, la gakuf nse i dad libun na dad nga
kmaan.

I kagu Dyisas di tah lanaw
(Mark 6:45-52; Dyan 6:15-21)
22Kafnge én dek Dyisas muna dad gal mlalo kenen smakay aweng mifal i bong lanaw.
Na ftagak Dyisas du fdaan i dad to. 23 Kafngen fda i dad to, mnagad kenen di satu bulul
aloan satu du dmasal. Di kasdaf i duh ditu fa Dyisas aloan satu. 24 Kabay di bang én,
mawag di kilil lanaw i aweng dad gal mlalo kenen na glumfak lwek i awengla du gsitongla
i nus. 25 Taman tamaye mwal salu Dyisas di dale tati magu di tah lanaw. 26 Kabay di kitela
kenen tati magu di tah lanaw, too ale liko. Manla, “Lmagol sa atti!” Na mkit ale mda di
klikola.
27Kabay gasil talu Dyisas di dale, manan, “Fangalyu nawayu du agu sa ani. Nang gamu
liko!”
28 Na talu Fiter, manan, “Amu, ku ge én, fagum agu di tah lanaw salu di ge.”
29 Man Dyisas, “Salu ge dini.”

Taman tufa Fiter di aweng na magu di tah lanaw salu di ku Dyisas. 30Kabay kagalyalon
kbal i nus, taliko kenen, na takagun galnab mkit kenen, manan, “E Amu, tnabengam
agu!”

31 Na gasil nagot Dyisas na nketan. Man Dyisas, “Tay, too tukay ksaligam! Kan ku Iwe
nawam?”

32Na di kyakla di aweng, manak i nus. 33 Na i dademen di lam i aweng, mangamfu ale
di kenen, na manla, “Too glut kadi ge i Tinga Dwata!”

I kafgulé Dyisas i dademe dad to di Génésarét
(Mark 6:53-56)
34 Na fles ale mifal di lanaw, na dith gudmuungla di banwe Génésarét. 35 Na di kdile
i dad to déén ku Dyisas fafngéla i dad nun tduk mda di klamang banwe, na nebela di
kenen. 3¢ Na fakdo ale di ku Dyisas began fagot dale balu alo kilil i klawehan. Na balt
simto magot dun, mgulé sa.

15

I kalob i dad to Dyu
(Mark 7:1-13)

1Na di sla én, nun dad Farisi na dad tamdo dad flalo blé Dwata fagu di ku Mosis mda
di syudad Dyérusalém salu di ku Dyisas na smalek, 2 manla, “Kan ke duen i dad gal mlalo
ge mlafa i tdo flalo i dad gutambulito? La ale malob di fan ale kmaan.”

3 Na tmimel Dyisas, manan, “Na gamu, kan ke duenyu mlafa i flalo Dwata, du fye
gimenyu i gamu flald? 4 Du ani flald Dwata, ‘Naféyu i mayu na yéyu,” na ‘Ku simto to taltu
sase gabla di maan ku demen yéan fnati.” 5 Nlafayu sa du én balingyu tdo, ku nun tabeng
fan blé satu to di dad tuan, na fakay kun, ku manan, ‘I fangu tabeng gamu tagablégu di
Dwata.’ ¢ Na fakay kun, ku talaan nan nafe i dad tuan fagu di tabeng én. Ani i kfaguyu
kmagol i Tnalt Dwata du fye gimenyu gamu flalo. 7 Tay, gamu tati flingu mimen Dwata!
Too glut i man Dwata gabla di gamu fagu di tugadan Isaya, manan,
8T dad to ani mafe deg bay alo di bala,

bay too mawag i nawala di deg.
9 Taman lande gukmamu i kfangamfula di deg,
du i tdo manla mda di Dwata, mda alo di dad to.

rm

I gumda sala i dad to
(Mark 7:14-23)

10 Kafnge én, tlo Dyisas i dad to di safédan, na manan di dale, “Too gamu flinge na
fnaglabatyu i mangu! 111se én gafagsik i satu to i fkah di lam baan, bay én gafagsik kenen
i sase lamwa di baan.”

12 Na fdadong i dad gal mlalo kenen du snalekla, manla, “Gadeam ke tamduk nawa i
dad Farisi ge mda di gmanam gine?”

13 Na tmimel Dyisas fagu di fléd, manan, “I kdee fule i la fule i Magu di langit nso
kadang gagin i dalilan. 14 Tatiyu ale fbaya, du balti ku malak ale i dademela to, salngad
ale i dad to bute. Na ku i to bute malak i satu to bute, lwe ale baling tatek di sol.”

15 Kabay man Fiter di kenen, “Tabya, nubadam di gami i gumtatek i fléd gine.”

16 Na man Dyisas, “Balti gamu, 1a gamu fa gamlabat? 17 Layu ke glabat, i fusuk di ba i
satu to salu di tienan na fles lamwa di lawehan? 18 Kabay i kdee sase lamwa di ba i satu
to, fdu di nawan, na én sa i gafsala kenen. 19 Hae, du i nawa gumda dad sasé fandam
gamgebe i to di kbano, klafa yaan, ksaféd i to ise yaanan, ktaku, ktulen kéng di usay, na
ktalti sase gabla di demen to. 20 Ani sa gafsala i to, bay ku kmaan kenen di la fa malob ise
én gafsala kenen.”

I kafaglut i libun ise Dyu
(Mark 7:24-30)

21 Na tnagak Dyisas i banwe én, na fles salu di banwe mdadong di dad syudad Tiro na
Sidon. 22Na nun mne déén satu libun ise Dyu mda di banwe Kanaan. Na salu kenen di ku
Dyisas, na toon falbong i taluan fakdo ku Dyisas, manan, “E Amu, bel Hari Dabid, kandom
agu, du too maflayam tingagu libun du nun busawan.”

23Kabay la tmimel Dyisas, taman fdadong i dad gal mlalo kenen, na fnila, “Tabya, blém
di kenen i fnin, du fye mda kenen du toon ito sanlalo na too mugak!”

24 Na man Dyisas, “Kabay én alo gumdek Dwata deg di bel Israél, du salngad ale i dad
bilibili lana.”

25 Kabay fdadong i libun na lkuad kenen di blian, manan, “Amu, begam agu tnabeng.”

26 Na tmimel Dyisas fagu di fléd, manan, “La fakay nwe i knaan i dad nga na blé di dad
ayem.”

27 Na tmimel i libun, manan, “Hae, Amu, gadégu én, bay balu dad ayem gamkaan i
samel mtatek mda di gukmaan i dad funla.”

28 Na man Dyisas di kenen, “Libun, too bong i ksaligam! Blégu di ge i fnim.” Kmanan
én, mgulé i tingaan.

I kafgulé Dyisas i dee bung tduk i dad to
29 Na tnagak Dyisas i banwe én, na magu di kilil i bong lanaw Galili. Na fles kenen
mnagad di satu bulul, na déén gusudengan. 3°Na too dee dad to salu di kenen, na nebela
i dad to kimay, dad fatok, dad bute, dad to umu, na dademe fa dad to nun tduk. Fnela di
saféd Dyisas, na fanguléan ale. 3! Taman too tikeng i dee dad to di kitela i nimo Dyisas,
du gtalti i dad to umu, sikof 1éman i dad to fatok, gagu i dad to kimay, na mite i dad to
bute. Na dnayenla i Dwata fnangamfu dad bel Israél.

I kafkaan Dyisas i fat libu dad to
(Mark 8:1-10)

32 Na tlo Dyisas i dad gal mlalo kenen di safédan, na manan, “Toogu kando i dad to
stifun dini. Tatlu duhla fanak dini di safédgu, na talandé knaanla. La agu maye fda dale
ku landé knaanla, du ken mtafi ale di dalan.”

33 Na man dad gal mlalo kenen, “Né gumwemi knaan di banwe ani gabla fkaan i kdee
dad to ani. Fye ku nun to mne dini!”

34 Na smalek Dyisas, manan, “File batu fanyu?”

Na manla, “Alo fitu, na nun malnak nalaf bay la dee.”

35Na dek Dyisas i kdee dad to sudeng di tana. 36 Na nwean i fitu batt fan na i dad nalaf
na funa kenen dmasal mlé fye di Dwata. Kafnge én, snatngaan na blén di dad gal mlalo
kenen, du fye nalella di kdee dad to. 37 Na kmaan i dad to, na bsol ale, na i gdé knaan
nuku, fitu been fno. 38 Na i kdee dad lagi kmaan nun fat libu, na la gakuf nse i dad libun
na dad nga kmaan. 3° Na kafnge Dyisas fda dad to, smakay kenen aweng salu di banwe
Magadan.

16

I kafni dad Farisi tnikeng
(Mark 8:11-13; Luk 12:54-56)

1 Nun dad Farisi na dad Sadusi salu di ku Dyisas du tnilewla kenen. Taman mni ale
tnikeng mda di langit gugmadela kenen i dek Dwata. 2Kabay ani timel Dyisas, manan,
“Ku fan sdaf i duh na too fulé i langit, galyu man, ‘Too fye tana fayah.” 3Kabay ku taflafus
na fulé i langit, manyu, ‘Sase tana kadang du fule i langit na labnang.” Fulung gamu
meye dad ilé di langit du fye gadeyu kagkah i tana, bay 1a gamu fulung meye i dad
ile gugmadeyu i nimo Dwata di bang ani. * Too sase i dad to di bang ani! Alo dad to
takmagol Dwata i mni fa i tnikeng, bay lande tnikeng fitegu di gamu galwa di tnikeng
teenyu kadang, dunan i gnagugu gambet i gnagu Dyona.”

Na kafnge én, tnagakan i dad Farisi na dad Sadusi na mda kenen.

I kafngewe Dyisas gabla di tdo dad Farisi na Sadusi
(Mark 8:14-21)

5Di kifal i dad gal mlalo ku Dyisas i bong lanaw, taglifetla mebe i fan bnatula.

6Na fanngewe ale Dyisas, manan, “Tooyu fangeye i gambet bulung falnok fan dad Farisi
na Sadusi.”

7Na la ale gamlabat taman stulen ale, manla, “Manan én ke du landeé fan nebeito.”

8 Kabay gade Dyisas gsala i kaglabatla, taman manan di dale, “Tay, ktukay i ksaligyu
di deg! Kan ku stulen gamu gabla di layu kgebe fan? °La gamu fa gamlabat kel ani?
Taglifetyu ke i lime batl fan fkaangu i lime libu dad to? File ké been gukuyu i gdela?

10“Na taglifetyu ke i fitu batti fan fkaangu i fat libu dad to? File ke been gukuyu i gde?

11 “Kan ké i duenyu la gamlabat na ise ku btal fan i mangu? En mangu dunan ani,
‘Tooyu fangeye i gambet falnok fan dad Farisi na Sadusi.” ”

12Na ko fa i dad gal mlalo kenen gamlabat ise ku btal falnok fan i manan, bay én fye
fangeyela i tdo dad Farisi na Sadusi.

I gman Fiter gabla ku Dyisas
(Mark 8:27-30; Luk 9:18-21)

13 Na salu ale Dyisas di dad malnak banwe mdadong di lunsud Sisariya Filifos, na ditu
gusmalekan dad gal mlalo kenen, manan, “Tan man i dad to gabla di deg i dnagit Tinga
To? Simto agu kun?”

14 Na manla, “Man dademe, ge kun Dyan Gal Munyag. Man dademe, Ilaydya. Na
dademe, manla ge kun Dyérimaya ku demen satu di dademe tugad Dwata.”

15Na man Dyisas di dale, “Kabay gamu, tan i manyu? Simto agu ke?”

16 Na tmimel Simon Fiter, manan, “Ge sa i Krayst, i Mgalék Dwata mebe i kagotan. Ge
sa Tinga i too mto Dwata.”

17 Man Dyisas di kenen, “Simon, tinga Dyona too nun kafyem mda di Dwata, du ise ku
to i faglabat dun di ge, bay Magu di langit, i fgadé dun di ge. 18 Taman dnagitgu ge Fiter
du gambet ge i mgal batu. Na di batu ani gufdakgu gumneégu, dunan i dad to faglut di
deg. Na lande gamfisan dale, balt fati. 1°Blégu di ge i kaglut lamwa i dalan dad to salu di
kagot Dwata, gambet ge magot i kunsi gamguka i langit. Na ku tan i fnangam dini, fnang
Dwata di langit, na ku tan i faloham dini di tah tana, faloh Dwata di langit.”

20Kafnge én, fnang Dyisas i dad mlalo kenen tmulen di balti simto to, ku kenen i Krayst,
i Mgalék Dwata.

I kafgadeé Dyisas i kfatin
(Mark 8:31-9:1; Luk 9:22-27)

21 Mda di bang én, tambu Dyisas fgade di dad gal mlalo kenen gabla di fan mkel di
kenen, manan, “La fakay ku la agu salu di syudad Dyérusalém, na magu di dee kaflayam
ditt mda di dad tua gal mebe i dad to Dyu na i dad ulu i dad ba di Dwata na i dad tamdo
i flalo blé Dwata fagu di ku Mosis. Fnatila agu, bay nték agu mda di fati di gatlun duh.”

22 Na ani duen Fiter mebe kenen di kilil na nngakan, manan, “Amu, la faloh Dwata i
manam. La fakay ku én mkel di ge.”

23 Kabay falé Dyisas di ku Fiter, manan, “Fawag ge di deg, Satanas! Kayeam nsang i
knaye Dwata, du ise di Dwata gumda i fandamam bay di to.”

24 Kafnge én, talli Dyisas di dad gal mlalo kenen, manan, “Ku nun to maye mlalo deg,
1a fakay ku laan knagol knaye i kton, na mebe i krusan, na too mlalo deg. 25Du ku simto
kmabas i nawan, knean mati. Kabay ku simto mati du mda di klaloan deg, nun nawan
lande sen. 26 Balti gfun satu to i kdee fye dini tah tana, tan i gufyen ku baling lana di kenen
i nawa landeé sen? Lande, du landeé fakayan blé du fye gbawian i nawan landeé sen. 27Du la
mlo i kasfulégu, agu i dnagit Tinga To, magin i bong kdatah Magu, na dad kasaliganan. Na
di duh én bnalasgu i kdee tamgimo kat satu to. 28 Tulengu gamu i kaglutan, nun di gamu
tadag dini 1a mati kel di kiteyu deg, i dnagit Tinga To, salu dini di kebegu i kagotgu.”

I kgili baweh Dyisas
(Mark 9:2-13; Luk 9:28-36)
1Kafnge i nam butang, fagin Dyisas Fiter, Dyém, na Dyan i flanek Dyém di satu mdatah
bulul, na lande to ditt: alo ale. 2Na di klola meye di kenen mgili i bawehan. Too mneng
i bawehan salngad i duh, na i klawehan mneng too bukay. 3 Na nun msut déén Mosis na
llaydya stulen di kenen.
4Na man Fiter di ku Dyisas, “Amu, too fye du dini gami. Ku maye ge, fdak agu tlu slung
dini, satu i ge, satu ku Mosis, na satu ku Ilaydya.”
5Na di slengan fa talli, maglimun ale i labun too mneng, na nun talli mda di labun,
manan, “Ani i tingagu toogu kanbong nawa, na too fye i nawagu kenen. Flinge gamu

kenen!”
¢Kaklingela i tali mda di labun, tati ale lamfan di tana mda di klikola. 7 Kabay fdadong

Dyisas na nagotan ale, manan, “Tadag gamu na nang gamu liko.” 8 Na di ktukengla lande
dademe to teenla alo6 Dyisas.

9Na di kasolla mda di bulul too ale nfang Dyisas, manan, “Nangyu tulen di balli simto
i tateenyu ditu gine. Silangyu tulen ku tamték agu, i dnagit Tinga To, mda di fati.”

10 Na smalek dad gal mlalo ku Dyisas, manla, “Kan ku gal man i dad to tamdo i flalo
Dwata, na silang kel i To Mgalék Dwata ku takel 1éman Ilaydya?”

11 Na man Dyisas, “Too glut, i muna kel i to gambet ku Ilaydya du fatlagadan i kdee.
12 Na tulengu gamu takel sa Ilaydya, bay la dnile i dad to ku simto kenen, na balingla
kenen fanlayam gusen i knayela. Na salngad én kadang i nimola di deg, agu i dnagit
Tinga To.”

13 Na tlabo én kaglabat i dad gal mlalo kenen, i to manan ani dunan Dyan Gal Munyag.

I kafgulé Dyisas i tinga nun busaw
(Mark 9:14-29; Luk 9:37-43)

14 Na di kasfuléla di kdee dad to stifun di dungan nun satu lagi salu di ku Dyisas na
lkuad di munan, manan, 15 “Amu, begam kando tingagu lagi! Bnabuy kenen na ku nkel
i tdukan too kenen maflayam du fugen di lifoh ku demen di yéél. 16 Tanebegu kenen di
dad gal mlalo ge, bay lala gagan fgulé kenen.”

17 Na tmimel Dyisas, manan, “E tay, gamu dad to di bang ani, lande kafaglutyu, na too
gsala i fandamyu. Bong klogu mne di safédyu! Tan fa dé kaftahagu i nawagu di gamu
fye faglut gamu? Nebeyu dini i tinga.” 18 Na di kakel i tinga, nngak Dyisas i busawan, na
lamwa, na tamgulé sa i tinga.

19Na i dad gal mlalo ku Dyisas fdadong di kenen di alo ale déén du snalekla kenen,
manla, “Tan duenmi 1a gmagan falwa i busaw gine?”

20 Na man Dyisas di dale, “Du la gabla i kafaglutyu. Tulengu gamu i kaglutan, balu
tukay i kafaglutyu salngad kalbong i too tukay bné mustasa gaganyu man di bulul ani,
‘Mili ge ditli!” Na mili sa! Ku gambet én i kafaglutyu gaganyu mimo balui i tan! 21 (Kabay
alo fagu di kdasal na i kafwasa gafalwayu i busaw salngad ani.)”

I kafgadé Dyisas [éman gabla di kfatin
(Mark 9:30-32; Luk 9:43-45)

22 Dj kastifun i kdee dad gal mlalo ku Dyisas di banwe Galili, man Dyisas di dale,
“Tamdadong i kablé deg, i dnagit Tinga To, di agot i dad to, 23 na fnatila agu, bay di
gatlun duh nték mda di fati.”

Di kmanan ani, too mlidti nawa i dad gal mlalo kenen.

I bayad gal tabeng di Bong Gumné Dwata
24 Di kakel ale Dyisas di Kafernaum, nun dad to déén gal mwe bayad tabeng di Bong
Gumne Dwata fdadong di ku Fiter, na smalek ale, manla, “I to gal tamdo gamu, mlé kenen
dé i bayad tabeng di Bong Gumne Dwata?” 25 Na man Fiter, “Hae, mlé sa.”

Na di kasfulé Fiter di gumnela, i muna tali Dyisas, manan, “Simon, tan i ge fandam
gabla ani? Dini di tah tana, i dad hari, simto gal gumwela i bayad knun blé di hari? Mda
di dad ngala ku demen di dademe dad to mne di banwela?”

26 Na man Fiter, “Di dademe dad to gumwela.”

Na man Dyisas, “Na ku én, balt1 1a mlé dad nga i hari. 27 Kabay balu fakay ku 12 agu mlé,
knean mayad ite du ken mahal nawa dad to gal mwe i bayad. Taman salu ge di lanaw, na
dmulé ge. Na i nalaf muna samkot, banngatam i baan du déén gumitem filak. Nweam na
blém di dale i bayadta.”

18

I too mdatah to di kagot Dwata
(Mark 9:33-37; Luk 9:46-43)

1Di bang én fdadong di ku Dyisas i dad gal mlalo kenen na smalek ale, manla, “Simto
i too mdatah to di kagot Dwata?”

ZNatlo Dyisas satu tukay tinga di safédan du ftadagan di blengla, 3 na manan, “Tulengu
gamu i kaglutan, silang gamu gfusuk di kagot Dwata ku mguman i fandamyu na salngad
i fandam dad malnak nga, 4 du i too mdatah di kagot Dwata dunan i to too fdana i kton
salngad i tinga ani.

I kgebe di sala
(Mark 9:42-48; Luk 17:1-2)
5“Na ku simto dmawat i satu to gambet i tukay tinga ani du mda di ksasatun di deg,
dnawatan agu. ¢ Kabay ku simto gumda i satu to gamsala, too kenen fanlayam. Fye fa ku
mgikat di lialan i bong giling batu, na bat kenen di gumngalam i mahin, di laan fa mgebe
di sala satu di dad to faglut di deg gambet tukay tinga ani.
7*“Magakdo i dad to di tah tana du dee dad gamgebe dale di sala. Na lande gutlag ani,
bay too sase kagkah kadang i dad to gumda i dademe to gamsala. 8 Na ku i bali kmalam
ku demen bali bliam mebe ge di kimo sase, fye fa baling ku kanlangam na batam du fye
la ge fles mimo sase, du fye fa ku fatok ge ku demen kimay na nun nawam lande sen,
di sikof kmalam na bliam bay baling ge bat di lifoh lande gusenan. ° Na ku bali matam
gamgebe ge di kimo sase, baling fye fa ku tanwilam na batam du fye 1a ge fles mimo sase.
Fye fa ku alo satu matam, na nun nawam lande sen. Saseé ku balu sikof matam bay baling
ge bat di lanaw lifoh.”

Ifléd gabla di bilibili lana
(Luk 15:3-7)

10 “Too gamu fgeye du fye la mdana keyeyu i dad to gambet i dad nga ani. Tulengu
gamu i kaglutan, i dad kasaligan Dwata mifat dale gal mne di saféd i Magu déén di langit.
11 (Na agu, i dnagit Tinga To, i duengu salu dini di tah tana du fye falwagu i dad to lana
di Dwata mda di salala.)*

12“Di gamu fandam, tan nimo i mfun mlatu bilibili ku lana i satu? Ise én nimoan ke,
tnagakan i syem falo syem di bulul gumtebla, du fanngabalan i satu lana? 13 Na tulengu
gamu i kaglutan, ku teenan, too lehew, mdatah fa i klehewan di syem falo syem i 1a Imen
lana. 14 Na salngad én, la maye i Magu di langit ku lana di kenen balti alo satu to gambet
dad nga ani.”

Gabla di flanekam gamsala di ge
15 Na man Dyisas, “Ku nun flanekam di kafaglut gamsala di ge, salu ge di kenen na
tulenam kenen ku tan i gugsalaan di ge, bay nimoam ani di alo gamu Iwe. Na ku fanlingen
ge, gambet tagebem kenen 1éman di kasaflanekyu. 16 Kabay ku laan ge fanlinge faginam
satu ku demen Iwe to, du fye nun Iwe ku demen tlu to mlinge i kdee gmanyu. 7 Na ku
laan ale fanlinge, tulenam di dad to faglut di kastifunyu. Na ku laan ale fanlinge, na i

* 18:11 Di dademe dad labi ksulat Tnal Dwata 13 gakuf tnaluan 11 di ksulat dun.

kiboyu kenen fsalngadyu di dad to la gmadé Dwata ku demen satu to gal mwe bayad
buhis.”

I glal dad to mlalo ku Dyisas
18 “Tulengu gamu i kaglutan, ku tan i fnangyu dini di tah tana, fnang sa di langit, na
ku tan i falohyu dini, faloh Dwata di langit.
19“Na ani fa tulengu gamu, ku nun Iwe di gamu dini di tah tana nun ksasatu i nawayu
gabla di satu fniyu, blé sa i Magu di langit i fniyu, 20 du balu né gustifun lwe demen tlu
to du mda di ksasatula di deg, déén agu di safédla.”

Gabla di klifet i sala

21 Na fdadong Fiter di ku Dyisas, na smalek kenen, manan, “Amu, file dulégu nlifet i
sala demegu to gamsala di deg? Kel di fitu dulé dé?”

22 Kabay tmimel Dyisas, manan, “Ise ku ald fitu dulé, bay kel di fitu fald dulé fitu. 23En
duenan du i kagot Dwata dad ton salngad di nimo satu hari meye dad uteng i dad saligan
dikenen. 24Na di katbuan meye dad uteng ani nun nebe di kenen satu saligan gamguteng
di kenen dee libu filak. 25 Na du laan gambayad i utengan, man i amun fafablin kenen
salngad i fasak, na yaanan, dad ngaan, na kdee nfunan du bayad i bong utengan.

26 “Kabay lkuad i salig di muna i amun du too fakdo, manan, ‘Amu, begam fantaha
nawam di deg du bnayadgu i kdee utenggu.” 27 Na kamdo i amun kenen, taman nlifetan
i kdee utengan, na falwaan kenen.

28 “Kabay di kalwa i to én, gsitongan satu di dademen salig nun tukay uteng di kenen.
Di kiten kenen, fanlangan manan, ‘Bnayadam i utengam!’

29 “Na lkuad i salig ani di munan na fakdo kenen, manan, ‘Begam fantaha nawam di
deg du bnayadgu di ge.’

30 “Kabay laan maye, na tabalingan fbilanggu i demen salig kel di kbayadan i kdee
utengan. 31 Di kite i dad demen salig i mgimoan, too ale mlidl, taman salu ale di amula,
na tulenla i kdee teenla.

32“Kaklinge i hari dun, fatlon i salig tafalwaan na manan di kenen, ‘Too ge sase salig!
Tanlifetgu i kdee utengam du fakdo ge di deg. 33 Gabla moon ku kandom i demem salig
salngad i kakdogu ge.” 34 Na too flabé i amun, taman fbilangguan i salig én, du fye
fanlayam kel di kbayadan i kdee utengan.

35 “Salngad én i nimo Magu di langit di kat satu gamu ku la mda di nawayu mlifet sala
i demeyu to.”

19

I katdo Dyisas gabla di kagkah i satlamin
(Mark 10:1-12)

1 Kafnge Dyisas tamdo i kdee ani, tnagakan i banwe Galili na salu kenen di banwe
Dyudiya di faltu i yéél Dyordan. 2 Na too dee dad to mlalo kenen, na fanguléan déén i
dad to nun tduk.

3 Na nun dad Farisi salu di kenen du neyela dalan dmalam kenen, taman smalek ale,
manla, “Fakay dé di flalo Dwata ku kahito yaanito, balti tan i gumdaan?”

4Na tmimel Dyisas, manan, “Layu ke bnasa gabla di nimo Dwata di katbuan di kimoan
i banwe, du nimoan satu lagi na satu libun, > manan, ‘Ani duen i lagi lamwa di ifat i maan
na yéan na mne di saféd i yaanan du i lwe to ani mgimo satu?’ ¢ Taman taise ku lwe to i
satlamin bay mbaling satu. Na taman 1a fakay ku sankah i dad to, i tasansatu Dwata.”

7 Taman smalek dad Farisi, manla, “Ku én i kagkah, tan duen Mosis faloh i lagi kah i
yaanan ku tafunan sulat di fafil gufgade i kaskah?”

8 Na tmimel Dyisas, manan, “Hae, du too mgal uluyu! Ani sa duen Mosis faloh ku kahyu
yaanyu. Kabay mda di katbuan ise ani knayé Dwata.  Taman mangu di gamu, balli simto
to mkah yaanan i 1a mlafa kenen, gamsala ku 1éman mwe satu libun.”

10 Na man i dad gal mlalo ku Dyisas di kenen, manla, “Ku ani kagkah i satlamin, fye fa
ku nang ito mwe yaan.”

11Na tmimel Dyisas, manan, “Nun dad to banlé Dwata kgagan 1a mwe yaan, bay ise ku
kdee dad to. 12 La salngad duen i dad to la mwe yaan. I dademe nun gukulang lawehla
mda di ksutla. Na dademe tnalin ale i dad to. Na dademe 1a mwe yaan mda di kabléla i
ktola di kafbel i kagot Dwata. Ne i to gmagan mimo ani, én fye dmawat i tdo ani.”

I kdawat Dyisas i malnak dad nga
(Mark 10:13-16; Luk 18:15-17)
13 Na nun dad to mebe i dad nga di ku Dyisas du fye nagotan ale na dnasalan. Kabay i
dad mlalo ku Dyisas, balingla nngak i dad to én.
14 Kabay man Dyisas, “Falohyu dad nga salu di deg, na nangyu ale fnang, du ku simto
to nun ksalig salngad i dad nga ani, gakuf ale di kagot Dwata.” 1> Na kafngen magot na
dmasal dale tamda kenen.

I lagi nun bong knun
(Mark 10:17-31; Luk 18:18-30)

16 Di satu duh nun lagi salu di ku Dyisas, na smalek, manan, “E To Tamdo, tan i fye
nimogu fye gfungu i nawa lande sen?”

17 Na man Dyisas, “Kan ku smalek ge deg ku tan i fye? Alo satu i fye, dunan Dwata.
Nimenam kdee flaldo Dwata ku maye ge gamdawat nawa lande sen.”

18 Na smalek i lagi, manan, “I tan dad flalo manam én?”

Na man Dyisas, “Nang ge mano, nang ge mlafa yaanam, nang ge tmaku, na nang ge
tmulen kéng di usay, 1° mafe ge i maam na yéam, na kandom i demem to salngad kakdom
i ktom.”

20 Na tmimel i lagi, manan, “Tanimengu i kdee dad flalo én. Tan fa ke i gukulanggu?”

21 Na man Dyisas di kenen, “Ku maye ge lande gukulangam, mda ge na fablim i kdee
dad knunam, na blém i bayadan di dad to landeé. Na fagu déén nun bong knun gfunam di
langit. Kafnge én, samfulé ge, na mlalo ge deg.”

22 Kabay di kaklinge i lagi i man Dyisas, mda kenen na too mlidu nawan du too bong
knunan.

23 Na man Dyisas di dad gal mlalo kenen, manan, “Tulengu gamu i kaglutan, too
malima kagfusuk i to nun bong knun di kagot Dwata. 24 Glut ani, malima fusuk i bong
Imanafkamél di sol i dalum, bay malima fa i satu to nun bong knun fusuk di kagot Dwata.”

25 Kaklinge dad gal mlalo kenen ani, too ale tikeng, na smalek ale, manla, “Ku glut én,
simto fakay galwa?”

26 Na meye Dyisas di dale, na manan, “Landé to gmagan mimo ani, bay gagan Dwata i
kdee.”

27 Na tmimel Fiter, manan, “Neyem gami, tatnagakmi i kdee du mlalo gami ge, na tan
i gdawatmi?”

28 Na man Dyisas di dale, manan, “Tulengu gamu i kaglutan, di bang kadang ku
tafhalami Dwata i kdee, sudeng agu, i dnagit Tinga To, di gusudeng i gumdatah. Na di
bang én, gamu dad gal mlalo deg nun sfalo lwe gusudengyu mukum, na mukum gamu i
dad to mda di sfalo lwe lumbuk bel Israél. 29 Na kat satu to tmagak i gumnean, ku demen
i dad flanekan, ku demen i maan, ku demen i yéan, ku demen i dad ngaan, ku demen
tanaan mda di klaloan deg, too bong gdawatan mda di Dwata kel di mlatu dulé i kbongan
di tatnagakan. Na gdawatan fa i nawa lande sen. 39 Na nun dee dad to mdatah di bang

ani, baling mdana kadang di fulé duh. Na dad to mdana di bang ani, mdatah kadang di
fulé duh.”

20
I taden blé i mfun fule



Matyu 20:1 189 Matyu 20:26

1Na man Dyisas, “Satu guflingengu i kagot Dwata di nimo satu to mfun tana gumulen
dad bunge grép. Too flafus kenen lamwa du meye dad to mimo di tanaan. 2 Na i
kastulenla i tagne taden di sduh na tamastande ale, taman fimoan ale di tanaan.

3“Na di tnga mnagad i duh léman lamwa mfun i fule na nun teenan dad to di fadyan
tatl tadag déén lande nimola, taman manan di dale, ‘Mimo gamu di tanagu, na tnadengu
gamu i gabla tadenyu kadang.” 5 Taman mda ale du mimo ditu.

“Na lamwa kenen di kaltu i duh na 1éman di tnga masol i duh, na nun dad to fimoan di
tanaan. ®Na di fan kasdaf i duh, lamwa kenen 1éman na teenan dademe to ti tadag déén,
na manan, ‘Tan duenyu tadag dini tayud i duh landé nimoyu?’

7*“Na manla, ‘Hae, du landé to fimo gami.’

“Na manan di dale, ‘Na ku én, mimo gamu di tanagu.’

8 “Na di kasdaf i duh, man i mfun i fule di to magot i taden, manan, ‘Tlom i dad to
mimo, na tnadenam ale. Funam tnaden i dad to fulé tambti mimo, na fafulém dad guna
mimo.’

9 “Kakel i dad to tambli mimo mda di fan sdaf i duh, na banlén kat satu dale i tagne
taden di sduh. 10 Taman di ktadenan i dad guna mimo, i man nawala bong fa déén i dale
taden, bay salngad sa i tadenla. 11 Na di kagdawatla i tadenla too ale mugak di mfun i
tana. 12 Manla, ‘I dad to gfulé tambu, alo satu uras klola mimo, bay fsalngadam ale di
gami, blaam tatayud i duh mimo gami di bong kinit.’

13 “Na tmimel kenen, manan di satu di dale, ‘Flanek, lata gamu nlangong. Ise én ke
tagne kastulenta di katbuam mimo, i tagne taden di sduh i tadengu ge? 4 Dnawatyu i
tadenyu, na mulé gamu. En kayegu ku tan i blégu gamu salngad én i blégu di dad to fulé
kel. 15 Man, landé ke kaglutgu magot i filakgu? Ken minga nawayu du too agu maye mlé.’

16 “Na salngad én, nun dad to fulé ani baling guna kadang di fulé duh. Na nun dad to
muna ani baling gfulé kadang di fulé duh.”

I gatlu dulé Dyisas fgadé gabla i kfatin
(Mark 10:32-34; Luk 18:31-34)
17Na mnagad ale Dyisas salu di syudad Dyérusalém. Di slengla magu fafdadong Dyisas

i dad sfalo lwe gal mlalo kenen na klola magu manan di dale, 18 “Flinge gamu, du ani salu
ito di Dyérusalém na ditu bléla agu, i dnagit Tinga To, di agot i dad ulu i dad ba di Dwata
na dad tamdo i flalo blé Dwata fagu di ku Mosis na nukumla agu di fati. 19 Na kafnge én,
bléla agu di dad to ise Dyu du fye snilola agu, na bnadasla, na flesla agu nlansang di krus.
Kabay di gatlun duh nték agu Dwata mda di fati.”

I fni yé ale Dyém na Dyan
(Mark 10:35-45)

20 Kafnge én, fdadong di ku Dyisas i yaan Sébidi magin i lwe dad ngaan lagi, na
lkuad kenen di munan du nun kayean fni di kenen. 21 Na smalek Dyisas, manan, “Tan
i kayeam?”

Na manan, “Ku tage magot i banwe di fulé duh, fsudengam i lwe dad ngagu ani di
safédam, satu gsen di kwananam na satu gsen di ibengam.”

22 Kabay tmimel Dyisas, manan, “Layu gade i fniyu. Gaganyu ke mebe i kaflayam
salngad i bong kaflayam gnagugu kadang?””*

Manla, “Hae, gaganmi.”

23 Man Dyisas, “Too glut, i kaflayam gnaguyu kadang salngad di kaflayam gnagugu.
Kabay landé kaglutgu malék ku simto fsudeng gsen di kwanangu na di ibenggu, du én
alo gsudeng déén i dad to tagutmaga i Magu dun.”

24 Na di kaklinge i dademe sfalo gal mlalo ku Dyisas i fni dademela ani, flabe ale di Iwe
saflanek ani. 2>Kabay, tlo Dyisas kdeela di safédan, na manan, “Tagadéyu i gal nimo i
dad ganlal i dad to di tah tana ani. Toola bankut i dad to gdana di dale. I dad to nun glal,
toola gal dek i dad to. 26 Kabay gamu, ise én i kfaguyu, du ku nun di gamu maye mbaling

*
20:22 Satu kubad ani dunan: Gaganyu ké tmufi minum i basu guminumgu.

mdatah la fakay ku laan gal tnabeng i dademen. 27 Na ku nun di gamu maye mdatah di
kdee, 1a fakay ku laan flifan i kton di kdee dademen. 28 Salngad deg, i dnagit Tinga To,
lagu salu di tah tana ani du én kayegu ku tnabeng agu i dad to, bay i duengu salu dini
du tnabenggu i dad to na blégu i ktogu di fati, du bnayadgu dad salala du fye dee dad to
galwa.”

I kafgulé Dyisas dad to buté
(Mark 10:46-52; Luk 18:35-43)

29 Na di kda ale Dyisas di banwe Dyériko too dee dad to mlalo kenen. 30 Na nun lwe
to bute sudeng di kilil dalan. Di kaklingela, i to mlius di dale, dunan Dyisas, tamlo ale,
manla, “E Bel Harl Dabid, begam gami kando.”

31 Na dee to mngak dale, na manla dale fanak. Kabay baling matnu kakitla, manla, “E
Amu, Bel Hari Dabid begam gami kando!”

32 Na tlag Dyisas magu du tlon ale di safédan, manan, “I tan kayeyu nimogu di gamu?”

33 Na manla, “Amu, kayémi ku beg gami mite.”

34Na too kamdo Dyisas dale, na nagotan i matala, na mite ale, na fles ale magin kenen.

21

I sangal kagu Dyisas di syudad Dyérusalém
(Mark 11:1-11; Luk 19:28-40; Dyan 12:12-19)

1 Na di kagdadong ale Dyisas di syudad Dyérusalém, di kakella di banwe Bétfagi di
dungan i bulul Olib, dekan muna lwe gal mlalo kenen, 2na manan di dale, “Fles gamu di
banwe sen munaito. Kakelyu ditti, nun teenyu satu dongki ikat gagin i tingaan. Nbelyu
ikatla na nebeyu dini di deg. 3 Na ku nun to smalek gamu, manyu, ‘Nun gukmamu i Amu
dun.’” Na gasilan fulé di gamu kadang i dongki na tingaan.”

41 tanimo Dyisas ani, du fye gdoho i gman Dwata fagu di satu tugadan, manan,

5“Fgadeam dad to di Sion,* manam,
‘Neyeyu, du fan kel di gamu i Harlyu.
Fdanaan i kton na smakay kenen di dongki,
tinga dongki i snakayan.” ”
6Natamda i lwe dek Dyisas. Na nimenla i manan. 7Na nebela i dongki na tingaan di ku
Dyisas, na afidla dun i dademe klawehla, na smakay Dyisas. 8 Na di slengla magu nun dee
to mbel dademe klawehla di dalan gumagun na kamlang ale fa dad malnak fanga kayu
nun doon, du filéla di dalan gumagu Dyisas du fitela aféla kenen.t @ Na tamlo i dad to di
muna Dyisas, na tmimel dad to di fulé, manla,
“Dnayenito i bel Hari Dabid.
Too nun kafye i to salu dini mebe i glal Amuito Dwata.
Dnayenyu Dwata kdeeyu mne di tah langit!”
10Na di kfusuk Dyisas di Dyérusalém kdee dad to di klamang syudad too tikeng, manla,

“Simto to ani dé?”
11 Na tmimel i dad to magin ku Dyisas, manla, “Dyisas ani, satu tugad Dwata mda di

banwe Nasarét di Galili.”

I nimo Dyisas di Bong Gumné Dwata
(Mark 11:15-19; Luk 19:45-48; Dyan 2:13-22)
12Na fusuk Dyisas di Bong Gumne Dwata, i gal gumangamfu dad Dyu. Na ndalan lamwa
dad to sbayad déén. Fnugenan dad lamisa i dad to samfalit filak, na dad gusudeng i
dad fabli salafati galla dsti. 13 Na manan di dale, “Tagsulat di Tnalli Dwata, manan, ‘En
gukmamu i Gumnegu gal gudmasal,” bay tabalingyu nimo gumne i dad to tmaku!”

*

21:5 Satu dagit Sion, dunan Dyérusalem. T 21:8 satu kibd dad to di bang Dyisas mto fite aféla i hari salu di
banwela, galla nbel klaweh na fkah malnak fanga kayu nun doon di dalan gumagun. Na i gal snakay i dad hari di bang
én dunan i too fye kuda, bay du fdana Dyisas i kton, én snakayan, dunan donki.

14Na nun dad to bute na dad to la gagu salu di kenen déén di lam i Bong Gumne Dwata,
na fanguléan ale. 1> Kabay too flabeé i dad ulu i dad ba di Dwata na dad tamdo i flalo blé
Dwata fagu di ku Mosis di kitela i dad tnikeng nimo Dyisas, na di kaklingela i kit dad nga
di lam i Bong Gumne Dwata, di kmanla, “Dnayenito i bel Hari Dabid!”

16 Taman smalek ale ku Dyisas, manla, “Laam ke linge i manla?”

Na tmimel Dyisas, manan, “Hae sa. Layu ke bnasa i man di Tnalu Dwata, manan,
‘Tdoam dad nga, balli dad too malnak nga dmayen kdataham?” ”

17 Na tnagakan ale na lamwa di syudad, du salu kenen di Bétani, na déén gumilean di
butang én.

I talti Dyisas di kayu fig
(Mark 11:12-14, 20-24)

18Kakwalan én, di dalan Dyisas samfulé di syudad, tabitil kenen. 1°Na teenan satu kayu
fig di kilil dalan, na fdadong kenen, bay kakelan déén alo doon i teenan lande bungen.
Taman talti Dyisas di kayu, manan, “Fanda ani tala ge gambunge.” Na tati mlanas i kayu.

20 Na di kite dad gal mlalo ku Dyisas mati i kayu, tikeng ale, na smalek ale, manla, “Kan
ku mlal mlanas i kayu fig.”

21 Na tmimel Dyisas, manan, “Tulengu gamu i kaglutan, ku faglut gamu na la lwe i
nawayu, gaganyu nimo i tanimogu di kayu ani, na ise ku alo ani, bay fakayyu man di
bulul ani, ‘Magket ge na gbat di lam i mahin,’ na gdoho sa i manam. 22Du balu tan i fniyu
di dasal gdawatyu.”

I ksalek gabla di gumda i glal Dyisas
(Mark 11:27-33; Luk 20:1-8)

23 Na samfulé Dyisas di Bong Gumne Dwata. Di slengan tamdo di lam, fdadong di kenen
i dad ulu i dad ba di Dwata na i dad tua gal mebe dad Dyu, na smalek ale, manla, “Tan ke
i kaglutam mimo i kdee nimoam, na simto mlé ge glal?”

24 Na tmimel kenen, manan, “Nun snalekgu gamu funa. Ku tmimel gamu, tulengu
gamu i gumda glalgu mimo ani. 25 Tulenyu deg, i kbunyag Dyan, ne gumda i glalan, mda
di Dwata, ku demen mda di to?”

Na stulen ale ku tan fye timella, na manla, “Tan i timelito? Ku manito, ‘I glalan mda
di Dwata,” snalekan ito, ‘Kan ku layu fnaglut i manan?” 26 Kabay ku manito, ‘Mda di to,’
liko ito dad to, du i kdeela too fnaglut Dyan satu tugad Dwata.”

27 Taman tmimel ale ku Dyisas, manla, “Lami gade.”

Taman man Dyisas di dale, “Na, lagu tmulen gamu ku ne gumda i glalgu mimo i
nimogu.”

Ifléd gabla di lwe tinga lagi

28 Na fadlug Dyisas talti di dad ganlal i dad Dyu, manan, “Tan i fandamyu gabla ani?
Nun satu to lwe tingaan lagi. Na salu kenen di twege, na manan, ‘To, mda ge du mimo ge
di fule grép duh ani.’

29 “Baling man i tingaan, ‘La agu maye.” Kabay la mlo msal kenen na mda du mimo
ditu.

30“Na salu i ma ani di tingaan twali na salngad i manan. Na tmimel i tingaan, manan,
‘Hae M3, bay laan salu ditt. 31 Na di lwe dad nga ani, simto i mimen knaye i mala?”

Na tmimel ale, manla, “I twege.”

Na man Dyisas, “Hae, na tulengu gamu i kaglutan, i dad to sase, gambet i dad to mwe
bayad buhis na i dad libun mkat lagi, muna fa di gamu fusuk di kagot Dwata. 32 Hae, du
salu Dyan Gal Munyag dini di gamu du fiten di gamu i dalan du fye matlu gamu, bay la
gamu faglut di kenen. Baling én faglut di manan i dad to mwe bayad i buhis na i dad
libun mkat lagi. Kabay gamu, ball tateenyu i kafaglut dad to én, knean la gamu msal na
faglut di tdoan.”

I guflingen Dyisas i dad ganlal di kafaglut di to magot i fule
(Mark 12:1-12; Luk 20:9-19)



Matyu 21:33 192 Matyu 22:13

33 Na man Dyisas, “Flinge gamu di satu fléd ani. Nun satu to mule i walad dnagit grép
di tanaan na nlabatan. Na makol kenen sol di bong batu du gumisa i bunge grép. Na
fdakan satu mdatah gumne i to munung dad fulen. Na kafnge én, fagotan i dad fulen di
dademe to, du salu kenen di satu banwe. 34 Na di bang ktaga dad bungen, nun dekan dad
saligan salu di dad to magot dun, du fwean kenen alel.

35“Kabay i dad to fagotan dun, balingla kanfe i dad saligan, na bnunalla i satu, fnatila
i satu, na tnudala batu i satu. 3¢ Na dekan [éman ditti dademe dad saligan, dee fa di dad
muna dekan. Kabay salngad nimola di dale. 37 Di gusenan, dekan i tingaan, du manan,
‘La fakay ku lala nafeé i tingagu.’

38 “Kabay kantola teen i tingaan, stulen ale, manla, ‘Ani sa tinga i mfun i fule. Kenen
i mfun kadang, taman snitongito kenen na fnatiito, du fye di kfati maan gito gamfun i
fule.” 39 Na taman kanfela, na ditli gumbatla kenen di lwa i gumule i maan na flesla fnati.”

40 Na smalek Dyisas, manan, “Ku takel i mfun fule ditl, tan i nimoan di dad to
gufagotan i fulen?”

41 Manla, “Fnatin sa i dad to sase én, na fagotan di dademe dad to maye mlé i alelan
ku tabang kgafat i bungen.”

42 Na man Dyisas di dale, “Layu ke bnasa i man Dwata di Tnaluan? Manan,

‘I batu too knang i dad to fdak gumne,
du di dale fandam landé gukmamu dun,
én baling i batu too mabtas di kdee.
Hae, ani mgimo i Amuito Dwata,
na di kitemi, too gamtikeng i nimoan.’

43 “Taman tulengu gamu, i kagot Dwata nawi mda di gamu na blé di dad to mimo
knayean. 44 (Na ku simto gdauf di batu ani, tfo dad tulanan, bay ku simto tankan i batu,
tati mluna.”)

45Na kaklinge dad ulu i dad ba di Dwata na dad Farisi i dad fléd Dyisas ani, glabatla ale
gugtade i manan. 4 Taman too ale mngabal kfagu kamfe kenen di bang én, bay liko ale
di dee dad to faglut na Dyisas i satu tugad Dwata.

22

Ifléd gabla di klak di kasdeme
(Luk 14:15-24)

1 Na tamdo Dyisas di dad to 1éman fagu di fléd, manan, 2 “Satu guflingengu i kagot
Dwata di satu hari mimo i bong fista di kasdeme i tingaan lagi. 3 Na dekan dad saligan di
dad to tanlakan du fye nngéla ale, bay la ale maye.

4“Na taman dekan 1éman dademe dad saligan, na manan, ‘Tooyu man di dad to tanlak,
tagatlagad i kakaan. Tatnaté i dad malbang bakagu na dad nga baka tafabu, tagatlagad i
kdee. Na tooyu ale fsalu dini di fista i kasdeme tingagu.’

5“Kabay la fdufi dad to tanlakan i manan, na baling ale fadlug di dad nimola, satu salu
di nligon, na satu salu di tindan. ¢ Na i dademe, kanfela dad saligan, na fatdukla ale, na
fnatila. 7 Na too flabe i hari, na dekan dad sundalun, du fye fnatila i dad to mati i dad
saligan, na snakufan i syudad gumnela.

8 “Kafnge én, tlon i dademe dad saligan, na manan, ‘Tagatlagad fista i kasdeme, bay i
dad to tamunagu nlak 1a ale gabla salu di fista ani. ® Taman mda gamu salu di dad dalan
di gusabu i dad to, na nlakyu i kdee dad to teenyu du salu di fistagu.” 1 Na mda i dad
saligan salu di dad dalan, na santifunla i kdee dad to teenla, balu fye dad to ku demen
sase. Na tafno dad to i bong gukmaan di fista i kasdeme.

11 “Kabay di kfusuk i hari du neyen i dad to salu déén, nun teenan satu to la lamsak
klaweh i kasdeme. 12 Na snalek kenen i hari, ‘E flanek, tan i kagfusukam dini du la ge
lamsak klaweh i kasdeme?” Kabay la gamtimel i to én.

13“Na man i hari di dad saligan, manan, ‘Bnakusyu dad blian na dad sigalan, na batyu
di lwa di gukmifun, déén di gumlanu dad to na gukminggat i kifanla.’

14“Hae, du dee dad to nlak Dwata, bay 1a dee i dad mgalékan.”

I salek gabla di bayad buhis
(Mark 12:13-17; Luk 20:20-26)

15 Na kafnge én, lamwa dad Farisi, du santulenla kfagula kamfe ku Dyisas fagu di salek.
16 Na én nimola, dekla di ku Dyisas dademe to gal mlalo dale na dademe dad Dyu msen
di ku Hari Hérod. Kakella ditli, manla, “To Tamdo, gadémi ge satu to la tmulen kéng.
Tamdo ge i kaglut gabla di knaye Dwata, du laam fkah di nawam i man dad to gabla di
ge, na la mabtas di ge ku tan i glalla. 17 Taman tulenam gami ku tan i fandamam. Fakay
dé di flalo blé Dwata fagu di ku Mosis ku mlé gami i bayad buhis di ku Sisar, i gumdatah
di banwe Roma ku demen 1a?”

18 Kabay gade Dyisas i duenla smalek ani, taman manan, “Gamu dad to flingu mimo
fye, kan ku tilewyu agu fnawel? 1° Fiteyu deg satu filak galyu bayad buhis.” Na nebela
satu filak di kenen. 20 Na snalekan ale, manan, “Simto ke baweh na dagit i gkah di filak
ani?”

21Na manla, “Ku Sisar.”

Taman man Dyisas di dale, “Na ku tan i nfun Sisar bléyu ku Sisar, na ku tan i nfun
Dwata bléyu di Dwata.”

22Dj kaklingela i manan, too ale tikeng, taman mda ale tmagak kenen.

I salek gabla di kték mda di fati
(Mark 12:18-27; Luk 20:27-40)
23Na di duh én nun dad Sadusi salu di ku Dyisas, dunan dad Dyu i gal mangman kun, 1a

mték i dad to mda di fati. 24 Na ani snalekla di kenen, manla, “To Tamdo, nun sulat Mosis
di gito di muna fa, gman, ku mati satu lagi, bay lande tingala yaanan, la fakay ku 1a nwe

i flanekan i libun balu én, du fye nun bel i tamati fagu di kenen. 25Na di muna kun, nun
fitu lagi saflanek mne dini. Na mwe yaan i twege, bay mati na lande tingala, taman nwe
i galwen. 26 Kabay salngad ani mkel di galwen na gatlun na di kdee dad fitu saflanek kel
di sangal twali. 27 Kafnge én, mati i libun. 28 Na ani snalekmi, kadang di kték i dad mati,
di dad fitu saflanek simto yaan i libun ani, du i kdeela slame mwe kenen?”

29 Na tnimel Dyisas, manan, “Gsala i fandamyu du layu gade i Tnalti Dwata na layu gade
i kbong tulusan. 30 Du di kték i dad to mati di fulé duh, talandé swe yaan lagi ku demen
libun, du én kagkahla salngad i dad kasaligan Dwata di langit. 3! Na gabla di fnaglutyu
i la mték dad to mati, layu ke Imen masa i man Dwata di gamu? 32 Manan, ‘Agu i Dwata
fnangamfu Abraham, Isaak, na Dyékob.” I gman Dwata ani i satu gugmadeito balu tamati
ale Abraham mto ale 1éman, du Dwata i Dwata fnangamfu i dad to mto, ise dad to mati.”

33 Na di kaklinge i dad to i man Dyisas ani, too ale tikeng di katdoan.

I too mdatah flalo Dwata
(Mark 12:28-34; Luk 10:25-28)

34Di kaklinge i dad Farisi gabla di kfisan Dyisas i dad Sadusi, sdulé ale stifun di kenen.
35Na nun satu di dale gal mubad dad flalo blé Dwata fagu di ku Mosis tmilew mawel kenen
fagu di salek. 3¢ Manan, “E To Tamdo, tan i too mdatah flalo di kdee flalo Dwata?”

37 Na tmimel Dyisas, manan, “ ‘Tooyu kando i Amuyu Dwata mda di nawayu, na di
kdee knayeyu, na di kdee fandamyu.” 38 Ani i too mdatah flaldo na mabtas di kdee. 3°Na
i gamtadol, fan salngad di muna, dunan ani, ‘Kandoyu i demeyu to salngad kakdoyu i
ktoyu.” 40T lwe flalo ani, gumda i kdee flalo blé Dwata di ku Mosis na i kdee tdo dad tugad
Dwata.”

I salek gabla di To Mgalék Dwata
(Mark 12:35-37; Luk 20:41-44)
41Dj kagastifun fa i dad Farisi, smalek Dyisas dale, 42 manan, “Tan fandamyu gabla ku
Krayst, i Mgalék Dwata? Simto ke gutambulan?”
Na tmimel ale, manla, “Kenen i bel Hari Dabid.”

43Na man Dyisas, “Ku én, kan ku katlo Dabid kenen Amu fagu di kalak i Tulus Dwata?
Hae, du ani gman Dabid,
44‘Man Amuito Dwata di Amugu, manan,
“Fagotgu ge i kdee,
taman sudeng ge dini gsen di kwanangu,
kel di kagfisangu dad dmuen ge,
na kafkahgu dale di dungan falel bliam.” ’
45 Na du katlo Dabid, i To Mgalék Dwata dunan Amu, na kan ku én katloyu kenen bel
Dabid?”
46 Na lande to gamtimel kenen, na mda di duh én talandé maye smalek kenen.

23

I kafngewe gabla di nimo i dad gal tamdo i flalo Dwata na dad Farisi
(Mark 12:38-39; Luk 11:43, 46; 20:45-46)

1Na kafnge én, talu Dyisas di kdee dad to na di dad gal mlalo kenen, manan, 2“1 dad to
tamdo i dad flalo na dad Farisi, ale i nun glal mubad dad flalo blé Dwata fagu di ku Mosis,
3 taman la fakay ku layu nimen i kdee tulenla gamu, bay nangyu ganbet i dad nimola du
lala nimen i galla tdo. 4 Dee flalola i dad to too malima nimen, gambet fkakifla di dad to
i dad too blat nebe, bay balu satu tnalo, lala agot du tmabeng mebe dun.

5“] kdee fye nimola, nimola du fye fite di dademe to. Falbangla i dad gumkahla dad
gusmulat Tnalli Dwata batangla di ulula na sigalla. Na ftahala i fayolla di kilil klawehla
du fye dag i dad to i kimenla Dwata. ¢ Na én kayela di dad fista i dad gusudeng i dad to
too mgafe, na déén di dad gusatdo kayela i fye gusudeng di muna. 7 Ku salu ale di fadyan
kayela ku too ale nafe i dad to déén, na ku ‘To Tamdo’ i kdagit dale.

8 “Kabay nangyu faloh ku én kdagit gamu ‘To Tamdo,” du i kdeeyu salngad du saflanek,
na alo satu tamdo gamu. 2 Na nang gamu dmagit i to dini di tah tana, ‘Ma,” du alo satu i
Mayu, dunan Dwata ditu di langit. 19 Na nangyu faloh ku nun dmagit gamu, ‘Amu,’ du alo
satu Amuyu, dunan agu i Mgalék Dwata. 1 Na én too mdatah di kdeeyu dunan i to flifan
i kton di dademen. 12 Du balu simto to fdatah i kton, fdana sa kadang, na balti simto to
fdana i kton, fdatah sa kadang.”

I kngak Dyisas i dad to flingu ale fye to
(Mark 12:40; Luk 11:39-42, 44, 47-52; 20:47)

13 “Magakdo gamu dad tamdo i flalo blé Dwata na gamu dad Farisi! Fanlayam gamu
kadang du tati gamu flingu gamu fye to, bay nsangyu i dalan dad to fusuk di kagot Dwata.
La gamu maye fusuk na baltii dad to maye, layu faloh dun. (4 Magakdo gamu dad tamdo
i flalo blé Dwata na gamu dad Farisi! Tati gamu flingu gamu fye to, bay mlangong gamu
i dad to balu du fye gweyu dad knunla, na fantahayu dasalyu du fye 1a dileé i dad to i
ksaseyu. Taman baling matnu i flayamyu di fulé duh!)

15 “Magakdo gamu dad tamdo dad flalo blé Dwata na gamu dad Farisi! Fanlayam gamu
kadang du tati gamu flingu gamu fye to! Hae, mifal gamu i mahin na magu gamu di
gumawagan di klamang banwe du fye gebeyu dad to di tdoyu balt alo satu to. Kabay
ku tagebeyu kenen, matnt fa i ksasean di gamu, na mdatah fa i kagablaan salu di lanaw

lifoh.

16 “Magakdo gamu du tamdo gamu i dalan di demeyu to, bay salngad gamu to bute
gal malak dademe to, du ani tdoyu, ‘Ku nun to smafa fagu di Bong Gumne Dwata, fakay
ku laan dnoho dun, bay ku smafa kenen fagu di blawen di lam i gumangamfu di Dwata
1a fakay ku laan dnoho.” 17 Tay too gamu kulang na bute! Tan i too mabtas, i blawen ku
demen i Bong Gumne Dwata. Alo mabtas i blawen di Dwata du déén di Bong Gumnean.
18 Na tdoyu kun, ‘Ku nun to smafa fagu di gudamsu di Dwata fakay ku laan dnoho i
fakangan, bay ku smafa kenen fagu di dsu di tah i gudamsu la fakay ku laan dnoho i
fakangan.” 1° Tay kbuteyu! Tan i too mabtas, i dstt bléyu ku demen i gudamsti di Dwata?
Silang gabla dsu di Dwata, ku tamatfing di gudamsui di kenen. 20 Taman ku nun to smafa

fagu di gudamsu di Dwata gakuf i kdee fkah di tahan. 21 Na ku nun to smafa fagu di Bong
Gumneé Dwata gakuf Dwata i mne di lam. 22 Na ku nun to smafa fagu di langit, gakuf di
safaan i gusudeng Dwata di langit na Dwata i sudeng di tahan.

23 “Magakdo gamu dad tamdo i dad flalo blé Dwata na dad Farisi! Fanlayam gamu
kadang du tati gamu flingu gamu fye to. Galyu blé di Dwata i gasfalo alel balu di dad
malnak bol utenyu. Kabay fbayayu i dad mdatah nimo, dunan i tlu kiboyu i demeyu
to, na i kakdo na kagsalig. Ani moon tooyu nimo, na fadlug fa i kimenyu i dademe flalo
galyu nimen. 24 Gamu salngad i dad buté gal malak dademe to! Snalayu i dad malnak nga
langad mda di ninumyu du fye landé magagsik ginumyu, bay gambet fanloyu baling i dad
malbang Imanaf kamél magagsik, du nimenyu dad la ali mabtas di Dwata, bay fbayayu
dad mabtas.

25 “Magakdo gamu dad tamdo i dad flalo blé Dwata na gamu dad Farisi. Fanlayam gamu
kadang du tati gamu flingu gamu fye to fagu di klaloyu dee flalo, bay di lam nawayu too
fno klangong na klom. Salngad ku nalobyu di lwa i tabt na fligo, bay ditti di lam sana
kagsikan. 26 Buté gamu dad Farisi! En fye nimdyu, funayu nalob di lam i tabti na fligo, na
fagu déén, 1é mlaneb di lwaan.

27 “Magakdo gamu dad to tamdo i dad flalo blé Dwata na gamu dad Farisi. Fanlayam
gamu kadang du tati gamu flingu gamu fye to. Gambet gamu i dad lbang galla fnintura
bukay. Di lwa, too fye neye, bay knean ditt di lam too fno tulan i dad to mati na i dad
magagsik. 28 Na salngad én i gamu kagkah du di kite i dad to, matlu gamu, bay di lam
nawayu tati fno i kaflingu na dee bung sase.

29 “Magakdo gamu dad tamdo dad flalo blé Dwata na gamu dad Farisi. Fanlayam gamu
kadang du tati gamu flingu gamu fye to! Nimoyu i too fye baweh gulambang i dad tugad
Dwata fnati, na fanseyu fnalas dad Ibang i dad muna to matlu. 30 Na én manyu, kun, ‘Ku
mto gami di bang i dad gutambulito la gami magin mati i dad tugad Dwata. 3! Na fagu di
manyu én, nfunyu kadi na gamu bel i dad mano dad tugad Dwata! 32 Na taman snikofyu
sa i tatanbu i dad gutambulyu.’

33 “Salngad gamu dad ulad na i gutambulyu ulad! Tan i kiboyu falwa i ktoyu fye la
gamu fanlayam di lanaw lifoh? 34 Dekgu di gamu kadang i dad tugad Dwata, na dad to
nun kfulung, na dad nun bong gnadé mda di Dwata. Na én nimoyu kadang fnati dademe,
nlansang di krus dademe, na sankél dademe di lam i galyu gusatdo, na dluyu ale, balt ne
banwe gumilala. 35 Na ani duenan én flayam blé Dwata di dad to mano i kdee dad to lande
sala slame sulé di tahyu, mda di kbano ku Abél kel di kbano Sakaraya i tinga Barakaya,
i bnanola di bleng i gumangamfl di Dwata na i gudamsu di kenen. 3¢ Tulengu gamu i
kaglutan, gamu dad to di bang ani mebe i kdee kaflayam di kbano i kdee ani.”

I kalbong nawa Dyisas di dad to di syudad Dyérusalém
(Luk 13:34-35)

37 Na man Dyisas, “E gamu dad to di Dyérusalém, gamu dad to mati i dad tugad Dwata,
na tmuda batu kel di kfati i dad saligan dekan di gamu! Tadee dulégu maye samtifun
gamu di ifatgu gambet i anuk mliton santifunan i dad unsuyan di dungan fafakan, bay la
gamu maye. 38 Na taman tnagak gamu Dwata na falmo kadang i banweyu. 3° Du tulengu
gamu, silangyu agu 1éman teen ku takel i bang i kmanyu, ‘Nun kafye di to salu dini mebe
i glal mda di Amuito Dwata.””

24

I kalmo i Bong Gumné Dwata
(Mark 13:1-2; Luk 21:5-6)
1Na lamwa Dyisas di Bong Gumne Dwata, na di kdaan fdadong di kenen dad gal mlalo
kenen, na tdola di kenen i kdee gumne glam di Bong Gumné Dwata. 2 Na manan, “Hae,
neyeyu i kdee ani, du tulengu gamu i kaglutan, malba sa kadang na landé batu gtagak di
tagne gugkahan du sdulé malba kdeela.”

I dad samuk na dad kaflayam
(Mark 13:3-13; Luk 21:7-19)

3Na fles Dyisas di bulul dnagit Olib, na sudeng déén, na fdadong di kenen dad gal mlalo
kenen di alo ale déén, na manla, “Tulenam gami ku kilen kagdoho i manam gine, na i tan
ile gugmademi i bang kasfuléam na i gusen i banwe.”

4 Na tmimel Dyisas, manan, “Too gamu fgeye du fye la gamu mgebe i dad to tamdo
kakakéng, 5 du dee kadang dad to kel flingu mebe i dagitgu, manla, ‘Agu sa Krayst, i
Mgalék Dwata.” Na too dee dad to kadang mafgaw mda di manla. ¢ Na lingeyu kadang
nun dad kasfati mdadong di gamu na dad santulen gabla di kasfati di dademe banwe, bay
nang gamu liko, du glut muna kel kdee ani, bay ise ku én gusen i banwe. 7 Hae, du sfati
kadang dad sahal to na i dad sahal banwe. Na mkel i kbitil na dad linol di dademe dad
banwe. 8Kabay i kdee ani alo katbui i dad kaflayam, salngad di kagkah i libun maltien ku
lyon lbanad i tienan, bay la fa kel i too katdukan.

9“Na di bang én, kanfe gamu i dad to na nebela gamu di dad ganlalla du fanlayamla, na
fnatila gamu. Knang gamu nawa i kdee to du gamu dad togu. 1°Na di bang én, nun dee
to kmagol i kafaglutla di deg, na baling ale sangkal na snang nawa. 1 Na dee kel dad to
flingu tmugad i Tnalti Dwata, na fangawla dee dad to. 12Na du matnt i kdee sase, taman
tatno kasakdo i dee dad to. 13 Kabay ku simto gamtayud kel di gusenan, galwa kenen.
14 Na silang kel gusen i banwe ku tagatdo i Fye Tulen gabla di kagot Dwata di klamang
banwe du fye mlinge kdee bung to di tah tana i kaglutan.”

I dad ilé tamdadong gusen i banwe
(Mark 13:14-23; Luk 21:20-24)

15 “Na teenyu kadang i too gamliko gal falmo, tadag di Gumne Dwata, dunan i gman
Dwata fagu di tugadan Danyél. (Gamu masa ani, tooyu fandam du fye glabatyu.) 16 Na ku
teenyu i too gamliko én, ku déén gamu di Dyudiya mila gamu di dad bulul. 17 Na ku nun
to déén di lwa nang kenen fusuk di gumnean du mwe balui i tan. 18 Na salngad i to mimo
di nligon, nang nan mulé funa du mwe i klawehan. 1° Di bang én kadang, too magakdo
i dad libun maltien na dad to nun malnak nga tmutti. 20 Taman too gamu dmasal du fye
12 kel i kilayu di bang ksaseé tana ku demen di Duh Kaftud. 2! Hae, du balu tan ksase i dad
kaflayam mkel mda di katbti i banwe kel di duh ani, landé gasngad di ksase ani. 22Kabay
fanfukal Dwata i klo i bong kaflayam ani, du ku 13, landé to gtagak mto. I duenan fafukal
i bang ani du too bong nawan i dad to tamgalékan.

23 “Di bang én ku nun to mangman di gamu, ‘Neyeyu, dini Krayst, i Mgalék Dwata!’
ku demen, manan, ‘Diti kenen!” nang gamu faglut, 24 du di bang én, dee to msut flingu
na ale kun, Krayst, i Mgalék Dwata. Na man dademe, ale kun, tugad Dwata, bay ise. Na
mimo ale dad bong tnikeng na dad ilé ktulusla, du ku nun kibola kayela ku mafgaw i kdee

to balu i dad to mgalék Dwata. 25 Tagmangu kdee ani di gamu di laan fa kel, taman fgeye
gamu.

26 “Na ku nun mangman di gamu, ‘Neyeyu, taditli Krayst di banwe lande to mne déén,’
nang gamu salu ditl. Na ku manla, ‘Neyeyu, dini di lam gusalbunin,” nangyu fnaglut.
27 Hae, du i kasfulégu kadang, agu i dnagit Tinga To, too teen gambet i sila magtuyal i
klamang langit mda di gusut i duh kel di gusdafan.

28 “Too gdoho kdee i gmangu ani, du too glut i gal gman, ku ne gugile i mati, déén sa i
gustifun i dad wak du knaanla.”

I kagkah i langit di kasfulé Dyisas
(Mark 13:24-27; Luk 21:25-28)
29 Na man Dyisas, “Kafnge i dad kaflayam én,
mbaling kifu i duh,
na la nan mneng i bulen,
na tatek i dad blatik mda di langit,
na gasyat i kdee mne di langit di tagne dalanla.

30 “Kafnge én, msut di langit ile kasfulé Tinga To, na sdulé mlanu dad to mda di kdee
banwe di tah tana di kitela deg, i dnagit Tinga To, tufa di lam i labun di ksalugu dini magin
i bong eneg na kneng mda di kdatahgu. 31 Kafnge én, nun bong uni i twang na dekgu i
dad kasaligan Dwata ditu di kdee suluk i banwe du santifunla i kdee dad to mgalék Dwata
mda di kdee banwe dini di tah tana.”

Ifléd gabla di dad ilé i kasfulé Dyisas
(Mark 13:28-31; Luk 21:29-33)

32 Na man Dyisas, “Satu gugmadeyu kagkah i tana di kayu fig. Ku tmubad na tambu
dmoon gadéyu too mdadong nan i bang kafye tana. 33 Na salngad én, ku tateenyu takel
i dad ilé mangu gamu gine, gadéyu tamdadong nan i kasfulégu, salngad ku tatadag agu
di ba takab. 34 Tulengu gamu i kaglutan, kel kadang kdee ani di la fa mati i kdee dad to
di bang ani. 35 Matlas i langit na tana, bay la matlas i tnalugu kel di lande sen.”

Landeé to gmadeé i duh kasfulé Dyisas
(Mark 13:32-37; Luk 17:26-30, 34-36)

36 “Kabay lande to gmade i duh ku demen i too bang kasfulégu, balu i dad kasaligan
Dwata di langit ku demen deg, i Tinga Dwata, du alo Ma gmade dun. 371 kagkah i dad
to di kasfulé i dnagit Tinga To, salngad i kagkah dad to di bang Nowa, 38 du di la fa kel i
bong dunuk di dale lande fandam i dad to i fan kel, taman én nimola kmaan, na minum,
na mwe yaan, na fwela yaan dad ngala kel di kfusuk Nowa di bong awengan. 3 Silang ale
gmade, di kakel i bong dunuk i mlimas dale. Na gambet ani kagkah di kasfulégu, agu i
dnagit Tinga To. 40 Di kakelgu nun lwe to mimo di tanala, na nwe satu, bay i satu mtagak.
41 Nun lwe libun gmiling, na nwe satu, bay i satu mtagak.

42 “Taman too gamu fgeye du layu gade ku kilen i duh kasfulégu, agu i Amuyu. 43 Ani
fandamyu, ku tagade i mfun gumne i bang kakel i to tmaku, laan kudang bay fgeye du
fye la gfusuk i to tmaku di gumnean. 44 Taman salngad gamu, too gamu fatlagad, du agu,
i dnagit Tinga To, kel di bang i man nawayu ise fa bang kakelgu.”

I lwe bung salig fatan i kasfulé amula
(Luk 12:41-48)
45Na man Dyisas, “Simto i salig too gsalig na too fulung? Dunan i salig gufagot i amun

i dademe dad saligan, du fye nalelan dale i knaanla ku tabang kablé dun. 46 Too nun kafye
i salig di kakel i amun ku teenan kenen mimo i fimo kenen. 47 Tulengu gamu i kaglutan,
ku ani teenan, fagotan i saligan ani i kdee dad knunan. 48 Kabay, ku sase baling i saligan
ani, na manan di kton, ‘A, mlo fa kulé i amugu,” 4° na tanbuan fatduk i dademen dad salig,
na too kenen kmaan na minum di saféd i dad to flangal. 50 Na ku én nimoan, ani sa mkel
di kenen. Samfulé i amun di bang i laan gade dun na laan fandam ku kel. 5! Na i kibo
i amun kenen, toon fanlayam, na fakufan kenen di gaslok i dademe to flingu ale fye to,
déén di gumlanula na gukminggat i kifanla.”

25

Ifléd gabla di sfalo sawang libun

1 Na fadlug Dyisas tali, manan, “En guflingengu i kagot Dwata di bang kasfulégu, di
sfalo sawang libun. Nwela dad salola, du snitongla i lagi sandeme. 2Lime ale i 1a fulung
faldam, na lime fulung faldam. 31lime la fulung faldam, nebela i salola, bay lande nebela
tnu fngalola. 4 Kabay i dad libun fulung faldam nebela dad salola na nun nebela tnu
fngalo. 5 Na du 1éét kel i lagi sandeme snitongla, taman kdeela malkudang na fles ale
kudang.

6 “Na di tnga butang, nun lingela tamlo, manan, ‘Takel i lagi sandeme. Lamwa gamu
na snitongyu!” 7 Na mukat i dad sawang libun na fatlagadla i dad salola. 8 Na talti i lime
libun la fulung faldam di dademela fulung faldam, manla, ‘Banléyu gami tukay fngaloyu
du tafan mati dad salomi.’

9 “Kabay tmimel dad fulung faldam, manla, ‘Lande kibomi du ken la gabla i fngalomi
ku banlémi gamu. Mda gamu salu di dad to fabli du mayad fngalo, fye nun saloyu.’

10 “Taman tamda ale mayad fngalo, na di slengla ditu takel i lagi sandeme. Na i lime
sawang libun tagatlagad, magin salu di kasdeme. Na di kagfusukla tnakab sa i takab.

11“Na 1a mlo takel i dademe sawang libun, na manla, ‘E Amu! Amu, begam nuka gami
i takab!’

12“Kabay tmimel kenen, manan, ‘Tulengu gamu i kaglutan, lagu gamu dile!” ”

13 Na man Dyisas, “Taman too gamu fgeye du salngad gamu ani, layu gade i duh na i
too bang kasfulégu.”

I1fléd gabla di tlu salig
(Luk 19:11-27)

14 Na man Dyisas, “Nun fa guflingengu i kagot Dwata di satu to fan mda magu, na tlon
i dad saligan na fagotan dale dad knunan. 15 Di satu blén lime libu filak, na di satu lwe
libu, na di satu mlibu. En blén kat to i kalbong gaganan nagot. Na kafnge én, mda kenen.
161 salig fagotan i lime libu gasil mda na fagun filak di nimo, na i uléan lime libu. 17 Na
salngad én kibo i to fagotan lwe libu filak, na i uléan lwe libu filak. 18 Kabay i to fagotan
mlibu filak tabalingan buni. Makol kenen di tana na lbangan i filak tafagot amun kenen.

19 “Na too mlo klo i amula mulé. Kakelan, neyen i filak tafagotan dad saligan. 20 Na i
salig fagotan lime libu filak salu déén na blén i lime libu filak ulé i blé kenen. Na manan,
‘Amu, tafagotam deg lime libu filak, neyem ani i lime libu gatnugu di filak blém deg.’

21“Na man i amun di kenen, ‘Too fye i nimoam! Too ge fye na gsalig. Too ge gsalig di
tukay fagotgu ge, taman ani, fagotgu ge i bong. Fusuk ge dini, na fakuf ge di klehewgu.’

22*“Na léman salu ditt i to fagotan Iwe libu, na manan, ‘Amu, tafagotam deg lwe libu
filak, neyem ani lwe libu gatnugu di filak blém deg.’

23“Na man i amun di kenen, ‘Too fye i nimoam! Too ge fye na gsalig. Too ge gsalig di
tukay fagotgu ge, taman ani, fagotgu ge bong. Fusuk ge dini na fakuf ge di klehewgu.’

24 “Kafnge én, salu ditl di amun i to tafagotan i mlibu filak. Na manan, kun, ‘Amu,
gadeégu too ge labeé. Hae, du kamtu ge ise ge fla, na galam nwe i ise ge fule. 25 Taman liko
agu ge, na bunigu i filak fagotam deg di lam i tana. Neyem, ani filakam!’

26“Na én man i amun di kenen, ‘Too ge sase na mataka! Man nawam kadi kantugu i ise
deg fla na nwegu i ise deg fule. 27 Na kan ku laam kah i filakgu di bangku du fye gasfulé
di deg na nun tingaan?

28 ‘Nweyu di kenen i mlibu, na bléyu di salig i nun sfalo libu. 29 Du ku simto to gsalig
di fagotgu kenen, tanantigu i fagotgu du fye too bong. Kabay ku simto 1a gsalig, nawi di
kenen balli i tukay tafagot di kenen.* 30 Na i salig landé gukmamu batyu ditt di Iwa di
gukmifun, déén di gumlanun na gukminggat i kifanan.” ”

I kukum Dyisas i dad to di kasfuléan

31 Na fadlug Dyisas tall, manan, “Di kasfulégu kadang, agu i dnagit Tinga To gagin i
bong kdatahgu, magin deg i dad kasaligan Dwata. Na di bang én, sudeng agu di gusudeng
i mdatah harl. 32 Na i kdee dad to di tah tana santifun di kanfegu. Na sansahalgu ale
gambet i to mifat i bilibili ku sansahalan i dad bilibili di dad kambing. 33 En dad to matlu
flingengu di bilibili fkahgu gsen di kwanangu, na i dad 1a matlu flingengu di dad kambing
fkahgu gsen di ibenggu.

34 “Kafnge én, agu, i Hari, tall agu di dad to gsen di kwanangu, mangu, ‘Gamu,
dad gamdawat i kafye magu, salu gamu dini di deg, na dnawatyu i kagot tagaan gamu
mda di kgimo i banwe. 35 Gdawatyu ani du di kbitilgu tafankaanyu agu, di kalinumgu
tafninumyu agu, di 1a kdileyu deg tafyakyu agu di gumneyu, 3¢ di klande klawehgu,
tabanléyu agu, di knun tdukgu, tanifatyu agu, di bnilanggt agu tanlauyyu agu.’

*
25:29 Satu kubad ani dunan: Du i to nun, tananti i nfunan, bay i to landeé ali, nawi balu i tukay di kenen.

37 “Na smalek i dad to matlu, manla, ‘Amu, kilen kitemi ge bitil na fankaanmi ge, ku
demen malinum, na fninummi ge? 38Kilen la kdilemi ge na fyakmi ge di gumnemi? Kilen
klande klaweham na banlémi ge? 39 Na kilen kitemi ge nun tduk ku demen bnilanggti na
nlauymi ge?’

40 “Na agu, i Hari, tmimel agu, mangu, ‘Tulengu gamu i kaglutan, ku tan i nimoyu di
satu flanekgu balti ku too mdana to, salngad ku di deg i gumimoyu dun.’

41“Kafnge én, ani mangu di dad to gsen di ibenggu, ‘Fawag gamu di deg, gamu dad to
sase tanukum Dwata. Ditt gamu di lanaw lifoh lande gumatin tataga Dwata du gumlayam
ku Satanas na dad kasaliganan, 42 du di kbitilgu layu agu fankaan, na di kalinumgu layu
agu fninum. 43 Di la kdile deg layu agu fyak di gumneyu. Di klandé klawehgu layu agu
banlé. Di knun tdukgu na bnilanggt agu, layu agu nlauy.’

44 “Na i dad to én kadang, smalek ale, manla, ‘Amu, kilen kitemi ge bitil, demen
malinum, demen di banwe lande dmile ge, demen landeé klaweh, demen nun tduk, ku
demen bnilanggli, na 1ami ge tnabeng?’

45 “Na tnimelgu ale kadang, mangu, ‘Tulengu gamu i kaglutan, ku tan i layu nimo di
dad flanekgu balti too mdana to, salngad ku layu nimo di deg.” £n mangu di dale.

46 “Na i dad to én, ditu gusalula di gumaflayamla lande sen, bay i dad to matlu banlé
ale nawa lande sen.”

26

I fan nimo di ku Dyisas
(Mark 14:1-2; Luk 22:1-2; Dyan 11:45-53)

1Dj kafnge Dyisas tamdo i kdee ani, manan di dad gal mlalo kenen, 2 “Gadéyu lwe duh
ani i fista Duh Kaglius, na agu, i dnagit Tinga To, blé di agot i dad to du fye nlansangla di
krus.”

3 Na di bang kman Dyisas ani stifun i dad ulu i dad ba di Dwata na dad tua gal mebe
dad Dyu déén di bong gumne Kayafas, i gumdatah i dad ba di Dwata. 4 Stulen ale ku tan
i fye kibola kamfe ku Dyisas du fye fnatila kenen di landé to gmade dun. >Kabay manla,
“Nangito nimo ani di bang i fista du ken flabe i dee dad to na too ale smamuk.”

I kakok satu libun i fangbun di ulu Dyisas
(Mark 14:3-9; Dyan 12:1-8)

6 Na déén Dyisas di tukay banwe Bétani di gumne Simon, i to tanfig. 7 Na di slengla
kmaan, nun satu libun kel déén mebe sabuy batu fno fangbun too mabtas, na kokan ani
di ulu Dyisas. 8Kite i dad gal mlalo ku Dyisas i nimoan, flabé ale. Na manla, “Kan ku
falmon i fangbun? 2 Fye fa ku fablin, du bong gwean fakay blé di dad to lande.”

10 Kabay gade Dyisas i manla, taman manan di dale, “Kan ku snamukyu libun ani? Du
too fye nimoan di deg. 1! Gal nun dad to lande di safédyu fakayyu tnabeng, bay deg, la
agu mlo mne di safédyu. 12 Di kakokan i fangbun gine di deg, falan fatlagad lawehgu du
lbang. 13 Na tulengu gamu i kaglutan, balli ne gutamdo i Fye Tulen gabla di deg di tah
tana ani, 1€ tulen nimo libun ani du fye gafaldam kenen.”

I kafakfé Dyudas ku Dyisas

(Mark 14:10-11; Luk 22:3-6)
14Kafnge én, nun satu di dad sfalo lwe to gal mlalo ku Dyisas dnagit ku Dyudas Iskariyot
salu di dad ulu i dad ba di Dwata, 1> na manan, “Tan bléyu deg ku blégu di gamu Dyisas?”
Na bléla kenen tlu falo bat filakla salafi. 16 Na mda di bang én, mngabal Dyudas i kfagu

mlé ku Dyisas di agotla.”

I sangal kakaan ale Dyisas di Duh Kaglius
(Mark 14:12-21; Luk 22:7-14, 21-23; Dyan 13:21-30)

* 26:16 satu kubad ani dunan: mngabal Dyudas i kfagu mangkal kenen.

17 Di tnanin duh i Fista i Kakaan i Fan Lande Falnok Dun, fdadong dad gal mlalo ku
Dyisas di kenen, na smalek ale, manla, “Ne kayeam gufatlagadmi knaan di Duh Kaglius?”

18 Na man Dyisas di dale, “Salu gamu di satu to mne di syudad, na manyu di kenen,
‘Man i To Tamdo takel i bangan gdoho i kdee tagmanan, na én gukmaanan knaan i Duh
Kaglius di gumneam magin dad gal mlalo kenen.” ” 1° Na nimenla i kdee gman Dyisas di
dale. Na ditu gufatlagadla knaanla i Duh Kaglius.

20 Na di butang én, sudeng Dyisas na dad sfalo lwe gal mlalo kenen du kmaan. 21 Na di
slengla kmaan, talu Dyisas, manan, “Tulengu gamu i kaglutan, nun kadang satu di gamu
mangkal deg di fati.”

22Na too mlidu nawala, na kat satu dale smalek kenen, manla, “Amu, agu ke i manam?”

23 Na tmimel Dyisas, manan, “I to msong deg, én mangkal deg. 24 Too glut, agu i dnagit
Tinga To, gsalu di fati salngad i tagsulat gabla di deg. Kabay too magakdo kadang i to
mangkal deg. Fye fa baling di to én ku laan sut.”

25 Na talu Dyudas, i mangkal ku Dyisas, manan, “Amu, agu dé i mangkal ge?” Na man
Dyisas, “Tamanam sa.”

I kfafaldam Dyisas i kfatin fagu di fan na ninum
(Mark 14:22-26; Luk 22:15-20; 1 Korintu 11:23-25)
26 Na di slengla kmaan, nwe Dyisas i fan, na funa dmasal mlé fye di Dwata, na snatngaan
na blén di dad gal mlalo kenen, manan, “Nwéyu ani, na knaanyu du ani lawehgu.”
27Kafnge én, nwean i ninum, na mlé fye di Dwata, nablén di dale, manan, “Sansinumyu
ani, kdeeyu, 28 du ani litegu falohgu du fye nlifet Dwata dad sala i dee dad to, du litegu
i kaglut di falami dalan i fakang Dwata falwa i dad to. 2° Na tulengu gamu, 13 agu léman
minum i nimum? ani kel di duh ksasatuito 1éman di kagot i Magu na minum ito i falami

binu.”
30Kafnge én mlingag ale i satu lingag dmayen Dwata na kafngela mlingag mda ale salu

di bulul Olib.

I kafgadeé Dyisas gabla di ktagak dad mlalo kenen
(Mark 14:27-31; Luk 22:31-34; Dyan 13:36-38)
31 Na talt Dyisas di dad gal mlalo kenen, manan, “Kadang butang ani, kdeeyu baling
mila na tmagak deg, du man Dwata di Tnaluan, manan,
‘Fnatigu i to gal mifat dad bilibili,

na sbalét dad bilibilin.’
32Kabay ku tamték agu mda di fati, muna agu di gamu salu di Galili.”

33 Na man Fiter di ku Dyisas, “Balli mila i kdee dademe, bay lata ge tagak.”

34Na man Dyisas di ku Fiter, “Tulengu ge i kaglutan, kadang butang ani, di la fakamleet
i anuk, tmulen ge tlu dulé i laam agu dile.”

35 Kabay man Fiter, “Ball ku mati agu magin ge, la agu tmulen kéng i 12 agu dmile ge.”
Na salngad i man kdee dad gal mlalo ku Dyisas.

I kdasal Dyisas di Gétsémani
(Mark 14:32-42; Luk 22:39-46)

36 Na fadlug ale Dyisas salu di satu tana dnagit Gétsémani, na manan di dad gal mlalo
kenen, “Sudeng gamu dini di lamgu dmasal ditti.” 37 Na faginan Fiter na i lwe dad nga
Sébidi salu di gudmasalan. Na tambu én too mlidu na too msamuk nawan. 38 Na manan
di tlu magin kenen, “I klidii nawagu ani too blat gambet tafan agu mati. Mne gamu dini,
na too gamu fgeye dmeme deg.”

39 Na salu kenen di la too mawag, na tati kenen lamfan di tana na dmasal, manan, “E
Ma, gaganam i kdee, taman begam nwe i kaflayam fangu nagu ani. Kabay balti én i deg
knaye, toom dnoho i ge knaye.”

40Kafngen dmasal, samfulé kenen di dad gal mlalo kenen faginan gine, na teenan ale
kudang. Na snalekan Fiter, manan, “La ge ke gamtayud fgeye dmeme deg balt11a mlo alo?

T 26:20 1ninum ani, dunan satu binu nimoé mda di yéél i bunge grép.

41Too gamu fgeye na dmasal fye la gamu fisan di tilew, du balli maye i nawayu mimo fye,
bay nun klungay i lawehyu mimo dun.”

42 Na léman samfulé Dyisas di gudmasalan, na manan, “E Ma, ku lande kibo mwe i
kaflayam fan kel ani silang ku nagugu, fye ku gdoho i ge knaye.”

43 Na léman kenen samfulé na 1émanan ale teen gkudang du too ale malkudang. 44 Na
l1éman ale tnagak Dyisas, na dmasal di gatlun dulé na salngad i manan.

45 Na léman samfulé Dyisas di safédla, na manan di dale, “Tan, kudang gamu fa na
ftud? Neyeyu, takel i bang kablé deg, i dnagit Tinga To, di agot i dad to gamsala. 46 Mték
gamu du mda ito. Neyeyu, tadini i to mangkal deg.”

I kakfé ku Dyisas
(Mark 14:43-50; Luk 22:47-53; Dyan 18:3-12)

47Di slengan fa tall takel Dyudas, satu di sfalo lwe gal mlalo kenen. Na too dee dad to
magin kenen mebe dad sundang na dad bunal. Tamdek dale i dad ulu dad ba di Dwata na
dad tua gal mebe dad Dyu. 48 Na nun ile tatulen i to mangkal di dad to faginan kamfe ku
Dyisas, manan, “I to nalakgu kadang, én i to fanngabalyu. Kanféyu kenen!”

49 Taman kakel ale Dyudas déén, gasil kenen fdadong di ku Dyisas, manan, “E Amu!”
Na nalakan Dyisas.

50 Na man Dyisas di kenen, “Lew, fnaflalam i kayeam nimo.”

Kafnge én, fdadong i dad to magin ku Dyudas, na kanfela Dyisas na toola nafas.
51 Kabay satu to magin ku Dyisas nsoan i sundangan, na tniben i lifan i gumdatah dad
ba di Dwata, na masfek i bali klingen.

52Na man Dyisas di to én, “Fuléam di lumaan i sundangam du ku simto to magot tek,
mati fagu di tek. 53 Laam ke gade ku mni agu tabeng di Magu Dwata, feben sa dini dee
libu dad kasaliganan du tmabeng deg? 54 Kabay ku én i nimogu, 1a gdoho i kdee gman
Dwata di Tnaluan gabla di gnagugu.”

55 Na talti Dyisas di dee dad to kamfe kenen, manan, “Kan, to tmaku agu ke du mebe
gamu sundang na bunal di kakféyu deg? Klit duh sudeng agu tamdo di Bong Gumneé
Dwata na layu agu kanfe. 56 Kabay én duen mgimo kdee ani du fye gdoho i tagsulat dad
tugad Dwata.”

Na di kman Dyisas ani i kdee dad gal mlalo kenen tnagakla kenen na mila.

I kebe ku Dyisas di muna i mdatah mukum dad Dyu
(Mark 14:53-65; Luk 22:54-55, 63-71; Dyan 18:13-14, 19-24)

57 Na i dad to kamfe ku Dyisas nebela kenen di bong gumne Kayafas, i gumdatah di
dad ba di Dwata. Na tastifun déén i dad to gal mukum, dunan dad tamdo i dad flalo blé
Dwata fagu di ku Mosis na i dad tua gal mebe dad Dyu. 58 Na mlalo Fiter kel di nasel i
bong gumne i gumdatah i dad ba di Dwata, bay fawag di fulé. Kakelan déén fusuk kenen
na fasbool sudeng di saféd i dad to munung du fye gadean i mkel di ku Dyisas.

59Naidad uludi dad ba di Dwata na i dademe ganlal gal mukum tastifun déén, mngabal
ale kfagu fsala ku Dyisas, balui 1a glut, gumdala mati kenen. 60 Kabay balti too dee tmulen
kakakéng gabla di ku Dyisas knean lande teenla salaan. Kabay di gusenan nun lwe to salu
di muna, 6! na manla, “£n gman i to ani, ‘Gagangu lamba i Bong Gumné Dwata na léman
ftadag dun di lam tlu duh.””

62 Kafnge én, tadag i gumdatah i dad ba di Dwata na snalekan Dyisas, manan, “Lande
ke timelam di kdee tulenla salaam ani?” 3 Kabay la tmimel Dyisas balli landé salaan.

Taman léman talu i gumdatah dad ba di Dwata di kenen, manan, “Fagu di dagit Dwata
too mto, smafa ge, na tulenam gami ku ge i Mgalék Dwata, dunan i Tingaan?”

64 Na man Dyisas di kenen, “Tagmanam sa! Kabay tulengu gamu, di fulé duh teenyu
agu, i dnagit Tinga To, sudeng di kwanan i mdatah ganlal, dunan Dwata Too Mtulus, di
ksalugu dini di lam i labun mda di langit!”

65 Na di kaklinge gumdatah i dad ba di Dwata i gman Dyisas ani, knaséan klawehan du
ile knangan i man Dyisas, na manan, “E tay, tafsalngadan kton di Dwata! Landé kamuito
dademe to mlé kenen sala, du talingeyu kafalmon Dwata. 61 tan sa kukumyu kenen?”

Na tmimel i dademen, manla, “Gabla kenen fnati.”
67 Kafnge én, dnulala i baweh Dyisas, na snuntukla, na dademe snafangla matan na

snamfakla, 68 na manla, “Na ge, Mgalék Dwata, manam sa kun ku simto smamfak ge!”

I kbalew Fiter
(Mark 14:66-72; Luk 22:56-62; Dyan 18:15-18, 25-27)
69 Na ditu fa gusudeng Fiter di nasel i gumne. Na fdadong di kenen satu libun gal dek
i gumdatah i dad ba di Dwata, na manan, “Ge i satu gal magin ku Dyisas mda di Galili.”
70Kabay baling malew Fiter di muna i kdee dad to déén, manan, “Lagu gade i manam.”
71Na salu Fiter di ba gufusuk i nasel. Na léman nun libun gal dek mite kenen, na manan
di dad to déén, “To ani satu gal magin ku Dyisas mda di Nasarét.”
72Kabay 1éman malew Fiter na smafa, na manan, “Lagu dilé i to én
73Na di la mlo nun dademe dad to tadag déén fdadong di ku Fiter, na manla, “Too glut
sa, ge i satu di dale du dilemi du mahal uni taluam.”
74 Na léman kenen tambl smafa, manan, “Fanlayam agu i Dwata ku tmulen agu kéng.
Lagu dile i to én!”
Na di kmanan én, kamleet i anuk, 75> na gafaldam Fiter i gman Dyisas di kenen, “Di la
fa kamleet i anuk tatmulen ge tlu dulé laam agu dilé.” Na lamwa kenen na too mngel.

27

')7

I kebela ku Dyisas di muna Filat
(Mark 15:1; Luk 23:1-2; Dyan 18:28-32)
1Na di too flafus stifun i kdee dad ulu i dad ba di Dwata na dad tua gal mebe dad Dyu
du stulen ku i tan kfagula fafati ku Dyisas. 2 Na én nimola, fbakusla kenen na nebela di
ku Filat, i gubirnador, du fukumla kenen.

I kfati Dyudas
(Dad Nimo 1:18-19)
3Na Dyudas, i mangkal ku Dyisas, di kgadean too glut tanukum Dyisas di fati too kenen
msal, na fuléan i tlu falo batu filak salafi di dad ulu i dad ba di Dwata na dad tua gal mebe
dad Dyu, 4 manan, “Gamsala agu di kablégu i to lande sala di fati.”
Na tmimel ale, manla, “Lande labetmi gami. Ge sala én!”
5 Taman bat Dyudas i filak tabléla kenen di lam i Bong Gumné Dwata na mda. Na fles

kenen mikat lial.
¢ Na di kuku i dad ulu di dad ba di Dwata i filak tabat Dyudas, manla, “Mlafa ito i flalo

Mosis ku fkahito filak ani di gal gumusek filak di Bong Gumne Dwata, du ani bayad i kfati
satu to.” 7 Taman stulen ale i fye kfagula dun. Na bnayadla satu tana i gal gumimo kulang
tana du fye gulambangla i dad to magu mda di mahal banwe, ku mati ale déén. 8 Taman
én dagit i tana én kel di duh ani, dunan i Tana Lite. ® Taman gdoho sa i gman Dyérimaya
i tugad Dwata, manan,

“Nwela i tlu falo batu filak salafi,
i btas knaye dad bel Israél di kbayadla kenen.

10Na én i bayadla i tana gumimo kulang tana,
du én i flau Amugu deg.”

I ksalek Filat ku Dyisas
(Mark 15:2-5; Luk 23:3-5; Dyan 18:33-38)
11Na tadag Dyisas di muna Gubirnador Filat, na smalek Filat, manan, “Ge ke Harl i dad
Dyu?”
Na man Dyisas, “Tagmanam sa.” 12 Kabay laan tnimel i kdalam dad ulu i dad ba di
Dwata na dad tua gal mebe dad Dyu.

13 Taman man Filat di kenen, manan, “Man, laam ke linge i kdee dalamla ge?”
14Kabay la tmimel Dyisas balu tan i dalamla kenen, na taman too tikeng i gubirnador.

I kafalwa ku Barabas na kfati ku Dyisas
(Mark 15:6-15; Luk 23:13-25; Dyan 18:39-19:16)

15 Na klit fali di bang i fista Duh Kaglius, i tagne nimo Filat falwaan satu to bnilanggu,
ku simto knaye i dad Dyu, én i falwaan. 16 Na di bang én, nun satu to bnilanggu dnagit
ku Barabas too mdengeg mda di dad mgimoan. 17 Taman di kagastifun i kdee dad to,
snalek ale Filat, manan, “Simto kayeyu falwagu gamu, Barabas ku demen Dyisas, i dnagit
Krayst?” 18 En duenan smalek, du gadé Filat i duen dad ulu i dad Dyu mebe ku Dyisas di
kenen du minga nawala ku Dyisas.

19 Na di sleng Filat sudeng di gal gumukum nun febe i yaanan kenen fngewe, manan,
“Nangam fanlayam i to én, du lande salaan. Hae, du malbutang kamna agu na too
msamuk i nawagu gabla di kenen.”

20Kabay i dad ulu i dad ba di Dwata na dad tua gal mebe i dad Dyu banlétla i dad to fye
fnila di ku Filat falwa Barabas na fnati Dyisas.

21Na [éman ale snalek Filat, manan, “Simto di lwe to ani kayeyu falwagu di gamu?”

Na manla, “Barabas!”
22 Na smalek Filat, manan, “Na tan i kibogu ku Dyisas, i dnagit Krayst?”

Na tmimel kdeela, manla, “Flansangam di krus!”

23 Na smalek Filat, manan, “Kan? Tan i salaan?”

Kabay baling matnt i kakitla, manla, “Flansangam kenen di krus!”

24Taman gade Filat lande kiboan, du baling tambti nan mimo samuk i dad to. Na taman
mwe kenen yéél na naloban i kmalan di muna i kdee dad to, na manan, “Ise deg tmimel
di kfati i to ani. Déén i litean di gamu kmal.”

25Na tmimel i kdee dad to, manla, “Hae, gami na dad belmi i tmimel gabla di kfati i to
ani.”

26 Na taman nagin Filat i knaye dad Dyu, na falwaan Barabas di dale. Kabay Dyisas,
funan too faskél, na kafnge én, blén di dad sundalun du flansang di krus.

I kadoy i dad sundalu ku Dyisas
(Mark 15:16-20; Dyan 19:2-3)

27 Na i dad sundalu, nebela Dyisas di lam i bong gumne Filat. Na santifunla i kdee
dademe sundalu di glibutan. 28 Na nlusla dad klawehan na falsakla kenen i klaweh fule,
du fagbetla kenen hari. 2° Na nlikinla dad walad nun sual, na sukubla di ulun du nimola
kyangenan. Na fagotla kwananan satu tugad gambet i gal nagot i dad hari. Kafnge én,
lkuad ale di munan, du snilola, manla, “Too ge mlawil Hari i dad Dyu.” 30 Na sandulala
kenen na nwela 1éman i tugad gine du skélla di ulun. 31 Di kafngela smilo kenen 1émanla
nlus i klaweh tafalsakla kenen, na falsakla [éman i tagne klawehan. Na kafnge én, nebela
kenen di gumlansangla di krus.

I klansang ku Dyisas di krus
(Mark 15:21-32; Luk 23:26-43; Dyan 19:17-27)
32Di kalwala di Dyérusalém, gsitongla i satu lagi dnagit ku Simon mda di banwe Sirini,
na gnagala mebe i krus Dyisas.
33 Na salu ale di tukay bulul dnagit Golgota. Na i gumtatek Golgota, dunan banwe i
tulan ulu. 34Kakella ditl banléla kenen binu sanbool bulung féét, bay di kagneman dun,

laan fles ninum.
35 Na kafngela mlansang kenen di krus, sansalella i klawehan fagu di kasbunut du

neyela ku simto i dad gamfun dun. 3¢ Kafnge én, sudeng ale déén na nunungla kenen.
37Na nun sulat tmulen i sala dalamla kenen fkahla di tah i ulun, manan, “Ani Dyisas, Harl
i dad Dyu.”

38 Na nun lwe to tmaku nlansangla di saféd Dyisas satu gsen di kwananan na satu gsen
diibengan. 3Naidad to magu mlius déén toola snilo Dyisas na kmiling ale du fannguléla

kenen, 40 manla, “Ge kun, i to gmagan lamba i Bong Gumneé Dwata na 1éman ftadag dun
di lam tlu duh, taman falwaam i ktom ku gaganam. Ku ge i Tinga Dwata, tufa ge mda di

krus!”
41Na salngad nimo i dad ulu di dad ba di Dwata, na dad tamdo dad flalo blé Dwata fagu

di ku Mosis, na dad tua gal mebe dad Dyu, snilola kenen, 42 manla, “Galan falwa i dademe
dad to, bay i kton laan gagan falwa. Kenen kun, i Hari di Israél! Ku gtufa kenen di krus,
faglut ito di kenen. 43 Smalig kenen di Dwata du manan kenen Tinga Dwata. Na neyeito
ku maye Dwata falwa kenen!”

44Na balti i dad tmaku nlansang di safédan smilo kenen.

I kfati Dyisas
(Mark 15:33-41; Luk 23:44-49; Dyan 19:28-30)

45 Na mda di Itu i duh mbaling kifu di klamang banwe kel di tnga masol i duh. 46 Na
mdadong di tnga masol i duh falbong Dyisas taluan, manan, “Iloy, Iloy, lama sabaktani?”
I gumtatek ani dunan, “E Dwatagu, Dwatagu, tan i duenam tmagak deg?”

47Na nun dad to tadag déén mlinge i tali Dyisas, na balingla man, “E tatlon Ilaydya.”

48 Na nun satu to déén faflal lamnab i galla fsaf yéél di masam binu, na fkahan di tuke
i kayu, na ulukan di ku Dyisas fye ninuman. 4°Kabay man i dademe, “Tayo fa, neyeito
funa ku salu dini Ilaydya du falwa kenen.”

50 Na léman falbong Dyisas i taluan na fles mati.

51 Na salngan én, i bong kurtina déén di lam i Bong Gumne Dwata matnga kasé mda
di tah kel di dungan. Na mlinol i tana, na bgang dad malbang batu. 52 Mguka i dad
gulambang, na mték mda di fati dee dad muna to faglut di Dwata. >3 Lamwa ale fdu
di lam dad lbang na kafnge i kték Dyisas salu ale di Dyérusalém, na dee dad to mite dale.

54Na i kafitan dad sundalu na dad sundalu magin kenen di kunungan ku Dyisas, lyola
i bong linol, na teenla i kdee mkel, taman too ale liko, na manla, “Too glut, kenen i Tinga

Dwata.”
55 Na nun fa dee libun ditti di gumawagan du beg ale meye ku Dyisas. Tagne ale

magin ku Dyisas mda di Galili du galla kenen tnabeng. 56 Na gakuf di dad libun ani, Méri
Magdalin, na Méri i yé Dyém na Dyosif, na yé i dad nga Sébidi.

I kalbang ku Dyisas
(Mark 15:42-47; Luk 23:50-56; Dyan 19:38-42)

57 Di tafan kasdaf i duh kel déén satu lagi i nun bong knun mda di banwe Arimatiya
dnagit ku Dyosif, na kenen satu gal mlalo ku Dyisas. 58 Na salu kenen di ku Gubirnador
Filat du fnin i laweh Dyisas du lbang. Na mdek Filat, fye blé lawehan di ku Dyosif.
59 Taman nwe Dyosif i lawehan mda di krus, na nlabédan falami safut bukay, ¢° na fkahan
di kenen gulambang i falamin nsol di Ifidas di gugdak i bulul. Kafnge én, flulidan déén
satu bong batu du nsangan i ba gufusuk i Ibang, na mda kenen. ¢1 Na Méri Magdalin na i
satu Méri sudeng mdadong déén meye i nimola di gulambang ku Dyisas.

I kfunungla i lbang Dyisas

62 Di tmadol duh, dunan i Duh Kaftud, salu i dad ulu i dad ba di Dwata na dad Farisi
di ku Filat. 63 Na manla, “Gafaldammi nun man i to gal mgaw atu di 1a fa mati, manan,
‘Nték agu di gatlun duh.” 4 Taman fye ku toom funung i Ibangan kel di gatlun duh, du
ken tnaku i dad mlalo kenen i lawehan, na kafnge én, tatila man di dad to, tamték kenen
mda di fati. Na baling matnt fa kafgawla i dad to mda di kéngla ani di muna kafgawla.”

65 Taman man Filat di dale, “Na, faginyu diti dad to munung, na tooyu fanse
kafgagidyu ilbang.” 6 Na taman salu ale di lbang Dyisas du fangagidla. Fankahla i gafgat
di batu sang i lbang gudmiléla ku nun mutik dun. Na tnagakla déén dad to munung.

28

I kték Dyisas mda di fati
(Mark 16:1-10; Luk 24:1-12; Dyan 20:1-10)



Matyu 28:1 205 Matyu 28:20

1Kafnge i Duh Kaftud di too flafus Linggu, mda ale Méri Magdalin na i satu Méri salu
di lbang du neyela.

2 Na nun bong linol du nun kasaligan Dwata fdana mda di langit, na flulidan i bong
batu sang i lbang, na sudeng kenen di tahan. 3 Gambet sila i kbawehan na too bukay i
klawehan. 4Na i dad to munung i lbang tati ale kankal mda di klikola kenen, na gambet

ale i dad to mati.
5Kabay man i kasaligan di lwe libun, “Nang gamu likod. Gadégu én fanngabalyu Dyisas,

i tanlansangla di krus. ¢ Talaan dini du tamték mda di fati, gambet i tagmanan di gamu.
Salu gamu dini na neyeyu i gufiléla kenen, 7 na gasil gamu salu di dad gal mlalo kenen,
na tnulenyu ale tamték kenen mda di fati, na tamuna kenen di gamu salu di Galili. Dith
gusmiteyu kenen. En sa i tulengu gamu.”

8 Taman gasil mda i dad libun mda di lbang na liko ale, bay too ale lehew. Na sadlu ale
du fye tnulenla i dad gal mlalo ku Dyisas. 9Na tati ale snitong Dyisas, na manan, “I ktanak
nawa samnagin gamu!” Na fdadong ale di kenen na nagotla i dad blian, na mangamfu
ale di kenen. 19 Na man Dyisas di dale, “Nang gamu liko, ditl gamu di dad flanekgu, na
dekyu ale salu di Galili na diti gusmitela deg.”

I tulen dad sundalu munung i lbang
11 Na di sleng i dad libun magu, nun di dad to munung i lbang salu di syudad, na

tnulenla dad ulu i dad ba di Dwata i kdee tamkel. 12 Taman dad ulu i dad ba di Dwata,
snitela dad tua i dad Dyu du stulen ale ku tan i kibola. Na banléla dad to munung bong

filak, 13 na manla, “Tnulenyu i dad to, i laweh Dyisas tnaku i dad mlalo kenen di butang
di lammi kudang. 14 Na ku linge i gubirnador ani, gami fafye stulen di kenen du fye laan
flabe gamu.” 15 Taman nwe i dad munung i filak na nimenla i gman di dale. Na i tulen i
dad ulu dad Dyu tatoo mbel di dad Dyu kel di duh ani.

I kfite Dyisas i kton di dad gal mlalo kenen
(Mark 16:14-18; Luk 24:36-49; Dyan 20:19-23; Dad Nimo 1:6-8)

16 Na salu i dad sfalo satu gal mlalo ku Dyisas ditt di Galili di bulul i tagman gufsalu
Dyisas dale. 17 Na di kitela kenen, mangamfu ale di kenen, bay nun di dale lwe nawala.
18 Na fdadong Dyisas di dale, na manan, “Tagablé di deg i kdee glal di tah langit na di tah
tana. 12 Taman salu gamu di dad to di kdee dad banwe di tah tana, na flaloyu ale deg.
Na bnunyagyu ale di dagit Dwata Ma, na i Tinga, na i Mtiu Tulus. 20 Na tdoyu ale mimen
kdee flalogu gamu. Na nangyu glifet samnagin agu gamu kel di gusen i banwe.”

Mark
[ Fye Tulen gabla ku Dyisas Krayst i Sulat Mark

Kafaglabat i sulat Mark

Mark smulat libru ani, na ditti di Roma i gusmulatan, na sulatan i dad to di banwe
Roma. Kenen i tnanin smulat gabla di dad mgimo Dyisas Krayst klon dini di tah tana.
Tinga fa i nawa Mark di kdini Dyisas. Dyérusalém i syudad gumdaan na gulamnokan. Na
slaan makuf Mark di gal gustifun i dad gal mlalo ku Dyisas di bangla gal dmasal di Dwata,
na déén gumda Mark dmile ku Fiter na i dademe gal mlalo ku Dyisas. Na man i dademe,
faglut Mark di ku Dyisas mda di ku Fiter.

Kafnge i dee fali, mbaling too bong i ksalig Mark di ku Dyisas. Na di sla ditu Fiter di
banwe Roma, Mark i satu dmeme kenen. Na too matnti i gnadean mda di ku Fiter. Magin
kenen ku Fol na Barnabas tmulen i Fye Tulen gabla ku Dyisas.

Sulat Mark ani du fye gade i dad to faglut ku tan i duen Dyisas fafati. Lande ali gmanan
gabla di dad tdo Dyisas, bay tulenan i dad tnikeng mgimoan, du fye gadela kenen too
mtulus. Na faglabat Mark nun glal Dyisas mlifet dad sala i dad to.

Gabla ku Dyan Gal Munyag
(Matyu 3:1-12; Luk 3:1-18; Dyan 1:19-28)
1 Ani kagatbui i Fye Tulen gabla ku Dyisas Krayst Tinga Dwata.
2Nun man Dwata di Tingaan fsulatan tugadan Isaya i gman,
“Dekgu saliggu muna di ge,
du fatlagad i dalanam.
3 Tamlo kenen mda di banwe landé to mne déén,
manan, ‘Fatlagadyu i dalan i Amu,
na tanluyu i gumagun.” ”*
4Taman dek Dwata Dyan, i to gal munyag. Na mne kenen di banwe lande to mne déén.
Na tdoan dad to stifun déén, fye msal ale na tmagak dad sase nimola na fbunyag, du fye

nlifet Dwata dad salala.
5Na too dee dad to gal salu déén di kenen, mda di klamang banwe Dyudiya, na mda

di syudad Dyérusalém. Na tulenla kenen i dad salala, na bnunyag ale Dyan di bong yéél
Dyordan.

¢Na i klaweh Isak Dyan dunan i bul kamél nanem, na i galingan kindal Imanaf. Tlangas
na tnab i knaanan.

7Na ani galan santulen di dad to, manan, “Nun fan kel satu to tmadol deg. Too kenen
mdatah fa di deg, taman 13 agu gabla balti Ikuad na mbel ikat talumfaan. 81 kbunyaggu
gamu ani fagu alo di yéél, bay i kbunyag i to tmadol deg fagu di Mtiu Tulus blén gamu.”

I kbunyag ku Dyisas, na ktilew kenen
(Matyu 3:13-4:11; Luk 3:21-22; 4:1-13)

9 La mlo ani, salu Dyisas di ku Dyan fdu di Nasarét déén di banwe Galili. Na fbunyag
kenen ku Dyan di yéél Dyordan. 10 Na di kalwaan di lam yéél, teenan nun gumguka i
langit, na fdana Tulus Dwata mdaf di kenen gambet abun. 1 Na nun talti mda di langit,
manan, “Ge tingagu toogu kando, na too fye nawagu ge.”

12Kafnge én, gasil fsalu Tulus Dwata Dyisas di banwe lande to mne déén. 13 Fat falo
butangan mne ditu, na di klon déén tnilew kenen Satanas. Na nun fa déén dad labe
Imanaf di bnas, bay dad kasaligan Dwata mifat kenen.

*

1:3 Isaya 40:3. I fléd ani gabla di kafatlagad dad to i ktola du fan kel i Amu, dunan Dyisas Krayst. T 17 bi bang
Dyan mne di tah tana satu nimo fimo dad to i dad mdana lifan dunan malob bli i dad to kel di gumne. Bay di fandam
Dyan too mdatah fa Dyisas di kenen, taman 13 kenen gabla balli mgimo lifan mbel i talumfaan.

I kalék Dyisas fat dad to mlalo kenen
(Matyu 4:12-22; Luk 4:14-15; 5:1-11)

14 Kafnge én, di kaglam Dyan di bilanggli samfulé Dyisas di banwe Galili du samtulen
i Fye Tulen mda di Dwata. 15> Na manan, “Ani bang kagdoho i gman di Tnalti Dwata, du
tamdadong nan kagot Dwata. Taman msal gamu na tnagakyu dad sasé nimoyu, na faglut
gamu di Fye Tulen mda di Dwata.”

16 Na di kagun ani, magu Dyisas di kilil i bong lanaw Galili, na teenan lwe lagi saflanek,
Simon na Andru. Mukut ale di lanaw du ale dad to gal mwe nalaf. 17 Na man Dyisas di
dale, “Magin gamu deg, du balui ani galyu nimo meye nalaf, tdota gamu meye dad to du
fye mlalo ale deg.” 18 Na di kmanan ani, tagakla fukutla, na magin ale kenen.

19 Di kagula la mlo teen Dyisas lwe saflanek, Dyém na Dyan, dad nga Sébidi, di lam
awengla. Tambél ale dad fukutla. 20 Na di kite Dyisas dale tlon ale du faginan, na tnagakla
mala Sébidi na dad to tnadenla di lam awengla, du magin ale ku Dyisas.

I kafalwa Dyisas dad busaw
(Luk 4:31-37)
21 Na di kagula, salu ale di tukay banwe Kafernaum. Na kakel i Duh Kaftud dad Dyu,
fusuk Dyisas di gal gusatdo dad Dyu, na tamdo. 22 Di kaklinge dad to i tdo Dyisas too ale
tikeng, du too nun glal i katdoan, 1a salngad di dad to gal tamdo flalo blé Dwata fagu di

ku Mosis.
23Di la fa fnge i katdo Dyisas nun satu lagi déén nun busaw. Na mkit kenen, 24 manan,

“E Dyisas mda di Nasarét, tan labetam gami? Fanam gami ke falmo? Gadegu ku simto
ge! Ge sa To Lande Sala dek Dwata.”

25Kabay nngak Dyisas i busaw, manan, “Fanak ge! Lamwa ge di to én.” 26 Na too fakakal
i busaw lagi ani na mkit na lamwa.

27Too tikeng i kdee dad to déén, taman sasalek ale, manla, “Tan ke ani? Satu falami
tdo ani dé? Hae, du nun glalan mdek dad busaw lamwa, na mimen ale!” 28 Na too mlal
mbel santulen gabla ku Dyisas di klamang banwe Galili.

I kafgulé Dyisas tewe Fiter na dademe to
(Matyu 8:14-17; Luk 4:38-41)

29 Na di kda Dyisas di gusatdo dad Dyu, salu kenen di gumneé Simon na Andru. Na
magin Dyém na Dyan. 30 Kakella déén tati milé tewe Simon libun, du too minit lawehan.
Na gasilla santulen ku Dyisas kagkahan. 3! Di kaklinge Dyisas dun, fdadong kenen, na
nagotan sigalan du ntékan. Di kték Dyisas kenen, magwe initan, na fles kenen mlé dale

knaan.
32 Na mda di kasdaf i duh di flabi én, nebe dad to di ku Dyisas kdee dademela nun

tduk na dad to nun busaw, 33 na dee dad to mda di lunsud stifun mdadong di gufusuk i
gumnean. 34 Na dee dad to fanguléan mda di dee bung tduk na falwaan dee busaw di dad
to salu déén. Kabay la faloh Dyisas i dad busaw ku talu, du diléla ku simto kenen.

I katdo Dyisas di Galili
(Luk 4:42-44)

35Na di too flafus di tmadol duh kifu fa, mték Dyisas na mda salu di satu banwe gulande
to aloan satu du dmasal. 3¢ Kabay 1é mda ale Simon du mngabal kenen. 37 Na di kitela
kenen, manla, “Too dee dad to mngabal ge.”

38 Kabay man Dyisas, “Fles ito di dademe banwe mdadong dini du fye 1égu tdo i Fye
Tulen di dad to ditt, du én sa duengu salu dini di tah tana.” 3° Taman lamngab ale Dyisas
di dee banwe di klamang Galili, du tamdo di dad gal gusatdo dad Dyu, na falwaan dad
busaw mda di dad to.

I kafgulé Dyisas i to tanfig
(Matyu 8:1-4; Luk 5:12-16)

40 Na satu duh nun to tanfig salu di ku Dyisas. Lkuad kenen di munan, na fakdo manan,

“Ku beg ge maye, gaganam fgulé deg di tduk fagsik deg ani.”



Mark 1:41 208 Mark 2:17

41Too bong kakdo Dyisas kenen, taman nagotan, na manan, “Mayé agu sa. Mgulé ge
nan.” 42Na too glut, tamgulé sa to tanfig, talande tfigan.

43 Na gasil fda Dyisas na toon dek, manan, 44 “Nangam tulen ani di balt simto to, bay
én nimoam, mda ge na fitem laweham di ba di Dwata, na nebem di kenen dsuam di Dwata
i fgade ku Mosis, du én gugmade dad to too glut tamgulé ge.”

45 Kabay di kda i to tafangulé Dyisas, balingan tulen di kdee dad to i mgimo Dyisas di
kenen, na nbelan santulen ani di klamang banwe. Taman tala gfite Dyisas di dademe dad
banwe di lam Galili du ali dee dad to gal stifun di safédan. Baling kenen lamngab di dad
banwe gulandé dee to. Kabay knean salu déén di kenen dad to mda di kdee banwe déén.

2

I kafgulé Dyisas i to la galyak lawehan
(Matyu 9:1-8; Luk 5:17-26)
1Di kafnge file duh, samfulé Dyisas di banwe Kafernaum, na linge i dad to tamulé
kenen. 2Na du dee dad to stifun, fno i gumnean kel di naselan, taman lande kibo dademe
to fdadong di kenen. Na én nimo Dyisas tamdo i dad to Tnalti Dwata. 3 Klon tamdo, nun
fat lagi kel samtiang i to la galyak lawehan. 4 Na lande dalanla fles salu di ku Dyisas du

too dee dad to, taman nebela to 13 galyak lawehan di tah ataf na lanketla dademe ataf *
gsen di tah i gutamdo Dyisas, du fayolla kenen di muna Dyisas gagin gumilean. > Di kite
Dyisas i bong kafaglutla di kenen, manan di to la galyak, “E To, tamaglifet dad salaam.”

¢ Na nun dad to gal tamdo i flalo Dwata sudeng déén. Na di kaklingela i man Dyisas
snalekla di ktola, 7 “Kan ku manan nlifetan sala i to gine? Falmon dengeg Dwata du
manan én, du Dwata alo gmagan mlifet dad sala.”

8Kabay gade Dyisas i kdee mne di nawala, na manan di dale, “Kan ku én fandamyu lagu
gagan mimo dun? ° Ne too malima man di to 1a galyak ani, ‘Maglifet salaam,” ku demen,
‘Tadag ge, nweam i gumileam, na magu ge?’ Salngad sa, du slame alo Dwata gmagan
mimo dun. 10 Taman fangulégu kenen, du fye gadéyu agu, i to dnagit Tinga To, nun glal
di tah tana ani mlifet dad sala i dad to.” Na manan di to la galyak lawehan, 11 “Mangu
di ge, tadag ge, nweam gumileam, na mulé ge.” 1% Na glut, gtadag i to la galyak gine.
Na gasilan nwe gumilean, na mda kenen. Mite kdee dad to déén, na too ale tikeng na
dnayenla Dwata, manla, “Lande Imenito teen gambet ani.”

I klak Dyisas ku Libay
(Matyu 9:9-13; Luk 5:27-32)

13 Na léman mda Dyisas salu di kilil i bong lanaw Galili. Na too dee dad to stifun déén
di safédan, na tdoan ale. 14 Na di slengan magu, teenan satu to dnagit ku Libay, tinga
Alfyus, sudeng di lam gumimo dad to gal mwe bayad buhis. Na man Dyisas di kenen,
“Mlalo ge deg.” Na tadag Libay na fles mlalo kenen.

15 Na kmaan ale Dyisas di gumne Libay. Di slengla kmaan nun dee dad to mwe bayad
buhis na dademela gal mlafa dad flalo fnaglut dad Dyu sudeng di saféd Dyisas na dad
mlalo kenen du dee ale gal samlalo kenen. 10 Na di klo Dyisas kmaan di saféd i dad to di
gumne Libay, nun dad tamdo dad flalo Dwata mda di dad Farisi mite kenen. Na snalekla
dad gal mlalo ku Dyisas, manla, “Kan ku kmaan Dyisas di saféd i dad to gal mwe bayad
buhis na dademe to gamsala.”

17Na di kaklinge Dyisas manla di dad gal mlalo kenen, tnimelan ale fagu di fléd, manan,
“Idad to nun tduk, nun gukmamula to mulung, bay i dad to lande tduk, lande gukmamula
i to mulung. Taman ise ku én duengu salu dini du fanngabalgu dad to tlu du fsalgu di dad
salala, bay dad to gamsala fanngabalgu.”

I kaflingen Dyisas i kton di lagi sandeme
(Matyu 9:14-15; Luk 5:33-35)

* 24 1ataf di dad gumne di banwe dad Dyu gal datal, landé bulélla, na nun yaut gumyak dad to salu ditu.

18 Di satu duh, fwasa i dad to gal mlalo ku Dyan Gal Munyag na dad Farisi. Na nun dad
to salu di ku Dyisas, na smalek ale, manla, “I dad to gal mlalo ku Dyan na dad mlalo dad
Farisi gal fwasa. Kan ku 1a fwasa dad mlalo ge?”

19 Na tmimel Dyisas dale fagu di fléd, manan, “Ku fkahta di kasdeme, fwasa ke dad
malo i kasdeme ku déén fa i lagi sandeme di safédla? Ku déén kenen fa, l1a ale fwasa!
20 Kabay nun duh kadang, nwe di dale i lagi sandeme, na én bangla fwasa.”

I kaflingen Dyisas i tdoan di falami safut na falami binu
(Matyu 9:16-17; Luk 5:36-39)

21 Na man Dyisas, “Tagadeito sase ku klafang i falami safut di labi klaweh tabaltok,
du falami klafang kamsang na magwe i falami mda di labi na matnu baling kbong kasé i
klaweh. 22Na salngad én, la fakay sanbool i labi na falami ku fkahta di binu, du ku fkahito
falami binu kmadok fa di lam i labi gufkah kindal, btl sa, na mkok i binu na malmo i
gufkah kindal. En fye gufkah falami binu di falami kindal.”

I fye nimo di Duh Kaftud
(Matyu 12:1-8; Luk 6:1-5)

23 Na di satu Duh Kaftud dad Dyu, magu ale Dyisas di dalan di satu nligo. Na di slengla
magu kambang dad mlalo ku Dyisas 1a dee kigan trigu fule déén, du knilewla. 24 Na di
kite i dad Farisi dun, manla di ku Dyisas, “Neyem dad gal mlalo ge. Kan ku kamtu ale di
Duh Kaftud? La fakay sa, du fnang Dwata di flalo blén fagu di ku Mosis.”

25 Kabay tmimel Dyisas dale, manan, “Kan keé. Layu lmen masa gabla di nimo Hari

Dabid du mda di kliduan na kbitilan na kbitil i dademen? 26 La kenen fansala Dwata balu
fusuk kenen di lam Gumneé Dwata na nwean i fan blé di Dwata, na blén di dad ton, na
kdeela kmaan. Na blaam én alo fakay kmaan dun dad baito di Dwata. Mgimo ani di bang

Abiatar gumdatah dad ba di Dwata.”

27 Na man Dyisas, “En duen Dwata mimd i Duh Kaftud du tnabengan i dad to, du én
funan nimo i dad to, na kafnge én, blén flalo gabla di Duh Kaftud. 28 Na agu, i dnagit
Tinga To, i nun glal mangman fakay nimo di Duh Kaftud.”

3

I kafgulé Dyisas i to kengkeng kmalan di Duh Kaftud
(Matyu 12:9-14; Luk 6:6-11)
1Na di satu duh 1éman fusuk Dyisas di gal gusatdo dad Dyu. Na nun lagi déén kengkeng
bali kmalan. 2 Na nun dad to déén dmuen ku Dyisas, na toola neye ku fanguléan i to
kengkeng di Duh Kaftud, du fye nun gutadagla dmalam kenen di sala ditti di dad ganlal.
3 Na man Dyisas di to kengkeng kmalan, “Tadag ge dini di muna.”
4Kafnge én snalekan dad to dmuen kenen, “Tan man dad flalo Dwata i fakay nimo di
Duh Kaftud, mimo¢ fye di demeyu to, ku mlayam? Tan fye, tmabeng demeyu to ku mati
to?” Kabay lande timella.
5Na keye Dyisas di dale too kenen flabe na mlidu fa du too mgal ulula.
Na kafnge én, man Dyisas di to kengkeng kmalan, “Bankem kmalam.” Na banken sa,
na di kabken dun, tamgulé. ¢ Na gasil lamwa dad Farisi du stifun magin dad to gsen di ku
Hari Hérod, du fye stulen ku tan kfagula mati ku Dyisas.

I kafgulé Dyisas dad to di kilil lanaw Galili
7 Kafnge én tnagak Dyisas na dad gal mlalo kenen i banwe én, na salu ditu di kilil i
bong lanaw. Na too dee dad to mlalo kenen stifun déén mda di klamang dad banwe Galili
na Dyudiya, 8 kel di syudad Dyérusalém, na mda di klamang banwe Idumya. Na nun dee
dademe mda di dad banwe di faltu i bong yéél Dyordan, na mda di banwe mdadong di
dad syudad Tiro na Sidon. Salu ale di ku Dyisas du talingela gabla di kdee nimoan. °Na
too dee dad to samlibut ku Dyisas, taman dekan dad gal mlalo kenen fatlagad i aweng

gumyakan du fye la kenen msikut i dad to.

10 Tadee dad to fanguléan mda di tdukla, taman saglad dademe nun tduk fdadong, fye
begla gagot kenen du fye mgulé ale. 1 Na di kite dad busaw ku Dyisas, lkuad ale lamfan
di munan, na mkit, manla, “Ge sa Tinga Dwata.”

12Kabay too ale fnang Dyisas tmulen ku simto kenen.

I kalék Dyisas dad sfalo lwe fatdoan
(Matyu 10:1-4; Luk 6:12-16)
13 Kafnge én, salu Dyisas ditu di satu bulul, na fatlon déén dad to kayean fasnagin
kenen. Na salu ale di kenen. 14 Na nalékan sfalo lwe dad to fye samnagin kenen na dekan
ale tamdo di dad to i Fye Tulen mda di Dwata, 15 na banlén ale glal falwa dad busaw mne

di dad to.

16 Na ani dad dagit i sfalo lwe lagi nalék Dyisas, Simon i dnagitan ku Fiter, 17 Dyém
na flanekan Dyan, dad nga Sébidi. Na lwe ani dnagit Dyisas Boanigis, na i gumtatekan
dunan labé gambet kilet,* 18 na Andru, Filif, Bartolomyu, Matyu, Tomas, Dyém tinga
Alfyus, Tadyus, Simon msen di banwen, 1° na Dyudas Iskariyot to mangkal kenen.

I gumda tulus Dyisas
(Matyu 12:22-32; Luk 11:14-23; 12:10)

20 Kafnge én, mulé Dyisas, na [éman too dee dad to stifun déén di kenen, taman tala
gasleng Dyisas na i dad gal mlalo kenen kmaan. 21 Di kaklinge i gaked Dyisas ani, salu ale
ditt du nngéla kenen du man dademe to tabook.

22Na nun dad tamdo flalo blé Dwata fagu di ku Mosis mda di syudad Dyérusalém mite
kafalwa Dyisas dad busaw. Na manla, “Bélsébulf, gumdatah dad busaw mne di kenen, na

én sa mlé kenen tulus falwa dad busaw di dad to.”
23 Na taman tlo ale Dyisas di kenen du talu di dale fagu di fléd, manan, “Tan kibo

Satanas falwa i kton? Lande sa, 24 du ku fkahta di kagot satu hari ku sunay ale dad ton,
malmo baling kagotan dale. 25 Na salngad ku fkahta di satu malay ku sfati slame ale,
malmo baling i ksasatula. 26 Na ku glut i manyu sanfati Satanas dad busaw samnagin
kenen, na snang ale nawa, na la mlo, malmo baling kagotan dale.

27 “En kaglutan tafnisangu Satanas, na én duengu gmagan falwa dad busaw galan dek,
du lande to fakay fusuk di gumne i mgal to du mwe knunan ku laan funa kenen bnakus,
bay ku tabnakus fakayan nwe balu tan kayean di gumne i mgal to.

28 “Tulengu gamu kaglutan, nlifet Dwata i kdee dad sala i dad to balli dad sase manla
gabla di kenen. 29 Kabay i to falmo dengeg Mtiu Tulus di ktaluan 1a nlifet Dwata, na la
maglifet salaan kel di landé sen.”

30 Man Dyisas ani, du dad to gine falmola dengeg Tulus Dwata, du manla kun, “Nun
sase tulus mne di ku Dyisas.”

1 yé Dyisas na dad flanekan
(Matyu 12:46-50; Luk 8:19-21)

31 Na takel yé Dyisas na dad flanekan lagi di gutamdoan. Tadag ale di lwa, na fafngéla
kenen. 32 Na dee dad to sudeng di glibutan na nun tmulen kenen, manla, “Taditti yéam
na dad flanekam di lwa, na snalekla ge.”

33 Na tnimelan ale, manan, “Hae, bay simto ke yégu na dad flanekgu?”

34Na meye Dyisas di dad to di glibutan, na manan, “Ani sa yégu na dad flanekgu, 35 du
ku simto mimo knaye Dwata, kenen mgimo flanekgu lagi, flanekgu libun, na yégu.”

4

Ifléd gabla di to smabul bné
(Matyu 13:1-9; Luk 8:4-8)
1Satu duh 1éman tamdo Dyisas ditu di kilil bong lanaw. Na too dee dad to stifun déén
di safédan, taman myak kenen di tah satu aweng faltew di kilil lanaw na sudeng kenen

*
3:17 Satu kubad i talti Boanigis dunan dad nga kilet. T 3:22 Bélsébul dunan satu dagit Satanas, én gumdatah i
dad busaw.

déén du tamdo. Na tadag dad to flinge déén di kilil lanaw. 2 Na too dee tdoan dale fagu

di fléd, na manan di dale,
3“Too gamu flinge. Nun to salu di nligon du smabul bné. 4 Na di ksabulan dun nun

dademe gsabul di ba dalan, na fti tnuke dad anuk di bnas. 5 Na nun dademe gsabul di
gumngifi tana di tah batu. Na too mlal ktabola du babu i tana. ¢ Kabay di ksut i duh,
sakuf tabola na du la ali dmalil mlanas ale. 7 Na nun dademe bné gsabul di gutmabo
walad nun sual. Na tmabo, bay mlal kalnok dad walad, na mlimas dad tabo i bné, taman
12 ale munge. 8 Kabay dademe bné sabul di gufye tana, na midul ktaboan na midul kafye
Inokan, taman too munge. Nun dademe tlu fald uléan, dademe nam falo, na dademe

mlatu.”
9 “Taman flinge gamu, ku nun klingeyu!”

Gabla di katdo Dyisas fagu di fléd
(Matyu 13:10-17; Luk 8:9-10)

10 Na di kda i dee dad to gine fdadong di ku Dyisas dad sfalo lwe gal mlalo kenen
na dademen déén, na snalekla kenen gabla di dad fléd. 1! Na tnimelan ale, manan,
“Faglabatgu gamu dad mlalo deg dad gbuni gabla di kagot Dwata. Kabay di dademe dad
to fléd alo kibogu tamdo dale. 12 Du fye,

‘balli meye ale la ale mite,
na balt flinge ale knean la ale gamlabat,
du ku glabatla ken tagakla dad sase nimola,

na nlifet Dwata dad salala.” ”
13 Na man Dyisas di dale, “Ku layu glabat gumtatek i fléd gine, tan kiboyu gamlabat i

dademe dad fléd.”

I gumtatek i fléd gabla di bné gsabul
(Matyu 13:18-23; Luk 8:11-15)

14Na nubadan di dale i fléd snalekla, manan, “En to smabul bné, dunan i to fbel Tnalu
Dwata. 15 Na i dalan gugsabul i dad bné, dunan i dad to tamlinge Tnalti Dwata, bay gasil
Satanas salu di dale du nwean di nawala i talingela.

16 “Na salngad i bné gsabul di mngifi tana di tah batu i gugsabul i dademe bné, dunan
dad to too lehew dmawat Tnalu Dwata di kaklingela dun, 17 bay lande gudmalilan di
nawala, taman 1a mlo ktayudla, du di kakel i kalima na kaflayam mda di kdawatla Tnalt
Dwata, mlal ale tmagak kafaglutla.

18 “Na i tana gugsabul bné i gutmabo walad nun sual, dunan dad to mlinge Tnalu
Dwata, 19bay dee gusbalét i nawala gabla di knela di tah tana, na kiballa knun, na dademe
knaye ktola. Taman landeé ulé Tnaluan di dale.

20 “Kabay i fye tana gusmabul i dademe bné, dunan dad to mlinge Tnalli Dwata na
dmawat dun, na too nun kbungen di nawala. Nun tlu falo uléan, dademe nam falo, na
dademe mlatu.”

I fléd gabla di salo gbuni
(Luk 8:16-18)

21Na manan di dale, “Ku nun to fusuk mebe salo, laan snukub been ku demen buni di
dungan katri. En gufkahan dun di gumefen. 22 Salngad én, i kdee gbuni di mduh ani, teen
sa kadang, na i 1a gade ani, gade sa kadang. 23 Taman flinge gamu, ku nun klingeyu!”

24 Na man fa Dyisas, “Hae, tooyu fanse flinge i tdogu du salngad kdawatyu dun én
kalbong kaglabat blé Dwata gamu. Ku fkahta di kasad, i kiboyu masad, salngad én kasad
Dwata di kablén gamu, bay tananuan fa. 25Na dad to nun kaglabat i tdogu, tananti Dwata.
Na dad to la fkah dun di nawala, nawi Dwata balu tukay man nawala glabatla.”

Ifléd gabla di bné tmabo
26 Na tulen Dyisas satu fléd, manan, “I kalnok kagot Dwata salngad satu to smabul bné
dinligon. 27 Laan gade ku tan kibo bné én tmabo, du kafngen smabul dun di nligon, tatian
tagak. Na di laman fadlug mimo i nimoan klit duh na kudang klit butang tmabo i bné na

lamnok. 28 Du i tana gumdala tmabo na munge. I muna tmabo muhad foonan, na tmadol
dad malnak fusuan, na kafnge én, dad bungen. 2° Na di ktagan, kamtu kenen, du tabang
sanan.”

Ifléd gabla i satu too tukay bné
(Matyu 13:31-32, 34; Luk 13:18-19)

30 Na 1éman tamdo Dyisas satu fléd, manan, “I tan gufasngadgu i kagot Dwata? Tan fye
guflingengu dun? 3! Flingengu di satu too tukay bné fule satu to di tanaan. 32Na i bné
én tukay fa di kdee dademe bné di tah tana, bay ku fulem, tmabo na baling too bong di
kdee dademe fule, na i malbang fangan gusmalal dad anuk di bnas fsilung déén.”

33 Na fagu di dee dad fléd faglabat Dyisas di dad to Tnalt Dwata, ku tan gaganla glabat,
én tdoan dale. 34 Kdee fgade Dyisas di dad to slame fagu di fléd, bay ku alo ale déén
nubadan kdee di dad gal mlalo kenen.

I kngak Dyisas i nus na lwek
(Matyu 8:23-27; Luk 8:22-25)
35Na di duh én di kakimalan tanlak Dyisas dad gal mlalo kenen, manan, “Mda ito mifal
lanaw.” 3¢ Taman tnagakla kdee dad to déén, na faginla Dyisas smakay di aweng tagne
gusudengan tamdo. Na nun fa dademe aweng salngan dale. 37 Klola déén di tala nkel ale
bong mgal nus. Mgal lwek samfaw di awengla, na maglam yéél. 38 Kabay Dyisas déén
kenen di ulin tamdanan du kudang. Na nukatla kenen, na manla, “E To Tamdo, tafan ito
galnab! Maye ge ke ku mlimas ito?”
39 Na mukat kenen na nngakan i nus na lwek, manan, “Fanak nan.” Na di kmanan én,

manak i nus na too lanél i lanaw.
40 Na man Dyisas di dademen, “Tan duenyu liko? Lande fa ke ksaligyu di deg?”

41Na too bong ktikengla, na stulen ale, manla, “Simto to ani? Balli nus na lwek mimen
ale kenen.”

5

I kafalwa Dyisas dad busaw
(Matyu 8:28-34; Luk 8:26-39)
1Na fles ale mifal lanaw kel di kagduungla di banwe dad to Gérasin. 2Na di ktufala mda
di aweng, nun satu lagi bnusaw lamwa mda di dad ilib gal gulambang dad to na smitong
ku Dyisas. 31 gumne to ani di dad ilib galla gulambang dad to. Na to ani too nun galan,
lande to gmagan makus kenen, balu ku sangkali bakusla kenen. 4 Too dee dulé bnakusla
blian na sigalan, bay gaganan bangang dad tek afas i blian na smafto dad sangkali. Na
lande to gmagan mafas kenen du mda di galan. 5 Mduh na butang tatian lamngab di dad
gulambang na di dad bulul na mkit na sneey batu lawehan.
¢ Na di kiten ku Dyisas mda di gumawagan tatian mila smitong kenen na lkuad di
munan, 7 na mkit, manan, “E Dyisas, Tinga i Too Mdatah Dwata, tan kiboam deg? Fnigu
ku makang ge di Dwata, laam agu fanlayam.” 8 Manan ani, du tagman Dyisas di kenen,
“E ge busaw, lamwa ge di to ani!” 9 Na snalek Dyisas kenen, manan, “Simto dagitam?”
Tmimel busaw, manan, “Dee Libu dagitgu, du too gami dee.” 19Na too fakdo dad busaw
fye laan ale dek di dademe dad banwe.
11 Na nun dee dad sdé nifat mdadong déén samwel di bilil. 12 Na fakdo dad busaw di
ku Dyisas, manla, “Dekam gami di dad sde ditt na faloham gami fusuk di dale.” 13 Na

falohan ale. Taman lamwa dad busaw di to én, na fles fusuk di dad sdé. Na kdee dad sdé
mdadong Iwe libu. Na kdeela mila masol di bilil na gtufa di lanaw, na sdulé mlimas.

14 Dj kite dad to mifat dad sdé i mkel ani, mila ale na tnulenla dad to di lunsud na
di klamang banwe. Na i dad to mlinge, salu ale ditu du neyela i tamkel. 15 Kakella di

ku Dyisas teenla i to gulamwa dee libu dad busaw sudeng di saféd Dyisas. Takamlaweh
kenen, na tafye fandaman. Na too ale liko. 16 Na dad to mite nimo Dyisas, tulenla i mkel
di to nun dee busaw gine na di dad sde. 17 Taman toola man di ku Dyisas fye ku tnagakan
banwela.

18 Na di kyak Dyisas 1éman di aweng, too fakdo di kenen i to nun busaw tafanguléan,
du kayean magin, 1° bay fnang Dyisas, na manan, “Mulé ge, na tnulenam dademem ku
tan kalbong mgimo Dwata di ge na bong kakdon ge.” 20 Na too glut, mda to én mulé na
tambu tmulen di dad to déén di dad banwe Dikafolis i kalbong nimo Dyisas di kenen. Na
too tikeng dad to di kaklingela i manan.

I kafgulé Dyisas libun maloh tienan na kton i tinga mati
(Matyu 9:18-26; Luk 8:40-56)

21Na léman mifal ale Dyisas smakay di aweng. Na kagduungla di faltt, too dee to stifun
glibut di kenen di kilil lanaw. 22 Na salu déén Dyairus, satu ganlal di gal gusatdo dad Dyu.
Di kiten ku Dyisas lkuad kenen di saféd blian, 23 du fakdo kenen, manan, “Tafan mati
tukay tingagu libun, bay beg ge magin deg ditli, na nagotam kenen du fye mgulé na mto
fa.” 24 Taman magin Dyisas kenen.

Na too dee dad to magin ku Dyisas, tati sgat dad to magu. 2>Na di kagula nun satu libun
déén too maflayam mda di tdukan, tati maloh tienan. Tasfalo lwe fali klon lamyalo dun.
26 Na bong kaflayaman mda di dee to gufbulungan. Tamti dad kandeenan di kafbulungan,
bay landé gumguléan, na baling matnu i tdukan. 27 Talingen gabla di kafgulé Dyisas dad
to nun tduk, taman tamguna kenen kdee dad to di kagol Dyisas, na nagotan klawehan,
28 du manan di kton, “Ku gagotgu alo i klaweh Dyisas mgulé agu.”

29 Na di kagotan dun, tlag kaloh tienan, na lyalon tamgulé i tdukan. 30 Na lyalo Dyisas
nun eneg gafgulé lamwa di kenen, taman falé kenen di kdee dad to di glibutan, na manan,
“Simto magot deg?”

31 Na man dad gal mlalo kenen, “Teenam dee dad to gihok di ge, na kan ku snalekam
ku simto magot ge?”

32Kabay 1émanan meye di glibutan du neyen ku simto magot kenen. 33 Kabay i libun,
gadean ku tan mgimo di kenen di kagotan klaweh Dyisas, taman fdadong di ku Dyisas
na lkuad di saféd blian. Kankal kenen di klikoan na tulenan kdee mgimo di kenen. 34 Na
man Dyisas di kenen, “Tingagu, mda di kafaglutam tamgulé ge. Mulé ge na i ktanak nawa
mne di ge, du talandeé nan tdukam.”

35 Na sleng Dyisas talt fa, nun to kel fdu di gumne Dyairus, dunan ganlal i gusatdo
dad Dyu. Na manla di kenen, “Nangam nan fafles To Tamdo ani di gumneam du talaam
gnumah tingaam. Tamati nan.”

36 Kabay fbaya Dyisas i manla, na manan di ganlal di gusatdo dad Dyu, manan, “Nang
ge liko. Alo ge fadlug faglut.”

37 Na lande to falohan magin dale, senan alo Fiter, Dyém, na Dyan flanek Dyém.

38 Na kakella di gumne i ganlal, linge Dyisas ugak dee dad to déén na teenan dad to
mlanu na kamwak. 3% Na di kfusuk Dyisas di gumne, manan di dad to, “Kan ku mugak
gamu na kamwak? La mati tinga, bay alo kudang.”

40 Kaklingela i man Dyisas, toola kenen nulé, taman falwaan kdee dad to déén. Na
faginan alo dad tua i tinga na tlu dademen fusuk di lam sibay gumile i tinga, 4! na nagotan
kmalan, manan, “Talita kumi,” i gumtatekan dunan, “Tuy, mangu di ge, mték ge.”

42 Na di kmanan én, mték i tinga na fles magu. Sfalo lwe falin. Na kitela én tatila 1a
gade nawala mda di ktikengla. 43 Na fnang ale Dyisas fgade di dad to, na dekan dad tuan
mlé knaan di tinga.

6

Knangla Dyisas di banwe Nasarét
(Matyu 13:53-58; Luk 4:16-30)

1 Na kafnge én, tnagak Dyisas banwe én, du mulé di kenen banwe, na magin dad gal
mlalo kenen. 2Na di kakel Duh Kaftud tamdo Dyisas di gal gusatdo dad Dyu. Na dee di
dad to déén tikeng flinge katdoan, na snilola kenen, manla, “Ne gugamwean i gnadean
ani? Na né gumda kfulungan? Tan kiboan mimo dad tnikeng? 3 Ise ani i karfintiro tinga

Méri? 1twege Dyém, Dyosis, Dyudas na Simon? Na i dad flanekan libun mneé dini ke di
banweito.” Na én knangla kenen déén.

4Na man Dyisas di dale, “I tugad Dwata too mgafe balli tane gugsalun, bay alo la nafe
kenen di kenen too banwe, na di gutnga i dad flanekan na di kenen too gumne.”

5Taman du lande kafaglutla di kenen lande ali tnikeng gimo Dyisas di banwe én, aloan
nagot la file dad to nun tduk du fanguléan ale. ¢ Na tikeng Dyisas du dad to déén di
kenen banwe 1a faglut di kenen. Taman mda Dyisas magu di dademe dad malnak banwe
di glibutla du tamdo.

I kafngewe Dyisas dad sfalo lwe dekan tamdo
(Matyu 10:5-15; Luk 9:1-6)

7 Na santifun Dyisas i dad sfalo Iwe to gal mlalo kenen du dekan ale lamngab tamdo
man lwe to dale. Na banlén ale glal falwa dad busaw. & Na én flaun dale, “Nebeyu alo
tugad di kaguyu, na nang mebe bnatu, kuyut, na balu filak. °Nlafinyu bliyu, bay nang
mebe i dademe klaweh galwa di tagne Isakyu.” 19Na manan fa di dale, “Na ku takel gamu
di banwe gutamdoyu, né gumne gufyakla gamu, déén gumneyu kel di kdayu di banwela.
11 Na ku nun banwe gutamdoyu na dad to déén la dmawat gamu na la flinge i tdoyu, mda
gamu di banwela, na kakesyu kfung di bliyu, du én ile ale tmimel di Dwata i nimola.”

12 Taman kafnge én, mda ale, na én tdola, dunan fye msal i dad to na tmagak dad
sase nimola. 13 Na falwala dee busaw di dad to, na nihokla fngalo i dad to nun tduk du
fanguléla ale.

I kfati Dyan Gal Munyag
(Matyu 14:1-12; Luk 9:7-9)

14 Na linge Hari Hérod gabla di kdee nimo Dyisas, du tatoo mdengeg i dagit Dyisas.
Man i dademe to kun, “Dyisas, dunan Dyan Gal Munyag tamték mda di fati, na én duen
too kenen mtulus.”

15 Kabay man dademe gabla ku Dyisas, “Kenen Ilaydya, tugad Dwata tasamfulé.”

Na man dademe, “Dyisas ani, satu tugad Dwata salngad tugad Dwata di muna fa.”

16 Na di kaklinge Hari Hérod i man dad to, man nawan mték Dyan, na manan, “Dunan
Dyan Gal Munyag. Tafaklanggu ulun, bay tamték mda di fati.”

17 Ani manan, du tafakfean Dyan, na fbakusan, na fbilangguan, du mda di ku Hérodiyas,
yaan flanekan Filif, du balu yaan flanekan nwean. 18 Na tagal man Dyan di kenen, “La
fakay nlad yaan flanekam.” 1°1 manan ani duen Hérodiyas too mnang nawa kenen, na
maye mati kenen, bay landé fa dalanan, 20 du too nun kliké Hari Hérod ku Dyan, du toon
dilé i katlu Dyan, na gadean landeé sasé mgimoan. Taman la faloh Hérod ku fnati kenen.
Na too maye Hérod flinge i tdo Dyan, bay msamuk nawan di gal kaklingen dun.

21 Kabay teen Hérodiyas i kiboan fafati ku Dyan di duh kafaldam i ksut Hari Hérod,
du mimo hari i bong fista. Na nlakan dademen dad ganlal di gubirnu, na dad ulu i dad
sundalu na dademe mdatah dad to di banwe Galili. 22 Na nun tinga Hérodiyas libun
fsayew Hérod di fistan. Na di kite kdee dad nlak di fista i tinga sayew, too ale maye,
na labi nan Hérod.

Taman man Harl Hérod di tinga sayew, “Balli tan fnim di deg blégu ge.” 23 Na makang
Hérod di kenen, manan, “Balu tan fnim kel di kagatnga i nagotgu, blégu ge.”

24Na lamwa i tinga libun, na snalekan yéan ku tan fye fnin di ku Hérod.

Na man yéan, “Fnim ulu Dyan Gal Munyag.”

25Na gasil samfulé tinga libun di ku Hérod, na manan, “£n kayegu ku kaham ulu Dyan
Gal Munyag di fligo na blém di deg.”

26 Too mlidii nawa Harl Hérod di fni tinga én, bay landeé kibo du makang kenen di
muna kdee dad to nlak di fista na mya kenen ku laan dnoho dun. 27 Taman dek Hérod
satu sundalun mwe ulu Dyan. Na salu sundalu di bilanggti na kanlangan ulu Dyan, 28 na
fkahan ulun di satu fligo, na neben di libun, na flesan nebe di yéan.

29 Na kaklinge dad to gal mlalo ku Dyan ani kibola kenen, beg ale salu di bilanggu, na
nwela lawehan du Ibangla di ilib galla gulambang dad to mati.

I kasfulé dad sfalo lwe gal mlalo ku Dyisas mda di kdekan dale
(Matyu 14:13-14; Luk 9:10-11)

30 Na samfulé di ku Dyisas dad sfalo lwe dekan tamdo, na santulenla di kenen kdee
nimola di kagula na kdee tdola. 3! Kafnge én, man Dyisas di dale, “Salu ito di gulande to
du fye beg gamu gaftud.” Ani manan, du too dee dad to gal salu di dale balti kmaan tala
ale gasleng.

32 Na mda ale maweng du salu di satu banwe gulande to du ftud. 33 Kabay dee dad to
mite kdala, na diléla ale. Taman gasil ale tmana mda di kdee dad lunsud, na dad to én
guna kel di gusalu ale Dyisas. 34 Na di ktufa Dyisas mda di aweng, teenan dee dad to déén.
Na toon ale kando du salngad ale i bilibili lande to mifat dun. Taman dee tdoan dale.

I kafkaan Dyisas mlukas lime libu dad to
(Matyu 14:15-31; Luk 9:12-17; Dyan 6:5-14)

35 Na di kaflabin salu dad gal mlalo ku Dyisas di safédan, na manla, “Taflabi nan, na
lande gumne mdadong dini. 3¢ Fye ku fdaam dad to du fye mngabal ale gumayadla knaan
di dad gumne na dad malnak banwe mdadong dini.”

37Kabay tnimelan ale, manan, “Gamu sa mlé dale knaan.”

Na manla di kenen, “Kayeam ku gami mayad knaan kdee dad to ani? Mti taden di walu
bulen™ i bayad dun.”

38 Na man Dyisas, “File batu i fan nebeyu? Neyeyu sa kun.”

Na di keyela dun manla, “Ald lime batti fan na Iwe nalaf.”

39 Na dek Dyisas i dad to sudeng di bnas di dad sahal lumbuk. 40 Na slumbuk ale sudeng,
nun mlatu to na nun lime falo dad to di kat lumbuk. 4! Na nwe Dyisas i lime batu fan na
lwe nalaf, na Ingala kenen di langit du dmasal mlé fye di Dwata, na snatngaan i fan, na
blén di dad gal mlalo kenen du nalella di dad to. Na nalelan lwe nalaf di kdeela. 42 Na
gamkaan i kdeela, na bsol ale. 43 Na santifun dad gal mlalo kenen i lukasan, na fno sfalo
lwe been i gdéla fan na nalaf. 44 Na kdee dad lagi kmaan lime libu.

I kagu Dyisas di tah lanaw
(Matyu 14:22-23; Dyan 6:15-21)
45 Kafngela kmaan dek Dyisas muna dad gal mlalo kenen maweng di banwe Bétsayda
di faltti bong lanaw. Na kafnge én, fdaan dad to. 46 Kafngen fda dad to, mnagad kenen di

satu bulul du dmasal di Dwata.
47Dij kbutangan, ditti fa i aweng dad gal mlalo kenen di tala lanaw, na Dyisas aloan satu

gtagak di kilil. 48 Na teen Dyisas too maflayam dad gal mlalo kenen kamwa awengla du
gsitongla i too mgal nus. Taman tamaye mwal salu Dyisas di dale tati magu di tah lanaw,
na tafanan ale nlius. 49 Kabay di kitela kenen tati magu di tah lanaw, lala dile, na man
nawala Imagol kenen. Na mkit ale, >0 du kdeela mite kenen na too ale liko.

Kabay gasil talti Dyisas di dale, manan, “Fangalyu nawayu du agu sa ani. Nang gamu
liko.” 51 Na di kyak Dyisas di awengla, manak i nus. Na too tikeng dad gal mlalo kenen, na
too msamuk fandamla tan duen tati manak i nus. >2 Hae, du ball tateenla tnikeng nimo
Dyisas di fan, knean la ale gamlabat du mgal ulula.

I kafgulé Dyisas i dad to di Génésarét
(Matyu 14:34-36)
53 Na fles ale mifal di lanaw na ditti gudmuungla di banwe Génésarét, na ikatla awengla.
54Na di ktufa ale Dyisas di aweng, dad to mne déén dmile kenen. 55 Na taman faflal ale
fgade kdee dad to nun tduk di klamang banwela, na balti ne lingela gusalun déén, nebela

*

6:37 Satu kubad ani dunan: Lwe latu denari i bayad knaan i kdee dad to ani.I denari ani dunan i filak di banwe én.
Na man dademe, i satu denari dunan i taden di sduh di bangla mangman ani. Manla lwe latu denari gabla taden satu
to di walu bulen kel di sfali.

dad to nun tduk gagin gumilela salu di kenen. 56 Na di kdee gusalu Dyisas, balu tukay
banwe ku bong, galla sansebe dad nun tduk di kenen. Nebela di fadyanla na fakdo ale ku
Dyisas ku beg alo magot di kilil klawehan i dad to nun tduk, na mgulé sa kdee gamgagot
dun.

7

I kalob i dad to Dyu
(Matyu 15:1-9)

1 Na nun dad Farisi na dademe tamdo dad flalo blé Dwata fagu di ku Mosis mda di
Dyérusalém stifun di saféd Dyisas. 2 Na teenla dademe dad gal mlalo ku Dyisas mlafa i
tdo flalo dad Dyu, du la ale funa malob kagula kmaan. Na di fnaglutla magagsik i to la
malob. 3 Hae, du dad Farisi na kdee dademe dad Dyu, silang ale kmaan ku funala nalob i
kmalla, du én tdo lalo dad gutambulla. 4 Na ku kel ale fdu di fadyan silang ale kmaan ku
funala snabul yéél lawehla. Na nun fa dademe tdo toola nimen mda di gutambulla gabla
di kalob, salngad i kalobla dad tabu, dad kulang na dad fligo tabaga.

5Na taman smalek dad Farisi na dad tamdo i flalo Dwata di ku Dyisas, manla, “Kan ke
duen dad gal mlalo ge mlafa i tdo flalo dad gutambulito? Hae, du 1a ale funa malob di fan
ale kmaan.”

© Na tnimel ale Dyisas, manan, “Tay gamu dad to flingu mimen Dwata! Too glut man
Dwata gabla di gamu fagu di tugadan Isaya, manan,

‘I dad to ani mafe deg alo di bala,
bay too mawag nawala di deg.

7Taman landé gukmamu i kfangamfula di deg,
du i tdd manla mda di Dwata, mda alo di to.’

8 “Hae, knagolyu dad flalo Dwata na balingyu too nimen dad flalo i dad to.”

9Na léman man Dyisas, “Tay, kfulungyu kmagol i flalo blé Dwata du fye gimenyu gamu
flalo. 10 Du man Dwata fagu di ku Mosis, ‘Naféyu mayu na yéyu,” na manan, ‘Ku simto
to talti sase gabla di maan ku demen yéan fnatiyu.” 11 Hae, knagolyu du én balingyu
tdo, ku nun tabeng fan blé satu to di dad tuan, na fakay kun, ku manan, ‘Korban,” (Na i
gumtatek ani dunan, i fangu tabeng gamu tagablégu di Dwata.) 12 Na mda di manan én,
layu faloh kenen mafe dad tuan fagu di ktabengan dale. 131 katdoyu i kimen dad flalo
dad gutambulyu kfaguyu kmagol i Tnalti Dwata. Na ise alo ani nimoyu, bay dee dademe
nimoyu salngad ani.”

I gumda sala i dad to
(Matyu 15:10-20)

14Kafnge én, tlo Dyisas dad to di safédan 1éman, na manan di dale, “Kdeeyu too flinge
na fnaglabatyu i mangu. 1> Lande di dad fkah i to di lam baan i gafagsik kenen, bay i sase
lamwa di ba i to i gafagsik kenen. 16 Taman flinge gamu, ku nun klingeyu!”

17 Na tnagak ale Dyisas i dad to déén na fusuk di lam i gumne, na smalek dad gal mlalo
kenen gabla di fléd gine. 18 Na man Dyisas di dale, “Balt gamu 1a gamu fa gamlabat? Layu
ke glabat, i fusuk di ba i to 1a gafsala kenen, 19 du 1a sa fusuk di lam nawan bay di tienan
na fles lamwa di lawehan.” (Di kman Dyisas ani, falohan balu tan bung knaan, talande
fnang du gafagsik.)

20 Na manan fa, “Kabay i kdee saseé lamwa di ba i to én gafsala kenen, 21 du i lamwa di
baan mda sa di nawan. Na én gumda i kdee bung sala gambet i sase fandam, ksaféd i to
ise yaanan, ktaku, kbano, klafa yaan, 22klom nawa di knun, aye mimo sase di dademe to,
kafgaw, klande kya, kinga nawa, ktalli sase gabla di dademe to, kafdatah kto, na klande
ldam. 231 kdee sase ani slame lamwa mda di nawa i to, na ani sa gafsala kenen.”

I kafaglut i libun ise Dyu
(Matyu 15:21-28)

24Kafnge én, tnagak Dyisas i banwe én, na fles kenen di banwe mdadong di lwe syudad
Tiro na Sidon. Na fusuk kenen di satu gumne, na kayean ku lande to gmade déén kenen
di lam, bay laan gagan muni i kton, 25 du di la mlo nun satu libun mlinge tadéén kenen.
Na di kgadean dun gasil kenen salu di ku Dyisas na began lkuad di munan du nun tingaan
libun nun busawan. 26 Na libun ani ise Dyu, bay satu to mda di banwe Fonisya glam di
Sirya. Na toon fakdo ku Dyisas, fye falwaan i busaw mne di tingaan. 27 Na tmimel Dyisas
fagu di fléd, manan, “Funagu fankaan dad nga, du 1a fakay nwe knaan i dad nga na blé di
dad ayem.”

28 Na glabat i libun, ayem i guflingen Dyisas dad to ise Dyu, taman manan, “Hae Amu,
gadeégu én, bay balt dad ayem gamkaan samel mtatek di dungan i gukmaan dad nga.”

29 Na man Dyisas di kenen, “Too fye timelam, taman fakay ge mulé du talamwa i busaw
di tingaam.”

30 Na mda mulé i libun. Na di kakelan di gumnean teenan tingaan milé di gumilean,
du talamwa i busaw.

I kafgulé i to bakong na umu

31 Na tnagak Dyisas i banwe Tiro. Na én dalanan di syudad Sidon na di banwe dnagit
Dikafolis na fles kenen salu di bong lanaw Galili.

32Na i dad to déén nebela satu to bakong na malima ktaluan di ku Dyisas. Na fnila
ku nagot Dyisas kenen fye mgulé. 33 Na fagin Dyisas i to bakong mawag di dademe dad
to. Na kafnge én, dogan tnaloan di sbala klingen, na naféan ibal i tnaloan na ihokan di
dilaan. 34 Na meye Dyisas di langit, na falbongan kalnawan. Kafnge én, manan, “Ifata.”
I gumtatekan, “Mguka nan.” 35 Di kmanan én, mguka i klinge i to én, na salngad ku
tamagteh dilaan du mbangal i ktaluan.

36 Na fnang Dyisas i dad to mite, tmulen i mgimoan, bay balt 1éan fnang, baling midul
faiktulenla dun. 37 Na kdee dad to gmadeé dun too ale tikeng, na manla, “Tay, kafye nimo
to ani, du balt dad bakong faflingen, na to umu ftaluan.”

8

I kafkaan Dyisas i fat libu dad to
(Matyu 15:32-39)
1Di satu duh tastifun 1éman dee dad to di ku Dyisas. Na di klandé knaanla, tlo Dyisas
dad gal mlalo kenen di safédan, na manan di dale, 2 “Toogu kando dad to stifun dini.
Tatlu duhla fanak dini di safédgu, na talande knaanla. 3 Na ku fdagu ale lande knaan,
baling ale kadang mtafi di dalan, du mawag gumulé dademe.”
4Na smalek dad gal mlalo kenen, “Né gumwemi knaan di banwe ani gabla fkaan kdee
dad to ani? Fye ku nun dad to mne dini!”
5Na snalek Dyisas ale, manan, “File batt fanyu?”
Na manla, “Alo fitu.”
¢ Na dekan i dad to sudeng di tana. Na nwean fitu batu fan na funa kenen dmasal mlé
fye di Dwata. Kafnge én, snatngaan, na blén di dad gal mlalo kenen, du falelan dale di dad
to. Na nalella di kdee dad to. 7 Na nun tukay nalafla bay la dee, na 1éman dmasal Dyisas
di Dwata, na lémanan dek dad gal mlalo kenen malel dun di dad to. 8 Na kmaan dad to,
na bsol ale. Na i gdé knaan santifunla fitu been fno. °Na kdee dad to kmaan mdadong
di fat libu. Kafngela kmaan fda Dyisas dad to, 19 na gasil myak di aweng magin dad gal
mlalo kenen na salu ale di banwe Dalmanuta.

I kafni dad Farisi tnikeng
(Matyu 16:1-4)
11 Na nun dad Farisi salu di ku Dyisas du samdal ale kenen. Fnila di kenen i tnikeng mda
di langit, du kfagula tmilew kenen ku glut kenen i dek Dwata. 12Na falbongan i nawa, na
manan, “Kan ku mni dad to di duh ani tnikeng? Tulengu gamu kaglutan, lande tnikeng
fitegu di gamu.”

I kafngewe Dyisas gabla di tdo dad Farisi na tdo Hari Hérod
(Matyu 16:5-12)
13 Kafnge én, tnagak Dyisas dad to déén, na 1éman myak ale Dyisas di aweng, na mda
mifal di bong lanaw.
14 Na di kifalla taglifetla mebe fan bnatula di aweng, alo salbatti gebela. 15 Na
fanngewen ale fagu di fléd, manan, “Tooyu fangeye én gambet bulung falnok fan dad

Farisi na Hari Hérod.” .
16 Na 12 ale gamlabat, taman stulen ale, manla, “En ke manan, du landé fan nebeito.”

17Kabay gade Dyisas gsala kaglabatla, taman manan di dale, “Kan ku stulen gamu gabla di
layu kgebe fan? La gamu fa gamlabat kel ani? Mgal ke uluyu? 18 Nun matayu, bay la gamu
mite? Nun klingeyu, bay 1a gamu ke mlinge? Layu ke gafaldam i nimogu? 1 Taglifetyu
ke kasatngagu i lime batu fan fkaangu lime libu dad to. File been gukuyu gdela?”

Na manla, “Sfalo lwe.”
20 Na man Dyisas, “Na i fitu batu fan fkaan fat libu dad to. File been gukuyu gdela?”

Na manla di kenen, “Fitu.”
21Na manan, “Kan ke duenyu la gamlabat na ise ku btal fan i mangu?”

I kafgulé Dyisas i lagi buté di Bétsayda
22 Na di kakella di tukay banwe Bétsayda nun satu lagi bute nebe dad to di ku Dyisas.
Na fakdo ale fye nagotan du fye mgulé. 23 Na nagot Dyisas sigal i to buté na nalakan
kenen lamwa di tukay banwe én, na dnulaan dad matan. Na di kafkahan kmalan di to én,

snalekan, manan, “Nun teenam?”
24 Na tukeng to én, na manan, “Hae, teengu dad to, bay gambet dad kayu magu kitegu

dale.”
25 Na léman nagot Dyisas i matan. Na kafnge én, too meye to én, na too fye kiten du

tamgulé. 26 Na dek Dyisas kenen mulé, na manan di kenen nang samfulé di tukay banwe
én.

I gman Fiter gabla ku Dyisas
(Matyu 16:13-20; Luk 9:18-21)

27 Na salu Dyisas na dad gal mlalo kenen di dad malnak banwe glam di banwe Sisariya
Filifos. Na di lamla magu nun snalekan dale, manan, “Tan gal man dad to gabla di deg?
Simto agu kun?”

28 Na tulenla kenen, “Man i dademe, ge kun Dyan Gal Munyag. Man dademe, Ilaydya,
ku demen satu di dademe tugad Dwata.”

29 Na smalek Dyisas, manan, “Kabay gamu, tan manyu? Simto agu ke?”

Na tmimel Fiter, manan, “Ge sa Krayst.”

30 Na too ale nfang Dyisas nang tmulen di balti simto to gabla di kenen.

I kafgadeé Dyisas i kfatin
(Matyu 16:21-28; Luk 9:22-27)
31Mda di bang ani tambu Dyisas fgade di dad gal mlalo kenen i fan kel di Tinga To. Na
manan la fakay ku 1a kenen magu di dee bung kaflayam. Na dad tua gal mebe dad Dyu na
dad ulu dad ba di Dwata na dad tamdo i flalo blé Dwata fagu di ku Mosis, knagolla kenen
kadang na fnatila, bay nték kenen mda di fati di gatlun duh. 32 Na too mbangal i man
Dyisas di dale ani, taman nebe kenen Fiter di kilil, na nngakan du tagmanan, “Fnatila
agu.”
33Kabay falé Dyisas meye di dademe gal mlalo kenen, na nngakan Fiter, manan, “Fawag
ge di deg Satanas! Ise di Dwata gumda i fandamam bay di to!”
34Na léman tlo Dyisas di safédan dad gal mlalo kenen na i dee dad to déén, na manan
di dale, “Ku nun to maye too mlalo deg, 1a fakay ku laan knagol knaye i kton, na mebe
krusan, na too mlalo deg. 35 Du ku simto kmabas i nawan, knean mati. Kabay ku simto
mati du mda di klaloan deg ku demen mda di kbelan i Fye Tulen gabla di deg, nun nawan
lande sen. 3¢ Balli gfun satu to i kdee fye dini tah tana, tan gufyen ku lana di kenen

nawa landeé sen. Lande. 37 Du lande fakayan blé du fye gbawian nawan lande sen. 38 Na
sadni too dee dad to too gamsala na knangla Dwata. Na i to gbol di dale i mya mfun deg
ku demen tdogu, kyagu kenen kadang, agu dnagit Tinga To, di kasfulégu magin bong
kdatah Magu na magin dad kasaligan too mtiu.”

1 Na manan di dale, “Tulengu gamu i kaglutan, nun tadag dini 1a mati kel di kiteyu
kdatah i kagot Dwata.”

I kgili baweh Dyisas
(Matyu 17:1-13; Luk 9:28-36)

2Kafnge i nam butang, fagin Dyisas Fiter, Dyém, na Dyan di satu mdatah bulul, nalande
to ditt alo ale. Na di klola meye di kenen mgili bawehan. 31 klawehan too mneng bukay
lande to di klamang banwe gmagan fbukay salngad kbukayan. 4 Na msut déén Ilaydya
na Mosis stulen di ku Dyisas.

5Na man Fiter di ku Dyisas, “Amu, too fye du dini gami. Fye ku fdak gami tlu slung,
satu i ge, satu ku Mosis, na satu ku Ilaydya.” ¢ Ani gman Fiter du laan gadé i fye man du
too ale liko.

7Na di slengan talli maglimun ale labun, na nun talti mda di bong labun, manan, “Ani
tingagu toogu kanbong nawa. Flinge gamu kenen!”

8 Na gasil ale meye di glibutla, bay lande dademe to teenla di safédla, alo Dyisas.

9Na di kasolla mda di bulul too ale nfang Dyisas, manan, “Nangyu tulen di balli simto
to i teenyu ditu gine. Silangyu tulen ku mték agu, i dnagit Tinga To, mda di fati.”

10 Na nimenla man Dyisas di dale, bay santulenla ku alo ale, i gumtatek i manan mték
mda di fati. ! Na nun fa lala glabat, taman snalekla, manla, “Kan ku gal man i dad to
tamdo flalo Dwata, na silang kel i To Mgalék Dwata ku takel 1éman Ilaydya?”

12 Na man Dyisas, “Too glut, i muna kel i to gambet ku Ilaydya du fatlagadan kdee,
bay nun fa gman di Tnalt Dwata gabla deg, i dnagit Tinga To. I gman déén dee kaflayam
nagugu na knangla agu nawa.”” 13 Na man Dyisas fa, “Na gabla ku Ilaydya, tulengu gamu,
takel sa Ilaydya, na balingla kenen fanlayam gusen i knayela gambet i fsulat Dwata di
Tnaluan gabla di kenen.”

I kafgulé Dyisas i tinga nun busaw
(Matyu 17:14-21; Luk 9:37-43)

14Na di kasfulé ale Dyisas di dademe dad gal mlalo kenen, teenla dee dad to stifun ditu.
Na nun dad tamdo i flalo blé Dwata fagu di ku Mosis samdal dale. 15 Na kite dad to ku
Dyisas too ale tikeng, na gasilla snitong kenen, na dnawatla kenen. ¢ Na snalekan ale,
manan, “Tan sandalyu?”

17 Na nun to mda di dad to stifun déén tmimel, manan, “To Tamdo, tanebegu di ge
i tingagu lagi du nun busaw fumu kenen. 18 Na ku gal fusuk i busaw, galan sek di tana
tingagu. Na gal mulak i baan, na kminggat kifanan, na mbaling kmeseg lawehan. Tabeg
agu fakdo di dad gal mlalo ge du fye falwala, bay lala gagan falwa dun.”

19 Na man Dyisas, “E tay, gamu dad to di bang ani, too lande kafaglutyu. Bong klogu
mne di safédyu! Tan fa dé kaftahagu nawagu di gamu du fye faglut gamu? Nebeyu dini i
tinga.”

20 Taman nebela tinga di ku Dyisas. Na di kite busaw ku Dyisas toon fakakal i tinga na
fafugenan di tana. Na tati glulid i tinga, na mulak baan. 2! Na snalek Dyisas ma i tinga,
manan, “Tamlo ké tdukan?”

Na man i maan, “Tagneé mda di ktukayan. 22 Too dee dulé batan di lam lifoh na yéél du
kayean mati kenen, bay ku gaganam, toom gami kando, na tnabengam gami.”

* 0.1 Faglabat Dyisas dad mlalo kenen gabla di kaflayam nagu i Tinga To du i man nawala ku glut Dyisas i To Mgalék
Dwata mebe i banwe la fakay ku maflayam.

23 Na man Dyisas, “Kan ku manam, ‘Ku gaganam?’ Gagan Dwata mimo balu tan di to
faglut di kenen.”

24Na falbong ma i tinga taluan, manan, “Faglut agu sa, bay begam snikof i kafaglutgu.”

25 Na teen Dyisas tadee dad to gasil salu di dale, taman nngakan i busaw, manan, “Ge
busaw gal fbakong na fumu, mangu ge, lamwa di kenen, na nang ge 1éman fusuk kel di
lande sen.”

26 Na mkit i busaw na salngan én toon kfakakal i tinga, kafnge én, lamwa. Na i baweh
tinga salngad i tidol, taman man dee dad to, “Tamati kenen.” 27 Kabay nagot Dyisas kmal
i tinga na ntékan, na fles kenen tadag.

28 Di kfusuk Dyisas na dad gal mlalo kenen di gumne, nun snalekla kenen di alo ale
déén, manla, “Tan duenmi la gmagan falwa i busaw gine?”

29 Na man Dyisas di dale, “Alo fagu di dasal gaganyu falwa i busaw salngad ani.”

I kafgadeé Dyisas [éman gabla di kfatin
(Matyu 17:22-23; Luk 9:43-45)

30 Tnagakla banwe én, na déén dalanla di Galili. Na la maye Dyisas ku nun gmade ku
ne gumagula, 31 du én tdoan i dad gal mlalo kenen gabla di fan kel, manan, “Tamdadong
kablé deg, i dnagit Tinga To, di agot i dad to, na fnatila agu, bay balu fnatila agu, [éman
agu sa mték di gatlun duh.” 32Kabay lala glabat gumtatek i manan, na liko ale smalek
dun.

I too mdatah to di kagot Dwata
(Matyu 18:1-5; Luk 9:46-48)
33 Na di kakella di tukay banwe Kafernaum fusuk ale di gumne na snalek Dyisas dad
gal mlalo kenen, manan, “Tan santulenyu gine di dalan?”
34Kabay la ale gamtimel, du i santulenla ku simto too mdatah di dale.
35 Taman sudeng Dyisas, na tlon di kenen dad sfalo lwe, na manan, “Ku nun to maye
too mdatah di kdee, fye ku fdanaan i kton, na tnabengan i kdee.”
36 Na nwe Dyisas satu tinga du ftadagan di blengla na began lkaf, na manan di dale,
37“Ku simto dmawat satu tinga gambet ani du mda di ksasatun di deg, dnawatan agu, na
i dmawat deg, dnawatan Magu Dwata, i mdek deg.”

I to la mnang nawa ku Dyisas, msen kenen
(Luk 9:49-50)

38 Na man Dyan di ku Dyisas, “To Tamdo, nun teenmi satu lagi gal falwa dad busaw
fagu di dagitam. Na fnangmi, du ise kenen satu dadememi gal mlalo ge.”

39 Kabay man Dyisas, “Nangyu kenen fnang du lande to mlal gamtalu sase gabla di deg
ku galan nimo tnikeng fagu di dagitgu, 40 du i to 1a mnang nawa gito msen gito. 4! Na
tulengu gamu i kaglutan, nun untung sa di fulé duh én to mlé balu alo tukay yéél ninum
di gamu du mda di ksasatuyu di deg, dunan Krayst, i Mgalék Dwata.”

I kgebe di sala
(Matyu 18:6-9; Luk 17:1-2)
42Na man Dyisas fa, “Na ku simto gumda i satu to gamsala, too kenen fanlayam. Fye fa
ku mgikat di lialan bong giling batu, na bat kenen di gumngalam mahin, di laan fa gebe
di sala satu di dad to faglut di deg gambet tinga ani. 43 Kaflingenta dun, ku bali kmalam
mebe ge di kimo sase, fye fa baling ku kanlangam du fye 1a ge fles mimo sase, du fye fa ku
fatok ge na nun nawam lande sen di sikof kmalam bay baling ge bat di lanaw lifoh lande
gusenan, 44 du ditl landé gumati dad safat, na landé gumati i lifoh. 4> Na ku bali bliam
i mebe ge di kimo sase, fye fa baling ku kanlangam, du fye la ge fles mimo sase, du fye
fa ku kimay ge na nun nawam lande sen di sikof bliam, bay baling ge bat di lanaw lifoh,
46 du ditu lande gumati dad safat, na lande gumati i lifoh. 47 Na ku bali matam mebe ge
di kimo sase fye fa ku balingam tanwil du fye 1a ge fles mimo sase, du fye fa ku alo satu
matam, na fakay ge gakuf di kagot Dwata, di sikof matam, bay baling ge bat di lanaw

lifoh, 48 du ditt lande gumati dad safat, na lande gumati i lifoh. 4° Na kdee dad to tnilew
fagu di lifoh dunan i kaflayam.

50“T dad to mlalo deg gambet kahi mlé nem di knaan du ale gumda i kafye di demela
to, bay ku magwe i nem i kahi, talande kibo fye 1éman mahi. Taman fye ku gambet kahi
mangnem i nimoyu, taman sansatuyu nawayu di dademeyu.”

10

1tdo Dyisas gabla di kaskah i kasatlamin
(Matyu 19:1-12; Luk 16:18)

1 Na tnagak Dyisas Kafernaum na salu di banwe Dyudiya. Kakelan ditt fles kenen di
faltti i yéél Dyordan. Na léman dee dad to stifun di kenen, na léman kenen tamdo dale
du én tagne galan nimo.

2 Na nun dad Farisi salu di kenen du neyela dalan dmalam kenen, taman smalek ale,
manla, “Fakay dé di flalo blé Dwata ku kahito yaanito?”

3 Na smalek Dyisas, manan, “Tan i flald Mosis?”

4 Manla, “Falohan ku kah i dad lagi yaanla ku tafunala sulat i fafil gufgade i kaskah.”

5Man Dyisas, “Hae, du too mgal i uluyu. Ani sa duen Mosis smulat i flalo én. ©Kabay ise
gambet ani di katbuan di kimo Dwata i banwe, du man i Tnaluan, ‘Nimo Dwata satu lagi
na satu libun.” 7 ‘Ani duen i lagi lamwa di ifat i maan na yéan na mne di saféd i yaanan,
8 du lwe to ani mgimo satu.” Taman taise ku lwe to i satlamin bay mbaling satu. ® Taman
1a fakay sankah dad to tasansatu Dwata.”

10 Na di kfusukla di lam gumne, léman smalek dad gal mlalo kenen gabla di kaskah
yaan. 11 Na man Dyisas di dale, “Balli simto to mkah yaanan, na 1éman mwe satu libun,
tagamsala du nlafaan i muna yaanan. 12 Salngad i libun mkah yaanan, na mwe satu lagi,
tagamsala du nlafaan i muna yaanan.”

I kdawat Dyisas i malnak dad nga
(Matyu 19:13-15; Luk 18:15-17)

13 Na nun dad to mebe i dad nga di ku Dyisas du fye nagotan ale na dnasalan. Kabay
dad gal mlalo ku Dyisas balingla nngak dad to én. 14Kabay di kite Dyisas nimola, kalbutan
dad gal mlalo kenen, na manan di dale, “Falohyu dad nga salu di deg na nangyu ale fnang,
du ku simto nun ksalig salngad dad nga ani, gakuf ale di kagot Dwata. 15 Tulengu gamu
kaglutan, ku i ksalig satu to la salngad di dad nga ani, la kenen gakuf di kagot Dwata.”
16 Na lkaf Dyisas i dad nga, na fkahan kmalan di ulula du banlén ale kafye.

I lagi nun bong knun
(Matyu 19:16-30; Luk 18:18-30)
17Na di kda Dyisas magu nun to gasil salu di kenen na lkuad di munan, manan, “E To
Tamdo, too ge tlu to, taman ani snalekgu di ge, tan nimogu fye gfungu nawa lande sen?”
18 Na man Dyisas di kenen, “Kan ku manam agu tlu to? Alo satu to tlu, dunan Dwata.
19 Tagadeam dad flalo blé Dwata fagu di ku Mosis i gman, ‘Nang ge mano, nang ge mlafa
yaanam, nang ge tmaku, nang tmulen kéng di gususay, nang ge mlangong i demem to,
na mafé ge maam na yéam.” ”
20 Na man i to, “Hae To Tamdo, tanimengu i kdee flaldo Dwata mda fa di gutukaygu.”
21 Na meye Dyisas di to én na too bong kakdon kenen. Na manan di kenen, “Kabay
nun fa satu gukulangam. Mda ge, na fablim kdee dad knunam, na blém bayadan di dad
to lande. Na fagu déén nun bong knun gfunam di langit. Kafnge én, samfulé ge, na mlalo
ge deg.”
22 Kabay di kaklinge i lagi i man Dyisas, mbaling too blat bawehan, na mda kenen na
too mlidii nawan du too bong knunan.
23 Na falé Dyisas meye di dad gal mlalo kenen, na manan, “Too malima kagfusuk i to
nun bong knun di kagot Dwata.”

24 Na tikeng i dad gal mlalo kenen di kaklingela i manan. Kabay 1éman man Dyisas
di dale, “Mangu di gamu dad gal mlalo deg, too malima di bali simto to fusuk di kagot
Dwata. 2°E dad nga, malima fusuk i bong Imanaf kamél di sol i dalum, bay malima fa i
satu to nun bong knun fusuk di kagot Dwata.”

26 Kaklingela én, matnu ktikengla, na manla, “Ku glut én, simto ke galwa?”

27 Na meye Dyisas di dale, na manan, “Lande to gmagan mimo ani, bay Dwata gmagan
sa, du gagan Dwata kdee.”

28 Na man Fiter di kenen, “Neyem gami, tatnagakmi kdee du mlalo gami ge.”

29 Na man Dyisas, “Tulengu gamu kaglutan, ku nun to tmagak i gumnean, ku demen
dad flanekan, ku demen dad tuan, ku demen dad ngaan, ku demen tanaan du mda di
ksasatun di deg na mda di kdawatan i Fye Tulen, 30 too bong gdawatan mda di Dwata di
klon mne di tah tana, dunan dad gumne, dad flanek lagi na libun, dad yé, dad nga, na
dad tana, kel di mlatu dulé kbongan di gtagakan, na gagin dee dad kaflayam, na di fulé
duh gamdawat kenen nawa lande sen. 3 Nun dee dad to mdatah di duh ani baling mdana
kadang di fulé duh. Na dee dad to mdana di bang ani mdatah kadang di fulé duh.”

I gatlu dulé Dyisas fgade gabla di kfatin
(Matyu 20:17-19; Luk 18:31-34)

32 Di dalan ale Dyisas mnagad salu di syudad Dyérusalém, magu Dyisas muna di
dademe to magin kenen. Na tikeng i dad gal mlalo kenen du salu ale di syudad gumne
dad to dmuen kenen. Na liko dad to tmadol déén. Na léman fafdadong Dyisas dad sfalo
lwe galan dek, du fgade dale gabla di fan kel di kenen. 33 Na man Dyisas di dale, “Flinge
gamu, du salu ito nan di Dyérusalém, na ditu bléla agu, i dnagit Tinga To, di agot dad ulu
dad ba di Dwata na dad tamdo dad flalo blé Dwata fagu di ku Mosis na nukumla agu di
fati. Na kafnge én, bléla agu di agot dad to ise Dyu du fafatila, 34 na dad to én, toola agu
kadang snilo, na dnulala, na bnadasla, na flesla agu fnati, bay di gatlun duh mték agu
mda di fati.”

I fni ale Dyém na Dyan
(Matyu 20:20-28)

35 Na fdadong Dyém na Dyan, i lwe dad nga Sébidi, na manla di ku Dyisas, “To Tamdo,
nun kayemi fni di ge.”

36 Na smalek Dyisas, manan, “Tan kayeyu mda di deg?”

37 Na tmimel i lwe, “Ku tagdawatam kdataham kadang, kayemi ku fsudengam gami di
safédam satu gsen di kwananam na satu gsen di ibengam.”

38 Kabay man Dyisas, “Layu gade i fniyu. Gaganyu ké mebe i kaflayam salngad bong
kaflayam gnagugu kadang? Gamtayud gamu i bong kalima salngad deg kalima?”*

39 Manla, “Hae, gaganmi.”

Na man Dyisas di dale, “Too glut, i kaflayam gnaguyu, salngad di kaflayam gnagugu.
40Kabay lande kaglutgu malék ku simto fsudeng gsen di kwanangu na di ibenggu, du én
alo gsudeng déén i dad to tagutmaga i Magu dun.”

41 Na di kaklinge i dademe sfalo gal mlalo ku Dyisas i fni dademela ani, flabe ale ku
Dyém na Dyan. 42Kabay tlo Dyisas kdeela di safédan, na manan di dale, “Tagadeyu i gal
nimo i dad ganlal dad to di tah tana ani. Toola bankut dad to gdana di dale. I dad to
nun glal, toola gal dek i dad to. 43 Kabay gamu, ise én kfaguyu, du ku nun di gamu maye
mbaling mdatah la fakay ku laan gal tnabeng i dademen. #4Na ku nun di gamu maye
mdatah di kdee, 12 fakay ku laan flifan i kton di kdee dademen, 45 du balu agu, i dnagit
Tinga To, lagu salu di tana ani du én kayegu ku tnabeng agu i dad to, bay i duengu salu
dini du tnabenggu dad to na blé ktogu di fati, du bnayadgu i dad salala du fye dee dad to
galwa.”

10:38 Satu kubad ani dunan: Gaganyu ke tmufi minum di basu guminumgu, ku demen gmagu i kafbunyag gnagugu
kadang?

I kafgulé Dyisas i to bute dnagit Bartimyus
(Mat_yu 20:29-34; Luk 18:35-43)

46 Na takel Dyisas na dad gal mlalo kenen di banwe Dyériko, na di kdala 1éman, nun
dee dad to magin dale. Na nun to bute dnagit ku Bartimyus, tinga Timyus lagi, sudeng
di kilil dalan du mni. 47 Di kaklingen i to mlius di kenen dunan Dyisas mda di Nasarét,
tambu kenen tamlo, manan, “E Dyisas, Bel Harl Dabid, begam agu kando!”

48 Na dee to mngak na manla kenen fanak. Bay baling matnu kakitan, manan, “Bel
Hari Dabid, begam agu kando!”

49 Na tlag Dyisas magu, manan, “Tloyu kenen dini.”

Na katlola i to bute, manla, “Fangalam nawam, na tadag ge du tatlon ge.”

50 Na batan lafin klaweh began kalomboy, na gasil kenen tadag, na salu di ku Dyisas.

51Na snalek Dyisas kenen, “Tan kayeam nimogu di ge?”

Na tmimel i to bute, manan, “Amu, kayegu ku beg agu mite.”

52Na man Dyisas di kenen, “Fakay ge mulé du mda di kafaglutam tamgulé ge.” Na mite
sa kenen, na fles magin ku Dyisas di kagun.

11

I sangal kagu Dyisas di bong syudad Dyérusalém
(Matyu 21:1-11; Luk 19:28-40; Dyan 12:12-19)

1 Na mdadong ale Dyisas di Dyérusalém du tafan ale kel di dad tukay banwe dnagit
Bétfagi na Bétani déén di dungan bulul Olib. Na nun lwe gal mlalo kenen dekan muna.
2 Na manan di dale, “Fles gamu di banwe sen munaito. Kfusukyu ditti, nun teenyu satu
nati dongki ikat lande to Imen smakay dun. Nbelyu ikatan na nebeyu dini. 3 Na ku nun
to man di gamu, ‘Kan ku nimoyu én?" manyu di kenen, ‘Nun gukmamu i Amu dun, na
lémanan gasil fulé di gamu.” ”

4Natamda ale, na kakella ditti nun teenla nati ikat déén di dalan di saféd takab gumne.
Na klola mbel ikat i nati, > nun dad to tadag déén smalek, manla, “Kan ku nbelyu ikat nati
én?”

¢ Na tmimel ale salngad i man Dyisas di dale, na falohla ale mwe dun. 7 Na nebela
nati di ku Dyisas, na nafidla i dademe klawehla, na smakay Dyisas. 8 Na dee dad to mbel
dademe klawehla di dalan gumagun, na kamlang dademe dad fanga nun doon mda di
dad kayu di kilil dalan du filela di gumagu Dyisas, du fitela afela kenen. 2 Na tamlo dad

to di muna na tmimel dad to di fulé, manla,
“Dnayenito Dwata!

Too nun kafye i to salu dini mebe i glal Amuito Dwatal!
10 Banlé Dwata kafye i kagot fan kel tafakang di tbulito Hari Dabid!
Dnayenyu Dwata kdeeyu mne di tah langit!”
11 Na di kakel Dyisas di Dyérusalém, fusuk kenen di Bong Gumne Dwata. Na teenan
kdee nimola di lam, na du taflabi nan, samfulé kenen na i dad sfalo lwe gal mlalo kenen
di banwe Bétani.

I talt Dyisas di kayu fig
(Matyu 21:18-19)
12Na di tmadol duh, mda ale di Bétani, na di lamla magu tabitil Dyisas. 13 Na mda di
gumawagan nun teenan satu kayu fig mlumbt doonan, taman salu kenen ditt1 du neyen
ku nun bungen, bay kakelan déén alo doon teenan, du ise bangan munge. !4 Na talu
Dyisas di kayu, manan, “Fanda ani landé nan gamkaan i bungem.” Na mlinge dad gal
mlalo kenen.

I nimo Dyisas di Bong Gumné Dwata
(Matyu 21:12-17; Luk 19:45-48; Dyan 2:13-22)
15 Na di kakel ale Dyisas di syudad Dyérusalém fusuk kenen di Bong Gumne Dwata,
gal gumangamfu dad Dyu, na ndalan dad to sbayad déén. Fnugenan dad lamisa dad to

samfalit filak, na dad gusudeng dad to fabli salafati galla dsti. 1¢ Na laan faloh dad to
mebe dad kalyak balu alo magu di lam i Bong Gumne Dwata.

17Na tdo ale Dyisas, manan, “Tagsulat di Tnalti Dwata, manan, ‘En gukmamu gumnégu
gal gudmasal di deg i dad to mda di kdee dad banwe.” £n man Dwata, bay tabalingyu nimd
gumne dad to tmaku.”

18 Na linge dad ulu dad ba di Dwata na dad tamdo i flalo blé Dwata fagu di ku Mosis,
taman mngabal ale kfagu mati ku Dyisas, du liko ale kenen, du too tikeng i dad to di

katdoan.
19Na di kasdaf i duh, lamwa ale Dyisas di syudad.

1tdo gwe mda di kayu fig
(Matyu 21:20-22)

20 Na di flafus i tmadol duh, di kagula 1éman, teenla i kayu fig tamlanas na mati kel
di dalilan. 2! Na gafaldam Fiter i gman Dyisas di kayu, na manan, “Amu, neyem kayu
tanngakam, tamlanas.” 22 Na tmimel Dyisas, “Hae, faglut gamu di Dwata, 23 du tulengu
gamu kaglutan, balti simto to ku too kenen faglut na la Iwe nawan di kdoho Dwata i fnin,
toon dnoho di kenen. Na fakayan man di bulul ani, ‘Magket ge na gbat di lam mahin,” na
gdoho sa i manan. 24 Taman tulengu gamu, balu tan fniyu di dasal, ku faglut gamu blé
di gamu i fniyu, gdawatyu sa. 25 Kabay di kdasalyu ku nun ksaseé nawayu di balu simto
to, funayu nlifet salala kloyu dmasal di Dwata du fye i Mayu di langit 1& mlifet i salayu, (
26 du ku layu nlifet sala demeyu to, na la nlifet Mayu di langit gamu sala.)”

I gumda glal Dyisas
(Matyu 21:23-27; Luk 20:1-8)

27 Na di kakella di Dyérusalém 1éman salu Dyisas di Bong Gumné Dwata. Na di laman
magu di lam, f{dadong di kenen dad ulu dad ba di Dwata na dad tamdo i flalo blé Dwata
fagu di ku Mosis, na dad tua gal mebe i dad Dyu. 28 Na smalek ale, manla, “Tan ke
kaglutam mimo i kdee nimoam? Na simto ke mlé ge glal mimo dun?”

29 Na man Dyisas di dale, “Nun snalekgu gamu funa, na ku gtimelyu tulengu gamu
gumda glalgu mimo ani. 3° Tulenyu deg sa kun, né gumda glal Dyan munyag? Mda di
Dwata, ku demen mda di to?”

31 Na stulen ale ku tan timella, manla, “I tan timelito? Ku manito, ‘I glalan mda di
Dwata,’ snalekan ito, ‘Kan ku layu fnaglut i manan?’ 32Kabay la fakay ku manito, ‘Mda di
dad to.” ” (Hae, du liko ale i dad to du kdeela too faglut Dyan satu too glut tugad Dwata.)

33 Taman tmimel ale ku Dyisas, manla, “Lami gade.”

Taman man Dyisas di dale, “Na, lagu tulen gamu ku ne gumda glalgu mimo i nimogu.”

12

I guflingen Dyisas i dad ganlal di kafaglut di dad to magot i fule
(Matyu 21:33-46; Luk 20:9-19)

1 Na tambu Dyisas tamdo dad to léman fagu di fléd, manan, “Nun satu to mule dad
walad dnagit grép di tanaan, na nlabatan. Na makol kenen sol di bong batu du gumisa
bunge grép. Na fdakan satu too mdatah gumne du gumunung dad fulen. Na kafnge én,
fagotan dad fulen di dademe to, du salu kenen di satu banwe. 2Na di bang ktaga dad
bungen, nun dekan satu saligan salu di dad to magot dun, du fwean kenen alel. 3 Kabay i
dad to fagotan dun, balingla kanfe saligan na bnunalla, na dekla kenen mulé, bay lande
febela kenen.

4“Na lémanan dek satu saligan salu ditt1, na sneeyla i ulun na toola fa fya. >Nalémanan
dek satu, bay fnatila sa. Na dee fa dad to dek i mfun tana, bay bnunalla dademe na fnatila
dademe.

6“En alo i laan fa fsalu ditt1 i tingaan lagi toon kando, bay di sangalan, dekan di dale i
tingaan, du manan, ‘La fakay ku lala nafé tingagu.’

7“Kabay kitela kenen, baling ale stulen, manla, ‘Ani sa tinga i mfun i fule. Kenen i mfun
kadang, taman snitongito kenen na fnatiito, du fye di kfati maan gito gamfuni fule.” 8Na
taman kanfeéla, na fnatila, na batla di lwa gumule i maan.”

9Na smalek Dyisas manan, “Tan dé kibd i mfun fule i dad to gufagotan dun? En nimoan,
salu ditl na fnatin kdeela, na fagotan di dademe dad to. 1° Layu ke gbasa i gman Dwata
di Tnaluan? Manan,
‘I batu knang i dad to fdak i gumne batu,

du di dale fandam landé kamu dun,
én baling i batu too mabtas di kdee.

1 Hae, ani mgimo Amuito Dwata,
na di kitemi, too gamtikeng i nimoan.” ”
12Dj kaklinge i dad gal mebe dad Dyu i fléd Dyisas, glabatla ale gugtade i manan, taman
mngabal ale kfagu kamfe kenen, bay lala mgimo dun du liko ale i dad to. Taman tnagakla
Dyisas déén, na mda.

I salek gabla di bayad buhis
(Matyu 22:15-22; Luk 20:20-26)

13 Na dekla dademe dad Farisi na dademe dad Dyu msen di ku Hari Hérod di ku Dyisas,
du kayela mawel kenen fagu di dad ksalek. 14 Na salu ale di ku Dyisas, na manla di kenen,
“To Tamdo, gadémi ge satu to 1a tmulen kéng. Tamdo ge i kaglut gabla di knaye Dwata,
du laam fkah di nawam i man dad to gabla di ge, na la mabtas di ge ku tan glalla. Taman
nun snalekmi ge. Fakay dé di flalo blé Dwata fagu di ku Mosis ku mlé gami bayad buhis
di ku Sisar, gumdatah di banwe Roma? 15> Nun kaglutmi mayad dun ku demen lande?”

Kabay gadeé Dyisas alo flingu mimo fye i dad to ani, na kayela kamfe kenen, taman
snalekan ale, “Kan ku tilewyu agu fnawel? Nebeyu deg satu filak galyu bayad buhis du
neyegu.”

16 Na nebela di kenen satu filak. Na snalekan ale, manan, “Simto ke baweh na dagit i
gkah di filak ani?”

Na manla, “Ku Sisar.”

17 Na man Dyisas di dale, “Na ku tan nfun Sisar bléyu ku Sisar, na ku tan nfun Dwata
bléyu di Dwata.”

Na too ale tikeng di timelan.

I salek gabla di kték mda di fati
(Matyu 22:23-33; Luk 20:27-40)
18 Na nun dad Sadusi salu di ku Dyisas, dunan dad Dyu i gal mangman kun, la mték dad
to mda di fati. Na ani snalekla di kenen, 1° manla, “To Tamdo, nun sulat Mosis di gito di
muna gman, ku mati satu lagi, bay lande tingala yaanan, la fakay ku la nwe i flanekan
lagi i libun balu én, du fye nun bel i tamati fagu di kenen. 20 Na di muna kun, nun fitu
lagi saflanek. Na mwe yaan i twege, bay mati na lande tingala. 21 Di kfatin, nwe i twalin
tmadol kenen i yaanan, bay 1éman mati flanekan, na landé tingala. Na salngad kagkah
di gatlun, 22 kel di sangal twali, i fitu saflanek, kdeela mati lande tingala di libun ani. Na i
sangalan mati libun. 23 Na ani snalekmi, kadang di kték i dad mati, simto di fitu saflanek
i yaanan du kdeela mwe kenen.”
24Na tmimel Dyisas, manan, “Gsala fandamyu, na i duenan du layu gade i Tnalti Dwata,
na layu gade kgal tulus Dwata. 25Du di kték i dad to mati, talande swe yaan lagi ku demen
libun, du én kagkahla salngad dad kasaligan Dwata di langit. 26 Na gabla di fnaglutyu ila
mték dad to mati, layu ke Imen masa i gsulat Mosis gabla di kayu dmine du ditt gugsulat
i gman Dwata di ku Mosis, manan, ‘Agu i Dwata fnangamfui Abraham, Isaak, na Dyékob.’
271 gman Dwata ani satu gugmadeito balti tamati ale Abraham mto ale léman, du Dwata
i Dwata fnangamfu i dad to mto, ise dad to mati. Taman too bong kagsalayu ku man
nawayu lande dad to mték mda di fati.”

I too mdatah flalo Dwata
(Matyu 22:34-40; Luk 10:25-28)

28 Na nun satu to tamdo flalo blé Dwata fagu di ku Mosis salu déén na lingen i
kastulenla, na gadean too fye timel Dyisas dale, taman snalekan kenen, manan, “Tan
too mdatah flalo di kdee flalo Dwata?”

29 Na tmimel Dyisas, manan, “I too mdatah flaldo Dwata, dunan ani, ‘Flinge gamu
kdeeyu dad bel Israél. T Amuito Dwata alo, i too glut Dwata, lande dademe. 30 Taman
tooyu kando Amuyu Dwata mda di nawayu, na di kdee knayeyu, na di kdee fandamyu,
na di kdee galyu.” 31 Na i gamtadol too mdatah flalo dunan ani, ‘Tooyu kando i demeyu
to salngad kakdoyu i ktoyu.” Na landé dademe flalo mdatah fa di Iwe ani.”

32 Kaklinge i to tamdo flalo Dwata i man Dyisas ani, manan, “Too glut manam, To
Tamdo, én Dwataito alo i too glut Dwata na landé dademe Dwata galwa di kenen. 33Na ku
tooito kando kenen mda di nawaito, na mda di kdee kaglabatito, na mda di gusen galito,
na ku kandoito demeito to salngad kalbong kakdoito ktoito, mdatah kimenito Iwe flalo
ani, di kdee dad Imanaf snakufito du dst di Dwata na kdee dademe gabléito di kenen.”

34Di kaklinge Dyisas timelan, gadean too nun kaglabatan, taman manan di kenen, “La
ge mawag di kagot Dwata.”

Na mda di timelan, landé to gamlas smalek kenen du gadela lande kibola matu.

I salek gabla di To Mgalék Dwata
(Matyu 22:41-46; Luk 20:41-44)
35 Na kafnge én, di sleng Dyisas tamdo di Bong Gumne Dwata smalek kenen, manan,
“I dad tamdo flalo blé Dwata, tan duenla man Krayst, i Mgalék Dwata, dunan alo bel Hari
Dabid? 3¢ Balu Hari Dabid fagu di kalak Mtiu Tulus, tlon i To Mgalék Dwata, Amu, manan,
‘Man i Amuito Dwata di Amugu,
fagotgu ge i kdee,
taman sudeng ge dini gsen di kwanangu,
kel di kagfisangu dad mnang nawa ge,
na kafkahgu dale di dungan falel bliam.’
37Ku i katlo Dabid ku Krayst, ‘Amu’, kan ku én katloyu kenen bel Dabid?”

Na too lehew i dee dad to stifun di kenen flinge tdoan.

I kafngewe gabla di nimo dad to gal tamdo i flalo blé Dwata
(Matyu 23:1-36; Luk 20:45-47)

38 Na di katdo Dyisas, manan, “Tooyu fgeye fye layu lalo i nimo dad to gal tamdo flalo
blé Dwata fagu di ku Mosis. Lamsak ale i too fye taha klaweh ku magu ale, du kayela ku
too ale nafé dad to di fadyan. 39 Na kayela too fye gusudeng di dad gal gusatdoito, na dad
gusudeng dad mdatah to di fista. 40Blaam, ale dad to mlangong i dad to balu du fye gwela

dad knunla, na fantahala dasalla du fye 1a dile dad to i ksaséla. Taman falbong Dwata i
flayamla di fulé duh.”

I kablé gafye nawa Dwata
(Luk 21:1-4)

41 Na satu duh sudeng Dyisas déén di Bong Gumneé Dwata mdadong di gumkah i filak
blé di Dwata, du neyen dee dad to ftatek bléla di Dwata di lam gumkah én. Nun dee dad
to nun bong knun ftatek bong filak. 42 Kabay nun kel satu libun balu lande knun ftatek
alo lwe malnak filak.

43 Na tlo Dyisas dad gal mlalo kenen di safédan, na manan, “Tulengu gamu kaglutan,
lande gumwe balu ani, bay kenen kablé bong fa di kablé i kdee dad to gine mlé bong filak,
44 du di kablé i dademe gine, alola blé lukas i bong knunla, bay libun balu ani, balu lande
gumwean kliduan, knean blén i kdee knunan.”

I kalmo Bong Gumné Dwata
(Matyu 24:1-2; Luk 21:5-6)
1Di kalwa Dyisas mda di Bong Gumné Dwata nun satu gal mlalo kenen talli, manan,
“To Tamdo, neyem Bong Gumne Dwata. Tay, kalbong dad batu didingan! Too fye kdee
gumnean!”
ZNa tmimel Dyisas, manan, “Hae, neyem kalbong dad gumnean, bay nun duh kadang
malba, na lande batu gtagak di tagne gugkahan du sdulé malba kdeela.”

I dad samuk na dad kaflayam
(Matyu 24:3-14; Luk 21:7-19)

3 Na fles Dyisas di bulul dnagit Olib, na sudeng kenen di sdifal Bong Gumne Dwata. Na
fdadong Fiter, Dyém, Dyan, na Andru di alo ale déén, na smalek, 4 manla, “Tulenam gami
ku kilen kagdoho i manam gine, na tan ilé gugmademi i bang kakel ani.”

5Mda ani tambui Dyisas tamdo dale gabla di fan kel, manan, “Too gamu fgeye du fye la
gamu mgebe dad to tamdo kakakéng, ¢ du dee dad to kel kadang mebe dagitgu, na manla,
‘Agu sa Krayst, i Mgalék Dwata.” Na too dee dad to kadang mafgaw mda di manla.

7*“Na lingeyu kadang nun dad kasfati mdadong di gamu na dad santulen gabla di dad
kasfati di dademe dad banwe, bay nang gamu liko, du glut muna kel kdee ani, bay ise ku
én gusen i banwe. 8 Hae, du sfati kadang dad sahal to na dad sahal banwe. Na mkel dad
malbang linol di dademe dad banwe na kbitil. Kabay kdee ani alo katbu dad kaflayam,
salngad di kagkah libun maltien ku lyon lbanad tienan, bay la fa kel i too katdukan.

9“Kabay too gamu fafye, du kanfé gamu dad to, du nebela gamu di muna dad ganlal gal
mukum, na bnunalla gamu di lam galla gusatdo. Na ftadagla gamu di muna dad harila
na dademe dad ganlal du mda di klaloyu deg. Kabay én dalanyu samtulen di dale kdee
gadeyu gabla di deg, 10 du silang kel i gusen i banwe ku tagatdo i Fye Tulen di kdee bung
to di tah tana. 11 Na di kakfela na kebela gamu di usay du nukumla gamu, nangyu fsamuk
nawayu ku tan fye timelyu dale, bay manyu i fgade Dwata di gamu di ktadagyu déén, du
ise ku mda di gamu fandam i dad manyu, bay mda di Mtiu Tulus.

12“Na di bang én kadang, én nimo i dademe to bléla di fati balu dad flanekla, na dad
ma blélaidad ngala. Na dademe dad nga dnuenla dad tuala na fafatila. 13 Na knang gamu
nawa kdee dad to du gamu dad togu. Kabay ku simto gamtayud kel di gusenan, galwa
kenen.”

I too gamliko di Bong Gumné Dwata
(Matyu 24:15-28; Luk 21:20-24)

14 “Na teenyu kadang i too gamliko gal falmo tadag déén di Gumne Dwata, i la fakay
gumnean. (Gamu masa ani tooyu fandam du fye glabatyu.) Na ku teenyu i too gamliko
én, ku déén gamu di Dyudiya mila gamu di dad bulul. 15> Na ku nun to déén di lwa nang
kenen fusuk di gumnean du mwe balu tan. 16 Na salngad i to mimo di nligon, nang nan
mulé funa du mwe klawehan. 17 Di bang én kadang too magakdo dad libun maltien na
dad to nun malnak nga tmutt. 18 Taman too gamu dmasal du fye la kel ani di bang ksase
tana. 19 Hae, du balu tan ksase i dad kaflayam mkel mda di kimo Dwata i banwe kel di
duh ani, na balt kel di landé gusenan, landé gasngad i ksase ani.

20 “Kabay fanfukal Dwata klo i bong kaflayam ani, du ku 13, lande to gtagak mto. I
duenan fanfukal i bang ani du too bong nawan dad to tamgalékan.”

21 “Di bang én ku nun to mangman di gamu, ‘Neyem, dini Krayst, i Mgalék Dwatal’
ku demen manan, ‘Neyeyu ditll kenen!” nang gamu faglut, 22 du di bang én, dee to msut
flingu na ale kun, Krayst, i Mgalék Dwata. Na man dademe, ale kun, tugad Dwata, bay ise.
Na mimo ale dad bong tnikeng na dad ilé ktulusla, du ku nun kibola kayela ku mafgaw
kdee to, bali dad to mgalék Dwata. 23 Taman too gamu fafye, du tafalagu nan tulen di
gamu kdee ani di lamla 1a fa kel.”

I kagkah i langit di kasfulé Dyisas
(Matyu 24:29-31; Luk 21:25-28)
24 Na man fa Dyisas, “Na di dad duh kafnge i dad kaflayam atu,
‘mbaling kifu i duh,
na la nan mneng i bulen.
25 Na tatek dad blatik mda di langit,
na gasyat kdee mne di langit di tagne dalanla.’
26 “Kafnge én, teenla agu, i dnagit Tinga To, di lam labun di ksalugu dini magin i bong
eneg na kneng mda di kdatahgu. 27 Kafnge én, dekgu dad kasaligan Dwata di kdee suluk
i banwe du santifunla kdee dad to mgalék Dwata mda di kdee banwe dini di tah tana.”

Ifléd gabla di dad ilé kasfulé Dyisas
(Matyu 24:32-44; Luk 21:29-33)

28 Na nun fléd Dyisas, manan, “Satu gugmadeyu kagkah i tana di kayu fig. Ku tmubad
na tambt dmoon gadeyu too mdadong nan bang kafye tana. 2° Na salngad én, ku
tateenyu takel dad ile mangu gamu gine, gadeyu tamdadong nan kasfulégu, salngad ku
tatadag agu di ba takab. 30 Tulengu gamu kaglutan, kel kadang kdee ani di la fa mati kdee
dad to di bang ani. 31 Matlas i langit na tana, bay la matlas i tnalgu kel di landé sen.

32 “Kabay lande to gmade i duh ku demen i too bang kasfulégu, balti dad kasaligan
Dwata di langit ku demen deg, i Tinga Dwata, du alo Ma gmadeé dun. 33 Taman too gamu
fgeye, na fatlagadyu ktoyu, du layu gade ku kilen kakel i duh ani. 341 guflingengu dun
di satu to magu di mawag banwe. Di laan fa mda funan fagot dad saligan i gumnean, na
nun fimoan kat to. Na manan di to gal munung di ba takab, ‘Too ge fgeye.” 3> Taman too
gamu fgeye salngad dad salig gine, du layu gade ku kilen kasfulégu, i mfun i gumne, ku
flabi, demen tnga butang, demen takamleet i anuk, ku demen di ksut i duh. Taman too
gamu fgeye, 30 ken kantogu kel 1a gamu tamwan, na baling gamu gkudang na la gatlagad.
371 mangu gamu ani, mangu di kdee dad to, ‘Too gamu fgeye.” ”

14

I fan nimo dad ulu i dad Dyu di ku Dyisas
(Matyu 26:1-5; Luk 22:1-2; Dyan 11:45-53)

1 Na taalo lwe butang i gde klo Duh Kaglius na Fista Kakaan i Fan Landeé Falnok Dun.
Na dad ulu dad ba di Dwata na dad tamdo i flalo blé Dwata fagu di ku Mosis, mngabal ale
kfagu kamfe ku Dyisas di landé to gmade dun, du fye fnatila, 2du manla, “Nangito nimo
ani di bang i fista du ken flabe i dee dad to na too ale smamuk.”

I kakok satu libun i fangbun di ulu Dyisas
(Matyu 26:6-13; Dyan 12:1-8)
3Na déén Dyisas di banwe Bétani di gumneé Simon, i to tanfig di munan. Na di slengla
kmaan nun satu libun kel déén mebe sabuy batu fno fangbun. Na too mabtas i laman, du
mda di nardo alo, lande bolan. Na tningkuan lial i sabuy du kokan fangbun di ulu Dyisas.
4 Na kite dademe to i nimoan, flabe ale na stulen, manla, “Kan ku falmon i fangbun?

5 Fye fa ku fablin, du bong gwean, mlukas tlu latu denari,* na fakay blé di dad to landé.”

6 Kabay man Dyisas di dale, “Bayayu kenen. Fye ku gnamitan di duh kalbang deg. 7 Gal
nun dad to lande di safédyu fakayyu tnabeng balti tan bang kayeyu, bay deg, 1a agu mlo
mne di safédyu. 81 nimo libun ani, i sen gaganan nimo. Di kakokan i fangbun gine di
deg, falan fatlagad lawehgu du Ibang. ° Tulengu gamu i kaglutan, balti ne gutamdo i Fye
Tulen gabla di deg di tah tana, 1€ tulen nimo libun ani du fye gafaldam kenen.”

I kafakfé Dyudas ku Dyisas
(Matyu 26:14-16; Luk 22:3-6)

14:5 1 denari, dunan satu bung filak di banwe Israél di bang i santulen ani. I taden di sduh dunan satu denari, taman
i fangbun kok libun ani too mabtas du i btasan mdadong di taden satu to di sfali.

10 Kafnge én, Dyudas Iskariyot, satu di sfaldo lwe gal mlalo ku Dyisas, salu di dad ulu
dad ba di Dwata, du stulen ku tan kiboan mangkal ku Dyisas fye kanfela kenen. 11 Di
kaklingela dun, too ale lehew, na makang ale mlé filak di ku Dyudas. Taman mngabal
kenen kfagu mlé ku Dyisas di agotla.

I sangal kakaan Dyisas deme i dad gal mlalo kenen
(Matyu 26:17-25; Luk 22:7-14, 21-23; Dyan 13:21-30)

12Na di tnanin duh Fista Kakaan i Fan Lande Falnok Dun, i duh ktatéla i tinga bilibili
galla uten kifu di Duh Kaglius, smalek dad gal mlalo ku Dyisas di kenen, manla, “Né
kayeam gusalumi gufatlagad knaan i Duh Kaglius?”

13 Taman dek Dyisas Iwe di dad to gal mlalo kenen, manan, “Salu gamu di syudad, na
nun lagi gsitongyu déén mebe namu yéél. Laloyu kenen. 4 Na di gumneé gumyakan,
manyu di mfun i gumne, ‘Nun snalek i To Tamdo ku tane sibay fakay gukmaanan di flabi
Duh Kaglius deme dad gal mlalo kenen?’ 15 Na tdoan gamu kadang satu bong sibay di
tah, na kdee klidu slame déén. Na déén gufatlagadyu kakaanito.”

16 Na mda lwe dekan salu di syudad, na kdee manan gdoho. Na fnatlagadla knaan i
Duh Kaglius.

17 Na di butang én, takel Dyisas na dad sfalod lwe gal mlalo kenen. 18 Na di slengla
kmaan, man Dyisas, “Tulengu gamu i kaglut, nun kadang satu di gamu, demeito kmaan
ani, mangkal deg di fati.”

19 Di kaklingela dun, too ale mlidu, na kat satu dale smalek kenen, manla, “Agu ke i

manam?”
20 Na man Dyisas, “I to mimo dun kadang satu di gamu dad sfalo lwe gal mlalo deg. I

demegu lamnab fan di tukung ani, én mangkal deg. 2! Too glut, agu i dnagit Tinga To,
gsalu di fati salngad tagsulat gabla di deg. Kabay too magakdo kadang i to mangkal deg.
Fye fa baling di to én ku laan sut.”

I kfafaldam Dyisas kfatin fagu di fan na ninum
(Matyu 26:26-30; Luk 22:15-20; 1 Korintu 11:23-25)
22 Dj slengla kmaan, nwe Dyisas fan na funa dmasal mlé fye di Dwata, na snatngaan,
na blén di dad gal mlalo kenen, manan, “Nweyu ani, du ani lawehgu.”
23 Kafnge én, nwean i ninum, na mlé fye di Dwata, na blén di dale. Na kdeela minum.
24 Na man Dyisas di dale, “Ani litegu falohgu du fye galwa dee dad to di salala, du litegu
i kaglut di falami dalan® fakang Dwata. 25 Na tulengu gamu i kaglutan, 13 agu 1éman
minum i ninum¥ ani kel di duh kinumgu i falami binu di kagot Dwata.”

26 Kafnge én, mlingag ale dmayen Dwata, na kafngela mlingag mda ale salu di bulul
Olib.

I kafgadeé Dyisas gabla di ktagak dad gal mlalo kenen
(Matyu 26:31-35; Luk 22:31-34; Dyan 13:36-38)
27 Na talu Dyisas di dad gal mlalo kenen, manan, “Kadang ani, kdeeyu baling tmagak
deg, du man Dwata di Tnaluan, manan,
‘Fnatigu i to mifat dad bilibili,

na sbalét dad bilibilin.’
28 Kabay ku tamték agu mda di fati, muna agu di gamu salu di Galili.”

29 Na man Fiter di ku Dyisas, “Balli i kdee dademe tmagak ge, bay lata ge tagak.”

30 Na man Dyisas di kenen, “Tulengu ge i kaglutan, kadang butang ani, di 1a fa kamleet
i anuk Iwe dulé, tmulen ge tlu dulé i laam agu dile.”

31Kabay too makto talui Fiter, manan, “Balli mati agu magin ge, lagu tmulen kéng i la
agu dmilé ge.” Na salngad man kdee dad gal mlalo ku Dyisas.

I kdasal Dyisas déén di Gétsémani
(Matyu 26:36-46; Luk 22:39-46)

T 14:24 satu kubad i talis ani dunan: i falami kasfakang ¥ 14:25 1 ninum ani satu binu nimd md di yéélibunge
grép.

32Na fadlug ale Dyisas salu di satu tana dnagit Gétsémani. Na manan di dad gal mlalo
kenen, “Sudeng gamu dini di lamgu dmasal.”

33 Na faginan Fiter, Dyém, na Dyan. Na tambu én, too mlidli na too msamuk nawan.
34 Na manan di tlu magin kenen, “I klidi nawagu ani too blat gambet tafan agu mati.
Mne gamu dini, na too gamu fgeye dmeme deg.”

35 Na salu kenen di la too mawag, na tati kenen lamfan di tana du dmasal, du fnin ku
fakay galwa kenen di kaflayam fan kel. 3¢ Na manan, “E Ma, gadegu landé laam gagan
nimo. Taman begam nwe i kaflayam fangu gnagu ani. Kabay balu én deg knaye, toom
dnoho i ge knaye.”

37 Kafngen dmasal, samfulé kenen di tlu gal mlalo kenen faginan gine, na teenan ale
kudang. Na snalekan Fiter, manan, “Simon, takudang ge kadi? La ge ke gamtayud fgeye
balt 1a mlo alo? 38 Too gamu fgeye na dmasal fye 1a gamu fisan di tilew, du balu maye i
nawayu mimo fye, bay nun klungay i lawehyu mimo dun.”

39 Na léman samfulé Dyisas di gudmasalan, na salngad i dasalan gine. 4% Na l1éman
kenen samfulé na 1émanan ale teen gkudang du too ale malkudang, na lala gade ku tan
i fye timella kenen.

41Na samfulé Dyisas di safédla di gatlun dulé, na manan di dale, “Tan, kudang gamu fa
na ftud? Tongyu nan. Takel i bang kablé deg, i dnagit Tinga To, di agot dad to gamsala.
42Mték gamu nan du mda ito. Neyeyu, dini nan i to mangkal deg.”

I kakfé ku Dyisas
(Matyu 26:47-56; Luk 22:47-53; Dyan 18:3-12)

43Di laman fa talu takel Dyudas, satu di sfalo lwe gal mlalo kenen. Na too dee dad to
magin kenen mebe dad sundang na dad bunal. Dek ale i dad ulu dad ba di Dwata na dad
tamdo i flalo blé Dwata fagu di ku Mosis, na dad tua gal mebe dad Dyu.

44 Na nun ilé tatulen i to mangkal di dad to faginan kamfe ku Dyisas, manan, “I to
nalakgu kadang, én to fanngabalyu. Kanfeyu kenen, bay tooyu fangeye kebeyu kenen
ditt.” 4> Taman kakel ale Dyudas déén, gasil kenen fdadong di ku Dyisas, na manan, “E
Amu!” Na nalakan Dyisas. 46 Na kafnge én, gasilla kanfe Dyisas, na toola nafas. 47 Kabay
satu to tadag mdadong déén nsoan i sundangan, na tniben lifan i gumdatah dad ba di
Dwata, na masfek i bali klingen.

48 Na man Dyisas di dad to kamfe kenen, “Kan, to tmaku agu ke du mebe gamu sundang
na bunal di kakfeyu deg? 49Klit duh déén agu di safédyu di Bong Gumne Dwata du tamdo,
na layu agu kanfe. Kabay la fakay ku la gdoho i gman di Tnalti Dwata.”

50 Na di kman Dyisas ani, kdee dad gal mlalo kenen, tnagakla kenen na mila.

51Kabay nun satu lamnok lagi mlalo ku Dyisas, én alo Isakan i safut kalomboyan. Na
fanla kenen kanfe, 52 bay gagotla i safut kalomboyan, taman tagakan na mila flaweh.

I kebela ku Dyisas di muna i mdatah mukum dad Dyu
(Matyu 26:57-68; Luk 22:54-55, 63-67; Dyan 18:13-14, 19-24)

53 Na nebela Dyisas salu di gumne i gumdatah di dad ba di Dwata. Na stifun déén dad
to mukum dad Dyu, dunan dad ba di Dwata na dad tua gal mebe i dad Dyu na dad tamdo
i flalo blé Dwata fagu di ku Mosis.

54 Na mlalo Fiter kel di nasel i bong gumne gumdatah i dad ba di Dwata, bay fawag di
fulé. Kakelan déén fasbool kenen sudeng di saféd dad to munung du mnalang di lifoh.

55Na dad ulu di dad ba di Dwata na i dademe ganlal gal mukum tastifun déén, mngabal
ale kfagu fsala ku Dyisas, balu la glut, gumdala mati kenen. Kabay lande teenla sala di
kenen. 56 Na too dee dad to tmulen kakakéng gabla kenen, bay 1a maslalo i manla.

57 Na nun dademe tadag déén na mlé kenen sala bay kakakéng, ¢ du manla, “Ani
lingemi, manan, ‘Lanbagu i Bong Gumné Dwata nimo i dad to, bay di tlu duh 1émangu
ftadag satu ise to mimo dun.” ” 59 Kabay balu dad to ani, la maslalé dad manla.

60 Kafnge én, tadag i gumdatah i dad ba di Dwata di muna i dad to, na snalekan Dyisas,
manan, “Lande ke timelam di kdee tulenla salaam ani?” 61 Kabay la tmimel Dyisas, tati
fanak.

Taman léman smalek i gumdatah dad ba di Dwata di kenen, manan, “Ge ke Mgalék
Dwata, i Tinga Too Magdayen?”

62 Na man Dyisas, “Agu sa dunan. Na teenyu agu kadang, i dnagit Tinga To, sudeng di
kwanan i mdatah ganlal, dunan Dwata Too Mtulus, di ksalugu dini di lam labun mda di
langit.”

63 Na di kaklinge i gumdatah dad ba di Dwata i gman Dyisas ani, knaséan i klawehan
du ilé knangan i man Dyisas, na manan, “Landé kamuito dademe to mlé kenen sala, ¢4 du
talingeyu i kafalmon Dwata. I tan sa kukumyu kenen?”

Na man i kdeela, gabla kenen fnati. 5 Na tambu dademe déén dmula kenen. Na
snafangla bawehan klola smamfak kenen, na manla, “Manam sa kun ku simto smamfak
ge?” Na tmufi dad munung smamfak kenen.

I kbalew Fiter
(Matyu 26:69-75; Luk 22:56-62; Dyan 18:15-18, 25-27)
66 Na Fiter ditu fa di dungan di nasel i gumne, na mlius satu libun gal dek i gumdatah
i dad ba di Dwata. 7 Na di kiten ku Fiter mnalang di lifoh toon kenen fanunu, na manan,
“Ge € satu gal magin ku Dyisas mda di Nasarét.”
68 Kabay baling malew Fiter, manan, “Lagu gade i manam. Lagu glabat dun.” Mda én
mili Fiter di ba gufusuk i nasel. Na nun anuk kamleet.
69 Na léman teen i libun Fiter. Na 1émanan man di dad to tadag déén, “To ani satu gal
magin ku Dyisas.” 70 Kabay 1éman malew Fiter.
Na la mlo nun dademe dad to tadag déén mangman, “Too glut sa, ge satu di dale du
dilemi mda ge sa di Galili.”
71Kabay tambu kenen baling smafa, manan, “Fanlayam agu Dwata ku tmulen agu kéng.
Lagu dilé i to manyu én.”
72Na di kmanan én, 1éman kamleet i anuk, na gafaldam Fiter i gman Dyisas di kenen,
“Di la fa kamleet i anuk lwe dulé tatmulen ge tlu dulé na laam agu dile.” Na malba i
nawan na too kenen mngel.

I kebela ku Dyisas di muna Filat
(Matyu 27:1-2, 11-14; Luk 23:1-5; Dyan 18:28-38)
1Na di kakwalan nan, 1éman stifun na stulen kdee dad ganlal dad Dyu, dunan dad ulu
dad ba di Dwata, na dad tamdo flalo blé Dwata fagu di ku Mosis, na dad tua gal mebe i
dad Dyu. Na én nimola, fbakusla Dyisas, na nebela di ku Filat, i gubirnador, du fukumla
kenen.
2 Na snalek Filat kenen manan, “Ge ke Hari i dad Dyu?”
Na tmimel Dyisas, manan, “Tagmanam sa.”

3Na dad ulu dad ba di Dwata tatoo dee sala dalamla kenen. 4 Taman 1éman snalek Filat
kenen, “Lande ke timelam dale? Tay, neyem dee sala i dalamla ge.”

5Kabay tala tmimel Dyisas, taman too tikeng Filat.

I kafalwa ku Barabas na kfati ku Dyisas
(Matyu 27:15-26; Luk 23:13-25; Dyan 18:39-19:16)
¢ Na klit fali di bang fista Duh Kaglius, i tagne nimo Filat falwaan satu to bnilanggt, ku
simto fni dad Dyu, én falwaan. 7 Na di bang én, nun satu to dnagit Barabas gakuf di dad
to bnilanggti du sanfatila dad to magot i banwela. Na di kasfatila, nun to bnanola.
8 Na di duh fista ani, dee dad Dyu salu di ku Filat na tambt mni ku falwaan satu to di
bilanggl gambet i tagnean nimo. ° Taman snalek ale Filat, manan, “Maye gamu ke ku

falwagu di gamu i Hari dad Dyu?” 1 £n duenan smalek, du gade Filat i duen dad ulu dad
ba di Dwata mebe ku Dyisas di kenen du minga nawala ku Dyisas.

1 Kabay én nimo dad ulu dad ba di Dwata, banlétla dad to stifun déén fafalwa baling
Barabas. 12 Taman léman ale snalek Filat, manan, “Na tan kibogu i to dnagityu Hari dad
Dyu?”

13 Na mkit ale, manla, “Flansangam di krus!”

14 Kabay man Filat, “Kan? Tan salaan?”

Kabay baling matnu kakitla, manla, “Flansangam kenen di krus!”

15 Taman nagin Filat knaye i dad to, na falwaan Barabas. Kabay Dyisas, funan too
faskél, na kafnge én, blén di dad sundalun du flansang di krus.

I kadoy dad sundalu ku Dyisas
(Matyu 27:27-31; Dyan 19:2-3)

16 Na dad sundalu, nebela Dyisas di lam nasel i bong gumneé Gubirnador Filat, na
santifunla dademela dad sundalu. 17 Na falsakla kenen klaweh fule du fagbetla kenen
i hari. Na nlikinla dad walad nun sual, na sukubla di ulun du nimola kyangenan. 18 Na
kafnge én, flingu ale mafe kenen, manla, “Too ge mlawil Hari i dad Dyu!” 1° Na bnunalla
ulun i tugad, na sandulala, na lkuad ale du flingu mangamfu di kenen. 20 Di kafngela
smilo kenen, 1émanla nlus i klaweh fule, na falsakla 1éman i tagne klawehan. Na kafnge
én, nebela kenen di lwa di gumlansangla kenen di krus.

I klansang ku Dyisas di krus
(Matyu 27:32-44; Luk 23:26-43; Dyan 19:17-27)

21Na di kebela ku Dyisas ditu, gsitongla satu lagi mda di banwe Sirini dnagit ku Simon
ma Alihandro na Rufus. Fdu kenen di lagad. Na nlegesla kenen mebe i krus Dyisas.

22 Na nebela kenen di tukay bulul dnagit Golgota. Na gumtatek Golgota, dunan banwe
tulan ulu. 23 Kakella diti banléla kenen binu sanbool bulung dnagit mira, bay laan fles
ninum. 2% Na nlansangla kenen di krus, na sansalella i klawehan fagu di kasbunut du
neyela ku tan gwe kat satu dale.

25 Na tatnga mnagad i duh klansangla ku Dyisas di krus. 26 Na nun gsulatla tmulen i
sala dalamla kenen fkahla di krusan, manan, “I Hari dad Dyu.”

27Na nun lwe to tmaku nlansangla di saféd Dyisas, satu gsen di kwananan na satu gsen
di ibengan. 28 Na i kibola kenen ani, tagdoho i gman di Tnali Dwata, manan, “Fakufla
kenen di dad to gamsala.”

29 Na i dad to magu mlius déén toola snilo Dyisas na kmiling ale du fannguléla kenen.
Na manla, “Ge kun, i to gmagan lamba Bong Gumne Dwata, na léman ftadag dun di tlu
duh, 30 taman falwaam i ktom ku gaganam, na tufa ge mda di krus.”

31Na salngad nimo dad ulu di dad ba di Dwata na dad tamdo flalo blé Dwata fagu di ku
Mosis, snilola kenen, manla, “Gaganan falwa dademe dad to, bay i kton laan gagan falwa.
32Kenen kun, i Hari di Israél! Ku gtufa kenen di krus, faglut ito di kenen.” Na balti dad
nlansang di safédan smilo kenen.

I kfati ku Dyisas
(Matyu 27:45-56; Luk 23:44-49; Dyan 19:28-30)

33 Na mda di ltu i duh mbaling kifu di klamang banwe kel di tnga masol i duh. 34 Na di
tnga masol i duh falbong Dyisas taluan, manan, “Iloy, Iloy, lama sabaktani?” I gumtatek
ani, “E Dwatagu, Dwatagu, tan duenam tmagak deg?”

35 Na nun dad to tadag déén mlinge i talt Dyisas, na balingla man, “E tatlon Ilaydya.”

36 Na nun satu to déén faflal lamnab i galla fsaf yéél di masam binu, na tkahan di tuke i
kayu, na ulukan di ku Dyisas fye ninuman, na manan, “Tayo0 fa, neyeito funa ku salu dini
llaydya du mwe kenen mda di krus.”

37 Na falbong Dyisas i taluan na fles mati.

38 Na salngan én, i bong kurtina déén di lam Bong Gumneé Dwata matnga kasé mda di
tah kel di dungan. 3°Na i kafitan i dad sundalu tadag di muna Dyisas mite kiboan mkit
na mati, na manan, “Too glut, to ani Tinga Dwata.”

40 Na nun fa dad libun mne di gumawagan, du beg ale meye ku Dyisas. Na gakuf di
dad libun ani, Méri Magdalin, na Méri i yé Dyosis na Dyém i dnagitla Twali, na Salomi.
41 Ani dad libun gal mlalo ku Dyisas di katdoan di Galili na gal tmabeng kenen. Na nun
dee dademela libun déén magin kenen di ksalun di Dyérusalém.

I kalbang ku Dyisas
(Matyu 27:57-61; Luk 23:50-56; Dyan 19:38-42)

42-43 Na i duh kfati Dyisas, én duh kafatlagad dad Dyu i Duh Kaftud. Na di kasdaf i
duh én, nun satu to dnagit ku Dyosif mda di banwe Arimatiya kayean ku gasilan nwe
laweh Dyisas du lbang di 1a fa Duh Kaftud. Na to ani satu di dad ganlal gal mukum
dad Dyu, na too kenen mgafé. Na kenen satu Dyu too fatan i kagot Dwata. Na di flabi
én, fangalan nawan salu di ku Gubirnador Filat du fni laweh Dyisas. 44 Na tikeng Filat
kaklingen tamati Dyisas, taman fatlon i kafitan i dad sundalu du snalekan ku glut tamati.
45 Kgadean tamati, na falohan Dyosif mwe i lawehan.

46 Taman bnayad Dyosif i safut bukay du nwean laweh Dyisas mda di krus, na labédan
kenen falami safut én, na fkahan di satu gulambang tansol di Ifidas di gugdak i bulul.
Kafnge én, flulidan déén satu bong batu du nsangan ba gufusuk i lbang. 47 Na Méri
Magdalin na satu Méri, i yé€ Dyosis, teenla gulambangla ku Dyisas.

I kték Dyisas
(Matyu 28:1-8; Luk 24:1-12; Dyan 20:1-10)
1Na di kasdaf i duh di Duh Kaftud, mayad Méri Magdalin na Salomi, na Méri i yé Dyém
i fangbun, du fye salu ale ditt du ihokla di laweh Dyisas. 2 Na di too flafus Linggu di
ksut i duh, salu ale di gulambang kenen. 3 Na slengla magu stulen ale, manla, “Simto
ke tmabeng gito flulid i batu sang di ba i Ibang.” 4 Manla ani du too bong i batu. Kabay
kagdadongla ditli teenla tamlulid nan i batu.
5 Na kagfusukla di Ibang teenla satu lagi lamnok sudeng di lam gsen di kwananla. Na
i klawehan too bukay. Kitela kenen too ale tikeng, ¢ bay manan di dale, “Nang gamu
tikeng. En fanngabalyu Dyisas mda di Nasarét, i tanlansangla di krus. Talaan dini du
tamték mda di fati. Neyeyu i gufiléla kenen, talaan déén.
7“Na salu gamu di dad gal mlalo ku Dyisas na Fiter, na tnulenyu ale tamuna kenen di
gamu salu di Galili. Dithi gusmiteyu kenen, salngad i tagmanan di gamu di laan fa mati.”
8 Na gasil lamwa i dad libun. Na mila ale mda di lbang. Kankal ale di klikola na
ktikengla. Na landé manla di balti simto, du mda di klikola.

I kfite Dyisas i kton di ku Méri Magdalin
(Matyu 28:9-10; Dyan 20:11-18)

9 Na kafnge Dyisas mték di too flafus Linggu, i thanin gufiten i kton di ku Méri
Magdalin, i libun gufalwaan fitu busaw. 10 Na Méri, mda kenen du fye tnulenan i dad
gal mlalo ku Dyisas tamték kenen. Di kakelan di dale too ale mlidu fa na mngel. 11 Kabay
kaklingela na tamto sa kenen lala fnaglut dun.

I kfite Dyisas i kton di lwe gal mlalo kenen
(Luk 24:13-35)
12Kafnge én, fiten i kton 1éman di Iwe to gal mlalo kenen di klola magu di dalan mda
di syudad Dyérusalém. Kabay tamgili bawehan. 13 Na di kgadéla dunan Dyisas, samfulé
ale di dademela mlalo ku Dyisas, na tulenla tateenla kenen, bay lala ale fnaglut.

I kfite Dyisas i kton di sfalo satu gal mlalo kenen
(Matyu 28:16-20; Luk 24:36-49; Dyan 20:19-23; Dad Nimo 1:6-8)

14 Kafnge én, fite Dyisas i kton di dad sfalo satu gal mlalo kenen slengla kmaan. Na
tnaluan ale du kulang i kafaglutla na mgal i ulula, du tala ale faglut i man dad mite kenen
kafngen mték. 15 Na manan di dale, “Salu gamu di klamang banwe, na tdoyu i Fye Tulen
di kdee dad to. 16 Na kdee dad to faglut di deg, na fbunyag, galwa ale di dad salala. Kabay
dad to 1a faglut, fanlayam ale Dwata di fulé duh. 17 Na nun dad ilé di dad to faglut, du
falwala dad busaw di dad to fagu di dagitgu, na gamtalti ale dademe tall 1ala gade. 18 Na
ku gagotla ulad ku demen ginumla makakilu, 1a ale mati. Na magot ale i dad to nun tduk,
na mgulé ale.”

I kagket Dyisas di langit
(Luk 24:50-53; Dad Nimo 1:9-11)
19 Na i Amuito Dyisas, kafnge i manan dale ani, magket kenen di langit, na sudeng
kenen gsen di kwanan Dwata.
20 Na dad mlalo kenen, mda ale tamdo i Fye Tulen gabla di ku Dyisas di kdee dad to di
klamang banwe. Na Amuito Dyisas tmabeng na mlé dale tulus mimo i dad tnikeng, du
énile glut i Tnaluan.

Lu
I Fye Tulen gabla ku Dyisas Krayst i Sulat Luk

Kafaglabat i libru sulat Luk

Libru ani sulat Luk na feben di satu to Grik dnagit Tyufilus. Kenen satu ganlal di
gubirnu.

Luk satu to gal mulung, na deme Fol sgalak samnagin kenen di kagun mbel i Fye Tulen
gabla ku Dyisas di dad to. Luk satu to Grik ise Dyu. Di kdee dad to smulat dad libru di
Tnalt Dwata, alo Luk ise Dyu. La kenen Imen mite ku Dyisas, bay faglut di kenen mda
di katdo Fol. Na mda di galwe dulé Fol samfulé di dad banwe gutamdoan kel di kbanola
kenen di Roma, la mkah Luk magin kenen.

Na kaye Luk fgade di kdee dad to na Dyisas too glut Tinga Dwata, na kenen gafalwa
dale di dad salala. Na faglabatan, ise ku alo dad Dyu i tnabeng Dyisas, bay kdee bung dad
to di klamang banwe tnabengan. Tnulenan gabla di ktabeng Dyisas i dad to nun tduk, na
i dad to mne di kalima, na lumban i dad to gamsala. Santulen Luk gabla di gnagu Dyisas
mda di ksutan kel di kfatin na di ktékan.

I sulat Luk di ku Tyufilus

1 Mabtas Tyufilus,

Tadee nan dad to tmilew smulat i kdee gdoho di blengmi. 2 Tagsulatla i tagtulen di
gami mda di dad to too mite i dad mgimo ani mda di katbuan, i dad to tagne tmulen i Fye
Tulen gabla ku Krayst. 3 Na too mgafe Tyufilus, du tatoogu fandam i kdee tatulenla mda
di katbuan, taman fandamgu fye ku sulatgu 1éman i kdee ani di ge mda di katbuan di too
fye kasdadol dun, 4 du fye toom gade i kaglut i kdee tagatdo di ge.

I kafgadeé i ksut Dyan Gal Munyag
5Di muna fa, di bang Harl Hérod magot i banwe Dyudiya, nun satu ba di Dwata dnagit
ku Sakaraya. Na to ani satu di lumbuk i dad ba di Dwata mda di dad bel Abadya. Na i
dagit yaanan, Ilisabét. Kenen bel i ba di Dwata Aron. ¢ Na i satlamin ani, too matlu di
kanfe Dwata, du di kimenla dad flalo na dad fimo Dwata landé gumngak dale du toola
glalo. 7Kabay lande tingala du tagne la mnga Ilisabét, na tatua ale nan.
8 Na di satu duh, takel i bang mimo ale Sakaraya alel i dad ba di Bong Gumne Dwata
i gumangamfula di kenen. 9 Na nun tagne nimo i dad ba di Dwata, gal ale malék fagu
di kasbunut ku simto mtam i fangbun di lam i Bong Gumné Dwata. Na di duh én, dagit
Sakarayaimgalékla, taman fusuk kenen di lam. 1°Na di bangan mtam i fangbun, dmasal i
kdee dad to stifun di lwa. 11 Na nun kasaligan Dwata msut déén di kenen na tadag gsen di
kwanan i gal gumtam i fangbun. 12 Di kite Sakaraya i kasaligan, taknal kenen na too liko.
13 Kabay man i kasaligan di kenen, “Sakaraya, nang ge liko, du talinge Dwata i dasalam,
na Ilisabét, yaanam, mnga kenen kadang i tinga lagi, na én dagitam kenen Dyan.
14Na too nun klehewyu kadang di ksutan,
na nun dee dademe dad to magin gamu flehew,
15 du i tingayu kadang satu too mdatah to di kite Dwata.
Na laan minum binu ku demen i dademe gaflangal.

Na fno kenen i Mtiu Tulus mda di ksutan.
16 Na dee kadang bel Israél neben samfulé di kafaglutla di Amu, dunan i Dwata fnangamfu

dad tbulla.

17Na kenen i dek muna di Amu fan kel, na too nun gnagan blé i Tulus Dwata kenen,
salngad i gablé di ku Ilaydya, i tugad Dwata di muna fa.
Na én nimoan, snafyen i dad sma na snga.
Na i dad to 1a mimen Dwata neben di fye fandam salngad i dad to matlu,
du fatlagadan i dad to di kakel i Amula.”

18 Na smalek Sakaraya, manan, “Tan i gugmadeégu na glut i manam, du tatua agu nan,
na tatua yaangu?” 19 Na tmimel i kasaligan, manan, “Agu Gabriél, i salig Dwata gal tadag
di kanfen, na dekan agu dini du fgade ge i fye tulen ani. 20Kabay du la ge faglut i mangu,
mda ani mbaling ge umu. Silang ge gtalti ku takel i bang kagdoho i gmangu gine.”

21Nai dad to di lwa fatan ku Sakaraya, tikeng ale du too kenen mlo déén di lam i Bong
Gumne Dwata. 22 Di kalwaan talaan gtalu di dale, taman gadeéla nun fite Dwata kenen di
lam i Bong Gumne Dwata. Na sminyas kenen bay laan gtalt.

23 Kafnge Sakaraya mimo di Bong Gumné Dwata mulé kenen. 24 Na la mlo, tamlalu i
yaanan, na lime bulen klon fanak di lam gumneéla, na manan, 25 “Ani nan i kfagu Dwata
tmabeng deg, du tanwean i gamlé deg kya di dad to.”

I kafgadeé i kasaligan gabla di fan ksut Dyisas

26 Na di gnam bulen i tien Ilisabét, 1éman dek Dwata i kasaliganan Gabriél salu di
Nasarét, satu lunsud glam di banwe Galili. 27 Dekan kenen di satu sawang libun dnagit
ku Méri, i bliwal satu bel Harl Dabid dnagit ku Dyosif. 28 Na salu i kasaligan di ku Méri,
na manan, “Flehew ge! Too ge kando i Amuito Dwata na kenen i magin ge!” 2° Kabay
kaklinge Méri i man i kasaligan, too msamuk nawan, na toon fandam ku tan gumtatek i
manan. 3°Na man i kasaligan di kenen, “Nang ge likd Méri, du too ge banlé Dwata kafye,
31 du mbaling ge maltien kadang, na lagi i tingaam, na én dagitam kenen Dyisas.

32 Too kenen mdatah to, na tlo kenen Tinga i Too Mdatah Dwata,
na i Amuito Dwata mlé kenen i kagot gutambulan Hari Dabid.
33 Na kenen mebe i dad bel Dyékob kel di lande sen,
lande gusen i kagotan.”

34 Kabay man Méri di kasaligan, “Tan i kibogu mnga du sawang libun agu fa?” 35 Na
tmimel i kasaligan, manan, “Salu i Mtiu Tulus di ge kadang, na fnean di ge tulus mda
di Too Mdatah Dwata. Na du ani gumdaam mnga taman too mtiu i tingaam, i to lande
sala, na én katlo kenen Tinga Dwata. 3¢ Fandamam i bong yéam Ilisabét. Gal gman laan
gnga, bay ani tanam bulen i tienan, balti tatoo kenen tua, 37 du landé sa 1a gagan Dwata.”
38 Na man Méri, “Agu salig Dwata. Fye ku kel di deg i kdee manam.” Na tnagak kenen i
kasaligan.

I klauy Méri ku Ilisabét

39Kafnge én, di la mlo, fatlagad Méri, na gasil mda salu di satu lunsud di dad bulul déén
di Dyudiya. 40 Kakelan déén myak kenen di gumne Sakaraya, na tlon Ilisabét na lkafan.
41Kaklinge Ilisabét i talt Méri, lamyak i tinga di lam i tienan, na baling fno Ilisabét i Mtiu
Tulus. 42 Taman falbongan i taluan manan di ku Méri, “Di kdee dad libun, ge i too gumlé
Dwata kafye! Na too banlé Dwata kafye i tinga kaltienam! 43 Tan i duen banlé agu kafye
du nlauy agu i yé Amugu? #4Du di kaklingegu i taluam lamyak i tinga di tiengu mda di
klehewan. 45 Too nun kafyem du faglut ge dnoho Dwata i fafgadean di ge.”

I kdayen Méri di Dwata
46 Na man Méri,
“Toogu dnayen i Amugu Dwata mda di nawagu,

47na too lehew nawagu Dwata, i To Falwa deg,
48 du gafaldaman agu, balti agu alo satu saligan too mdana,
taman mda ani, man i kdee dad to agu gumlé Dwata too bong kafye,
49 du mda di dad malbang mgimo Dwata Too Mtulus di deg.
Dnayengu dagitan du too kenen matlu.
50 Fiten i kakdon di kdee dad to nun kliko di kenen,
fanda di muna dad to, kel di kdee tugad i bella.
51Tafiten i ktulusan fagu di kdee mgimoan,
na fnisanan i dad to fdatah i ktola.

52 Tafdanaan i dad mdatah hari,
na tafdatahan i dad mdana to.

53 Tafabsolan i dad to bitil fagu di dad fye blén di dale,
bay fuléan i dad to bong knun na landé blén dale.
54 Tadnohoan i dad fakangan di gutambulito,
du tatnabengan dad saligan, i dad bel Israél,
du fye fiten i kakdon.
55Na la tlag i kakdon ku Abraham
na i belan kel di landé gusenan!”
56 Na mne Méri di saféd Ilisabét mdadong di tlu bulen, na kafnge én, mulé kenen.

I ksut Dyan Gal Munyag

57Na kel i bang ksut tinga Ilisabét, lagi tingaan. 58 Kaklinge i dademen saldan na dad
gakedan gabla di bong kakdo fite Dwata di ku Ilisabét, magin ale di klehewan.

59 Di gwalun duh mda di ksut i tinga, stifun i dad to déén du ftulila. Na tafanla dnagit
i tinga én Sakaraya, du fasngadénla di maan, ¢ bay man i yéan, “Ise én, Dyan i dagit
kenen!”

61 Na manla di kenen, “Kabay landeé gakedyu dnagit salngad én!”

62 Na sminyas ale di maan ku tan i kayean dagit i tingaan. ©3 Taman mni Sakaraya
gusmulat, na sulatan, “Dyan i dagitan.” Na too tikeng kdeela. ¢4 Na talé gtalli Sakaraya,
na flesan dnayen Dwata. 5 Di kaklinge i kdee dad demela saldan ani too ale liko. Na mbel
i santulen ani kel di kdee dad bulul di banwe Dyudiya. % Na kdee dad to mlinge gabla di
mgimo ani, toola fandam, na smalek ale, manla, “Tan i kagkah i tinga ani kadang?” En
manla du toola nile i tulus Dwata mne di kenen.

I kdayen Sakaraya di Dwata
67 Na i ma Dyan, dunan Sakaraya, fno kenen i Mtiu Tulus, taman talu i ftalu Dwata

kenen, manan,
68 “Dnayenito Amuito Dwata fnangamft i dad bel Israél,

du tasalu kenen di gito dad ton,
na banlén ito kagalwa.
9 Dekan dini di gito i to too mtulus falwa gito,
dunan i bel saligan Dabid,
70 du én sa fakangan di gito fagu di dad tugadan di muna,
7Imanan falwaan ito mda di dad to dmuen gito,
na mda di kagot kdee dad to mnang nawa gito.
72 Fite Dwata i kakdon di dad gutambulito,
fagu di kdohoan i fakangan di dale.
73-74 Makang kenen di gutambulito Abraham,
na manan toon dnoho i fakangan du falwaan ito mda di dad to dmuen gito,
du fye gmagan ito mimo i knayean di lande klikoito,
75 du én i kayean ku mne ito di klande sala na di katlu déén di kanfen,

kloito mne di tah tana ani.
76 Na ge, tingagu, matlo ge kadang Tugad i Too Mdatah Dwata,

du muna ge di Mdatah Amu, fye fatlagadam i dalan gumagun,
77 du fgadeam i dad ton nun kagalwa, fagu di klifet Dwata i salala,
7879 du Dwataito too kamdo gito.
I kakel i To Falwa kadang gambet i ksut i duh

di gito dad to mne di gukmifun na di kliko i fati.

Na fiten gito i dalan di ktanak nawa.”

80 Na lamnok i tinga Sakaraya na Ilisabét, na mbaling matnu i ksaligan di Dwata. Na

mne kenen di banwe lande to mne déén kel di katbuan tamdo i dademen bel Israél.

I ksut Dyisas Krayst

1 Na di bang ani nun urdin Sisar Agustus, i gumdatah di banwe Roma. Dekan i kdee
dad to di kagotan salu di banwe gusutla du fsulatan i dagitla du nsen ale. 2 Ani sa i tnanin
kafsulat dagit i kdee dad to. Na di sla én, Kirinyus i gubirnador di banwe Sirya. 3Na kdee
i dad to, salu ale di banwe gusutla, du fsulat i dagitla.

4Na Dyosif, én gutambulan di ku Hari Dabid, taman mda kenen di lunsud Nasarét déén
di banwe Galili salu di lunsud Bétléhém i banwe gusut Hari Dabid déén di Dyudiya. > Na
di ksalun ditu, faginan bliwalan Méri, du sulatla i dagitla. Na di ksalula ditu tamaltien
M¢éri. ¢ Na di slala ditu di Bétléhém takel i bang ksut i tingaan. 7 Na sut i tnanin tingaan,
na lagi. Nlabédan safut laweh i tingaan, na began file di gal gufkaan i dad Imanaf, du la
ale sfayu di gumne gal gumile i dad to magu.

I gman dad kasaligan Dwata di dad to gal mifat bilibili

8 Di butang én, mdadong di Bétléhém, nun dad to mifat bilibili munung dad bilibilila
di galla gufteb dale. * Na msut déén di dale i satu kasaligan Dwata, na mneng di glibutla
i bong kneng Dwata, na too ale liko. 10 Kabay man i kasaligan di dale, “Nang gamu liko.
Nebegu di gamu i Fye Tulen too gaflehew i kdee dad to. 11 Du di duh ani tasut di Bétléhém,
i banwe Dabid, i To Falwa, dunan Krayst™ i Amuito galyu fatan. 12 Na teenyu kenen
nlabéd i safut na filé di gal gufkaan i Imanaf. Na ani ilé gugmadeéyu dunan kenen.” 13 Na
di kmanan ani ti msut dee dademe kasaligan mda di langit di safédan, na mlingag ale
dmayen Dwata, manla,
14 “Magdayen Dwata ditu di too mdatah langit, na dini di tah tana ani, nun nan ktanak

nawa i dad to kanlehew Dwata!”
15 Di kasfulé i dad kasaligan di langit, stulen i dad to gal mifat dad bilibili, manla, “Mda

ito salu di Bétléhém du fye neyeito i manla én, i fgadé Amuito Dwata di gito ani.”

16 Taman gasil ale mda salu ditt.. Na di kakella, teenla Méri na Dyosif, na i tinga mile
di gufkaan i dad Imanaf. 17 Na di kitela i tinga, santulenla i gman i dad kasaligan i Dwata
gabla di kenen. 18 Na i kdee dad to mlinge ani, too ale tikeng di santulen i dad gal mifat
bilibili di dale. 1° Kabay Méri, toon fkah di nawan kdee tulenla ani, na toon gal fandam.
20 Na samfulé i dad gal mifat bilibili, na too ale dmayen Dwata mda di kdee lingela na
tateenla, du gdoho i kdee gman dad kasaligan di dale.

I dagit i tinga, dunan Dyisas
21Dj gwalun duh mda di ksut i tinga, én bang kaftulila kenen. Na dnagitla kenen Dyisas,
du én dagit tatulen i kasaligan di ku Méri di laan fa kaglaman i tinga.

I kablé ku Dyisas di Dwata
22Di kakel i bang kablé Méri na Dyosif dad dstt di Bong Gumné Dwata di Dyérusalém, du
nimenla i flalo blé Dwata fagu di ku Mosis gabla di klaneb i libun ku falami sut tingaan,
nebela Dyisas diti du bléla kenen di Dwata. 23 Bléla kenen du nimenla i flalo Dwata,
manan, “I kdee dad twege tinga, ku lagi, blé di Amuyu Dwata.” 24 Na i dst1 bléla du gman
di dad flalo Dwata, dunan ani, “Lwe abun ku demen lwe salafati malnak fa.”

I dayen Simyon di Dwata

25 Na nun satu lagi di Dyérusalém dnagit ku Simyon. Kenen satu tlu to too mimen
Dwata, na tagnean fatan i kafalwa Dwata i dad to bel Israél. Na i Mtiu Tulus mebe kenen.
26 Na tafgade i Mtiu Tulus di kenen na silang kenen mati ku tateenan Krayst i to fakang
Amuito Dwata. 27 Na taman di duh kebe Méri na Dyosif ku Dyisas di Bong Gumne Dwata
du nimenla i flalo Dwata, salu dittt Simyon du nebe i Tulus Dwata. 28 Na snifit Simyon i
tinga na mlé fye di Dwata, na manan,
29 “E Amu, tagdohoam nan i fakangam di deg,

taman faloham i saligam ani, fles mati na ftud,

30-31 du tateen nan i matagu

*
2:11 Satu gumtatek i dagit Krayst dunan To Mgalék Dwata mebe i kdee, i to fakang Dwata gal fatan i dad to Dyu.
T 226 n Krayst dunan i To Mgalék Dwata mebe i kagotan. Satu kubad dun dunan Mésaya.

i kagalwa tagaan di kite i kdee dad to.
32Kenen gambet sald lamwa i kaglabat dad ise Dyu,

na gumda i kdatah i dad tom,

gami dad bel Israél.”

33 Na too tikeng dad tua Dyisas di kaklingela i gman Simyon gabla di kenen. 34 Na
dnasal ale Simyon du fye banlé ale Dwata kafye, na manan di ku Méri, yé Dyisas, manan,
“I tingaam ani mgalék Dwata du mgimo gumeyeito dad bel Israél knayean, na dee di gito

galwa fagu di kdawatito kenen,
bay dee dademe fanlayam,
du balti kenen ilé mda di Dwata knean knang kenen i dademe,
35 na fagu déén fgadela i dad fandam gbunila sase.
Na balli ge yéan, too bong kadang i klidit nawam, gambet nlahul ge sundang.”

I man Ana gabla ku Dyisas
36 Na nun satu tugad Dwata déén dnagit ku Ana. En dagit ma libun ani, dunan Fanwél,
na i gutambulla dunan Aser. Tatoo tua kenen, na alo fitu fali klon nun yaan. 37 Mda di
kfati yaanan balu kenen kel di walu falo fat falin. Na laan tnagak i Bong Gumné Dwata.
Mduh na butang mangamft kenen di Dwata na gal kenen fwasa na dmasal di Dwata. 38Na
ditu ale Méri fa, fdadong di dale i tua libun ani na mlé fye di Dwata. Na tmulen kenen
gabla di tinga én di balu simto to fatan i kafalwa Dwata i dad to di Dyérusalém.

I kulé di Nasarét
39 Takafngela mimo i kdee flalo Dwata fagu di ku Mosis, tamulé ale di lunsud Nasarét

i banwela di Galili. 40 Na lamnok i tinga, na midul kgal i lawehan. Too kenen fulung, na i
kafye mda di Dwata mne di kenen.

I ksalu Dyisas di Bong Gumné Dwata

41Klit fali gal salu dad tua Dyisas di syudad Dyérusalém, du magin ale di Fista i Duh
Kaglius. 42 Na di sfalo lwe fali Dyisas, 1éman ale salu di fista, du én i tagnela nimo. 43 Di
kafnge i bong fista, tamda ale mulé, bay lala gade ftagak Dyisas déén di Dyérusalém.
44 Man nawala ku gagin kenen di dademela magu, na silangla fanngabal di dad gakedla
na di dad demela sgalak, tasduh i klola magu, 45 bay lala teen, taman samfulé ale di
Dyérusalém du fanngaballa kenen ditl. 46 Na silangla kenen teen di gatlun duh. Ditu
gumitela kenen di Bong Gumné Dwata, sudeng di saféd i dad Dyu gal tamdo déén. Na én
nimo Dyisas flinge na smalek dale. 47 Na i kdee dad to mlinge kenen too ale tikeng du too
gamlabat, na too fye i dad timelan. 48 Na too tikeng i dad tuan di kitela kenen, na man i
yéan, “E T, kan ku ani nimoam di gami? Too gami mlidi mngabal ge.” 49 Kabay tmimel
Dyisas, manan, “Tan i duenyu mngabal deg? Layu ke gadé, na too mabtas ku dini agu
di gumne Magu?” 50 Kabay lala glabat ku tan gumtatek i 